
ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 15 
 

ᐅᓪᓗᑐᐃᓐᓇᖅ, ᔫᓂ 10, 2022 
 

 

ᖁᑉᐱᕐᓂᓖᑦ 887ᒥᒃ 991ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᔫᓂ 10, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ 

ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, 

ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. 

ᐱᒋᐊᕐᓂᐊᓵᖅᑎᓪᓗᑕ, ᒥᔅ ᕿᓕᖅᑏ, ᑐᒃᓯᐊᕐᓂᒃᑯᑦ 

ᑕᕙᐃᔪᓐᓇᖅᐲᑦ. 

 

>>ᑐᒃᓯᐊᖅᑐᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᕿᓕᖅᑏ. 

ᓄᓇᕗᒻᒥᐅᖃᑎᒃᑲ ᑕᒪᕐᒥᒃ ᐅᓪᓛᒃᑰᖅᐸᒃᑲ 

ᑕᐅᑐᑦᑐᓪᓗ ᓈᓚᒃᑐᓪᓗ ᐅᓪᓗᖃᑦᓯᐊᕐᓂᐊᖅᐳᓯ.  

 

(ᑐᓵᔨᑎᒍᑦ) ᐃᓕᑕᕆᓪᓗᒍ ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᑦ) ᐅᖃᖅᑏ, ᐊᖏᖅᑕᐅᔪᒪᕗᖓ 

ᑲᑎᒪᔾᔪᑎᒃᓴᑦᑎᓐᓅᕈᒪᓪᓗᖓ ᓈᓴᐅᑎᓕᖕᒧᑦ 19 

ᑲᑎᒪᔨᕋᓛᓅᑲᐅᑎᒋᔪᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᑲᔪᓯᒋᐊᑲᐅᑎᒋᔪᒪᓪᓗᓂ ᑲᑎᒪᔾᔪᑎᑦᓴᓄᑦ 19-

ᒨᖅᑐᒧᑦ, ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ, 

ᑲᔪᓯᓂᐊᖅᐳᒍᑦ ᑲᑎᒪᔾᔪᑎᑦᓴᖅ 19. 

ᐃᓱᒪᑦᓴᖅᓯᐅᕈᑎᑦᓴᓂᒃ ᑲᑎᒪᔨᑐᐃᓐᓇᐃᑦ 

ᐊᓯᖏᓐᓂᓪᓗ. ᒪᓕᒐᒃᓴᒥᒃ 1, 2, 3, 5, 6, 7-ᓗ. 

ᒥᔅᑕ ᓴᕕᑲᑖᖅ ᐃᒃᓯᕙᐅᑕᕆᔭᐅᓗᓂ.  

 

ᒪᓕᑦᑐᒋᑦ ᐱᔪᓐᓇᕐᓂᖃᖅᑎᑕᐅᓂᕋ 

ᐱᒋᐊᖅᑎᑕᐅᔪᒧᑦ ᐱᖁᔨᕗᖔᕈᑎᒃᑯᑦ 5-6(2), 

ᑲᑎᒪᔨᕋᓛᑦ ᑲᑎᒪᐃᓐᓇᕐᓂᐊᖅᑐᑦ 

ᐱᔭᕇᕋᓱᖕᓂᓕᒫᒥᓄᑦ.  

 

ᐊᐱᕆᕙᖅᑲ ᑲᑎᒪᔨᓕᒫᑦ ᑕᕝᕙᓃᑦᓴᐃᓐᓇᖁᕙᒃᑲ 

ᑲᔪᓯᑲᐅᑎᒋᓂᐊᕋᑉᑕ ᑲᑎᒪᔨᑐᐃᓐᓇᕐᓄᑦ.  

 

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ 

ᐅᓪᓛᒃᑯᑦ ᐅᑎᕈᓐᓇᕋᑉᓯ ᑲᑎᒪᓂᑦᑎᓐᓄᑦ. ᐊᓯᐊᓂᒃ 

ᐊᓐᓄᕌᖅᓯᒪᔪᒃᓴᐅᕗᓯ ᐃᑉᐸᑦᓴᐅᖅᑰᔨᓚᖓᖕᒪᑦ ᓱᓕ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ. ᑲᑎᒪᓂᖅ ᐱᒋᐊᖅᑎᑉᐸᕋ 

ᑲᑎᒪᔨᑐᐃᓐᓇᐃ ᐅᑯᐊ ᐱᓕᕆᐊᖅᑕᕗᑦ 1, 2, 3, 

5, 6 ᐊᒻᒪ 7 ᒪᓕᒐᒃᓴᑦ. ᖃᓄᐃᑦᓱᒪᕙᑦ 

ᑲᑎᒪᔨᕋᓛᑦ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓂᖃᕈᒪᔪᒍᑦ 

ᕿᒥᕐᕈᓂᖃᕐᓗᑕ 2022 ᖃᐅᑕᒫᖅᓯᐅᑏᑦ 

ᐃᖏᕐᕋᔾᔪᑏᑦ. ᐅᑯᓂᖓ ᑲᒪᓗᑕ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖏᕐᕋᖃᑦᑕᖅᑐᓕᕆᔨᒃᑯᑦ ᒪᓕᒃᑕᐅᓗᑎᑦ ᓄᓇᕗᒻᒥ 

ᐃᓕᑦᑐᒃᓴᕐᕕᖕᒥ ᐊᒻᒪ ᓴᓇᔪᓕᕆᔨᒃᑯᑦ, 

ᐱᖅᑯᓯᓕᕆᔨᒃᑯᓪᓗ, ᐊᕙᑎᓕᕆᔨᒃᑯᑦ ᐊᒻᒪ 

ᒐᕙᒪᒃᑯᑦ, ᐊᐅᓚᑦᑎᔩᑦ ᐊᒻᒪᓗ ᒐᕙᒪᓕᕆᔩᓪᓗ, 

ᐊᒻᒪᓗ ᒪᓕᒐᓕᐅᕐᕕᒃ ᐊᒻᒪᓗ (ᑐᓵᔨᑎᒎᓕᖅᑐᖅ) 

ᐱᕕᖃᖅᑎᑕᐅᒍᑦᑕᓗ ᕿᕐᒥᕈᒍᓐᓇᓂᐊᖅᑕᕗᑦ 

ᒪᓕᒐᒃᓴᖅ 2. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᒪᓕᒐᒃᓴᖅ 1 ᑲᒪᒋᖅᑳᕐᓂᐊᖅᑕᕗᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-23 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ ᐱᓕᕆᔨᐅᖃᑎᖕᓂᒃ ᑕᒫᓃᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᑖᒃᑯᐊ ᒥᓂᔅᑕᑉ ᐱᓕᕆᔨᖏᓪᓗ ᓵᓐᓃᔅᓱᓐᓇᕐᓗᑎᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ.  

 

ᖁᔭᓐᓇᒦᒃ, ᒥᔅᑕ ᐊᕿᐊᕈᖅ ᑭᒃᑰᒻᒪᖔᑕ 

ᐱᓕᕆᔨᑎᑦ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᑦ ᑕᐃᕕᑎ ᑯᓄᒃ, 

ᒥᓂᔅᑕᐅᑉ ᑐᖓᓕᖓ. ᐅᓇᓗ ᓴᐅᒥᓐᓃᑦᑐᖅ 

ᒐᐃᕗᕆᐅᓪ ᖃᕐᓕᒃ, ᒥᓂᔅᑕᐅᑉ ᑐᖓᓕᖓᑕ 

ᑐᖓᓕᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ ᐅᖃᐅᓯᒃᓴᖃᖅᐲᑦ 

ᐱᒋᐊᓚᐅᓐᖏᓂᑦᑎᓐᓂᒃ? 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᑉᐸᒃᓴᖅ ᐅᖃᓪᓚᑯᓗᓗᐊᓚᐅᕋᒫᓯᑦ 

ᑕᐅᕗᖓᐃᔨᓪᓗᖓ ᒪᒥᐊᑉᐳᖓ. 

ᓇᐃᓈᕐᔫᒥᓇᓱᓐᓂᐊᖅᐸᒃᑲ ᐅᓪᓗᒥᐅᔪᖅ. 

ᐊᒥᓱᐊᓗᖕᓂᒃ ᐱᓕᕆᐊᑦᓴᖃᕋᑦᑕ.  

 

ᐃᑉᐸᔅᓴᖅ ᑕᐃᓐᓇ ᐊᐱᖅᑯᑕᐅᓚᐅᖅᑐᒥᒃ 

ᑐᓴᖅᑎᑦᑎᒋᐊᒃᑲᓐᓂᕈᒪᑐᐃᓐᓇᖅᓱᖓ ᑖᓐᓇ 

ᒪᓕᒐᓕᐅᖅᑎᐅᑉ ᓴᕕᑲᑖᑉ ᐊᐱᕆᓚᐅᖅᑕᖓᑦ 

ᖃᓄᐃᒻᒪᑦ $2 ᒥᓕᐊᓐ ᑮᓇᐅᔭᑦ 

ᒥᑭᓐᓂᖅᓴᐅᓚᐅᖅᐸᑦ 2021-ᒥ 2022, 2022-23-

ᒧᑦ. ᑖᒃᑯᐊ ᑕᕝᕙᓃᑎᓪᓗᑕ 2021-22, ᑕᕝᕙᓂ 

ᐊᕐᕌᒍᒥ ᐃᖅᑲᓇᐃᔭᖅᑎᑭᓐᓂᖅᓴᐅᓚᐅᕐᓂᖏᓐᓄᑦ 

ᑖᒃᑯᐊ ᐊᒻᒪᓗ ᐊᓯᖏᑦ ᑮᓇᐅᔭᓂᒃ 

ᐱᔭᕆᐊᖃᓚᐅᕐᒪᑕ. ᑕᐃᒪᓐᓇ ᑖᓐᓇ $2 ᒥᓕᐊᓐ 

ᑮᓇᐅᔭᑦ ᑕᕝᕗᖓ ᐊᖓᔪᖅᑳᖃᕐᕕᒻᒨᖅᑕᐅᓚᐅᖅᑐᖅ 

$1.25 ᒥᓕᐊᓐ ᑮᓇᐅᔭᑦ. $100,000 

ᐃᖏᕐᕋᔾᔪᑎᓕᕆᓕᔨᒃᑯᓐᓄᑦ, $500,000 ᓄᓇᕗᒻᒥ 

ᖃᖓᑕᓲᓕᕆᔨᒃᑯᑦ, $75,000 ᐃᖃᓗᐃᑦ 

ᖃᖓᑕᓲᖓᑦ, $500,000. (ᑐᓵᔨᒃᑰᖏᑦᑐᖅ) 

ᐃᖃᓗᓕᕆᔨᒃᑯᓐᓄᑦ, ᑕᐃᒪ ᒫᓐᓇᐅᓕᖅᑐᖅ ᑖᒃᑯᐊ 

$2 ᒥᓕᐊᓐ ᑮᓇᐅᔭᑦ ᐅᑎᖅᑎᒻᒥᔭᕗᑦ ᑕᕝᕗᖓ 

ᑮᓇᐅᔭᑦ ᐊᑐᖅᑕᐅᒍᒫᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑐᓴᖅᑎᑦᓯᒋᐊᕋᕕᑦ ᑕᒪᑐᒧᖓ. ᑕᐃᒪ 

ᐱᕙᓪᓕᐊᔪᓕᕆᓂᕐᒦᒃᑲᑉᑕ, ᐱᕙᓪᓕᐊᔪᓕᕆᓂᖅ 

ᑭᖑᓪᓕᖅᐹᖅ ᒪᑉᐱᒐᕐᒦᑦᑐᖅ ᒥᓂᔅᑕ ᐅᖃᖅᑲᐅᖕᒪᑦ 

ᐅᐊᑦᓯᐊᖅ, ᓇᐃᓈᖃᑦᑕᕐᓗᒋᑦ ᑭᐅᔾᔪᑎᓯ 

ᐊᐱᖅᑯᑎᓯ ᐅᖃᐅᓯᑦᓴᓯᓪᓗ ᓇᐃᓈᕆᐊᖅᐸᓪᓗᒋᑦ 

ᐅᓪᓗᒥ. ᓯᕗᓪᓕᖅᐹᖅ ᐊᑎᖁᑎᓐᓃᑦᑐᖅ, ᒥᔅ 

ᓄᑕᕋᖅ. 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑎᒪᑕᓕᖕᒥᐅᑦ 

ᐅᓪᓛᕌᓘᖅᑳᖅᐸᒃᑲ.  

 

ᒪᒃᐱᖅᑐᒐᖓᑦ 228, ᐳᓚᕋᑦᑐᓕᕆᓂᐅᑉ ᐊᑖᓂ 

“ᓇᓗᓇᐃᖅᓯᔩᑦ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖅ, 

(ᑐᓵᔨᑎᒎᓕᖅᑐᖅ) ᐃᓄᐃᑦ 

ᐃᖅᑲᓇᐃᔭᕈᓐᓇᖁᓪᓗᒋᑦ” ᐅᒥᐊᕐᔪᐊᕐᒥ. 

(ᑐᓵᔨᑎᒎᕈᓐᓃᖅᑐᖅ) ᓄᓇᓕᖕᓄᑦ ᐳᓚᕋᑎᓄᑦ 

ᐊᑦᑐᖅᑕᐅᓯᒪᔪᓄᑦ ᐃᓕᓐᓂᐊᖅᑎᑦᑎᔾᔪᑎ 

ᐊᑐᖅᑕᐅᓕᒑᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᑭᐅᑲᐅᑎᒋᔪᓐᓇᕐᓇᒍ 

ᑖᓐᓇ ᒪᓕᒐᓕᐅᖅᑎ ᑕᕝᕙᓂ ᐅᒥᐊᕐᔪᐊᖅ 

ᑎᑭᑉᐸᓪᓕᐊᓂᐊᓕᕇᖅᓱᑎᑦ ᐊᒻᒪᓗ ᐃᑉᐸᔅᓴᖅ 

ᐅᖃᓚᐅᖅᓱᖓ ᑖᒃᑯᐊ ᐳᓚᕋᑎᒃᑯᓐᓄᑦ 

ᐃᖅᑲᓇᐃᔭᖅᑎᒋᔭᕗᑦ 7-ᑐᐃᓐᓇᐅᒻᒪᑕ ᒫᓐᓇᐅᔪᖅ 

17-ᖑᒋᐊᖃᕋᓗᐊᖅᓱᑎᒃ ᐃᖅᑲᓇᐃᔭᖅᑎᓂᒃ 

ᐃᓕᓐᓂᐊᖅᑎᖃᒻᒪᒃᑭᐊᖅ ᑖᓐᓇ ᒫᓐᓇ 

ᑭᐅᑲᐅᑎᒋᒍᓐᓇᓐᖏᑲᐃᓐᓇᕋᒃᑯ. ᒪᒥᐊᓇᐅᒐᓗᐊᖅ. 

ᐃᔅᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᒥᑦᑎᒪᑕᓕᒃ 

ᐅᒥᐊᕐᔪᐊᖅᑖᓗᖑᖃᑕᐅᓯᒪᖃᑦᑕᕐᒪᑦ ᐃᓛᓐᓂᒃᑯᑦ 

20-22-ᓄᑦ ᐅᒥᐊᕐᔪᐊᓄᑦ ᐅᐸᒃᑕᐅᓲᖑᔪᒍᑦ 

ᐊᕐᕌᒍᐃᑦ ᐊᔾᔨᒌᖃᑦᑕᓐᖏᒻᒪᑕ. ᐊᒻᒪ, ᖃᐅᔨᒪᓪᓗᖓ 

ᐅᒥᐊᕐᔪᐊᓕᕆᓂᕐᒥᒃ ᐱᓕᕆᒐᒪ 25-ᓂᒃ ᐊᕐᕌᒍᑦ 

ᐃᓄᒃᑕᖃᖃᑦᑕᕐᓗᑎᒃ ᐅᒥᐊᕐᔪᐊᖅ 

ᓈᒻᒪᖕᓂᖅᐹᖑᖅᑰᔨᖃᑦᑕᕐᒪᑦ ᑕᒪᓐᓇ ᐊᒻᒪ 

ᕿᓂᖅᐸᓕᖅᖢᑎᒃ ᒫᓐᓇᐅᔪᖅ ᐃᖅᑲᓇᐃᔭᕈᒪᔪᓂᒃ 

ᐃᓕᖅᑯᓯᓕᕆᓂᕐᒧᑦ ᐃᓕᓴᐃᔨᓂᒃ 

ᐊᑎᖃᖅᑎᑕᐅᓲᖑᖦᖤᕆᕗᑦ. ᑕᒪᓐᓇ ᐱᒋᐊᖅᐸᑦ 

ᑕᑯᔪᒪᒐᔭᖅᐸᕋ ᓄᓇᑦᑎᓐᓂ. 

 

ᐊᓯᐊᓄᐊᕐᓗᖓ ᑖᓐᓇ ᐳᓚᕋᕐᕕᒃ, ᐳᓚᕋᑦᑐᓄᑦ 

ᑐᑭᓯᒋᐊᕐᕕᒃ, ᑮᓇᐅᔭᖅᑑᑎᖏᑦ 

ᑕᐃᒪᓐᓇᑦᑕᐃᓐᓇᐅᖏᓐᓇᐅᔭᕐᒪᑕ 

ᕼᐊᒻᓚᒃᑯᑦ ᐊᖏᒡᓕᒋᐊᖁᔨᓗᑎᒃ 

ᑎᑎᕋᓚᐅᖅᓯᒪᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇᕋᑖᖑᔪᕐᓕ 

ᑎᑎᖅᑲᐅᓯᐊᓚᐅᓐᖏᑦᑐᒍᑦ ᓱᓕ 

ᕼᐊᒻᓚᒃᑯᓐᓃᓐᖔᖅᑐᓂᒃ ᑖᒃᑯᓄᖓ. ᑭᓯᐊᓂ, 

ᖃᐅᔨᒪᓪᓗᑎᒍᑦ 

ᒥᑭᓗᐊᕆᔭᐅᖃᑦᑕᕐᓂᕋᖅᑕᐅᓯᒪᓪᓗᓂ 

ᐅᔾᔨᕆᓪᓗᑎᒍᑦ. ᖃᓄᖅᑑᕆᐊᖃᖅᑐᒍᑦ 

ᓇᓗᓇᓐᖏᑦᑐᖅ. ᑕᐃᒪᓐᓇᐃᓕᖓᓪᓗᓂ ᒫᓐᓇ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᑖᓐᓇ 

ᒥᑭᓗᐊᖃᑦᑕᖅᓯᒪᖕᒪᑦ ᐊᐅᓚᓂᖓᓗ 

ᐃᖅᑲᓇᐃᔭᖅᑎᖏᓪᓗ ᒪᒃᐱᖓᑎᓐᓇᓱᒃᖢᒍ. ᐊᒻᒪ, 

ᐳᓚᕋᑏᑦ ᑎᑭᖃᑦᑕᖅᑎᓪᓗᒋᑦ ᑖᒃᑯᐊ ᒥᖅᓱᖅᑏᑦ, 

ᓴᓇᓐᖑᐊᖅᑏᑦ ᓂᐅᕕᐊᒃᓴᖃᕋᓱᒃᑲᓗᐊᖅᑎᓪᓗᒋᑦ 

ᓂᐅᕕᕐᕕᐅᒐᔪᖃᑦᑕᓐᖏᒻᒪᑕ 

ᒪᓕᒐᖃᐅᖅᖢᑎᒡᓘᖕᒪᑕ ᑲᓇᑕᐅᑉ 

ᓯᓚᑖᓄᐊᕈᓐᓇᓐᖏᑦᑐᑦ. ᐊᒻᒪ 

ᑮᓇᐅᔭᓕᔭᕈᓐᓇᓐᖏᒻᒪᑕ ᐃᒃᐱᐊᕐᔪᖕᒥᓂᒃ. 

ᑐᑭᓯᓚᐅᕋᒪ ᑭᓱᐃᒃᑯᐊ, ᐊᐅᒃᑕᔫᕐᒧᑦ 

ᑮᓇᐅᔭᐃᔭᐃᔾᔪᑎ ᑕᒪᒃᑯᓂᖓ ᐱᖃᖃᑦᑕᖅᐸᑕ 

ᑖᒃᑯᐊ ᓴᓇᓐᖑᐊᖅᑏᑦ, ᒥᖅᓱᖅᑏᑦ 

ᓂᐅᕕᕐᕕᐅᒃᑲᓐᓂᖃᑦᑕᕋᔭᕐᓂᖅᓴᐅᓇᓱᒋᔭᐅᓪᓗᑎᒃ.  

 

ᑕᒪᓐᓇᓕ ᐅᖃᐅᓯᕆᑐᐃᓐᓇᓕᕐᓗᒍ ᓇᓗᓇᐃᖅᓯᔩᑦ 

ᐃᓗᐊᓂ ᐃᓕᓐᓂᐊᕈᑕᐅᖃᓯᐅᔾᔭᐅᒃᐸᑦ 

ᖃᕋᓴᐅᔭᓕᕆᓂᕈᔪᖕᒧᑦ ᐊᒃᑐᐊᖕᒪᑦ ᑕᒪᓐᓇ. ᑖᓐᓇ 

ᐃᓄᐃᑦ ᐱᕚᓪᓕᕈᑎᒋᒃᑲᓐᓂᕈᓐᓇᖅᑰᖅᑕᖓ 

ᓄᓇᑦᑎᓐᓂ. ᖃᔅᓰᓐᓇᑯᓗᐃᑦ ᐱᕚᓪᓕᖃᑦᑕᕐᒪᑕ. 

ᕼᐊᒻᓚᒃᑯᑦ ᐱᕚᓪᓕᖦᖤᖅᐳᑦ ᐊᒻᒪ 

ᐃᖅᑲᓇᐃᔭᓚᐅᑲᒃᑐᑦ ᐅᓪᓗᕐᒥᒃ ᑕᐃᑲᓂ 

ᐱᕚᓪᓕᖅᖢᑎᑦ. ᓄᓇᓕᓕᒫᖅ ᐱᕚᓪᓕᖃᑦᑕᓐᖏᒻᒪᑕ 

ᐳᓚᕋᖅᑎᑦ ᐅᒥᐊᕐᔪᐊᕐᒧᑦ ᐳᓛᕆᐊᖅᑕᐅᔭᕌᖓᑦᑕ. 

ᑖᒃᑯᐊ ᑮᓇᐅᔭᓕᐅᕋᓱᐊᖅᑏᑦ 

ᐃᑲᔪᒃᑲᓐᓂᕋᓱᒍᓐᓇᕋᑦᑎᒍᑦ ᖃᐅᔨᒪᑎᑦᑎᐊᕐᓗᑎᒍᑦ 

ᑕᒪᒃᑯᓂᖓ ᐃᓕᓐᓂᐊᖅᑎᓪᓗᑎᓗᒍ 

ᐱᕚᓪᓕᕈᑕᐅᔪᓐᓇᕋᔭᕐᒪᑦ. ᑖᔅᓱᒥᖓ 

ᐅᖃᐅᓯᖃᑐᐃᓐᓇᕈᒪᕋᑖᖅᑐᖓ. 

ᐊᒻᒪ, ᐃᖃᓗᓕᕆᓂᕐᒥᒃ ᑕᒫᓂᒃᑕᐃᓐᓈᖅᑰᕐᒪᑦ, 

ᐃᖃᓗᓕᕆᓂᖅ ᐃᑲᔪᖅᑐᖅᑕᐅᓯᒪᖦᖤᖅᐳᖅ 

ᓄᓇᓕᑦᑎᓐᓂ. ᐊᒻᒪ, ᑲᔪᓯᑎᑕᐅᓇᓱᒃᖢᓂ 

ᐃᖃᓗᓕᕆᕝᕕᒃ ᓄᓇᑦᑎᓐᓂ. ᑖᓐᓇ 

ᑕᑯᓇᒃᑕᐅᔭᕆᐊᖃᕐᒪᑦ ᐅᖃᖅᓯᒪᔪᕐᒥᓪᓗ 

ᑕᑯᓚᐅᖅᖢᖓ ᖃᖓᑕᓲᒃᑰᕈᓐᓇᐅᑎᖏᑦ 

ᑕᑯᓇᒃᑕᐅᔭᕆᐊᖃᕐᒪᑕ ᐃᓗᐊᓐᖏᑦᑐᒧᑦ 

ᑎᑭᐅᑎᓇᖃᑦᑕᕐᒥᖕᒪᑦ 

ᖃᖓᑕᓲᒃᑰᖅᑎᑦᑎᓇᓱᖃᑦᑕᖅᑎᓪᓗᒍ ᐊᓯᐊᒍᑦ 

ᑕᑯᓇᒃᓯᒪᕕᓰ ᖃᓄᖅ ᑖᒃᑯᐊ ᐃᖃᓗᐃᑦ 

ᐅᕝᕙᓘᓐᓃᑦ ᓇᑖᕐᓇᐃᑦ ᓇᐅᒃᑯᑦ ᓂᐅᕕᖅᑕᐅᑉᐸᑕ 

ᖃᓄᖅ ᖃᖓᑕᓲᒃᑯᑐᐊᖑᓐᖏᑦᑐᖅ 

ᐊᐅᓪᓚᖅᑎᒃᑲᓐᓂᕈᓐᓇᕐᒪᖔᑦᑎᒍᑦ?  

 

ᐊᒻᒪ, ᐃᓱᒪᒋᓕᓚᐅᕐᒥᔭᕗᑦ ᑯᐊᐸᒃᑯᓪᓗ 

ᓂᐅᕕᕐᕕᒃᑯᓪᓗ ᖃᖓᑕᓲᖃᖃᑦᑕᕐᒪᑕ, 

ᑎᑭᑉᐸᖦᖢᑎᑦ ᐃᓗᓕᖃᕈᓐᓃᖅᖢᑎᒃ ᐅᑎᖅᐸᖦᖢᑎᒃ. 

ᑖᓐᓇᑦᑕᐅᖅ ᐃᓱᒪᒋᔭᐅᔭᕆᐊᖃᖅᑰᖅᑐᖅ ᑕᐃᒃᑯᐊ 

ᐃᖃᓗᐃᑦ ᑕᐃᒃᑯᐊ ᓂᐅᕕᐊᒃᓴᕆᔭᐅᔪᑦ 

ᐊᐅᓪᓚᖅᑎᑕᐅᔪᓐᓇᖅᓯᖁᓪᓗᒋᑦ. ᑭᖑᓪᓕᖅᐹᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᖃᓪᓚᑦᑎᐊᖅᑐᐊᓘᖕᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᑦᑕ ᐳᓚᕋᑎᐅᑉ ᒥᔅᓵᓄᑦ. 

ᐊᒃᓱᐊᓗᒃ ᖁᔭᓐᓇᒦᖅᐸᕋ. ᐄ, ᑖᒃᑯᐊ ᒪᑉᐱᒐᕐᒥᒃ 

228-ᒥ ᑕᐃᒪᓐᓇ ᖃᐅᔨᓴᕋᓱᒃᑲᑦᑕ ᖃᕋᓴᐅᔭᒃᑯᑦ 

ᓂᐅᕕᕈᓐᓇᖅᑐᓂᒃ. ᖃᓄᖅ 

ᓂᐅᕐᕈᖃᑎᕈᓐᓇᕐᓂᖅᓴᐅᒻᒪᖔᑕ ᑖᒃᑯᐊ 

ᒥᖅᓱᖅᑎᑯᓗᒃᐳᑦ ᓴᓇᐅᒐᖅᑎᑉᐳᓪᓗ. ᑕᐃᓐᓇᓗ 

ᖃᐅᕐᓗᖅᑕᖔᖅᑕᐃᑦ ᓄᑖᖑᖕᒪᑦ, ᐊᒻᒪᓗ ᑭᓯᐊᓂ 

ᐊᑭᖃᕆᓪᓗᓂᐅᒻᒪᑕ. ᑕᐃᒪᓐᓇ ᑖᒃᑯᐊ 

ᓴᓇᐅᒐᖅᑎᑦᑎᓐᓄᑦ ᐊᒻᒪᓗ ᒥᖅᓱᖅᑎᐅᔪᓄᑦ ᖃᓄᖅ 

ᐃᑲᔪᕋᓱᒃᑲᓐᓂᕆᐊᔅᓴᖅ ᑖᒃᑯᐊ ᐃᓚᒋᔭᐅᒻᒪᑕ. 

ᐊᒻᒪᓗ, ᖃᓄᒃᑲᓐᓂᖅ ᑮᓇᐅᔭᓂᒃ 

ᑐᓂᓯᒍᓐᓇᕐᒪᑕᑭᐊᖅ ᐳᓚᕋᑏᑦ ᐅᒥᐊᕐᔪᐊᖏᑎᒍᑦ 

ᑖᒃᑯᐊ ᑮᓇᐅᔭᓂᒃ 

ᑐᓂᐅᖅᑲᐃᓐᖏᓐᓂᖅᐹᖑᖃᑕᐅᖅᑰᕐᒪᑕ ᑭᓯᐊᓂ 

ᐊᒥᓲᓛᖑᓪᓗᑎᑦ. ᑕᐃᒪᓐᓇᐃᓕᖓᑎᓪᓗᒋᑦ 

ᐱᓕᕆᓇᓱᕐᔪᐊᖅᑐᒍᑦ, ᐃᓛᒃ 

ᐱᓕᕆᒐᓱᐃᓐᓇᕐᓂᐊᖅᑕᕗᑦ. 

 

ᑖᓐᓇᓗ ᐃᖃᓗᓐᓄᑦ ᐅᕝᕙᓘᓐᓃᑦ ᓇᑖᕐᓇᓄᑦ 

ᒥᔅᓵᓅᖓᔪᑦ, ᒫᓐᓇᐅᔪᖅ ᐅᕙᒍᑎᒎᕐᓂᐊᖅᐸᑕ ᓲᕐᓗ 

ᒐᕙᒪᒃᑯᑎᒎᕐᓂᐊᖅᐸᑦ, ᑳᓐᑐᕌᒃᑦ-ᖃᕋᑦᑕ ᑲᓇᐃᑎᐊᓐ 

ᓄᐊᑦ ᐅᓯᑲᖅᑕᖅᑎᓂᒃ ᑕᐃᑯᓐᖓᕈᓐᓇᖅᓯᒪᓪᓗᑕ 

ᑕᐃᑰᓈᕈᓐᓇᖅᓱᑕ ᑕᐃᒃᑯᓄᖓᑐᐊᖑᓯᒪᓪᓗᓂ 

ᒫᓐᓇᐅᔪᖅ. ᑭᓯᐊᓂ, ᓇᒻᒥᓂᓖᑦ 

ᖃᓄᖅᑑᕋᓱᒍᒪᒍᑎᑦ ᓇᓪᓕᐊᓐᓄᑐᐃᓐᓇᖅ 

ᐅᖃᓪᓚᖃᑎᒌᒍᓐᓇᕐᒪᑕ ᐊᒻᒪᓗ ᑖᒃᑯᓂᖓ 

ᐊᑭᑭᓪᓕᒋᐊᕈᑎᔅᓴᕈᔪᓐᓂᒃ ᐱᓕᕆᓇᓱᒍᓐᓇᕐᒪᑕ. 

ᑖᒃᑯᐊ ᐃᖃᓗᓕᕆᔨᒃᑯᑦ ᐊᒻᒪᓗ ᓇᑦᑎᓕᕆᔨᒃᑯᑦ 

ᐊᕕᑦᑐᖅᓯᒪᔪᓃᓐᖔᖅᑐᓂᒃ 

ᐃᑲᔪᖅᑕᐅᔪᓐᓇᑦᑎᐊᖅᓱᓂ ᑕᐃᒪᓐᓇᐃᓪᓕᖓᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

ᑕᐃᒪ? ᖁᔭᓐᓇᒦᒃ.  

 

ᐊᓯᐊᓅᓐᖏᓐᓂᑉᑎᒻᓂ ᐃᓕᑕᖅᓯᐊᓪᓚᒡᓚᖓ 

ᑲᑎᒪᔨᐅᖃᑎᕗᑦ ᑕᕝᕙᓂ ᑕᕝᕙᓂ ᒪᓕᒐᓕᐅᖅᑎ. 

ᓱᓇᓗᒃᑖᓂᒃ ᐅᕙᓂ ᐃᓂᖃᖃᑦᑕᖅᓯᒪᔪᖅ 

ᓄᓇᓕᐸᐅᔭᒃᑯᓐᓂ ᑲᑎᒪᔨᐅᖃᑕᐅᔪᖅ ᐅᓇ ᐹᓪ 

ᖁᐊᓴ, ᐃᓕᓴᐱᓗ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ ᑕᒫᓃᒃᑲᕕᑦ.  

 

ᒫᓐᓇ ᒥᔅᑕ ᖃᕝᕕᒃ. 

 

ᖃᕝᕕᒃ: ᓇᑯᕐᒦᒃ, ᐃᑦᓯᕙᐅᑖᖅ. ᐅᓪᓛᒃᑯᑦ 

ᓄᓇᕗᒻᒥᐅᑦ. ᐅᓪᓛᒃᑯᑦ ᒥᓂᔅᑕ ᑐᓐᖓᓱᑦᑎᐊᕆᑦᑎ 

ᐱᓇᓱᐊᖅᑎᖁᑎᑎᓪᓗ.  

 

ᓯᕗᓪᓕᒥᒃ ᐊᐱᖅᓲᑎᕆᖅᑳᕐᓗᒍ ᖃᐅᔨᓴᕈᑎ 

ᐅᒥᐊᕐᔪᐊᖅ ᐊᑎᓕᒃ ᓘᑎ ᐸᓪᓗᖅ, 

ᑐᓐᖓᕕᖃᕐᒪᖔᑦ ᐱᕙᓪᓕᐊᔪᓕᕆᔨᒃᑯᓄᑦ 

ᐊᐱᖅᓱᖄᕈᒪᔪᖓ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᐅᑲ. ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᓐ-

ᒃᑯᓐᓄᑦ ᐱᒋᔭᐅᔪᖅ ᑕᐃᓐᓇ. ᑕᐃᒃᑯᓄᖓᓗ 

ᐊᐅᓚᑕᐅᓪᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ: ᓇᑯᕐᒦᒃ, ᐃᑦᓯᕙᐅᑖᖅ. ᐱᓕᕆᕝᕕᓯ 

ᐸᕐᓇᐅᑎᖏᖕᓃᑦᑐᖅ, (ᑐᓵᔨᑎᒎᓕᖅᑐᖅ) 

ᐸᕐᓇᒍᑎᓂᒃ 224-ᒦᑦᑐᖅ. ᑖᒃᑯᐊ 

ᓇᓗᓇᐃᖅᑕᐅᔪᐃᑦ 2022-23 ᐸᕐᓇᒃᑕᐅᔪᓂᒃ 

ᐱᓕᕆᖃᑎᖃᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᖕᓂᒃ 

ᓄᓇᒦᓐᖔᖅᑐᐃᑦ ᑕᕆᐅᕐᒥᓪᓗ ᓂᖀᑦ 

ᑲᒪᒋᔭᐅᓂᐊᖅᑎᓪᓗᒋᑦ. ᖃᓄᖅ ᑖᓐᓇ 

ᐱᓕᕆᐊᕆᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᐱᓕᕆᖃᑎᒋᒐᑦᑎᒍᑦ ᑲᑎᒪᖃᑎᒋᖃᑦᑕᖅᖢᑎᒍᑦ 

ᓄᓇᒥᖔᖅᑐᓕᕆᔨᒃᑯᑦ ᑖᒃᑯᐊ ᑮᓇᐅᔭᓂᒃ 

ᐊᑐᐃᓐᓇᐅᔪᖃᕐᒪᑦ ᑲᓇᑕᐅᑉ ᒐᕙᒪᒃᑯᖏᑦᑎᒍᑦ 

ᓂᖀᑦ ᐊᒡᒍᖅᑕᐅᓂᖏᓐᓄᑦ ᑐᕌᖓᔪᓄᑦ. ᑖᒃᑯᐊ 

ᑮᓇᐅᔭᖅᑖᕐᕕᒋᔪᓐᓇᖃᑦᑕᖅᓯᒪᖏᓐᓇᑦᑎᒍᑦ 

ᐅᐱᓐᓇᕋᓂ ᓂᕿᒃᓴᓄᑦ ᐱᕈᖅᓰᔨᐅᕙᑦᑐᓄᑦ 

ᑐᕌᖓᖃᑦᑕᕐᒪᑕ, ᖃᐅᔨᒪᒐᑦᓯ 

ᑕᐃᒪᓐᓇᐃᑦᑐᖃᓐᖏᑦᑎᓪᓗᒍ ᑕᒫᓂ 

ᐃᓕᑕᖅᓯᓇᓱᒃᑎᓪᓗᒋᑦ ᓂᕿᕗᑦ 

ᐱᒻᒪᕆᐅᖃᑕᐅᔭᕆᐊᖃᕐᒥᒻᒪᑕᑦᑕᐅᖅ 

ᓂᐅᕕᖅᑕᐅᔪᓐᓇᖅᓯᓂᕐᒧᑦ 

ᓂᐅᕐᕈᑎᒃᓴᐅᔪᓐᓇᕐᓂᖏᓐᓂᓗ ᓂᕿᒃᓴᐅᑎᓪᓗᒋᑦ 

ᑕᒪᓐᓇ ᐅᖃᖃᑎᒌᒍᑎᒋᕙᓪᓕᐊᒐᑦᑎᒍᑦ. ᑕᒪᓐᓇ 

ᐱᓕᕆᕙᓪᓕᐊᔭᕗᑦ ᑕᕝᕘᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᖅᑐᕈᑎᑦ 2022-23 ᓄᓇᓕᖕᓂ 

ᐱᕈᖅᐸᓪᓕᐊᓂᐊᕐᒪᑦ ᐃᑲᔫᓯᐊᖑᔪᖅ 

ᐊᖏᒡᓕᒋᐊᕐᓂᐊᕐᒪᒡᒎᖅ 111.1 ᐳᓴᓐᑎ 

$900,000-ᒥᒃ 2021-22, $1.9 ᒥᓕᐊᓐ 

ᑮᓇᐅᔭᐅᓕᕐᓗᓂ 2022-23 ᑮᓇᐅᔭᖅᑑᑎᖓᓂᒃ. 

ᖃᓄᖅ ᐅᓇ ᐊᖏᓪᓕᕚᓪᓕᖁᑎᖃᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒪᑐᐃᕈᑎᒐᓂ ᓄᑖᖅ ᑖᒃᑯᐊ ᖃᐅᔨᓗᑎᑦ ᑮᓇᐅᔭᓂᒃ 

ᐊᑐᕐᓗᑎᑦ ᐱᕈᖅᐸᓪᓕᐊᑎᑦᑎᒍᑏᑦ ᐱᓕᕆᐊᖓ $1 

ᒥᓕᐊᓐᓂᒃ ᑮᓇᐅᔭᓂᒃ ᑐᒃᓯᕋᖅᑐᒍᑦ 

ᑮᓇᐅᔭᖃᖅᑎᑕᐅᓗᓂ ᑕᒡᕙ ᑕᒡᕙᓃᓐᓇᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᒪᓕᑭ.  

 

ᖁᔭᓐᓇᒦᒃ. ᑭᖑᓪᓕᖅᐹᖅ ᐊᑎᖁᑎᓐᓂ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐊᐱᕆᔪᒪᑉᓗᒍ ᑖᒃᑯᐊ ᓄᓘᔮᑦ 

ᐊᖏᓪᓕᑎᒋᐊᖅᑕᐅᔪᒪᓂᖓ 2 ᕚᐸᓐᓛᓐ, ᑖᒃᑯᐊ 

ᒐᕙᒪᒃᑯᑦ ᑖᒃᑯᐊ ᐊᕙᑎᓕᕆᔨᒃᑯᑦ ᓈᓚᓚᐅᖅᖢᑎᒃ 

ᐃᓱᒪᒋᔭᐅᔪᓂᒃ ᐊᖏᓪᓕᑎᒋᐊᖅᑕᐅᔪᒪᓂᖓ 2 

ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐱᐊᓂᓚᐅᖅᖢᑎᒃ ᐱᖁᔨᕗᖔᖃᖅᖢᑎᒃ.  

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓇᓗᓇᐃᖅᓯᓯᒪᑉᓗᑎᑦ ᓇᓃᒻᒪᖔᑖ ᑖᑉᓱᒧᖓ. 

ᓄᓇᕗᑦ ᑐᓐᖓᕕᒃ ᓇᓗᓇᐃᖅᓯᖃᑕᐅᒻᒥᔪᐃᑦ 

ᐊᖏᓪᓕᑎᒋᐊᖅᑕᐅᔪᒪᓂᖓ 2 ᒫᓐᓇ ᑲᓇᑕᐅᑉ 

ᒐᕙᒪᒃᑯᑦ ᒥᓂᔅᑕᖓᑦ ᑲᔪᓯᓂᐊᕐᒪᖔᑦ 

ᐃᓱᒪᓕᐅᕆᐊᖃᕐᒪᑦ. ᑖᓐᓇ ᒥᓂᔅᑕ 

ᐅᔭᕋᒃᑕᕆᐊᓕᕆᓂᕐᒧᑦ ᖃᓄᖅ ᐃᓱᒪᒋᔭᖃᕐᒪᖔᑦ. 

ᒥᓂᔅᑕ ᖃᓄᐃᓕᖓᓂᐊᖅᐸ ᑖᑉᓱᒪᑉ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒥᔅᑕ 

ᕚᓐᑎᐅᓪ ᐅᖃᖃᑎᒋᓯᒪᔭᕋ, ᑎᑎᕋᖅᓯᒪᔪᖅ 

ᓄᓘᔮᒃᑯᓐᓄᑦ ᐊᒻᒪ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᓄᓇᕗᑦ ᑐᓐᖓᕕᒃᑯᓐᓄᓪᓗ 

ᖃᓄᖅ ᐱᓂᐊᕐᒪᖔᑦ ᐊᖏᓪᓕᑎᒋᐊᖅᑕᐅᒍᒪᓂᖓ 

2 ᒥᒃᓵᓄᑦ. ᑖᒃᑯᐊ ᒪᓕᒐᐅᔪᖅ ᓴᖅᑭᓯᒪᓕᖅᑎᓪᓗᒍ 

ᓄᓘᔮᒃᑯᑦ ᑖᒃᑯᐊ ᕚᐸᓐᓛᓐ 6 

ᒥᓕᐊᓐ ᐅᖁᒪᐃᓐᓂᓕᖕᓂᒃ ᑕᓐᔅᓂᒃ 

ᐱᔭᕆᐊᖃᖅᑐᐃᑦ ᑲᔪᓯᓐᖏᒃᑯᑎᑦ ᐃᖅᑲᓇᐃᔭᖅᑏᑦ 

ᓄᖅᑲᖅᑎᑕᐅᓂᐊᕐᒪᑕ. ᑕᐃᒪᓐᓇᐃᓪᓕᖓᔪᖅ ᒫᓐᓇ.  

 

ᐅᖃᖃᑎᒋᔭᕗᑦ ᒥᓂᔅᑕ ᕚᓐᑎᐅᓪ ᑖᒃᑯᐊ 

ᐃᓱᒪᒋᔭᒃᓴᐃᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᓄᓘᔮᓪᓗ ᖃᓄᐃᓕᖓᔪᒪᒻᒪᖔᑖ ᑲᔪᓯᔪᓐᓇᕐᒪᖔᑦ 

ᑲᔪᓯᔪᓐᓇᓐᖏᒻᒪᖔᑦ. ᑖᓐᓇ ᓯᕗᓪᓕᖅ 

ᐃᓱᒪᒋᔭᐅᔪᖅ ᓄᓘᔮᑦ ᕚᐸᓐᓛᓐ ᐅᖃᖃᑎᒋᔭᒃᑲ 

ᐊᒻᒪᓗ ᕙᓐᑎᐅᓪ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐱᓕᕆᖃᑎᒌᒃᑲᓐᓂᕆᐊᖃᕐᒪᑎᒃ. 

ᑐᑭᓯᐅᒪᖃᑎᒌᒋᐊᕐᔫᒥᓗᑎᒃ, 

ᖃᓄᐃᓕᐅᖅᑐᒃᓴᐅᖕᒪᖔᑎᒃ ᑕᒪᕐᒥᒃ ᑲᔪᓯᓂᐊᖅᐸᑕ 

ᑲᔪᓯᓂᐊᖏᑉᐸᓪᓘᓐᓃᑦ. ᑖᓐᓇ ᓯᕗᓪᓕᖅᐹᖑᓪᓗᓂ 

ᑐᑭᒧᐊᒍᑎᒃᓴᓕᐊᕆᖁᓯᒪᔭᖓ. ᑖᒃᑯᐊ 

ᐸᕙᓪᓛᓐᓕᕆᔨᒃᑯᑦ ᐅᖃᖃᑎᒋᓚᐅᕋᒃᑭᑦ, ᐊᒻᒪᓗ 

ᕚᓐᑎᐅᓪ ᐊᒻᒪᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ.  

 

ᐊᖏᑐᐃᓐᓇᕆᐊᖃᖏᓐᓇᑦᑕ ᑐᐱᖅᓱᕐᕕᐅᓕᕌᖓᑦᑕ.  

ᑖᒃᑯᐊ ᐊᐅᓪᓛᕐᓂᕆᔮ ᒐᕙᒪᕗᑦ ᐊᑐᐃᓐᓇᐅᔪᐃᑦ, 

ᐃᖅᑲᓇᐃᔭᖅᑎᕗᑦ ᐊᑐᐃᓐᓇᐅᔪᐃᑦ ᖃᓄᑐᐃᓐᓇᖅ 

ᐋᖅᑭᒃᑕᐅᔪᖅ ᑖᓐᓇ ᐃᓱᒪᓕᐅᕈᑕᐅᑎᓪᓗᒍ ᑕᒡᕙ 

ᑕᐃᒪᐃᓕᖓᔪᖅ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓯᑕᒪᐃᑦ ᐃᓱᒪᒋᔭᒃᓴᓂ ᐅᖃᕋᑖᕐᒪᑦ 

ᐊᑕᐅᓯᑐᐊᑯᓗᖕᒥᓪᓗ ᐃᖅᑯᓪᓕᐅᑎᖃᖅᖢᓂ. 

ᑲᑎᒪᔨᕋᓛᓄᑦ ᐅᖃᐅᓯᕆᔪᓐᓇᖅᐸᖏᑦ ᑖᒃᑯᐊ 

ᐊᓯᖏᑦ ᐱᖓᓱᑦ ᑐᑭᒧᐊᒍᑕᐅᔪᓐᓇᕐᓂᕋᖅᑕᖏᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᕋᖅᑕᕕᓂᖓ 

ᑕᑭᔪᑲᓪᓚᐅᖕᒪᑦ. ᑖᓐᓇ ᓯᕗᓪᓕᖅᐹᖅ 

ᐃᒪᐃᓕᖓᓪᓗᓂ: ᑖᒃᑯᐊ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᐊᒻᒪ ᕚᐸᓐᓛᓐ-ᒃᑯᑦ 

ᐅᖃᖃᑎᒌᒋᐊᖃᕐᓂᖏᑦ ᑕᒪᓐᓇ ᖃᓄᖅ 

ᐋᖅᑭᒃᓯᒪᓂᐊᕐᒪᖔᑦ ᓯᕗᒻᒧᐊᒍᑎᒃᓴᖅ 

ᐃᖏᕐᕋᕙᓪᓕᖓᓂᐱᔪᒪᓂᖓᑦᑕᓗ. ᒥᓂᔅᑕᔪᑦ 

ᐅᑎᕐᓗᑎᒃ ᖃᓄᖅ ᐱᔪᒪᓂᐊᕐᒪᖔᕐᒥᓂᒃ 

ᓇᓗᓇᐃᖅᓯᒪᓗᑎᒃ. ᐊᐃᑉᐸᖓᓗ, 

ᐊᕙᑎᓕᕆᔨᒃᑯᓐᓄᐊᕐᓗᑎᒃ ᓄᑖᒥᒃ ᑐᒃᓯᕋᐅᑎᒥᒃ 

ᐅᓂᒃᑳᕆᐊᖅᑐᕐᓗᑎᒃ ᓴᖅᑭᖅᑕᐅᔭᒃᑯᑦ 

ᐅᓂᒃᑳᖅᓯᒪᔪᒃᑯᑦ ᐆᑦᑐᒃᑲᓐᓂᕈᓐᓇᕐᒥᔪᐃᑦ ᑕᒪᑐᒧᖓ 

6 ᒥᓕᐊᓐ ᐅᖁᒪᐃᓐᓂᓖᑦ ᑕᓐᔅ ᐱᔾᔪᑎᒋᓗᒍ. 

ᐱᖓᔪᖓ ᑖᒃᑯᐊ ᐊᖏᓪᓕᑎᒋᐊᖅᑕᐅᓂᖓ 2, 

ᒥᓂᔅᑕ ᐃᓱᒪᒋᔭᖃᕈᓐᓇᕐᒪᑦ ᐊᖏᕈᓐᓇᕐᒪᖔᒍ ᐊᒻᒪ 

ᓯᑕᒪᖓᑦ ᒥᓂᔅᑕ ᑕᐃᒪᓐᓇᑦᑕᐅᖅ ᐋᒃᑳᕈᓐᓇᕐᒥᔭᖓ 

ᑖᓐᓇ ᑕᒡᕙ ᑖᒃᑯᐊ ᓯᑕᒪᐅᔪᐃᑦ ᐃᓱᒪᒋᔭᐅᔪᐃᑦ. 

ᑕᐃᒪᓐᓇᐃᓕᖓᔪᑦ ᐊᒻᒪᓗ ᑕᕝᕙᓃᓕᖅᖢᑎᒃ 

ᑎᓴᒪᖓᓐᓂ ᓇᓗᓇᐃᖅᓯᒪᔪᒥᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑖ ᐅᑉᓛᒃᑯᑦ ᐃᖅᑲᓇᐃᔭᖅᑎᑎᓪᓗ.  

 

ᐊᒥᓱᒐᓚᐅᖕᒪᑕ ᐊᐱᖅᑯᑎᒃᓴᐃᑦ. ᓯᕗᓪᓕᖅᐹᖑᓗᒍ 

ᐱᒋᐊᕈᑎᒋᔪᒪᔭᕋ ᑖᒃᑯᐊ ᐃᑲᔫᓯᐊᖑᔪᐃᑦ 

ᑮᓇᐅᔭᐃᑦ ᐊᕐᕌᒍᐃᑦ ᑕᐅᑐᒃᖢᒋᑦ ᑖᓐᓇ 

ᕿᒥᕐᕈᔭᐅᓂᐊᕐᓂᕋᖅᑐᓂ ᓯᕗᓪᓕᐅᑎᑕᐅᖃᑦᑕᕐᒪᑦ 

ᑐᓂᕐᕈᑕᐅᖃᑦᑕᖅᑐᐃᑦ ᐱᕙᓪᓕᐊᔪᓕᕆᔨᒃᑯᑦ. ᑖᓐᓇ 

ᖃᓄᐃᓕᖓᓕᖅᐸ ᒫᓐᓇᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕚᓪᓕᖅᓯᒪᔪᐃᑦ ᑖᒃᑯᐊ 

ᐸᕐᓇᒃᓯᒪᔭᕗᑦ ᐱᓕᕆᐊᕆᔪᒪᔭᕗᓪᓗ ᑖᒃᑯᐊ 

ᑮᓇᐅᔭᐃᑦ ᐊᐅᓪᓛᕈᑏᑦ ᑖᒃᑯᐊ ᓴᒡᕙᒃᖢᒍ ᑖᒃᑯᐊ 

ᑮᓇᐅᔭᖃᖅᑎᖃᑦᑕᖅᑕᕗᑦ ᐊᕐᕌᒍᑕᒫᑦ. ᑖᒃᑯᐊ 

ᑐᒃᓯᕋᕈᑎᒃᑯᑦ ᑕᒪᒃᑯᐊ ᐊᔪᕐᓇᕈᓐᓃᖅᐹᓪᓕᕋᓱᖦᖢᒍ. 

ᑐᐱᖅᓲᑎᑦ ᐃᓚᖏᑦ ᐱᔭᕆᐊᑭᓐᓂᖅᓴᐅᖁᓪᓗᒍ 

ᑐᕌᑦᑕᐅᑎᒋᓂᖅᓴᐅᖁᓪᓗᒍᓗ ᐋᖅᑭᒋᐊᖅᓯᒪᓕᖅᑐᑦ. 

ᑕᒪᒃᑯᓄᖓᓗ ᑲᔪᓯᑯᑖᖕᓂᖅᓴᐅᕙᒃᑐᓄᑦ 

ᐱᓕᕆᐊᒃᓴᓄᑦ ᑐᐱᖅᓱᕈᑏᑦ 

ᐋᖅᑭᒋᐊᒃᑲᓐᓂᖅᑕᐅᓯᒪᓕᖅᖢᓂ 

ᐱᔭᕆᐊᑭᓐᓂᖅᓴᐅᓕᕐᓂᐊᕐᒪᑕ. ᑖᒃᑯᐊ ᓇᖕᒥᓂᖅ 

ᐱᓕᕆᐊᖃᕈᒪᓕᖅᑐᑦ ᐱᓇᓱᒃᑐᓪᓗ 

ᐱᔭᕆᐊᑐᓗᐊᖅᑐᐊᓗᖕᒥ 

ᑎᑎᕋᕆᐊᖃᖃᑦᑕᕐᓂᐊᖏᒻᒪᑕ. ᑖᒃᑯᐊ ᐆᒃᑐᕈᒪᔪᐃᑦ 

ᑮᓇᐅᔭᓂᒃ ᐊᔪᕐᓇᓐᖏᓐᓂᖅᓴᐅᓂᐊᕐᒪᑦ ᑖᒃᑯᐊ 

ᑕᒪᕐᒥᒃ ᐱᕚᓪᓕᖅᓯᒪᔪᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕐᒪᑦ. ᑖᓐᓇ 

ᐊᐱᖅᑯᑎᒃᑲᓐᓂᖅ ᑭᐅᕌᓂᖕᒪᑦ. ᑖᒃᑯᐊ ᐆᒃᑐᖅᑐᐃᑦ 

ᑮᓇᐅᔭᓄᑦ ᑕᑕᑎᕆᐊᓕᖕᓄᑦ 

ᐊᔪᕐᓇᕈᓐᓃᖅᐹᓪᓕᕆᐊᖅᑎᑕᐅᑎᓪᓗᒍ ᑕᒪᓐᓇ 

ᐊᕐᕌᒍᐃᑦ ᐊᑐᖅᓯᒪᔭᕗᑦ ᑖᒃᑯᐊ ᒐᕙᒪᒃᑯᑦ 

ᐃᓕᖅᑯᓯᒋᖃᑦᑕᕐᒪᒍ ᐱᔭᕆᐊᑦᑐᖅᖢᒍ ᑕᒪᓐᓇ 

ᖁᕕᐊᓇᖅᑐᖅ ᑕᑯᓪᓗᒍ. ᐅᖃᐅᓯᕆᒃᑲᓐᓂᓛᕆᕙᕗᑦ 

ᑕᒪᓐᓇ.  

 

ᐊᐱᖅᑯᑕᐅᖃᑦᑕᖅᓯᒪᖕᒥᔪᖅ ᑖᒃᑯᐊ ᑮᓇᐅᔭᖅ 

ᐃᑲᔫᓯᐊᖑᔪᖅ ᐊᑑᑎᖃᕋᓗᐊᕐᒪᖔᑦ ᑖᒃᑯᐊ 

ᐅᖃᒃᑲᓐᓂᕈᓐᓇᕐᒪᖔᑦ ᖃᓄᖅ ᑖᒃᑯᐊ 

ᐱᕚᓪᓕᖅᓯᒪᖕᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒍᒪ ᑖᒃᑯᐊ 

ᖃᐅᔨᓴᖃᑦᑕᕌᖓᑕ  

ᑮᓇᐅᔭᖅᑖᖅᑎᑕᕗᑦ ᐅᓂᒃᑳᓕᐅᕆᐊᖃᓲᖑᖕᒪᑕ 

ᐅᕙᑦᑎᓐᓄᑦ, ᖃᔅᓯᓐᓂᒃ ᐃᖅᑲᓇᐃᔮᓂᒃ 

ᐃᖅᑲᖅᓇᐃᔭᖅᑎᓂᒡᓘᓐᓃᑦ.  

 

ᓴᖅᑮᓚᐅᕐᒪᖔᑕ ᐱᓕᕆᑎᑦᑎᓚᐅᕐᒪᖔᑕᓘᓐᓃᑦ.  

ᐊᓱᐃᓛᒃ ᐅᕙᒍᑦ ᐱᓕᕆᕕᑦᑎᓐᓂᖔᖅᖢᑕ ᑕᕝᕗᖓ 

ᒪᓕᒐᓕᐅᕐᕕᖕᒧᑦ ᐅᓂᒃᑳᕆᓕᕆᓪᓗᑎᒍᑦ. 

ᑕᒪᒃᑯᓂᖓ ᐅᓂᒃᑳᖃᕆᐊᖃᕐᓂᖏᓐᓄᑦ 

ᐃᓚᒋᐊᒐᓛᓚᐅᖅᑕᕗᑦ ᐅᓂᒃᑳᒐᕐᓂᕐᓂᖅᓴᐅᖁᓪᓗᒍ 

ᓲᖃᐃᒻᒪ ᓴᖅᑭᑎᑦᑎᖃᑦᑕᕆᐊᖃᕋᑦᑕ ᑕᕝᕗᖓ. 

ᐊᓯᖏᓐᓂᒃᑕᐅᖅ ᐅᕙᑦᑎᓐᓄᑦ 

ᓴᖅᑭᑎᑦᑎᕕᖃᕆᐊᖃᓲᑦ ᑭᓯᐊᓂ ᑖᓐᓇᑐᐊᑲᓚᐅᖅ 

ᐅᖃᐅᓯᕆᑲᐃᓐᓇᕐᓗᒍ ᖃᓄᖅ 

ᐱᔭᕆᐊᑭᓪᓕᑎᕆᓯᒫᕐᔪᖕᒪᖔᑦᑕ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᒻᒪ ᐅᑎᕐᕕᒋᓗᒍ ᑖᒃᑯᐊ 

ᐆᒃᑐᕈᒪᔪᐃᑦ ᐊᔪᕐᓇᕈᓐᓃᖅᐹᓪᓕᕆᐊᕐᓗᒍ 

ᐆᒃᑐᕋᕈᑎᒋᔭᖓᑦ ᐊᕐᕌᓂ ᒥᑭᑦᑐᓄᑦ ᓇᖕᒥᓂᖃᖅᑐᑦ 

ᐃᑲᔫᓯᐊᖅ ᑕᑕᑎᕆᐊᖃᓚᐅᖅᑐᖅ 12-ᓂᒃ 

ᒪᑉᐱᒐᖃᓚᐅᕐᒪᑦ. ᑖᒃᑯᐊ ᐃᑲᔪᕋᓱᒃᑎᓪᓗᑕ 

ᓄᕙᖕᓇᕐᔪᐊᖅ ᐱᓪᓗᒍ ᑖᓐᓇ ᓇᐃᒡᓕᒋᐊᓚᐅᕐᒪᑦ 

ᒪᕐᕉᖕᓄᒃ ᒪᑉᐱᒑᖕᓄᒃ. ᒥᓂᔅᑕ ᐅᖃᒃᑲᓐᓂᕈᓐᓇᖅᐹ 

ᖃᓄᖅ ᐱᐅᓯᕚᓪᓕᕐᓂᕐᒧᑦ ᐆᒃᑐᕈᒪᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, 

ᑕᐃᑲᓐᖔᖅᑐᓂᒃ ᒥᑭᔪᕋᓛᑦ ᓇᒻᒥᓂᖃᐅᑏᑦ 12-ᒥ 

2-ᕈᖅᑎᔪᒐᑦᑎᒍᑦ ᐊᓯᖏᓐᓂᒃ ᑮᓇᐅᔭᓂᒃ 

ᑕᑯᓐᓈᑲᓐᓂᕈᓐᓇᔪᔪᒍᑦ ᑐᓂᕐᕈᑎᔅᓴᓂᒃ. ᐃᓚᖏᓪᓗ 

ᐊᑕᐅᓯᑐᐊᕐᒥᒃ ᒪᑉᐱᒐᕐᒥᒃ 

ᑕᑕᑎᕆᒋᐊᖃᖃᑦᑕᓕᖅᑐᑦ. ᑕᖅᑲᒃᑯᓇᓐᖓᑦ 

ᓇᒻᒥᓂᖃᐅᑎᓕᓐᓂᒃ ᐅᖃᐅᔾᔭᐅᓯᒪᓂᕗᑦ ᒪᓕᑦᑐᒍ 

ᑕᐃᒫᒃ ᐋᖅᑭᒋᐊᕆᓯᒪᔪᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅ ᐃᓵᔅᓯᒪᔪᖅ 

ᐱᕙᓪᓕᐊᔪᓕᕆᔨᒃᑯᓐᓂ ᓂᕈᐊᕈᑎᐅᒋᐊᓖᑦ 

$36,746,000. ᐊᖏᖅᓯᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-3-ᒧᑦ 

ᐅᑎᑲᐃᓐᓇᕆᔅᓯ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᑮᓇᐅᔭᖅᑐᕐᓂᖏᑕ 

ᓇᓗᓇᐃᖅᑕᐅᓂᖏᑦ ᐊᐅᓚᒍᑎᔅᓴᐃᑦ 

ᓂᕈᐊᖅᑕᐅᔭᕆᐊᓖᑦ $95,146,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖃᑎᒌᒃᐱᓯ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᔭᕇᕋᑦᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ 

ᒪᑐᓯᒍᑎᖏᑦ ᐅᖃᐅᓯᔅᓴᐃᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: 

ᖁᔭᓐᓇᒦᕐᔪᐊᕌᓘᔪᓯ ᒪᓕᒐᓕᐅᖅᑎᐅᖃᑎᒃᑲ 

ᑖᒃᑯᓂᖓ ᐊᖏᕋᔅᓯ. ᑖᓐᓇ 

ᐱᕚᓪᓕᕈᑎᑐᐊᖑᖃᑦᑕᕐᒪᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ ᐊᒻᒪᓗ 

ᐱᓕᕆᕐᔪᐊᕋᓱᖃᑦᑕᕐᓂᐊᖅᐳᒍᑦ 

ᐊᖏᖅᑕᐅᔪᐊᓐᓅᒐᑦᑕ ᑖᔅᓱᒧᖓ ᐊᒃᓱᐊᓗᒃ 

ᖁᔭᓐᓇᒦᖅᐸᒃᑲ.  

 

ᑖᒃᑯᐊᓪᓗ ᐃᖅᑲᓇᐃᔭᖅᑎᒃᑲ ᑕᒫᓃᑦᑐᐃᑦ ᐊᒻᒪᓗ 

ᑕᒫᓃᓐᖏᑦᑑᒐᓗᐊᑦ ᐊᒃᓱᐊᓗᒃ ᐱᓕᕆᖃᑦᑕᕐᒪᑕ 

ᖁᔭᒋᕐᔪᐊᖃᑦᑕᖅᑕᒃᑲ. ᓄᕙᓐᓇᕐᔪᐊᖅ 

ᐱᓗᐊᖅᑎᓪᓗᒍ ᐅᐊᑲᓪᓚᐅᓚᐅᖅᓯᒪᒻᒪᑕ 

ᐱᓕᕆᑎᓪᓗᒋᑦ ᐊᒃᓱᐊᓗᒃ ᐃᓕᓴᕆᔪᒪᑦᑎᐊᖅᐸᒃᑲ 

ᐃᖅᑲᓇᐃᔭᖅᑎᐊᓐᓄᒃᑯᑦ 

ᐱᓕᕆᕐᔪᐊᖃᑦᑕᕐᓂᖏᖕᓄᑦ. ᑕᐃᒪᓐᓇ 

ᐅᐱᒋᖃᑦᑕᖅᑕᒃᑲ ᐊᒻᒪᓗ 

ᐱᓕᕆᑦᑎᐊᕋᓱᖏᓐᓇᕐᓂᐊᖅᐳᖓ ᑖᒃᑯᐊ 

ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᕗᓪᓗ ᐃᓄᖁᑎᕗᓪᓗ 

ᓇᒻᒥᓂᖁᑎᕗᓪᓗ ᐱᑦᑎᐊᖁᓗᒋᑦ.  

 

ᑕᐃᒪᓐᓇᐃᑦᑎᓪᓗᒍ ᐊᒃᓱᐊᓗᒃ ᖁᔭᓐᓇᒦᖅᐸᓯ 

ᒪᓕᒐᓕᐅᖅᑎᐅᖃᑎᒃᑲ ᑖᔅᓱᒥᖓ 

ᑲᔪᓯᑎᑦᑎᔪᐊᓐᓅᒐᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ, ᒥᓂᔅᑕ 

ᐊᕿᐊᕈᖅ. ᐃᖅᓱᖅᑏ, (ᑐᓵᔨᑎᒎᓕᖅᑐᖅ) 

ᐅᖃᕆᐊᖅᑐᖅᓯᒪᔪᑦ ᐊᓂᑎᑲᐃᓐᓇᓚᐅᕐᒥᒃᑭᑦ. 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓂ ᑲᒪᓐᖑᓱᓕᕐᒥᔪᒍᑦ.  

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᓄᓇᕗᒥ ᓯᓚᑦᑐᖅᓴᕐᕕᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ 

ᐊᐱᕆᔪᒪᕙᕋ ᐃᖅᑲᓇᐃᔭᖅᑎᖁᑎᒥᓂᒃ 

ᑕᕝᕙᓃᖁᔨᒻᒪᖔᖅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑭᓰ ᒥᓂᔅᑕᐅᑉ ᐱᓕᕆᔨᖏᑦ 

ᓵᖓᓃᖃᑕᐅᖁᓪᓗᒋᑦ? ᓵᔅᓯᖕᓃᖃᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᑕᕝᕗᖓᖅᑎᑲᐃᓐᓇᓚᐅᕐᒥᒃᑭᑦ 

ᐅᖃᕆᐊᖅᑐᖅᓯᒪᔪᐃᑦ.  

 

ᖁᔭᓐᓇᒦᒃ. ᑎᑎᕋᖅᑕᐅᒍᓐᓇᓂᐊᕐᖓᑕ ᒥᓂᔅᑕ ᑯᕌᔅ 

ᐱᓕᕆᔨᑎᑦ ᓇᓗᓇᐃᑲᐃᓐᓇᒃᑭᑦ ᐊᒻᒪ 

ᒪᑐᐃᖅᓯᒍᑎᓂᒃ ᐱᒋᐊᕈᓐᓇᓕᖅᑐᑎᑦ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᔅᓯᕙᐅᑖᖅ. ᓴᐅᒥᓐᓂ 

ᐊᖏᔪᖅᑳᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ ᕇᐱᑲ 

ᒨᓐᔅ. ᐊᒻᒪᓗ, ᑕᓕᖅᐱᓐᓂ ᐊᑕᑲᐃᓐᓇᖅᑐᖅ 

ᐊᖏᔪᖅᑳᑉ ᑐᖏᓕᕆᑲᐃᓐᓇᖅᑕᖓ ᔮᑭ ᐳᕋᐃᔅ. 

ᖁᔭᓐᓇᒦᒃ. 

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

895 

ᐅᓪᓛᒃᑯᑦ ᒪᓕᒐᓕᐅᖅᑏᑦ ᐃᔅᓯᕙᐅᑕᕐᓗ. 

ᖁᕕᐊᓱᑉᐳᖓ ᐃᓕᔅᓯ ᓵᖓᓃᒍᓐᓇᕋᒪ 

ᐅᖃᐅᓯᖃᕆᐊᖅᑐᕐᓗᖓ 2022-23-ᒥ ᑐᔅᓯᕌᖑᔪᓂᒃ 

ᐊᑐᕈᒫᕐᓂᐊᖅᑐᖁᑎᔅᓴᖏᓐᓂᒃ ᓄᓇᕗᑉ 

ᓯᓚᑦᑐᖅᓴᕐᕕᐅᑉ.  

 

ᓄᓇᕗᑦ ᓯᓚᑦᑐᖅᓴᕐᕕᒃ ᐊᐅᓚᑦᑎᖃᑦᑕᖅᑐᖅ 

ᐱᓕᕆᐊᔅᓴᓄᑦ ᐸᕐᓇᐅᑎᓕᐊᖑᓯᒪᔪᓂᒃ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᖁᑎᖃᖅᑐᑎᒃ ᐱᔭᐅᓯᒪᔪᓂᒃ 

ᑮᓇᐅᔭᓂᒃ ᓄᓇᕗᑦ ᒐᕙᒪᒃᑯᖏᓐᓂᒃ ᐊᒻᒪᑦᑕᐅᖅ 

ᒐᕙᒪᒃᑯᑦ ᓯᓚᑖᓂ ᑮᓇᐅᔭᖅᑖᕆᓯᒪᔭᖏᓐᓂᒃ. 

2022-23 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ 

ᓯᓚᑦᑐᖅᓴᕐᕕᒃ ᑐᔅᓯᕋᖅᑐᖅ $37,925,000-ᓂᒃ 

ᓄᓇᕗᑦ ᒐᕙᒪᖓᓂᒃ. ᑖᓐᓇ ᒥᑭᓂᖅᓴᐅᔪᖅ 

$59,000-ᓂᒃ 2021-22-ᒥ 

ᑮᓇᐅᔭᖅᑐᕈᑎᔅᓴᕆᔪᔭᖏᓐᓂᒃ. ᑖᓐᓇᓗ 

ᐱᔭᕇᑦᑎᐊᕐᓂᕆᓚᐅᖅᑕᖏᑦ ᒪᓕᒐᕐᓂᐊᕐᓂᕐᒧᑦ 

ᐃᓕᓴᔪᐃᑦ ᐱᔭᕇᑦᑎᐊᓚᐅᕐᖓᑕ ᑮᓇᐅᔭᖏᑦ 

ᐃᓚᓐᖓᕆᐊᕈᓐᓇᖅᓯᒪᕗᑦ. ᑖᒃᑯᐊ 

ᐃᓕᓐᓂᐊᖅᑕᖏᑦ 2020-21-ᒥ 

ᐱᔭᕇᓚᐅᖅᓯᒪᔫᒐᓗᐊᑦ ᓯᓚᑦᑐᖅᓴᕐᕕᒃ 

ᑮᓇᐅᔭᖃᐃᓐᓇᖃᑦᑕᓚᐅᕐᖓᑦ ᐊᑐᖅᑕᐅᓂᐊᖅᑐᓂᒃ 

2021-22-ᒥ ᐸᐃᑉᐹᓕᕆᔭᐅᔭᕆᐊᖃᖅᑐᐃᑦ 

ᐃᓱᒪᒋᔭᐅᓪᓗᑎᒃ. 

 

ᓯᓚᑦᑐᖅᓴᕐᕕᒃ ᐊᒥᓱᐊᓗᓐᓂᒃ ᓯᕗᓪᓕᐅᒋᐊᓕᓐᓂᒃ 

ᓇᓗᓇᐃᖅᓯᓯᒪᔪᖅ ᑲᑐᔾᔨᓗᑕ ᑐᕌᒐᓕᐊᖑᓯᒪᔪᓂᒃ. 

2022-23 ᐊᕐᕌᒍᖓᓂ ᓯᓚᑦᑐᖅᓴᕐᕕᒃ 

ᓇᓗᓇᐃᖅᓯᓯᒪᕗᖅ ᑐᕌᒐᖃᕐᓂᕋᖅᑐᓂᒃ ᐅᑯᓂᖓ:  

 

 ᓴᖅᑭᔮᖅᑎᑦᑎᓂᖅ ᐸᐃᑉᐹᖅᑖᕈᑎᔅᓴᓂᒃ 

ᐃᓕᓴᕆᔭᐅᔾᔪᑎᔅᓴᓂᒃ ᐃᓕᓴᕕᒻᒥ 

ᐱᔭᕇᕈᑎᔅᓴᓂᒃ;  

 ᐃᓕᓐᓂᐊᕈᑎᐅᔪᓂᒃ ᕿᒥᕐᕈᓗᑎᒃ 

ᐊᐅᓚᑦᑎᔨᐅᓂᕐᒧᑦ ᐃᓕᓴᓂᐅᔪᓂᒃ ᐃᓄᖕᓂᒃ 

ᐃᓕᓴᓂᐅᔪᓂᒃ, ᑐᓵᔨᕈᕆᐅᖅᓴᓂᐅᔪᓂᒃ;  

 ᖃᐅᔨᓴᕐᓗᑎᒃ ᖃᓄᖅ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᑕᐅᔪᓐᓇᖅᑐᐃᑦ ᓯᓚᑦᑐᖅᓴᕐᕕᕐᔪᐊᖅ 

ᐃᓕᓐᓂᐊᖅᑕᐅᒍᓐᓇᖅᑐᐃᑦ ᓄᓇᓕᓐᓂ 

ᐃᓕᓐᓂᐊᕐᕕᖏᓐᓂᒃ;  

 ᖃᐅᔨᓴᕈᓐᓇᕐᓂᖅ ᓄᓇᕗᒻᒥ 

ᖃᐅᔨᓴᕐᓂᓕᕆᔨᒃᑯᓐᓂ 

ᐊᖏᓪᓕᒋᐊᖅᑕᐅᒐᓱᓪᓗᓂ;  

 ᐃᓕᓐᓂᐊᖅᑎᓄᓪᓗ ᐃᑲᔪᖅᓰᒍᑏᑦ 

ᐊᖏᓪᓕᒋᐊᖅᑕᐅᓗᑎᒃ.  

 

ᖁᕕᐊᓱᑉᐳᖓ ᓇᓗᓇᐃᖅᓯᒍᓐᓇᕋᒪ ᓯᓚᑦᑐᖅᓴᕐᕕᒃ 

ᓱᓕ ᐱᓕᕆᖃᑎᖃᕐᖓᑦ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᕕᖏᓐᓂ ᓯᕗᓂᕆᓛᖅᑕᑎᓐᓂ 

ᖃᐅᔨᒐᓱᑦᑐᑎᑦ ᖃᓄᖅ ᐊᖏᓪᓕᒋᐊᕆᒍᓐᓇᕐᒪᖔᑕ 

ᐃᓕᓐᓂᐊᖅᑐᓕᕆᓂᕐᒥᒃ. ᑕᒪᓐᓇ ᐱᖃᓯᐅᔾᔨᔪᖅ 

ᐃᑲᔪᖅᑎᓂᒃ ᐊᒻᒪᑦᑕᐅᖅ ᐃᓄᒃᑎᑐᑦ 

ᐃᓕᓐᓂᐊᕐᓂᕐᒥᒃ ᐊᒻᒪᑦᑕᐅᖅ ᐸᐃᕆᕕᓕᕆᓂᕐᒥᒃ 

ᐃᓕᓐᓂᐊᑎᑦᑎᓂᕐᒥᒃ.  

 

ᓯᓚᑦᑐᖅᓴᕐᕕᒃᑯᑦ ᓱᓕ 

ᐃᑲᔪᖅᓯᖅᑕᐅᒍᒪᐃᓐᓇᖃᑦᑕᖅᑐᑦ ᑕᕝᕙᓂ 

ᓇᓗᓇᐃᖅᓯᒪᔪᓂᒃ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ 

ᐊᒥᓱᑲᓪᓛᓗᓐᓂᒃ ᑎᒍᔭᔅᓴᖅᑕᖃᕐᖓᑦ 

ᑲᑐᔾᔨᖃᑎᒌᓐᓂᐅᒍᓐᓇᖅᑐᓂᒃ 

ᐱᕙᓪᓕᐊᑎᒐᔅᓴᐅᔪᓂᓪᓗ. ᑖᒃᑯᐊ ᑲᑎᒪᔨᑦᑕ 

ᓴᓐᖏᓂᖏᑦ ᐊᑐᐃᓐᓇᕋᓱᓐᓂᐊᖅᑕᕗᑦ 

ᐊᒻᒪᓗᑦᑕᐅᖅ ᑲᑐᔾᔨᖃᑎᒋᓲᕗᑦ ᒥᒧᐊᕆᔪᓪ 

ᓯᓚᑦᑐᖅᓴᕐᕕᕐᔪᐊᖓᑦ ᓂᐅᕙᐅᓐᓛᓐ ᐊᒻᒪ 

ᓛᕙᑐᐊᕆ.  

 

ᐊᕐᕌᒎᒃ ᒪᕐᕉᒃ ᐊᓂᒍᕋᓱᑦᑎᓪᓗᒋᑦ ᓯᓚᑦᑐᖅᓴᕐᕕᒃ 

ᐊᓯᔾᔨᖅᓯᒪᔪᑦ ᐊᐅᓚᓂᕆᓯᒪᔭᖏᓐᓂᒃ, 

ᐊᐅᓚᔾᔪᑎᖏᓐᓂᒃ. ᓴᖅᑭᐸᓪᓕᐊᔪᐃᑦ 

ᖃᕋᓴᐅᔭᕈᓘᔭᐃᑦ ᐃᓚᒋᔭᐅᓕᓪᓚᕆᔅᓯᒪᒻᒪᑕ 

ᐃᓕᓐᓂᐊᑎᑦᑎᓂᒃᑎᓐᓄᑦ. ᓯᓚᑦᑐᖅᓴᕐᕕᒃ ᓱᓕ 

ᐱᖃᑕᐅᑎᑦᑏᓐᓇᕋᓱᑉᐳᖅ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᑐᓂᒃ ᖃᕋᓴᐅᔭᓂᒃ ᐊᑐᖅᑐᑎᒃ. ᑕᒪᓐᓇ 

ᖃᕋᓴᐅᔭᕈᓘᔭᕐᓂᒃ ᐊᑐᖃᑦᑕᕐᓂᖅ ᒫᓐᓇᓕᓴᐅᔪᓂᒃ 

ᐃᓱᒪᔅᓴᖅᓯᐅᕈᑎᒋᔭᐅᑦᑎᐊᖅᑳᖅᓯᒪᔪᖅ 

ᓇᓗᓇᐃᖅᑕᐅᓯᒪᓪᓗᓂ ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂᒃ ᐊᒻᒪᓗ 

ᐊᖅᑯᑎᓪᓚᕆᐅᒋᐊᖃᕐᓂᐊᓕᖅᑐᓂ 

ᐃᓕᓐᓂᐊᑎᑦᑎᓂᕐᒧᑦ.  

 

ᓯᓚᑦᑐᖅᓴᕐᕕᒃ ᓱᓕ ᐊᖏᖅᓯᒪᓂᕆᔭᒥᓂᒃ 

ᑲᔪᓯᑎᑦᑎᔪᖅ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐊᒥᓱᕈᕆᐊᖅᐸᓪᓕᐊᖑᔭᑦᑎᐊᖅᑐᐊᓘᓪᓗᑎᑦ 57-

ᐳᓴᓐᑎᐅᓕᖅᑐᑎᒃ. ᓯᓚᑦᑐᖅᓴᕐᕕᒃ ᓱᓕ 

ᐊᖏᖅᓯᒪᓂᖃᑦᑎᐊᖅᑐᖅ ᐊᒥᓱᕈᕆᐊᖅᓯᒍᒪᓪᓗᑎᒃ 

ᐃᓄᐃᑦ ᐃᖅᑲᓇᐃᔭᖅᑐᓂᒃ ᐊᔾᔨᒌᓐᖏᑦᑐᓕᒫᓂᒃ 

ᐃᖅᑲᓇᐃᔮᓂᒃ ᑕᒫᓂ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓪᓚᕝᕕᓕᕆᓂᕐᒥᒃ ᖃᐅᔨᒪᔨᑕᕈᔫᓂᕐᒥᒃ ᐊᒻᒪ 

ᖃᐅᔨᒪᔨᑕᓪᓚᕆᐅᓂᕐᒥᒃ. 

 

ᐃᔅᓯᕙᐅᑖᖅ, ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕋᔅᓴᓂᒃ 

ᐱᐅᔪᓂᒃ ᓴᖅᑭᔮᖅᑎᑦᑎᒍᒪᒐᑦᑕ. ᖁᔭᓕᕙᒃᑲ ᐅᑯᐊ 

ᑲᑎᒪᔨᕋᓛᑦ ᐃᑲᔪᖅᓰᖏᓐᓇᖃᑦᑕᓲᖑᒻᒪᑕ 

ᓯᓚᑦᑐᖅᓴᕐᕕᒻᒥ. ᓈᒻᒪᑦᑐᓂᒃ ᐱᓕᕆᔾᔪᑎᔅᓴᖃᕈᑦᑕ 

ᑲᑐᔾᔨᓗᑕ, ᓴᖅᑭᔮᖅᑎᑎᑦᑎᐊᕈᓐᓇᓂᐊᖅᑐᒍᑦ 

ᐃᓕᓐᓂᐊᕋᔅᓴᐅᔪᓂᒃ ᓯᓚᑦᑐᖅᓴᕐᕕᑦᑎᒍᑦ 

ᓄᓇᕗᓕᒫᕐᒥ. ᖁᕕᐊᓱᓐᓂᐊᕐᒥᔪᖓ 

ᐊᐱᖅᑯᑎᔅᓯᖕᓂᒃ ᑭᐅᖃᑦᑕᕆᐊᔅᓴᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᔅᓯᕙᐅᑕᖓᑦ ᒪᑐᐃᖅᓯᒍᑎᔅᓴᖃᕆᕚ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᔅᓯᕙᐅᑖᖅ, ᐃᔅᓯᕙᐅᑕᕆᔭᐅᓪᓗᖓ 

ᑲᑎᒪᔨᕋᓛᖑᔪᓄᑦ ᓄᓇᓕᓐᓄᑦ, 

ᐱᕙᓪᓕᐊᔪᓕᕆᓂᕐᒧᓪᓗ ᖁᕕᐊᓱᒃᐳᖓ 

ᒪᑐᐃᖅᓯᒍᑎᓂᒃ ᐅᖃᐅᓯᖃᕈᓐᓇᕋᒪ ᒐᕙᒪᒃᑯᑦ 

ᑐᔅᓯᕌᕆᔭᖏᑦ ᐱᓪᓗᒋᑦ 2022-ᒥ 2023-ᒧᑦ 

ᑮᓇᐅᔭᖅᑐᕈᑎᔅᓴᖏᑦ ᓯᓚᑦᑐᖅᓴᕐᕕᐅᑉ. 

 

ᐃᒃᓯᕙᐅᑕᖅ, ᑖᒃᑯᐊ ᓄᓇᕗᑦ ᒐᕙᒪᖏᑕ 

ᑐᓂᒐᔭᖅᑕᖏᑦ ᓯᓚᑦᑐᖅᓴᕐᕕᒻᒧᑦ $38 ᒥᓕᐊᓐ 

ᑮᓇᐅᔭᑦ ᐊᑎᑦᑎᐊᖓᓃᒻᒪᑕ 2022-23-ᒧᑦ. ᑖᒃᑯᐊ 

ᑮᓇᐅᔭᑦ ᐃᓚᔭᐅᓛᕐᒥᔪᐃᑦ ᒐᕙᒪᒃᑯᑦ ᓯᓚᑖᓃ 

ᑮᓇᐅᔭᖅᑖᖏᓐᓂᒃ ᐊᒻᒪᑦᑕᐅᖅ ᐃᓯᖅᑎᐸᑦᑕᖏᓐᓂᒃ 

ᐃᓕᓐᓂᐊᕈᑎᓄᑦ ᐊᓯᖏᓐᓄᓪᓗ. ᑲᑎᓕᒫᕐᓗᒋᓪᓗ 

ᓯᓚᑦᑐᖅᓴᕐᕕᒃ ᑮᓇᐅᔭᓂᒃ 

ᐊᑐᕈᒫᕐᓂᐊᖅᑐᖁᑎᕈᒪᒻᒪᒡᒎᖅ $71.3 ᒥᓕᐊᓐ 

ᑮᓇᐅᔭᓂᒃ.  

 

ᐃᔅᓯᕙᐅᑖᖅ, ᓯᓚᑦᑐᖅᓴᕐᕕᒃᑯᓄᑯᐊ ᐱᒻᒪᕆᐊᓗᒻᒥ 

ᐱᖃᑕᐅᓂᖃᖅᐸᒻᒪᑕ ᐱᓕᒻᒪᓴᐃᓪᓗᑎᒃ, 

ᐃᓕᓴᑎᑦᑎᖃᑦᑕᖅᑐᑎᓪᓗ ᐃᖅᑲᓇᐃᔭᖅᑎᓂᒃ, 

ᓴᓇᔨᕈᕆᐅᖅᓴᔪᓂᓪᓗ ᓄᓇᕗᒻᒥ. ᐊᒻᒪᓗᑦᑕᐅᖅ, 

ᐊᑐᐃᓐᓇᐅᑎᑦᑎᕙᒻᒥᔪᑦ ᑭᒃᑯᑐᐃᓐᓇᕐᓄᑦ ᐃᒻᒥᓂᒃ 

ᐃᓕᔅᓯᒪᔭᒥᓂᒃ ᐃᖅᑲᓇᐃᔭᕈᓐᓇᓂᕐᒥᓂᓪᓗ 

ᐱᕙᓪᓕᐊᑎᑦᑎᒍᒪᑉᐸᑕ. ᓯᓚᑦᑐᖅᓴᕐᕕᑦᑕᐅᖅ 

ᐊᑐᐃᓐᓇᐅᑎᑦᑎᕙᒻᒥᔪᖅ ᐸᐃᑉᐹᖅᑖᕈᑎᔅᓴᓂᒃ 

ᐃᓕᓴᕆᔭᐅᔾᔪᑎᓂᒃ ᐃᓕᓐᓂᐊᖅᑐᓕᕆᓂᕐᒥᒃ, 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒥᒃ ᐊᒻᒪ 

ᐃᓄᓕᕆᔨᕈᕆᐅᖅᓴᓂᕐᒥᒃ. ᓯᓚᑦᑐᖅᓴᕐᕕᐅᑉ 

ᑲᑐᔾᔨᖃᑎᖃᕐᓂᖓ ᒪᒧᐊᕆᔪᓪ 

ᐃᓕᓐᓂᐊᕐᕕᒡᔪᐊᖓᓐᓂ 

ᒪᑐᐃᖅᓯᑲᓐᓂᓪᓚᕆᔅᓯᒪᒻᒥᔪᖅ ᐊᒥᓱᒃᑲᓐᓂᐊᓗᓐᓂᒃ 

ᐃᓕᓐᓂᐊᕋᔅᓴᐅᔪᓂᒃ ᓄᓇᕗᒻᒥᐅᓄᑦ ᐊᒻᒪᓗᑦᑕᐅᖅ 

ᑲᑎᒪᔨᕋᓛᓄᑯᐊ ᑲᔪᖏᒻᒪᕆᑉᐳᑦ 

ᑐᓴᖅᑎᑕᐅᖃᑦᑕᓛᕐᓂᐊᕐᓂᕐᒥᓂᒃ 

ᓯᕗᓂᕆᓛᖅᑕᑎᓐᓂᒃ ᑕᒪᑐᒪᑉ ᒥᔅᓵᓄᑦ.  

 

ᑲᑎᒪᔨᕋᓛᑦᑕᐅᖅ ᑐᕌᒐᖃᑦᑎᐊᕐᖓᑕᐃᓛᒃ 

ᐱᓕᒻᒪᔅᓴᐃᓂᕐᒥᒃ ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᒥᓪᓗ 

ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔮᓄᑦ ᐊᒻᒪᓗ 

ᑲᔪᖏᖅᓴᐃᖏᓐᓇᖅᑐᑎᒃ ᓯᓚᑦᑐᖅᓴᕐᕕᑯᓐᓂᒃ 

ᑲᔪᓰᓐᓇᖁᔨᓪᓗᑎᑦ ᓇᒻᒥᓂᖃᐅᑎᓕᓐᓂᒃ, 

ᓇᒻᒥᓂᖃᐅᑎᕐᔪᐊᓕᓐᓂᒃ, ᒐᕙᒪᒃᑯᓂᓪᓗ 

ᑲᑐᔾᔨᖃᑎᖃᖁᔭᐅᓪᓗᑎᑦ 

ᓴᖅᑭᖅᓯᕙᓪᓕᐊᒍᓐᓇᓂᐊᕐᖓᑕ.  

 

ᐱᓗᐊᖅᑐᒥᒃ ᒪᓕᒐᓕᐅᖅᑏᑦ ᐱᒋᐊᖅᑎᑕᐅᔪᓂᒃ 

ᑕᑯᒍᒪᓂᐊᖅᑐᐃᑦ ᐱᔾᔪᑎᖃᖅᑐᓂᒃ ᐅᔭᕋᓐᓂᐊᕐᕖᑦ 

ᐊᐅᓚᑕᐅᓂᖏᖕᓂᒃ ᐱᖃᑕᐅᕕᒋᒍᓐᓇᕐᓂᖏᓐᓂᒃ 

ᓄᓇᖃᖅᑐᓄᑦ ᓄᓇᓕᓐᓂ ᓴᓂᐊᓂᐸᓗᒃ 

ᐅᔭᕋᓐᓂᐊᕐᕖᑦ. ᑕᐃᒃᑯᐊ 

ᐱᓕᒻᒪᓴᖅᑕᐅᒍᓐᓇᓛᕐᖓᑕ. ᐱᔪᓐᓇᖅᓯᓗᑎᑦ 

ᐊᔾᔨᒌᑎᑦᑐᓂᒃ ᐃᖅᑲᓇᐃᔮᓂᒃ ᑕᕝᕙᓂ 

ᐅᔭᕋᓐᓂᐊᕐᓂᕐᒥᒃ.  

 

ᐃᔅᓯᕙᐅᑖᖅ, ᓄᓇᓕᓐᓂ ᐃᓐᓇᕐᓄᑦ ᐃᓕᓴᕖᑦᑕᐅᖅ 

ᐱᒻᒪᕆᐊᓗᒻᒥᒃ ᐱᖃᑕᐅᓂᖃᖃᑦᑕᕐᒥᔪᑦ 

ᐃᓕᓐᓂᐊᕋᔅᓴᓂᒃ ᐊᑐᐃᓐᓇᖃᖅᑎᑎᓪᓗᑎᒃ, 

ᑭᒃᑯᑐᐃᓐᓇᕐᓄᑦ ᐃᑲᔪᕈᑕᐅᔪᓐᓇᖅᑐᓂᒃ 

ᓯᕗᓂᒃᑎᓐᓂ ᐃᓕᓐᓂᐊᕈᒪᓂᕆᓛᖅᑕᖏᓐᓂᒃ 

ᑕᑯᓐᓈᑎᓪᓗᒋᑦ ᐃᖅᑲᓇᐃᔭᕈᒪᓂᖏᓐᓂᓪᓗ. 

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᑕᑯᒐᒥᒃ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᔪᑦ 

ᓯᐊᒻᒪᑦᑕᐅᕈᓘᔭᑦᑎᐊᖅᑐᐊᓘᓂᐅᓴᒻᒪᑕ ᐊᒥᓱᓂᒃ 

ᓄᓇᕗᑉ ᓄᓇᓕᖏᓐᓂᒃ. ᐱᒻᒪᕆᐊᓘᒻᒪᓂᓛᒃ ᑕᒪᓐᓇ 

ᑐᑭᒧᐊᑦᑎᑕᐅᑦᑎᐊᖅᑲᑦ ᐃᓐᓇᐃᑦ 

ᐃᓕᓴᑎᑕᐅᓂᖏᑦ. ᐱᒋᐊᓐᖓᕐᓂᖓᓂᒃ 

ᐃᓕᓴᑎᑕᐅᓂᖏᑦ ᐊᒻᒪᑦᑕᐅᖅ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᓚᐅᓐᖏᓐᓂᖏᓐᓂ ᐃᓕᒋᐊᓕᖏᓐᓂᒃ 

ᐃᓕᓴᑎᑕᐅᖃᑦᑕᖅᑲᑕ ᓄᓇᓕᓐᓂ. ᑲᑎᒪᔨᕋᓛᑦ 

ᑲᔪᖏᖅᓴᐃᒃᑲᓐᓂᕐᒥᔪᑦ ᒥᓂᔅᑕᒥᒃ 

ᓯᓚᑦᑐᖅᓴᕐᕕᒻᒥᐅᑕᓂᓪᓗ ᑲᑐᔾᔨᖃᑎᖃᖁᔭᐅᓪᓗᑎᒃ 

ᐱᓕᕆᔨᐅᖃᑎᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ. 

ᑕᒪᒃᑯᐊ ᓴᖅᑭᔮᕆᐊᖅᑎᑕᐅᖃᑦᑕᕐᓗᑎᑦ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕋᔅᓴᐃᑦ 

ᓴᓇᔨᕈᕆᐅᖅᓴᓂᕐᒧᓪᓗ ᐃᓕᓐᓂᐊᕋᔅᓴᐃᑦ 

ᓴᖅᑭᔮᖅᑎᑕᐅᒋᐊᖃᕐᓗᑎᒃ ᐱᔭᕇᕋᑖᖅᑐᓄᑦ. 

ᐃᒃᓯᕙᐅᑕᖅ, ᒐᕙᒪᒃᑯᑦ ᑲᑐᔾᔨᓗᑕ 

ᑐᕌᒐᓕᐊᕆᓯᒪᔭᖓᑦ ᐊᖏᖅᓯᒪᓂᖃᕐᖓᓂᓛᒃ 

ᐱᓂᕆᐊᕐᓂᕋᖅᓯᒪᒻᒪᑕ ᐊᒥᓱᑲᓪᓚᓐᓂᒃ 

ᐃᓐᓇᑐᖃᕐᓄᑦ, ᐃᓕᓐᓂᐊᖅᑐᓕᕆᓂᕐᒥᒃ, 

ᐃᓪᓗᓕᕆᓂᕐᒥᒃ, ᐋᓐᓂᐊᖅᑕᐃᓕᓕᕆᓂᕐᒥᒃ, 

ᒪᒥᓴᕐᓂᒥᓪᓗ. ᑲᑎᒪᔨᕋᓛᑦ ᑲᔪᖏᖅᓴᐃᔪᑦ 

ᓯᓚᑦᑐᖅᓴᕐᕕᒻᒥ ᐊᖏᔪᖅᑲᐅᑎᖏᓐᓂᒃ 

ᐱᓕᕆᖃᑎᖃᖁᔭᐅᓪᓗᑎᒃ ᒐᕙᒪᒃᑯᑦ 

ᐱᓕᕆᕕᕈᓘᔭᖏᓐᓂᒃ ᓇᓗᓇᐃᖅᑐᐃᓗᑎᒃ 

ᐱᓕᒻᒪᔅᓴᐃᕕᔅᓴᐅᔪᓂᒃ ᐊᒻᒪᓗᑦᑕᐅᖅ 

ᐃᓕᓴᕆᔭᐅᔾᔪᑎᑖᕈᑎᔅᓴᐅᔪᓂᒃ ᑕᒪᐅᓇ. 

 

ᐃᔅᓯᕙᐅᑖᖅ ᑕᕝᕙ ᐱᔭᕇᖅᑯᑦ ᒪᑐᐃᖅᓯᒍᑎᒃᑲ. 

ᒪᓕᒐᓕᐅᖅᑎᑐᐃᓐᓇᐃᑦᑕᐅᖅ ᐃᓛᒃᑯᑦ 

ᐊᐱᖅᑯᑎᔅᓴᖃᕐᓂᐊᖅᑐᔅᓴᐅᒻᒥᔪᑦ 

ᐅᖃᐅᓯᔅᓴᖃᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ 

ᒪᓕᒐᓕᐅᖅᑏᑦ?  

ᑕᑯᓐᖏᓐᓇᒪ, ᑲᔪᓯᒋᐊᑦᑕᐅᑎᒋᓕᖅᑕ 

ᑮᓇᐅᔭᖅᑐᕈᑎᔅᓴᖏᓐᓄᑦ. N-3-ᒥ ᑕᑯᒍᔅᓯ 

ᐊᑕᐅᓯᑲᓪᓚᒻᒥᒃ ᑮᓇᐅᔭᓕᑦᑖᖅᑐᖃᕐᖓᑕ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒧᑦ. ᒪᑉᐱᑲᓐᓂᕈᔅᓯᐅᒃ ᐅᐃᒍᖓᓂᓗ 

O1-2-ᓗ. ᑕᑯᔅᓴᐅᓂᐊᕐᒥᔪᐃᑦ ᐱᒋᐊᖅᑳᕈᑎᖃᕐᓗᑎᒃ 

ᐊᖏᔪᖅᑳᖃᕐᕕᖓᓂᒃ. ᐊᖏᔪᖅᑳᖃᕐᕕᖓ 

ᐊᐅᓚᑦᑎᕕᖓ ᐊᐱᖅᑯᑎᔅᓴᖃᕐᕕᐅᕚ? 01-2-ᒥ. 

$4,607,000-ᓂᒃ ᑐᔅᓯᕋᖅᑐᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓪᓛᒃᑯᑦ ᒥᓂᔅᑕ ᐱᓕᕆᔨᑎᓪᓗ.  

 

ᐃᓕᓴᖅᓯᒍᒪᔪᖓ ᓯᓚᑦᑐᖅᓴᕐᕕᒻᒥ. ᐃᓚᒋᔭᐅᒻᒪᑦ 

ᖃᑦᑏᓐᓇᕈᓗᓐᓄᑦ ᐱᓕᕆᕕᐅᔪᓄᑦ ᑯᐊᐳᕇᓴᐅᔪᓄᑦ 

ᓄᓇᕗᒻᒥ ᐃᓄᐃᓐᓇᕐᓂᒃ ᑲᑎᒪᔨᖃᕐᖓᑕ, ᐃᓄᓐᓂᒃ 

ᑲᑎᒪᔨᖃᕐᖓᑕ ᐅᕙᓃᖃᑦᑕᖅᑐᓂᓪᓗ. ᑕᑯᒋᐊᔅᓴᖅ 

ᑕᐃᒫᒃ ᖁᕕᐊᓇᐃᓐᓇᓲᖑᖕᒪᑦ 

ᐅᖃᐅᓯᕆᖅᑳᕈᒪᕋᑖᕋᒃᑯ.  

 

ᐊᒻᒪ ᐅᐱᒍᓱᒍᒪᔪᖓ ᓯᓚᑦᑐᖅᓴᕐᕕᒃ 

ᐱᔭᕇᑦᑎᐊᖃᑦᑕᕈᓐᓇᖅᓯᒪᒻᒪᑦ ᐃᓛᒃ ᐊᒥᓱᐊᓗᓐᓂᒃ 

ᐱᔭᕇᖅᑎᑎᑦᑎᐊᖃᑦᑕᕈᓐᓇᖅᓯᒪᒻᒪᑦ 

ᒪᓕᒐᕐᓂᐊᖅᑎᕈᕆᐅᖅᓴᔪᓂᒃ. ᑕᐃᒃᑯᐊ 22 

ᐱᔭᕇᓚᐅᖅᓯᒪᒻᒪᑕ ᐊᒻᒪᓗ ᐊᒥᓱᑲᓪᓛᓗᐃᑦ 

ᐃᖅᑲᓇᐃᔭᓕᖅᑐᑎᒃ. 

ᒪᓕᒐᕐᓂᐊᖅᑎᕈᕆᐅᖅᓴᓪᓚᕆᓐᓂᕐᒥᒃ 

ᐱᓕᕆᐊᖃᓕᕐᖓᑕ. ᐊᒻᒪ 

ᑲᔪᓯᑦᑎᐊᓂᐊᖅᑐᐊᓘᔪᔅᓴᐅᔪᑦ ᐃᑲᔪᕐᓂᖃᕐᓗᑎᒃ 

ᓄᓇᕗᒻᒧᑦ. ᖁᔭᓕᒍᒪᕙᒃᑲ ᓯᓚᑦᑐᖅᓴᕐᕕᒃ, 

ᖁᔭᓕᒃᑲᓐᓂᕈᒪᕙᒃᑲ ᐃᓕᓐᓂᐊᕋᔅᓴᐅᑎᑦᑎᔪᒻᒪᑕ 

ᐃᑲᔪᖅᓰᕈᓘᔭᖃᑦᑕᖅᑐᐊᓘᖃᑦᑕᖅᑐᑎᓪᓗ 

ᐱᔭᕇᑦᑎᐊᖁᔨᓪᓗᑎᒃ ᐃᓕᓐᓂᐊᖅᑐᓂᒃ. 

 

ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᓯᓚᑦᑐᖅᓴᕐᕕᒃ 

ᐸᕐᓇᒻᒪᖔᖅ ᐊᑐᐃᓐᓇᕈᐃᓂᕐᒥᒃ ᐊᑕᐅᓯᐊᕐᓗᑎᑦ 

ᑕᐃᒫᒃ ᐊᔾᔨᐅᓐᖏᑦᑐᓂᒃ ᐃᓕᓐᓂᐊᕋᔅᓴᓂᒃ 

ᓴᖅᑭᖅᓯᒃᑲᓐᓂᕐᓗᑎᑦ ᓯᕗᓂᕆᓛᖅᑕᑦᑎᓐᓂ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. ᑕᐃᒪᓐᖓᓕᒫᖅ 

ᖃᓄᖅᑑᕈᑎᖃᖃᑦᑕᖅᑐᒍᑦ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑦᑎᔪᒪᓪᓗᑕ ᐊᒻᒪᓗ ᓂᕆᐅᑉᐳᒍᑦ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᐃᑦ ᑕᖅᑳᓃᖃᑦᑕᕐᒪᑕ 

ᑐᓴᖅᑎᑕᐅᔪᒪᑐᐃᓐᓇᓲᖑᔪᒍᑦ. ᐊᒻᒪᓗ, 

ᐊᖏᓪᓕᒋᐊᖅᑎᑦᑎᓗᑕᓘᓐᓃᑦ ᐱᓕᒻᒪᒃᓴᐅᑎᓂᒡᓗ 

ᑕᒪᒃᑯᓂᖓ ᓴᖅᑭᑦᑎᔪᒪᓪᓗᑕ ᓄᓇᕗᒻᒥᐅᓄᑦ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐊᒻᒪᓗ 

ᑐᓴᕐᓂᖅ. 

 

ᓂᓪᓕᐅᑎᒌᓐᓇᐅᔭᖃᑦᑕᖅᑕᕋᐅᓇ ᐊᕐᕌᒍᑕᒫᖅ 

ᑕᒪᒃᑯᐊ ᓇᒻᒥᓂᖁᑎᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᖁᔨᓪᓗᖓ. ᐊᒻᒪᓗ, 

ᑕᐃᒃᑯᐊ 22 ᒪᓕᒐᕐᓂᐊᕐᓂᕐᒥᒃ ᐃᓱᓕᑦᑎᓚᐅᖅᑐᑦ 

ᑕᐃᑲ ᐆᒃᑑᑎᑦᑎᐊᕙᒃ. ᑭᓯᐊᓂᒃᑕᐅᖅ, 

ᒪᓕᒐᕐᓂᐊᖅᑏᑦ ᐅᓄᓐᖏᑦᑐᑯᓘᖕᒪᑕ 

ᒐᕙᒪᒃᑯᑦ ᐃᓗᐊᓂ ᐃᓐᓄᒃᑕᐅᔪᓐᓇᖅᑐᑦ. ᑭᓯᐊᓂ 

ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑐᓴᐅᒪᔾᔪᑎᓕᕆᓂᕐᒧᓪᓗ ᑐᕌᖓᔪᑦ ᖃᔅᓯᒐᓛᓘᖕᒪᑕ 

ᐃᖅᑲᓇᐃᔮᒃᓴᑦ ᐃᓐᓄᒃᑕᐅᔪᓐᓇᖅᑐᑦ ᑕᒪᒃᑯᓄᖓ. 

 

ᖁᕕᐊᓲᑎᒋᔪᒪᕙᒃᑲ ᓯᓚᑦᑐᖅᓴᕐᕕᒃᑯᑦ ᒪᒧᐊᕆᔪᓪ 

ᓯᓚᑦᑐᖅᓴᕐᕕᖓᓂᒃ ᐃᖅᑲᓇᐃᔭᖃᑎᖃᕐᒪᑦ. ᐊᒻᒪᓗ, 

ᖃᐅᔨᒪᓪᓗᖓ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓄᑦ 

ᐃᓕᕙᓪᓕᐊᓂᐊᕐᒪᑕ. ᒥᒧᐊᕆᔪᓪ ᓯᓚᑦᑐᖅᓴᕐᕕᖓᑦ 

ᑕᐃᖕᓇ ᓇᒻᒥᓂᖁᑎᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒃᓴᑦᑎᐊᕚᓗᖕᓂᒃ 

ᓴᖅᑭᔮᖅᑎᑦᑎᖃᑦᑕᕐᒪᑕ. ᒪᑯᐊᓗ 

ᓇᖕᒥᓂᖁᑎᖃᕐᓂᕐᒧᑦ ᓇᓗᓇᐃᒃᑯᑕᖅᑖᕈᓐᓇᖅᖢᑎᑦ 

ᑕᒪᒃᑯᐊ ᐃᓕᓐᓂᐊᕆᐊᖅᑐᑦ ᑕᐃᑯᖓ. ᐊᒻᒪᓗ, 

ᐱᓕᒻᒪᒃᓴᖅᐸᓪᓕᐊᓗᑎᒃ ᐃᓕᓐᓂᐊᓯᓐᓈᕈᓐᓇᖅᑐᑦ.  

 

ᑕᐃᒪᐃᓕᖅᑲᐅᑎᓪᓗᖓ, ᓯᓚᑦᑐᖅᓴᕐᕕᒃᑯᖅᑲᐃ 

ᓴᖅᑭᑦᑎᔪᓐᓇᖅᐳᑦ ᐃᓕᓐᓂᐊᕈᑎᒃᓴᓂᒃ 

ᓇᖕᒥᓂᖁᑎᖃᕐᓂᕐᒧᑦ ᑐᕌᖓᔪᓂᒃ ᐊᒻᒪᓘᓐᓃᑦ ᒪᑯᐊ 

ᑮᓇᐅᔭᓕᕆᓂᕐᒧᑦ ᑐᕌᖓᔪᑦ 

ᐃᖅᑲᓇᐃᔭᖅᑐᓕᕆᓂᕐᒧᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑐᐊᒐᓕᕆᓂᕐᒧᑦ ᐊᐅᓚᑦᓯᓂᕐᒧᓪᓗ ᑕᒪᔾᔭᐅᒻᒥᔪᑦ 

ᓄᓇᕗᑦ ᒐᕙᒪᒃᑯᑦ ᐃᓗᐊᓂ ᑕᒪᔾᔮᓘᖕᒥᔪᑦ. ᒥᓂᔅᑕ 

ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᒋᒐᖕᓂ. ᖁᕕᐊᓱᒃᑐᒍᑦ ᑕᒪᒃᑯᓂᖓ 

ᓄᑖᓂᒃ ᕿᓂᑐᐃᓐᓇᖅᐳᒍᑦ. ᒪᒧᐊᕆᔪᓪ 

ᓯᓚᑦᑐᖅᓴᕐᕕᖓᑦ ᑕᐃᓐᓇ ᐃᖅᑲᓇᐃᔭᖃᑎᒋᓪᓗᒍ. 

ᒪᑯᐊᓗ ᓄᓇᕗᒻᒥᐅᓄᑦ ᐱᔪᒥᒃᓲᑎᒋᔭᐅᔪᑦ 

ᑕᒪᒃᑯᐊᖑᓇᔭᖅᑐᑦ. ᒫᓐᓇ ᓄᓇᕗᑦ 

ᓯᓚᑦᑐᓴᖅᓴᕐᕕᒃᑯᖏᑦ ᕿᒥᕐᕈᓇᒃᑐᑦ ᐊᐅᓚᑦᓯᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᓇᓖᕌᕈᑎᓂᒃ 

ᕿᒥᕐᕈᓇᒍᒪᔪᒍᑦ. 

2024-25 ᑎᑭᓚᐅᖅᑎᓐᓇᒍ ᑕᒪᒃᑯᐊ ᓴᖅᑭᑦᑐᒪᔭᕗᑦ 

ᐃᖅᑲᓇᐃᔭᖃᑎᒋᓗᑎᒃᑯᑦ ᒪᒧᐊᕆᔪᓪ 

ᓯᓚᑦᑐᖅᓴᕐᕕᖓᑦ ᓂᐅᕙᐅᓐᓛᓐᒥ 

ᓇᓗᓇᐃᒃᑯᑦᑎᕐᓗᑎᑦ ᐸᐃᑉᐹᖅᑖᕐᓗᑎᒡᓗ 

ᓇᖕᒥᓂᖁᑎᓕᕆᓂᕐᒧᑦ ᑐᕌᖓᔪᓂᒃ ᐊᒻᒪᓘᓐᓃᑦ 

ᓇᖕᒥᓂᖁᑎᓂᒃ ᐊᐅᓚᑦᓯᓂᕐᒧᑦ ᑐᕌᖓᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᖅ 

ᐊᖅᑯᑎᒋᖃᑦᑕᕐᓗᒍ ᐊᐱᖅᑯᑎᖃᕐᓂᐊᕈᕕᑦ. ᒥᔅᑕ 

ᓚᐃᑦᓯᑑᓐ. 

  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ. 

ᑖᒃᑯᐊ ᐃᖅᑲᓇᐃᔭᖅᑎᖏᓪᓗ ᓯᓚᑦᑐᖅᓴᕐᕕᖕᒥ. 

ᑐᓴᕈᒥᓇᖅ. ᑕᐃᒃᑯᐊ ᐊᖏᕈᑏᑦ ᐊᑎᓕᐅᖅᑕᐅᒃᐸᑕ, 

ᐊᑐᐃᓐᓇᕈᖅᑎᑕᐅᓂᐊᖅᑐᑦ ᑕᒪᒃᑯᐊ 

ᐃᓕᓐᓂᐊᕈᑎᒃᓴᐃᑦ. ᐊᒃᑐᐃᓂᖃᓪᓚᕆᖕᓂᐊᖅᑐᑦ 

ᓯᕗᓂᒃᓴᕗᑦ ᑕᑯᓐᓇᕐᓗᒍ. 

 

ᐊᒻᒪᓗ, ᐃᓚᖓᑦ ᑐᑦᑕᕐᕕᑉ ᐃᓗᐊᓂ 

ᓂᓪᓕᐅᑎᒋᔪᒪᔭᕋ ᒫᓐᓇᕈᓘᓚᐅᖅᑐᕐᓗ ᑖᓐᓇ 

ᐊᐱᖅᑯᑎᒋᓚᐅᖅᓯᒪᓪᓗᒍ ᓄᓇᕗᑦ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᓄᓇᑦᑕ 

ᓯᓚᑦᑐᖅᓴᕐᕕᖕᒥ ᑕᐃᒃᑯᐊ ᐆᒻᒪᖅᑯᑏᑦ ᓯᕿᓂᕐᒥᒃ 

ᐊᑐᖅᖢᑎᒃ ᐆᒻᒪᖅᑯᑎᓕᐅᕈᑎᓂᒃ 

ᐃᓕᐅᖅᑲᐃᓚᐅᖅᓯᒪᖕᒪᑕ ᓯᓚᑖᓂ 2018-

ᒥᐅᕙᓪᓚᐃᓚᐅᖅᑐᕐᖏᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᑕᐃᒃᑯᐊ ᓯᕿᓂᕐᒥᒃ 

ᐊᑐᖅᑐᑦ, ᐄ, 2018-ᒥ ᐃᓕᐅᖅᑲᖅᑕᐅᓚᐅᖅᓯᒪᔪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᑎᑦ ᑖᓐᓇ ᓇᓗᓇᐃᕋᖕᓂ. 

ᑕᐃᒃᑯᐊ ᓯᕿᓂᕐᒧᑦ ᐆᒻᒪᖅᑯᓯᐅᕈᑏᑦ ᑎᓴᒪᓄᑦ 

ᐊᕐᕌᒎᓕᖅᑐᓄᑦ ᐃᓕᔭᐅᓯᒪᓕᕐᒪᑕ. ᑭᖑᓪᓕᕐᒥᒃ 

ᐊᐱᖅᑯᑎᒋᓪᓗᒍ ᐃᒃᑯᐊ 

ᐃᓕᐅᖅᑲᖅᑕᐅᓯᒪᓚᐅᖅᓯᒪᓐᖏᒻᒪᑕ ᐊᒻᒪᓗ ᐊᕐᕌᒍ 

ᐅᖓᑎᐊᕐᔪᐊᓂᒃ ᖁᓪᓕᒃᑯᑦ ᒪᑯᓄᖓ 

ᑮᓇᐅᔭᓕᐅᕋᓱᐊᖅᑐᑦ ᐃᓐᓄᒃᑕᖅᑐᓪᓗ ᑕᒪᒃᑯᓄᖓ 

ᑐᕌᖓᔪᓂᒃ ᐆᒻᒪᖅᑯᓯᐅᕈᑎᖕᓂᒃ 

ᓴᖅᑭᑦᑎᓚᐅᖅᓯᒪᖕᒪᑕ ᓯᓚᑦᑐᖅᓴᕐᕕᒃᑯᖅᑲᐃ? 

ᐃᓚᓕᐅᑎᔪᓐᓇᖅᑐᒃᓴᐅᕗᑦ ᑕᒪᒃᑯᓄᖓ 

ᐆᒻᒪᖅᑯᑎᑐᓐᖏᓐᓂᖅᓴᐅᔾᔪᑎᓂᒃ. ᐊᒻᒪᓘᓐᓃᑦ 

ᑖᓐᓇ ᒥᓂᔅᑕᕆᔭᐅᔪᖅ 

ᐅᖃᓪᓚᖃᑎᖃᖅᓯᒪᖕᒪᖔᖏᑦ ᖁᓪᓕᒃᑯᓐᓂᒃ 

ᑕᐃᒃᑯᐊ ᓯᕿᓂᕐᒧᑦ ᐆᒻᒪᖅᑯᓯᐅᕈᑏᑦ 

ᓄᒃᑭᒃᑕᐅᔪᓐᓇᕐᓂᐊᕐᒪᑕ ᐊᑐᕈᓐᓇᖅᓯᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, 

ᑖᓐᓇ ᐊᐱᖅᑯᒋᒐᖕᓂ. ᐄ. ᑖᓐᓇ ᓯᕗᓪᓕᖅ 

ᑭᐅᔾᔪᑎᒐ. ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᐅᖃᓪᓚᖃᑎᖃᖅᑐᑦ ᖁᓪᓕᒃᑯᓐᓂᒃ ᐊᒻᒪ ᑕᐃᒃᑯᐊ 

ᐊᖏᕈᑏᑦ ᐋᔩᕈᑎᒋᔭᐅᓕᖅᑐᑦ ᒫᓐᓇ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᑎᑦ ᑐᓴᕈᒥᓇᖅ. 

ᐊᐱᖅᑯᑎᒋᔪᒪᓕᕐᒥᔭᕋ, ᖃᖓ ᐱᒋᐊᓚᐅᕐᒪᖔᖅ 

ᑕᒪᓐᓇ ᐊᔩᕐᓂᖅ ᐊᒻᒪᓗ ᖃᓄᖅ 

ᐊᑯᓂᐅᑎᒋᓯᒪᓕᖅᐸ? ᑕᐃᒃᑯᐊ ᐊᖏᕈᑏᑦ 

ᓈᒻᒪᒋᓕᖅᑕᐅᖁᓪᓗᒋᑦ ᑕᒪᒃᑮᓐᓄᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᐊᐱᖅᑯᑎᒋᒐᖕᓂ. 

ᓯᓚᑦᑐᖅᓴᕐᕕᒃᑯᑦ ᐃᓱᓕᑦᑎᕙᓪᓕᐊᓕᖅᑐᑦ ᐊᖏᕈᑏᑦ 

ᖁᓪᓕᒃᑯᓪᓗ ᐊᑎᓕᐅᖅᑕᐅᒃᐸᑕ 

ᐅᖃᓪᓚᖃᑎᒋᒃᑲᓐᓂᕐᓂᐊᖅᑕᕗᑦ ᑕᒪᒃᑯᐊᓕᒫᖅ 

ᐊᑐᕈᓐᓇᖅᓯᔪᓐᓇᖅᓯᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕕᖃᑲᐃᓐᓇᕈᒪᔪᖓ ᑐᑭᓯᑦᑎᐊᕐᓂᐊᕋᒃᑯ. 

ᐃᓄᖕᓂᒃ ᐊᕐᓇᓂᒃ ᐃᓕᓐᓂᐊᖅᓯᒪᔪᖃᓕᖅᑐᖅ 

ᐱᖓᓱᑦ ᐊᔾᔪᒥᓇᕈᒥᓇᖅᑐᐊᓗᐃᑦ ᑕᒃᐹᓂ ᓯᓂᒃᑐᑦ 

ᐊᕐᓇᐅᓪᓗᑎᒃ, ᐃᓅᓪᓗᑎᒃ, 

ᐸᐃᑉᐹᖁᑎᖃᐅᕈᓘᔭᖅᖢᑎᒡᓗ ᓴᓐᖏᔫᔪᑦ. 

ᐅᑲᐅᔪᐊᓗᒃ ᑕᑯᓐᓇᓕᒫᖅᖢᓯ ᖁᕕᐊᓇᖅ 

ᑕᑯᔪᓐᓇᕋᔅᓯ ᑕᑉᐹᓂ ᐃᒃᓯᕚᖅᑐᓯ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᔪᒪᓕᕐᒥᔪᖓ 

ᐃᓚᓕᐅᑎᔪᓐᓇᕆᐊᖏᓐᓂᒃ ᑕᒪᒃᑯᐊ 35-

ᐳᓴᓐᑎᖏᓐᓃᑦᑐᑦ ᐃᓐᓇᐃᑦ 

ᑎᑎᕋᐅᔭᖅᑎᐅᖕᒪᑕᓘᓐᓃᑦ ᓴᓇᓐᖑᐊᖅᑏᑦ, 

ᒥᖅᓱᖅᑎᓪᓘᓐᓃᑦ, ᐱᓐᖑᐊᖅᑎᓪᓘᓐᓃᑦ 

ᑕᐃᒪᐃᑦᑐᓄᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑦᑎᓛᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ. 

ᖁᕕᐊᓇᖅ, ᐃᒃᓯᕚᖃᑎᒋᒐᒃᑭᓄᑯᐊᒃ ᐊᕐᓇᐃᑦ.  

 

ᐃᒪᐃᓕᒍᒪᔪᖓᓕ ᑕᒪᒃᑯᐊ ᐱᓐᖑᐊᕐᓂᕐᒧᑦ 

ᒥᖅᓱᕐᓂᕐᒧᑦ ᓴᓇᓐᖑᐊᕐᓂᕐᒧᑦ ᑐᕌᖓᔪᑦ ᐊᒃᓱᐊᓗᒃ 

ᖁᕕᐊᓇᕐᒪᑦ ᑕᐃᒪᐃᑦᑐᓕᕆᔨᐅᓪᓗᓂ 

ᐃᑲᔪᖅᓱᖅᑎᐊᖅᖢᑕᓗ ᓯᓚᑦᑐᖅᓴᕐᕕᖕᒥᐅᑕᐅᔪᒍᑦ. 

ᒪᑯᐊᓗ ᐅᔭᒥᖕᓂᒃ ᓯᐅᑎᕈᑎᓂᒃ ᓴᓇᕙᒃᑐᑦ 

ᕿᓯᖕᓂᒃ, ᒥᖅᑯᓕᖕᓂᓗ ᒥᖅᓱᕆᐅᖅᓴᕐᓂᕐᒥᒃ 

ᑕᒪᒃᑯᐊᕈᓘᔭᖃᐅᑦᑕᕐᒪᑕ ᑕᒪᒃᑯᓄᖓ ᑐᕌᖓᔪᓂᒃ 

ᐅᓄᒃᑲᓐᓂᖅᑐᓂᒃ ᓴᖅᑭᑦᑎᔪᒪᓂᐊᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓗᐊᖅᑐᖓᓕ ᐃᒃᑯᐊ 

ᓇᓗᓇᐃᒃᑯᑦᑎᖅᑕᐅᖃᑦᑕᕐᒪᑕ 

ᐸᐃᑉᐹᖅᑖᖅᑐᑎᒡᓘᓐᓃᑦ ᑕᒪᒃᑯᓂᖓ 

ᐃᓕᓐᓂᐊᖅᓯᒪᔪᓂᒃ ᑕᒪᒃᑯᓄᖓᖔᖅ 

ᓵᓐᖓᓂᖅᓴᐅᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑭᒡᒍᑎᒃᓴᖃᓐᖏᑦᑐᖓ ᑖᑦᓱᒧᖓ 

ᑐᕌᖓᔪᒥᒃ. ᑭᓯᐊᓂ, ᓇᓖᕌᕈᑎᓂᒃ 

ᐊᖏᓪᓕᕆᐊᕈᑎᒃᓴᓂᒡᓘᓐᓃᑦ ᕿᒥᕐᕈᓇᒍᓐᓇᖅᑐᒍᑦ 

ᐊᒻᒪᓗ ᐅᖃᓪᓚᖃᑎᒋᔭᐅᔪᒪᑦᑎᐊᖅᑐᒍᑦ ᑭᓱᓂᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᔪᒪᖕᒪᖔᑦ 

ᑐᓴᖅᑎᑕᐅᔪᒪᑐᐃᓐᓇᑦᑎᐊᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᕐᔪᐊᖑᔪᖅ 

ᑮᓇᐅᔭᓕᐅᕋᓱᐊᕐᓂᕐᒥᑐᐃᓐᓇᖅ ᐊᒃᑐᐃᓐᖏᒻᒪᑦ. 

ᐊᒃᑐᐃᖃᓯᐅᔾᔨᒻᒥᖕᒪᑦ ᐊᒻᒪᓗ ᒪᑯᐊ ᐃᑦᑕᕐᓂᓴᑦ 

ᐱᖁᑎᕕᓂᑐᖄᓗᐃᑦ ᓄᓇᕗᑦ ᓯᓚᑖᓂ 

ᑐᖅᑯᖅᑕᐅᓯᒪᖕᒪᑕ ᐊᒻᒪᓗ ᑕᖅᑲᒃᑯᓄᖓ 

ᑕᑯᔭᐅᕙᒃᑲᑎᒃ ᑭᓇᑐᐃᓐᓇᕐᒧᓂᓛᒃ. ᑕᐃᒃᑯᐊ 

ᐅᑎᖅᑎᑦᑐᒪᒐᓗᐊᕋᑦᑎᒃᑯᑦ ᐃᓕᖅᑯᓯᑦᑎᓐᓄᑦ 

ᑐᕌᖓᖕᒪᑕ ᐱᖅᑯᓯᑐᖃᖅᑎᓐᓄᓪᓗ.  

 

ᐊᒻᒪᓗ ᑕᒪᓐᓇ ᑮᓇᐅᔭᓕᐅᕋᓱᐊᕐᓂᖅ 

ᐳᓚᕋᖅᑐᓕᕆᓂᕐᓗ ᑕᒪᓐᓇ 

ᐅᑎᖅᐸᓪᓕᐊᕋᔮᖅᐸᒃᑭᓪᓗᒍ ᑕᒪᒃᑯᐊ ᑕᑯᔪᒥᓇᖅᑐᑦ, 

ᑕᑯᔭᐅᔪᒥᓇᖅᑐᑦ ᑕᒪᒃᑯᓄᖓ ᒪᐅᖓ 

ᓂᐅᕐᕕᕙᒃᑐᓄᑦ ᑲᔾᔭᐅᓴᒋᐊᖅᐸᒃᑐᓄᓪᓗ. 

ᓴᖅᑭᑦᑎᕙᓪᓕᐊᑐᐃᓐᓇᓐᖏᓪᓗᑕ ᑕᐃᒃᑯᐊᑦᑕᐅᖅ 

ᐱᑐᖃᐃᑦ ᑕᒪᒃᑯᐊ ᐊᑐᐃᓐᓇᐅᔭᕆᐊᓖᑦ. 

ᒪᑯᐊ ᓴᓇᔨᓪᓚᕇᓂᒃᑯᐊ ᐊᐅᐸᖅᑐᓂᒃ 

ᓇᓗᓇᐃᒃᑯᑕᖅᑖᕋᓱᓲᖑᖕᒪᑕ ᐃᓱᓕᑎᑐᐊᕋᒥᒃ. 

ᐊᔾᔨᒌᓐᖏᑦᑐᓄᑦ ᒪᑯᓄᖓ ᕿᔪᓕᕆᔩᑦ 

ᑕᒪᒃᑯᐊᕈᔪᐃᑦ, ᑕᒪᒃᑯᐊᖃᐃ 

ᐃᓚᓕᐅᔾᔭᐅᔪᓐᓇᖅᐹᑦ? ᐃᓄᐃᑦ 

ᐃᖅᑲᓇᐃᔮᖅᑖᖅᐸᓪᓕᐊᒃᑲᓐᓂᖁᓪᓗᒋᑦ 

ᓄᓇᓕᓕᒫᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᒥᔅ ᐳᕋᐃᔅ 

ᑭᐅᖁᔭᕋ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, 

(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑲᔪᓯᒋᑦ 

ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, 

ᐊᐱᖅᑯᑏᑦ. ᖁᔭᓐᓇᒦᒃ, ᐊᐱᖅᑯᑎᖕᓄᑦ. ᑖᓐᓇ 

ᐊᐅᐸᖅᑐᒥᒃ ᐃᓕᑕᕆᔭᐅᔾᔪᑎᖃᕐᓂᖅ ᓴᓇᔨᐅᓂᕐᒧᑦ 

ᕿᒥᕐᕈᒍᒥᓇᖅᑐᖅ. ᐃᓱᒪᒋᓪᓗᒍ ᓴᓇᓐᖑᐊᒐᐃᑦ 

ᐃᓕᖅᑯᓯᕐᒧᓪᓗ ᐃᓕᓴᐅᑎᐅᕙᑦᑐᑦ 

ᓴᓇᓐᖑᐊᕐᓂᑐᐃᓐᓇᐅᓐᖏᒻᒪᑦ ᓂᐅᕐᕈᑎᖃᕐᓂᖅ 

ᐱᔫᒥᓵᕈᑎᖃᕐᓂᖅ ᑕᒪᒃᑯᐊᖑᒻᒥᖕᒪᑕ.  

 

ᖃᓄᕐᓗ ᕿᒥᕐᕈᑲᓐᓂᕈᓐᓇᕐᒪᖔᑦᑎᒍᑦ ᖃᓄᖅ 

ᓄᑖᓐᖑᕆᐊᕈᓐᓇᖅᐱᑎᒍᑦ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖅᑕᐅᔪᓐᓇᖅᑐᓂᒃ ᐃᓕᓐᓂᐊᖅᑏᑦ 

ᐊᔾᔨᒌᓐᖏᑦᑐᓂᒃ ᐊᔪᓐᖏᓐᓂᖅᑖᕈᓐᓇᖁᓪᓗᒋᑦ. 

ᑕᒪᒃᑯᐊ ᐅᖃᐅᓯᐅᒋᐊᓐᖓᐸᓪᓕᐊᓪᓗᑎᑦ 

ᐅᔾᔨᕐᓇᖅᑐᑎᑦ ᐊᐱᖅᑯᑎᒋᔭᑎᑦ 

ᖃᐅᔨᓴᒃᑲᓐᓂᕐᓂᐊᕐᓗᒋᑦ ᖃᕋᓴᐅᔭᒃᑯᑦ ᑖᓐᓇ 

[“ᐃᓕᑦᑎᓯᒪᓂᖅᐹᖑᔪᑦ”] 

ᕿᒥᕐᕈᕙᓪᓕᐊᓂᕆᔭᑉᑎᒻᓄᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓴᕆᖃᑦᑕᕐᓗᒍ ᐃᒃᓯᕙᐅᑕᖅ ᐱᔭᕇᕌᖓᕕᑦ, 

ᖃᐅᔨᒪᖃᑦᑕᕐᓂᐊᕐᒪᑕ ᑖᓐᓇ 

ᑐᓴᖅᓴᐅᔾᔪᑎ ᐋᖅᑭᒃᑕᐅᖃᑦᑕᕐᓂᐊᕐᒪᑦ ᓴᓂᐊᓃᑦᑐᖅ 

ᑐᓂᑐᐃᓐᓇᖃᑦᑕᕐᓗᒍ ᐅᖃᓕᒪᔪᖅ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓄᕙᔾᔪᐊᕐᓇᕐᒥ ᐃᓕᓐᓂᐊᖅᓯᒪᒻᒥᒐᑦᑕ 

ᓯᓚᑦᑐᖅᓴᕐᕕᕐᔪᐊᕐᒥ ᖁᑦᑎᓂᖅᐹᖓᓂᒃ 

ᐱᔭᕇᖅᓯᒪᔪᐃᓐᓇᐅᓕᕋᑦᑕ ᒎᒍᒥᒃ ᖃᕋᓴᐅᔭᒃᑯᑦ 

ᕿᓂᕈᑎᒥᒃ.  

 

>>ᐃᒡᓚᖅᑐᑦ 

 

ᑖᒃᑯᐊ ᑐᓵᔨᐅᓕᒻᒪᔅᓴᓂᕐᒧᑦ ᐃᓕᓐᓂᐊᕈᑎᐅᕙᑦᑐᑦ 

ᖃᐅᔨᒪᓪᓗᒍ ᐊᕐᕌᒍᑦ ᖁᓕᖅᑲᐃ, ᐊᕙᑏᑦ ᐊᓪᓛᑦ. 

ᒥᑭᓪᓕᕙᓪᓕᐊᓯᒪᖅᑰᔨᒻᒪᑕ ᑐᓵᔨᐅᓕᒻᒪᔅᓴᓂᕐᒧᑦ 

ᓄᖑᑉᐸᓪᓕᐊᓯᒪᖅᑰᔨᒻᒪ ᐅᖃᐅᑎᒍᓐᓇᖅᐱᑎᒍᑦ 

ᖃᓄᒃᑭᐊᖅ ᓯᓚᑦᑐᖅᓴᕐᕕᒃᑯᑦ 

ᐱᓕᕆᐊᖃᖅᐸᓪᓕᐊᒻᒪᖔᑕ ᐅᓄᕐᓂᖅᓴᑦ 

ᐱᔪᒪᓂᖅᓴᐃᖃᑦᑕᖁᓪᓗᒋᑦ ᑐᓵᔨᐅᓕᒻᒪᔅᓴᓂᕐᒧᑦ 

ᐱᓕᕆᐊᕆᔭᑦᑎᓐᓄᑦ ᐊᑦᑐᐊᓪᓚᕆᒻᒪᑦ, 

ᐃᓚᒋᔭᐅᓪᓚᕆᒻᒪᑦ ᑕᕝᕙᓂ ᐊᒻᒪᓗ ᓴᐳᔾᔨᓂᕐᒧᑦ 

ᐅᖃᐅᓯᕐᒧᑦ, ᐅᖃᐅᓯᕐᓂᒡᓗ ᓄᑖᓂᒃ ᑕᐃᒎᓯᕐᓄᑦ 

ᓴᖅᑭᑉᐸᓪᓕᐊᒍᑎᓪᓚᕆᐅᒍᓐᓇᕐᓂᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ, ᖁᔭᓐᓇᒦᓪᓗ ᐊᐱᖅᑯᑎᒋᔭᕐᓄᑦ. 

ᑐᓵᔨᐅᓕᒻᒪᔅᓴᓂᕐᒧᑦ ᐃᓕᓐᓂᐊᖅᑕᐅᕙᑦᑐᖅ 

ᕿᒥᕐᕈᔭᐅᓂᐅᔭᓕᕐᒥᒻᒪᑦ 

ᐋᖅᑭᒋᐊᖅᑕᐅᒃᑲᓐᓂᕈᓐᓇᕋᔭᕈᓂ ᖃᓄᑭᐊᖅ 

ᓴᓐᖏᒃᑎᒋᐊᒃᑲᓐᓂᕐᓗᒍ ᐱᕙᓪᓕᐊᒃᑲᓐᓂᕐᔫᒥᓗᒍ 

ᐊᒻᒪ ᐱᕕᖃᕐᓂᖅᓴᐅᓕᖅᐸᑦ ᐊᓯᐊᓄᓪᓗ 

ᐃᓕᓐᓂᐊᖅᑕᐅᕙᑦᑐᓄᑦ ᓯᐊᒻᒪᒍᓐᓇᕐᓗᒍ 

ᓄᓇᓕᓐᓂᓗ ᐃᓕᓐᓂᐊᕐᕕᐅᕙᑦᑐᓄᑦ ᐃᓐᓇᕐᓄᑦ. 

 

ᓯᓚᑦᑐᖅᓴᕐᕕᒃᑯᑦ ᐊᖏᖅᓯᒪᒍᑎᖃᖅᓯᒪᑦᑎᐊᖅᑐᒍᑦ 

ᐃᓕᓐᓂᐊᕈᑎᐅᔪᒧᑦ ᑕᒪᑐᒪᓐᖓᑦ ᐊᒻᒪ 

ᐃᓕᓐᓂᖅᑎᖁᑎᕗᑦ ᑲᔪᓯᑦᑎᐊᖃᑦᑕᖁᑉᓗᒋᑦ 

ᐱᒻᒪᕆᐅᓂᖓ ᑐᓵᔨᐅᓕᒻᒪᑦᓴᓂᖅ 

ᐊᖏᖅᓯᒪᑦᓯᐊᖅᑐᒍᑦ ᑭᓐᖑᖅᑕᐅᕙᑦᑐᑦ 

ᐊᖑᒻᒪᑦᓯᐊᖁᓪᓗᒋᑦ ᐱᕚᓪᓕᔭᐅᖁᑉᓗᒍᓗ ᑖᓐᓇ 

ᐃᓕᓐᓂᐊᖅᑕᐅᕙᑦᑐᑦ. ᕿᒥᕐᕈᓂᕗᑦ 

ᐱᐊᓂᔅᓯᒪᓕᕈᑦᑎᒍᑦ ᖃᐅᔨᒪᑦᓯᐊᓂᖅᓴᐅᓕᓛᖅᑐᒍᑦ 

ᖃᓄᐃᓕᐅᒋᐊᒃᑲᓐᓂᕈᓐᓇᓂᒃᑎᓐᓂᒃ ᐱᓕᕆᖃᑎᒌᑦ 

ᐃᓕᓐᓂᐊᖅᑎᐅᖃᑦᑕᖅᓯᒪᔪᑦ ᓲᖑᓴᒃᐹᓪᓕᕐᓂᐊᕐᒪᑦ.  

 

ᐅᖃᕈᓐᓇᖅᐳᖓᓗ 17-ᖑᖅᑰᖅᑐᑦ 

ᐃᓕᓐᓂᐊᖅᓯᒪᔪᑦ ᐅᑭᐅᕆᔭᑦᑎᓐᓂ ᐊᕐᕌᒍᑦ 

ᐃᓚᖏᓐᓂᒃ ᓲᕐᓗ ᐊᕐᕌᒍ 1, 2, 3 

ᐃᓕᓐᓂᐊᖅᑕᐅᖏᓐᓇᓲᖑᓪᓗᓂ ᐃᖃᓗᖕᓂ 6 

ᓯᕗᓪᓕᐊ ᐊᐃᑉᐹᓂ 6 ᐊᐃᑉᐹᓂ ᐊᕐᕌᒎᑉ 

ᐱᖓᔪᐊᓐᓂ ᑕᓪᓕᒪᐅᓯᒪᓪᓗᑐᒃ. ᖁᐊᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᑦᑐᐊᑎᖅᑰᔨᓪᓗᒍ ᑐᓐᖓᕕᐅᑦᓴᐃᓐᓇᕆᐊᖃᖅᑐᖅ 

ᐃᓛᒃ ᑐᓵᔨᐅᓕᒻᒪᑦᓴᕆᐊᖃᕐᓂᐊᕐᓗᓂ 

ᓯᓚᑦᑐᖅᓴᕐᕕᐅᑉ ᐃᓗᐊᓂ. ᐃᓄᒃᑐᑦ ᐅᖃᐅᓯᖓ 

ᐃᓕᓴᐅᑕᐅᕙᓐᓂᖓ ᐃᓕᓐᓂᐊᕈᑎᒃᓴᐃᓪᓗ 

ᓄᑲᖅᑎᖅᐹᓂ ᖁᑦᑎᖕᓂᓕᒃ 12ᒧᑦ ᑎᑭᑦᑐᒍ. ᐊᒥᓱᑦ 

ᐃᓕᓐᓂᐊᕋᒃᓴᑦ ᑐᓐᖓᕕᖃᑦᑎᐊᕆᐊᖃᕐᒪᑕ 

ᓈᒻᒪᑦᓯᐊᕐᓗᑎᓪᓗ. ᐃᓕᓐᓂᐊᕈᓐᓇᑦᓯᐊᖅᑎᒋᓂᖅ 

ᑕᒪᓐᓇᓗ ᐃᓕᓐᓂᐊᕈᓐᓇᕐᓂᖅ ᖃᓄᖅ 

ᐱᕙᓪᓕᐊᔪᓐᓇᕐᓂᕆᔭᖓ ᐃᓱᒪᒃᑯᑦ.  

 

ᐅᓇᓕ ᑐᑭᓯᔪᒪᕙᕋ ᖃᓄᖅ ᐱᕙᓪᓕᐊᓂᕆᔭᖏᑦ 

ᐃᓕᓐᓂᐊᖅᑕᐅᕙᑦᑐᑦ ᐊᔾᔨᒌᓐᖏᑦᑐᑦ 

ᐊᑦᑐᐊᓂᖃᓲᖑᕙᑦ ᓄᑲᑦᑎᖅᐹᓂᒃ ᖁᑦᑎᖕᓂᓕᒃ 

12ᒧᑦ ᐃᓕᓐᓂᐊᖅᑕᐅᕙᒃᑐᓂᒃ? ᖃᐅᔨᒪᒐᓗᐊᖅᖢᒍ 

ᐃᒻᒥᒃᑯᑦ ᑲᒪᔨᐅᓂᖏᓐᓂᒃ ᑭᓯᐊᓂ 

ᐱᒻᒪᕆᐅᖅᑰᒻᒥᒻᒪᑦ ᐅᕙᒍᑦ ᐃᓕᓐᓂᐊᖅᐸᓪᓕᐊᓂᖅ 

ᓇᐅᒃᑯᓗᒃᑖᖅ ᐱᓂᖃᕐᒪᑦ ᐊᒻᒪᓗ 

ᖁᓚᖏᑦᓯᐊᖁᑉᓗᑕ ᓴᓐᖏᓂᖃᑦᓯᐊᕐᓂᖓᓂᒃ 

ᐊᒻᒪᓗ ᐱᐅᑦᓯᐊᕐᓂᖓᓂᒃ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᑕᐅᕙᑦᑐᑦ. 

ᐅᓂᒃᑳᕆᒃᑲᓐᓂᐊᕐᔪᒍᓐᓇᖅᐱᐅᒃ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᐊᐱᖅᑯᑎᖕᓄᑦ. ᓄᓇᕗᑦ 

ᓯᓚᑦᑐᖅᓴᕐᕕᒻᒥ ᐃᓕᓴᐃᔨᐅᓕᒪᑦᓴᕐᓂᖅ 

ᐊᖏᓪᓕᒋᐊᖅᑕᐅᓯᒪᑎᓪᓗᒍ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᑦᑕᐅᖅ ᑕᒪᓐᓇ 

ᐱᕈᖅᐸᓪᓕᐊᑕᐅᒃᑲᓐᓂᕈᓐᓇᕋᔭᕐᒥᕗᖅ 

ᓇᐅᒃᑯᒃᑲᓐᓂᕐᓗ ᐃᓕᓴᐃᔨᖁᑎᕗᑦ ᓇᐅᒃᑯᒃ 

ᐃᑲᔪᖅᑐᒃᑲᓐᓂᕈᓐᓇᕋᔭᕐᒪᖔᑦᑎᒍᑦ ᐃᒫᒃ 

ᐃᓕᓴᐅᔨᐅᒍᓐᓇᑦᓯᐊᖁᓪᓗᒋᑦ ᐃᓄᒃᑐᑦ.  

 

ᒪᕐᕈᐃᖏᓕᖓᔪᓂᒃ ᐱᓪᓗᑕ ᓴᖅᑭᑉᐸᓪᓕᐊᔪᑦ 

ᐱᔪᓐᓇᑦᓯᐊᓂᕐᓗ ᐊᑐᓂ ᑖᒃᑯᐊ 

ᐃᓕᓐᓂᐊᖅᑎᖁᑎᑦᑎᓐᓄᑦ 

ᐃᓕᑕᕆᔭᐅᔾᔪᑎᑖᕈᓐᓇᓲᖑᔪᑦ ᐅᖃᐅᓯᕐᒥᒃ 

ᐃᓕᖅᑯᓯᕐᒥᓪᓗ ᐅᖃᑦᓯᐊᕈᓐᓇᖅᑎᒋᓂᖏᑦ 

ᒪᓕᑦᑐᒋᑦ. ᓯᑎᐱᕆ 2021-ᒥᓂᒃ ᑕᒪᓐᓇ 

ᐊᑐᖅᑕᐅᓯᒪᓕᖅᑐᖅ ᑕᒪᓐᓇᓗ ᓴᖅᑭᐸᓪᓕᐊᔪᖅ 

ᐃᖃᓗᓐᓂ, ᖃᒪᓂᒃᑐᐊᒥ, ᑲᖏᖅᓯᓂᕐᒥ, 

ᐃᖃᓗᒃᑑᑦᓯᐊᕐᒥᓗ ᐊᑐᖅᑕᐅᓯᒪᓕᖅᑐᖅ 

ᐱᔪᓐᓇᑦᓯᕙᓪᓕᐊᓂᕐᓗ ᐊᕐᕕᐊᓂ, ᐃᖃᓗᓐᓂ, 

ᐃᒡᓗᓕᒻᒥ ᐊᒻᒪ ᓇᐅᔮᓂ ᐊᑐᖅᑕᐅᓪᓗᓂ. ᖁᐊᓇ, 

ᐃᒃᓯᕙᐅᑕᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᒪᒃᐱᒐᕐᒥ ᑕᕝᕙᓂ. 

ᒪᒃᐱᒐᕐᒦᑦᑐᖅ 0-1-2. $4,607,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓄᑦ 

ᒪᑉᐱᒐᕐᒨᓕᕐᒥᓗᑕ 0-1-3. ᓄᓇᕗᒻᒥ 

ᖃᐅᔨᓴᖅᑐᓕᕆᔩᑦ. ᐊᐱᖅᑯᑎᑦᓴᖃᕐᕕᐅᕚ? ᒥᔅ 

ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᖃᑎᖃᑦᓯᐊᕈᓐᓇᕐᓂᒃᑰᒐᒪ ᓄᓇᕗᒻᒥ 

ᖃᐅᔨᓴᖅᑎᓂᒃ ᐊᕐᕌᒍᑦ ᐊᓂᒍᖅᑐᓂ. ᐅᓇ ᐃᓚᖓᑦ 

ᐊᖏᓂᖅᐹᖑᖃᑕᐅᓯᒪᔪᖅ ᑲᒪᒋᔭᐅᔪᓂᒃ 

ᐱᓕᕆᖃᑎᒋᕙᑦᑕᖏᓐᓃᓪᓛᒃ ᖃᐅᔨᒪᓂᕆᔭᐅᔪᓂᒃ 

ᓇᕝᕚᖅᑕᐅᕙᓐᓂᖏᓐᓂᓪᓗ ᑐᑭᓯᔭᐅᔪᑦ 

ᖃᐅᔨᔭᐅᔪᕕᓃᑦ ᖃᐅᔨᓴᕈᑎᐅᓯᒪᕙᑦᑐᓂᒃ 

ᓄᓇᓕᓐᓂ ᐊᒻᒪᓗ ᖃᐅᓯᓴᕈᑎᕕᓃᑦ 

ᐅᓂᒃᑳᕆᔭᐅᒍᓐᓇᕐᓗᑎᒃ ᓄᓇᓕᓐᓄᑦ. 

ᐊᐱᖅᑯᑎᑕᖃᖅᐳᖓ 

ᐅᓂᒃᑳᕆᒃᑲᓐᓂᐊᕐᔪᒍᓐᓇᕈᕕᐅᒃ ᑕᒪᓐᓇ 

ᐊᒻᒪᓗᑦᑕᐅᖅ ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ 

ᑎᑎᕋᖅᓯᒪᔪᖃᕐᒪᖔᑕ ᑐᖅᑯᖅᑕᐅᓯᒪᔪᓂᒃ ᐊᒻᒪᓗ 

ᑐᓴᕋᒃᓴᐅᔪᑦ ᖃᐅᔨᓴᕐᓂᕐᒥᒃ ᐱᓯᒪᔪᑦ 

ᐊᑐᐃᓐᓇᐅᔪᓐᓇᕐᒪᖔᑕ 

ᖃᐅᔨᒋᐊᖅᑕᐅᔪᓐᓇᕐᓗᑎᒡᓗ ᑭᓇᑐᐃᓐᓇᑦᑎᐊᕐᒧᑦ 

ᑕᑯᒍᒪᓪᓚᕆᒐᔭᖅᑐᖓ ᖃᐅᔨᒍᒪᒐᔭᖅᑐᓄᓪᓗ 

ᖃᓄᐃᑦᑐᓂᒃ ᖃᐅᔨᓴᖅᑐᖃᖅᐸᓐᓂᖓᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᖕᓄᑦ. ᓄᓇᕗᒻᒥ 

ᖃᐅᔨᓴᖅᑐᓕᕆᔨᒃᑯᑦ ᑐᑦᑕᕐᕕᖃᖅᑐᑦ ᑐᓴᕋᖅᓴᓂᒃ 

ᓯᓚᑦᑐᖅᓴᕐᕕᓐᓄᓪᓗ ᐋᖅᑭᒍᑎᑦᓴᐃᑦ 

ᐊᓯᔾᔨᕈᑎᑦᓴᓂᒃ ᕿᓂᖅᐸᓪᓕᐊᓪᓗᑕ 

ᐊᑐᖅᑕᐅᓪᓗᐊᑕᖃᑦᑕᕐᒪᑦ ᓚᐃᓴᓐᓯᑖᕈᑎᓄᑦ 

ᖃᐅᔨᓴᕈᒪᔪᓄᑦ. ᖃᐅᔨᓴᕈᑎᐅᕙᑦᑐᓪᓕ ᓄᑖᒧᑦ 

ᐱᒋᐊᕐᓂᐊᖅᓱᓂ ᐅᑭᐅᒋᓂᐊᓕᖅᑕᑎᓐᓂᒃ. 

ᐊᕐᕌᒍᑉᐸᓪᓕ ᕿᒥᕐᕈᕙᓪᓕᐊᔪᒍᑦ ᖃᓄᒃᑲᓐᓂᖅ 

ᐱᐅᓂᖅᓴᐅᔪᓂᒃ ᖃᕆᑕᐅᔭᕐᒧᑦ 

ᐊᑐᖅᑕᐅᔪᓐᓇᑦᑐᓂᒃ ᐱᕚᓪᓕᕈᑎᐅᓂᐊᖅᑐᓂᒃ 

ᖃᐅᔨᓴᕈᑎᐅᕙᑦᑐᓄᑦ ᐊᒻᒪ 

ᓂᕆᐅᑦᓯᐊᒋᐊᓪᓚᕆᑦᑐᒍᑦ 

ᐊᑐᐃᓐᓇᐅᓂᖅᓴᐅᒃᑲᓐᓂᒍᓐᓇᕐᓂᖏᑦ ᑭᒃᑯᓄᓪᓗ 

ᐊᑐᖅᑕᐅᑦᓯᐊᕈᓐᓇᕐᓗᑎᒃ ᑖᒃᑯᐊ ᑐᖅᑯᑕᖅᑕᐅᓯᒪᔪᑦ 

ᓄᑖᒥᒃ ᐊᑐᖅᑕᐅᓕᓛᖅᑐᒥᒃ. ᖁᐊᓇ, ᐃᒃᓯᕙᐅᑖᖅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑮᐅᔾᔪᑎᒋᔭᕐᓄᑦ ᒥᓂᔅᑕ. 

ᓯᓚᑦᑐᖅᓴᕐᕕᒃᑯᑦ 2022-26-ᒧᑦ ᐸᕐᓇᐅᑎᖏᓐᓂ 

ᐅᖃᖅᓯᒪᒻᒪᑦ ᓯᕗᓪᓕᐅᔾᔭᐅᓂᐊᕐᒪᑦ ᐅᑭᐅᖅᑕᖅᑐᒥ 

ᖃᐅᔨᓴᕐᓂᐅᕙᑦᑐᒧᑦ ᐱᔪᑦ ᐊᑕᐅᓯᐅᓐᖏᑦᑐᖅᑲᐃ. 

ᐅᖃᐅᓯᖃᖅᑲᐅᒐᕕᑦ, ᐅᖃᐅᑎᒍᓐᓇᖅᐱᑎᒍᑦ, 

ᑭᓲᒻᒪᖔᑦ ᑖᓐᓇ ᐊᒻᒪᓗ ᑐᑭᓯᑎᑎᒍᑦ ᑖᓐᓇ 

ᓄᓇᕗᑦ ᐃᓚᐅᓂᖅᓴᐅᖃᑦᑕᕐᓂᐊᕋᓗᐊᕐᒪᖔᑕ 

ᖃᐅᔨᓴᕐᓂᐅᕙᑦᑐᒥᒃ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᐊᐱᖅᑯᓪᓗ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᓱᓕ 

ᐱᕙᓪᓚᐊᕆᑦᓴᐃᓐᓇᕐᒪᑕ ᖃᐅᔨᓴᕈᑎᐅᕙᑦᑐᓂᒃ 

ᑲᑐᔾᔨᖃᑎᖃᖅᐸᓐᓂᒃᑯᑦ ᖃᓄᖅᑑᕈᑎᑦᓴᓄᓪᓗ 

ᖃᐅᔨᓴᕐᓂᕐᒧᑦ. ᐅᑭᐅᑦ ᓯᑕᒪᓄᑦ 2021-24ᒧᑦ 

ᑮᓇᐅᔭᖃᖅᑎᑦᓯᓂᐅᕙᑦᑐᑦ ᑐᕌᖓᖃᑦᑕᖅᓯᒪᔪᑦ 

ᐅᑭᐅᖅᑕᖅᑐᒥ ᐃᑲᔪᕈᑎᐅᓂᐊᖅᑐᒥᒃ 

ᓯᓚᑦᑐᖅᓴᕐᕕᒃᑯᓐᓄᑦ ᐱᔪᓐᓇᖅᓯᑎᒋᑦᓯᐊᖁᓪᓗᒋᑦ 

ᑐᑦᓯᕋᕈᑎᐅᒍᓐᓇᖅᑐᓂᒃ ᖃᐅᔨᓴᕈᑎᑦᓴᓄᑦ, 

ᐱᓕᕆᖃᑎᒋᓪᓗᒋᑦ ᓄᓇᕗᑦ ᓯᓚᑦᑐᖅᓴᕐᕕᒃ, 

ᒥᒧᐊᕆᐅᓪ ᓯᓚᑦᑐᖅᓴᕐᕕᔾᔪᐊᖅ, ᓂᐅᕙᐅᓐᓛᓐ 

ᓛᐸᑐᐊᕆᒥ.  

 

ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᖃᐅᔨᓴᕈᑎᖏᓐᓂᒃ ᓯᕗᓪᓕᐅᔾᔭᐅᕙᑦᑐᓄᑦ ᐃᓄᐃᑦ 

ᓇᒻᒥᓂᖅᑐᖅᐸᓪᓕᐊᒍᒪᓂᖏᓐᓄᑦ ᖃᐅᔨᓴᕐᓂᒧᓪᓗ. 

2021-22ᒧᑦ ᓯᓚᑦᑐᓴᕐᑯᒃᑯᑦ ᒥᒧᐊᕆᐅᓪ 

ᓯᓚᑦᑐᖅᓴᕐᕕᔾᔪᐊᖓᓂ ᐱᓕᕆᖃᑎᖃᖅᓯᒪᕗᒍᑦ 

ᕿᒥᕐᕈᓂᐊᓛᖅᑐᒥᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐃᓚᐅᖃᑦᑕᖅᓯᒪᓂᖏᓐᓂᒃ ᖃᐅᔨᓴᕐᓂᕐᒥᒃ. 

 

ᐅᑭᐅᖅᑕᖅᑐᕐᒥ ᐅᑭᐅᖅᑕᖅᑐᒧᑦ 

ᑮᓇᐅᔭᖃᖅᑎᑦᓯᓂᕋᖅᑕᐅᓂᐊᕐᒥᔪᖅ 

ᐊᕐᕌᒍᒋᔭᑦᑎᓐᓂ ᐅᓂᒃᑳᖅᑐᐊᓂᒃ ᐅᓂᒃᑳᓂᒃ ᐊᒻᒪᓗ 

ᑕᒪᒃᑯᓇᓐᖓᑦ ᑎᑎᕋᖅᓯᒪᔪᓂᒃ ᖃᐅᔨᓴᕈᑎᑦᓴᓂᒃ 

ᐊᒻᒪ ᐃᓕᑕᕆᓪᓗᑎᒍᑦ ᓯᓚᑦᑐᖅᓴᕐᕕᒻᒥ 

ᖃᐅᔨᓴᖅᑎᓄᑦ ᖃᐅᔨᓴᕐᓂᐅᕙᑦᑐᑦ ᐃᓄᐃᓪᓗ 

ᖃᐅᔨᒪᔭᑐᖃᖏᑦ, ᖃᐅᔨᒫᓃᑦ ᐱᕚᓪᓕᖁᑉᓗᒍ 

ᓄᓇᕗᒻᒥᐅᑕᓄᑦ ᐃᓕᓐᓂᐊᖅᑎᐅᕙᑦᑐᓄᓪᓗ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓐᓇ 

ᑐᕌᒐᕆᔭᐅᔪᒥᒃ ᓯᕗᓪᓕᖅᐹᖓᓂᖅᑲᐃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᖃᐅᔨᓴᖅᑐᓕᕆᔨᒃᑯᖏᓐᓂᒃ 

ᐋᖅᑮᔪᒪᓪᓗᑎᒃ ᐃᑲᔪᕐᓗᑎᓪᓗ ᐊᔭᐅᖅᑐᐃᓪᓗᑎᓪᓗ 

ᖃᐅᔨᓴᕐᓂᐅᕙᑦᑐᓂᒃ ᖃᐅᔨᒪᓂᐅᔪᓂᓪᓗ ᓄᓇᕗᒻᒥ 

ᐱᓕᕆᐊᖑᔪᓂᒃ.  

 

ᖃᐅᔨᒪᓪᓗᖓ ᐱᓕᕆᖃᑎᒋᓯᒪᓪᓗᒍ ᐅᑭᐅᖅᑕᖅᑐᒥ 

ᐱᓕᕆᐊᖑᔪᒥᒃ ᒪᓐᓇ 

ᐱᒃᑯᓇᕐᓂᖓᓗ ᐱᒃᑯᓇᕐᓂᖏᓪᓗ ᖃᐅᔨᒪᔪᕐᔪᐊᓄᑦ 

ᐅᖃᐅᓯᐅᕙᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᓂᒃᑳᑦ 

ᐅᖃᐅᓯᕆᓵᖅᑕᑎᑦ ᑕᒪᓐᓇ ᖃᐅᔨᓴᕐᓂᖅ 

ᐱᒻᒪᕆᐅᒻᒪᑦ ᐅᑭᐅᖅᑕᖅᑐᓗᒃᑖᒥ ᓄᓇᕐᔪᐊᑦᑎᓐᓂ. 

ᐊᕐᕌᒍᓂᒃ ᐊᓂᒍᖅᑐᓂᒃ ᐊᒃᓱᕈᕈᑕᐅᖃᑦᑕᖅᓯᒪᖕᒪᑦ 

ᓴᖅᑮᑦᓯᔪᖃᕋᓱᑦᑐᓂ ᓱᓕᓂᖏᓐᓂᒃ 

ᓇᓗᓇᐃᖅᓯᔾᔪᑎᐅᒍᓐᓇᖅᑐᓂᒃ 

ᖃᐅᔨᒪᓂᕆᔭᑉᑎᓐᓂᒃ ᐊᒻᒪᓗ 

ᖃᐅᔨᒪᔭᑐᖃᖅᑎᒍᓪᓗ ᖃᐅᔨᓴᕈᓯᖏᓐᓂᒃ.  

 

ᑐᑭᓯᒃᑲᓐᓂᕈᒪᕗᖓ ᖃᓄᖅ ᓄᓇᕗᒻᒥ 

ᖃᐅᔨᓴᖅᑐᓕᕆᔨᒃᑯᑦ ᐱᕙᓪᓕᐊᕈᑎᖃᖅᓯᒪᒻᒪᖔᑕ 

ᑕᒪᑐᒪᓐᖓᑦ ᖃᐅᔨᒪᓂᐅᔪᒥᒃ ᐊᒻᒪᓗ ᖃᓄᖅ 

ᓈᒻᒪᒋᔭᐅᓯᒪᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ? 

ᐅᓂᒃᑳᕆᒃᑲᓐᓂᐊᕐᔪᒍᓐᓇᖅᐱᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᒋᔭᐅᓚᐅᑲᒃᑐᖅ, ᒥᔅ 

ᐳᕋᐃᔅ ᓂᑉᓕᐅᑎᖃᖁᑉᓗᒍ. ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ 

ᐊᑏᒃ.  

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᖅᑯᑎᑦᑎᐊᕙᖓᓄᑦ ᑲᑎᒪᔨᐅᑉ. 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᓕᑕᖅᓯᔪᐃᑦ ᐊᒻᒪᓗ 

ᐱᓕᕆᐊᖃᖅᑐᑎᒃ ᖃᐅᔨᒪᔮᖑᔪᓂᒃ 

ᓄᓇᓕᖁᑎᑦᑎᓐᓂ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐱᓕᕆᖃᑎᖃᖃᑦᑕᖅᑐᖅ ᐃᑲᔪᖅᑐᐃᓪᓗᑎᓪᓗ 

ᐱᓕᕆᐊᖓᓂ ᐃᒡᓗᓕᖕᒥ 

ᓂᐱᓕᐅᖅᑕᐅᖃᑦᑕᖅᓯᒪᔪᓂ ᐱᓕᕆᐊᖑᔪᒥ. ᑖᒃᑯᐊ 

ᐱᕚᓪᓕᕈᑎᒋᓯᒻᒪᔭᕗᑦ ᑖᒃᑯᐊ ᓴᖅᑭᔮᖅᑎᖦᖢᒋᑦ 

ᐱᒻᒪᕆᐅᔪᓂᒃ ᑖᒃᑯᐊ 

ᓄᓇᓖᑦ ᐱᓕᕆᖃᑎᒋᓪᓗᒋᑦ ᖃᐅᔨᓴᕐᓂᕐᒥᒃ 

ᑲᑎᖅᓱᐃᓯᒪᔪᓂᒃ ᐊᑐᖅᑕᐅᔪᓐᓇᖅᓯᕙᓪᓕᐊᓗᓂ 

ᐱᓗᒋᑦ.  

 

ᓯᓚᑦᑐᖅᓴᕐᕕᖕᒥ, ᑖᒃᑯᐊ ArcticNet 

ᐱᓕᕆᐊᕆᓪᓗᒍ ᑖᒃᑯᐊ ᖃᐅᔨᓴᕐᓂᖅ 

ᐱᕈᖅᐸᓪᓕᐊᔾᔪᑕᐅᔪᓐᓇᕐᒪᖔᑦ ᓯᕗᒻᒧᑦ ᐅᕙᒍᑦ 

ᐱᓕᕆᐊᕆᔭᕗᑦ ᐅᕝᕙᓘᓐᓃᑦ ᐊᓯᖏᑦ 

ᖃᐅᔨᓴᕐᓂᐅᔪᐃᑦ. ᐱᖃᑦᑕᖅᑎᓪᓗᒍ ᓯᓚᑖᓂ 

ᐅᖃᐅᓯᖃᕋᓗᐊᖅᑎᓪᓗᒍ ᐃᓄᐃᑦ ᖃᐅᔨᒪᔨᖏᑦ 

ᐊᒻᒪ ᖃᐅᔨᓴᕐᓂᕐᒧᑦ ᓯᓚᑦᑐᖅᓴᕐᕕᖕᒧᓪᓕ 

ᓇᓗᓇᓐᖏᑦᓯᐊᖅᑐᖅ ᑕᒪᓐᓇ ᖃᐅᔨᒪᓂᐅᖕᒪᑦ 

ᓯᕗᓂᒃᓴᒧᑦ ᐱᓕᕆᐊᕆᒃᑲᓐᓂᕈᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᔾᔪᑎᑦᑎᐊᕙᒃ. ᓄᓇᕗᑦ 

ᖃᐅᔨᓴᖅᑐᓕᕆᔨᒃᑯᑦ ᐱᓕᕆᕚᑦ ᑖᒃᑯᐊ 

ᖃᐅᔨᐅᔪᐃᑦ ᐊᒻᒪᓗ ᐃᓄᐃᑦ ᖃᐅᔨᓴᖅᑎᐅᔪᑦ 

ᐃᓕᑕᕆᔭᐅᓗᑎᒃ ᖃᐅᔨᓴᕐᓂᒥ 

ᓇᓗᓇᐃᖅᑕᐅᓯᒪᓗᑎᒃ ᖃᐅᔨᒪᔨᒻᒪᕆᐅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕋᐃᔅ 

ᑭᐅᖃᐅᒻᒪᑦ ᓯᕗᓪᓕᕐᒥ ᐊᐱᖅᑯᑎᒥ, ᒥᓂᔅᑕ ᒥᔅ 

ᐳᕋᐃᔅᒧᑦ ᑭᐅᔭᐅᖁᕕᐅᒃ? ᒥᔅ ᐳᕋᐃᔅ.  

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃᑕᐅᖅ 

ᐊᐱᖅᑯᑎᖓᓄᑦ. ᐄ, ᓄᓇᕗᑦ ᓴᓚᑦᑐᖅᓴᕐᕕᒃᑯᑦ 

ᖃᐅᔨᒋᐊᕈᓐᓇᕆᕗᑦ ᑎᑎᖅᑲᖁᑎᖏᓐᓂ 

ᓇᓗᓇᐃᖅᓯᓯᒪᔪᑦ ᐃᓐᓇᐃᑦ ᐱᖃᑕᐅᓂᖏᓐᓄᑦ 

ᓇᓗᓇᐃᖅᓯᒪᔪᓂ ᑭᓇᒃᑯᑦ ᐃᓚᐅᓚᐅᕐᒪᖔᑕ. 

ᑕᒪᓐᓇ ᐱᒻᒪᕆᐅᕗᖅ ᖃᓄᐃᓕᐅᕈᑕᐅᕙᑦᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓴᕐᓂᖅ ᑮᓇᐅᔭᖃᖅᑎᑕᐅᖃᑦᑕᕐᒪᑕ 

ᐱᓕᕆᐊᖓᓐᓂᒃ ᐱᓪᓗᒋᑦ. ᑖᒃᑯᐊ ᓄᓇᕗᒻᒥ 

ᖃᐅᔨᓴᖅᑐᓕᕆᔩᑦ ᐋᖅᑭᒃᓯᓯᒪᕚᑦ ᒪᓕᒐᒃᓴᓂᒃ 

ᖃᐅᔨᓴᖅᑏᑦ ᐊᒻᒪ ᑭᒃᑯᑐᐃᓐᓇᐃᑦ 

ᖃᐅᔨᓴᕋᓱᒃᑎᐅᔪᐃᑦ ᐱᓕᕆᓂᐊᕈᑎᒃ 

ᐊᑭᓖᑦᓯᐊᖃᑦᑕᕋᓗᐊᕐᒪᖔᑕ, 

ᐃᓐᓇᑐᐃᓐᓇᐅᓐᖏᑦᑐᓂᒃ, ᑭᒃᑯᑐᐃᓐᓇᐃᑦ 

ᖃᐅᔨᓴᕐᓂᐅ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᒻᒧᑦ. ᑖᒃᑯᐊ 

ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᑲᒪᒋᔭᖃᖅᑯᑦ 

ᖃᐅᔨᓴᕐᓂᒥᒃ ᐱᖁᔮ ᒪᓕᒃᖢᒍ ᓯᓚᑦᑐᖅᓴᕐᕕᒃᑯᑦ 

ᑎᒍᒥᐊᕐᒪᑕ ᐃᓐᓇᐃᑦ ᐃᓚᐅᔪᐃᑦ ᖃᐅᔨᓴᕐᓂᕐᒧᑦ 

ᐊᑭᓕᖅᑕᐅᑦᓯᐊᖃᑦᑕᕋᓗᐊᕐᒪᖔᑕ ᐃᑲᕐᕋᒥᖕᓄᑦ 

ᐱᓕᕆᓂᕆᔭᖏᓐᓄᑦ.  

 

ᑲᓇᑕᒥᑦᑕᐅᖅ ᐅᖃᐅᓯᐅᓪᓚᕆᖃᑦᑕᖅᓯᒪᖕᒪᑦ ᑖᒃᑯᐊ 

ᐊᑭᓕᖅᑕᐅᑦᓯᐊᖃᑦᑕᕋᓗᐊᕐᒪᖔᑕ ᖃᐅᔨᒪᔭᑐᖃᖏᑦ 

ᐱᔾᔪᑎᒋᓗᒋᑦ. ᑖᒃᑯᐊ ᐃᓐᓇᕗᑦ ᖃᐅᔨᒪᔨᐅᔪᐃᑦ 

ᐊᑭᓕᖅᑕᐅᑦᓯᐊᖃᑦᑕᕐᓂᖏᓐᓄᑦ, ᐄ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑭᐅᔾᔪᑎᑦᑎᐊᕙᒃ ᑖᓐᓇ ᖃᐅᔨᓴᕐᓂᐅᑉ ᒪᓕᒐᖓ 

ᐱᔾᔪᑎᒋᓗᒍ. ᑖᒃᑯᐊ ᖃᐅᔨᒋᐊᓚᐅᕋᒪ ᓄᓇᓕᒃ 

ᐊᒥᐊᓕᑲᒥᐅᑦ ᓄᓇᖓᓂ ᑖᒃᑯᐊ ᐃᓐᓇᐃᑦ 

ᐅᖃᖃᑎᒋᔭᐅᔭᖅᑐᖅᑎᓪᓗᒋᑦ ᐅᖃᐅᓯᖏᓐᓂᒃ 

ᐱᔾᔪᑎᒋᓗᒍ ᐊᒻᒪᓗ ᐱᑖᕆᓪᓗᒍ ᖃᐅᔨᓴᖅᑕᖓᑦ 

ᐃᓐᓇᕐᓂᒃ ᐱᔭᖓᑦ ᑎᒍᒥᐊᖅᑎᐅᖔᓕᖅᖢᑎᒃ 

ᐊᒻᒪᓗ ᓂᐅᕐᕈᑎᒋᓇᓱᖔᓕᖅᖢᒍ ᑕᒪᓐᓇ ᐱᓕᕐᒪᑕ 

ᐃᓕᑕᒥᖕᓂᒃ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕈᑎᔅᓴᐅᔪᓂ.  

 

ᐃᓱᒪᕗᖓᓕ ᑖᓐᓇ ᖃᐅᔨᓴᕐᓂᕐᒧᑦ ᒪᓕᒐᖅ, 

ᑐᑭᓯᐅᒪᔭᒃᑯ ᕿᒥᕐᕈᔭᐅᓂᐊᓕᖅᑐᖅ 

ᑕᕝᕗᖓᕐᓂᐊᕆᕗᒍᑦ, ᓄᓇᕗᒻᒥ ᖃᐅᔨᓴᕐᓂᕐᒧᑦ 

ᒪᓕᒐᖅ ᓴᐳᑎᒐᓗᐊᕐᒪᖔᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᐊᒻᒪ ᑲᑐᔾᔨᓂᕐᒥ 

ᑎᒍᔭᐅᑦᑕᐃᓕᖁᓪᓗᒋᑦ ᖃᐅᔨᓴᖅᑎᐅᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᖅᑐᖅᓯᒪᑦᑎᐊᖅᑐᓂᒃ 

ᑭᐅᔾᔪᑎᐅᔪᓂᒃ ᑖᓐᓇ ᐊᖏᔪᖅᑳᑉ 

ᑐᖏᓕᕆᑲᐃᓐᓇᖅᑕᖓ ᒨᓐᔅ... ᒥᔅ ᐳᕋᐃᔅ 

ᑭᐅᖁᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑦᑎᖕᓂᖅᓴᒧᐊᖅᑎᑕᐅᑲᓴᒃᐳᑎᑦ ᒥᔅ ᒨᓐᔅ. 

 

>>ᐃᒡᓚᖅᑐᑦ 

 

ᒥᔅ ᐳᕋᐃᔅ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᖅᑯᑎᓐᓄᑦ. ᑖᓐᓇ ᖃᐅᔨᓴᕐᓂᕐᒧᑦ 

ᒪᓕᒐᖅ ᓄᑕᐅᓐᖏᓐᓂᖅᓴᐅᓕᕐᒪᑦ 

ᓴᖅᑭᑕᐅᓚᐅᖅᓯᒪᓪᓗᓂ 1988-ᖑᑎᓪᓗᒍ. 

ᐅᖃᐅᓯᕆᓗᒍ ᒪᓕᒐᖅ ᐃᒪᓐᓇᐃᓕᖓᕗᖅ, 

“ᑭᓇᑐᐃᓐᓇᖅ ᖃᐅᔨᓴᕐᓂᖅ ᐊᔪᖅᑐᖅ ᓄᓇᕗᒻᒥ 

ᑲᑎᖅᓱᐃᓂᖅ ᐊᔪᖅᑐᖅ ᓄᓇᕗᒻᒥ ᑖᒃᑯᐊ 

ᖃᐅᔨᓴᕈᑎᒋᔭᖏᓐᓄᑦ ᑭᓯᐊᓂ  

 

(a) ᓚᐃᓴᓐᓯᒥᒃ ᑎᒍᒥᐊᖅᑎᐅᓗᓂ ᑕᕝᕙᓂ 

ᒪᓕᒐᒥᒃ;”  

 

ᑖᓐᓇ ᒪᓕᒐᖅ ᑕᐃᒪᐃᓕᖓᔪᖅ. ᑖᒃᑯᐊ ᖃᐅᔨᓴᖅᑎ 

ᑲᒪᒋᔭᖃᖅᑯᖅ ᓚᐃᓴᓐᓯᖃᕐᓂᖓᓄᑦ 

ᐱᔪᓐᓇᐅᑎᖃᕆᐊᖃᕐᒪᑦ. ᕿᒥᕐᕈᓂᐅᔪᖅ ᒪᓕᒐᕐᒥᒃ 

ᐱᕕᖃᖅᑎᑦᑎᒐᔭᖅᑯᖅ ᖃᐅᔨᓴᕐᓂᕐᒥᒃ 

ᒪᓕᒃᑲᓗᐊᕐᒪᖔᑦ ᐊᓯᖏᓐᓂᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓯᕗᓪᓕᐅᑎᑕᐅᔪᐃᑦ 2022-23 

ᐸᕐᓇᐅᑎᖃᕐᖓᑕ ᕿᒥᕐᕈᓂᕐᒥ ᓄᓇᕗᒻᒥ 

ᖃᐅᔨᓴᕐᓂᕐᒧᑦ ᒪᓕᒐᕐᒥᒃ. ᑭᓱᓂᒃ 

ᐱᖃᓯᐅᔾᔨᓂᐊᖅᑲ? ᖃᓄᑎᒋ ᐊᓯᔾᔨᕆᐊᖃᕐᓂᐊᖅᑲ 

ᐊᒻᒪᓗ ᑭᒃᑯᒃ ᐃᓚᐅᓇᔭᖅᐸᑦ ᕿᒥᕐᕈᔭᐅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖓᔪᖅᑳᖅ ᒨᓐᔅ ᑭᐅᖁᔭᕋᓗᐊᕋ 

ᐊᐱᖅᑯᑎᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒨᓐᔅ. 

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᐊᐱᖅᑯᒻᒧᑦ. ᑖᒃᑯᐊ 

ᕿᒥᕐᕈᕙᓪᓕᐊᑎᓪᓗᑎᒍᑦ ᖃᐅᔨᓴᕐᓂᕐᒧᑦ ᒪᓕᒐᖅ. 

ᐃᓚᒋᔮᖓ ᐱᖃᓯᐅᔾᔨᕗᖅ ᖃᓄᑎᒋ 

ᓯᓚᑦᑐᖅᓴᕐᕕᒃᑯᑦ ᐱᖃᕆᐊᖃᕐᓂᖓᓂᒃ 

ᖃᐅᔨᓴᕐᓂᕐᒧᑦ ᒪᓕᒐᕐᒥᒃ.  

 

ᐃᖅᑲᓇᐃᔭᖃᑎᒋᒍᒪᑦᑎᐊᖃᒃᑲ ᐱᓕᕆᔨᐅᖃᑎᒃᑲ 

ᐱᕕᐅᔪᓂᒃ ᖃᐅᔨᓴᕐᓂᕐᒥ ᐊᒻᒪᓗ ᑭᓱᓂᒃ 

ᓂᕆᐅᖕᓂᖃᕐᒪᖔᑕ ᒪᓕᒐᐅᑉ ᐃᓗᐊᓂ, ᖃᓄᕐᓗ 

ᐊᓯᔾᔩᒍᓐᓇᕐᒪᖔᑦᑕ. ᑭᓯᐊᓂᓕ 

ᓯᕕᑐᓂᖃᕐᓂᖅᓴᐅᕗᖅ ᒪᓕᒐᖓᓂ 

ᐃᖅᑲᓇᐃᔭᖃᑎᖃᕐᓂᕐᒥᒃ ᓄᓇᓕᓐᓂ 

ᖃᐅᔨᓴᕐᓂᕐᒧᑦ. ᐱᐅᔪᒻᒪᕆᐅᓂᐊᖅᑐᒋᕙᕋ 

ᖃᓄᐃᓕᐅᖃᑎᖃᖅᐸᒻᒪᖔᑦᑕ ᖃᐅᔨᓴᕐᓂᒃᑯᑦ, 

ᖃᓄᐃᓕᐅᖃᑎᖃᕐᒪᖔᑕ ᓄᓇᓕᐅᔪᑦ 

ᖃᐅᔨᓴᕐᓂᒃᑯᑦ ᐊᒻᒪᓗ ᐃᑲᔪᖅᓱᕐᓗᒋᑦ ᓄᓇᓖᑦ 

ᑐᑭᒧᐊᑎᑦᑎᓂᕐᒃᑯᑦ 

ᖃᐅᔨᓵᖏᑦ ᓯᕗᓪᓕᐅᔾᔭᐅᒋᐊᖃᕐᓂᖏᑦ ᐊᒻᒪᓗ 

ᖃᓄᐃᓕᐅᕈᑎᖏᑦ ᐊᒻᒪᓗᑦᑕᐅᖅ ᓇᓗᓇᐃᖅᓯᓂᕐᒥ 

ᑭᓱᓂᒃ ᐱᒻᒪᕆᐅᑎᑦᑎᒻᒪᖔᑕ.  

 

ᖃᓄᖅ ᐱᔪᓐᓇᐅᑎᖃᕐᓂᐊᖅᑭᑕ? ᖃᓄᖅ 

ᐊᑐᐊᒐᖃᕐᓂᐊᖅᐱᑕ? ᑕᐃᒪᓐᓇ ᓯᕕᑐᓂᖅᓴᐅᔪᒥ 

ᐅᖃᓪᓚᖃᑎᖃᕆᐊᖃᖅᑯᒍᑦ, 

ᓯᓚᑦᑐᖅᓴᕐᕕᑐᐃᓐᓇᐅᓐᖏᑦᑐᒧᑦ, ᑭᓯᐊᓂ 

ᒐᕙᒪᒃᑯᓐᓄᑦ ᐊᒻᒪᓗᑦᑕᐅᖅ ᓄᓇᕗᓕᒫᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒋᓂᐊᕆᕙᕋ ᑕᒪᓐᓇ.  

 

ᑕᕝᕙᓂ ᓯᕗᓪᓕᐅᑎᑕᐅᔪᓂ 2023-24 

ᕿᒥᕐᕈᓂᐅᔪᒧᑦ ᖃᐅᔨᓴᕐᓂᐅᔪᒧᑦ ᐱᓕᕆᐊᖑᔪᖅ 

ᐊᒻᒪᓗ ᖃᐅᔨᓴᖅᑕᐅᕐᕕᖃᒃᑲᓐᓂᕈᓐᓇᕐᒪᖔᑦ 

ᐱᖃᓯᐅᑎᓗᒋᑦ ᐊᐃᕕᕐᓂᒃ ᖃᐅᔨᓴᖅᑐᐃᑦ ᓄᓇᓖᑦ 

ᐊᓯᖏᓐᓂ ᖃᐅᔨᓴᖅᐱᓯ? ᑖᒃᑯᐊ ᓈᒻᒪᑦᑐᓂᒃ 

ᖃᐅᔨᓴᕈᓐᓇᓂᕐᒥ ᑕᐃᒪᓐᓇᐃᑦᑐᒧᑦ ᓄᓇᓕᖕᓂ 

ᐱᑕᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᓯᓚᑦᑐᖅᓴᕐᕕᒃᑯᑦ ᕿᒥᕐᕈᕗᑦ 

ᐊᖏᓪᓕᒋᐊᖅᑎᑦᑎᓂᕐᒥᒃ ᑖᔅᓱᒥᖓ ᑐᕆᑯᓇᓚᒥᒃ 

ᐱᓕᕆᐊᖑᔪᖅ ᖃᐅᔨᓴᕈᓐᓇᕐᓂᖅ ᑲᖏᖅᖠᓂᕐᒧᑦ 

ᖃᐅᔨᓴᕐᕕᖃᓪᓚᑦᑖᕆᐊᖃᕐᒪᑕ ᑐᕆᑯᓇᓚᒥᒃ 

ᖃᐅᔨᓴᖅᑎᓪᓗᒋᑦ ᐊᐃᕕᕐᒥᑦ. ᑖᒃᑯᐊ ᐱᑕᖃᖅᑐᑦ 

ᓄᓇᓕᖕᓄᑦ ᓇᒃᓯᐅᔾᔨᔪᒪᒍᑎᒃ ᖃᐅᔨᓴᕐᓂᖅ 

ᐊᐃᕕᕐᓂ ᐅᕝᕙᓘᓐᓃᑦ ᓇᓄᒥᓂᓂᓂ ᖃᐅᔨᓴᕐᕕᖕᒧᑦ 

ᖃᐅᔨᓴᖅᑎᑕᐅᑎᓪᓗᒋᑦ. ᑕᒪᓐᓇ ᖃᐅᔨᓴᕐᓂᐅᔪᖅ 

ᐱᕙᓪᓕᐊᔪᖅ ᖃᐅᔨᓴᖃᑦᑕᖅᑐᒍᑦ ᐊᒥᓲᓂᖅᓴᓂᒃ 

ᑭᕙᓪᓕᕐᒧᑦ ᐱᖃᓯᐅᔾᔨᒍᒪᕗᒍᑦ ᒫᓐᓇ. ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖏᓐᓂᒃ ᐋᓐᓂᐊᕐᓇᖅᑐᐃᑦ ᐃᓄᖕᓄᑦ 

ᑎᑭᖃᑦᑕᖅᑐᐃᑦ ᐱᕈᖅᐸᓪᓕᐊᔪᐃᓪᓘᓐᓃᑦ 

ᐅᔾᔨᕐᓇᖅᑐᐃᑦ ᐃᓚᒋᔭᐅᓗᑎᒃ ᑐᕆᑲᓇᓚᐅᑉ 

ᖃᐅᔨᓴᕐᓂᕐᒧᑦ ᐊᓯᐊᓂᒃ ᐱᑕᖃᕐᒪᖔᑦ. ᑕᐃᒪᓐᓇ 

ᖃᐅᔨᒪᓐᖏᓐᓇᒃᑯ ᑭᐅᔾᔪᑎᒃᓵ ᐃᓱᒪᒋᑐᐃᓐᓇᖅᖢᒍ. 

ᐱᑕᖃᖅᐸ ᐊᓯᖏᓐᓂ ᑖᒃᑯᓂᖓ 

ᐃᓱᒫᓘᑎᒋᔭᐅᔪᓐᓇᖅᑐᓂ ᑖᒃᑯᓄᖓ ᖃᐅᔨᓴᕐᓂᖅ 

ᐱᔾᔪᑎᒋᓗᒍ ᓄᓇᓕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒫᓐᓇ ᐋᖅᑭᒃᓯᒪᓂᕆᔮ 

ᑮᓇᐅᔭᖃᖃᑦᑕᕐᒪᑦ ᓯᓚᑖᓂᒃ ᖁᔭᒋᕙᕗᓪᓗ ᓄᓇᕗᑦ 

ᑐᓐᖓᕕᒃᑯᒃ ᑮᓇᐅᔭᖃᖅᑎᑦᓯᖃᑦᑕᕐᒪᑦ 

ᓯᓚᑦᑐᖅᓴᕐᕕᒃᑯᓐᓄᑦ ᐊᖏᕈᑎᒃᑯᑦ ᐃᑲᔪᕐᒪᑕ ᑕᒪᓐᓇ 

ᑲᔪᓯᖁᓪᓗᒍ ᖃᐅᔨᓴᕐᓂᖅ ᐃᖃᓗᖕᓂ ᐊᒻᒪ ᓄᑖᒥᒃ 

ᖃᐅᔨᓴᕐᓂᕐᒥᒃ ᐋᖅᑮᓗᑎᒃ ᑲᖏᖅᖠᓂᕐᒥ 

ᓯᓚᑦᑐᖅᓴᕐᕕᖕᒥ ᖃᐅᔨᓴᕐᕕᖕᒥ ᑲᖏᖅᖠᓂᕐᒥ 

ᐊᐅᔭᐅᓂᐊᖅᑐᒥ.  

 

ᐅᖃᕈᒪᒋᕗᖓᑦᑕᐅᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐋᖅᑮᓂᐅᓴᒻᒪᑎᒃ 

ᐊᖏᕈᒻᒥᒃ ᑐᑭᓯᖃᑎᒌᓐᓂᕐᒥ ᐋᖅᑭᒃᓯᕙᓪᓕᐊᓂᕐᒧᑦ 

ᐋᖅᑭᒐᓱᒃᖢᒍ ᑕᒪᓐᓇ ᑐᕆᑲᓇᓚ ᐋᓐᓂᐊᕐᓂᖅ 

ᖃᐅᔨᓴᕐᓂᖓᓄᑦ ᐃᖅᑲᓇᐃᔭᖃᑎᒌᓐᓂᕐᒥᒃ ᐊᒻᒪᓗ 

ᐋᖅᑮᓂᕐᒥᒃ ᑖᒃᑯᓂᖓ ᖃᐅᔨᓴᕐᓂᕐᒧᑦ ᐆᒪᔪᐃᓪᓗ 

ᓱᓇᖃᕐᒪᖔᑕ ᖃᐅᔨᓴᖅᐸᓪᓕᐊᓂᕐᒧᑦ ᑐᑦᑕᕐᕕᐅᔪᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕌᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᓂ ᐊᔪᕐᓇᓐᖏᓐᓂᖅᓴᖅ ᐊᔾᔨᓕᐅᕈᑦ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᓐᓂᓐᖏᒃᑳᖓᑦ. ᑖᒃᑯᐊ ᐋᓐᓂᐊᖑᔪᐃᑦ 

ᐆᒪᔪᕐᓂᒃ ᐃᓱᒪᒋᓕᕋᑖᕋᒃᑭ ᐊᒻᒪᓗ ᐊᓯᖏᑦ ᓄᓇᓖᑦ 

ᐃᓱᒫᓘᑎᖏᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᖃᑎᒋᕕᓯᐅᒃ ᑖᒃᑯᐊ ᐱᔪᓐᓇᖅᓯᕙᓪᓕᐊᓂᕐᒥᒃ 

ᐱᓕᕆᐊᖃᖅᑎᓪᓗᒋᑦ ᑕᒪᒃᑯᓄᖓ ᐋᓐᓂᐊᕐᓇᐃᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᐋᒃᑲ ᒫᓐᓇ ᑭᓯᐊᓂ 

ᒪᑐᐃᖓᐃᓐᓇᖅᑯᒍᑦ ᖃᐅᔨᓴᕐᓂᕐᒧᑦ ᐊᓯᖏᓐᓂᒃ 

ᐊᑐᐃᓐᓇᐅᔪᓐᓇᖅᑐᓂᒃ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ? ᐊᑎᖁᑎᖃᕈᓐᓃᕋᒪ. ᒥᔅᑕ 

ᖃᐃᕐᓂᕐᒧᐊᓐᖏᓐᓂᓐᓂ, ᐃᓕᑕᖅᓯᔪᒪᕗᖓ 

ᐳᓛᖅᑐᖅ ᐅᑉᓛᖅ ᒫᓐᓇ ᐊᖓᔪᖅᑳᖑᔪᖅ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᐅᓛᔪᒃ ᐊᑭᓱᒃ. 

ᑐᓐᖓᓱᒋᑦ ᑕᒡᕗᖓ.  

 

>>ᐸᑦᑕᑐᖅᑐᑦ 

 

ᒥᔅᑕ ᖃᐃᕐᓂᕐᒧᐊᓐᖏᓐᓂᑦᑎᓐᓂ 15ᒥᓂᑦᓯᒥᒃ 

ᕿᑲᓚᐅᐱᓪᓚᒃᑕ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 10:33ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 10:51ᒥ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᖅ 

ᐱᒋᐊᒃᑲᓐᓂᖁᓕᖅᑕᕋ. ᑭᖑᓪᓕᐅᓕᕐᒥᔪᖅ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᓐᖑᓕᖅᑐᒃᑯᑦ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᐱᒋᐊᕈᑎᖃᖅᑳᕈᒪᔪᖓᓕ ᑕᐃᒪ ᒥᓂᔅᑕ 

ᓇᓗᓇᐃᖅᓯᖅᑲᐅᖕᒪᑦ ᑕᒪᒃᑯᐊ ᐊᐃᕖᑦ 

ᐋᓐᓂᐊᖃᖃᑦᑕᓕᖅᑎᓪᓗᒋᑦ 

ᑲᖏᖅᖠᓂᕐᒦᓐᓂᐊᕐᒪᒡᒎᖅ ᖃᐅᔨᓴᕐᓂᐅᖃᑦᑕᖅᑐᖅ 

ᑕᕝᕙᓂ. ᐆᒥᖓᓗ ᑐᑭᓕᐅᒃᑲᓐᓂᕐᓗᖓ ᐊᒥᑦᑐᕐᒥᐅᑦ 

ᐃᒡᓗᓕᒡᓗ ᓴᓂᕋᔭᒡᓗ ᑕᐃᒪ 

ᐊᐃᕝᕙᒐᓱᓪᓚᕆᖕᓂᐊᓕᕐᒥᒪᑕ. 

ᑕᑉᐹᓃᑎᑦᑎᓚᐅᑲᒍᓐᓇᖅᐱᓯᖃᐃ 

ᐃᖅᑲᓇᐃᔭᖅᑎᔅᓯᓐᓂᒃ ᑕᒃᐱᑲᓂ 

ᖃᐅᔨᓴᕐᕕᒃᑕᖃᕐᒪᑦ ᐊᐅᕕᕐᓄᓪᓗᒎ ᑐᒃᑐᓄᓪᓗ? 

ᑕᒃᐹᓂ ᖃᐅᔨᓴᕐᓂᖃᕈᓐᓇᖅᐱᓯ ᐃᖅᑲᓇᐃᔭᖅᑎᒥᒃ 

ᑕᒃᐸᐅᓐᖓᖅᑎᑦᑎᓗᓯ ᑕᒪᑐᒪᓂ ᐅᐱᕐᖔᖑᔪᖅ 

ᐊᐃᕝᕙᒐᓱᓪᓚᕆᖕᓂᐊᖅᑎᓪᓗᒋᑦ ᐱᔾᔪᑎᒋᓪᓗᒋᑦ? 

ᓴᓇᒃᓴᖃᑦᑕᕐᓗᑎᒡᓗ ᕿᖕᓂᖃᑦᑕᕐᓗᑎᒡᓗ 

ᑕᐃᒪᓐᓇᐅᓂᐊᕐᒥᖕᒪᑕ. ᑕᒃᐹᓃᑎᑦᑎᔪᓐᓇᖅᐱᓯᖃᐃ 

ᐅᐱᕐᖔᖑᔪᖅ ᑕᒪᓐᓇ ᖃᐅᔨᓴᕐᓂᖅ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑕᐃᒫᒃ ᐊᐱᕆᒻᒪᑦ 

ᐊᒻᒪ ᐅᖃᐅᓯᖃᕋᑖᕐᖓᑦ ᐃᓪᓗᓕᒻᒥ 

ᐊᐃᕝᕙᒐᓱᓐᓂᕐᒥᓗ. ᐃᖃᓗᓐᓂ ᒫᓐᓇ 

ᐋᖅᑭᑎᖅᓯᒪᔪᖅ ᐊᐅᓪᓚᑎᑦᑎᖃᑦᑕᕕᔅᓴᐅᔪᖅ 

ᖃᐅᔨᓴᕋᔅᓴᓂᒃ ᓂᕿᓂᒃ 

ᖃᐅᔨᓴᖅᑕᐅᖃᑦᑕᓂᐊᕐᖓᑕ.  

 

ᖃᐅᔨᓴᖅᑏᓪᓕ ᐅᖃᐅᓯᕆᓗᒋᑦ, ᐃᓛᒃᑯᑦ 

ᖃᐅᔨᓴᖅᑏᑦ ᓂᕈᐊᕈᓐᓇᓲᖑᒻᒥᒻᒪᑕ ᖃᓄᐃᑦᑐᓂᒃ 

ᖃᐅᔨᓴᕈᒪᒻᒪᖔᑕ ᐊᒻᒪ ᖃᐅᔨᓴᕆᐊᕈᒪᔭᖏᓐᓂᒃ 

ᓇᓖᕌᕋᔅᓴᖃᓲᖑᒻᒪᑕ ᐱᔪᓐᓇᐅᑎᓂᒃ ᑐᔅᓯᕋᕐᓗᑎᓪᓗ 

ᖃᐅᔨᓴᕆᐊᕐᓂᕐᒥᓂᒃ ᓯᐊᒻᒪᐃᒍᒪᓂᐊᕐᓂᖅᑲᑕ 

ᓄᓇᕗᒻᒧᑦ. ᓄᓇᕗᒻᒥ ᖃᐅᔨᓴᕐᓂᓕᕆᔨᒃᑯᑦ 

ᑲᒪᔨᑐᐃᓐᓇᐅᒻᒪᑕ ᖃᐅᔨᓴᖅᑎᓄᑦ 

ᐱᔪᓐᓇᐅᑎᑖᖅᑎᑦᑎᓂᕐᒥᒃ. ᐃᑲᔪᖅᓰᖃᑦᑕᖅᑐᑎᓪᓗ 

ᖃᐅᔨᓴᖅᑎᓂᒃ ᑕᒪᐅᓇ ᑕᐃᒪᐃᑦᑐᓕᕆᓂᒃᑯᑦ. 

ᖁᐊᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑲᖏᖅᖠᓂᕐᒦᓐᓂᐊᖅᑎᓪᓗᒍ ᑕᒪᓐᓇ 

ᖃᐅᔨᓴᕐᓂᕆᖃᑦᑕᖅᑕᓯ ᐊᐃᕕᕐᓂᒃ, ᖃᓄᕐᓕ ᑕᐃᒪ 

ᐊᑯᓂᐅᑎᒋᔪᖅ ᐅᑕᖅᑭᖃᑦᑕᕐᓂᐊᖅᐸᑦ? 

ᐱᓇᓱᐅᕋᓯᓕᒫᖅ? ᑕᖅᑭᓕᒫᖅ? ᖃᓄᑎᒋ 

ᐅᑕᖅᑭᖃᑦᑕᓂᐊᖅᐸᑦ ᐅᑕᖅᑭᑎᓪᓗᒋᑦ 

ᓴᓇᒃᓵᓃᒃᓯᒪᑎᓪᓗᒋᑦ? ᖃᓄᖅ 

ᐅᑕᖅᑭᑎᑎᑦᑎᖃᑦᑕᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒻᒪᑦ. ᓄᓇᕗᒻᒥ 

ᖃᐅᔨᓴᕐᓂᓕᕆᓕᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐱᔭᕇᕈᓐᓇᖃᑦᑕᖅᑐᑦ ᐊᐃᕖᑦ ᓇᓄᐃᓪᓗ 

ᖁᐱᕐᕈᕆᓲᖏᓐᓂᒃ 24ᓂᖃᐃ ᐃᑲᕐᕋᓂᒃ 

ᑎᑭᑦᑐᖃᓚᐅᖅᑎᓪᓗᒍ ᖃᐅᔨᒪᓴᕋᔅᓴᒥᒃ. 

ᐊᑯᓂᐊᓂᖅᓴᐅᑐᐃᓐᓇᕆᐊᖃᕐᒥᔪᖅ ᐊᒥᓱᑲᓪᓚᓄᑦ 

ᑎᑭᑕᐅᓯᒪᑉᐸᑕ 

ᑕᕝᕙᓂᔅᓴᐃᓐᓇᖅ ᐅᓪᓗᕐᒥ. ᖁᐊᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᓇᓗᓇᐃᕈᓐᓇᕋᕕᐅᒃ. ᑕᐃᒪ ᐅᖃᕋᑖᕋᒪ 

ᓴᓂᕋᔭᖕᒥᐅᓪᓗ ᐃᒡᓗᓕᖕᒥᐅᓪᓗ 

ᐊᐅᓪᓚᖃᑦᑕᕐᓂᐊᕐᒪᑕ. ᑕᒪᓐᓇ ᑭᒃᑯᓐᓂᒃ 

ᖃᖓᑦᑕᐅᑎᐊ ᑲᒪᒋᔭᐅᓂᐊᖅᐸ? 

ᐊᕙᑎᓕᕆᔨᒃᑯᓐᓂᒃ? 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓂᑦ? ᐅᕝᕙᓘᓐᓃᑦ 

ᓯᓚᑦᑐᖅᓴᕐᕕᓕᕆᓕᒃᑯᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᑐᕆᑲᓇᓕᒥᒃ 

ᖁᐱᕐᕆᑦᑕᐃᓕᒪᑎᑦᑎᓂᖅ ᑲᒪᒋᔭᐅᔪᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐊᒻᒪ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐅᖃᐅᔾᔨᔨᐅᔪᐃᑦ 

ᖃᐅᔨᔭᒥᓂᐅᔪᓂᒃ ᖃᐅᔨᓴᓚᐅᖅᑐᑎᒃ 

ᐊᖑᓇᓱᑦᑎᓂᒃ ᐅᖃᐅᔾᔨᔨᐅᔪᐃᑦ. ᖁᐊᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᓇᓗᓇᐃᔭᕋᕕᐅᒃ, ᒥᓂᔅᑕ. (ᑐᓵᔨᑎᒍᑦ) 

ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ ᓄᓇᕗᒻᒥ 

ᖃᐅᔨᓴᕐᓂᓕᕆᔨᒃᑯᑦ ᐊᑖᓂ ᑐᕌᒐᖓᓂᒃ 

ᐱᖓᔪᐊᓂᒃ, ᓯᓚᑦᑐᖅᓴᕐᕕᒎᖅ ᓄᓇᕗᒻᒥ 

ᖃᐅᔨᓴᕐᓂᕐᒥᒃ ᓄᓇᕗᒻᒥᐅᓂᒃ ᓇᒻᒥᓂᖅ 

ᖃᐅᔨᓴᖃᖃᑦᑕᖁᔨᖕᒪᑕᒎᖅ. ᑖᓐᓇ ᑐᑭᓯᒐᒃᑯ 

ᓄᓇᕗᒻᒥᐅᑕᕐᓂᒃ ᖃᐅᔨᓴᖃᑦᑕᖁᔨᕙᓗᑦᑑᔮᖅᑐᑦ. 

ᐊᕕᑦᑐᖅᓯᒪᓂᖏᓐᓂ ᐅᖃᐅᓯᖃᓐᖏᖔᕐᓗᑕ 

ᐅᕝᕙᓘᓐᓃᑦ ᓄᓇᕗᒻᒥᐅᓪᓚᕆᓐᓂᒃ ᐅᖃᐅᓯᖃᖅᑲ 

ᐅᕝᕙᓘᓐᓃᑦ ᐊᕕᑦᑐᖅᓯᒪᓂᑐᐃᓐᓇᖏᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑕᐃᒫᒃ ᐊᐱᕆᒐᕕᑦ. 

ᐅᑭᐅᖅᑕᖅᑐᒥ ᐅᑭᐅᖅᑕᖅᑐᒧᑦ ᐱᓕᕆᓂᐅᔪᖅ 

ᐅᖃᐅᓯᔅᓴᖃᕐᕕᐅᖃᑦᑕᕈᓐᓇᓂᐊᖅᑐᖅ 

ᖃᐅᔨᓴᕐᓂᐅᑉ ᒥᔅᓵᓄᑦ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᑏᑦ ᖃᐅᔨᓴᕐᓂᖏᓐᓂᒃ ᐊᒻᒪᓗ ᑕᒪᒃᑯᐊ 

ᖃᔨᒪᔪᕈᓘᔭᐃᑦ ᐱᖃᑕᐅᖃᑦᑕᕐᓗᑎᒃ 

ᑲᑐᔾᔨᖃᑎᒋᓲᕗᓪᓗ ᓇᓗᓇᐃᖅᓯᓗᑎᒃ 

ᓯᓚᑦᑐᖅᓴᕐᕕᐅᑉ ᓯᕗᓪᓕᐅᖁᔭᖏᓐᓂᒃ 

ᖃᐅᔨᓴᖅᑕᐅᔭᕆᐊᓕᓐᓂ.  

 

ᑕᐃᓐᓇᓕ ᓄᑖᖅ ᖃᐅᔨᓴᕐᕕᒃ 

ᑲᖏᖅᓯᓂᕐᒦᒃᑲᔭᖅᑐᖅ ᐊᒥᓱᑲᓪᓚᓐᓂᒃ ᑭᕙᓪᓕᕐᒥ 

ᖃᐅᔨᓴᕋᒃᓴᓂᒃ ᑎᑭᑎᑦᑎᔪᖃᓲᖑᒻᒪᑦ ᐊᒻᒪ 

ᖃᖓᑕᓲᑦ ᐊᐅᓚᓂᖏᑦ ᑭᖑᕙᕆᐊᖅᓯᒪᓲᖑᓪᓗᑎᒃ 

ᖃᐅᑕᒫᖃᑦᑕᓲᖑᓇᑎᓪᓗ. ᐃᓄᒃᓯᐅᑎᓂᒃ 

ᐊᐅᓪᓚᑦᑎᑦᑎᕕᔅᓴᖏᓐᓇᖃᑦᑕᓐᖏᒻᒪᑦ ᖃᐅᑕᒫᑦ 

ᖃᐅᔨᓴᕋᔅᓴᓂᒃ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᓛᒃ 

ᖃᐅᔨᒪᔪᑦ ᐱᒻᒪᕆᐅᒻᒪᑦ ᐃᑲᔪᕆᐊᖃᕐᓂᕐᒥᓂᒃ 

ᐊᓯᖏᓐᓂᑦᑕᐅᖅ ᐊᕕᑦᑐᖅᓯᒪᓂᕐᒦᑦᑐᓂᒃ. ᖁᐊᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ ᑕᒪᓐᓇ 

ᓄᓇᕗᒻᒥᐅᑦ ᖃᐅᔨᒪᔪᐊᓘᖕᒥᖕᒪᑕ ᖃᓄᖅ 

ᐸᕐᓇᓕᕌᖓᒥᒃ ᓯᓚᒥᒃ ᐅᔾᔨᖅᓱᖅᐸᒃᐳᑦ. ᐊᕐᓇᐃᑦ 

ᒥᖅᓱᕈᒪᓕᕌᖓᒥᒃ ᐆᒃᑑᑎᖏᓐᓂᒃ ᐊᑐᖃᑦᑕᖅᐳᑦ. 

ᑖᓐᓇ ᓂᓪᓕᕈᑎᒋᓗᐊᓵᖅᐸᕋ ᑕᐃᒪᓐᓇ 

ᐃᒃᓯᕙᐅᑕᖅ.  

 

ᐊᒻᒪᓗ (ᑐᓵᔨᑎᒍᑦ) ᑕᕝᕙᓂᔅᓴᐃᓐᓇᖅ ᑐᕌᒐᕐᓂ, 

ᓯᓚᑦᑐᖅᓴᕐᕕᒎᖅ ᓯᕗᓕᖅᑎᐅᔪᒪᒻᒪᑕ 

ᓴᖅᑭᔮᖅᑎᑦᑎᒋᐊᕐᓗᑎᒃ ᐃᓄᐃᑦ ᖃᐅᔨᒪᓂᖏᓐᓂᒃ, 

ᐊᔪᓐᖏᔾᔪᑎᖏᓐᓂᓗ ᓴᓇᓯᒪᔭᖏᓐᓂᒃ. ᒥᓂᔅᑕ 

ᐅᖃᖅᑲᐅᒻᒪᑦ ᐃᒡᓗᓕᒃ ᐃᓚᒋᔭᐅᒻᒪᑦ ᐃᓕᖅᑯᓯᕐᓂᒃ 

ᐊᑐᓪᓚᕆᑦᑐᓂᒃ. ᖃᓄᖅ ᐅᑯᐊ ᓯᓚᑦᑐᖅᓴᕐᕕᒃ 

ᓴᖅᑭᔮᖅᑎᑦᑎᒋᐊᕐᓂᐊᖅᑲᑦ ᐃᓄᐃᑦ 

ᖃᐅᔨᒪᔭᖏᓐᓂᒃ ᐱᓪᓗᒋᑦ ᐃᓱᒪᒋᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑎᒍᒥᐊᖅᑕᖏᑦ? ᖃᓄᖑᑯᐊ 

ᓯᓚᑦᑐᖅᓴᕐᕕᒃ ᓯᕗᓕᖅᑎᐅᓂᐊᖅᑲᑦ ᖃᐅᔨᒪᓂᕗᑦ 

ᐃᓕᖅᑯᓯᕗᓪᓗ ᐅᑉᐱᕆᔭᕗᓪᓗ ᐱᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᓄᓇᕗᑦ 

ᓯᓚᑦᑐᖅᓴᕐᕕᒃ ᑐᓴᖅᑎᑦᑎᔨᖏᑎᒍᑦ ᑕᖅᑲᐅᖓ 

ᓴᖅᑭᖅᓯᒍᓐᓇᖃᑦᑕᖅᑐᒍᑦ ᐅᖃᓕᒫᕋᔅᓴᕈᓘᔭᕐᓂᒃ 

ᐊᑐᐃᓐᓇᐅᔪᓂᒃ. ᑕᒪᒃᑯᐊ ᖃᐅᔨᒪᓂᐅᔪᐃᑦ 

ᓯᐊᒻᒪᑕᐅᑦᑎᐊᕋᓗᐊᕐᒪᖔᑕ ᖃᐅᔨᒪᒐᓱᐊᖅᐸᑦᑐᒍᑦ. 

ᖁᕕᐊᒋᔭᕋᓕ ᐃᓐᓇᑐᖃᖁᑎᖃᕋᑦᑕ 

ᐅᓂᒃᑳᕈᓐᓇᖃᑎᑦᑕᖅᑐᓂᒃ ᖃᐅᔨᒪᔭᒥᓃᑦ 

ᐅᕙᑦᑎᓐᓄᑦ. ᐱᓕᕆᖃᑎᒋᔪᓐᓇᐸᒃᑲᑦᑎᒍ 

ᐃᓚᓕᐅᑎᓪᓗᑎᒍᑦ ᐃᓄᐃᑦ ᖃᐅᔨᒪᔭᖏᑦ 

ᐅᖃᓕᒫᒐᓕᐊᑦᑎᓐᓄᑦ ᓄᓇᕗᒻᒧᑐᐊᖑᓐᖏᑦᑐᖅ, 

ᓯᓚᕐᔪᐊᕐᒥᐅᓕᒫᓄᑦ ᑕᑭᔭᐅᖃᑦᑕᕈᓐᓇᖅᑐᓂᒃ 

ᐊᑐᖅᑕᐅᖃᑦᑕᕈᓐᓇᑐᓂᒃ 

ᑕᑯᒋᐊᖅᑕᐅᖃᑦᑕᕈᓐᓇᖅᑐᓂᓪᓗ. ᖁᐊᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᐃᓛ 

ᑕᑯᔪᒥᓇᕐᓂᐊᖅᑐᖅ ᓯᕗᓂᒃᓴᒃᑎᓐᓂ ᑕᐃᒪᓐᓇ 

ᓯᕗᓕᐅᕈᒪᑎᓪᓗᒋᑦ ᑖᒃᑯᐊ ᓯᓚᑦᑐᖅᓴᕐᕕᓕᕆᔨᒃᑯᑦ.  

 

(ᑐᓵᔨᑎᒎᓕᖅᑐᖅ) ᐅᐃᒍᖓᓂ ᑖᒃᑯᐊ 

ᐃᓕᓐᓂᐊᕋᔅᓴᐃᑦ ᓇᐃᓈᖅᑐᒋᑦ ᐅᓂᒃᑳᖑᓯᒪᒻᒪᑕ 

ᐊᒡᒍᖅᑕᐅᓯᒪᓪᓗᑎᓪᓗ ᓄᓇᓕᑦᑎᒍᑦ ᑭᕙᓪᓕᕐᓗ 

ᕿᑎᕐᒥᐅᓪᓗ ᐊᒡᒍᖅᓯᒪᒋᓪᓗᑎᒃ. ᐃᓄᐃᑦ ᒥᔅᓵᓄᑦ 

ᐃᓕᓴᑎᑦᑎᓂᖅ ᒥᔅᓵᓄᑦ ᐊᓯᐊᓂᒃ ᑕᑯᓯᒪᓐᖏᓐᓇᒪ 

ᐃᓕᓐᓂᐊᕋᔅᓴᐅᔪᓂᒃ ᐊᓯᖏᓐᓂᒃ ᓄᓇᓕᓐᓂ. 

ᓯᓚᑦᑐᖅᓴᕐᕕᑦᑕᐅᖅ ᐃᓕᓐᓂᐊᑎᑦᑎᓛᕆᕙ 

ᐃᓄᓐᓂᒃ ᐃᓄᐃᑦ ᒥᔅᓵᓄᑦ ᓄᓇᕗᓕᒫᒥ? ᐃᖃᓗᓐᓂ 

ᓯᓚᑦᑐᖅᓴᕐᕕᑦᑎᓐᓂ, ᐊᕕᑦᑐᖅᓯᒪᔪᓂ 

ᓯᓚᑦᑐᖅᓴᕐᕕᑐᐊᕈᓐᖏᑕᖏᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑕᐃᒃᑯᐊ 

ᐃᓄᓐᓂᒃ ᐃᓕᓐᓂᐊᕈᑎᖃᕐᓂᖅ 

ᖃᐅᔨᒋᐊᕈᓐᓇᓂᐊᖅᑕᕗᑦ 

ᓯᐊᒻᒪᒋᐊᖅᑕᐅᒍᓐᓇᕐᒪᖔᑦ, 

ᐊᖏᓪᓕᒋᐊᖅᑕᐅᒍᓐᓇᕐᒪᖔᑦ ᓄᓇᓕᓐᓄᑦ. ᑭᓯᐊᓂ 

ᐅᖃᕈᒪᔪᖓ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐱᖅᑯᓯᓕᕆᕕᖃᕐᖓᑕ ᐊᒻᒪᑦᑕᐅᖅ ᐃᓛᒃᑰᖓᔪᓂᒃ 

ᓯᓚᑦᑐᖅᓴᕐᕕᕋᓛᖃᐅᕆᓪᓗᑎᒃ. ᖁᐊᓇ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅᖅ ᓇᓗᓇᐃᖅᓯᒐᕕᑦ. ᒥᓂᔅᑕ 

ᐅᖃᖅᓯᒪᒻᒪᑦ ᑕᕝᕙᓂ ᐊᑖᓂᒎᖅ ᐱᖅᑯᓯᓕᕆᕕᖕᒥ 

ᑲᖏᖅᑐᒑᐱᒻᒥ ᓯᓚᑦᑐᖅᓴᕐᕕᒃ 

ᐃᓱᒪᔅᓴᖅᓯᐅᕈᑎᖃᖅᑲ ᓯᐊᒻᒪᒋᐊᖅᓯᓂᕐᒥᒃ, 

ᐊᖏᒡᓕᒋᐊᖅᓯᓂᕐᒥᒃ ᐱᖅᑯᓯᓕᕆᕕᒻᒥ? 

ᐆᑦᑑᑎᒋᓗᒍ ᓴᓂᕋᔭᒃ ᓴᖅᑭᖅᓯᒍᒪᓐᓂᖅᑲᑦ 

ᑕᐃᒪᐃᑦᑐᒥᒃ ᕿᓯᓕᕆᓂᕐᒥᒃ, ᐊᒥᓕᕆᓂᕐᒥᓘᓐᓃᑦ 

ᐅᕝᕙᓘᓐᓃᑦ ᐊᖑᓇᓲᑎᓂᒃ ᓴᓇᒋᐅᖅᓴᓂᕐᒥᒃ, 

ᐅᓈᓕᐅᕐᓂᕐᒥᒃ, ᓂᒃᓯᓕᐅᕐᓂᕐᒥᒃ? ᓯᓚᑦᑐᖅᓴᕐᕕᒃ 

ᐊᖏᓪᓕᒋᐊᕆᒋᐊᓵᖅᑲ ᐃᓕᓐᓂᐊᕋᔅᓴᐅᖃᑦᑕᖅᑐᓂᒃ 

ᓴᓂᕋᔭᖕᒧᑦ ᓅᑕᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐅᖃᐅᓯᕆᕋᑖᖅᑕᖏᓐᓄᑦ.  

ᓯᓚᑦᑐᖅᓴᕐᕕᒃ ᖁᕕᐊᓱᐃᓐᓇᖃᑦᑕᖅᑐᖅ ᓄᑖᓂᒃ 

ᕿᒥᕐᕈᐊᕆᐊᔅᓴᖅ ᐅᖃᐅᓯᐅᔪᓂᓪᓗ 

ᐃᓱᒪᔅᓴᖅᓯᐅᕈᑎᖃᕆᐊᔅᓴᖅ. ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ ᑐᓵᕋᑖᕋᒃᑭᑦ ᓴᓂᕋᔭᒻᒧᑦ 

ᓯᐊᒻᒪᑦᑐᖃᕈᓐᓇᕋᔭᕐᒪᖔᑦ ᐃᓕᓐᓂᐊᕋᔅᓴᓂᒃ. ᑖᓐᓇ 

ᖃᐅᔨᒋᐊᕈᓐᓇᖅᑕᕗᑦ ᐅᑎᕐᕕᒋᓛᕐᓗᒍ 

ᒪᓕᒐᓕᐅᖅᑎ.  

 

ᑭᓯᐊᓂᓕ ᐱᖅᑯᓯᓕᕆᕕᖃᕋᑦᑕ ᐃᓕᓐᓂᐊᕐᕕᒻᒥᒃ 

ᐊᒻᒪᓗ ᒪᕐᕉᒃ ᓯᓚᑦᑐᓴᕐᕖᒃ ᐃᓛᒃᑰᖓᒋᓪᓗᑎᑦᑕᐅᖅ 

ᓄᓇᕗᒻᒥᐅᑕᓕᒫᓄᑦ ᐱᖃᑕᐅᕕᐅᒍᓐᓇᖅᑐᑦ ᐊᒻᒪ 

ᓄᓇᕗᒻᒥᐅᓕᒫᑦᑕᐅᖅ ᐃᓕᕝᕕᖃᒃᑲᓐᓂᕈᒪᑉᐸᑕ 

ᐃᓐᓇᑐᖃᑦᑎᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᓪᓗ 

ᑕᒪᒃᑯᐊ ᐱᐅᔪᕕᔾᔪᐊᕌᓗᐃᑦ 

ᐃᓕᓐᓂᐊᕋᔅᓴᐅᖃᑦᑕᒃᖓᑕ. ᑐᔅᓯᕋᐅᑎᓕᐅᖅᑲᑕᖃᐃ 

ᐱᒍᒪᓂᖃᖅᑲᑕ. ᑲᖏᖅᑐᒑᐱᓕᐊᕈᒪᑉᐸᑕᓘᓐᓃᑦ 

ᐅᕝᕙᓘᓐᓃᑦ ᐊᐃᑉᐸᖏᓐᓄᑦ ᒪᕐᕉᓐᓂᑦ 

ᐃᓗᓐᓂᐊᕖᑦᑎᓐᓄᑦ. ᖁᐊᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐅᓚᒍᑎᔅᓴᓂ ᐊᐱᖅᑯᑎᖃᖅᑐᒋᕋᑖᕋᓗᐊᖅᑐᖓ. 

ᑕᐃᒪᓕ ᐃᓕᓐᓂᐊᕋᔅᓴᖅᑕᖃᕐᖓᓂᓛᒃ 

ᐊᑐᓕᖁᔨᒍᒪᔪᖓ ᐃᓕᓴᕆᔭᐅᒍᓐᓇᕐᒪᖔᖅ ᑕᒪᒃᑯᐊ 

ᖃᐅᔨᒋᐊᖅᑕᐅᓗᑎᒃ ᓴᖅᑭᖅᑕᐅᒍᓐᓇᕐᒪᖔᑕ 

ᐃᑲᔫᑎᖃᕈᓐᓇᓪᓚᕆᒃᑲᔭᕐᖓᑕ ᓄᓇᓕᓐᓂ. ᑕᒪᒃᑯᐊ 

ᖃᐅᔨᒪᔭᐅᔪᐃᑦ ᓄᓇᕗᒻᒥᐅᓄᑦ ᓯᐊᒻᒪᑕᐅᑉᐸᑕ 

ᐊᑐᖅᑕᐅᖃᑦᑕᓕᕐᓗᑎᓪᓗ ᐊᑑᑎᖃᓪᓚᕆᒃᑲᔭᕐᖓᑕ 

ᓄᓇᓕᓐᓄᑦ ᓯᓚᑦᑐᖅᓴᕐᕕᒧᓪᓗ. ᑕᐃᒪ 

ᐊᖏᓪᓕᒋᐊᖅᑕᐅᑉᐸᑕ ᐃᓕᓐᓂᐊᕋᔅᓴᖏᑦ.  

 

ᑕᐃᒪᐃᓕᓚᐅᕐᓗᖓ ᐃᒃᓯᕙᐅᑕᖅ, ᐊᖅᑯᓯᐅᕆᓂᕐᒥᒃ 

ᐃᓐᓇᕐᓄᑦ ᐃᓕᓴᑎᑦᑎᓂᕐᒥᒃ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᐸᓪᓕᐊᑎᓪᓗᒋᑦ ᖁᕕᐊᒋᔭᕋ 

ᐊᕕᑦᑐᖅᓯᒪᓂᕐᒧᑦ ᐱᖓᓱᓂᒃ ᐱᑕᖃᖅᑐᐃᓐᓇᐅᒻᒪᑕ. 

ᓄᓇᕗᒻᒥᓕᑭᐊᖅ ᐃᓕᓴᐃᔨᕈᕆᐅᖅᓴᔪᑦ 

ᐃᓕᓐᓂᐊᑎᑦᑎᓃᑦ ᐅᕙᖓ ᓂᕈᐊᖅᑕᐅᓯᒪᕕᖓᓂ 

ᐃᓕᓴᑎᑦᑎᓛᕆᕕᓯ ᐃᓪᓗᓕᒻᒥ ᓴᓂᕋᔭᒻᒥᓘᓐᓃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖃᐅᔨᓴᐃᓂᕐᒨᖓᓐᖏᑦᑑᒐᓗᐊᖅ ᑖᒃᑯᐊ 

ᐊᕕᒃᑐᖅᓯᒪᔪᑦ ᓯᓚᑦᑐᖅᓴᕐᕖᑦ ᑖᒃᑯᐊᖑᓂᐊᕐᒥᔪᑦ. 

ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ 

ᐃᓕᓐᓂᐊᕈᑏᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ 

ᓴᓂᕋᔭᖕᒥ 2022 ᐊᕐᕌᒍᐊᓂ 

ᐃᒡᓗᓕᖕᒨᕐᓂᐊᕆᓪᓗᑎᒃ ᑕᕝᕙᓂᑦᑕᐅᖅ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 

ᓄᓇᕗᒻᒥ ᖃᐅᔨᓴᐃᓂᕐᒧᑦ ᐱᔭᕇᖅᑕᕗᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ 

ᐊᕕᒃᑐᖅᓯᒪᔪᓂ ᓯᓚᑦᑐᖅᓴᕐᕖᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᕋᒃᑯᑦ ᓴᖅᑭᖃᑦᑕᖅᓯᒪᔭᒃᑲ 

ᐊᕐᕌᒍᒐᓴᖕᓂ.  

 

ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖃᑦᑕᖅᓯᒪᖕᒪᑦ 

ᐱᒋᐊᖅᑎᑦᑎᓚᐅᖅᖢᑎᒡᓗ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᐊᒻᒪᓗ 

ᐊᒃᑐᐃᓂᖃᓪᓚᕆᓚᐅᖅᖢᓂ ᐱᔨᑦᑎᕈᑎᓄᑦ 

ᐱᓗᐊᕐᓗᒋᓪᓗ ᑕᐃᒃᑯᐊ ᐃᑲᔪᖅᑕᐅᒋᐊᖃᑦᑕᖅᑐᑦ 

ᐃᑲᔪᖅᑕᐅᓗᐊᓐᖑᐊᕐᓂᐊᕐᒪᑕ.  

 

ᐊᒻᒪᓗ ᖁᔭᓐᓇᒦᕈᒪᒋᓪᓗᒋᑦ ᐋᓐᓂᐊᓯᐅᖅᑎᐅᓂᕐᒥᒃ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᓯᒪᖕᒪᑕ ᑲᖏᖅᖠᓂᕐᒥ. 

ᑕᒪᓐᓇ ᐊᓪᓗᕆᐊᕈᑎᓪᓚᕆᐅᓂᐊᖅᑐᖅ 

ᐃᓕᓴᕆᔭᕆᐊᖃᖅᖢᑎᒃᑯᓪᓗ 

ᑲᑐᔾᔨᖃᑎᒌᖕᓂᒃᑰᖃᑎᖃᖅᖢᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᒃ 

ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐃᑲᔪᖅᓱᖅᑏᓪᓗ 

ᒪᑯᐊᖑᖕᒪᑕ. ᑕᒪᒃᑯᐊ ᑭᓐᖒᒪᒋᔭᐅᓪᓚᕆᖕᒪᑕ 

100ᖏᓐᓃᖅᑰᖅᑐᑦ ᐃᒃᑯᐊ ᐃᖅᑲᓇᐃᔮᒃᓴᐃᑦ 

ᐃᓐᓄᒃᑕᐃᓯᒪᓐᖏᑦᑐᑦ ᓴᖅᑭᓐᓂᐊᖅᑐᓪᓘᓐᓃᑦ 

ᒪᑯᓇᓂ ᐃᓐᓇᒃᑯᕕᖕᓂ ᐸᖅᑭᔩᓪᓗ ᒪᑯᐊ 

ᑭᓐᖒᒪᔭᐅᓗᐊᕐᓂᐊᕐᒪᑕ ᓯᕗᓂᒃᓴᑦᑎᓐᓂ 

ᓴᓇᔭᐅᕙᓪᓕᐊᑎᓪᓗᒋᓪᓗ ᑕᒪᒃᑯᐊ ᐸᖅᑭᕖᑦ.  

 

ᐊᒻᒪ ᐃᓕᓴᕆᔪᒪᖕᒥᔭᒃᑲ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ 

ᑕᑯᓚᐅᖅᑕᕋ ᑖᓐᓇ ᕙᐃᔅᐳᒃ-ᑯᑦ ᑭᓯᐊᓂ ᑕᒪᓐᓇ 

ᓴᖅᑭᖃᑦᑕᖅᓯᒪᔭᕋ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ 

ᐊᒻᒪᓗ ᖁᕕᐊᓇᖅᑐᖅ ᓯᓚᑦᑐᖅᓴᕐᕕᒃᑯᑦ ᑖᒃᑯᓂᖓ 

ᐱᓕᕆᐊᖃᖅᐸᓪᓕᐊᓕᕐᒪᑕ. ᑲᓇᑕᒥ ᑕᒪᒃᑯᐊ 

ᓯᓚᑦᑐᖅᓴᕐᕖᑦ ᑕᑯᓐᓇᖅᖢᑎᒃ ᐱᔭᕇᖅᓯᔪᑦ 

ᐅᓄᖅᑐᑲᓪᓚᐅᖃᑦᑕᕐᒪᑕ ᐊᒻᒪᓗ ᑕᒪᒃᑯᓄᒐᖔᖅᑐᑦ 

ᓈᓴᐅᑏᑦ ᑕᑯᓂᐊᕈᒪᔭᒃᑲ ᓯᕗᓂᒃᓴᑦᑎᓐᓂ 

ᐱᔭᕇᖅᐸᓪᓕᐊᔪᑦ ᒪᓕᒡᓗᒋᑦ.  

 

ᐅᖃᐅᓯᕆᖃᑦᑕᖅᓯᒪᔭᒃᑲ ᑭᖑᓂᑦᑎᓐᓂ 

ᓯᕗᓪᓕᖅᐹᖅ ᐅᖃᐅᓯᕆᔪᒪᔭᕋ ᒪᑯᐊ 

ᐃᖅᑲᓇᐃᔭᖅᓯᒪᑎᓪᓗᒋᑦ ᑎᑎᕋᖅᑕᐅᖃᑦᑕᕐᒪᑕ 

ᐃᖅᑲᓇᐃᔮᖅᑖᕋᓱᓕᕌᖓᒥᒃ ᒪᑯᓂᖓ 

ᐃᖅᑲᓇᐃᔮᕆᓯᒪᔭᒥᓂᒃ ᑎᑎᕋᕆᐅᖅᓴᕐᓂᕐᒥᒃ 

ᑕᒪᒃᑯᓄᖔᖅᑐᓄᖃᐃ ᓇᓗᓇᐃᔭᐃᔪᓐᓇᖅᐳᖅ 

ᑖᓐᓇ ᒥᓂᔅᑕᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᒪᒥᐊᓇᖅ. ᐃᖅᑲᓇᐃᔭᖅᑐᓕᕆᓂᕐᒧᑦ 

ᑐᕌᖓᔪᑦ ᓯᓚᑦᑐᖅᓴᕐᕕᖕᒥ ᐊᑐᐃᓐᓇᕈᖅᑎᑕᐅᓯᒪᔪᑦ 

ᐊᖅᑯᑎᒋᔭᐅᓪᓗᑎᒃ ᑕᐃᒃᑯᐊ ᐃᓕᓐᓂᐊᕐᕖᑦ 

ᐃᓐᓇᐃᓪᓗ ᐃᓕᓐᓂᐊᕐᕕᖏᑦ ᐊᒻᒪᓗ ᐃᓕᓴᖅᑎᕗᑦ 

ᐃᖅᑲᓇᐃᔭᖅᑐᓕᒻᒪᒃᑐᓕᕆᔨᒃᑯᑦ ᑕᒪᒃᑯᓂᖓ 

ᐱᓕᕆᐊᖃᖃᑦᑕᖅᑐᑦ ᐃᖅᑲᓇᐃᔮᒥᓂᑦ 

ᓇᓗᓇᔭᐃᓗᑎᒃ ᑎᑎᕋᕆᐊᖃᓲᖑᖕᒪᑕ ᐃᑲᔪᓲᑦ. 

ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᑎᑦ ᑕᒪᓐᓇ 

ᐱᒋᐊᖅᑎᑕᐅᓯᒪᖕᒪᑦ. ᓄᓇᓕᑦᑕ ᐃᓕᓐᓂᐊᕐᕕᖓᑦ 

ᐊᖅᑯᑎᒋᔭᐅᓪᓚᕆᒃᑐᖅ ᒪᑯᓂᖓ 

ᐸᐃᑉᐹᖅᑖᕋᓱᒃᑐᓄᑦ ᐃᖅᑲᓇᐃᔮᓄᓪᓗ ᑐᕌᖓᔪᑦ. 

ᐊᒻᒪᓗ ᑖᓐᓇ ᑐᕌᒐᖅ ᑎᑭᐅᑎᓂᐊᕈᓂᐅᒃ 

ᑕᒪᒃᑯᓂᖓ ᑎᑎᕋᕈᓐᓇᑦᑎᐊᕆᐊᖃᕐᒪᑦ 

ᐃᖅᑲᓇᐃᔮᕕᓂᕐᒥᑕ ᒥᒃᓵᓅᖓᔪᑦ. ᖃᔅᓯᑦ 

ᐃᓕᓴᖅᑏᑦ ᑕᒪᒃᑯᓂᖓ ᐃᓕᓐᓂᐊᖅᐸᑦ 

ᐃᖅᑲᓇᐃᔭᖅᑐᓕᕆᔩᑦ ᐃᓗᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ ᐊᒻᒪᓗ ᖁᐊᓇ ᑕᒪᓐᓇ 

ᐊᐱᖅᑯᑎᒋᒐᖕᓂ. ᐃᓗᓕᑯᓘᔭᓕᖕᓂᒃ 

ᐱᓯᒪᓐᖏᑦᑐᖓ ᑭᓯᐊᓂ ᐱᒍᑦᑎᒃᑯᑦ ᑖᓐᓇ 

ᒪᓕᒐᓕᐅᖅᑎ ᖃᐅᔨᒃᑲᓛᖅᑕᕗᑦ. ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᑕᐃᒪᐃᓕᒐᕕᑦ. ᖁᕕᐊᓇᖅ ᑕᐃᒪᓐᓇ 

ᐃᖅᑲᓇᐃᔮᕕᓂᕐᒥᓂᒃ ᓇᓗᓇᐃᔭᐃᓂᕐᒧᑦ 

ᑎᑎᕋᕆᐅᖅᓴᖅᑎᑕᐅᖕᒪᑕ ᐃᓕᓴᖅᑏᑦ ᐊᕐᕌᒍᓗ 

ᑕᑯᔪᒪᓛᖅᑕᒃᑲ ᑕᒪᒃᑯᓄᒑᖅᑐᑦ.  

 

ᐊᒻᒪ ᐊᓯᐊ ᓂᓪᓕᐅᑎᒋᖃᑦᑕᖅᓯᒪᖕᒥᔭᕋ 

ᐊᕐᕌᒍᒐᓴᖕᓄᑦ ᐊᖁᒋᐅᖅᓴᕐᓂᕐᒧᑦ ᑐᕌᖓᔪᖅ. 

ᐃᖅᑲᓇᐃᔮᑦ ᐅᓄᖅᑐᑦ ᓄᓇᕗᑦ ᐃᓗᐊᓂ 

ᐊᖁᑦᑐᓐᓇᐅᑎᖃᕆᐊᖃᓲᖑᖕᒪᑕ ᐊᒻᒪᓗ ᑕᒪᓐᓇ 

ᓂᓪᓕᐅᑎᒌᓐᓇᐅᔭᖅᑕᕋ ᐊᖁᔾᔪᑏᑦ 

ᐊᑐᖅᑐᓪᓚᕆᐅᖕᒪᑕ ᐃᖅᑲᓇᐃᔮᓄᑦ ᐅᓄᖅᑐᓄᑦ 

ᑕᒫᓂ 

ᓄᓇᕗᑦ ᐃᓗᐊᓂ. ᑭᓯᐊᓂ ᓄᓇᕗᒻᒥᐅᑦ 

ᐅᓄᖅᑐᑲᓪᓚᐃᑦ ᓄᓇᓯᐅᑎᓂᒃ ᐊᑐᐃᓐᓇᖃᓐᖏᒻᒪᑕ 

ᐊᖁᒋᐅᖅᓴᕈᑎᒋᓂᐊᖅᑕᒥᖕᓂᒃ ᐊᒻᒪᓗ ᐃᒃᑯᐊ 

ᐃᓕᓐᓂᐊᖅᐸᓪᓕᐊᔪᑦ 

ᐊᖁᔾᔪᑎᑖᓚᐅᑲᒃᑎᑕᐅᓯᒪᓲᖑᖕᒪᑕ ᐱᓪᓚᕆᖕᒥᒃ 

ᐱᓚᐅᓐᖏᓐᓂᖏᓐᓂᒃ.  

 

ᓯᓚᑦᑐᖅᓴᕐᕕᒃᑯᑦ ᐊᐱᕆᔪᒪᔭᒃᑲ ᑕᒪᓐᓇ 

ᕿᒥᕐᕈᓇᒃᑕᐅᓯᒪᖕᒪᖔᖓ ᐊᖁᒋᐅᖅᓴᕐᓂᕐᒧᑦ 

ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᓗᑎᒃ 

ᐊᓯᖏᑦ ᑎᒥᓐᖑᖅᑎᑕᐅᓯᒪᔪᑦ ᐃᑲᔪᖅᑎᒋᓗᒋᑦ 

ᑕᐃᒪᓐᓇᐅᔪᓐᓇᕐᓂᐊᕐᒪᑕ ᓄᓇᓕᖕᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᓴᓇᔨᓐᖑᕆᐊᖅᓴᕐᓂᕐᒧᑦ ᑐᕌᖓᔪᑦ, 

ᒪᑯᐊ ᐅᖁᒪᐃᑦᑐᓂᒃ ᐊᖁᑏᑦ ᑕᒪᒃᑯᓄᖓ 

ᑐᕌᖓᓗᐊᓐᖑᐊᓲᖑᔪᒍᑦ 1, 2, ᐊᒻᒪ 3 

ᓇᓗᓇᐃᒃᑯᑕᕐᓂᒃ ᒪᑯᐊᓗ ᐳᓪᓚᓕᖕᓂᒃ 

ᐊᖁᒋᐊᖅᓴᕈᑎᓂᒃ ᑕᒪᒃᑯᓂᖓ 

ᐊᑐᐃᓐᓇᕈᖅᑎᑦᑎᓯᒪᖃᑦᑕᖅᑐᒍᑦ 

ᐃᓕᓐᓂᐊᖅᑎᑦᑎᖃᑦᑕᖅᓯᒪᔪᒍᓪᓗ. ᑕᐃᒃᑯᐊᓗ 

ᒐᕙᒪᒃᑯᑦ ᐃᓕᓐᓂᐊᖅᑎᒋᖃᑦᑕᖅᑕᖏᑦ 

ᐊᖅᑯᑎᒋᔭᐅᓪᓗᑎᒃ ᑕᒪᒃᑯᐊ 

ᐃᓕᓐᓂᐊᖅᑕᐅᖃᑦᑕᖅᑐᑦ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᓅᓪᓗᖓ. ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 

ᐸᕐᓇᐅᑎᒋᓚᐅᖅᑕᖏᑦ ᐅᖃᖅᓯᒪᖕᒪᑕ 

ᓯᕗᓪᓕᐅᔾᔨᖃᓯᐅᔾᔨᓯᒪᓪᓗᑎᒃ ᖃᐅᔨᓴᐃᔾᔪᑎᓂᒃ 

ᐃᓕᓴᖅᑏᑦ ᑕᒪᒃᑯᐊ ᑐᔪᕐᒥᒋᖃᑦᑕᖅᑕᖏᑦ 

ᐃᒡᓗᖃᖅᑎᑕᐅᓂᖏᓪᓘᓐᓃᑦ ᑕᒪᑯᓄᖔᖅᑐᑦ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᐊᖏᖅᔪᖅᑳᖅ ᒨᓐᔅ ᑕᒪᑐᒧᖓ 

ᑭᐅᖁᔭᕋ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᒥᔅ 

ᒨᓐᔅ.  

 

ᒨᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᒋᒻᒪᒍ.  

ᐃᖃᓗᖕᓃᒃᑐᒍᑦ, ᑲᖏᖅᖠᓂᖅ, ᐃᖃᓗᒃᑑᑦᑎᐊᕐᒥᓗ, 

ᐱᖅᑯᓯᕆᕝᕕᒃᑯᓐᓂᒡᓗ 

ᐃᖅᑲᓇᐃᔭᖃᑎᖃᖃᑦᑕᖅᖢᑕ ᑲᖏᖅᖢᒑᐱᖕᒥ.  

 

ᒫᓐᓇ ᐊᑭᑐᔪᖅᑐᕈᑎᒃᓴᓄᑦ ᐃᓕᓯᓯᒪᓐᖏᑦᑐᒍᑦ. 

ᑭᓯᐊᓂ ᕿᓃᓐᓇᐅᔭᖅᑐᒍᑦ ᒪᑯᓄᖓ ᐃᓕᓴᖅᑐᓄᑦ 

ᐃᒡᓗᒋᔭᐅᑲᐃᓐᓇᕐᓂᐊᖅᑐᓂᒃ ᐃᓕᓐᓂᐊᕐᓂᖏᓐᓂᒃ. 

ᑭᓯᐊᓂᑦᑕᐅᖅ ᐊᒥᒐᖅᓯᒻᒥᔪᒍᑦ ᐱᔭᕐᓂᖏᑦᑑᓲᖅ 

ᑕᒪᒃᑯᓄᖓ ᐃᓕᓐᓂᐊᕆᐊᕈᒪᔪᓄᑦ 

ᓄᓇᓕᓐᓃᒃᑲᓗᐊᖅᐸᑕ ᐅᒡᕙᓘᓐᓃᑦ ᐊᓯᖏᓐᓂ 

ᐃᓐᓇᐃᑦ ᐃᓕᓐᓂᐊᕐᕕᖏᓐᓂᓗ.  

 

ᐱᔭᒃᓴᕗᑦ ᐅᓄᑲᓪᓚᒃᑐᑦ ᑕᒪᒃᑯᓄᖔᖅᑐᑦ 

ᐃᒡᓗᓕᕆᓂᖅ ᐱᔭᕐᓂᖏᑦᑑᒻᒪᑦ ᓄᓇᕘᓕᒫᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ.  

 

ᐊᐱᖅᑯᑎᒋᒃᑲᓐᓂᕈᒪᕐᒥᔭᕋ ᑕᒪᓐᓇ 

ᓂᓪᓕᐅᑎᒋᔭᐅᖃᑦᑕᖅᓯᒪᒻᒥᔪᒍᖅ ᑭᖑᓂᑦᑎᓐᓂ 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᖅᑎᑦᑎᖃᑦᑕᕐᓂᖏᑦ ᐃᓕᓴᖅᑎᓂᒃ 

ᐊᒻᒪᓗ ᐃᓕᓴᖅᑏᑦ ᐃᓕᑦᑎᕇᒃᑐᑦ ᐊᔪᕈᑎᓖᓪᓘᓐᓃᑦ 

ᖄᖓᒃᑲᓐᓂᐊᒍᑦ ᑮᓇᐅᔭᖅᑖᖅᑎᑕᐅᓲᖑᒻᒪᑕ. 

ᑲᓇᑕᒥ ᑕᐃᒪᐃᑦᑐᐃᓐᓇᐅᖅᑰᖅᑐᑦ ᑕᐃᒃᑯᐊ 

ᐱᓗᐊᕐᓗᒋᑦ ᐃᓕᑦᑎᕇᑦᑐᑦ ᑎᒥᒥᒍᓪᓘᓐᓃᑦ 

ᐊᔪᕈᑎᓖᑦ ᐃᓱᓕᑦᑎᑦᑎᐊᕈᓐᓇᕐᓂᐊᕐᒪᑕ 

ᐃᓕᓐᓂᐊᖅᑕᒥᓐᓂᒃ ᐃᓕᑦᑎᕇᑦᑎᓪᓗᒋᑦ. 

ᐊᐱᕆᔪᒪᔭᕋ ᖃᓄᖅ ᓇᐅᒃᑯᑦ 

ᐃᑲᔪᒃᑲᓐᓂᖃᑦᑕᕐᒪᖔᑦ ᐃᓕᓴᖅᑎᓂᒃ 

ᐃᓕᑦᑎᕇᒃᑐᓂᒃ ᐊᔪᕈᑎᓕᓐᓂᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᒋᒐᖕᓂ. 

ᓯᓚᒃᑐᖅᓴᕐᕕᒃᑯᑦ ᑕᒪᒃᑯᓂᖓ ᐱᔨᑦᑎᕈᑎᓂᒃ 

ᐱᕐᔪᐊᕈᓱᒃᑐᑦ ᐃᓕᓴᖅᑎᓄᑦ ᑐᕌᖓᔪᓂᒃ 

ᐃᓕᑉᐸᓪᓕᐊᑦᑎᐊᕈᓐᓇᖁᓪᓗᒋᑦ ᐊᒻᒪᓗ 

ᐃᓕᓯᓯᒪᒻᒥᔪᒍᑦ ᑲᔪᓯᑎᑦᑎᐊᖁᓪᓗᒋᑦ. ᐊᒻᒪ 

ᐃᓕᓐᓂᐊᕐᓂᖏᓐᓄᑦ ᐃᑲᔪᖅᓲᑎᓂᒃ ᑕᒪᒃᑯᓂᖓ 

ᐊᑐᐃᓐᓇᕈᐃᖃᑦᑕᖅᑐᒍᑦ ᐱᓕᒻᒪᒃᓴᖅᑕᐅᑎᓪᓗᒋᑦ 

ᐃᓕᓐᓂᐊᓯᓐᓈᓗ ᑲᑎᒪᑎᑕᐅᖃᑦᑕᖅᖢᒋᑦ ᑕᒪᒃᑯᐊ 

ᐃᓕᑦᑎᕇᒃᑐᑦ ᐊᔪᕈᑎᓖᓪᓘᓐᓃᑦ. ᑖᒃᑯᐊ 

ᐱᔨᑦᑎᖅᑏᑦ ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᑎᒥᐅᔪᓂᒃ ᐊᓯᖏᓂᒡᓗ ᑕᒪᒃᑯᐊ ᐃᓕᓴᖅᑏᑦ 

ᐃᑲᔪᖅᓱᖅᑕᐅᑦᑎᐊᖁᓪᓗᒋᑦ. ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᑖᓐᓇ ᑐᓴᕈᒥᓇᖅᑐᖅ. 

ᐅᖃᖅᑲᐅᒐᕕᑦ ᐃᓕᓴᖅᑎᓄᑦ ᐱᔨᑦᑎᖅᑏᑦ 

ᑐᓴᐅᒪᖃᑎᒌᑦ ᐃᓛ, ᐃᖅᑲᓇᐃᔭᖃᑎᖃᖃᑦᑕᖅᑐᑦ 

ᑎᒥᓐᖑᖅᑎᑕᐅᓯᒪᔪᓂᒃ ᐃᓕᓴᖅᑎᓄᓪᓗ 

ᐱᔨᑦᑎᖅᑏᑦ ᑕᒪᒃᑯᓄᖓ 

ᐃᓕᓴᖅᑏᑦ ᑮᓇᐅᔭᖅᑎᒍᑦ 

ᐃᑲᔫᓯᐊᖅᑖᖅᑎᑦᑎᔨᖏᓐᓂᒃ 

ᐃᖅᑲᓇᐃᔭᖃᖃᑦᑕᖅᑐᑦ ᑕᒪᒃᑯᐊ 

ᐊᑐᐃᓐᓇᕈᖅᑎᑕᐅᓯᒪᔪᑦ ᐃᓕᑦᑎᕇᒃᑐᓄᑦ ᑐᕌᖓᔪᑦ 

ᐊᑐᐃᓐᓇᐅᓂᖅᓴᐅᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᒻᒥᓂ.  

ᓯᓚᑦᑐᖅᓴᕐᕕᒃᑯᑦ ᖃᐅᔨᒪᕗᑦ ᑕᒪᒃᑯᓂᖓ ᑭᓯᐊᓂ 

ᑕᒪᒃᑯᐊ ᓇᓖᕌᕈᑏᑦ ᕿᒥᕐᕈᓇᓐᓂᐊᖅᑕᕗᑦ 

ᐃᓕᑦᑎᕇᒃᑐᑦ ᐊᔪᕈᑎᓖᓪᓗ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ ᑕᐃᒃᑯᐊ ᐃᓕᓴᖅᑏᑦ 

ᑲᑐᔾᔨᖃᑎᒌᑦ ᖃᐅᔨᒪᕗᑦ ᑕᒪᒃᑯᓂᖓ. ᑭᓯᐊᓂ 

ᑕᒪᒃᑯᐊ ᓇᓖᕌᕈᑏᑦ ᕿᒥᕐᕈᓇᓐᓂᐊᖅᑕᕗᑦ 

ᐃᓕᑦᑎᕇᒃᑐᑦ ᐊᔪᕈᑎᓖᓪᓗ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐃᑲᔪᖅᓱᖅᑕᐅᒃᑲᓐᓂᖁᓪᓗᒋᑦ ᑕᐃᒃᑯᐊ ᐃᓕᓴᖅᑏᑦ 

ᑲᑐᔾᔨᖃᑎᒌᓐᓂᑰᖃᑎᒋᔭᕗᑦ ᐃᓚᒋᓗᒋᑦ. ᐃᒻᒪᖄᓗ 

ᑕᖅᑳᓐᖓᑦ ᒐᕙᒪᐃᑦ ᓯᓚᑖᓂ ᑮᓇᐅᔭᖃᖅᑕᖃᖅᐸᑦ 

ᑕᐃᒃᑯᓇᓐᖓᑦ ᐃᓚᔭᐅᓇᔭᖅᖢᑎᓗᒃ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐄ, ᑕᐃᒫ 

ᑲᔪᖏᖅᓴᓪᓚᕆᒃᐸᒋᑦ ᓯᓚᒃᑐᖅᓴᕐᕕᒃᑯᑦ ᑕᒪᑐᒥᖓ 

ᕿᒥᕐᕈᓇᖁᓪᓗᒍ. ᑕᒪᓐᓇ ᓂᓪᓕᐅᑎᒋᒐᒃᑯ 

ᑭᖑᓪᓕᕐᒥᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ 

ᐃᑲᔪᖅᓱᖅᑕᐅᖃᑦᑕᕐᓂᖏᑦ ᑮᓇᐅᔭᖅᑎᒍᑦ ᑕᐃᒃᑯᐊ 

ᐃᓕᑦᑎᕇᖅᑐᑦ ᐊᔪᕈᑎᓖᓪᓘᓐᓃᑦ ᖄᒃᑲᓐᓂᐊᒍᑦ 

ᐃᑲᔪᖅᑕᐅᓗᑎᒃ. ᑕᒪᓐᓇ 

ᐊᐳᖅᑕᐅᑎᒋᔭᐅᓪᓚᕆᖃᑦᑕᕐᒪᑦ ᐃᓱᓕᒃᑎᓇᓱᒃᑐᓄᑦ 

ᐃᓕᓴᖅᑎᑦᑎᓐᓄᑦ.  

 

ᐊᓯᐊᓄᑦ ᑭᖑᓪᓕᖅᐹᒧᑦ ᓄᑦᑎᕈᒪᓕᖅᖢᖓ, ᐊᒻᒪ 

ᑕᒪᓐᓇ ᓂᓪᓕᐅᑎᒋᖃᑦᑕᖅᓯᒪᓪᓗᒍ ᒐᕙᒪᒃᑯᑦ 

ᐱᓕᕆᕝᕕᖏᓐᓄᑦ ᐊᓯᖏᓐᓄᑦ, ᓄᓇᕗᑦ 

ᑖᓐᓇᑐᐊᑦᑎᐊᖅ ᑲᓇᑕᒥ ᑕᑯᓐᓇᕈᑎᒃᑯᑦ 

ᒐᕙᒪᖃᕐᕕᓕᒫᑦ ᒪᒃᑯᒃᑐᓄᑦ 

ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᒃᓴᓂᒃ 

ᐱᑕᖃᓐᖏᒻᒪᑦ.  

ᒪᒃᑯᒃᑐᑦ ᐃᓕᓐᓂᐊᕐᕕᐊᓗᒻᒥ ᐃᓕᓴᖅᑐᖅ 

ᐃᓕᓐᓂᐊᕐᕕᖕᒥ ᐃᓕᓐᓂᐊᖦᖤᖅᐳᑦ, ᐊᒻᒪ 

ᐃᖅᑲᓇᐃᔭᓯᓐᓈᕐᓗᑎᒃ ᐃᓕᓐᓂᐊᖅᑎᑕᐅᓂᖏᑦ 

ᐃᓱᓕᑦᑎᑦᑎᐊᕐᓗᓂ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᖅᑕᒥᓂᒃ ᓇᓗᓇᐃᒃᑯᑕ ᐸᐃᑉᐹᑖᕐᓗᑎᒃ 

ᐊᒻᒪᓗ ᐃᑲᔫᑎᒃᓴᓂᒃ ᓴᓇᔨᓪᓚᕆᓐᖑᕆᐅᖅᓴᕐᓂᕐᒧᑦ 

ᑐᕌᖓᔪᓂᒃ ᐃᓱᓕᑦᑎᓗᑎᒃ.  

 

ᓯᓚᒃᑐᖅᓴᕐᕕᒃᑯᑦ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᖃᓄᖅᑑᕈᑎᖃᕐᓗᑎᒃ ᖃᓄᖅ 

ᑕᒪᓐᓇ ᐱᒋᐊᖅᑕᐅᔪᓐᓇᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐱᓕᕆᖃᑎᖃᑦᑎᐊᖅᑐᒍᑦ 

ᐊᕕᒃᑐᖅᓯᒪᔪᐃᑦ ᒐᕙᒪᒃᑯᓐᓂ. ᑖᒃᑯᐊ 

ᐅᖃᐅᓯᕆᔭᑎᑦ ᓇᓗᓇᐃᖅᑕᕗᑦ. ᖁᐊᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᑖᓐᓇ ᐅᖃᐅᓯᐅᖃᑦᑕᖅᓯᒪᒻᒪᑦ 

ᐃᖃᓗᓐᓂ ᑖᒃᑯᐊ ᐃᒡᓗᑭᒃᓴᖅᑐᐃᑦ 

ᐃᓕᓐᓂᐊᖅᑐᐃᑦ ᐃᓕᓐᓂᐊᖅᑐᓄᑦ ᓇᔪᒐᐅᔪᐃᑦ 

ᑖᒃᑯᐊ ᐃᓕᓐᓂᐊᕌᓂᒐᓱᒃᑎᓪᓗᒋᑦ. ᑖᒃᑯᐊ 

ᐃᓪᓗᑭᒃᓴᕐᓂᖅ ᐅᔾᔨᕐᓇᕐᒪᑦ. ᐃᓕᓐᓂᐊᖅᑐᐃᑦ 

ᐱᐊᓂᕚᓪᓕᕈᓐᓇᖁᓗᒋᑦ ᑖᒃᑯᐊ ᑕᒫᓂᕐᒥᐅᑕᐅᔪᐃᑦ 

ᐃᒡᓗᑖᖃᑕᐅᔪᓐᓇᖅᐸᑦ? ᖁᔭᓐᓇᒦᒃ. ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᒪᓐᓇ ᐅᖃᐅᓯᕆᒐᓐᓂ. 

ᐅᖃᕈᒪᔪᖓ ᑕᒪᓐᓇ ᐃᖃᓗᓐᓂᑐᐃᓐᓇᐅᖏᑦᑐᖅ 

ᐊᓯᖏᓐᓂᑦᑕᐅᖅ ᓯᓚᒃᑐᖅᓴᕐᕕᒃᑯᑦ ᐱᖃᖅᑐᐃᑦ 

ᐃᒡᓗᖃᐅᕋᓗᐊᖅᑐᒍᑦ ᐊᒥᒐᕐᒪᑕ ᓇᔪᒐᕐᓂ. ᑕᐃᒪ 

ᐱᑕᖃᖅᑐᖅ ᐃᓕᓐᓂᐊᖅᑐᐃᑦ ᑕᒫᓂᕐᒥᐅᑕᐅᒍᕕᑦ 

ᓇᔪᒐᕐᒦᒍᓐᓇᖅᑐᐃᑦ ᓯᓚᑦᑐᖅᓴᕐᕕᒃ ᐊᔪᓐᖏᑦᑐᖅ.  

ᑭᓯᐊᓂ ᐊᔾᔨᒌᓕᖅᑎᒻᒥᓗᒍ ᑖᒃᑯᐊ ᓯᓚᑖᓂ 

ᐃᖃᓗᐃᑦ ᑕᒡᕗᓐᖓᐅᔪᑦ ᐃᓱᒪᒋᔭᕆᐊᖃᕐᒪᑦ. 

ᖁᐊᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᐱᔭᕇᕋᑦᑕ ᐊᕕᑦᑐᖅᓯᒪᔪᓂ ᓯᓚᑦᑐᖅᓴᕐᕕᖕᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ 

ᒪᒃᐱᖅᑐᒐᖅ N-3. ᓄᓇᕗᑦ ᓯᓚᑦᑐᖅᓴᕐᕕᒃ. 

ᑲᑎᑦᑐᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᒋᐊᓖᑦ. $37,925,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐱᐊᓂᒃᑲᑎᒍ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᑐᓯᔾᔪᑎᖕᓂᒃ ᐅᖃᐅᓯᔅᓴᖃᕈᕕᑦ.  

 

ᐊᖓᔪᖅᑳᑦ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᐊᓇ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᓄᑦ 

ᐱᕕᖃᖅᑎᑕᐅᒐᑦᑕ ᐅᓪᓗᒥ. ᖁᔭᓐᓇᒦᒃ 

ᐊᔭᐅᕈᑎᒋᔭᓯᓐᓄᑦ ᓄᓇᕗᑦ ᓯᓚᑦᑐᖅᓴᕐᕕᒻᒥ ᐊᒻᒪᓗ 

ᖁᑦᓯᓐᓂᖅᓴᓂ ᐃᓕᓐᓂᐊᕋᓱᑦᑐᓂᒃ ᐊᒻᒪᓗ 

ᐃᑲᔪᖅᓱᐃᑲᓐᓂᕈᒪᕗᒍᑦ ᐊᖏᓪᓕᒋᐊᖅᑎᑦᑎᓂᕐᒥᒃ 

ᐱᓕᕆᐊᕆᔭᑦᑎᓐᓂᒃ.  

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᕈᒪᕙᒃᑲ ᑖᒃᑯᐊ ᐃᓕᓐᓂᐊᖅᑎᑦᓯᔩᑦ, 

ᐱᓕᕆᔪᐃᑦ, ᐃᖅᑲᓇᐃᔭᖅᑐᑦ ᓯᓚᒃᑐᖅᓴᕐᕕᒻᒥ 

ᐃᖅᑲᓇᐃᔮᖃᖅᐸᑦᑐᑦ ᐱᔨᑦᑎᕋᐅᑎᖏᓐᓂ 

ᐊᔭᐅᕈᑎᒋᓗᒋ ᐃᓕᓐᓂᐊᒃᑲᓐᓂᕐᓂᐅᔪᑦ. 

ᖁᔭᓐᓇᒦᕈᒪᒋᕙᒃᑲ ᐊᓯᕗᓪᓗ 

ᑮᓇᐅᔭᖃᖅᑎᑦᓯᔨᐅᔪᐃᑦ ᐃᓕᓐᓂᐊᖅᑎᓕᒫᓪᓗ 

ᓂᕈᐊᖃᑦᑕᖅᑐᑦ ᓄᓇᕗᑦ ᓯᓚᑦᑐᖅᓴᕐᕕᒻᒥᒃ. 

ᐊᒻᒪᓗᑦᑕᐅᖅ, ᑕᐃᒃᑯᐊᓗ ᖁᕕᐊᓲᑎᒋᕙᕗᑦ 

ᐃᓕᓐᓂᐊᕌᓂᒃᓯᒪᔪᐃᑦ ᐅᐱᕐᖔᖅ 

ᐃᓕᓐᓂᐊᕐᕕᐅᔪᓂ ᓄᓇᓕᖕᓂ ᐊᒻᒪᓗ 

ᓯᓚᑦᑐᖅᓴᕐᕕᑦᑎᓐᓂ. ᖁᐊᓇ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᕌᔅ. 

ᐃᖅᓱᖅᑏ, ᐊᓐᓂᑎᔪᓐᓇᕈᕕᒋ 

ᐃᖅᑲᓇᐃᔭᖅᑎᖁᑎᖏᑦ.  

ᓄᖅᑲᑲᐃᓐᓇᖅᑕ 2 ᒥᓂᑦᓯᐅᓐᖏᑦᑐᓪᓘᓐᓃᑦ 

ᐊᑐᐃᓐᓇᕈᖅᐸᓪᓕᐊᑎᓪᓗᑕ 

ᐱᓕᕆᐊᖃᕐᓂᐊᕐᓂᑦᑎᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒪᑐᐃᕈᑎᖏᓐᓂᒃ. 

ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 11:26ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 11:28ᒥ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᐃᖅᑲᓇᐃᔭᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓪᓛᒃᑯᑦ. 

ᑲᑎᒪᓂᖅ ᐱᒋᐊᒃᑲᓐᓂᖁᕙᕋ. ᑲᒪᒋᔭᖃᕐᓂᐊᖅᑐᒍᑦ 

ᐃᖅᑲᓇᐃᖅᑐᓕᕆᔨᒃᑯᓐᓂ. ᐊᐱᕆᔪᒪᔭᕋ ᒥᓂᔅᑕ 

ᓇᑲᓱᒃ ᑕᒡᕙᓃᖃᑎᖃᕈᒪᒻᒪᖔᖅ 

ᐃᖅᑲᓇᐃᔭᖅᑎᓂᒃ?  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᐄ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᑕᒡᕙᓃᖃᑕᐅᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓲᒃ, (ᑐᓵᔨᑎᒍᑦ) 

ᑎᑎᕋᖅᑕᐅᓯᒪᓂᐊᕐᖓᑕ ᑖᒃᑯᐊ ᑭᓇᒃᑰᒻᒪᖔᑕ 

ᓇᓗᓇᐃᑲᐃᓐᓇᒃᑭ ᐃᖅᑲᓇᐃᔭᖅᑎᖁᑎᑎᑦ ᐊᒻᒪᓗ 

ᒪᑐᐃᖅᓯᒍᑎᓐᓂ ᐅᖃᕐᓗᑎᑦ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓛᒃᑯᑦ. ᑖᒃᑯᐊ ᐅᓪᓛᖅ 

ᑕᕝᕙᓃᖃᑎᒋᔭᒃᑲ, ᑕᓕᖅᐱᓐᓃᑦᑐᖅ ᓕᐊᔅ ᕼᐃᑭ, 

ᑐᖏᓕᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

ᓴᐅᒥᓐᓃᑦᑐᖅ ᕋᐃᒡᒋᓕ ᐊᓪᓚ, ᐊᐅᓚᑦᑎᔨ 

ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᐃᒃᑯᐊ ᐊᕙᓂ 

ᐃᒃᓯᕚᖅᑐᑦ ᐅᐃᕆᐋᓇ ᕼᐊᕋᒻᒪᒥᓂᒃ 

(ᑐᓵᔨᑎᒎᓕᖅᑐᖅ) ᐃᑲᔪᖅᑎᐅᔪᖅ ᒥᓂᔅᑕᐅᑉ 

ᑐᒡᓕᐊᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᐅᓚᓂᖏᓐᓄᑦ, ᒍᓗᐊᕆᐊ ᐅᓗᖅᓯ, ᐃᑲᔪᖅᑎ 

ᒥᓂᔅᑕᐅᑉ ᑐᖏᓕᖓᓄᑦ, ᐸᕐᓇᓂᕐᒧᑦ 

ᐊᐅᓚᑦᑎᓂᕐᒧᑦ, ᐊᒻᒪᓗ ᐲᑕ ᑲᓐᑲᓐᓵᑲ, 

ᑐᑭᒧᐊᑦᑎᑦᑎᔨ ᐊᑐᐊᒐᓕᕆᓂᕐᒧᑦ, ᐸᕐᓇᐃᓂᕐᒧᑦ 

ᐊᒻᒪᓗ ᑐᓴᐅᒪᖃᑎᒌᓐᓂᕐᒧᑦ.  

 

ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᐅᖃᑎᒃᑲ, ᑕᕝᕙᓃᑉᐳᖓ 

ᓴᖅᑭᓂᐊᕐᓗᒋᑦ ᑮᓇᐅᔭᖅᑑᑏᑦ 2022-23  

ᑮᓇᐅᔭᑦ ᐊᑐᖅᑐᒃᓴᓂᒃ ᐊᒻᒪᓗ 2022-26-ᒧᑦ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᒋᔭᐅᓲᖑᕗᑦ 

ᓯᕗᓕᖅᑎᒋᔭᐅᓲᖑᓪᓗᑎᒡᓗ ᓄᓇᕗᑦ ᒐᕙᒪᒃᑯᓐᓂ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐊᒻᒪ 

ᐃᑲᔪᖅᑐᖅᑕᐅᕙᒃᖢᑎᒃ ᐱᓕᕆᕝᕕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂᒃ, 

ᐱᓕᕆᐊᖏᓐᓂᒃ ᐊᒻᒪ ᒪᓕᒐᓕᐊᖑᔪᒪᔪᓂᒃ 

ᐱᕙᓪᓕᐊᑎᑕᐅᔪᓂᒃ, ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐃᓂᕐᒥᒃ, 

ᐃᖅᑲᓇᐃᔭᖅᑎᓂᒃ ᐱᓕᒻᒪᒃᓴᖅᑎᑦᑎᓂᕐᒧᑦ ᐊᒻᒪ 

ᐱᕙᓪᓕᐊᑎᑦᑎᓂᕐᒧᑦ, ᐃᖅᑲᓇᐃᔭᖅᑎᑖᖅᑐᕐᓂᕐᒧᑦ, 

ᐃᖅᑲᓇᐃᔭᖅᑐᓕᕆᓂᕐᒧᑦ, ᐃᖅᑲᓇᐃᔮᑦ 

ᖃᐅᔨᓴᖅᑕᐅᔾᔪᑎᓄᑦ ᐊᒻᒪ ᐃᖅᑲᓇᐃᔭᖅᑎᓄᑦ 

ᖃᓄᐃᓐᖏᑦᑎᐊᕈᓯᕐᓄᑦ. ᐅᑯᐊ 

ᖃᐅᔨᒪᔾᔪᑕᐅᔪᓐᓇᖅᑐᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᕆᕙᓪᓕᐊᔭᖏᑦ 

ᐱᓕᕆᐊᖏᓪᓗ ᐊᐅᓚᑕᐅᔪᓐᓇᖁᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ 

ᐱᐅᓯᖃᕐᓗᑎᒃ.  

 

2022-23-ᒧᑦ, ᐱᓕᕆᕝᕕᒐ ᑲᑎᖦᖢᒋᑦ 

ᐊᐅᓚᑦᑎᔾᔪᑎᓄᑦ ᑮᓇᐅᔭᖃᕐᓂᐊᖅᐳᑦ $27.8 

ᒥᓕᐊᓂᒃ ᐅᑯᓂᖓ ᐱᖓᓱᓂᒃ ᐱᕐᔪᐊᖃᓛᖑᓪᓗᑎᒃ:  

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐊᑭᓕᐅᓯᐊᓄᑦ ᐃᑲᔫᓯᐊᓄᓪᓗ $19 ᒥᓕᐊᓐ; 

 ᐱᔨᑦᑎᕋᐅᑎᓄᑦ ᑳᓐᑐᓛᒃᑕᐅᔪᑦ $4.2 ᒥᓕᐊᓐ; ᐊᒻᒪ  

 ᐱᔨᑦᑎᕋᐅᑎᑦ ᓂᐅᕕᐊᖑᓯᒪᔪᑦ $2.2 ᒥᓕᐊᓐ. 
 

ᐃᒃᓯᕙᐅᑖᖅ, ᐊᓕᐊᓇᐃᒍᓱᒃᐳᒍᑦ ᑐᓴᖅᑎᑦᑎᔪᓐᓇᕋᑦᑕ 

ᐊᓂᒍᖅᑎᓯᒪᓕᖅᑕᑦᑎᓐᓂᒃ ᐸᕐᓇᒃᓯᒪᔭᑦᑎᓐᓂᒡᓗ 

ᐱᕙᓪᓕᐊᔾᔪᑎᒃᓴᓂᒃ ᐱᓕᕆᔾᔪᑎᒃᓴᓂᒡᓗ 

ᐃᖏᕐᕋᑦᑎᐊᖅᑐᓂᒃ ᑭᐅᔪᓐᓇᑦᑎᐊᖅᑐᓂᒡᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᕐᓂᒃ, ᐱᓕᕆᐊᓂᒃ, 

ᐊᔪᕈᓐᓃᖅᓴᐅᑎᓂᒃ, ᐊᒻᒪ ᐱᔨᑦᑎᕋᐅᑎᓂᒃ, 

ᐃᖅᑲᓇᐃᔭᕐᕕᑦᑎᓐᓂ ᐊᒃᓱᕈᕐᓇᖅᑐᑦ 

ᓴᖅᑭᕈᓘᔭᖅᐸᒃᑲᓗᐊᖅᑎᓪᓗᒋᑦ ᓄᕙᒡᔪᐊᕐᓇᖅ-19 

ᖃᓂᒻᒪᒍᑕᐅᕙᓪᓕᐊᔪᖅ ᐱᔾᔪᑎᒋᓪᓗᒍ.  
 

ᐃᓕᑕᕆᐅᒪᓪᓗᒍ ᑕᒪᓐᓇ ᖃᓄᐃᓐᖏᑦᑎᐊᕐᓗᓂ 

ᐃᖅᑲᓇᐃᔭᕐᕕᖃᕆᐊᖃᕐᓂᖅ ᒪᓕᒃᑕᐅᔭᕆᐊᖃᕐᒪᑦ 

ᐃᖅᑲᓇᐃᔭᖅᑎᕗᑦ ᖃᓄᐃᓐᖏᑦᑎᐊᕈᓯᖏᑦ 

ᖃᓄᐃᓐᖏᑦᑎᐊᖏᓐᓇᖁᓪᓗᒋᑦ, ᐱᓕᕆᕝᕕᒐ 

ᐱᒋᐊᖅᑎᑦᑎᓚᐅᖅᐳᖅ ᐃᖅᑲᓇᐃᔭᕐᕕᑦᑎᒍᑦ, 

ᐊᑕᖐᔪᒥᒃ, ᒪᓕᒃᑐᓂᒡᓗ ᑭᐅᔾᔪᑎᓂᒃ ᓄᕙᒡᔪᐊᕐᓇᖅ-

19 ᓄᓇᕐᔪᐊᕐᒥ ᖃᓂᒻᒪᒍᑕᐅᕙᓪᓕᐊᔪᒧᑦ ᑭᖑᓂᐊᒍᓪᓗ 

ᒪᓕᒋᐊᖃᓚᐅᖅᖢᑎᒃ ᓄᓇᕗᒻᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ ᐊᒻᒪ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ 

ᖃᐅᔨᓴᖅᑎᒃᑯᓐᓄᑦ, ᑎᓕᐅᕆᔾᔪᑎᓂᒃ ᓄᓇᕗᒥᐅᓄᑦ 

ᐱᔨᑦᑎᕋᐃᓐᓇᖅᑎᓪᓗᒋᑦ.  
 

ᐃᒃᓯᕙᐅᑖᖅ, ᓄᕙᒡᔪᐊᕐᓇᖅ-19-ᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᑎᓕᐅᕈᑕᐅᖏᓐᓇᓚᐅᖅᑐᑦ ᐃᓱᓕᓚᐅᖅᑑᒐᓗᐊᑦ 

ᐊᐃᕆᓕ 11, 2022-ᒥ, ᓄᓇᕗᑦ ᒐᕙᒪᒃᑯᑦ 

ᑲᒪᒋᔭᒃᓴᖃᖅᐳᑦ ᐃᖅᑲᓇᐃᔭᖅᑎᑦᑎᔨᐅᑎᓪᓗᒋᑦ, 

ᒪᓕᒡᓗᒍ ᓄᓇᕗᒻᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᖅ 

ᓴᐳᔾᔭᐅᖁᓪᓗᒋᑦ ᐃᖅᑲᓇᐃᔭᖅᑎᖏᑕ 

ᖃᓄᐃᓐᖏᑦᑎᐊᕈᓯᖏᑦ ᐊᒻᒪ 

ᐊᑦᑕᕐᓇᖅᑐᒧᐊᖅᑕᐃᓕᔾᔪᓯᖏᑦ. ᑖᓐᓇ ᐱᔾᔪᑎᒋᓪᓗᒍ, 

ᐃᖅᑲᓇᐃᔭᕐᕕᒃᐳᑦ ᐃᖅᑲᓇᐃᔭᖅᑏᓪᓗ ᓱᓕ 

ᐅᔾᔨᖅᓱᑦᑎᐊᖏᓐᓇᕆᐊᖃᕐᓂᐊᖅᑐᑦ 

ᐊᐃᑦᑐᕐᓗᐃᖃᑦᑕᐅᑎᑦᑕᐃᓕᒪᓗᑎᒃ ᖃᓂᒪᓐᓇᒥᑦ 

ᐊᓯᖏᑦ ᐊᑐᕆᐊᓖᑦ ᐲᖅᑕᐅᑎᓪᓗᒋᑦ. 
 

 ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕖᑦ 

ᑎᑎᕋᖃᑦᑕᕐᓂᐊᖅᐳᑦ ᐃᓂᒋᔭᒥᓂᑦ 

ᐅᓗᕆᐊᓇᖅᑐᓂᒃ ᖃᐅᔨᓴᕈᑎᒥᒃ ᐊᐅᓚᑦᑎᔾᔪᑎᓂᒃ 

ᓴᖅᑭᔮᖅᑎᑦᑎᑦᑎᐊᖁᓪᓗᒋᑦ.  

 ᐃᖅᑲᓇᐃᔭᖅᑏᑦ ᑎᑎᕋᕐᓂᐊᖅᐳᑦ ᓇᖕᒥᓂᖅ 

ᐅᓗᕆᐊᓇᖅᑐᒥᒃ ᖃᐅᔨᓴᕈᑎᒥᒃ ᓇᓗᓇᐃᖅᓯᓗᑎᒃ 

ᓄᕙᒡᔪᐊᕐᓇᒧᑦ-19-ᒧᑦ ᐊᒃᑐᐊᓂᓖᑦ ᐅᓄᕆᐊᓇᖅᑐᑦ 

ᐃᖅᑲᓇᐃᔮᒥᓄᑦ ᑲᒪᒋᔭᐅᓂᖏᓐᓂᒃ.  

 ᐃᖅᑲᓇᐃᔭᖅᑏᑦ ᒪᑐᐊᖅᓯᒪᖃᑦᑕᕐᓂᐊᖅᐳᑦ 

ᐅᐸᒃᑕᐅᒐᔪᒃᑐᓂᒃ ᐃᒡᓘᑉ ᐃᓗᐊᓂ. ᓱᓕ ᒪᑐᐊᕐᓂᒃ 

ᐱᑎᑕᐅᖃᑦᑕᕐᓂᐊᖅᐳᑦ.  
 

ᐃᒃᓯᕙᐅᑖᖅ, ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐱᓕᕆᐊᖑᕙᒃᑐᖅ 

ᐊᐅᓚᑕᐅᓪᓗᓂ ᐱᓕᕆᕝᕕᓐᓄᑦ 

ᐊᑐᐃᓐᓇᐅᑎᑦᑎᓲᖑᕗᑦ ᐃᖅᑲᓇᐃᔮᒃᓴᓂᒃ 

ᒐᕙᒪᒃᑯᓐᓂ ᖁᑦᑎᖕᓂᖅᓴᓄᑦ 

ᐃᓕᓐᓂᐊᕐᕕᖕᒥᐅᑕᓄᑦ ᐊᒻᒪ ᓯᓚᑦᑐᖅᓴᕐᕕᖕᒥᐅᑕᓄᑦ 

ᐊᔪᕈᓐᓃᖅᐹᓪᓕᖁᓪᓗᒋᑦ, ᖃᐅᔨᕚᓪᓕᖁᓪᓗᒋᑦ, 

ᐊᒻᒪ ᐱᔪᓐᓇᕐᓂᖅᑖᖁᓪᓗᒋᑦ 

ᐱᓕᕆᐊᒃᑯᒥᒋᔭᖏᓐᓂᒃ ᐊᒻᒪ/ᐅᕝᕙᓘᓐᓃᑦ 

ᖃᐅᔨᓴᕈᒪᔭᖏᓐᓂᒃ. 2022-ᒥ ᐊᐅᔭᒃᑯᑦ, ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑦᑎᓚᐅᖅᐳᑦ 229-ᓂᒃ 

ᐃᓕᓐᓂᐊᖅᑎᓂᒃ, 192 (84 ᐳᓴᓐᑎ) ᓄᓇᕗᒥᐅᑕᑦ 

ᐃᓅᓪᓗᑎᒃ. ᐅᓇ ᐱᓕᕆᐊᖅ ᐃᑲᔪᖅᓱᐃᕗᖅ 

ᐊᕐᕕᓂᓕᒋᓕᖅᑕᖓᓐᓂᒃ ᒪᓕᒐᓕᐅᕐᕕᖕᒥᐅᑦ 

ᓯᕗᓪᓕᐅᑎᔪᒪᔭᖏᓐᓂᒃ, “ᐱᕚᓪᓕᖅᑎᑕᐅᖁᓪᓗᒋᑦ 

ᐱᓕᕆᐊᖑᖔᕈᓐᓇᖅᑐᑦ 

ᐃᖅᑲᓇᐃᔭᖅᑎᖃᑦᑕᖅᐸᒌᕐᓗᒋᑦ ᖁᑦᑎᖕᓂᖅᓴᓄᑦ 

ᐃᓕᓐᓂᐊᕐᕕᖕᒥᐅᑕᑦ ᐊᒻᒪ ᓯᓚᑦᑐᖅᓴᕐᕕᖕᒥᐅᑕᑦ 

ᐃᓕᓐᓂᐊᖅᑐᑦ ᐊᕐᕌᒍᒥ.” ᐱᓕᕆᕝᕕᒐ 

ᐅᔾᔨᕐᓇᖅᑐᓂᒃ ᐱᐅᓯᒋᐊᖅᑎᑦᑏᓐᓇᕐᓂᐊᖅᐳᑦ 

ᐊᐅᔭᒃᑯᑦ ᐃᖅᑲᓇᐃᔭᓚᐅᑲᖕᓂᐊᖅᑐᖅ 

ᐃᓕᓐᓂᐊᖅᑎᓄᑦ ᐱᓕᕆᐊᕆᑎᑕᐅᕙᒃᑐᒥᒃ 

ᐱᕕᖃᖁᓪᓗᒋᑦ ᓴᖅᑭᑕᐅᓂᐊᕐᓂᖓᓄᑦ 

ᐊᔪᓐᖏᑦᑎᐊᖅᑐᑦ ᓯᕗᓂᒃᓴᑦᑎᓐᓂ 

ᐃᓇᖐᔪᓐᓇᓛᕐᒪᑕ ᐃᖅᑲᓇᐃᔮᒃᓴᓂᒃ ᒐᕙᒪᒃᑯᓐᓂ, 

ᐃᑲᔪᖅᓱᕐᓗᒋᑦ ᑲᑐᔾᔨᖃᑎᒌᖕᓂᕗᑦ. ᐃᓚᖓᑦ 

ᐃᕐᖐᓐᓇᖅ ᐱᓕᕆᐊᖑᔭᕆᐊᓕᑦ ᐱᓕᕆᕝᕕᓐᓄᑦ 

ᐱᓕᕆᐊᕆᔭᐅᔪᑦ ᐱᕚᓪᓕᖅᑎᑕᐅᖁᓪᓗᒍ 

ᐱᓕᕆᐊᓄᑦ ᑮᓇᐅᔭᑦ ᐊᑐᖅᑐᒃᓴᑦ 

ᐃᓚᔭᐅᒃᑲᓐᓂᖅᖢᑎᒃ $1.605 ᒥᓕᐊᓂᒃ ᑲᑎᓪᓗᒋᑦ 

ᐊᑭᖃᖅᑎᒋᔪᒧᑦ $2.59 ᒥᓕᐊᓂᒃ, 

ᑮᓇᐅᔭᖃᖅᑎᑕᐅᓪᓗᑎᒃ ᐱᓕᕆᕝᕕᑦᑎᓐᓄᑦ 

ᓈᒻᒪᒃᓯᓕᖅᑕᐅᖁᓪᓗᒋᑦ ᐱᔭᐅᒋᐊᓕᖕᓄᑦ ᑖᒃᑯᓇᓂ 

ᐱᓕᕆᐊᓂᒃ. 
 

ᐃᒃᓯᕙᐅᑖᖅ, ᐱᓕᕆᕝᕕᐅᑎᓪᓗᑕ, ᐱᓕᕆᐊᒃᓴᖃᕋᑦᑕ 

ᑐᕌᒐᕆᓇᓱᐊᖅᑕᕗᑦ ᐱᓕᕆᐊᕆᓗᑎᒍᑦ 

ᑎᑎᕋᖅᓯᒪᓂᓕᒃ 23 ᓄᓇᕗᒻᒥ ᐊᖏᕈᑎᓂᒃ 

ᐊᓂᒍᐃᔾᔪᑎᒃᓴᑦ ᑭᒡᒐᖅᑐᐃᔪᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. ᐱᓕᕆᕝᕕᒐ ᖃᐅᔨᓴᖃᑦᑕᖅᐳᑦ 

ᒐᕙᒪᒃᑯᓐᓂᓕᒫᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᓂᒃ, ᐊᒻᒪ ᐱᓕᕆᕝᕕᖕᓂ ᐊᒻᒪ ᒐᕙᒪᒃᑯᓐᓂ 

ᑎᒥᒋᔭᐅᔪᑦ ᐅᓂᒃᑳᓕᐅᖃᑦᑕᖅᐳᑦ ᒪᕐᕈᐃᖅᓱᖅᖢᑎᒃ 

ᐊᕐᕌᒍᒥ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᑐᕌᒐᖏᓐᓂᒃ. ᒐᕙᒪᒃᑯᑦ ᐊᓂᒍᐃᓚᐅᖅᐳᑦ 85 ᐳᓴᓐᑎ 

ᕿᓚᒻᒥᐅᔪᒃᑯᑦ ᑐᕌᒐᖏᓐᓂᒃ 2,127.2-ᐅᓪᓗᑎᒃ 

ᐃᓄᐃᑦ ᐅᓪᓗᓕᒫᕐᒧᑦ ᐃᖅᑲᓇᐃᔭᖅᑎᑦ, 2021-22 

ᑎᓴᒪᐅᓕᖅᑲᖓᔪᖅ ᓯᕗᓪᓕᖅᐹᕐᒥ.  

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓕᐊᓇᐃᒍᓱᑦᑎᐊᖅᑐᒍᑦ 

ᐱᓕᕆᐊᖑᑦᑎᐊᕐᓂᖏᓐᓂᒃ ᐊᒫᖅᑖᕐᓂᖅ 

ᐃᓕᓐᓂᐊᖅᑐᑦ ᓄᖅᑲᖓᔾᔪᑎᒧᑦ, ᒫᓐᓇ 23-ᓂᒃ 

ᐃᓅᓪᓚᕆᖕᓂᒃ ᐃᖅᑲᓇᐃᔭᖅᑎᖃᖅᑐᑦ 

ᐊᔾᔨᒌᓐᖏᑦᑐᓂᒃ ᓯᓚᑦᑐᖅᓴᕐᕕᖕᒥ 

ᐊᔪᓐᖏᔾᔪᑎᑖᖅᐸᒃᖢᑎᒃ ᐊᔪᕈᓐᓃᕈᑎᒃᓴᖏᓐᓂᒃ 

ᐱᓇᔪᖃᑕᐅᔪᓐᓇᕐᓗᑎᒃ ᐱᓕᕆᔨᓪᓚᕆᖕᓄᑦ 

ᐱᓕᕆᐊᒃᓴᕆᔭᐅᓲᓂᒃ ᐊᐅᓚᑦᑎᔨᐅᕝᕕᐅᓲᓂᒡᓗ 

ᒐᕙᒪᒃᑯᓐᓂ. ᒫᓐᓇᒧᑦ ᑎᑭᖦᖢᒍ, ᖁᓕᐅᓕᖅᐳᑦ 

ᐃᖅᑲᓇᐃᔭᖅᑎᑦ ᐊᓂᒍᐃᓯᒪᓕᖅᑐᑦ ᐊᒫᖅᑖᕐᓂᕐᒧᑦ 

ᐃᓕᓐᓂᐊᖅᑕᐅᔪᒃᓴᓄᑦ ᓄᖅᑲᖓᓂᐊᕐᓗᓂ.  
 

ᐃᒃᓯᕙᐅᑖᖅ, ᐱᓕᕆᐊᒃᓴᖃᖅᑐᒍᑦ ᐃᖅᑲᓇᐃᔭᕐᕕᖕᒥ 

ᐃᓄᐃᑦ ᖃᐅᔨᒪᔭᑐᖃᖏᓐᓂ ᑐᓐᖓᕕᓕᖕᓂᒃ 

ᐱᓕᕆᔪᓐᓇᕐᓗᑕ. ᐅᓗᕆᐊᓇᓐᖏᑦᑐᒥᑦ 

ᐃᒃᐱᒍᓱᑦᑎᐊᖅᑐᒥᒃ ᐃᖅᑲᓇᐃᔭᕐᕕᖃᖅᑎᑦᑎᓂᖅ 

ᐱᑕᖃᓐᖏᑦᑐᓂᒃ ᖃᓄᑐᐃᓐᓇᖅ ᐸᒡᕕᓵᕆᔪᓂᒃ 

ᐃᖅᑲᓇᐃᔭᖅᑎᓕᒫᓄᑦ ᐃᓚᒋᔭᐅᕗᖅ ᐆᒪ 

ᑐᓐᖓᕕᐊᓄᑦ ᐃᓅᖃᑎᒌᑦᓯᐊᕐᓂᕐᒧᑦ. 

ᐃᒃᐱᒋᔭᖃᑦᑎᐊᕐᓂᖅ ᐊᓯᒥᒃ, ᐃᓅᖃᑎᒌᑦᑎᐊᕐᓂᖅ 

ᑲᒪᒋᔭᖃᑦᑎᐊᕐᓂᕐᓗ ᐃᓄᖕᓂᒃ. ᐃᖅᑲᓇᐃᔭᕐᕕᒃᐳᑦ 

ᖃᓄᐃᓐᖏᑦᑎᐊᖅᑐᓕᕆᔨᒃᑯᑦ ᑲᒪᒋᔭᒃᓴᖃᓲᖑᓪᓗᑎᒃ 

ᓱᒋᐊᖅᑕᐅᓐᓇᓐᖏᑦᑐᒥᒃ, ᐊᑕᖐᓪᓗᑎᒃ, ᐊᒻᒪ 

ᑲᑐᔾᔨᖃᑎᒌᒍᑕᐅᓪᓗᑎᒃ ᐋᖅᑭᒋᐊᖅᐸᒡᓗᒋᑦ 

ᐃᖅᑲᓇᐃᔭᕐᕕᖕᓂᒃ ᐱᔾᔪᑕᐅᓲᑦ. ᐃᓚᖏᑦ ᐆᒃᑑᑎᒃᓴᑦ 

ᐃᑲᔪᖅᑐᐃᔾᔪᓯᑦ ᐃᖅᑲᓇᐃᔭᖅᑎᓄᑦ ᐊᒻᒪ 

ᐃᖅᑲᓇᐃᔭᕐᕕᖕᓄᑦ ᒪᓂᒻᒪᒃᑎᑕᐅᔪᑦ ᐃᖅᑲᓇᐃᔭᕐᕕᖕᒧᑦ 

ᐅᑎᕐᓂᐊᕐᓗᓂ ᐊᑲᐅᓛᑦ ᐱᓕᕆᔾᔪᓰᑦ, ᐃᖅᑲᓇᐃᔭᖅᑎᑦ 

ᐃᑲᔪᕐᓗᒋᑦ ᐃᖅᑲᓇᐃᔭᕐᕕᖏᓐᓂᒃ ᓲᕐᓗ 

ᐋᓐᓂᐊᕕᓕᐊᕆᐊᖃᖅᐸᑕ, ᐃᖢᐊᓐᖏᓕᐅᕈᑎᓂᒃ 

ᐋᖅᑭᒃᓱᐃᓂᖅ ᐊᑲᐅᓐᖏᓕᐅᕈᑎᓂᒃ, ᐃᖅᑲᓇᐃᔭᕐᕖᑦ 

ᖃᐅᔨᓴᖅᑕᐅᓗᑎᒃ ᐊᒻᒪ ᐊᓯᐊᒍᖔᖅ 

ᐊᑲᐅᓐᖏᓕᐅᕈᑎᓂᒃ ᐋᖅᑭᒃᓯᔪᓐᓇᕐᓗᑎᒃ.  
 

ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᔪᑦ ᒪᓕᒃᖢᒍ 

ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᓐᖓᕕᖏᓐᓂᑦ 

ᑐᓐᖓᓇᕐᓂᖅ ᐃᖅᑲᓇᐃᔭᕐᕕᖕᒥᒃ 

ᑐᓐᖓᓇᖅᑎᑦᑎᓂᕐᒥᒃ, ᑐᓐᖓᓱᒃᑎᑦᑎᓂᖅ 

ᐊᖏᖅᓯᒪᓂᕐᓗ ᓄᓇᕗᒻᒥᐅᓂᑦ, 

ᐃᖅᑲᓇᐃᔭᖃᑎᑦᑎᓐᓂᒃ ᐊᓯᖏᓐᓂᒡᓗ. 

ᐱᓕᕆᕝᕕᖕᒥᐅᑕᒃᑲ ᐱᕙᓪᓕᐊᑎᑦᑎᖕᒪᑕ ᓄᑖᕐᒥ 

ᓄᓇᕗᑦ ᒐᕙᒪᒃᑯᓐᓄᓕᒫᖅ ᑐᓐᖓᓱᒃᑎᑦᑎᓂᕐᒧᑦ 

ᐱᓕᕆᐊᒃᓴᒥᒃ ᐃᑲᔪᖅᑐᐃᔾᔪᑎᒃᓴᒥᒃ ᒫᓐᓇᓕᓴᕐᓄᑦ 

ᓄᑖᓂᒃ ᐃᖅᑲᓇᐃᔭᖅᑎᑦ ᑐᑭᓯᑎᑕᐅᕚᓪᓕᕈᑎᓄᑦ 

ᐱᓕᕆᐊᖑᕙᓪᓕᐊᔪᒪᔪᓂᒃ ᐊᑐᐃᓐᓇᕈᖅᑎᓪᓗᒋᑦ 

ᐊᑐᖅᑕᐅᒐᔪᒃᑐᑦ ᐊᒻᒪ ᒪᓕᑦᑎᐊᖅᑐᑦ ᑐᑭᓯᒋᐊᒐᒃᓴᑦ 

ᐃᖅᑲᓇᐃᔭᖅᑎᑖᓵᓄᑦ ᐊᖓᔪᖅᑳᖏᓐᓄᓪᓗ 

ᐃᕐᖐᓐᓈᖅᑕᐅᒃᑯᑦ ᐋᖅᑭᒃᓯᒪᓗᑎᒃ. ᐅᑯᐊ 

ᐱᓕᕆᐊᒃᓴᑦ ᐃᑲᔫᑕᐅᓂᐊᖅᐳᑦ 

ᐃᖅᑲᓇᐃᔮᖅᑖᓵᖅᑐᓄᑦ ᑐᓐᖓᓱᒃᑎᑕᐅᓗᑎᒃ, 

ᓱᖏᐅᓴᕐᓗᑎᒃ ᓄᓇᕗᑦ ᒐᕙᒪᒃᑯᑦ 

ᐋᖅᑭᒃᓯᒪᓂᕆᔭᖓᓄᑦ, ᐃᓕᖅᑯᓯᖓᓐᓄᑦ, ᐊᒻᒪ 

ᐊᑐᐊᒐᖏᓐᓄᑦ, ᑐᑭᓯᐊᓕᕐᓗᑎᒡᓗ 

ᐃᖅᑲᓇᐃᔭᕐᕕᒋᔭᖅ/ᐃᖅᑲᓇᐃᔭᖅᑎᑦ 

ᓂᕆᐅᒋᔭᖏᓐᓂᒃ ᑲᒪᒋᔭᒃᓴᖏᓐᓂᒡᓗ. 

 

ᐃᒃᓯᕙᐅᑖᖅ, ᐱᓕᕆᕝᕕᒐ ᐃᓕᓐᓂᐊᖅᑎᑦᑎᖃᑦᑕᖅᐳᑦ 

ᐱᓕᒻᒪᒃᓴᖅᑎᑦᑎᕙᒃᖢᑎᒡᓗ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᓄᑦ, ᐊᒃᓱᕈᕈᑎᒋᔭᐅᒋᐊᒃᑲᓐᓂᕐᓗᓂ 

ᐃᓄᖕᓂᑦ ᐃᖅᑲᓇᐃᔭᖅᑎᖃᕆᐊᖃᕐᓂᖅ ᐊᒻᒪ 

ᐱᕙᓪᓕᐊᑎᑦᑎᓗᑕ ᓴᓐᖏᔪᓂᒃ ᐃᓄᖕᓂᒃ 

ᓯᕗᓕᖅᑎᒃᓴᓂᑦ ᒐᕙᒪᒃᑯᓐᓄᑦ ᐊᒻᒪ ᓄᓇᕗᒻᒧ. ᐅᑯᐊ 

ᓇᓗᓇᐃᖅᓯᒪᔪᑦ ᐱᓕᕆᐊᒃᓴᑦ ᐋᖅᑭᒃᑕᐅᓚᐅᖅᐳᑦ 

ᓴᖅᑭᑕᐅᓚᐅᖅᐳᓪᓗ ᑮᓇᐅᔭᓕᕆᓐᓇᖅ ᐊᕐᕌᒎᓵᖅᑐᒥ: 

 

 ᐃᓅᓪᓗᑎᒃ ᓯᕗᓕᖅᑎᓄᑦ ᐱᕙᓪᓕᐊᑎᑦᑎᓂᕐᒧᑦ 

ᐱᓕᕆᐊᑦ ᓄᑖᖑᓪᓗᓂ ᐱᓕᕆᐊᖑᕙᓪᓕᐊᔪᒪᔪᖅ 

ᐋᖅᑭᒃᑕᐅᓯᒪᓪᓗᓂ ᓄᓇᕗᒻᒥ ᐃᓅᓪᓗᑎᒃ 

ᓯᕗᓕᖅᑎᓄᑦ ᐱᔪᓐᓇᕐᓂᖃᖅᑐᓄᑦ ᓄᓇᕗᑦ 

ᒐᕙᒪᒃᑯᓐᓂ. ᐅᑭᐅᒃ ᒪᕐᕉᒃ ᐊᑐᖅᑎᓪᓗᒋᑦ, 

ᐱᓕᕆᐊᖅ ᐃᑲᔪᖅᑐᐃᔾᔪᑕᐅᓂᐊᖅᐳᖅ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑕᐅᔪᖅ 

ᐊᓂᒍᖅᑕᐅᓚᐅᕐᓗᓂ ᐃᓕᑕᕆᔭᐅᔾᔪᑎᑖᖅᑐᓂᒃ 

ᓯᕗᓕᖅᑎᐅᓂᕐᒧᑦ ᐊᒻᒪ ᐊᐅᓚᑦᑎᔨᐅᓂᕐᒧᑦ ᐋᑕᐹᒡᑲ 

ᓯᓚᑦᑐᖅᓴᕐᕕᒡᔪᐊᕐᒥ. ᒫᓐᓇᒃᑯᑦ 12-ᓂᒃ 

ᐃᓚᐅᔪᖃᖅᐳᖅ ᑕᒪᑐᒧᖓ ᐱᓕᕆᖃᑎᒌᖕᓂᐅᔪᒧᑦ. 

 

 ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᓕᑕᕆᔭᐅᔾᔪᑎᑖᖅᑎᑦᑎᔾᔪᑎᖓᑦ 

ᐊᑐᐃᓐᓇᕈᕈᑕᐅᓂᐊᖅᐳᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓗᐊᖅᓴᐃᔨᓄᑦ 

ᐱᓕᒻᒪᒃᓴᖅᑎᑕᐅᕙᒡᓗᑎᒃ ᐊᑲᐅᓛᓂ ᐱᓕᕆᔾᔪᓯᕐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᐱᓕᕆᐊᖅ 

ᐃᓱᓕᑕᐅᒃᐸᑦ ᑐᕌᕈᑕᐅᓂᐊᖅᐳᖅ ᑲᓇᑕᒧᑦ 

ᐋᖅᑭᒃᑕᐅᓯᒪᔪᒥᒃ ᐊᑎᖃᓕᕐᓗᓂ - 

ᐸᐃᑉᐹᖅᑖᖅᓯᒪᔪᑦ ᓈᓴᐃᔨᒻᒪᕇᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ. ᓯᕗᓪᓕᑦ ᑲᑎᓐᖓᔪᑦ 

40-ᓂᒃ ᐃᓚᐅᔪᖃᖅᐳᖅ ᐃᓅᓪᓗᑎᒃ ᐊᒻᒪ ᐊᓯᖏᑦ 

ᐅᕕᓂᖃᑎᒋᓐᖏᑕᖏᑦ. 

 

 ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᐱᓕᕆᐊᒃᓴᓄᑦ 

ᐃᑲᔪᖅᑐᐃᓲᖑᕗᑦ ᐊᒻᒪ ᐱᕙᒌᔭᓲᖑᕗᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᔪᓐᓇᖁᓪᓗᒋᑦ 

ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᐱᓕᕆᔨᑦ 

ᑎᒃᑯᐊᖅᑕᐅᕙᒡᓗᑎᒃ ᓄᓇᕐᔪᐊᒃᑯᑦ 

ᐃᓕᑕᕆᔭᐅᓯᒪᔪᖅ ᐱᓕᕆᐊᓄᑦ ᐊᐅᓚᑦᑎᕕᖕᒥ 

ᐱᓕᕆᔨᓄᑦ. ᐱᕚᓪᓕᖅᑎᓪᓗᒋᑦ ᐃᓄᖕᓄᑦ 

ᐃᖅᑲᓇᐃᔮᕆᔭᐅᔪᑦ ᐱᓕᕆᐊᓂᒃ ᐊᐅᓚᑦᑎᓂᕐᒧᑦ 

ᐊᔪᓐᖏᔾᔪᑕᐅᓂᐊᖅᐳᖅ ᐱᕙᓪᓕᐊᓂᕆᔭᐅᔪᒥᒃ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔾᔪᓯᕐᒥᒡᓗ ᒐᕙᒪᒃᑯᓐᓂ ᐱᓕᕆᐊᓄᑦ 

ᐱᓕᕆᐊᒃᓴᓄᓪᓗ ᒪᓕᒃᑐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. ᓄᓇᕗᒻᒥ ᐃᓅᓪᓗᑎᒃ 

ᑲᑎᓐᖓᔪᑦ 18-ᓂᒃ ᐃᓚᐅᔪᖃᖅᖢᓂ ᖃᖓᑦᑎᐊᖅ 

ᐊᓂᒍᐃᓚᐅᖅᐳᑦ ᑖᒃᑯᓇᓐᖓᑦ ᐃᓕᓐᓂᐊᖅᑕᐅᔪᓂᒃ.  

 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᑦ ᒫᓐᓇ 

ᐃᒡᓗᑭᒃᓴᖅᑐᒻᒪᕆᐅᖕᒪᑕ ᐊᒻᒪ ᓇᖕᒥᓂᕆᔭᐅᔪᓂᒃ 

ᐃᒡᓗᑭᒃᓴᕆᓪᓗᑎᒃ, ᑖᓐᓇᓗ ᐅᔾᔨᕐᓇᖅᑐᒻᒪᕆᖕᒥ 

ᐊᒃᑐᐃᔾᔪᑕᐅᓯᒪᓪᓗᓂ ᓈᒻᒪᖅᑰᑦᑎᓪᓗᐊᖅᑐᓄᑦ 

ᐃᖅᑲᓇᐃᔮᓄᑦ ᐱᓇᔪᒡᕕᐅᔪᓐᓇᖅᑐᓄᑦ. 2021-22 

ᐱᒋᐊᓵᖅᑎᓪᓗᒍ, ᑲᒪᒋᔭᐅᒋᐊᖃᕐᓂᖏᑦ 

ᑕᕝᕙᓐᖓᑳᓪᓚᒃ ᐊᒃᐸᕆᐊᖅᑕᐅᔪᓂᒃ ᐊᑐᐃᓐᓇᐅᔪᓂᒃ 

ᐃᒡᓗᓂᒃ ᓄᓇᕘᓕᒫᒥ ᐱᔪᓐᓇᖅᑎᑦᑎᓚᐅᖅᐳᑦ 

ᐊᑕᖏᖅᖢᒍ ᖃᐅᔨᓴᖅᑕᐅᓪᓗᓂ 

ᑐᓴᐅᒪᖃᑎᒌᒍᑕᐅᓪᓗᓂᓗ 

ᐱᓕᕆᕝᕕᓕᒫᓄᑦ/ᒐᕙᒪᒃᑯᓐᓄᑦ ᑎᒥᖁᑎᒋᔭᐅᔪᓕᒫᑦ 

ᐊᖓᔪᖅᑳᒡᒍᑎᓄᑦ ᓯᕗᓪᓕᐅᔾᔭᐅᓂᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐱᓇᔪᒃᑕᐅᓲᑦ 

ᐃᖅᑲᓇᐃᔮᒃᓴᓂᒃ, ᐃᒡᓗᖃᖅᑎᑕᐅᔪᓂᒃ 

ᐃᒡᓗᖃᖅᑎᑕᐅᓐᖏᑦᑐᓂᒡᓗ. ᑕᐃᒃᑯᐊᑐᐊᖅ 

ᐱᕐᔪᐊᖑᓪᓗᑎᒃ ᐱᔭᐅᒋᐊᓕᑦ ᓄᓇᓕᖕᓂ ᐊᒻᒪ ᓄᓇᕗᑦ 

ᒐᕙᒪᒃᑯᓐᓂ ᐊᐅᓚᑦᑎᔨᓄᑦ ᐃᖅᑲᓇᐃᔮᕆᔭᐅᔪᑦ 

ᐃᓱᒪᒋᔭᐅᕙᓪᓕᐊᑐᐃᓐᓇᓕᕐᒥᔪᑦ 

ᐃᒡᓗᖃᖅᑎᑕᐅᔪᓐᓇᕐᒪᒑᑕ. ᒥᒃᖠᒋᐊᕐᓗᒋᑦ 

ᑕᑎᒋᔭᐅᕐᔪᐊᖅᑐᑦ ᓇᖕᒥᓂᖅᑖᖅᐸᓪᓕᐊᔪᓂᒃ, 

ᐃᖅᑲᓇᐃᔮᒃᓴᑦ ᐱᓇᔪᒃᑕᐅᔪᓐᓇᖅᑐᑦ 

ᐃᒡᓗᖃᖅᑎᑕᐅᓐᖏᒃᑲᓗᐊᕐᓗᑎᒃ ᓴᖅᑭᑕᐅᓛᖅᑐᑦ 

ᑭᒡᓕᖃᖅᑎᑕᐅᓗᑎᒃ ᓄᓇᓕᖕᓅᖓᔪᑐᐊᑦ. ᑖᓐᓇ 

ᕿᓚᒻᒥᐅᔪᒃᑯᑦ ᖃᓄᖅᑑᕈᑎᒃᓴᖅ 

ᐊᑐᖅᑕᐅᑦᑎᐊᕐᓂᖅᓴᐅᔪᓐᓇᕐᓂᐊᖅᑐᖅ ᕿᓚᒻᒥᐅᔪᒃᑯᑦ 

ᓴᖅᑭᔾᔪᑕᐅᓗᓂ ᐱᕐᔪᐊᓄᑦ ᐊᒃᑐᖅᑕᐅᔪᓄᑦ 

ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ ᐊᒻᒪ ᐃᒡᓗᓂᒃ 

ᓇᖕᒥᓂᖃᖅᑎᓄᑦ ᐃᖅᑲᓇᐃᔮᒃᓴᓕᒫᑦ 

ᐱᓇᔪᒃᑕᐅᔪᓐᓇᖅᑐᓂᒃ ᓈᒻᒪᒋᔭᐅᔪᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᕐᒧᑦ ᑕᒪᐃᓐᓂᒃ ᓄᓇᓕᖕᓂ. 

 

ᐃᒃᓯᕙᐅᑖᖅ, ᐊᒃᓱᕉᑎᒌᓐᓇᖅᑕᕗᑦ 

ᐊᑐᐃᓐᓇᕈᖅᑎᑉᐸᒡᓗᒋᑦ ᐃᖅᑲᓇᐃᔭᕐᓗᑎᒃ 

ᐱᓕᒻᒪᒃᓴᖅᑎᑉᐸᒡᓗᒋᑦ ᐃᖅᑲᓇᐃᔭᓚᐅᑲᒃᑐᑦ 

ᐃᓅᓪᓗᑎᒃ ᐃᖅᑲᓇᐃᔭᖅᑏᑦ 

ᐊᔪᕈᓐᓃᕆᐊᖃᖅᑕᖏᓐᓂᒃ ᐊᔪᕈᓐᓃᖅᓴᖅᑎᑉᐸᒡᓗᒋᑦ 

ᐃᖅᑲᓇᐃᔮᖃᐃᓐᓇᓕᕐᓗᑎᒃ ᒐᕙᒪᒃᑯᓐᓂ 

ᑲᑦᑐᕈᑕᐅᖃᑦᑕᕐᒪᑦ ᖃᓄᐃᑉᐸᓪᓕᐊᓂᐅᔪᓄᑦ. 

ᑕᐃᒪᓐᖓᑦ ᐊᐃᕆᓕ 1, 2021-ᐅᓚᐅᖅᑎᓪᓗᒍ, 122-

ᓂᒃ ᑎᒃᑯᐊᖅᑕᐅᓯᒪᔪᑦ ᐱᐊᓂᒃᑕᐅᓯᒪᓕᖅᑐᑦ; 101 

(83 ᐳᓴᓐᑎ) ᓄᓇᕗᒥᐅᑕᐅᓪᓗᑎᒃ ᐃᓅᓪᓚᕆᐅᓪᓗᑎᒃ. 

ᑕᐃᒪᓐᖓᑦ ᐊᐃᕆᓕ 1, 2021-ᐅᓚᐅᖅᑎᓪᓗᒍ, 168 

ᐃᖅᑲᓇᐃᔭᓚᐅᑲᒃᑐᑦ 

ᐃᖅᑲᓇᐃᔭᖅᑎᓪᓚᕆᓐᖑᓚᐅᖅᐳᑦ.  
 

ᐃᒃᓯᕙᐅᑖᖅ, ᐱᓕᕆᕝᕕᒐ ᑲᒪᒋᔭᒃᓴᖃᕐᒪᑦ 

ᐋᔩᖃᑎᒌᒋᐊᖃᖅᐸᒃᖢᑎᒃ ᑕᒪᐃᓐᓄᑦ 

ᐊᖏᖃᑎᒌᒍᑕᐅᔪᑦ ᐃᖅᑲᓇᐃᔭᕐᕕᑦᑎᒍᑦ 

ᑲᑐᔾᔨᖃᑎᒌᒃᑯᑦ. ᐅᐱᒍᓱᑦᑎᐊᖅᐳᖓ 

ᑐᓴᖅᑎᑦᑎᔪᓐᓇᕋᒪ ᒐᕙᒪᒃᑯᑦ ᐊᒻᒪ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᑦ ᐋᔩᖃᑎᒌᑲᑖᓂᓚᐅᕐᒪᑕ 

ᓯᕗᓪᓕᕐᒥ ᐋᔩᖃᑎᒌᑲᑕᒃᑎᓪᓗᒋᑦ (ᓯᑎᐱᕆ 14-ᒥ 17-

ᒧᑦ, 2021-ᒥ). ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ 

ᑕᒪᐃᓐᓄᑦ ᐊᖏᖃᑎᒌᒍᑕᐅᓯᒪᔪᑦ 

ᐊᓂᒍᖅᑎᑕᐅᓚᐅᖅᐳᑦ ᑕᒪᐃᓐᓂᒃ ᐱᓕᕆᖃᑎᒌᓂᒃ 

ᐊᑎᓕᐅᖅᑕᐅᓚᐅᖅᓯᒪᓪᓗᓂᓗ ᔭᓄᐊᕆ 2022-ᒥ. 

ᓄᑖᖅ ᐊᖏᖃᑎᒌᒍᑎ ᐅᑯᓂᖓ ᐃᓚᖃᖅᐳᖅ: 

ᐊᐃᑉᐸᕇᖕᓄᑦ ᐋᓐᓂᖅᑎᕆᓂᖅᑕᖃᖅᑎᓪᓗᒍ 

ᓄᖅᑲᖓᓐᓇᖅ; ᑮᓇᐅᔾᔭᒃᓵᑦ ᐊᑭᑦᑐᕆᐊᖅᑕᐅᓗᑎᒃ 

ᐅᑭᐅᓄᑦ ᑎᓴᒪᓄᑦ ᐊᖏᖃᑎᒌᒍᑎᒃᑯᑦ 2 ᐳᓴᓐᑎ, 1.5 

ᐳᓴᓐᑎ, 1.5 ᐳᓴᓐᑎ, 2 ᐳᓴᓐᑎ; 

ᐅᓄᖅᓯᒋᐊᖅᑕᐅᓗᑎᒃ ᐃᓕᓴᐃᔨᓄᑦ ᐃᓇᖏᖅᓯᓲᓄᑦ 

ᐊᑭᓕᐅᑎᓄᑦ ᐊᓯᖏᓐᓄᓪᓗ. 

 

ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᓇᓗᓇᖅᖢᑎᒃ ᐊᑭᓕᐅᑎᓄᑦ 

ᓄᑖᖑᓪᓗᓂ ᑕᒪᐃᓐᓄᑦ ᐊᖏᖃᑎᒌᒍᑎᒧᑦ ᕕᕗᐊᕆ 

26, 2022-ᒥ. ᐊᖏᕈᑎᖓ ᓂᕈᐊᕐᔪᐊᖅᑎᑦᑎᔪᓂᒃ 

ᐱᔾᔪᑎᖃᖅᐳᖅ ᑕᒪᐃᓐᓂᒃ ᐱᓕᕆᔨᓂᑦ, 

ᓇᓗᓇᐃᔭᖅᓯᒪᔪᓂᒃ ᓴᖅᑭᑎᑕᐅᔪᖃᕐᓂᐊᖅᑐᖅ.  
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ - ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦᑕ ᑕᒪᐃᓐᓄᑦ 

ᐊᖏᖃᑎᒌᒍᑎᑦ ᐋᔩᖃᑎᒌᒍᑕᐅᓯᒪᔪᑦ ᓱᓕ 

ᐋᔨᖄᑎᒌᒍᑕᐅᕙᓪᓕᐊᕗᑦ. 
 

ᐃᒃᓯᕙᐅᑖᖅ, ᐱᓕᕆᕝᕕᒐ ᐱᓕᕆᕐᔪᐊᓚᐅᖅᑐᖅ 

2021-22-ᒥ ᐱᓕᕆᐊᕆᓪᓗᒋᑦ ᒐᕙᒪᒃᑯᓐᓄᑦ 

ᓯᕗᓪᓕᐅᔾᔭᐅᔪᒪᔪᑦ ᐱᓕᕆᐊᕇᓐᓇᕐᓂᐊᖅᖢᑎᒍᓪᓗ 

ᑕᒪᓐᓇ ᐊᕐᕌᒍᕆᓂᐊᖅᑕᑦᑎᓐᓂ. ᓯᕗᓪᓕᐅᑎᔪᒪᔭᕗᑦ 

2022-23-ᒧᑦ ᐅᑯᐊᖑᕗᑦ: 
 

• ᐱᓕᕆᖃᑎᒋᓗᒋᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪ 

ᑲᓇᑕᐅᑉ ᒐᕙᒪᒃᑯᖏᑦ ᓴᖅᑭᑦᑎᓗᑎᒃ 

ᐱᖓᓲᓕᖅᑲᖓᔪᒥᒃ ᐃᓄᖕᓄᑦ 

ᐃᖅᑲᓇᐃᔭᓚᐅᓐᖏᓐᓂᖏᓐᓂᒃ ᐃᓕᓐᓂᐊᖅᑕᐅᔪᒃᓴᑦ 

ᐸᕐᓇᐃᔨᒃᓴᓂᒃ ᑲᑎᒪᔨᕋᓛᓂᒃ.  

• ᕿᒥᕐᕈᓗᒋᑦ 2013-23 ᓇᓗᓇᐃᔭᖅᓯᒪᔪᑦ 

ᐱᓕᕆᕝᕕᐅᑉ ᐸᕐᓇᐅᑎᓕᐊᕆᓯᒪᔭᖏᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓇᓱᐊᕐᓂᕐᒧᑦ 

ᐱᓕᕆᐊᒃᓴᓕᐊᕆᓯᒪᔭᖏᓪᓗ 

ᐋᖅᑭᒋᐊᖅᓯᓂᐊᕐᓗᑎᒃ, ᑐᕌᒐᓂᒃ, 

ᐱᓇᓱᐊᖅᑕᐅᔪᓂᒃ, ᐱᓕᕆᐊᖑᔪᓂᒡᓗ 2025-26 

ᓄᕐᖑᐊᓂ. 

• ᖃᐅᔨᒪᓗᒋᑦ ᖃᐅᔨᓴᖃᑦᑕᕐᓗᒋᓪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᑦ 

ᐱᓕᕆᐊᒃᓴᖏᓐᓂᓪᓗ ᐅᓄᖅᓯᒋᐊᖁᓪᓗᒋᑦ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᐃᑦ ᐃᖅᑲᓇᐃᔭᖅᑎᑦ ᑕᒪᐃᓐᓂᓕᒫᖅ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ.  

• ᐱᒋᐊᖅᑎᓪᓗᒍ ᐱᕙᓪᓕᐊᑎᑕᐅᓂᖓ ᑭᖑᓪᓕᕐᒥ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏᑦᑕ 

ᐸᕐᓇᐅᑖ 2024-28-ᒧᑦ. 

• ᐱᓕᕆᐊᖃᖃᑎᒋᓗᒋᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓗᒋᑦ 

ᐱᐅᓯᒋᐊᖅᑎᓪᓗᒋᓪᓗ ᖃᓄᖅ ᓄᓇᕗᒻᒥ ᒐᕙᒪᖓ 

ᐃᖅᑲᓇᐃᔭᖅᑎᖏᓐᓂᒃ ᐃᒡᓗᖃᖅᑎᑦᑎᕙᖕᓂᖏᑦ. 

• ᑐᓴᐅᒪᔭᐅᑦᑎᐊᓕᖅᑎᓪᓗᒋᑦ ᐊᐅᔭᒃᑯᑦ 

ᐃᓕᓐᓂᐊᖅᑎᑦ ᐃᖅᑲᓇᐃᔭᕈᓐᓇᕐᓂᖏᑦ 

ᓄᓇᓕᓕᒫᓂ ᐱᕚᓪᓕᖅᑎᑕᐅᖁᓪᓗᒋᑦ 

ᐱᓕᕆᐊᖑᖔᕈᓐᓇᖅᑐᑦ 

ᐃᖅᑲᓇᐃᔭᖅᑎᖃᑦᑕᖅᐸᒌᕐᓗᒋᑦ 

ᐃᓕᓐᓂᐊᕐᕕᐊᓗᖕᒥ ᐊᒻᒪ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑐᑦ ᐊᕐᕌᒍᒥ.  

• ᓴᖅᑭᓪᓗᒍ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᑦ 

ᐃᓚᐅᑎᑕᐅᓂᖏᓐᓂᒃ ᖃᐅᔨᓴᕐᓂᖅ. 

• ᐋᖅᑭᒃᓱᐃᓗᑎᒃ ᓴᖅᑭᑦᑎᓗᑎᒡᓗ ᐊᕐᕌᒍᓄᑦ 

ᐱᖓᓱᓄᑦ ᐊᐅᓚᔾᔪᑎᒃᓴᓄᑦ ᐸᕐᓇᐅᑎᒥᒃ 

ᐱᓇᔪᖁᓪᓗᒋᑦ ᖃᓄᖅᑑᕈᑎᒃᓴᒥᒃ 

ᐃᖅᑲᓇᐃᔭᖅᑎᑦ ᖃᓄᐃᓐᖏᑦᑎᐊᕐᓗᑎᒃ 

ᐱᓕᕆᐊᖑᕙᓪᓕᐊᔪᒪᔪᓂᒃ ᓇᓂᑐᐃᓐᓇᖅ 

ᒐᕙᒪᒃᑯᓐᓂ. 

 

ᑖᒃᑯᐊᖑᑎᓪᓗᒋᑦ, ᑲᑎᒪᑎᑦᑎᔨ, ᐱᒋᐊᕈᑎᒋᓪᓗᒋᑦ 

ᐅᖃᐅᓯᒃᓴᕆᓵᖅᑕᒃᑲ ᐃᓱᓕᑲᓚᐅᖅᐳᑦ 

ᖃᓄᑐᐃᓐᓇᕐᓗ ᐊᐱᖅᑯᑎᒃᓴᖅᑕᖃᖅᐸᑦ 

ᑭᐅᔪᓐᓇᕐᓂᐊᖅᑐᖓ ᑲᑎᒪᔨᕋᓛᓄᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ. (ᑐᓵᔨᑎᒍᑦ) ᒫᓐᓇ 

ᐃᓕᑕᕈᓗᒍ ᓯᕿᓐᖑᔭᖅ. 

ᓄᖅᑲᖓᑲᐃᓐᓇᕐᓂᐊᖅᑐᒍᑦ 1:30-ᒐᓱᐊᕐᓂᖓᓂᒃ. 

ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 11:44ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:29ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓗᒃᑯᑦ 

ᐅᑎᕈᓐᓇᑦᓯᐊᑦᑕᓕᕐᒥᒐᑦᑕ ᑲᑎᒪᔨᕋᓛᑦ 

ᐅᖃᐅᓯᖃᖅᑎᓪᓗᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. 

ᒪᑐᐃᕈᑎᒥᒃ ᑐᓴᖅᑲᐅᕗᒍᑦ ᒥᓂᔅᑕ ᓇᑲᓱᒻᒧᑦ, 

ᐃᑦᓯᕙᐅᑕᖓᑦ ᑲᑎᒪᔨᕋᓛᑦ ᒪᑐᐃᕈᑎᑦᓴᖃᖅᐸ? 

ᑲᔪᓯᓗᑎᑦ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᕕᐊᓱᑉᐳᖓ ᒪᑐᐃᕈᑎᖃᕆᐊᒥᒃ ᑖᒃᑯᐊ 

ᑲᑎᒪᔨᕋᓛᑦ ᓇᐅᑦᑎᖅᓱᖅᑏᑦ ᑕᒪᒃᑯᐊ 

ᐊᐅᓚᔾᔪᑎᖏᓐᓄᑦ ᑮᓇᐅᔭᖅᑑᑎᖏᓐᓄᓪᓗ 

ᕿᒥᕐᕈᓂᖃᖅᑎᓪᓗᒋᑦ 2022-23 

ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪ ᐸᕐᓇᐅᑎᖏᓐᓂᒃ 

‘22-26. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᓕᖁᔭᖓ 

‘22-23 ᐊᐅᓚᔾᔪᑎᓄᑦ ᓴᓇᔾᔪᑎᓄᑦ $27,842,000. 

ᑖᓐᓇ ᑕᑯᑎᑦᓯᔪᖅ 1.3 ᐳᓴᓐᑎᒥᒃ ᒥᑭᓪᓕᒋᐊᖅᑐᖅ 

2021-22 ᓴᓂᐊᓂ. ᐃᖅᑲᓇᐃᔮᑦ ᐊᒥᓲᓂᖏᑦ 

ᐃᖅᑲᓇᔭᖅᑐᓕᕆᔩᑦ ᓱᖁᓯᖅᓯᒪᓐᖏᓚᑦ 133-

ᖑᐃᓐᓇᖅᐳᑦ ᐃᖅᑲᓇᐃᔭᖅᑐᑦ.  

 

ᐃᒃᓯᕙᐅᑕᖅ, ᐃᖅᑲᓇᐃᔭᖅᑏᑦ ᒪᓕᒐᓕᐅᖅᑏᑦ 

ᐃᓱᒫᓘᑎᖃᖅᐸᓚᐅᖅᑐᑦ ᒥᓂᔅᑕᒧᑦ ᑲᑎᒪᔨᕋᓛᑦ 

ᓵᖓᓐᓂ.  

 

2019-2020-ᒥ ᑖᒃᑯᐊ [ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᐊᑦᕌᒍᓕᒫᖅᓯᐅᑏᑦ 

ᐅᓂᒃᑳᖏᓐᓄᑦ] ᓴᖅᑭᑕᐅᓚᐅᖅᓯᒪᔪᑦ 

ᒪᓕᒐᓕᐅᕐᕕᒻᒥ ᒫᔾᔨ 1, 2021-ᖑᑎᓪᓗᒍ. 

ᒪᓕᒐᓕᐅᖅᑏᑦ ᓂᕆᐅᖅᐳᑦ 

ᑭᖑᕙᖅᑕᐅᓚᐅᕐᓂᖏᓐᓂᒃ 2020-21 – 2021-22-

ᒥᑦ ᐅᓂᒃᑳᖏᓐᓂᒃ.  

 

ᒐᕙᒪᒃᑯᑦ ᐅᓪᓗᒥᑦ ᐃᖅᑲᓇᐃᔭᖅᑎᓄᑦ ᐊᑐᒐᕆᔭᖏᑦ 

ᐃᒡᓗᓕᕆᓂᕐᒧᑦ ᐊᖏᖅᑕᐅᓚᐅᖅᑐᑦ 2019-ᒥ 

ᑲᒪᒋᔭᐅᓪᓗᑎᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ 2022-26 ᐸᕐᓇᐅᑎᖏᑦ 

ᑕᑯᑎᔅᓯᒻᒪᑦ ᓯᕗᓪᓕᐅᔾᔭᖓᑕᒎᖅ ᐃᓚᖓ ‘23-24-ᒥ 

“ᕿᒥᕐᕈᓂᐊᖅᓱᑦ ᓇᓗᓇᐃᕈᑎᑦ ᐃᖅᑲᓇᐃᔭᖅᑎᓄᑦ 

ᓂᒍᖃᖅᑎᑦᓯᓂᕐᒧᑦ ᐊᑐᐊᒐᐅᔪᒥᒃ ᐊᒻᒪ 

ᑐᓂᓯᐅᖅᑲᐃᕙᓐᓂᖓᓂ.” ᐃᓕᑕᖅᓯᕗᑦ 

ᐋᖅᑭᒍᑎᑦᓵᐱᒻᒥᑦ ᐱᑕᖃᓐᖏᒻᒪᑦ ᐃᖅᑲᓇᐃᔭᖅᑎᑦ 

ᐃᓪᓗᑭᒃᓴᖅᐸᓐᓂᖏᓐᓄᑦ ᐊᒻᒪᓗ 

ᐊᐳᖅᑐᓕᖅᓴᐅᑕᐅᖏᓐᓇᖅᑐᓄᑦ ᒐᕙᒪᒃᑯᑦ 

ᐃᖅᑲᓇᐃᔮᖅᑖᕋᓱᑦᑎᓪᓗᒋᑦ. 

ᐃᓱᒪᖅᓴᖅᓯᐅᕈᑎᖃᑦᓯᐊᓚᐅᖅᐳᑦ ᐊᐱᖅᑯᑎᐅᔪᓂᒃ 

ᓲᕐᓗ ᐃᖅᑲᓇᐃᔭᖅᑏᑦ ᑮᓇᐅᔾᔭᔅᓴᓪᓚᕆᑉᐸᑦᑐᑦ 

ᐊᖏᔪᖅᑲᐅᑎᓂᒃ ᐊᐅᓚᑦᑎᔨᓃᑦᑐᓪᓗ 

ᐃᓪᓗᖃᕈᓐᓇᖅᑎᑕᐅᒋᐊᖃᕐᒪᑕ 

ᐃᓪᓗᖃᖅᑎᑕᐅᓗᑎᑦ ᒐᕙᒪᒃᑯᓐᓄᑦ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ 2022-26 ᐸᕐᓇᐅᑎᖏᓐᓂ 

ᑕᑯᑦᑎᑎᓯᒪᒻᒥᔪᑦ ᓯᕗᓪᓕᐅᔾᔭᐅᔪᑦ 2024-25 

ᐊᕐᕌᒍᒻᒥ “ᐅᖃᖃᑎᖃᖅᐸᓐᓂᐊᕐᓗᑎᒃ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᓯᕗᓪᓕᐅᔾᔭᐅᓂᐊᖅᑐᓂᒃ 

ᖃᓄᖅᑑᕈᑎᒃᓴᓂᒃ. ᑖᒃᑯᐊ ᐃᖅᑲᓇᐃᔭᖅᑏᑦ 

ᓄᓇᕗᑦ ᒐᕙᒪᒃᑯᑦ ᐃᓪᓗᖁᑎᖏᓐᓂ ᐊᒻᒪᓗ 

ᐃᓄᓕᒫᓄᑦ ᐃᓪᓗᖁᑎᐅᔪᓂᒃ 

ᓇᒻᒥᓂᖃᕈᓐᓇᓕᕐᓗᑎᒃ.” ᐃᒃᓯᕙᐅᑕᖅ, ᖃᓄᖅ 

ᕿᒥᕐᕈᓂᐅᔪᖅ ᐊᖏᑎᒋᒻᒪᖔᑦ 

ᓴᖅᑭᑎᑦᑎᒍᓐᓃᓂᐊᖅᑐᑦ. 

ᐊᑭᓖᓵᓕᒍᑎᐅᔪᓐᓇᕐᓂᐊᖅᑐᓂᒃ ᐃᖅᑲᓇᐃᔭᖅᑏᑦ, 

ᐃᖅᑲᓇᐃᔭᖅᑎᓄᑦ ᓱᓕ ᓇᓗᓇᐃᖅᓯᒪᓐᖏᓚᑦ.  

 

ᓱᓕᓗᑦᑕᐅ ᐅᖓᓯᑦᑐᒥᑦ ᐋᖅᑮᕙᓪᓕᐊᕗᑦ 

ᐅᖓᓯᑦᑐᒥᒃ ᐃᖅᑲᓇᐃᔭᖅᑐᓐᓇᓂᕐᒧᑦ. ᑖᓐᓇ 

ᐃᖅᑲᓇᐃᔭᕐᕕᒻᒥᑦ ᒪᑐᐃᖓᐃᓐᓇᕐᓂᖅ 

ᑲᔪᓯᑦᑎᐊᕈᕐᓂᖃᕈᓐᓇᓚᐅᕐᒪᑦ ᓄᕙᔾᔪᐊᕐᓇᖅ 19-

ᖃᖅᑎᓪᓗᒍ ᐃᓕᓴᖅᓯᓪᓗᑎᓪᓗ ᑕᒪᒃᑯᐊ 

ᑭᓐᖑᖅᑕᖏᑦ ᐃᖅᑲᓇᐃᔭᖅᑏᑦ 

ᐊᖑᒪᔭᐅᑦᓯᐊᖁᓪᓗᖏᑦ ᐊᒻᒪᓗ 

ᐱᓇᓱᑦᓯᐊᕙᐅᓪᓗᓂ 

ᐃᖅᑲᓇᐃᔭᖅᑏᑖᖅᑕᐃᓐᓇᓂᕐᒪᑦ 

ᐱᓯᒪᑦᓯᓴᐃᓐᓇᓂᕐᒥᓪᓗ ᑭᓯᐊᓂ ᒪᓕᒐᓕᐅᖅᑏᑦ 

ᐅᔾᔨᖅᑐᖁᔨᔪᑦ ᑖᒃᑯᐊ ᐊᑐᖅᐸᓪᓕᐊᔭᖏᑦᑕ 

ᐊᕕᑦᑐᖅᓯᒪᔪᑦ ᑲᓇᑕᒥ ᓄᓇᕗᒻᒥᐅᑕᐅᓐᖏᑦᑐᓂᑦ 

ᓄᓇᕗᒻᒥ.  

 

ᐊᑯᓂ ᐃᖅᑲᓇᐃᔭᑲᐃᓐᓇᖅᐸ 

ᐃᓱᒫᓘᑕᐅᖏᓐᓇᖅᓯᒪᓕᖅᐳᑦ ᒪᓕᒐᓕᐅᕐᕕᒻᒥ. 

ᓯᑎᐱᕆ 9, 2019-ᒥ ᓄᓇᕗᑦ ᒐᕙᒪᒃᑯᑦ 

ᓴᖅᑭᑎᑦᓯᓚᐅᖅᑐᑦ ᑐᓴᕋᔅᓴᖃᓚᐅᕐᒪᑕ ᐅᖃᖅᓱᑎᑦ 

ᓯᕗᓕᐅᖅᑏᑦ ᑐᑭᓯᓕᐅᕆᓚᐅᕐᒪᑕ ᐃᓄᐃᑦ 

ᐃᖅᑲᓇᐃᔭᖅᑎᑖᕈᒪᕙᓪᓕᐊᓪᑎᓗᒃ ᒐᕙᒪᒃᑯᓂᒃ 

ᐅᓂᖅᓯᒋᐊᕆᕈᔨᓪᓗᑎᒃ ᑕᒪᒃᑯᐊ ᑎᒃᑯᐊᖅᑕᐅᕙᑦᑐᑦ 

ᐊᑯᓂ ᐃᖅᑲᓇᐃᔭᑲᐃᓐᓇᖃᑦᑕᓐᓇᖃᑦᑕᖅᓯᒪᔪᐃᑦ. 

ᐃᑲᔪᖅᑐᐃᕗᑦ ᑲᑎᒪᔨᕋᓛᑦ ᑕᒪᑐᒪᓐᖓᑦ 

ᐊᔪᕆᖅᑐᐃᔪᓪᓗ ᑭᒃᑯᓕᒫᑦ ᐊᕐᕌᒍᑕᒫᖅᓯᐅᑎᖏᓐᓂ 

ᑐᓴᕋᔅᓴᐅᔪᓂᓪᓗ ᑐᓴᖁᒪᕗᑦ. ᑕᒪᑐᒪᑦ 

ᐱᓇᓱᑦᑕᐅᔪᓂᒃ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᖏᔭᔅᓴᖃᖅᐳᑦ ᑖᒃᑯᐊ 

ᓴᖅᑮᔭᐅᒐᓱᓐᓂᖓ ᐃᓄᓐᓂᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᑦ ᑐᕌᒐᒋᔭᐅᓂᖅ 

ᐃᓕᑕᕆᔭᐅᕗᑦ ᐱᕙᓪᓕᐊᓯᒪᓂᖓ ᐃᓄᐃᑦ 

ᐃᖅᑲᓇᐃᔭᖅᑐᑦ ᐅᓄᖅᑎᕙᓪᓕᐊᓯᒪᓂᖏᓐᓂᑦ 

ᓄᓇᕗᑦ ᒐᕙᒪᒃᑯᖏᓐᓂᒃ.  

 

ᑐᓴᕋᔅᓴᑦ ᒐᕙᒪᒃᑯᑦ ᐊᕐᕌᒎᑉ ᐃᓗᐊᓂ 

ᐅᓂᒃᑳᓕᐊᖑᕙᑦᑐᓂᑦ ᐃᖅᑲᓇᐃᔭᖅᑎᓄᑦ 935 

ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓚᐅᖅᐳᑦ 

ᒐᕙᒪᒃᑯᓐᓄᑦ ᒫᔾᔨ 31, 2002-ᖑᑎᓪᓗᒍ. ᒫᔾᔨ 

2022-ᒥ ᐅᓄᖅᓯᒋᐊᓚᐅᖅᓯᒪᕗᑦ 1,790-

ᑎᐅᓕᖅᓱᑐᑎᒃ. ᑖᓐᓇ ᑕᑯᓯᑦᑎᓯᒪᔪᑦ 

ᐅᓄᖅᓯᒋᐊᖅᓯᒪᔪᓂᒃ 92 ᐳᓴᓐᑎᒥᑦ ᐅᑭᐅᑦ ᐊᕙᑏᑦ 

ᑕᑯᓪᓗᒋᑦ. ᐃᒃᓯᕙᐅᑕᖅ, ᐱᒻᒪᕆᐅᕗᖅ ᒐᕙᒪᒃᑯᑦ 

ᐋᖅᑮᖃᑦᑕᖁᓐᓇᕈᑎᑦ ᑐᕌᒐᓪᓗᐊᕆᔪᓐᓇᖅᑕᒥᓂᒃ 

ᐊᖑᒻᒪᑦᓯᐊᓕᖁᓪᓗᒋᑦ ᖃᑦᓯᐅᕙᓐᓂᖏᑦ 

ᐃᖅᑲᓇᐃᔮᖑᔪᓕᒫᖑᔪᓐᓇᖅᑐᓂᒃ ᒐᕙᒪᒃᑯᓐᓂ. 

ᑖᓐᓇ ᐊᑦᓱᕈᓐᓇᖅᑑᕗᖅ.  

ᒐᕙᒪᒃᑯᑦ ᐅᓂᒃᑳᕆᓵᓚᐅᖅᑕᖏᓐᓂ ᐊᕐᕌᒎᑉ 

ᐃᓗᐊᓂ ᑕᑯᑎᑦᓯᕗᖅ ᒫᔾᔨ 31. 2022 ᑎᑭᑦᑐᒍ 

ᓄᓇᕗᑦ ᒐᕙᒪᒃᑯᑦ ᑲᑎᑦᑐᖏᑦ 5,383-ᓂᑦ 

ᐃᖅᑲᓇᐃᔮᖃᓚᐅᖅᐳᑦ 1,790 ᐃᓐᓄᑦᑕᐅᓯᒪᓪᓗᑎᑦ 

ᓄᓇᕗᒻᒥ ᐃᓄᓐᓄᑦ. 1,730 ᐃᖅᑲᓇᐃᔮᑦ 

ᐃᓐᓄᑦᑕᐅᓯᒪᔪᑦ ᐃᓄᓐᓅᓐᖏᑦᑐᖅ 

ᐃᖅᑲᓇᐃᔭᖅᑎᓄᑦ 1,862 ᐃᓐᓄᑦᑕᐅᓯᒪᓐᖏᒃᖢᑎᒃ. 

ᐃᒃᓯᕙᐅᑕᖅ, ᒐᕙᒪᒃᑯᑦ 85 ᐳᓴᓐᑎᒥᑦ 

ᐊᓐᖑᑎᓂᐊᕈᑎᒃ ᒐᕙᒪᒃᑯᓐᓂ 2,786-ᓂᑦ 

ᓄᓇᕗᒻᒥᐅᓂᒃ ᐃᓄᓐᓂᒃ ᓄᑖᓂᒃ 

ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᑦ ᐊᑕᐅᓯᕐᒥᓘᓐᓃᑦ 

ᐊᓯᐅᓯᒪᒌᖅᑐᑦ ᐃᖅᑲᓇᐃᔭᖅᑎᒥᑦ ᓄᓇᕗᑦ 

ᒐᕙᒪᒃᑯᖏᓐᓂᒃ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ 22-26 ᐸᕐᓇᐅᑎᖏᑦ 

ᑕᑯᑎᑦᓯᕗᑦ ᑮᓇᐅᔭᖅᑐᕈᑎᑦᓴᐃᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑦᓴᒥᓂᒃ ᐃᓕᓐᓂᐊᖅᑎᓂᒃ 

ᐅᓄᖅᓯᒋᐊᕐᓂᐊᖅᑐᑦ ᑮᓇᐅᔭᓂᒃ $985,000 

2021-22-ᖑᓚᐅᖅᑐᒥ $2,590,000-ᖑᓂᐊᓕᖅᑐᓂ 

22-23 ᑖᓐᓇ 162.9 ᐳᓴᓐᑎᒥᑦ 

ᐊᖏᓪᓕᒋᐊᖅᓯᒪᔪᖅ. ᐃᒃᓯᕙᐅᑕᖅ, ᑲᑎᒪᔨᕋᓛᑦ 

ᐃᑲᔪᖅᑐᐃᓪᓚᕆᒋᕗᑦ ᒐᕙᒪᒃᑯᑦ ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᓯᕙᓐᓂᕐᒥᑦ 

ᐊᔾᔨᒌᑦᑎᑦᓯᖃᖅᑐᒥᑦ ᐱᒋᐅᖅᓴᕈᑎᓪᓚᕆᐅᕙᒻᒪᑦ 

ᓄᓇᕗᒻᒥ ᐃᓅᓱᑦᑐᓄᑦ ᐊᒻᒪᓗ ᖁᕕᐊᓱᑉᐳᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᒋᐊᓚᐅᕐᒪᑕ 

ᐊᑐᓕᐅᔭᐅᓚᐅᖅᑐᓂᑦ ᖃᓄᖅ ᑐᑭᖃᖅᑎᑕᐅᒻᒪᖔᖅ 

ᓄᓇᕗᒻᒥ ᐃᓕᓐᓂᖅᑎᐅᔪᖅ, ᓄᓇᕗᒻᒥᐅᑦ ᐃᓄᐃᑦ 

ᑭᓯᐊᓂ ᐃᓚᐅᔪᓐᓇᖅᓱᑎᒃ ᓄᓇᖃᖅᑐᑐᖃᐅᔪᑦ 

ᓄᓇᕗᒻᒥ ᑕᒪᑐᒧᖓ.  

 

ᐃᒃᓯᕙᐅᑕᖅ, ᒪᓕᒐᓕᐅᖅᑎᓪᓗ, ᑖᒃᑯᐊ ᐃᓱᓕᑉᐳᑦ 

ᒪᑐᐃᕈᑎᒃᑲ 2022-23 ᐊᑐᓕᖁᔭᐅᔪᓂᒃ 

ᑮᓇᐅᔭᖅᑐᕈᑎᔅᓴᓄᑦ ᐊᒻᒪ 2226 ᐸᕐᓇᐅᑎᖏᓐᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒪᓕᒐᓕᐅᖅᑎ ᐅᖃᐅᓯᔅᓴᖃᖅᑐᖃᖅᐸ 

ᑲᔪᓯᓚᐅᓐᖏᓂᑦᑎᓐᓂ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᔾᔨᕆᖅᑲᐅᒐᒃᑯ ᒫᓂ ᑕᓪᓕᒪᖓᓂᒃ 5 

ᒪᒃᐱᖅᑐᒐᖓᓂᒃ ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂᒃ 

ᐊᓪᓕᖅᐹᖓᓃᑦᑐᖅ ᑖᒃᑯᐊ ᐱᒻᒪᕆᐅᔪᓄᑦ ᑭᓯᐊᓂ 

ᒐᕙᒪᒃᑯᑦ ᐊᐅᓚᓂᖓᓐᓄᑦ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓪᓗᖃᖅᑎᑕᐅᔪᓐᓇᕐᓂᖏᓐᓂᒃ 

ᑭᓯᐊᓂ ᓂᓪᓕᐅᑎᒋᑲᐃᓐᓇᕐᓗᒍ.  

 

ᑲᔪᓯᑦᓯᐊᕐᓂᐊᖅᐸᑕ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᔪᑦ, ᐃᖅᑲᓇᐃᔭᖅᑐᓕᕆᔨᒃᑯᑦᑕᐅ 

ᐃᖅᑲᓇᐃᔭᖅᑎᖏᑦ ᐃᓪᓗᖃᑦᑎᑕᐅᑦᓯᐊᖃᑦᑕᖅᐸ 

60 ᐳᓴᓐᑎᑐᐃᓐᓇᐅᖅᑰᖅᑐᖅ ᐃᖅᑲᓇᐃᔭᖅᑐᑦ 

ᐃᓐᓄᑦᓯᒪᔪᑦ. ᓇᑉᐸᓪᓗᐊᖓᑕ ᐅᖓᑎᐊᕐᔪᐊᓄᑦ.  

 

ᐃᖅᑲᓇᐃᔭᖅᑎᑦᓯᒍᒪᒑᖓᑦᑕ ᒐᕙᒪᒃᑯᓐᓂ 

ᐅᖃᐅᓐᓇᖃᑦᑕᓲᖑᒐᑦᑕ ᐃᓪᓗᒥᑦ 

ᐅᖃᖃᑦᑕᖅᓯᒪᔪᑐᖃᐅᓪᓗᑕᓗ ᑕᒪᓐᓇ 

ᐱᔪᓐᓇᑦᓯᐊᖐᓐᓇᖅᐸᓐᓂᖓ ᐱᔾᔪᑕᐅᕙᒻᒪᑦ 

ᓇᐅᒃᑯᒃᑭᐊᖅ ᐊᔅᓱᕈᕈᑕᐅᕙᑉᐸ 

ᐃᖅᑲᓇᐃᔭᖅᑎᖃᑦᓯᐊᓐᖏᑎᓪᓗᖏᑦ ᓇᐅᒃᑯᑦ 

ᐊᔪᕐᓇᕐᓂᖏᑦ ᓇᓗᖃᑦᑕᕋᑉᑎᒍ.  

 

ᐃᓇᓪᓚᕆᑉᐸᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒐᕙᒪᒃᑯᓪᓗᐃᓛᒃ ᐊᔅᓱᕈᕐᔫᒥᖁᓪᓗᒋᑦ 

ᐃᖅᑲᓇᐃᔭᖅᑎᑕᐅᑦᓯᐊᖁᓪᓗᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᑦᓯᐊᕈᓐᓇᕐᓂᐊᕐᒪᑕ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐅᔭᖅᑐᖁᑎᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓱᓕᓗ 

ᐅᖃᐅᓯᔅᓴᑐᐃᓐᓇᕐᓂᒃ. ᐊᑎᖁᑎᖃᓐᖏᓐᓇᒪ 

ᐅᖃᐅᓯᔅᓴᑐᐃᓐᓇᕐᓄᑦ ᒪᑉᐱᒐᖓᓄᑦ D4-ᒨᕈᑦᑕ 

ᐊᐅᓚᔾᔪᑎᓅᕈᑦᑕ ᒪᕐᕉᓪᓗᑎᓪᓗ ᒪᕐᕈᑑᓪᓗᑏᓛᒃ 

ᕿᒥᕐᕈᓂᐊᖅᑕᕗᑦ ᐊᐅᓚᓂᕆᔭᖏᓐᓄᑦ ᑖᓐᓇ 

ᓯᕗᓪᓕᖅᐹᖅ ᐊᐅᓚᔾᔪᑎᖏᓐᓄᑦ ᐊᒻᒪᓗ ᐊᐃᑉᐹ 

ᐸᕐᓇᐅᑎᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ D4-ᒧᑦ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᔾᔨᕆᔭᐅᖁᓪᓗᒍ ᐱᓇᓱᐊᒐᒃᓴᒧᑦ ᑐᐱᖅᓱᕈᑎᖓ 

ᒐᕙᒪᒃᑯᑦ ᒪᑐᐃᖓᑎᑕᖓᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑖᓐᓇ 

ᐊᖏᕈᑎᐅᓚᐅᖅᑐᖅ ᐱᑦᑎᐊᖃᑦᑕᓂᕐᒧᑦ 

ᐊᐅᓚᑦᓯᔨᐅᔪᒧᑦ ᐊᑎᓕᐅᖅᑕᕕᓂᕐᒥᒃ ᑕᓪᓕᒪᓄᑦ 

ᐅᑭᐅᓄᑦ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒥᓇᓴᐅᔪᖅ ᔭᓐᓄᐊᕆ 2020-ᒥᑦ ᐱᔭᐅᔪᒻᒪᑦ. 

ᐅᑭᐅᑦ ᐱᖓᓲᒻᒪᑕ ᓱᓕ ᐃᓕᓯᒪᓂᐊᖅᑐᑦ. ᒥᓂᔅᑕ 

ᐊᐱᕆᒪᓪᓗᒍ ᓱᒻᒪᑦ ᑖᓐᓇ ᐃᓐᓄᑦᑕᐅᒌᖅᓯᒪᑎᓪᓗᒍ 

ᒪᓂᒪᓂᑕᐅᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᑕᐃᓐᓇ 

ᐃᖅᑲᓇᐃᔭᖅᑎᐅᔪᖅ ᓄᖅᑲᒋᐊᔅᓵᓕᕐᖓᑦ ᑕᒫᓂ 

ᓅᕖᑉᐱᐅᓕᖅᑲᑦ ᑕᒫᓂ ᐊᕐᕌᒍᒥ. ᓅᕖᑉᐸ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᑕᐅᓯᒃᑲᓐᓂᕐᒥᒃ ᐊᐱᖅᑯᑎᒃᓴᖃᖅᓱᖓ. 

ᐅᖃᖅᑕᐅᖃᑦᑕᖅᓯᒪᒻᒪᑦ ᒪᓕᒐᓕᐅᕐᕕᒻᒥ ᑕᒪᒃᑯᐊ 

ᐃᓄᖃᖏᑦᑐᑦ ᐃᒡᓗᐃᑦ ᒐᕙᒪᒃᑯᓐᓂ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᖃᑎᒋᔭᐅᓗᑎᒃ 

ᐃᓄᖃᕈᓐᓇᖅᓯᑎᑕᐅᒋᐊᕐᓂᐊᔪᖕᒪᑕ.  

 

ᓇᓗᓇᐃᖅᓯᖁᑐᐃᓐᓇᖅᐸᕋ ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑕᒪᓐᓇ ᐃᒡᓗᑭᑦᓴᕐᓂᖅ 

ᐱᒻᒪᕆᐅᓂᕋᖅᑕᐅᕙᒻᒪᑦ.  

 

ᐊᐃᑦᑖᓪᓚᕆᐊᓘᒻᒪᑦ ᑕᒪᒃᑯᐊ 

ᑕᐃᒪᐃᓕᖓᑐᐃᓐᓇᕈᑎᑦ ᐃᒡᓗᐃᑦ 

ᐃᓐᓄᑦᓯᒪᓐᖏᑦᑐᑦ. ᓇᔪᒐᒃᓴᐅᖏᓐᓂᖏᓐᓄᑦ 

ᓴᓇᔭᐅᒋᐊᖃᕐᓂᖏᓐᓄᓪᓗ ᓄᑖᓂᒃ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ 

ᐃᓇᖏᖅᑕᐅᕙᓪᓕᒐᑎᐅᖕᒪᑕ ᑕᒪᒃᑯᐊ 

ᐃᒡᓘᕙᒌᖅᑐᑦ ᐊᑐᖅᑕᐅᔭᕆᐊᖃᓕᕋᓗᐊᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ 

ᓱᓕᓪᓗᓂᓗ ᑖᑯᐊ ᐊᒥᓲᒻᒪᑕ 

ᐃᓯᖅᑕᐅᔪᓐᓇᖅᓯᓯᒪᒐᔭᓐᖑᐊᓕᖅᑐᐃᑦ 

ᓴᓇᔭᐅᒋᐊᖅᑲᑕ. ᑖᒃᑯᐊ ᐱᓕᕆᖃᑎᒋᔭᕗᑦ 

ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᑕᒪᒃᑯᐊ 

ᑲᒪᒋᔭᐅᕙᓪᓕᐊᖏᓐᓇᖁᓪᓗᒋᑦ. ᑲᔪᓰᓐᓇᖅᑑᒐᓗᐊᑦ 

ᒫᓐᓇᒧᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᑲᑎᑦᑐᒋᑦ ᓴᓇᔾᔪᑎᓄᓪᓗ 

ᓂᕈᐊᕈᑕᐅᓂᐊᖅᑐᑦ ᒪᓕᑦᑐᒋᑦ. ᒪᒥᐊᓇᖅ ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑕᐅᓯᕐᒥᒃ 

ᐊᐱᖅᑯᑎᖃᕈᒪᓪᓗᖓ. ᒪᕐᕉᓐᓂᖃᐃ. (ᑐᓵᔨᑎᒍᑦ) 

2022-26-ᒧᑦ ᐸᕐᓇᐅᑎᓯᓐᓂᒃ ᐅᖃᖅᓯᒪᒻᒪᑦ 

ᒪᑉᐱᒐᖓᓐᓂ 35 ᐃᓚᖓᑦ ᓯᕗᓪᓕᐅᔾᔭᐅᔪᓂᒃ 

2023 2024 ᐊᕐᕌᒍᒥ “ᐱᓕᕆᖃᑎᖃᖅᐸᓪᓗᑎᒃ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂᒃ. ᕿᒥᕐᕈᓗᑎᒃ 

ᐊᖅᑭᒋᐊᕆᓗᑎᓪᓗ ᑲᔪᓯᒃᑲᐃᓪᓗᑎᒃ ᓄᓇᕗᑦ 

ᐃᖅᑲᓇᐃᔭᖅᑎᓄᑦ ᐃᓪᓗᖃᖅᑎᑦᑎᓂᕐᒥᒃ.” ᓱᒻᒪᑦ 

ᑕᒪᓐᓇ ᑲᔪᓯᑎᑕᐅᔾᔮᓐᖏᓚᖅ 2022-23-ᒥ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᑖᒃᑯᐊ ᐊᑲᐅᓐᖏᓕᐅᕈᑎᐅᔪᐃᑦ 

ᕿᒥᕐᕈᔭᐅᖏᓐᓇᖅᑐᐃᑦ ᐊᒻᒪᓗ 

ᕿᒥᕐᕈᒋᐊᖃᖅᐸᒻᒥᒐᑦᑎᒍᑦ ᓇᐅᒃᑯᑦ 

ᐊᑲᐅᓐᖏᓕᐅᕈᑎᖃᕐᒪᖔᖅ ᐋᖅᑭᒋᐊᕈᑎᔅᓴᐃᑦ 

ᖃᓄᖅᑑᕈᑎᒋᓗᒋᑦ. ᑖᓐᓇ 

ᑲᔪᓰᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑖᒃᑯᐊ ᐊᑲᐅᓐᖏᓕᐅᕈᑏᑦ 

ᕿᒥᕐᕈᔭᐅᑎᓪᓗᒋᑦ ᓱᓇᒥᑦ ᖃᐅᔨᓯᒪᓕᖅᐸᑦ 

ᐊᑲᐅᓐᖏᓕᐅᕈᑕᐅᓗᐊᓐᖑᐊᖃᑦᑕᖅᑐᐃᑦ 

ᐋᖅᑭᒋᐊᖅᑕᐅᖃᑦᑕᖅᑐᓪᓗᐃᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕ: ᒪ’ᓇ ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖃᓄᐃᔅᓴᖏᒃᑯᕕᑦ 

ᐃᔅᓯᕙᐅᑕᖅ. ᑐᖏᓕᓐᓄᑦ. ᒥᔅᑕ ᕼᐃᑭ. 

 

ᐃᒃᓯᕙᐅᑕᖅ: ᒪ’ᓇ ᒥᔅᑕ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᓪᓗ ᐊᐱᖅᑯᑎᒧᑦ. ᒥᓂᔅᑕ ᐅᖃᓵᕐᒪᑦ ᓱᓕ 

ᐅᖃᖃᑎᖃᔅᓴᓐᓇᖅᐸᑦᑐᑦ ᐱᓕᕆᖃᑎᒌᓪᓗᑕ 

ᖃᓄᖅ ᐋᖅᑭᒋᐊᕈᓐᓇᕐᒪᖔᑦᑎᒍ 

ᐃᓪᓗᖃᖅᑎᑦᑎᓂᕆᕙᑦᑕᕗᑦ. ᒫᓐᓇᐅᔪᖅ 

ᐃᓪᓗᓕᕆᔨᕐᔪᐊᒃᑯᑦ ᐱᓇᓱᐊᖃᑎᒋᔭᕗᑦ 

ᓇᓗᓇᐃᕈᒡᓗᒋᑦ ᐃᓪᓗᐃᑦ ᐃᓐᓄᔅᓯᒪᓐᖏᑦᑐᑦ 

ᐊᒻᒪᓗ ᓇᒻᒥᓂᖅ ᑐᓂᓯᐅᖅᑲᕐᑕᕗᑦ ᑲᑎᒪᔨᕋᓛᑦ 

ᐱᓕᕆᖃᑎᒌᓐᓇᖅᑕᕗᑦ 

ᐋᖅᑭᒋᐊᖅᑕᐅᒍᓐᓇᖁᓪᖢᒋᑦ ᑐᓂᐅᔭᕙᓐᓂᖏᑦ 

ᐃᓪᓗᐃᑦ ᑕᒪᒃᑯᐊ ᐃᒡᓗᐃᑦ 

ᐊᑐᐃᓐᓇᐅᔪᓐᓇᖃᑦᑕᖁᓪᓗᖏᑦ.  

 

ᕿᓚᒥᒃᑯᑦ ᐊᑯᓂᒃᑯᑦ ᐸᕐᓇᐅᑎᑦᑎᓐᓂᑦ 

ᑕᑯᓐᓇᖅᑕᕗᑦ ᐊᑐᐊᒐᕗᑦ ᕿᒥᕐᕈᐸᓪᓕᐊᔭᕗᑦ 

ᐃᓪᓗᖃᖅᑎᑦᓯᕙᓐᓂᕐᒧᑦ ᓇᐅᒃᑯᓪᓗ 

ᐊᓯᔾᔨᐸᓪᓕᐊᒍᓐᓇᕐᒪᖔᑦᑎᒍ 

ᐋᖅᑭᒋᐊᑦᓯᐊᒃᑲᓐᓂᕐᓗᒋᑦ ᐊᒻᒪᓗ ᖃᓄᖅ 

ᐱᐅᓯᒋᐊᒃᑲᓐᓂᕈᓐᓇᕐᒪᖔᑦᑎᒍ 

ᐃᓪᓗᖃᑦᑎᒐᓱᑉᐸᓐᓂᕗᑦ ᐊᒻᒪ ᑕᒪᓐᓇ 

ᑐᓂᓯᐅᖅᑲᐃᕙᓐᓂᕗᑦ ᐃᒡᓗ 

ᐃᓪᓗᖃᖅᑎᑦᓯᕙᓐᓂᕗᑦ ᓇᓪᓕᐊᓄᑦ, 

ᓇᓕᐊᒃ ᐱᓂᖅᓴᐅᖃᑦᑕᖁᓐᖏᑦᓱᑎᒍ, ᓇᓕᐊᓐᓂ 

ᐃᖅᑲᓇᐃᔭᖅᑐ.ᑦ 

 

ᐊᒻᒪᓗ ᑐᑦᓯᕋᕌᖓᑦᑕ ᑎᒥᐅᔪᑦ ᐃᒡᓗᑦᓴᒥᑦ 

ᐊᔾᔨᑲᓴᖏᓐᓂ ᐃᖅᑲᓇᐃᔮᔅᓴᖃᐅᓲᖑᒻᒥᒻᒪᑕ 

ᑕᐃᒪᐃᓐᓇᑦᑕᐅ ᐊᔾᔨᑲᓪᓚᖓᓂ. ᑕᐃᒪᐃᒻᒪᑦ 

ᐊᑕᐅᓯᕐᒥᑦ ᐃᓪᓗᖃᖅᑎᑦᓯᒍᓐᓇᕈᑦᑕ ᐃᖅᑲᓇᐃᔮᒧᑦ 

ᐆᒧᖓ ᑐᕌᖓᔪᒨᖓᔪᒥᑦ ᐃᓱᒪᒃᓴᓯᐅᖅᖢᑕᓗ 

ᓄᓇᓕᓐᓂᑦᑕᐅᖅ 

ᐃᓪᓗᖃᖅᑎᑦᓯᕙᓐᓂᕆᕙᑦᑕᑎᓐᓄᑦ.  

 

ᑕᒪᒃᑯᐊ ᕿᒥᕐᕈᕙᓪᓕᐊᔭᕗᑦ. 

ᑲᔪᓯᑦᑎᐊᕈᒥᓇᕐᓂᐊᖅᑑᒐᓗᐊᖅ 

ᐃᖏᕐᕋᐃᓐᓇᕐᓗᑕᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᑦᓱᒧᖓ ᒪᒃᐱᒐᖅ 

42-ᒥᒃ ᓯᕗᓪᓕᐅᔾᔭᒃᓴᓃᑦᑐᖅ ᑖᓐᓇ (ᑐᓵᔨᑎᒍᑦ) 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ ᕿᒥᕐᕈᓗᓯ 

ᐋᖅᑭᒋᐊᕆᓗᓯ ᐃᓪᓗᖃᖅᑎᑦᑎᓂᕐᒧᑦ ᐊᑐᐊᒐᐅᔪᓂᒃ 

ᐃᒡᓗᓂᒡᓗ ᐃᖅᑲᓇᐃᔭᖅᑏᑦ 

ᓇᔪᒐᒃᓴᖅᑖᖅᑎᑕᐅᖃᑦᑕᕐᓂᖏᑦ ᐊᑐᐊᒐᐅᔪᓂᒃ 

ᖃᓄᖅ ᐊᓯᔾᔨᖅᓯᓯᒪᖕᒪᖔᑦᓯ ᐃᓱᒪᒃᓯᐅᕈᑎᖃᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᒃᑯᐊ ᑕᕝᕙ ᑐᖏᓕᕐᒪᑦ ᐅᖃᐅᓯᕆᕋᑖᖅᑕᖏᑦ 

ᖃᓄᖅᑑᕈᑏᑦ ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᑕ 

ᐃᓪᓗᐃᑦ ᒐᕙᒪᒃᑯᓐᓄᑦ ᑎᒍᒥᐊᖅᑕᐅᔪᑦ. ᑕᕝᕙ 

ᑖᒃᑯᐊ ᓇᓗᓇᐃᔭᕋᑖᖅᑲᐃᑦ ᖃᓄᒃᑲᓐᓂᖅ 

ᐋᖅᑭᒋᐊᕈᑎᓂᒃ ᑲᒪᓯᓐᓈᖅᑐᑕ ᐊᒻᒪᓗ 

ᐅᖃᐅᓯᖃᖅᓯᓐᓈᖅᑐᑕ ᖃᓄᒃᑲᓐᓂᖅ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ 

ᓇᒻᒥᓂᖅᑖᕋᓱᐊᓂᕐᒧᑦ, ᑖᓐᓇᐅᓯᓐᓈᑦᑕᕆᕗᑦ ᐊᒻᒪ 

ᑕᐃᒃᑯᐊ ᐅᖃᐅᓯᕆᕋᑖᖅᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐆᒃᑑᑎᖃᕈᒪᓪᓗᖓ ᐊᐱᖅᑯᑎᒋᓗᒍᓗ 

ᐃᓕᓐᓂᐊᖅᑎᑦᑎᔨᐅᔪᖅ ᓄᓇᓕᖕᓂ 

ᐃᒡᓗᓕᕆᔨᒃᑯᑎᒍᑦ ᐃᒡᓗᖁᑎᖓᓐᓃᑦᑐᖅ, ᒐᕙᒪᒃᑯᑦ 

ᐃᒡᓗᖁᑎᖓᓄᑦ ᓄᒃᑎᕈᒪᑎᓪᓗᒍ ᑕᒡᕘᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖅᑐᖅᑕᐅᓇᔭᖅᐹ 

ᑖᓐᓇ ᐃᒡᓗᖃᖅᑎᑕᐅᓂᕐᒥᓄᑦ ᐃᒡᓗᓕᕆᔨᒃᑯᑎᒍᑦ 

ᓇᔪᖅᑕᖓ ᓴᓇᓐᖏᑦᑐᓄᑦ ᐃᓪᓗᑖᕆᔭᐅᖔᕐᓗᓂ 

ᑖᓐᓇ ᒐᕙᒪᒃᑯᑦ ᐃᒡᓗᖁᑎᖏᓐᓄᑦ ᐃᓄᖃᓐᖏᑦᑐᖅ 

ᐃᓕᓐᓂᐊᑎᑦᑎᔨᒧᑦ ᑐᓂᔭᐅᔪᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᓐᓇ ᐃᓕᓴᐃᔨᐅᒍᓂ 

ᑐᔅᓯᕋᐅᑎᖓᓂᒃ ᑐᓂᓯᒋᐊᖃᕋᔭᖅᑐᖅ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᐃᓛ 

ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᔅᓯᓂᒃ ᐃᓪᓗᔅᓴᓂᒃ 

ᑐᓂᓯᓂᐊᕐᒪᖔᑦ ᐃᓕᓴᐃᔩᑦ ᒪᓕᑦᑐᒋᑦ, 

ᑖᒃᑯᐊᑦᑕᐅᖅ ᕿᒥᕐᕈᔭᐅ ᖃᓄᖅᑑᖃᑎᒌᑉᐸᒥᒻᒪᑕ 

ᖃᑦᑏᑦ ᓄᓇᓕᓐᓄᑦ ᑐᓂᓂᐊᕐᒪᖔᑦ ᒪᑯᐊ, 

ᑕᐃᒪᐃᓕᖓᖃᑦᑕᖅᑐᐃᑦ ᓄᓇᓕᓐᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᑕᐃᒪᐃᓕᖓᑎᓪᓗᒍᐃᓛᒃ ᐱᑕᖃᐅᕐᒪᑦ 

ᓄᓇᓕᖕᓂ ᐃᓕᓐᓂᐊᑎᑦᑎᔨᐅᔪᐃᑦ 

ᐃᓕᓐᓂᐊᕌᓂᒃᓯᒪᓪᓗᑎᒃ [ᓄᓇᕗᒻᒥ 

ᐃᓕᓴᐃᔨᒃᓴᕈᕐᒥᖏᓐᓄᑦ[ ᐅᕝᕙᓘᓐᓃᑦ ᑕᐅᓇᓂ 

ᖃᓪᓗᓈᓂ ᐃᓕᓐᓂᐊᕆᐊᖅᓯᒪᓂᑯᐃᑦ 

ᐃᓕᓐᓂᐊᖅᑎᑦᑎᔨᐅᓕᖅᑐᐃᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓃᑦᑐᐃᑦ, ᒐᕙᒪᒃᑯᑦ 

ᐃᒡᓗᖁᑎᖏᓐᓅᕈᒪᓯᒪᔪᐃᑦ ᐅᕝᕙᓘᓐᓃᑦ 

ᓇᒻᒥᓂᖃᖅᑐᒥ ᑐᔪᕐᒥᔪᐃᑦ 

[ᐃᒡᓗᒨᖅᑎᑕᐅᔪᓐᓇᕐᓂᖏᑦ]-ᒧᐊᕈᒪᔪᐃᑦ 

ᐃᑲᔪᖅᑐᖅᑕᐅᒃᑲᓐᓂᕆᐊᖃᖅᑰᔨᒋᒐᒃᑭᑦ. ᑖᓐᓇᓗ 

ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᑖᓐᓇ ᐅᖃᐅᓯᒃᓴᑐᐃᓐᓇᖅ 

ᑭᓯᐊᓂ ᒥᓂᔅᑕ ᓂᓪᓕᕈᐊᕐᓂᕈᕕᑦ, ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᒋᓗᒋᑦ 

ᖃᓄᐃᓕᖓᒻᒪᖔᖅ ᐃᓱᒫᓘᑎᒋᔭᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᑦᓴᖃᖅᑐᖓ. ᐱᓕᕆᕕᓰ 

ᑎᑎᕋᕆᐊᓐᖓᐅᑎᖏᑦ 2022-26 ᐱᓕᕆᐊᒃᓴᓄᑦ 

ᐸᕐᓇᐅᑏᑦ ᐅᖃᖅᓯᒪᒻᒪᑕ ᒪᑉᐱᒐᖓᓂ 35-ᒥ 

ᐃᓚᖓᒎᖅ ᓯᕗᓪᓕᐅᑎᑕᐅᒍᒪᔪᖅ 2024-25 

“ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂᒃ. 

ᐱᓕᕆᖃᑎᖃᕐᓗᑎᒃ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂ ᓯᕗᓪᓕᐅᖁᔭᐅᔪᓂᒃ 

ᐋᖅᑭᒃᑎᕆᓗᑎᒃ ᑲᔪᓯᖏᖅᓴᐃᔾᔪᑎᐅᔪᓂᒃ 

ᓄᓇᕗᒻᒥᐅᑕᕐᓂᖅ ᐊᐅᓪᓛᕈᒪᓕᖅᑎᑕᐅᒐᓱᓪᓗᑎᒃ 

ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐃᓪᓗᖁᑎᖏᓐᓂᒃ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓄᑦ ᐅᕝᕙᓘᓐᓃᑦ ᓇᒻᒥᓂᖅ 

ᐊᖏᕐᕋᕆᔭᒥᓄᑦ.”  

ᖃᓄᖅ ᑕᐃᒪ ᑕᒪᓐᓇ 

ᐃᓱᒪᔅᓴᖅᓯᐅᕈᑎᖃᖃᓯᐅᑎᓂᐊᖅᑲ ᐃᓪᓗᓂᒃ 

ᑎᒍᓯᔾᔪᑎᐅᖃᑦᑕᖅᑐᓂᒃ ᐊᑭᓕᖅᑕᐅᔪᓂᒃ 

ᐃᑲᔫᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᒃᑯᐊ ᐱᓕᕆᖃᑎᒋᓗᒋᑦ 

ᑭᓯᐊᓂᐅᒻᒪᑕ ᐃᓪᓗᓕᕆᔨᕐᔪᐊᒃᑯᑦ ᑖᒃᑯᐊ 

ᐋᖅᑭᓱᖅᐸᓪᓕᐊᒍᓐᓇᖁᓪᓗᒋᑦ ᑖᓐᓇ, 

ᓇᓗᓇᐃᓪᓚᕆᑦᑐᒥᒃ ᐱᓐᖏᑦᑐᒍᑦ ᑭᓯᐊᓂ 

ᐃᖅᑲᓇᐃᔭᖃᑎᒌᓐᓂᕗᑦ ᑕᕝᕘᓇ 

ᓇᓗᓇᐃᖅᓯᓯᒪᔪᖅ [ᑲᑎᒪᖃᑎᒋᓪᓗᒋᒃ]-

ᖃᑎᒋᓗᑎᒍᑦ ᑕᒪᒃᑯᓂᖓ ᐃᓪᓗᓄᑦ ᑐᕌᖓᔪᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

  

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ): ᐊᑏᑦ 

ᒪᓕᑐᐃᓐᓇᕐᓗᒋᑦ ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᐃᓕᓴᕆᒃᑲᓐᓂᕆᕕᓐᖓ 

ᐳᐃᒍᕐᓂᖅᑲᐅᒐᒪ ᐊᐱᕆᒋᐊᔅᓴᖅ ᒥᔅᑕ ᖂᑭᐊᖅ 

ᐊᐱᖅᑯᑎᒋᕋᑖᖅᑕᖓ ᐃᓚᒋᐊᒃᑲᓐᓂᕐᓗᒍ. ᒥᓂᔅᑕ 

ᑭᐅᔪᓐᓇᓂᐊᖅᑳ ᕿᒥᕐᕈᓂᖅ ᑖᓐᓇ 

ᐃᓱᒪᒋᔭᖃᖃᓯᐅᔾᔨᓂᐊᕐᒪᖔᖅ ᐊᑭᓕᔅᓴᓂᑦᑐᓄᑦ 

ᑎᒍᓯᔾᔪᑎᐅᔪᓄᑦ ᑮᓇᐅᔭᓂᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᓪᓗ ᑖᓐᓇ 

ᐊᐱᖅᑯᑎᒋᒐᕕᐅᒃ ᑭᖑᓪᓕᖅᐹᒥ ᒐᕙᒪᐅᑎᓪᓗᒍ 

ᑖᓐᓇ ᖃᓄᖅᑑᕈᑎᒋᒐᓱᓚᐅᖅᓯᒪᒻᒪᑦ 

ᑲᔪᓯᓚᐅᖅᓯᒪᒐᓂ ᑕᕝᕙᓂ ᐃᓪᓗᐊᓗᒻᒥ 

ᓂᕈᐊᕐᓂᖃᓕᖅᑎᓪᓗᑕ. ᑖᓐᓇ ᕿᒥᕐᕈᕙᓪᓕᐊᔭᕗᑦ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ ᐅᕝᕙᓗ ᒪᓕᒐᖏᑦ 

ᖃᓄᖅ ᐃᓗᓕᖃᕐᓂᐊᕐᒪᖔᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᐃᑦ ᓇᒻᒥᓂᖅᑖᕋᓱᐊᕐᓂᕐᒧᑦ 

ᐃᑲᔫᑎᔅᓴᓂᒃ ᐃᓱᒪᒋᓯᒪᓪᓗᑎᒍᑦ. ᑖᓐᓇ 

ᖃᓄᐃᑉᐸᓪᓕᐊᓂᐊᕐᒪᖔᖅ ᐃᓗᓕᖏᑦ ᕿᒥᕐᕈᔭᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐊᒻᒪ 

ᐊᐱᖅᓱᖅᑕᐅᖅᑲᐅᒻᒥᒐᕕᑦ ᐊᐱᖅᓱᖅᑕᐅᔪᒻᒥᒐᕕᑦ ᐄ, 

ᐊᐱᖅᓱᔪᒻᒥᒐᒪ ᑕᐃᒫᑦᓴᐃᓐᓇᐸᓗᒃ ᑭᖑᓪᓕᖅᐹᒥ 

ᐃᔅᓯᕙᓂᖃᖅᑎᓪᓗᑕ. ᐃᓚᖓᑦ ᑕᐃᒪ 

ᐃᓱᒫᓗᓐᓇᖅᑐᖅ ᓄᖅᑲᖓᑎᑦᑎᔪᖅᔫᔮᕐᖓᑦ 

ᐊᑐᐊᒐᖅ ᑲᓇᑕᒥ ᑖᒃᓰᓕᕆᔨᒃᑯᓐᓂ 

ᓱᒃᑲᐃᑎᑕᐅᔫᔮᕐᖓᑦ.  

 

ᑖᒃᑯᐊ ᐃᑲᔫᓯᐊᖃᑦᑕᕐᖓᑕ 

ᑖᒃᓰᔭᐃᔭᕈᑎᐅᒋᐊᓕᓐᓂᒃ ᑖᓐᓇ 

ᐃᓕᓴᕆᔭᐅᒋᐊᖃᖅᑐᓂᓗ. ᒥᓂᔅᑕᓗ ᖃᐅᔨᒍᒪᔭᕋ 

ᖃᓄᖅ ᐃᓱᒪᒋᔭᖃᕐᒪᖔᖅ.  

 

ᑖᓐᓇ $50,000 ᐊᑐᖅᑕᐅᓂᖅᑲᑦ ᑕᐃᒪ 

ᑭᖑᓪᓕᖅᐹᒥ ᐊᑐᐊᒐᓕᐊᖑᒍᒪᔪᒥ ᐊᒻᒪ ᐊᕐᕌᒍᓄᑦ 

ᖁᓕᓄᖅᑲᐃ ᖁᔭᓈᖅᑕᐅᒍᓐᓇᕐᓗᓂ. $5,000-ᓂᒃ 

ᐊᑭᓕᖅᓱᐃᕕᐅᔪᓐᓇᕐᓗᓂ ᐊᕐᕌᒍᑕᒫᑦ. ᓂᓕᐊᓐᓄᓪᓗ 

ᑖᒃᓰᔭᐃᔭᕈᑎᖓᓄᑦ ᐃᓕᔭᐅᓇᔭᕐᒪᖔᖅ ᐊᒻᒪᓗ 

ᐲᕈᔅᓯᐅᒃ ᐊᕐᕌᒍᑕᒫᑦ $5,000-ᒥᒃ 

ᑖᒃᓰᔭᐃᔭᕐᕕᐅᖃᑦᑕᕐᓗᑎᒃ ᑖᒃᓰᔭᕆᐊᖃᖅᑕᒥᓂᖏᑦ 

ᑲᑎᓪᓗᒋᑦ $75-ᑐᐃᓐᓇᑯᓗᒻᒥᒃ ᑮᓇᐅᔭᖅᑖᕋᐃᑉᐸᑦ 

ᐲᖅᓯᕕᐅᖃᑦᑕᕋᔭᕐᖓᑖ $50,000-ᒥᒃ 

ᐱᓚᐅᕋᓗᐊᕐᓗᓂ. $30,000-

ᖔᖑᕈᓐᓇᕋᔭᕆᓪᓗᓂᓗ ᐊᐳᖅᑕᕈᑎᐅᒻᒪᓂᓛᒃ 

ᑖᓐᓇ ᑖᒃᓯᓕᕆᔨᐅᓐᖏᒃᑲᓗᐊᖅᑐᖓ 

ᑮᓇᐅᔭᓕᕆᔨᐅᖃᑦᑕᖅᓯᒪᒐᒪ ᐊᕐᕌᒍᒐᓚᑲᓪᓚᓐᓂᒃ 

ᑕᐃᒪᐃᑦᑐᒥᖅᑲᐃ ᓴᖅᑭᖅᓯᒍᑦᓯ 

ᐊᐅᓚᒍᓐᓇᕋᔭᖅᐸᓪᓚᐃᔪᖅ ᐊᑐᐊᒐᕐᒥᒃ.  

 

ᑖᒃᓯᓄᑦ ᐊᖏᔪᐊᓗᒻᒥᒃ 

ᑖᒃᓰᔭᐃᔭᕆᐊᖃᖅᑎᑦᑎᒐᔭᓐᖏᑦᑐᑦ 

ᐃᖅᑲᓇᐃᔭᖅᑎᓂᒃ ᐃᑲᔫᓯᐅᒐᔭᖅᑐᓂᓗ. ᖃᐅᔨᒪᒐᒪ 

ᒪᕐᕉᓐᓂᒃ ᑭᖑᓪᓕᖅᐹᒥᒃ ᐊᑐᐊᒐᖅ 

ᑲᔪᓯᓐᖐᓐᓇᓚᐅᖅᑎᓪᓗᒍ 

ᖁᓅᒻᒥᕕᐅᑎᓚᐅᖅᓯᒪᒻᒪᑎᒃ ᒪᕐᕉᒃ ᑕᐃᒃᑯᐊᒃ 

ᓇᒻᒥᓂᖅᑖᕋᓱᐊᕐᓂᐊᔪᔫᒃ ᓄᐊᓴᐃᓯᒪᓪᓗᑎᒃ. 

ᐃᓪᓗᓗ ᐊᑭᖏᑦ ᑕᑯᓐᓈᖅᑐᒋᑦ ᑕᐃᒪᓐᖓᓂᑦ 

ᖁᕝᕙᐸᓪᓕᐊᓯᒪᓂᐊᓗᖏᑦ ᐊᔅᓱᐊᓗᒃ 

ᐊᑭᑦᑐᑲᓐᓂᖅᓯᒪᓕᕐᒥᒻᒪᑕ.  

 

ᑭᖑᕙᖅᐸᓪᓕᐊᑐᐃᓐᓇᖅᑲᑦ ᑖᓐᓇ 

ᐱᔭᕆᐊᑦᑐᐸᓪᓕᐊᑐᐃᓐᓇᓂᐊᖅᑐᖅ ᓄᓇᕗᑦ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᖏᓐᓄᑦ 

ᐃᑲᔪᖅᑕᐅᕕᐅᒋᐊᔅᓴᖅ ᐊᑦᑐᖅᓯᓂᐊᖅᑐᖅ 

ᓄᓇᕘᓕᒫᒥ ᑕᒪᓐᓇ. ᐃᖃᓗᓐᓂᑐᐊᖅ 

ᐊᑐᐊᒐᐅᓱᕆᔭᐅᖃᑦᑕᕐᖓᑦ ᑭᓯᐊᓂ ᓇᓕᐊᑐᐃᓐᓇᖅ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓄᓇᕘᓕᒫᒥ 

ᐱᒍᓐᓇᕐᓂᖃᕐᖓᑕ ᐃᓪᓗᖃᕐᕕᔅᓴᑖᕈᓐᓇᖅᑐᑎᒃ 

ᐃᓪᓗᓕᐅᖅᑎᑦᑎᒍᓐᓇᖅᑐᑎᓪᓗ 

ᓂᐅᕕᕈᓐᓇᖅᑐᑎᓪᓗ ᐃᓪᓗᒋᔭᐅᔪᓂᒃ. ᒥᓂᔅᑕ 

ᖃᓄᖅ ᐃᓱᒪᒋᔭᖃᕐᒪᖔᖅ ᑕᒪᑐᒥᖓ 

ᖃᐅᔨᒍᒪᑦᑕᖅᑯᖓ ᖃᓄᖅ ᐃᓱᒪᒋᔭᖃᕐᒪᖔᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ 

ᐱᐅᒋᓪᓗᒍᓗ ᐅᖃᐅᓯᕆᔭᐃᑦ. ᓱᓕᔪᕆᑦᑎᐊᕋᒃᑯ 

ᑭᖑᓪᓕᖅᐹᒥᒃ ᑖᓐᓇ ᓴᖅᑭᖅᑎᓪᓗᒍ 

ᑲᔪᓯᓚᐅᖅᓯᒪᓐᖏᒻᒪᑦ ᐊᒥᓱᑦ ᖁᓅᕐᒥᖅᑐᖅ 

ᑐᓴᕐᓇᓚᐅᖅᓯᒪᒻᒪᑕ. ᓇᒻᒥᓂᖅᑖᕋᓱᐊᕐᓂᒥᒃ 

ᖃᓄᒃᑲᓐᓂᖅ ᐱᓗᐊᖅᑐᒥᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᑦ ᐃᑲᔪᒃᑲᓐᓂᕈᓐᓇᖅᑲᕗᑦ 

ᓇᒻᒥᓂᖅᑖᕋᓱᐊᓂᕐᒧᑦ ᑖᓐᓇ ᑕᕝᕙ ᐱᔾᔪᑎᒋᓪᓗᒍ 

ᓴᖅᑭᕐᓂᑰᒻᒪᑦ. ᐊᒻᒪᓗ ᐅᖃᕋᑖᕋᕕᑦ 

ᐃᖃᓗᓐᓂᑑᓐᖏᑦᑐᖅ ᓄᓇᓕᓐᓂᑦᑕᐅᖅ 

ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᑎᒃᓴᑲᓐᓂᕐᓂᒃ 

ᑐᕚᕈᑎᔅᓴᑲᓐᓂᐅᔪᓐᓇᖅᑐᓂᒃ ᑕᑯᓐᓇᕆᐊᖃᕐᒥᒐᑦᑕ. 

ᑖᓐᓇ ᐱᐅᒋᓪᓗᒍᑦᑕᐅᖅ ᕿᒥᕐᕈᑲᓐᓂᓐᖑᓱᑦᑕᕗᑦ 

ᖃᓄᖅ ᐊᑲᐅᓂᖅᓴᐅᒻᒪᖔᖅ ᐃᓗᓕᖏᓪᓗ ᖃᓄᖅ 

ᑕᒪᒃᑯᐊ ᐱᒋᐊᖃᕋᔭᕐᒥᒻᒪᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑕᐃᒪᐃᓕᐅᕐᖓᑦ.  

 

ᐃᖅᑲᓇᐃᔮᓂᑦ ᖃᐅᔨᓴᕐᓂᕐᒥᒃ 

ᐊᐱᖅᑯᑎᖃᕈᒪᓕᕐᒥᔪᖓ. ᑕᐃᒪᓐᖓᓂᑦ ᓄᓇᕗᑦ 

ᐃᖅᑲᓇᐃᔮᖅᑖᕐᕕᐅᒍᒪᕕᐅᑎᖃᑦᑕᕐᖓᑦ 

ᑮᓇᐅᔾᔭᑦᓴᑎᑦᓯᓂᖅᓴᐅᓲᖑᒻᒪᑕ ᑕᒫᓂ ᓇᒥᓕᒫᐸᓗᒃ 

ᐃᖅᑲᓇᐃᔮᓂ, ᖃᓄᐃᑦᑐᓕᒫᐸᓗᓐᓂ. ᑭᓯᐊᓂ 

ᖃᐅᔾᔨᐊᓪᓚᑦᓯᒪᓕᕋᑦᑕ ᐊᕐᕌᒍᓂᖃᐃ 

ᖁᓕᐅᓐᖏᑦᑐᓂᑦ ᐊᕐᕌᒍᓂ ᑕᓪᓕᒪᓂᓗ ᑲᓇᑕᓕᒫᖅ 

ᑕᑯᓐᓈᖅᑐᒍᑦ 

ᑮᓇᐅᔾᔭᑦᓴᑎᑦᑎᓂᖅᐹᖑᒍᓐᓃᖅᓯᒪᒐᑦᑕ ᐊᒻᒪᑦᑕᐅᖅ 

ᐋᖅᑭᒋᐊᕆᒋᐊᑦᓴᖅ ᐅᖃᖅᑐᖃᖃᑦᑕᖅᓯᒪᔫᒐᓗᐊᖅ. 

ᒥᓂᔅᑕ ᖃᓄᖅ ᐃᓱᒪᒋᔭᖃᕐᒪᖔᖅ 

ᖃᐅᔨᔪᒍᒪᑦᑕᖅᑯᖓ ᐃᖅᑲᓇᐃᔮᓂᒃ 

ᕿᒥᕐᕈᖃᑦᑕᕐᓂᕐᒥᒃ ᖃᐅᔨᓴᖃᑦᑕᕐᓂᕐᒥᒃ. 

ᐱᔭᕆᐊᑐᔫᒐᓗᐊᕐᖏᓛᖅ ᑮᓇᐅᔭᓕᕆᒃᑯᓐᓄᑦ 

ᒥᓂᔅᑕᐅᓚᐅᖅᓯᒪᓪᓗᖓ ᖃᐅᔨᒪᒐᒃᑯ. ᒫᓐᓇ 

ᐃᖅᑲᓇᐃᔭᖅᑎᑭᔅᓴᓚᕆᒃᑲᑦᑕᐃᓛᒃ ᓄᓇᕗᑦ 

ᒐᕙᒪᖓᓂ. ᑲᑐᔾᔨᓗᑎᒃ 

ᐱᓕᕆᒐᓱᑦᑐᐊᕆᐊᖃᓪᓚᕆᒻᒪᑦ 

ᐃᖅᑲᓇᐃᔭᕐᕕᐅᒍᒪᓂᖅᓴᕈᑯᖅᑎᑕᐅᓗᓂ ᒐᕙᒪᒃᑯᑦ 

ᑲᓇᑕᒥᐅᑕᓕᒫᓄᑦ ᐃᖅᑲᓇᐃᔭᖅᑎᓪᓚᕆᐊᓗᓐᓄᑦ.  

 

ᑕᒫᓐᖓᓂᓛᒃ ᓄᓇᕗᑦ ᐃᓗᐊᓂ 

ᐃᓚᕙᓪᓕᐊᒐᓱᑦᑕᕋᓗᐊᕗᑦ ᑕᐃᒪᐃᒋᐊᖃᕋᑦᑕ 

ᑕᒪᓐᓇ ᓴᖑᑎᒐᓱᐊᓐᖏᑎᐊᖅᑕᕋ ᓵᓐᖓᑦᑎᓂᐅᔪᖅ 

ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒥᒃ ᑭᓯᐊᓂ 

ᐊᑯᓂᐅᓂᖅᓴᒧᑦ ᑖᓐᓇ ᑐᑭᒧᐊᒍᑎᔅᓴᐅᒻᒪᑦ. ᑭᓯᐊᓂ 

ᒫᓐᓇ ᐃᓐᓄᑦᑕᐅᒋᐊᖃᓕᕐᖓᑕ 

ᐃᖅᑲᓇᐃᔮᓪᓚᕆᐊᓗᐃᑦ ᒐᕙᒪᑦᑎᓐᓂ. 

ᑐᕌᖅᑕᓕᐊᕆᓯᔭᕗᑦ ᑎᑭᐅᑎᒍᓐᓇᓛᕋᑦᑎᒍᑦ.  

 

ᒥᓂᔅᑕᒧᑦ ᐅᖃᐅᔾᔭᐅᒍᒪᒐᓗᐊᖅᑐᖓ 

ᕿᒥᕐᕈᐊᕈᓐᓇᓂᐊᕐᒪᖔᖅ ᐃᖅᑲᓇᐃᔮᓂᑦ 

ᕿᒥᕐᕈᓂᐅᖃᑦᑕᖅᑐᓂᒃ. ᐃᑲᔪᖅᑕᐅᓗᑕᓗ 

ᑲᓇᑕᒥᐅᑕᐅᖃᑎᑦᑎᓐᓂ ᐊᑭᑦᑐᕋᐅᑎᖃᕈᓐᓇᕐᓗᑕ. 

ᐊᑭᑦᑐᕋᐅᑎᖃᑎᖃᕈᓐᓇᕐᓗᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᑖᔅᓱᒥᖓ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᒐᕕᑦ. ᓱᓕᑦᑎᐊᖅᑐᖅ. ᐊᑕᖏᑦᑎᐊᖅᑐᑎᑦ 

ᑖᒃᑯᐊ ᒐᕙᒪᒃᑯᑦ ᑎᒍᒥᐊᖅᑕᖏᑦ 

ᐃᖅᑲᓇᐃᔭᖅᑎᑭᑦᓴᖅᑐᐃᓐᓇᐃᑦ. 

ᑕᐃᒪᐃᒻᒥᒐᑦᑕᑦᑕᐅᖅ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᓂᑦ 

ᐱᒃᑲᓐᓂᕆᐊᖃᓪᓚᕆᑦᑐᒍᑦ. ᐊᒻᒪᓗ ᑐᕚᕆᔭᕗᑦ 

ᐊᔅᓱᕈᐊᕆᓂᐊᕈᑦᑎᒍᑦ ᐃᖅᑲᓇᐃᔭᖅᑎᑦᑎᐊᕙᓐᓂᑦ 

ᐱᒋᐊᖃᖅᑐᒍᑦ. ᓄᓇᓕᐅᑉ ᐃᓗᐊᓂ ᖃᓄᖅ 

ᐱᓗᐊᖅᑐᒥᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᖅᑑᕋᖅᓯᒪᐃᓐᓇᕐᖓᑕ ᐃᓕᓐᓂᐊᑎᑦᑎᓂᒃᑯᑦ 

ᐃᖅᑲᓇᐃᔭᕐᓗᑎᒃ ᐱᓲᕈᖅᓴᕙᓪᓕᐊᔪᑦ 

ᖁᑦᑎᓂᖅᓴᒥᒃ 

ᐃᖅᑲᓇᐃᔮᖅᑖᐸᓪᓕᐊᒍᓐᓇᖅᓯᖁᓪᓗᒋᑦ 

ᓄᓇᕗᒻᒥᐅᑦ. ᑭᓯᐊᓂᑦᑕᐅᖅ, ᐃᓚᖏᑦ 

ᐱᔭᕆᐊᑐᓂᖅᓴᐃᑦ ᐃᓕᓐᓂᐊᖅᑎᓯᓐᓈᕐᓗᒋᑦ 

ᑕᒪᔅᓱᒥᖓ ᑐᕚᖃᖅᑐᐃᓐᓇᐅᔪᒍᑦ. ᑭᓯᐊᓂᑦᑕᐅᖅ, 

ᐃᖅᑲᓇᐃᔭᖅᑎᓂᒃ ᐱᖃᕆᐊᖃᖅᑐᒍᑦ 

ᐊᔪᓐᖏᑦᑐᓂᑦ. ᖄᖓᐅᒐᓗᐊᖅᑲᑦ ᓄᓇᕗᑦ ᓯᓚᑖᓂ. 

ᑭᓯᐊᓂ ᑕᑯᓐᓇᒐᕆᔭᕗᑦ ᑭᒃᑯᓐᓂᒃ ᐱᔨᑦᑎᕋᕐᒪᖔᑕ 

ᑖᒃᑯᐊᑦᑕᐅᖅ ᐊᔅᓱᕈᐊᕆᒻᒥᓗᒋᑦ. ᑕᐃᒫᓪᓕ 

ᐅᖃᕈᓐᓇᖅᑐᖓ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ 

ᖁᔭᒋᔭᕋ ᒥᓂᔅᑕᐅᑉ ᑭᐅᔾᔪᑎᒋᕋᑖᖅᑕᖓ 

ᐊᖏᒃᑲᓐᓂᖁᑦᑕᕋᓗᐊᖅᑲᕋ ᐊᑕᐅᓯᕐᒥᒃ ᓱᓕ 

ᐱᔭᕇᓚᐅᓐᖏᓂᓐᓂ. ᐃᖅᑲᓇᐃᔮᑦ 

ᐃᓐᓄᒐᕐᓂᖏᓪᓚᕆᑦᑐᐊᓗᐃᑦ ᕿᒥᕐᕈᐊᖅᑐᒋᑦ 

ᐃᓛᓐᓂᒃᑯᑦ ᐊᓯᔾᔨᖅᑕᐅᒐᓛᑦᑐᑎᒃ 

ᐃᓄᑦᑕᐅᒍᓐᓇᖅᓯᓲᖑᒻᒪᑕ. ᒥᓂᔅᑕᖃᐃ 

ᕿᒥᕐᕈᐊᕈᓐᓇᖅᑳ ᒫᓐᓇᑦᑎᐊᒧᑦ 

ᐊᑐᖅᑕᐅᑲᐃᓐᓇᕐᓂᐊᕐᓗᓂ 

ᐃᓄᑦᑕᐅᒍᓐᓇᑕᕐᓂᐊᕐᖓᑦ 

ᐃᓐᓄᑦᑕᐅᑲᐃᓐᓇᕈᓐᓇᓂᐊᕐᖓᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ. 

ᑖᒃᑯᐊ ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ. ᐊᒻᒪᓗ 

ᐅᖃᐅᓯᕆᓯᓐᓈᖅᑲᐅᒥᒻᒪᐅᒃ 

ᒐᕙᒪᒃᑯᑦ ᑭᓲᖅᑲᐅᔪᕐᖏᓐᓇ 

ᐃᖅᑲᓇᐃᔮᖅᑖᕆᔭᐅᖔᕈᒪᓲᒃ, 

ᐃᖅᑲᓇᐃᔭᕐᕕᒋᔭᐅᖔᕈᒪᓲᖑᓗᓂ ᑕᐃᒪᒃ 

ᑲᔪᖏᖅᓴᐃᑲᓐᓂᕈᒪᔪᒍᑦᑕᐅᖅ. ᒐᕙᒪᒃᑯᑦ 

ᐃᖅᑲᓇᐃᔭᕐᕕᐅᑦᑎᐊᕈᓐᓇᕐᓗᑎᒃ 

ᐊᑲᐅᓐᖏᓕᐅᕈᑎᓂᑦ ᐱᑕᖃᖅᐸᑦᑑᒐᓗᐊᖅ ᑭᓯᐊᓂ 

ᐋᖅᑭᒋᐊᕈᑎᔅᓴᐅᔪᓐᓇᖅᑐᐃᓐᓇᐅᒻᒪᑕ ᑕᒪᒃᑯᐊ 

ᐊᑲᐅᖏᓕᐅᕈᑎᐅᔫᒐᓗᐊᑦ ᐊᒻᒪᓗ 

ᐃᖅᑲᓇᐃᔮᖑᔪᐃᑦ ᐃᓗᓕᖏᑦ 

ᐱᓕᕆᐊᕆᓂᐊᖅᑕᖏᑕ ᓇᓗᓇᐃᔭᖅᓯᒪᓂᖏᑦ 

ᑕᒪᒃᑯᐊ ᕿᒥᕐᕈᔭᐃᓐᓇᕆᐊᖃᐸᒻᒪᑕ ᐱᓗᐊᖅᑐᒥᒃ 

ᑖᒃᑯᐊ ᐃᓚᖏᑦ ᐊᐳᕈᑎᒋᓕᖅᐸᑦᑐᒋᑦ ᐃᖅᑲᓇᐃᔮᑦ 

ᓇᓗᓇᐃᔭᖅᓯᒪᓂᖏᑦ ᑕᒪᔾᔭ 

ᕿᒥᕐᕈᕙᓪᓕᐊᖏᓐᓇᕆᐊᓖᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᐅᓐᓄᓴᒃᑯᑦ ᒥᓂᔅᑕᕆᔭᐅᔪᖅ ᐊᒻᒪᓗ 

ᐃᖅᑲᓇᐃᔭᖅᑎᑎᑦ.  

 

ᓄᓇᕗᑦ ᒐᕙᒃᒪᑯᑦ ᒫᓐᓇ ᓯᕗᓪᓕᐅᔾᔨᓂᕐᒧᑦ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᖏᑦ 

ᐋᖅᑭᒋᐊᖅᑕᐅᓚᐅᖅᓯᒪᖕᒪᑦ ᔪᓚᐃ 2016-

ᖑᑎᓪᓗᒍ. ᐃᓱᓕᕝᕕᖃᓚᐅᖅᑐᖅ ᔪᓚᐃ 31, 2021-

ᒥ. ᖃᓄᐃᓕᖓᓕᖅᐸ ᑖᓐᓇ 

ᓄᑖᓐᖑᕆᐊᖅᑎᑕᐅᓂᐊᕐᓂᖓ ᐊᑐᐊᒐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ, ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᔭᑎᑦ, 

ᐊᑦᑐᐊᖃᓯᐅᑎᒻᒥᒻᒪᑕ ᒐᕙᒪᒃᑯᑦ ᐊᖏᕈᑎᖓᓄᑦ, 

ᐃᓛ, ᐊᖏᖃᑎᒌᒍᑎᐅᔪᖅ ᑕᐃᓐᓇ ᓱᓕ 

ᐱᔭᕇᖏᒻᒪᑦ, ᑕᐃᓐᓇ ᓇᓗᓇᐃᖅᓯᒪᑦᑎᐊᓕᖅᑲᑦ, 

ᐃᓛᒃ ᑲᔪᓯᓯᒪᑦᑎᐊᓕᕐᓂᖅᑲᑦ ᑖᒃᑯᐊ 

ᐋᖅᑭᓱᖅᐸᓪᓕᐊᓯᓐᓈᕋᒐᔭᖅᑐᑦ ᐊᑕᓂᖓᓄᑦ ᑖᓐᓇ, 

ᒫᓐᓇ ᓇᓗᓇᕈᔪᖕᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑭᐅᒐᕕᑦ. ᑎᒃᑯᐊᖅᓯᖃᑦᑕᕐᓂᖅ 

ᐃᖅᑲᓇᐃᔭᖅᑎᓂᒃ, ᑭᒡᓕᓯᓂᐊᖅᑕᕕᓃᓂᒃᑯᐊ 

ᓄᓇᕗᑦ ᐱᓐᖑᖅᑎᑕᐅᓚᐅᖅᑎᓪᓗᒍ 2001-ᒥᑦ, 

ᐊᕐᕌᒍ 2019-2020-ᒧᑦ ᑎᑭᖦᖢᒍ. ᖃᔅᓯᑦ 

ᑎᒃᑯᐊᖅᑕᐅᓚᐅᖅᐸᑦ ᐊᒻᒪᓗ ᐊᖏᖅᑕᐅᓚᐅᖅᐸᑦ 

ᒥᓂᔅᑕᐃᑦ ᑲᑎᒪᔨᖏᓐᓄᑦ 2020-21 ᐊᕐᕌᒍᐊᓂ 

ᐊᒻᒪᓗ 2021-22-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ, ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ 

ᑖᓐᓇ, 2020-21 ᑕᑯᓐᓇᖅᑐᒍ, 68 

(ᑐᑭᓯᓐᓇᖅᓯᑎᑕᐅᔪᖅ) ᑎᒃᑯᐊᖅᑕᐅᓪᓗᑎᒃ 

ᐃᖅᑲᓇᐃᔭᖅᑎᑖᖑᓯᒪᑦᑕᓂᖅᑯᑦ, 64-ᖑᓪᓗᑎᒃ 

ᐃᓄᐃᑦ, ᐊᒻᒪᓗ 2021-22, 122 

[ᑎᒃᑯᐊᖅᑕᐅᓪᓗᑎᒃ 

ᐃᖅᑲᓇᐃᔭᖅᑎᑖᖑᓯᒪᑦᑕᓂᖅᑯᑦ, ᐊᒻᒪᓗ 101, 

ᐃᓅᑦᑕᖅᑯᑦ]. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᕝᕕᒃ. ᒪᒥᐊᓇᖅ 

ᐊᑎᖁᑎᖃᕈᓐᓃᕋᒪ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᕈᒪᒐᒪ ᖃᐅᔨᓴᐃᓂᕆᔭᐅᖃᑦᑕᖅᑐᑦ 

ᒥᒃᓵᓄᑦ ᐊᒻᒪᓗ ᖃᐅᔨᒪᓪᓗᖓ, ᐃᓛᓐᓂᒃᑯᑦ 

ᐃᖅᑲᓇᐃᔮᑦ ᐃᓚᖏᓐᓂᒃ 

ᐊᐳᖅᑕᐅᑎᑕᖃᐅᓲᖑᖕᒪᑦ, ᖃᐅᔨᓴᖅᑕᐅᑎᓪᓗᒋᑦ 

ᑕᒪᒃᑯᐊ ᐃᖅᑲᓇᐃᔮᑦ, 

ᖁᕝᕙᕆᐊᖅᑕᐅᓂᐊᖅᑎᓪᓗᖏᓪᓘᓐᓃᑦ. ᐃᓛᓐᓂᒃᑯᑦ 

ᑖᓐᓇ ᐊᖏᔪᖅᑳᕆᔭᐅᔪᖅ 

ᖃᐅᔨᓴᐃᔨᒋᔭᐅᖃᑦᑕᖅᑐᓪᓗ ᐃᖅᑲᓇᐃᔭᖅᑎᓂᒃ, 

ᖃᐅᔨᒪᓐᖏᖕᒪᑦ ᑕᒪᒃᑯᓂᖓ ᐃᖅᑲᓇᐃᔮᓂᒃ.  

 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ ᐅᖃᐅᓯᖃᖅᑐᖓ, 

ᑕᐃᓐᓇ ᐊᑐᖅᓯᒪᒐᒃᑯ 

ᐃᖅᑲᓇᐃᔭᕐᕕᒋᖃᑦᑕᖅᓯᒪᒐᒃᑯᓪᓗ. ᐃᓚᖏᑦ 

ᐃᖅᑲᓇᐃᔮᑦ, ᐊᐅᓚᑦᑎᔨᒋᔭᐅᔪᖅ, ᐃᖅᑲᓇᐃᔮᑦ 

ᐃᓗᓕᖏᓐᓂᒃ ᓇᓗᓇᐃᔭᐃᖦᖤᖅᐳᖅ ᖃᓄᐃᑦᑐᓂᒃ 

ᓂᕆᐅᒋᔭᖃᐅᕐᕕᐅᓂᐊᕐᒪᖔᑦ ᑕᐃᓐᓇ 

ᐃᓐᓄᐃᔪᒪᔪᖅ. ᐋᓐᓂᐊᓯᐅᖅᑎᐅᒍᓂ, 

ᐃᓅᓕᓴᐃᔨᐅᒍᓂᓗ ᖃᓄᐃᑦᑐᑐᐃᓐᓇᐅᓗᓂ. 

 

ᐅᐱᒋᒐᓗᐊᖅᖢᒋᑦ ᑕᐃᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑕᐃᒪᐃᓕᐅᖃᑦᑕᖅᑐᑦ, 

ᐃᓛᓐᓂ ᑕᐃᒃᑯᐊ ᖃᐅᔨᓴᐃᔩᑦ 

ᖃᐅᔨᒪᖃᑦᑕᓐᖏᖕᒪᑕ 

ᖃᓄᑎᒋ ᖃᓄᐃᓕᐅᖃᑦᑕᕆᐊᖃᕐᒪᖔᖏᓪᓗ 

ᐃᖅᑲᓇᐃᔮᑦ ᐃᓗᐊᓂ ᐊᒻᒪᓗ 

ᑮᓐᓇᐅᔾᔮᒃᓵᕆᓂᐊᖅᑕᖏᑦ ᑕᕝᕗᖓ 

ᐊᓐᖑᑎᓯᒪᓗᒋᑦ, ᐃᓛ ᓇᓕᒧᓕᖅᑎᓯᒪᓗᒋᑦ 

ᐱᔪᓐᓇᕐᓂᖃᑦᑎᐊᖅᑐᓂᒃ ᐃᓐᓄᖅᑕᐅᖁᓪᓗᒋᑦ.  

 

ᐊᑐᖅᓯᒪᔭᕋ ᒪᓕᒃᖢᒍ, ᓇᓖᕌᕐᕕᒃᓴᖓᖏᓗᐊᕐᒪᑦ, 

ᑖᔅᓱᒪ ᖃᐅᔨᓴᖅᑎᐅᑉ ᐃᓱᒪᓕᐊᕆᓚᐅᖅᑕᖓ 

ᐃᓛᓐᓂᒃᑯᑦ. ᑕᒪᒃᑯᐊ ᐊᑭᑦᑐᕋᐅᑎᒋᔭᐅᔪᒃᓴᑦ 

ᑕᖅᑲᐅᖓᑕᐅᖕᒪᑕ, ᐊᓂᒍᐃᔾᔭᖏᓐᓂᖅ ᑕᒪᓐᓇ 

ᑐᓐᖓᕕᕆᓲᕆᖕᒪᒍ ᐊᒻᒪᓗ ᖃᐅᔨᓴᖅᑕᐅᓚᐅᕐᓂᖓ 

ᑖᓐᓇ ᐃᖅᑲᓇᐃᔮ ᒪᓕᒡᓗᒍ ᑮᓇᐅᔾᔭᒃᓵᖏᑦ 

ᐋᖅᑭᑦᑕᐅᖃᑦᑕᕐᒪᑕ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᒃᑯᓂᖓ 

ᑭᑭᑕᐅᓯᒪᔪᓂᒃ ᖃᓄᖅ ᐃᓗᓪᓕᖅᓱᐃᕙᑉᐸᑦ? 

ᐊᒻᒪᓘᓐᓃᑦ ᑕᒪᒃᑯᐊ ᑮᓐᓇᐅᔾᔭᒃᓵᖏᑦ 

ᐋᖅᑭᒃᓱᖅᑕᐅᓕᖅᑎᓪᓗᒋᑦ ᓇᓕᖅᑯᐊᕆᔭᐅᖁᓪᓗᒍ 

ᐃᖅᑲᓇᐃᔮᒧᑦ ᐱᔭᕐᓂᖏᓐᓂᖓᓄᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ, ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. 

(ᑐᓵᔨᑎᒎᓕᖅᑐᖅ). ᑖᓐᓇ 

ᑐᓐᓂᖅᑯᑎᒋᓚᐅᓐᖏᓐᓂᕐᓄᑦ ᒥᓂᔅᑕᐅᑉ 

ᑐᖏᓕᐊᓄᑦ. ᓇᓗᓇᐃᖅᓯᔪᒪᑐᐃᓐᓇᖅᑐᖓ, 

ᑕᒪᒃᑯᐊ ᐃᖅᑲᓇᐃᔮᑦ ᖃᐅᔨᓵᕆᔭᐅᖃᑦᑕᖅᑐᑦ 

ᐅᕙᑦᑎᓐᓂᒃ ᐱᒋᐊᖃᑦᑕᖅᑐᑦ. ᐱᓗᐊᕐᓗᒋᑦ ᑕᐃᒃᑯᐊ 

ᐱᑐᐃᓐᓇᐅᖏᑦᑐᑦ ᐃᖅᑲᓇᐃᔮᑦ. 

ᐊᒻᒪᓗ ᐅᖃᖅᑲᐅᒐᕕᑦ, ᑭᑭᑦᑎᓯᒪᔪᒍᑦ, ᑕᐃᒃᑯᐊᓗ 

ᐋᖅᑭᒃᓱᕆᐊᖃᖅᖢᑎᒃᑯᑦ. ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᓯᖏᑦ 

ᐃᖅᑲᓇᐃᔭᖃᑎᒋᑦᑎᐊᑲᓐᓂᕐᓗᑎᒃᑰᔭᕆᐊᖃᖅᑕᕗᑦ 

ᐃᖅᑲᓇᐃᔭᖅᑐᓕᕆᓂᖅ ᐱᓪᓗᒍ. 

ᐱᕕᖃᖅᑎᑕᐅᒍᒪ ᑐᖏᓕᕋ ᑭᐅᒃᑲᓐᓂᖁᔭᕋ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᖕᓂ. ᐊᒻᒪᓗ 

ᒥᓂᔅᑕ ᐅᖃᖅᑲᐅᖕᒪᑦ, ᐃᖅᑲᓇᐃᔮᓂᒃ ᖃᐅᔨᓴᐃᔩᑦ 

ᐱᓕᕆᕝᕕᑦᑎᓐᓂᒃ ᐃᖅᑲᓇᐃᔭᖃᑎᖃᖃᑦᑕᖅᑐᑦ. 

ᒪᑯᐊᓗ ᖃᐅᔨᓴᖅᑕᐅᑉᐸᑕ ᐃᓚᖏᑦ ᐃᖅᑲᓇᐃᔮᑦ 

ᐃᓛᓐᓂᒃᑯᑦ ᐊᖏᖃᑎᒌᒍᓐᓇᐃᓪᓕᐅᖅᑲᖃᑦᕋᑦᑕ 

ᐊᒻᒪᓗ ᖃᐅᔨᓴᐃᓲᖑᔪᒍᑦ ᑕᐃᒃᑯᐊ ᒪᓕᒐᐃ 

ᒪᓕᒃᖢᑎᒍᑦ, ᑮᓐᓇᐅᔾᔭᒃᓵᖏᑦᑕᓗ 

ᖁᕝᕙᖅᐸᓪᓕᐊᓂᖏᑦ. 

 

ᐃᓛᓐᓂᒃᑯᑦ ᖃᐅᔨᒪᔨᑕᖃᖃᑦᑕᖏᑦᑐᒍᑦ, ᑭᓯᐊᓂ 

ᐊᕐᕌᒎᒐᓴᑦ ᐊᓂᒍᖅᓯᒪᓕᖅᑐᓂ ᐊᔪᐃᓐᓈᕆᕕᖕᓂᒃ 

ᑲᑎᒪᔨᓂᒃ ᐱᑕᖃᓚᐅᖅᓯᒪᖕᒪᑦ, 

ᐊᖏᖃᑎᒌᒍᓐᓇᐃᓕᔪᓄᑦ 

ᐊᖅᑯᑎᒋᔭᐅᖃᑦᑕᓚᐅᖅᑐᑦ 

ᐊᖏᖃᑎᖃᓐᖏᓐᓂᕈᑎᒃ ᖃᐅᔨᓵᕆᔭᐅᓂᖓᓂᒃ. 

ᐃᖅᑲᓇᐃᔭᖅᑐᓕᕆᔨᒧᑦ ᑐᑭᒧᐊᑦᑎᑦᑎᔩᑦ ᑕᕝᕙᓂ 

ᐃᒃᓯᕚᖃᑕᐅᓚᐅᖅᓯᒪᔪᑦ. ᑕᒪᒃᑯᐊ ᒐᕙᒪᒃᑯᑦ 

ᐃᓗᐊᓂ ᑕᒪᓐᓇ ᕿᒥᕐᕈᓇᒃᑲᓐᓂᓕᖅᑕᕗᑦ.  

 

ᐊᒻᒪᓗ ᖃᓄᖅᑑᕈᑎᒋᓗᑎᒃᑯᑦ ᑕᐃᒃᑯᐊ 

ᖃᓄᐃᓕᖓᓂᐊᕐᒪᖔᑦ ᐊᔪᐃᓐᓇᕐᕕᐅᔪᓐᓇᖅᑐᑦ 

ᑲᑎᒪᔩᑦ, ᑕᒪᒃᑯᐊ ᐃᖅᑲᓇᐃᔮᑦ ᐃᓗᓕᒃᓴᖏᑦ 

ᐱᓕᕆᕝᕕᒃ ᐱᔾᔪᑎᒋᒡᓗᒋᑦ ᐊᒻᒪᓗ ᒐᕙᒪᒃᑯᑦ 

ᐱᓕᕆᕝᕕᖏᑦ. ᑕᐃᒪᐃᓕᖓᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑐᖏᓕᖓ ᑭᐅᖕᒪᑦ. ᖃᓄᖅ 

ᐊᑯᓂᐅᑎᔪᖅ ᐃᓐᓄᐃᓐᓇᓱᓲᖑᕕᓯ ᐃᖅᑲᓇᐃᔮᒥᒃ, 

ᐃᖅᑲᓇᐃᔮᖅ ᑕᖅᑲᐅᓐᖓᖅᑕᐅᕕᖓᓂ 

ᐃᓐᓄᒃᑕᐅᓂᖓᑕ ᐅᓪᓗᐊᓄᑦ, ᖃᓄᖅ 

ᐊᑯᓂᐅᑎᒋᓲᖑᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ, ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᖃᐅᔨᒪᔪᐃᓐᓇᐅᔪᒍᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᖅ 

ᓴᖅᑭᑦᑕᐅᒐᓱᑦᑎᓪᓗᒍ ᐃᖅᑲᓇᐃᔮᕐᓗ 

ᐱᔭᐅᒐᓱᓐᓂᖓ, ᑕᒫᓂ ᐊᕐᕌᒍᐸᓘᓯᒪᖃᑦᑕᖅᓯᒪᔪᖅ 

ᒫᓐᓇ ᐱᓗᐊᖅᑐᖅ. ᑭᓯᐊᓂ ᑖᓐᓇᑦᑕᐅᖅ 

ᕿᒥᕐᕈᓯᒪᕕᔾᔪᐊᒐᑦᑎᒍᑦ ᒫᓐᓇ 

ᐊᔅᓱᕈᐊᕆᕖᓐᖓᖅᑐᑎᒍᑦ ᑕᖅᑭᑦ ᒪᕐᕉᒃ 

ᐱᖓᓱᓪᓘᓐᓃᒧᑦ ᑐᕌᕆᒐᓱᐊᖅᑕᕗᑦ ᒫᓐᓇ 

ᐃᖅᑲᓇᐃᔮᓂᒃ ᐱᔭᐅᒍᓐᓇᖁᓪᓗᒋᑦ ᒐᕙᒪᒃᑯᓐᓄᑦ 

ᑎᒍᒥᐊᖅᑕᐅᔪᑦ. ᑭᓯᐊᓂ (ᑐᓵᔨᑎᒎᓕᖅᑐᖅ) 

ᑎᓴᒪᓄᑦ ᐱᖓᓲᔪᖅᑐᓄᑦ ᑕᖅᑭᓄᑦ ᑕᐃᒪᓐᓇ 

ᐃᓐᓄᒃᑕᐅᓇᔭᖅᑐᖅ, ᑕᖅᑲᐅᖓᑦᑕᐅᓚᕐᓂᖓᓂᒃ 

ᐃᖏᕝᕕᐅᓂᖓᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᖅᑭᑦ 4 ᐊᕐᕌᒍᒧᑦ ᑎᑭᖦᖢᒍ ᑕᐃᒪᓐᓇ ᑐᓴᖅᖢᖓ, 

ᐊᓯᕗᓪᓕ ᒐᕙᒪᖃᕐᕖᑦ ᑕᐃᒪᓐᓇᐸᓗᑦᑕᐅᖅ 

ᐊᖑᒻᒪᑎᐸᓗᑦᑐᐊᓘᕕᑖ ᐅᕝᕙᓘᓐᓂᒃ 

ᖃᓄᐃᓕᖓᕕᑕ ᐊᑯᓐᓂᐅᓗᐊᖅᐱᑕ 

ᕿᓚᒥᐅᓂᖅᓴᐅᕕᑕ, ᖃᓄᖅ? ᑕᖅᑮᓚᖅᑲᐅᖕᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᑭᓕᐅᖅᑕᐅᔪᑦ) 

ᐅᖃᕌᑖᖅᐸᓪᓚᐃᔪᖅ ᓯᑕᒪᓂᒃ ᐱᖓᓲᔪᖅᑐᓄᑦ 

ᑕᖅᑭᓂᒃ. ᒥᓂᔅᑕ ᑯᓱᒐᖅ. ᒪᒥᐊᓇᖅ ᒥᓂᔅᑕ ᓇᑲᓱᒃ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: (ᑐᓵᔨᑎᒍᑦ) ᐄ, 

ᑯᓱᒑᓚᔭᓐᖓᑦ ᒪᕐᕈᐊᑎᖅᖢᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᐊᔾᔨᒋᖏᑕᕋᓗᐊᖓ ᑭᓯᐊᓂ 

ᑕᐃᒪᓐᓇᐸᓗᒃ ᑕᖅᑭᓄᑦ ᑎᓴᒪᓂᒃ ᐱᖓᓲᔪᖅᑐᓄᑦ 

ᑎᑭᓪᓗᒍ ᐃᓐᓄᐃᓐᓇᓱᖃᑦᑕᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᒪᒥᐊᓇᖅ; ᑎᑎᕋᖅᖢᖓ 

(ᑐᓵᔨᑦᑎᒍᑦ) ᑭᐅᔾᔪᑕᐅᔪᒥᒃ; 

ᖃᖏᓐᓈᕆᒍᑎᒋᕙᓪᓚᐃᓐᓂᕋᒃᑯ ᐃᓚᖓ 

ᑐᓴᓐᖏᓐᓇᒃᑯ.  

 

ᑕᒪᒃᑯᐊ ᐊᐳᖅᑕᐅᑏᑦ ᐅᑎᕐᕕᒋᓗᒋᑦ, ᒥᓂᔅᑕ 

ᐅᖃᖅᑲᐅᖕᒪᑦ, ᑐᖏᓕᐊᓘᓐᓃᑦ ᐅᖃᖅᑲᐅᖕᒪᑦ, 

ᑭᐊᒃᑭᐊᖅ, ᓂᓪᓕᖅᑐᖃᖅᑲᐅᖕᒪᑦ 

ᐊᖏᖃᑎᒌᒍᓐᓇᐃᓕᑎᓪᓗᒋᑦ 

ᐊᔪᐃᓐᓈᕈᓐᓇᖃᑦᑕᓚᐅᖅᓯᒪᖕᒪᑕ. ᑕᐃᒪᓐᓇ 

ᐊᑯᓂᐅᑎᒋᑎᓪᓗᒍ ᐃᓐᓄᐃᓇᓱᒃᖢᓂ. 

ᖃᓄᖅᑑᕈᑎᒋᔭᒋᐊᖃᖅᑕᕗᑦ ᕿᓚᖕᒥᐅᓂᖅᓴᖅ 

ᐃᓐᓄᐃᖃᑦᑕᕈᓐᓇᕐᓂᐊᕋᑦᑕ. ᐊᔾᔨᒌᖏᑦᑐᑦ ᑕᒪᒃᑯᐊ 

ᐃᖅᑲᓇᐃᔮᓖᑦ ᐅᖃᓪᓚᖃᑎᒋᓪᓗᒋᑦ. ᐊᑐᖅᓯᒪᔭᒃᑯᑦ 

ᐃᖅᑲᓇᐃᔮᖏᑦᑕ ᖃᐅᔨᓴᖅᑎᖏᑦ ᐅᖃᔾᔭᐅᑐᐊᕋᒥᒃ 

ᖃᓄᐃᓕᒃᑲᓐᓂᖁᔭᐅᓪᓗᑎᒃ ᒪᓕᓲᑦ.  

 

ᑕᐃᓐᓇ ᐃᖅᑲᓇᐃᔮᖅᑖᕈᒪᔪᖅ ᖁᕝᕙᒃᑲᓐᓂᖅᑐᓂᒃ, 

ᑖᓐᓇ ᐃᒪᐃᓕᔪᓐᓇᖅᑐᖅ, ᐃᓐᓄᐃᔪᓐᓇᔾᔮᓐᖏᑦᑐᒍᑦ 

ᑕᐃᒪᐃᓕᔪᖃᖅᐸᑦ, ᑖᓐᓇ ᐃᖅᑲᓇᐃᔮᖅ 

ᑕᖅᑲᐅᖓᑦᑕᐅᓚᐅᕋᓗᐊᖅᑐᖅ ᒐᕙᒪᒃᑯᓐᓄᑦ 

ᐅᑎᑐᐃᓐᓇᖅᐳᖅ. ᐱᒋᐊᓕᓵᒃᑲᓐᓂᖅᖢᑎᒃ, 

ᖃᐅᔨᓴᖅᑕᐅᓚᐅᖅᖢᓂ ᐃᖅᑲᓇᐃᔮᖓ.  

 

ᐱᐅᓂᖅᓴᐅᓂᐊᖅᑰᕐᒪᑦ, ᑖᓐᓇ 

ᑭᓱᓕᕆᔨᐅᒐᓗᐊᖅᐸᑦ, ᐊᐅᓚᐅᓯᕆᔨᐅᒐᓗᐊᖅᐸᑦ, 

ᐋᓐᓂᐊᓯᐅᖅᑎᐅᒐᓗᐊᖅᐸᑦ ᓘᒃᑖᑲᓴᐅᓗᓂ, 

ᑭᓲᒐᓗᐊᖅᐸᑦ, ᓇᓃᒃᑲᓗᐊᖅᐸᑦ ᑖᔅᓱᒪ 

ᐃᖅᑲᓇᐃᔮᖓᑕ ᖃᐅᔨᓴᖅᑕᐅᓂᖓ 

ᐃᓚᓕᐅᔾᔨᓯᒪᔭᕆᐊᓕᒃ ᖃᓄᐃᑦᑐᓕᕆᔨᐅᓂᖓ. 

ᑖᓐᓇ ᑐᕌᒐᕆᓗᒍ ᑕᐃᒪᐃᓕᖓᒃᐸᑦ 

ᐊᒃᑐᐃᓂᖃᓪᓚᕆᖕᓂᐊᖅᑐᖅ ᖃᓄᖅ ᐊᑯᓂᐅᑎᒋᔪᖅ 

ᐃᓐᓄᖅᑕᐅᔪᓐᓇᕐᓂᐊᕐᒪᖔᖓᓂᒃ. ᖃᓄᖅ 

ᐃᓱᒪᒋᖕᒪᖔᐱᐅᒃ ᐊᐱᕆᔪᒪᔭᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ, ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ 

ᓇᓗᓇᐃᕆᐊᒃᑲᓐᓂᕋᕕᐅᒃ, ᓱᓕᓪᓗᑎᓪᓗ. 

ᓴᖅᑭᔮᖅᑐᐃᑦ ᑕᒪᒃᑯᐊ, ᐱᓗᐊᖅᑐᒥ 

(ᑐᑭᓕᐅᖅᑕᔪᖅ) ᐃᖅᑲᓇᐃᔮᒻᒪᕆᐅᑎᓪᓗᒋᑦ 

ᐃᖅᑲᓇᐃᔮᕆᐅᑎᓪᓗᒋᑦ, ᐃᓚᖓᒍᑦ ᐅᕙᑦᑎᓐᓄᑦ 

ᐱᔭᕆᐊᑐᖃᑦᑕᒥᖕᒪᑕ ᐅᕙᒍᑐᐊᖅ ᑲᒪᒋᖏᓇᑦᑎᒍ 

(ᑐᑭᓕᐅᖅᑕᔪᖅ) ᐊᓯᖏᑦᑕᐅᖅ ᐱᓕᕆᕖᑦ 

ᑲᒪᓯᓐᓈᖃᑦᑕᕐᖓᑕ ᑕᕝᕘᓇ 

ᐱᓕᕆᖃᑎᒋᒃᑲᓐᓂᕋᓱᐊᕈᓐᓇᑎᐊᑦᑕᕗᑦ. 

ᐊᑲᐅᓐᖏᓕᐅᕈᑎᐅᔪᐃᑦ ᑖᔅᓱᒧᖓ 

ᖃᓄᖅᑑᕈᑎᒋᒃᑲᓐᓂᕆᐊᕐᓗᒋᑦ. ᐅᖃᖅᑲᐅᒐᕕᑦ 

ᐋᖅᑭᑦᑎᐊᖅᓯᒪᔪᑯᓘᖏᑦᑐᑦ, ᐃᓕᓴᕆᓯᒪᔭᕗᑦ. 

ᐃᓚᖓᒍᑦᑕᐅᖅ ᑕᕝᕘᓇ ᐊᐳᕈᑎᒋᓯᒪᒐᑦᑎᒍᑦ 

ᐃᖅᑲᓇᐃᔭᖅᑎᑭᔅᓱᓂᕐᒧᑦ. 

ᐊᑲᐅᖏᓕᐅᕈᑎᐅᓯᓐᓈᓗᐊᖃᑦᑕᐸᒻᒥᒻᒪᑦᑕᐅᖅ 

ᑖᒃᑯᓄᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  

ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᓯᐊᓂ ᑖᓐᓇ 

ᓄᖅᑲᔾᔮᖏᑦᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᒡᓕᑎᖅᓯᒪᔪᓂ ᐊᑐᖅᑕᐅᓕᓇᓱᒃᖢᓂ ᑖᓐᓇ 

(ᑐᑭᓯᓇᖅᓯᑎᑕᐅᔪᖅ) 

ᑮᓇᐅᔾᔭᒃᓵᕆᓂᐊᖅᑕᖏᓐᓅᖓᔪᑦ, ᐅᖃᐅᓯᐅᖕᒪᑦ. 

(ᑐᓵᔨᒃᑯᑎᒍᑦ) ᒥᓂᔅᑕᒥᒃ ᑐᒃᓯᕋᖅᖢᖓ, 

ᑮᓇᐅᔾᔭᒃᓵᕆᓂᐊᖅᑕᖏᓐᓅᖓᔪᑦ ᓱᓇᐅᒻᒪᖔᑦ?  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ, ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑐᒡᓕᕋ 

ᐱᕕᖃᖅᑎᒍᕕᐅᒃ, ᑭᐅᔪᓐᓇᖅᐸᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᐊᐱᖅᑯᑎᒧᑦ. ᑖᒃᑯᐊ [Hᐊᐃ 

ᐊᑐᖃᑦᑕᖅᓲᕈᓯᐊ] ᐊᑐᖅᑕᐅᖃᑦᑕᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ 

ᖃᐅᔨᓴᕈᑎᒋᔭᐅᓪᓗᓂ ᑐᑭᑖᕈᑕᐅᓇᓱᒃᖢᓂᓗ 

ᐃᖅᑲᓇᐃᔮᑉ ᓇᓗᓇᐃᔭᐅᑎᖏᑦᑕ ᐃᓗᐊᓃᑦᑐᑦ 

ᒪᓕᒡᓗᒋᑦ ᖃᓄᑎᒋ ᐊᑭᓕᖅᓱᖅᑕᐅᑎᒋᓂᐊᕐᒪᖔᑦ 

ᐃᖅᑲᓇᐃᔭᖑᔪᒥᒡᓗ ᐃᓐᓄᒃᓯᔪᖅ ᐊᔪᖏᓐᓂᖓ 

ᐃᓕᓯᒪᓂᖓᓗ. ᑖᒃᑯᐊ ᐃᓗᐊᓂ ᓈᓴᐅᑎᑎᒍᑦ 

ᓈᓴᐅᑎᑖᕆᔭᖏᑦ ᑕᐃᒪᓐᓇ ᐊᑐᐊᒐᕆᓪᓗᒍ 

ᑮᓐᓇᐅᔾᔭᒃᓴᓂᖓ ᐋᖅᑭᒃᑕᐅᖃᑦᑕᕐᒪᑦ 

ᐱᓕᕆᐊᒃᓴᖏᓪᓗ ᒪᓕᓯᓐᓇᖅᖢᒋᑦ. ᐆᒃᑑᑎᒋᓗᒍ 

ᐊᖓᔪᖅᑳᑉ ᐃᓂᒋᔭᖓ ᓈᓴᐅᑎᖏᑦ ᒪᓕᒡᓗᒋᑦ 

500-ᒦᓐᓇᔭᖅᑐᑦ ᑖᓐᓇ ᑮᓐᓇᐅᔾᔭᒃᓴᓂᖓ 

ᐊᑭᓕᖅᓱᖅᑕᐅᓂᖓᓄᑦ ᑕᐃᒪ 

ᓇᓗᓇᐃᖅᓯᒪᓕᕋᔭᖅᑐᖅ ᐋᖅᑭᐅᒪᓂᖓ ᐊᑐᕐᓗᒍ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᖃᓄᖅ ᐊᑐᖅᑕᐅᖃᑦᑕᖅᐸᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓄᐃᓪᓗ ᐃᓅᖃᑎᒌᒍᓯᖏᑎᒍᑦ 

ᖃᐅᔨᒪᓂᖓᓅᖓᔪᑦ ‘ᕼᐊᐃ ᐊᑐᖃᑦᑕᖅᑐᒃᑯᓐᓄ-ᒧᑦ’ 

ᐃᓚᒋᔭᐅᖃᑦᑕᖅᐸᑦ ᐃᖅᑲᓇᐃᔮᒃᓴᐅᑉ 

ᐃᓗᓕᖏᓐᓂᒃ ᓇᓗᓇᐃᔭᕈᑕᐅᔪᓂᒃ ᓈᓴᐅᑎᑎᒍᑦ 

ᐱᔪᓐᓇᕐᓂᖏᑦ ᒪᓕᒡᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑕᖅ. ᑖᒃᑯᐊ ᑕᐃᑰᓇ ᕼᐊᐃ-ᑯᓐᓂᒃ 

ᐱᔪᓐᓇᖏᑦᑐᐃᑦ ᑭᓯᐊᓂ ᑖᓐᓇ 

ᐃᖅᑲᓇᐃᔮᖅᑖᖅᑐᖅ ᑕᒪᒃᑯᓂᖓ ᐋᖅᑭᒃᑕᐅᓯᒪᔪᓂᒃ 

ᐃᓄᐃᑦ ᐃᓅᖃᑎᒌᒍᓯᖏᓐᓄᑦ 

ᐱᒻᒪᕆᐅᔪᖁᑎᖏᓐᓂᒃ ᑖᓐᓇ ᐊᔭᐅᖅᑐᓲᕗᑦ 

ᐊᑐᕈᓐᓇᖁᓪᓗᒍ ᑕᒪᒃᑯᓂᖓ ᐃᓕᖅᑯᓯᑦᑎᓐᓂᒃ 

ᐅᖃᐅᓯᑦᑎᓐᓂᒃ ᑭᓯᐊᓂ ᖃᕋᓴᐅᔭᒃᑯᓪᓕ ᑕᐃᑰᓇ 

ᐱᒍᓐᓇᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᑎᕈᒪᓪᓗᖓ ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᓂᖏᓐᓄᑦ ᐊᐱᖅᓲᑎᒋᖃᑦᑕᖅᓯᒪᒐᒃᑯ 

ᒥᓂᔅᑕᒧᑦ ᖃᓄᐃᓕᖓᖕᒪᖔᑕ ᐃᖅᑲᓇᐃᔭᖅᑎᐅᔪᑦ 

ᓄᑖᕈᕆᐊᖅᓯᒪᔪᒥᒃ ᑐᓴᒐᒃᓴᖃᓕᕐᒪᖔᑕ 

ᖃᓄᐃᓕᖓᓕᕐᒪᖔᓪᓗ ᐃᒡᓗᖃᖅᑎᑦᑎᓂᐅᕙᒃᑑᑉ 

ᒥᒃᓵᓄᑦ. ᑐᓴᕈᑎᒃᓴᒥ ᓄᑖᒥᒃ 

ᐊᑐᐃᓐᓇᖅᑕᖃᕋᓱᒋᓇᒍ ᐊᐱᖅᑯᑎᒋᒐᓗᐊᕌᖓᒃᑯ 

ᐱᑕᖃᖅᐸᖏᒻᒪᑦ. ᖁᔭᒋᓪᓚᕆᒃᑕᕋ ᖃᓄᑐᐃᓐᓇᖅ 

ᓇᔪᒐᒃᓴᖃᖅᑎᑦᑎᓇᓱᖕᓂᐅᕙᒃᑐᖅ 

ᐃᓂᖃᑦᑎᐊᕆᐊᖃᕐᓂᖅ ᐱᔾᔪᑎᒋᓪᓗᒍ ᓲᖃᐃᒻᒪᓗ 

ᐊᖏᕐᕋᒥ ᐃᓂᓪᓚᖓᑦᑎᐊᖏᑉᐸᑕ ᐃᖅᑲᓇᐃᔭᖅᑏᑦ 

ᐊᓪᓚᕕᒻᒦᓐᓂᕆᔭᖏᓐᓂ ᐊᒃᑐᐃᓂᐅᓴᑐᐃᓐᓇᕐᒪᑦ. 

 

ᑐᑭᓯᔭᐅᑦᑎᐊᕈᒪᒐᒪ ᑕᒪᑦᓱᒥᖓ 

ᑲᒪᒋᔭᐅᖁᔨᓂᕆᔭᓐᓄᑦ ᑭᓲᖕᒪᖔᑦ ᐱᔾᔪᑎᒋᔭᕋ 

ᐃᖅᑲᓇᐃᔭᖅᑎᕗᑦ ᐱᓕᕆᔨᕗᓂᓛᒃ 

ᑲᒪᒋᑦᑎᐊᖃᑦᑕᕆᐊᖃᕋᑦᑎᒍᑦ, ᐊᑦᑕᓇᖏᑦᑐᒥ 

ᐃᓂᒃᓴᖃᖅᑎᓪᓗᒋᑦ ᐊᖏᕐᕋᖃᕐᕕᒃᓴᖏᓐᓂᒃ 

ᐅᖁᒪᐃᒃᓴᕐᓇᖏᑦᑐᒥ ᖁᕕᐊᓇᖅᑐᒥᓗ 

ᐃᓅᓯᖃᕈᓐᓇᐅᑎᖃᖅᑎᓪᓗᒋᑦ ᐃᖅᑲᓇᐃᔮᖏᑦᑕ 

ᓯᓚᑖᒍᑦ. ᐱᓕᕆᐊᒥᖕᓂᒃ 

ᐃᖅᑲᓇᐃᔭᖅᑎᑦᑎᐊᕙᐅᖃᑦᑕᕈᑎᒋᓂᐊᕐᒪᔾᔪᒃ. 

 

ᑕᐃᒪᐃᒻᒪᑦ ᐱᔭᕇᕈᑎᒋᔪᒪᕙ? ᐅᖃᐅᓯᕆᓗᒍ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ 

ᓱᖅᑯᐃᖅᓯᑦᑎᐊᖁᓪᓗᒍ ᖃᓄᖅ 

ᑕᐃᒪᓐᓇᐃᑎᑦᑎᔪᓐᓇᕐᒪᖔᑕ ᐊᒻᒪᓗ 

ᓴᐳᔾᔨᓯᒪᓯᓐᓇᕐᓗᑎᒃ ᐃᖅᑲᓇᐃᔭᖅᑎᒥᖕᓂᒃ, 

ᐅᔾᔨᕆᓯᓐᓇᕐᓗᒍ 

ᖁᐊᖅᓵᕐᓇᖅᑐᒦᓐᓂᑰᓯᒪᑐᐃᓐᓇᕆᐊᖃᕐᓂᖏᑦ 

ᑕᒪᒃᑯᓂᖓ ᐅᔾᔨᕈᓱᖕᓂᖃᑦᑎᐊᕈᑦᑕ 

ᐃᑲᔫᑎᖃᕈᓐᓇᕐᓂᖅᓴᐅᒐᑦᑕ 

ᖃᓄᐃᓕᐅᕈᑎᒋᔭᕆᐊᓕᑦᑎᓐᓂᒃ ᑕᒪᒃᑯᐊ 

ᖃᐅᔨᒪᔾᔪᑎᒃᓴᑦ ᑎᒎᖅᑲᖅᓯᒪᓕᕈᑦᑎᒍᑦ. ᑕᕝᕗᖓ 

ᓄᖅᑲᑲᓚᐅᕐᓗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐅᖃᐅᓯᒃᓴᑐᐃᓐᓇᐅᖕᒪᑦ. ᒥᓂᔅᑕ ᓂᓪᓕᕈᒪᕙᖃᐃ? 

ᒥᓂᔅᑕ ᓇᑲᓱᒃ. 

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ 

ᐅᖃᐅᓯᖃᒃᑲᓐᓂᕋᕕᑦ. ᓱᓕᔪᑎᑦ ᑕᕝᕙᓂ 

ᑲᑎᒪᓂᒃᑎᓐᓂ ᐊᐱᖅᑯᑎᒋᔪᔭᐃᑦ ᐊᒻᒪᓗ ᐃᓪᓗᓂᒃ 

ᐊᑐᐃᓐᓇᖅᑕᖃᒃᑲᓐᓂᕆᐊᖃᕐᓂᖓᓂᒃ 

ᐃᖅᑲᓇᐃᔭᖅᑎᖁᑎᑦᑎᓐᓄᑦ ᐃᓛᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᓂᒃ. ᑖᓐᓇ ᐃᓕᓴᕆᑦᑎᐊᖅᑕᕗᑦ 

ᐊᒻᒪᓗ ᐃᖅᑲᓇᐃᔭᖅᑎᑎᒍᑦ ᖃᐅᔨᒪᔭᐅᔪᐃᑦ ᐊᒻᒪᓗ 

ᕿᒥᕐᕈᔭᐅᒃᑲᓐᓂᖅᑐᑦ, ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑎᑎᕋᖅᓯᒪᔭᓐᓂᒃ 

ᐊᑎᖁᑎᖃᕈᓐᓃᕋᒪ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᑕᐅᓯᑐᐊᕐᒥᓪᓕ ᑕᕝᕙᓂ ᐊᐱᖅᑯᑎᒃᓴᖃᖅᐳᖓ 

ᓇᐃᓈᕆᐊᕐᓂᐊᖅᐸᕋ. ᑕᒪᓐᓇ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ, ᓴᓇᔨᖐᓛᒃ 

ᐃᒡᓗᑭᒃᓴᖅᑐᒎᒐᓗᐊᖅ ᖃᓄᕐᓕ ᑕᒪᒃᑯᐊ 

ᐃᖅᑲᓇᐃᔭᔅᓲᔭᖅᑐᐃᑦ ᓴᓈᖃᐃᓐᓇᖅᑐᑦ ᑕᕝᕙᓂ 

ᓴᓈᕆᓪᓚᑦᑖᖅᖢᓂᐅᒃ ᕿᒥᕐᕈᔪᓐᓇᒃᑲᓐᓂᖅᐱᓯ 

ᖃᓄᖅ ᑕᒪᒃᑯᐊ ᐃᒡᓗᓕᕆᔨᒃᑯᓐᓃᓚᐅᖅᖢᑎᒃ 

ᒐᕙᒪᒃᑯᑦ ᐃᒡᓗᖁᑖᓅᕋᓱᓕᕌᖓᒥᒃ ᖃᓄᖅ 

ᐊᑐᐊᒐᖁᑎᖃᕋᔅᓯ ᖃᓄᕐᓗ 

ᐅᑕᖅᑭᑎᒋᖃᑦᑕᕆᐊᖃᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇᑐᐊᖑᑎᖦᖢᒍ. 

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ 

ᑭᐅᔭᐅᕌᓂᓚᐅᖅᑑᒐᓗᐊᖅ ᑭᓯᐊᓂ ᒥᓂᔅᑕ 

ᐅᓂᒃᑳᒃᑲᓐᓂᕈᐊᕐᓂᖅᐸᑦ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑕᖅ. ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓂᒃ 

ᐊᑐᖅᑐᐊᖅᑎᐅᑎᓪᓗᒋᑦ ᒐᕙᒪᒃᑯᑦ ᐃᒡᓗᖁᑎᖓᓄᑦ 

ᓅᒐᓱᐊᕈᒪᓂᕐᒥᒃ ᐊᐱᕆᕖᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ, 

ᐊᐱᖅᓱᖅᑕᐃᑦ ᓇᓗᓇᐃᑦᑎᐊᒃᑲᓐᓂᕈᒃ. ᒥᔅᑕ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐃᒡᓗᖓᓃᑦᑐᑦ, ᑖᒃᑯᐊ ᒐᕙᒪᒃᑯᑦ 

ᐃᒡᓗᖁᑎᖏᓐᓅᖔᕈᒪᓐᓂᖅᐸᑕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᒍᑎᒃ, ᖃᓄᐃᑦᑐᒥᒃ ᐊᑐᐊᒐᖃᖅᐱᓯ 

ᒐᕙᒪᒃᑯᑦ ᐃᒡᓗᖁᑎᖏᓐᓅᖔᕈᓐᓇᖅᐹᑦ? 

ᐱᔭᒃᓴᐅᕚ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᐄᓗᐊᕌᓗᒃ. ᒥᓂᔅᑕ ᓇᑲᓱᒃ. 

  

>>ᐃᒡᓚᖅᑐᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᓇᓗᓇᐃᑦᑎᐊᕋᕕᐅᒃ. 

ᑕᐃᒃᑯᐊ ᑕᐃᒪᐃᒍᒪᔪᐃᑦ (ᑐᓵᔨᑎᒍᑦ) 

ᑐᒃᓯᕋᕈᓐᓇᑦᑎᐊᖅᑐᑦ ᒐᕙᒪᒃᑯᑦ ᐃᒡᓗᖁᑎᖏᓐᓄᑦ 

ᐃᓯᕈᒪᔾᔪᑎᓂᒃ ᐃᖅᑲᓇᐃᔭᕐᕕᒋᔭᖓᑕ ᐊᑖᒎᖓᔪᓂᒃ, 

ᒐᕙᒪᒃᑯᑦ ᐱᓕᕆᕕᖓᑎᒎᖅᑐᒥᒃ. 

(ᑐᓵᔨᒃᑰᕈᓐᓃᖅᑐᖅ) ᕿᒥᕐᕈᔭᐅᓲᖑᑦᑕᕆᕗᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑭᓯᐊᓂ 

ᐅᖃᐅᓯᐅᖅᑲᐅᒻᒪᑦ ᒐᕙᒪᒃᑯᑦ ᐃᓪᓗᖁᑎᖏᑦ 

ᑐᓂᐅᖅᑲᖅᑕᐅᓯᒪᖃᑦᑕᑎᓪᓗᒋᑦ [ᑎᓕᓗᒋᑦ] 

ᓇᓪᓕᐊᓐᓄᑦ ᐃᖅᑲᓇᐃᔮᑦ ᐃᓂᖏᓐᓄᑦ 

ᑐᕌᖓᑎᑕᐅᓪᓗᑎᒃ, ᑕᕝᕙ ᑖᓐᓇ 

ᐊᐳᕈᑎᐅᓯᓐᓈᖃᑦᑕᐸᒻᒥᒻᒪᑦ. ᑭᓯᐊᓂ 

ᑕᐃᒪᐃᑦᑐᖃᕐᔫᒥᔭᐃᓐᓇᕐᒥᔪᖅ. 

ᐊᐱᕆᔪᖃᕐᔫᒥᔭᐃᓐᓇᖃᑦᑕᖅᑐᖅ ᒐᕙᒪᒃᑯᑦ 

ᐃᓪᓗᖁᑎᖏᓐᓄᑦ ᓅᖔᕈᒪᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᐊᑎᖁᑎᒃᑲ ᓄᖑᒻᒪᑕ. ᒥᔅ 

ᐳᕉᔅᑐ. ᐃᖅᑲᐃᑎᑦᑎᒋᐊᕈᒪᓪᓗᖓᓗ ᐅᖃᐅᓯᒃᓴᓯ 

ᓇᐃᓈᕆᐊᖃᑦᑕᕐᓗᒋᑦ 

ᐊᐱᖅᑯᑎᒃᓴᑦᓯᓐᓅᖓᑎᓐᓂᖅᓴᕆᒋᐊᕐᓗᒋᓪᓗ. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, 

ᑕᒪᓐᓇ ᐃᓕᑉᐸᓪᓕᐊᔭᕋᓗᐊᕋ ᐊᒻᒪᓗ ᖁᔭᓐᓇᒦᒃ 

ᐃᖅᑲᐃᓯᒐᕕᖓ.  

 

ᐅᖃᐅᑎᔪᓐᓇᖅᐱᖔ ᐱᓕᕆᕝᕕᓯ ᖃᓄᖅ 

ᐸᕐᓇᐅᑎᖃᕐᒪᖔᑕ 

ᓄᑖᕈᕆᐊᖅᑕᐅᓂᐊᕐᒪᖔᓪᓘᓐᓃᑦ ᐃᖅᑲᓇᐃᔮᓄᑦ 

ᑎᓕᔭᐅᑦᓴᐅᑎᒋᓂᕐᒧᑦ 

ᐃᖅᑲᓇᐃᔮᖅᑖᖅᑎᑦᑎᖃᑦᑕᕐᓂᐅᔪᑉ ᒥᒃᓵᓄᑦ? 

2023/2024-ᒥ ᐸᕐᓇᐅᑎᒋᔭᓯᓐᓂ ᓱᓕ ᑕᐃᒪᓐᓇ 

ᑲᔪᓯᓇᓱᖕᓂᐊᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᕿᒥᕐᕈᔭᕗᑦ ᐊᒻᒪᓗ 

ᑲᔪᓯᓂᐊᕐᕙᓗᑦᑐᑦ ᑖᒃᑯᐊ ᐃᖅᑲᓇᐃᔮᒧᑦ 

ᐃᓕᔭᐅᑐᐃᓐᓇᖅᑐᑦ ᐃᖏᕐᕋᓂᕆᖃᑦᑕᖅᑕᖓ 

ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᑕᖃᓚᐅᖅᑐᖅ ᑖᒃᑯᐊ ᑎᒃᑯᐊᖅᑕᐅᖃᑦᑕᖅᑐᐃᑦ 

ᐃᖅᑲᓇᐃᔭᕐᓂᕐᒧᑦ ᐃᓄᐃᓐᓇᕐᓄᑦ ᓄᓇᕗᑦ ᐃᓄᐃᑦ-

ᖏᓐᓇᕐᓄᑦ ᐱᕙᓚᐅᕋᓗᐊᖅᑐᑦ ᑕᒪᓐᓇ ᑐᓴᖅᖢᒍ 

ᑕᐃᒪᐃᓐᓇᐃᒍᓐᓃᕐᒪᑦ, ᑖᒃᑯᐊ ᕿᒥᕐᕈᑎᓪᓗᓯ ᑖᓐᓇ 

ᐃᓱᒪᒋᔭᐅᓂᐊᖅᐸ ᑖᓐᓇ ᑕᐃᒪᓐᓇ 

ᐋᖅᑭᒃᓯᒪᓕᕋᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ, 

ᐱᐅᒋᔭᕋ ᑖᓐᓇ ᐊᐱᖅᑯᑎᒋᔭᐃᑦ. ᐱᓗᐊᖅᑐᒥᒃ 

ᑐᕚᕆᔪᒪᒐᑦᑎᒍᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᒃ ᐱᓗᐊᖅᑐᒥᒃ 

ᑎᒃᑯᐊᖅᑕᐅᓂᒃᑯᑦ ᐃᖅᑲᓇᐃᔮᖅᑖᖅᑎᑕᐅᔪᑦ. ᑖᓐᓇ 

ᕿᒥᕐᕈᔭᐅᖃᑦᑕᖅᑐᖅ ᑭᓯᐊᓂ ᐱᓕᕆᕖᑦ 

ᐊᕕᒃᑐᖅᓯᒪᓂᕆᔭᖏᑦ ᐱᓕᕆᖃᑎᒋᓗᒋᑦ 

ᑕᒪᔅᓱᒥᖓ ᐃᖅᑲᓇᐃᔭᖅᑎᑖᒃᑲᓐᓂᕈᒪᓂᕐᒥᒃ 

ᐃᓄᓐᓂᒃ, ᑖᓐᓇᐃᓛᒃ ᓴᖅᑭᖅᑕᐅᖃᓯᐅᔾᔭᐅᕙᒻᒥᒻᒪᑦ 

ᑖᒃᑯᓄᖓ ᐊᓯᖏᓐᓄᑦ ᐱᓕᕆᕝᕕᐅᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᓯ ᑲᑎᖅᓱᐃᕙᒃᑭᕙᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ 

ᐳᖅᑐᓂᖅᓴᒦᑲᐃᓐᓇᖅᑐᓅᖓᔭᕌᖓᒥᒃ ᓲᕐᓗ 

ᓄᓇᕗᒻᒥᐅᑦ ᐃᓄᐃᑦ ᑕᒪᒃᑯᓄᖓ 

ᑎᓕᔭᐅᓯᒪᑲᐃᓐᓇᓲᖑᖕᒪᖔᑕ ᓲᖃᐃᒻᒪᑦ 

ᐱᔭᒃᓴᖏᑦᑕ ᖄᒃᑲᓐᓂᐊᒍᑦ 

ᐱᓕᕆᒻᒪᒃᓴᐅᑎᒋᒃᑲᓐᓂᕐᒪᒋᑦ ᐊᒻᒪᓗ 

ᐱᓕᕆᓂᓕᕈᖅᐸᓪᓕᐊᔾᔪᑎᒋᓪᓗᒋᑦ, 

ᓴᓂᓕᕇᓕᕈᑎᒃᓴᐅᔪᓐᓇᖁᓪᓗᒋᑦ 

ᓄᓇᕗᒻᒥᐅᖑᓐᖏᑦᑐᑦ ᓴᓂᐊᓂ ᑕᐃᒫᒃ 

ᑎᓕᔭᐅᓯᒪᑲᐃᓐᓇᖅᑎᑕᐅᓲᖑᖕᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ 

ᐊᐱᖅᑯᑎᒋᒐᕕᐅᒃ. ᑖᒃᑯᐊ ᑎᒃᑯᐊᖅᑕᐅᔪᐃᑦ 

ᐃᖅᑲᓇᐃᔭᑲᐃᓐᓇᕈᓐᓇᖅᑐᐃᑦ ᖁᑦᑎᓂᖅᓴᒥᒃ 

ᐅᕝᕙᓗ ᓇᒧᑦ ᖁᑦᑎᓂᖅᓴᐅᓐᖏᒃᑲᓗᐊᖅᐸᑦ ᑖᒃᑯᐊ 

ᐱᓕᕆᕕᐅᔪᓄᑦ ᐱᓕᕆᐊᖑᖃᑦᑕᕐᖓᑕ ᓈᓴᕐᓂᖏᑦ 

ᐊᒥᓲᓂᖏᑦ ᐱᕙᓐᖏᑕᕗᑦ 

ᖃᐅᔨᓴᓲᕆᓐᖏᓐᓇᑦᑎᒍᑦ ᑕᒪᒃᑯᐊ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᕐᓂᐊᖏᒻᒪᑦ ᐅᕙᓐᓄᑦ ᑐᓴᖅᑕᕋ 

ᑕᐃᒪᓐᓇᐅᒍᓗᐊᕐᒪᖔᑦ, ᑎᓕᓯᔭᐅᓯᒪᑲᐃᓐᓇᖅᑐᑦ 

ᐃᖅᑲᓇᐃᔭᖅᑏᑦ ᑎᒃᑯᐊᖅᑕᐅᔪᑦ 

ᐱᓕᕆᔨᐅᓕᖁᓪᓗᒋᑦ ᑭᐅᔾᔪᑎᒋᕋᑖᖅᑕᑦ ᐊᒻᒪᓗ 

ᐊᐱᖅᑯᑎᖃᕋᑖᖅᑐᖓ ᖁᑦᑎᓂᖅᓴᓄᑦ 

ᑎᓕᔭᐅᓯᒪᑲᐃᓐᓇᖃᑦᑕᖅᑐᑦ ᒥᒃᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑏᑦ 

ᑎᒃᑯᐊᖅᑕᐅᓪᓗᓂ ᐃᓕᔭᐅᑐᐃᓐᓇᕐᓂᕆᓲᖏᓐᓂᒃ 

ᐅᖃᕋᑖᓐᖏᑦᑐᖓ ᐅᖃᕋᑖᖅᑐᖓ ᑖᒃᑯᐊ 

ᐊᕕᒃᑐᖅᓯᒪᔪᓂᒃ ᐱᓕᕆᕕᐅᔪᑦ ᓇᖕᒥᓂᖅ 

ᐸᐸᑦᑎᕙᒻᒪᑕ ᖁᑦᑎᓂᖅᓴᐅᑉ ᐃᓂᖏᓐᓄᑦ 

ᑎᓕᔭᐅᓯᒪᑲᐃᓐᓇᖃᑦᑕᖅᑐᓂᒃ. ᑖᒃᑯᐊ 

ᐱᖃᑦᑕᖏᓐᓇᑎᒍᑦ ᐊᒻᒪᓗ ᓇᖕᒥᓂᖅ ᑖᒃᑯᐊ 

ᐱᓕᕆᕕᐅᔪᑦ ᑕᐃᒪᓐᓇ ᑎᓕᓯᓯᒪᑲᐃᓐᓇᖃᑦᑕᖅᑐᑦ. 

ᖃᐅᔨᒪᒋᐊᖃᑦᑕᓐᖏᑕᕗᑦ ᖃᑦᑎᑦ ᐃᓅᒻᒪᖔᑕ 

ᐊᒻᒪᓗ ᐃᓅᖏᒻᒪᖔᑕ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᒐᒃᑯᓪᓕ 

ᐱᓪᓚᕆᐊᓘᓱᒋᓪᓗᒍᑦ ᑕᒪᓐᓇ ᑲᑎᖅᓱᖅᑕᐅᖃᑦᑕᕆᐊᖃᕐᓂᖓ 

ᖃᐅᔨᒪᒋᐊᕈᑎᒋᔪᓐᓇᕋᑦᑎᒍᑦ ᓲᖃᐃᒻᒪᑦ ᐊᒃᑐᐃᓂᖃᕐᒪᑦ 

ᐃᖅᑲᓇᐃᔭᖅᑎᑦ ᓇᒧᖓᖅᐸᓪᓕᐊᓂᕆᔭᖏᓐᓄᑦ 

ᐅᔾᔨᖅᓲᑎᒋᒋᐊᕈᓐᓇᕋᔭᕋᑦᑎᒍᑦ ᐃᓄᓕᒫᓂᒃ ᐱᔨᑦᓯᖅᑐᑦ 

ᐃᖅᑲᓇᐃᔭᖅᑎᕗᑦ ᖃᓄᐃᑉᐸᓪᓕᐊᓂᕆᔭᖏᓐᓄᑦ 

ᓇᒧᓐᖓᖅᐸᓪᓕᐊᖕᒪᖔᑕᓗ ᐃᖅᑲᓇᐃᔮᖏᑎᒍᑦ. ᑕᒪᒃᑯᐊ 

ᐃᖅᑲᓇᐃᔭᖅᑏᑦ ᖁᑦᑎᓂᖅᓴᒦᑎᑕᐃᑲᐃᓐᓇᖅᐸᒃᑐᑦ 

ᕿᓚᒥᑯᓘᒐᓗᐊᖅᐸᑦ ᑎᓕᔭᐅᓯᒪᑲᐃᓐᓇᕈᑎᒋᔭᖏᑦ 

ᐊᑯᓂᐅᓂᐊᖅᐸᓘᓐᓃᑦ.  

 

ᖃᐅᔨᒪᒐᒪ ᑕᑯᓯᒪᓪᓗᖓᓗ ᐊᒡᓛᑦ ᐃᓚᖏᑦ 

ᐃᓂᒋᒋᐊᓐᖓᓚᐅᓐᖏᑕᒥᓂᒃ ᖁᑦᑎᓂᖅᓴᒧᑦ 

ᑎᓕᔭᐅᓯᒪᑲᐃᓐᓇᕐᓂᖏᑦ ᐊᕐᕌᒍᑦ 

ᐊᑕᐅᓯᐅᓐᖏᑦᑐᒻᒪᕆᖕᒦᑦᑐᓐᓇᕐᓂᖏᓐᓄᑦ ᑖᔅᓱᒪᑉ 

ᐃᖅᑲᓇᐃᔮᖅ ᐃᓂᒋᓚᐅᑲᑐᐃᓐᓇᖅᑕᖓ 

ᒪᑐᐃᖅᑕᐅᓇᓱᖕᓂᖓᓂ ᐊᒻᒪᓗ ᐃᓐᓄᒃᑕᐅᓇᓱᖕᓂᓕᒫᖓᓂ 

ᐃᓚᖏᑦ ᐱᓲᖑᖕᒪᑕ. ᑕᕝᕙᓃᑲᐃᓐᓇᑐᐃᓐᓇᕋᓗᐊᖅᑎᓪᓗᒋᑦ 

ᐱᓕᕆᓕᕆᓯᒪᔭᖏᓐᓄᑦ ᐱᕚᓪᓕᕈᑎᕐᔪᐊᖑᕙᖕᒪᑦ 

ᑯᒃᓴᓱᓐᖏᑉᐹᓪᓕᕈᑎᒋᓕᕐᓗᒍᓗ ᓇᓗᖅᑯᑎᓐᖏᓐᓂᖅᓴᐅᓕᕋᒥᒃ 

ᑕᕝᕙᓂ ᐃᓂᐅᔪᒦᑎᑕᐅᑲᐃᓐᓇᕐᓂᖓᓄᑦ ᐱᓕᕆᓂᑯᒋᓕᕋᒥᐅᒃ 

ᓯᕗᓕᕈᓐᓇᖅᓯᕙᓪᓕᐊᔾᔪᑎᒋᓕᖅᖢᒍᓗ. ᐊᒥᓱᐊᖅᑎᖅ 

ᑕᑯᖃᑦᑕᖅᓯᒪᒐᒪ ᐃᓅᓐᖏᑦᑐᑦ ᑕᕝᕘᓈᖅᑐᑦ 

ᐃᓇᖏᖅᓯᓯᒪᑲᐃᓐᓇᑐᐃᓐᓇᖃᑦᑕᖅᑐᑦ ᓯᖏᑦᑎᕙᖕᓂᖏᑦ 

ᐃᓄᖕᓂᒃ ᖁᑦᑎᖕᓂᖅᓴᐅᔪᑦ ᐃᓄᖏᓐᓄᑦ ᒐᕙᒪᐅᑉ ᐃᓗᐊᓂ. 

ᑕᒪᓐᓇ ᐊᒃᑐᐃᓲᖑᖕᒪᑦ ᐃᓄᐃᑦ ᐃᖅᑲᓇᐃᔭᖅᑎᑕᑦ 

ᖃᑦᓯᐅᓂᕆᔭᖏᓐᓂᒃ. ᖃᐅᔨᒪᓪᓗᖓᓗ ᐃᓄᖕᓄᑦ 

ᑲᔪᖏᓐᖏᔾᔪᑕᐅᓕᖅᐸᖕᒪᑦ ᓴᓂᖅᑯᑕᐅᓪᓗᑎᒃ 

ᑭᓲᓐᖏᑎᑕᐅᓱᒋᓕᕐᓂᖏᓐᓄᑦ. ᐃᓄᖕᓄᑐᐊᖑᓐᖏᑦᑐᖅ 

ᖃᐅᔨᒪᔪᖓ, ᐃᓄᐃᑦ ᑖᒃᑯᑑᑎᑦᑐᖅ. ᖃᐅᔨᒪᔭᖃᐅᕋᒪ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᓂᒃ ᐱᓪᓗᕆᒃᖢᑎᒃ 

ᐱᓕᕆᑦᑎᐊᔪᔪᐊᓗᖕᓂᒃ ᐃᓅᓐᖏᑦᑑᒐᓗᐊᓂᒃ ᑕᐃᒪᓐᓇ 

ᖃᐅᔨᖃᑦᑕᖅᑐᓂᒃ ᑕᑯᕙᒃᖢᒍᓗ 

ᑕᐃᒪᐃᖃᑦᑕᕆᐊᖃᓐᖏᓐᓂᖓᓂᒃ ᐃᒃᐱᒍᓱᖃᑦᑕᖅᑐᑦ. 

ᐊᒥᓱᑲᓪᓛᓘᖕᒪᑕ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᑦ 

ᐱᕕᓕᒫᒥᓂᒃ ᐱᑦᑎᐊᕋᓱᖦᖢᑎᒃ ᐃᖅᑲᓇᐃᔭᑦᑎᐊᔪᔪᑦ 

ᐊᔭᐅᕇᓐᓇᖅᑐᑦ ᐃᓄᐃᑦ ᓴᓂᖅᑯᑕᐅᑐᐃᓐᓇᓐᖏᓪᓗᑎᒃ 

ᑕᐃᒫᒃ ᐃᖅᑲᒋᔭᐅᒋᐊᒃᑲᓐᓂᕆᐊᖃᕐᓂᖏᓐᓂᒃ 

ᖁᑦᑎᖕᓂᖅᓴᓅᖃᖅᐸᓪᓕᐊᔭᕆᐊᖃᕋᓱᒋᑦᑎᒍᑦ ᐊᒻᒪᓗ 

ᑕᒪᒃᑯᓄᖓ ᐃᖅᑲᓇᐃᔮᓄᑦ ᐃᓕᐅᖅᑲᖅᑕᐅᕙᓪᓕᐊᔪᒥᒋᔭᐅᔪᑦ. 

ᐱᒻᒪᕆᐅᕆᒐᒃᑯ ᑖᓐᓇ. 

 

ᑎᓕᐅᕆᑦᑎᐊᒻᒪᕆᒍᒪᒐᔭᖅᑐᖓ ᐃᓄᖕᓄᑦ 

ᖁᕝᕙᖅᐹᓪᓕᕈᓐᓇᖁᓪᓗᒋᑦ ᐅᕝᕙᓘᓐᓃᑦ 

ᐃᖅᑲᓇᐃᔮᓪᓗᐊᑕᕐᓂᒃ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ 

ᑕᒪᓐᓇᓗ ᐱᒻᒪᕆᐊᓘᖕᒪᑦ ᑕᒪᒃᑯᐊ ᖃᐅᔨᒃᑲᐃᔾᔪᑏᑦ 

ᒪᓕᒃᑕᐅᖃᑦᑕᖁᕙᒃᑲ ᓇᓗᓇᐃᓯᔾᔪᑎᐅᔪᓐᓇᕐᒪᑕ ᐃᓄᐃᑦ 

ᐃᖅᑲᓇᐃᔭᖅᑏᑦ ᖃᔅᓯᐅᓂᖏᓐᓄᑦ ᐸᕐᓇᐅᑎᓄᑦ. 

ᐃᓄᒃᑐᖃᖅᐸᑦ ᐱᓕᒻᒪᒃᓴᐃᔪᓂᒃ 

ᖃᓄᐃᓕᐅᕐᓂᑰᕙᓪᓕᐊᔪᓂᒡᓗ ᑎᒃᑯᐊᖅᑕᐅᓯᒪᓚᐅᑲᒡᓗᑎᒃ 

ᖃᓄᐃᒃᓴᓐᖏᓐᓂᖅᓴᐅᓇᔭᖅᑐᒃᓴᐅᕗᑦ ᐆᒃᑐᕋᓱᒋᐊᒃᓴᖅ 

ᐃᖅᑲᓇᐃᔮᕐᓂᒃ ᓴᖅᑭᑉᐸᓪᓕᐊᑎᓪᓗᒋᑦ ᐊᒻᒪᓗ 

ᐱᒻᒪᕆᐅᓂᖅᓴᐅᒋᓪᓗᓂ ᐱᕕᒃᓴᐅᓇᓱᒋᒐᒃᑯ ᐊᒥᓱᓄᑦ 

ᐃᒡᓗᖃᓐᖏᑦᑐᓄᑦ ᐃᒡᓗᑭᒃᓴᖅᑐᓄᓪᓘᓐᓃᑦ ᓄᓇᕗᒻᒥ 

ᐃᓄᖕᓄᑦ ᐃᖅᑲᓇᐃᔭᖅᑎᐅᔪᓄᑦ ᐱᔪᓐᓇᕋᔭᕐᓂᖏᓐᓄᑦ 

ᐃᖅᑲᓇᐃᔮᒃᓴᒃᓴᕐᓂᒃ ᐃᒡᓗᖃᑎᑕᐅᔪᓂᒃ ᑕᐃᒪᐃᓕᐅᓛᖅᐳᓯ 

ᐊᒻᒪ ᑕᒫᓂ ᓄᖅᑲᑲᓚᐅᕐᓂᐊᖅᐳᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑯᓂ 

ᐅᖃᖃᑎᖃᕈᒪᒍᑎᒃ ᓇᒻᒥᓂᖅ ᐊᓪᓚᕝᕕᖓᓂ 

ᑕᑯᔭᖅᑐᕈᓐᓇᖅᑕᕗᑦ ᒪᓕᒐᓕᐅᕐᕕᒻᒥᖓᓂᓪᓘᓐᓃᑦ 

ᐅᖃᖃᑎᒋᔪᒪᑐᐊᕈᑦᑎᒍᑦ. ᑕᒪᒃᑯᐊ ᑕᕝᕙᓂᓕ 

ᓇᐃᓈᕈᓐᓇᕈᑦᑎᒍᑦ.  

 

ᐊᑎᖁᑎᖃᕈᓐᓃᕋᒪ ᐃᖅᑲᓇᐃᔭᖅᑐᓕᕆᓂᐅᑉ 

ᐊᑖᓂ. ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᔾᔪᑏᑦ 

ᑲᑎᑦᑐᒋᑦ ᓂᕈᐊᕈᑕᐅᓂᐊᖅᑐᑦ $18,057,000. 

ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖓᓄᑦ D-5. 

ᖃᓄᖅᑑᕈᑏᑦ, ᐸᕐᓇᒍᑏᑦ, 

ᐃᖅᑲᓇᐃᔭᖅᑐᓕᕆᓂᕐᒥᒃ, ᐊᐅᓚᑦᓯᓂᕐᒥᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᔭᖅᑐᓕᕆᔨᒃᑯᑦ ᑐᑭᒧᐊᖅᑎᑦᓯᓲᖑᒻᒪᑕ 

ᒐᕙᒪᒃᑯᑦ ᐃᓘᓐᓈᒍᑦ 

ᐃᖅᑲᓇᐃᔭᖅᑎᑦᑎᓇᓱᓐᓂᐅᔪᒥᒃ ᐃᓄᓐᓂᒃ 

ᑐᕌᒐᕆᔭᐅᔪᓂᓪᓗ. 2022-26 ᐸᕐᓇᐅᑎᔅᓯᖕᓂᒃ 

ᐅᖃᖅᓯᒪᒻᒪᑦ 2000 ᐅᖓᑖᓄᑦ 

ᐃᖅᑲᓇᐃᔭᖅᑎᑖᕈᒪᓪᓗᓯ ᒫᑦᓯ 31, 2023ᒧᑦ. 

ᑎᑭᐅᑎᓂᐊᕈᔅᓯᐅᒃ ᑕᒪᓐᓇ 430-ᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᒃᑲᓐᓂᕆᐊᖃᕐᓂᐊᖅᑐᓯ ᐊᕐᕌᒍᒧᑦ. 

ᖃᓄᖅ ᑖᓐᓇ ᑐᕌᒐᕆᒍᒪᔭᔅᓯ ᓱᓕᒍᓇᖅᑑᑎᒋᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᓐᓇ ᐊᐱᖅᑯᑎᑦᑎᐊᕙᒃ ᑐᕚᕆᒋᖃᖃᖅᑕᑦᑎᓐᓂ 

ᐃᖅᑲᐃᑎᑕᐅᖃᑦᑕᕋᑦᑕ ᐊᒻᒪᓗ 

ᖃᓄᖅᑑᕈᑎᒌᓐᓇᕋᓱᐊᖅᑕᕗᑦ ᐊᕐᕌᒎᑉ ᐃᓗᐊᓂ 

ᖃᑦᑎᐊᖅᑎᖅᑐᓂᑭᐊᖅ, 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᒦᓕᖅᑭᑕ, ᓇᒧᓐᖓᐸᓪᓕᐊᒐᓱᑉᐱᑕ. ᑖᓐᓇ ᓱᓕ 

ᐱᕙᓪᓕᐊᔪᖅ ᑭᓯᐊᓂ ᑕᐃᒪᓐᓇᓂᒃ ᐱᓛᕐᒪᖔᑕ 

ᓇᓗᓇᖅᑐᖅ ᐊᔅᓱᕈᐊᕇᓐᓇᖅᑕᕗᑦ ᑖᓐᓇ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᑐᖏᓕᕋ 

ᑭᐅᑎᒍᓐᓇᕈᕕᐅᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᖕᓄᑦ, 

ᐊᐱᖅᑯᑎᑦᓯᐊᕙᐅᒻᒪᑦ. ᖃᓄᖅ ᑐᕌᒐᕗᑦ 

ᑎᑭᐅᑎᔪᓐᓇᖅᐱᑎᒍᑦ ᐱᓕᕆᐊᖃᕈᓘᔭᓲᖑᔪᒍᑦ. 

ᓯᕗᒧᓂᐊᕈᑦᑕ ᖃᐅᔨᕙᑦᑐᒍᑦ ᑕᒪᒃᑯᐊ ᑐᕌᒐᕗᑦ 

ᐊᑐᓕᖅᑎᒋᐊᕐᓗᒋᑦ ᑭᓯᐊᓂᐅᕙᒻᒪᑦ.  

 

ᑕᐅᑐᐃᓐᓇᖅᐸᒃᐳᒍᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᓯᒐᓱᓐᓂᖅ ᐸᕐᓇᐅᑎᑦᑎᓐᓂ 

ᐱᓕᕆᕝᕖᓪᓗ ᐱᓕᕆᖃᑎᒋᓗᑎᒍᑦ ᐊᒃᓱᕉᑎᒋᓗᒍ 

ᖃᓄᖅ ᐃᓐᓄᒃᑕᐅᒍᓐᓇᕐᒪᖔᑕ 

ᐃᓐᓄᒃᑕᐅᓯᒪᓐᖏᑦᑐᑦ. 

 

ᑕᒪᒃᑯᐊ ᐱᔾᔪᑕᐅᔪᓪᓗ 

ᕿᒥᕐᕈᒌᓐᓇᖅᐸᑦᓯᐊᖅᐸᑦᑕᕗᑦ ᑕᖅᑭᑦ ᐱᖓᓱᑦ 

ᐊᓂᒍᕌᖓᑦ. ᐅᓂᒃᑳᑦ ᖃᐃᑕᐅᒑᖓᑕ ᑕᖅᑭᑦ 

ᐱᖓᓱᑦ ᐊᓂᒍᖅᑎᓪᓗᒋᑦ ᕿᒥᕐᕈᔭᐅᓪᓗᑎᒃ 

ᓈᓴᐅᑏᑦ.  

 

ᐊᒻᒪᓗ ᑐᕌᒐᕆᔭᕗᑦ 2023 ᓄᓐᖑᐊᓂ 

ᑎᑭᐅᑎᓛᕈᒪᓪᓗᑎᒍᑦ ᐊᒻᒪᓗ ᐃᑲᔪᖅᑏᑦ ᑐᖏᓖᑦ 

ᐃᑲᔪᖅᑎᖃᕆᓪᓗᓂ ᓇᐅᑦᓯᖅᑐᖅᐸᑦᑐᓂᒃ 

ᐱᕙᓪᓕᐊᓂᖏᓐᓂᒃ ᐊᒻᒪᓗ ᑕᒪᒃᑯᐊ ᑐᕌᒐᐃᑦ 

ᖃᓄᖅ ᐱᔭᕆᐊᖃᕐᓂᐊᕐᒪᖔᑦᑎᒍᑦ 

ᑎᑭᓐᓂᐊᕈᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᕿᐊᖅ. 

 

ᖂᕿᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᖁᔭᐅᓚᐅᕐᒥᒐᒪ ᓂᕈᐊᖅᑎᖁᑎᒋᔭᕐᒪ 

ᐃᓚᖓᓐᓄᑦ 

ᒐᕙᒪᒃᑯᑦ ᒫᓐᓇᒃᑯᑦ ᐅᓂᒃᑳᕆᓵᓚᐅᖅᑕᖏᓐᓂᒃ 

ᐅᖃᖅᓯᒪᒻᒪᑕ ᒫᑦᓯ 31, 2022 ᑎᑭᑦᑐᒍ ᓄᓇᕗᑦ 

ᒐᕙᒪᒃᑯᑦ 5,383-ᓂᒃ ᐃᖅᑲᓇᐃᔮᖃᓚᐅᖅᑐᑦ 1,790 

ᓄᓇᕗᒻᒥᐅᓄᑦ ᐃᓐᓄᒃᑕᐅᓯᒪᓪᓗᑎᒃ. 1,862 

ᐃᓐᓄᒃᑕᐅᓯᒪᓐᖏᖦᖢᑎᒃ.  

 

ᒐᕙᒪᒃᑯᑦ ᐃᖅᑲᓇᐃᔮᓕᒫᖏᑦ ᐃᓐᓄᒃᑕᐅᒍᑎᒃ 

ᐊᒻᒪᓗ ᐃᓄᓐᓂᒃ ᐊᒥᓲᓂᖏᓐᓂᒃ ᒪᓕᑦᑐᓂ 

ᐃᖅᑲᓇᐃᔭᖅᑎᕈᑎᒃ ᒐᕙᒪᒃᑯᑦ 807 ᐃᓄᐃᑦ 

ᐃᖅᑲᓇᐃᔭᖅᑐᑑᓕᕋᔭᖅᑐᑦ 

ᒐᕙᒪᒃᑯᓐᓂ.ᑎᑭᐅᑎᓂᐊᕈᑦᑕ 85 ᐳᓴᓐᑎᓂᒃ 

ᐃᓄᐃᑦ ᐃᖅᑲᓇᐃᔭᖅᑎᐅᓕᕐᓗᑎᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᑦ 2,786-ᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᓂᒃ ᐃᓄᓐᓂᒃ 

ᐊᑕᐅᓯᕐᒥᓘᓐᓃᑦ ᐊᓯᐅᔨᓐᖏᓗᑎᒃ 

ᐃᖅᑲᓇᐃᔭᖅᑎᓂᒃ ᐃᓄᓐᓂᒃ. ᖃᓄᖅ, 

ᖃᖓᓪᓚᑦᑖᒃᑭᐊᕐᖓᐃ ᑎᑭᐅᑎᒍᓐᓇᓂᐊᖅᐱᑎᒍᑦ 

ᑕᒪᓐᓇ ᑐᕌᒐᕆᓂᐊᕈᑦᑎᒍᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒎᓕᖅᑐᖅ) ᑎᑭᒍᓐᓇᕐᓂᕗᑦ 

ᐅᖃᓪᓚᕆᒍᓐᓇᓐᖏᑕᕗᑦ ᐃᓄᐃᑦ 

ᐃᖅᑲᓇᐃᔭᖅᑎᒐᓱᑦᓴᐃᓐᓇᕐᓂᕗᑦ 

ᐃᖅᑲᓇᐃᔭᑐᓕᕆᔨᒃᑯᑎᒍᑦ ᑕᒪᒃᑯᐊ ᐱᓕᕆᐊᒃᓴᐃᑦ 

ᐃᓕᓴᐅᑏᓪᓗ ᐊᑐᖅᑕᐅᑦᓴᐃᓐᓇᖁᑉᓗᒋᑦ 

ᕿᒥᕐᕈᐃᓐᓇᕈᓐᓇᕐᓗᑕᓗ ᑭᓱᒥᒃ ᐃᖅᑲᓇᐃᔭᖅᓯᓐᓈᑦ 

ᐱᓕᒻᒪᑦᓴᖃᑦᑕᕈᓐᓇᕐᒪᖔᑕ ᐃᖅᑲᓇᐃᔭᖅᑎᖁᑎᕗᑦ. 

ᓯᕗᓕᖅᑎᐅᓂᕐᒧᑦ ᐊᐅᓚᑦᓯᔨᐅᓂᕐᒧᑦ 

ᐱᔪᓐᓇᖅᓯᕙᓪᓕᐊᖁᑉᓗᒋᑦ ᑕᒪᓐᓇ 

ᐱᓕᕆᐊᕆᑦᓴᐃᓐᓇᖅᑕᕗᑦ. 

ᐃᖅᑲᓇᐃᔭᖅᑎᓕᖁᑎᓕᒫᕗᑦ ᐊᔾᔨᒌᓐᖏᑦᑐᓂᒃ 

ᑎᒥᐅᔪᓂᒃ ᑕᐃᒪᓐᓇᑦᑕᐅᖅ 

ᓯᕗᓪᓕᔾᔨᓯᒪᑦᓴᐃᓐᓇᖁᒥᓇᖅᖢᑎᒃ 

ᐃᖅᑲᓇᐃᔭᖅᑎᖁᑎᒥᑕ ᒥᒃᓵᓄᑦ. ᐃᓄᐃᑦ 

ᐃᓕᓐᓂᐊᖅᑎᑕᐅᓯᒪᑦᓯᐊᖅᐸᖁᑉᓗᒋᑦ 

ᐃᖅᑲᓇᐃᔮᖑᔪᑦ 

ᐃᓕᓐᓂᐊᖅᑎᑕᐅᓕᖅᑮᓐᓇᖅᐸᒡᓗᑎᒡᓗ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᓂᕆᐅᒃᑲᓗᐊᖅᐳᖓ 

ᑐᕌᒐᕆᔭᖅ ᑎᑭᑕᐅᔾᔫᒥᓯᓛᕐᒪᑦ ᐃᑲᓂᐊᓘᓐᖏᑦᑐᖅ, 

ᕿᓚᒥᐅᔾᔫᒥᔪᒃᑯᑦ.  

 

ᐊᐱᖅᑯᑎᒪ ᐊᐃᑉᐹ 5,350 ᐃᖅᑲᓇᐃᔮᑦᓴᐅᒻᒪᑕ 

ᒐᕙᒪᒃᑯᓐᓂ. ᖃᑦᓯᑦ ᐃᓄᑦᑎᑐᑦ 

ᐅᖃᕈᓐᓇᕆᐊᖃᖅᓯᒪᓂᖏᑦ, 

ᐅᖃᕈᓐᓇᑦᓯᐊᕆᐊᖃᕐᓂᖏᓐᓂᒃ 

ᓇᓗᓇᐃᔭᖅᑕᐅᓯᒪᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ, ᖁᔭᓐᓇᒦᓪᓗ ᐊᐱᕆᒐᕕᑦ. ᑖᒃᑯᐊ 

ᐊᑐᐃᓐᓇᕆᓐᖏᓐᓇᑦᑎᒍᑦ. 

ᖃᐅᔨᒋᐊᒃᑲᓐᓂᓚᐅᕐᓗᒋᑦ ᑭᐅᔾᔪᑎᒋᑦᑎᐊᕐᓂᖅᓴᕗᑦ 

ᑖᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ 

ᐊᒻᒪᓗ ᒥᓂᔅᑕ, ᑐᓴᓛᕈᒥᓇᖅᑐᖅ ᕿᓚᒥᐅᔾᔫᒥᔪᒃᑯᑦ 

ᑭᐅᔾᔪᑎᑦᓴᒥᒃ.  

 

2019-2020-ᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 

ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᑦ 

437 ᖃᐅᔨᓴᖅᑕᐅᓯᒪᒻᒪᑕ ᐊᑐᐊᒐᐅᔪᒧᑦ 

ᐅᖃᐅᓯᖅᑕᕆᔭᒥᒃ. ᖃᓄᖅ ᓯᕗᒻᒧᖕᓂᐊᖅᐱᑕ 

ᐃᖅᑲᓇᐃᔭᖅᑎᖃᓕᕐᓗᑕ ᐃᓄᒃᑎᑐᑦ 

ᐅᖃᕈᓐᓇᑦᓯᐊᖅᑐᓂᒃ? ᖃᓄᑎᒋᐅᓂᐊᖅᐸ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᑖᒃᑯᐊ ᑲᔪᓰᓐᓇᖅᑐᐃᑦ ᑕᐃᒃᑯᐊ ᐅᖃᐅᓯᓕᕆᓂᕐᒧᑦ, 

ᓇᐅᖏᓐᓈ. ᑖᒃᑯᐊ ᐊᔾᔨᒌᓐᖏᑦᑑᑕᐅᖃᑦᑕᕐᖓᑕ 

ᐃᓕᓐᓂᐊᕐᓂᐅᔪᐃᑦ, ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᑦ ᖃᐅᔨᓴᖅᑕᐅᓲᖑᒻᒪᑕ 

ᐃᓄᑦᑎᑐᑦ ᐅᖃᕈᓐᓇᕐᒪᖔᑦ, ᑎᑎᕋᕈᓐᓇᕐᒪᖔᑦ. 

ᑖᒃᑯᐊ ᐊᑐᐃᓐᓇᐅᒪᐃᓐᓇᖅᑐᐃᑦ ᐊᒻᒪᓗ 

ᖃᓄᖅᑑᖃᑎᖃᕋᓱᒃᑲᓐᓂᕐᒥᔪᒍᑦ ᐃᓛᒃ 

ᐅᖃᐅᓯᖃᖅᓯᒪᔪᒍᑦ ᐃᓐᓇᐃᑦ ᐃᓕᓐᓂᐊᕐᕕᖓᑕ 

ᒥᓂᔅᑕᖓᓂᓗ ᖃᓄᐃᑦᑐᑲᓐᓂᕐᓂᒃ ᓄᓇᓕᓐᓂ 

ᐊᑐᐃᓐᓇᐅᒪᒃᑲᓐᓂᖅᑐᓂᒃ ᐃᓄᑦᑎᑐᑦ 

ᐅᖃᕆᐅᖅᓴᓂᕐᒧᓘᓐᓃᑦ 

ᐸᕐᓈᕆᔭᖃᖅᐸᓪᓚᐃᒍᒪᓯᒪᓪᓗᑕ ᑖᓐᓇ ᒫᓐᓇᒫᖅ 

ᐋᖅᑭᔾᔮᓐᖏᑦᑑᒐᓕᐊᖅ ᑭᓯᐊᓂ 

ᐅᖃᐅᓯᕆᕙᓪᓕᐊᓯᒪᔭᕗᑦ ᐃᓄᑦᑎᑐᑦ ᐅᖃᐅᓯᖅ 

ᖃᓄᒃᑲᓐᓂᖅ ᐊᑐᖅᑕᐅᒃᑲᓐᓂᕈᓐᓇᕐᒪᖔᑦ 

ᐃᖅᑲᓇᐃᔭᕐᕕᐅᔪᐃᑦ ᐃᓗᐊᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᓐᓇ ᓄᕙᔾᔪᐊᕐᓇᖅ-19 ᐊᑦᑐᐃᓯᒪᓂᖓᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐆᑦᑐᕈᓐᓇᖅᑎᒋᓚᐅᕐᓂᖏᓐᓂᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓂᒃ ᑕᐃᒎᓯᓕᐅᖅᑏᑦ 

ᐃᖃᓗᒻᒥᐅᑕᐅᓐᖏᑦᑐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓗ ᐊᐱᖅᑯᑎᒋᒐᕕᐅᒃ 

ᑭᓯᐊᓂ ᑖᓐᓇ ᑭᐅᒍᓐᓇᓐᖏᑕᕋ 

ᐃᓕᖅᑯᓯᓕᕆᔨᒃᑯᓐᓂ ᖃᐅᔨᒪᓂᖅᓴᐅᒐᔭᖅᑐᐃᑦ 

ᑖᔅᓱᒥᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᕆᓂᐊᖅᑕᕋ. ᐊᑕᐅᓯᐅᓐᖏᑦᑐᒥᒃ 

ᐅᖃᐅᓯᖃᕐᓂᖅ ᑐᓂᓯᒃᑲᓐᓂᕈᑎᐅᖃᑦᑕᖅᑐᖅ 

ᑮᓇᐅᔭᓂᒃ ᐊᑖᓂ 1505 ᐊᑖᓂ 

ᓄᑖᖑᕆᐊᖅᑎᑕᐅᓯᒪᒐᒥ ᐄᐳᕈᓪ 3, 2006-ᒥᓂᒃ. 

ᐊᑐᐊᒐᖅ ᑖᒃᑯᐊ ᐊᑕᐅᓯᐅᓐᖏᑦᑐᒥᒃ 

ᐅᖃᐅᓯᓕᕆᓂᕐᒥᒃ ᐃᑲᔫᓯᐊᒃᑲᓐᓂᕈᑎᐅᕙᑦᑐᑦ 

ᐃᓄᐃᓐᓇᖅᑐᑦ ᐃᓄᑦᑎᑐᓪᓗ ᐊᑐᖅᐸᓐᓂᕐᒥᒃ. 

 

ᑕᐃᒪᓕ ᑖᓐᓇ ᐊᑐᐊᒐᖅ ᓄᑖᕈᕆᐊᖅᑕᐅᔪᒫᖅᐸ? 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᓯᕗᓪᓕᕐᒥ ᐅᖃᐅᓯᕆᕋᑖᖅᑕᐃᑦ 

ᐃᓄᐃᑦ ᐅᖃᐅᓯᖏᓐᓂᒃ ᖃᐅᔨᓴᕐᓂᐅᖃᑦᑕᖅᑐᖅ 

ᑕᕝᕙ ᑭᖑᕝᕖᓯᒪᔪᖅ ᑕᐃᔅᓱᒪᓐᖓᑦ 

ᖃᐅᔨᓴᕐᓂᐅᔪᒥᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᐊᒃᓱᕈᐊᕆᔭᕋ ᑕᒡᕙᓃᖃᑕᐅᖕᒪᑦ, (ᑐᓵᔨᑎᒍᑦ) 

ᓯᐊᒻᒪᒃᑎᑕᐅᓯᒪᔪᑦ ᓄᓇᓖᑦ. (ᑐᓵᔨᒃᑰᖏᑦᑐᖅ) 

ᑕᕝᕙᓃᓐᓂᑦᑎᓐᓂᒃ, ᐃᖅᑲᓇᐃᔮᓂᒃ 

ᓄᓇᓕᐊᓛᖑᓂᖅᓴᓅᖅᓯᕙᓪᓕᐊᓂᖅ, ᑖᒃᑯᐊᖅᑲᐃ 

ᓄᐊᑉᐸᓪᓕᐊᕝᕕᐅᔪᑦ ᐃᖅᑲᓇᐃᔮᓂᒃ ᓄᓇᓖᑦ 

ᐃᓚᒋᐊᖅᑕᐅᔭᕆᐊᒃᓴᖅ ᐸᕐᓇᒃᓯᒪᕙᑦ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒪᒥᐊᓇᖅ ᐃᓚᖓ 

ᑐᑭᓯᑦᑎᐊᓐᖏᓐᓇᒃᑯ. ᐅᖃᑦᑎᐊᑲᐃᓐᓇᕈᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ (ᑐᓵᔨᑎᒎᓕᖅᑐᖅ) 

ᐊᐱᖅᑯᑏᑦ ᐊᐱᖅᑯᑎᒋᒃᑲᓐᓂᑲᐃᓐᓇᕈᒃ. 

 

ᒪᓕᑭ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ (ᑐᓵᔨᑎᒍᑦ) 

ᓯᐊᒻᒪᒃᑎᑕᐅᓯᒪᔪᑦ (ᑐᓵᔨᒃᑰᖏᑦᑐᖅ) ᐃᖅᑲᓇᐃᔮᓂᒃ 

ᓄᓇᓕᐊᓛᖑᓂᖅᓴᓅᖅᑕᐅᓂᖏᑦ ᑖᒃᑯᐊᖃᐃ 

ᐃᖅᑲᓇᐃᔮᒃᓴᖃᐅᓐᖏᑦᑐᑦ ᓄᓇᓕᐊᓛᖑᓂᖅᓴᓂᒃ, 

(ᑐᓵᔨᒃᑰᖏᑦᑐᖅ) ᐸᕐᓇᒡᕕᐅᓯᒪᕗᑦ ᓴᓈᒃᓴᐃᑦ, 

ᐃᖅᑲᓇᐃᔮᒃᓴᐃᑦ ᒐᕙᒪᒃᑯᑦ ᐃᖅᑲᓇᐃᔮᒃᓴᖁᑎᖏᑦ 

ᓄᓇᕗᓗᒃᑖᒧᑦ ᓯᐊᒻᒪᒃᑎᑕᐅᔪᓐᓇᖁᓪᓗᒋᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᓄᓇᕗᑦ ᒐᕙᒪᒃᑯᑦ 

ᑕᑯᓐᓇᒐᖃᖅᐸᒻᒪ 40 ᐳᓴᓐᑎ ᐃᖃᓗᓐᓂ ᐅᕝᕙᓗ 

ᐊᖏᓂᖅᓴᐃᑦ ᓄᓇᓖᑦ ᐊᒻᒪ 60 ᐳᓴᓐᑎ 

ᓄᓇᓕᓐᓂ. ᓇᒦᒃᑲᓗᐊᖅᑲᑕ ᓄᓇᕗᑦ ᐃᓗᐊᓂ, 

ᑕᕝᕙ ᑖᒃᑯᐊ ᐃᓱᒪᒋᖔᖅᓯᒪᔪᑦ ᑕᐃᒫᒃ ᐊᒻᒪᓗ 

ᐃᓛᒃ, (ᑐᓵᔨᑎᒎᓕᖅᑐᖅ) ᑕᐃᒪᓐᖓᓂᒃ ᒐᕙᒪᒃᑯᑦ 

ᑐᕌᒐᖃᖅᑐᑦ ᐊᒃᓱᓪᓘᓐᓃᑦ 60 ᐳᓴᓐᑎ ᒐᕙᒪᒃᑯᑦ 

ᐃᖅᑲᓇᐃᔮᓗᒃᑖᖏᑦ ᐃᖃᓗᐃᑦ 

ᓯᓚᑖᓃᓐᓂᐊᕐᓂᖏᓐᓂᒃ (ᑐᓵᔨᒃᑰᖏᑦᑐᖅ) 

ᓇᒦᒃᑲᓗᐊᖅᐸᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖁᔭᓐᓇᒦᒡᓗ 

ᒥᓂᔅᑕ ᑖᓐᓇ ᑭᐅᔪᓐᓇᕋᖕᓂ. ᑕᐃᒪᐃᓕᑎᓪᓗᑎᑦ 

ᐸᕐᓇᒃᓯᒪᕕᓯ ᑖᒃᑯᐊ ᓄᓇᓕᐊᓛᖑᓂᖅᓴᐃᑦ 

ᐱᑎᑕᐅᓂᐊᕆᐊᒃᓴᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ. 

ᖃᓄᐃᑦᑐᓂᒃ ᐃᖅᑲᓇᐃᔮᕐᓂᒃ ᓄᓇᓖᑦ 

ᑕᑯᓐᓈᖅᑐᒋᑦ ᐃᓚᖏᑦ ᐱᑕᖃᕐᓂᖅᓴᐅᑦᑕᖅᑯᑦ, 

ᐃᓚᖏᑦ ᐱᑕᖃᓐᖏᓂᖅᓴᐃᑦ ᑭᓯᐊᓂ ᖃᓄᐃᑦᑐᓂᒃ 

ᓅᑦᑎᒐᓱᐊᕐᓂᕐᒥᒃ ᑕᒪᒃᑯᐊ ᕿᒥᕐᕈᓐᖏᑦᑐᒍᑦ ᓱᓕ 

ᑭᓯᐊᓂ ᓄᓇᓖᑦ ᐊᐅᓚᔾᔪᑎᖏᑦ ᒪᑯᐊ 

ᐱᑕᖃᕆᐊᓘᑦ ᖃᐅᔨᒪᒐᓱᐃᓐᓇᖅᑕᕋᓗᐊᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᕙᖕᓇᕐᔪᐊᖅᑕᖃᓚᐅᖅᑎᓪᓗᒍ ᓇᓗᓇᐃᖅᓯᒪᖕᒪᑦ 

ᓄᓇᓕᖕᓂ ᓇᓂᑐᐃᓐᓇᑦᑎᐊᖅ ᒐᕙᒪᒃᑯᑦ 

ᐃᖅᑲᓇᐃᔮᓂᒃ ᓴᓇᔪᓐᓇᕐᒪᑕ, ᐊᐃᓯᒪᓕᓘᓐᓃᒃ 

ᓴᓇᔪᓐᓇᖅᓯᓯᒪᓚᐅᕐᒪᑕ. ᒐᕙᒪᑐᖃᒃᑯᑦ 

ᓇᓗᓇᐃᖅᑕᐅᓯᒪᓪᓗᓂ ᑕᐃᒪᐃᑦᑑᔪᓐᓇᕐᓂᖓᓂᒃ. 

ᑖᓐᓇ ᐃᑭᐊᖅᑭᕕᒃᑕᖃᑐᐊᖅᐸᑦ ᐅᖄᓚᐅᑎᕋᓛᑦ 

ᐊᑐᐃᓐᓇᐅᖏᓐᓇᐅᔭᓕᕐᒪᑕ ᓄᓇᕗᓗᒃᑖᒥ. ᑖᒃᑯᐊ 

ᐅᒃᑯᐃᖅᓯᔪᓐᓇᖅᓯᖕᒪᑕ ᓄᓇᓖᑦ 

ᐱᔪᓐᓇᐅᑎᒃᓴᖏᓐᓂᒃ, ᐃᓄᐃᑦ 

ᐱᔪᓐᓇᐅᑎᒃᓴᖏᓐᓂᒃ ᐃᖅᑲᓇᐃᔮᒃᓴᐃᑦ 

ᓇᒥᑐᐃᓐᓇᖅ ᓴᖅᑭᑕᐅᔪᓐᓇᕐᓂᖏᓐᓂᒃ.  

 

ᑖᔅᓱᒥᖓ ᓇᓗᓇᐃᖅᓯᕝᕕᒋᔪᒪᓪᓗᒍ ᐊᒻᒪ ᐆᒥᖓ 

ᐊᐱᕆᔪᒪᓕᕐᒥᔭᕋ ᐊᐅᔭᒃᑯᑦ ᐃᓕᓐᓂᐊᖅᑐᐃᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᒪᑕ. ᑖᓐᓇ ᑮᓇᐅᔭᖓ 

ᐊᖏᒡᓕᒋᐊᖅᓯᒪᖕᒪᑦ $985,000-ᒥᒃ 2021-22-

ᖑᓚᐅᖅᑐᒥ ᐊᒻᒪ ᒫᓐᓇᒧᑦ ᑎᑭᖦᖢᒍ $2,590,000-

ᓂᒃ ᐊᖏᒡᓕᒋᐊᖅᓯᒪᖕᒪᑦ 2022-23 

ᑮᓇᐅᔭᓕᕆᓂᕐᒧᑦ ᐊᕐᕌᒍᖓ, 162.9 ᐳᓴᓐᑎᒥᒃ 

ᐊᖏᒡᓕᒋᐊᖅᓯᒪᖕᒪᑦ. ᑖᓐᓇ ᓱᓇᒧᑦ ᐱᔾᔪᑎᖃᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᑦ, 

ᑕᐃᓐᓇ ᓯᕗᓪᓕᖅ ᐅᖃᐅᓯᕆᕋᑖᖅᑕᑕᐃᑦ 

ᓱᓕᑦᑎᐊᖅᑐᑎᑦ ᐊᖏᕐᕋᒥ 

ᐃᖅᑲᓇᐃᔭᕈᓐᓇᖅᓯᒪᕕᐅᑎᖃᑦᑕᓚᐅᖅᑐᐃᑦ 

ᓄᕙᖕᓇᕐᔪᐊᖅ ᐱᑎᓪᓗᒍ. ᑖᓐᓇᑦᑕᐅᖅ ᐊᖏᕐᕋᒥ 

ᐃᖅᑲᓇᐃᔭᕐᓂᖅ ᐊᐱᖅᑯᑕᐅᖃᑦᑕᐸᒻᒥᒻᒪᑦ 

ᖃᓄᐃᓕᖓᕙᓪᓕᐊᓂᐊᕐᒪᖔᑦ ᑖᓐᓇ 

ᑕᐃᒪᐃᖁᓯᓐᓈᖅᑕᕗᑦ ᑕᐃᒪᐃᑦᑐᒦᒍᓐᓃᖅᑎᓪᓗᑕ 

ᐃᖅᑲᓇᐃᔭᕈᓐᓇᕐᓂᖅ ᒐᕙᒪᒃᑯᑦ ᓯᓚᑖᓂ ᐃᓛᒃ 

ᐃᖅᑲᓇᐃᔭᕐᕖᑦ ᓯᓚᑖᓂ. 

ᑖᓐᓇ ᖃᓄᐃᓕᖓᔪᔅᓴᐅᒻᒪᖔᑦ 

ᐋᖅᑭᔅᓯᒪᑦᑎᐊᕆᐊᖃᓪᓚᕆᒃᑲᔭᕐᖓᑦ ᑖᓐᓇ 

ᕿᒥᕐᕈᔭᕗᑦ.  

 

ᐊᒻᒪᓗ ᑖᓐᓇ ᐃᓕᓐᓂᐊᖅᑎᓄᑦ ᐃᖅᑲᓇᐃᔮᑦ 

ᓴᖅᑭᑉᐸᓪᓕᐊᑐᐃᓐᓇᖅᑐᓂᓗ ᑮᓇᐅᔾᔭᔅᓵᓗ 

ᖁᕝᕙᓯᖅᐸᓪᓕᐊᓂᖏᓐᓄᑦ ᑖᓐᓇ ᑕᐃᒪᐃᓕᖓᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐊᔭᐅᖅᑐᒃᑲᓐᓂᖅᐸᒋᑦ ᑖᒃᑯᐊ 

ᓄᓇᓕᐊᓛᖑᓂᖅᓴᐃᑦ ᐃᖅᑲᓇᐃᔮᒃᓴᓄᑦ 

ᓴᖅᑭᑦᑎᕝᕕᐅᒃᑲᓐᓂᖁᓪᓗᒋᑦ 

ᐊᔪᓐᖏᑦᑐᖅᑕᖃᐅᕋᓗᐊᕐᒪᐃᓛᒃ ᓄᓇᓕᖕᓂ 

ᓇᓂᑐᐃᓐᓇᖅ.  

 

ᐊᒻᒪ ᐆᒧᖓ ᑕᒡᕗᖓ ᐅᑎᕐᒥᓗᖓ ᐱᓕᕆᐊᒃᓴᓄᑦ 

ᐸᕐᓇᐅᑎᖓᓂ ᒪᒃᐱᒐᖅ 41-ᒦᑦᑐᖅ 2022 

ᑮᓇᐅᔭᓕᕆᓂᕐᒧᑦ ᐊᕐᕌᒍᖓ (ᑐᓵᔨᑎᒎᓕᖅᑐᖅ) 

ᓴᖅᑭᔮᖅᑎᑦᑎᒋᐊᕐᓂᐊᕐᓗᓯᒎᖅ ᐊᐅᔭᒃᑯᑦ 

ᐃᖅᑲᓇᐃᔮᔅᓴᖃᕈᓐᓇᕐᖓᑕ ᐃᓕᓐᓂᐊᖅᑏᑦ ᐊᒻᒪ 

ᐃᖅᑲᓇᐃᔭᕐᕕᔅᓴᐃᑦ ᓴᖅᑭᑉᐸᓪᓕᐊᑐᐃᓐᓇᕐᖓᑕ 

ᐊᒻᒪᑦᑕᐅᖅ ᐃᖅᑲᓇᐃᔭᕆᐅᖅᓴᕕᔅᓴᐃᑦ 

ᓴᖅᑭᑉᐸᓪᓕᐊᑐᐃᓐᓇᕐᖓᑕ. 

ᐊᕐᕌᒎᑉ ᐃᓗᐊᓂ ᖃᓄᐃᑦᑐᓪᓚᑦᑖᓂᒃ 

ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᑎᑦᑎᓂᕐᒥᒃ 

ᐃᓱᒪᔅᓴᔅᓯᐅᕈᑎᖃᖅᑭᓯ? (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᓄᐃᔅᓇᓐᖏᒃᑯᕕᑦ ᑐᖏᓕᕋᒃᑭᒃ 

ᑭᐅᔪᓐᓇᖁᓪᓗᒍ ᑖᔅᓱᒥᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᓂᕐᒧᑦ 

ᐃᑲᔫᑏᑦ ᐅᖃᖅᑲᐅᒐᒪ ᐊᒥᓱᕈᕆᐊᕈᒪᒐᑦᑎᒍᑦ 

ᐊᖏᕈᔅᓯᐅᒃ $2.59 [ᒥᓕᐊᓐᒧᑦ] ᑖᓐᓇ 

ᐃᖅᑲᓇᐃᔭᕆᐅᖅᓴᓂᕐᒧᑦ ᑐᕌᖓᒐᔭᖅᑐᓂ ᐃᓚᖓᑦ. 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᕈᒪᔪᓂᒃ 

ᓇᓂᓯᒍᒪᔪᒍᑦ ᖃᐅᔨᒋᐊᕐᓗᑕᓗ 

ᐃᖅᑲᓇᐃᔮᕆᒐᔭᖅᑕᖏᓐᓂᒃ ᐊᒻᒪ 

ᐃᓕᓐᓂᐊᕈᒪᓂᖏᑦ ᒪᓕᓪᓗᒋᑦ ᑭᓱᓂᒃ 

ᐃᓕᓐᓂᐊᕈᒪᓛᕐᓂᖏᑦ ᒪᓕᓪᓗᒋᑦ. ᐃᖅᑲᓇᐃᔮᒧᑦ 

ᐊᔾᔨᐸᓗᖓᓄᑦ ᑐᕌᕈᒪᔭᖓᓄᑦ 

ᐃᓕᔭᐅᒐᓱᖃᑦᑕᕐᓗᑎᒃ. ᐊᐅᓚᑦᑎᐊᕈᓐᓇᓛᕐᖓᑕ 

ᐃᖅᑲᓇᐃᔮᒥᓂᒃ ᐃᖅᑲᓇᐃᔭᓪᓚᕆᓕᖅᑲᑕ. ᐊᒻᒪ 

ᓄᓇᕗᑦ ᒐᕙᒪᒃᑯᖏᓐᓄᑦ ᐅᑎᖁᓇᓛᖅᑐᐃᑦ 

ᐃᓕᓴᔭᔾᔭᒥᓂᒃ ᓯᓚᑦᑐᖅᓴᕐᕕᒻᒥ ᐱᔭᕇᖅᑲᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐃᖅᑲᓇᐃᔭᖅᑎᓂᒃ 

ᐊᐅᓚᑦᑎᓂᒃ, ᑲᑎᑦᑐᒋᑦ ᐋᖅᑭᐅᒪᔾᔪᑏᑦ 

ᓂᕈᐊᖅᑕᐅᒋᐊᓖᑦ, $9,785,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ D-3-ᒨᕆᔅᓯ. 

ᑲᑎᑦᑐᒋᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 

ᓂᕈᐊᕈᑕᐅᒋᐊᓖᑦ $27,842,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏ ᐊᖏᖅᑭᓰ 

ᐱᔭᕇᕋᑦᑎᒍ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕝᕕᖓᑦ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᒥᓂᔅᑕ 

ᐱᓕᕆᔨᖏᓪᓗ 

ᒥᓂᔅᑕ ᓇᑲᓱᒃ ᓇᐃᑦᑐᒥᓄᓐᓃᑦ ᒪᑐᓯᒍᑎᒥᒃ 

ᐅᖃᑲᐃᓐᓇᕈᓐᓇᖅᑭᑦ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ 

ᑲᔪᓯᑎᑦᑎᒻᒪᑕ ᑖᒃᑯᐊ ᑐᔅᓯᕌᕆᔭᑦᑎᓐᓂᒃ 

ᐊᐅᓚᔾᔪᑎᔅᓴᓂᒃ ᑖᒃᑯᐊᓗ ᖁᔭᓐᓇᒦᑎᐊᑕᒃᑲ 

ᐸᕐᓈᕆᔭᖃᖅᓯᒪᓚᐅᖅᑐᐃᑦ ᐋᖅᑭᔅᓱᐃᓪᓗᑎᒃ 

ᐊᓪᓚᕕᒻᒥ ᐃᖅᑲᓇᐃᔭᖅᑏᑦ ᑖᕙᓃᑦᑐᐃᓪᓗ ᐊᒻᒪᓗ 

ᓄᓇᓕᓐᓂ ᐃᖅᑲᓇᐃᔭᖃᑦᑕᖅᑐᐃᑦ 

ᖃᓄᐃᓐᖏᑦᑎᐊᕐᓂᕐᒥᒃ ᐃᖅᑲᓇᐃᔭᕐᕕᖃᕋᓱᐊᕐᓂᕐᒥᒃ 

ᑖᔅᓱᒥᖓ ᐊᔭᐅᕆᔭᖃᖅᑯᒍᑦ ᐊᒻᒪᓗ 

ᐊᑲᐅᓐᖏᓕᐅᕈᑎᑕᖃᖅᑎᓪᓗᒍ ᑖᓐᓇ 

ᑐᓴᓲᕆᒻᒥᒐᑦᑎᒍᑦ ᐋᖅᑭᒃᓯᒪᓂᖅᑕᖃᕐᖓᑦ 

ᖃᓄᒃᑲᓐᓂᖅ ᐅᓐᓂᕐᓗᕝᕕᖃᕈᓐᓇᑦᑎᐊᖅᑐᓯ 

ᑖᔅᓱᒥᖓ ᑲᔪᖏᖅᓴᐃᒋᐊᒃᑲᓐᓂᖅᑯᒍᑦ 

ᐃᖅᑲᓇᐃᔭᖅᑏᑦ ᖃᓄᐃᓐᖏᑦᑎᐊᖅᑐᒥᒃ 

ᐃᖅᑲᓇᐃᔭᕈᓐᓇᖁᓪᓗᒋᑦ ᓄᓇᕗᓕᒫᒥ. ᐊᒻᒪᓗ 

ᐃᓕᓐᓂᐊᕆᐊᒃᑲᓐᓂᖃᑦᑕᖅᑕ 

ᐃᖅᑲᓇᐃᔮᖃᕋᓱᐊᕐᓂᕐᒥᒃ ᑐᕚᖃᖅᑕ 

ᖃᓄᐃᓐᖏᒃᑯᑦᑕ. ᖁᔭᓐᓇᒦᒃ ᐃᔅᓯᕙᐅᑖᖅ.  

 

>>ᐸᑦᑕᑐᖅᑐᑦ  

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) ᐃᖅᓱᖅᑏ 

ᐅᖃᕆᐊᖅᑐᖅᓯᒪᔪᐃᑦ ᐊᓂᑎᓚᐅᕐᒥᒃᑭᑦ. ᐊᒻᒪ 

ᑕᕝᕙᓃᑐᐃᓐᓇᖁᒋᔅᓯ ᑲᑎᒪᔩᑦ 

ᐱᒋᐊᑦᑕᐅᑎᒋᓂᐊᕋᑦᑕ ᐃᓕᖅᑯᓯᓕᕆᔨᒃᑯᓐᓂᒃ 

ᐃᑦᑕᕐᓂᓴᓕᕆᔨᒃᑯᓐᓂᒃ ᐱᓕᕆᕕᖓᓐᓂᒃ.  

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑐᓐᖓᓱᑦᑎᑲᓐᓂᕈᒪᓕᕐᒥᒐᔅᓯ ᑲᑎᒪᓂᑦᑎᓐᓄᑦ. 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᓵᑦᑎᓐᓃᓕᕐᒥᒻᒪᑕ. ᒥᓂᔅᑕ ᖁᐊᓴ ᐊᐱᕆᔪᒪᔭᕋ 

ᐱᓕᕆᔨᓂᒃ ᐃᕝᕕᑦ ᓴᓂᐊᓂ ᓵᖓᓃᖃᑎᖃᕈᒪᕕᑦ?  

 

ᐊᖓᔪᖅᑳᖅ ᔪᐊᓇ ᖁᐊᓴ: ᐃᒃᕙᐅᑖᖅ, ᐄ. 

ᖁᔭᓐᓇᒦᒃ. 

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑲᑎᒪᔩᑦ 

ᐊᖏᖅᑭᓰ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ 

ᐃᓕᔅᓯ ᓵᖓᓂ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑎᑎᕋᖅᑕᐅᒍᓐᓇᕐᓂᐊᕐᖓᑕ ᒥᓂᔅᑕ ᖁᐊᓵ 

ᓇᓗᓇᐃᒃᑭᑦ ᑭᒃᑰᒪᖔᑎᒃ ᐱᓕᕆᔩᒃᑭᒃ ᐊᒻᒪ 

ᒪᑐᐃᖅᓯᒍᑎᓅᑦᑕᐅᑎᒋᓗᑎᑦ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᑐᖓᓕᕋ ᑐᕇᓴ 

ᕼᐃᐅᔅ ᐊᒻᒪ ᓴᐅᒥᓐᓃᑦᑐᖅ (ᑐᓵᔨᑎᒍᑦ) ᑐᑭᒧᐊᖅᑎ 

ᑮᓇᐅᔭᓕᕆᓂᕐᒧᑦ, ᐅᐃᓐᑎ ᐱᐊᓐᔅ.  

 

ᐅᓪᓗᒃᑯᑦ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒃᓯᕙᐅᑖᖅ, 

ᖁᕕᐊᓱᒃᑐᖓ ᑲᑎᒪᔨᕋᓛᓄᑦ ᐅᐸᒍᑎᔪᓐᓇᕋᒪ 

ᓴᖅᑭᑎᔭᖅᑐᕐᓗᖓ ᐃᓕᖅᑯᓯᓕᕆᔨᒃᑯᑦ 2022-23-ᒥ 

ᓇᓚᐅᑦᑖᖅᑕᐅᓯᒪᓂᖏᑦ 2022-26-ᒥᓪᓗ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ. ᑐᒃᓯᕋᐅᑕᐅᓯᒪᔪᖅ 

ᐱᓕᕆᕝᕕᖕᒧᑦ ᑮᓇᐅᔭᑦ ᐊᑐᖅᑐᒃᓴᑦ 2022-23-ᒧᑦ 

ᐊᑭᖃᖅᑎᒋᕗᖅ $ 27,014,000-ᓂᒃ. 

 

ᐃᓕᖅᑯᓯᓕᕆᔨᒃᑯᑦ ᑎᒍᒥᐊᖅᑎᐅᕗᑦ 

ᓯᕗᓕᖅᑎᐅᓂᕐᒥᑦ ᒐᕙᒪᒃᑯᑦ ᓄᓇᕗᒻᒥᑦ 

ᐸᐸᑦᓯᓂᕐᒥᑦ, ᐱᕙᓪᓕᐊᑎᑦᓯᓂᕐᒥᑦ 

ᐱᐅᓯᒋᐊᖅᑎᑦᓯᓂᕐᒥᓪᓗ ᓄᓇᕗᑦ ᐃᓕᖅᑯᓯᖓᓂᑦ, 

ᐃᑦᑕᕐᓂᓴᕐᓂᑦ, ᐅᖃᐅᓯᖏᓐᓂᓪᓗ ᓄᓇᕗᒻᒥᐅᑦ. 

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᒃᓴᖃᕐᔪᐊᕐᒪᑕ 

ᑲᑐᔾᔨᓗᑕ ᓯᕗᓪᓕᐅᑎᑕᐅᔭᕆᐊᓕᖕᓂᒃ 

ᐊᑐᓕᖅᑎᑕᐅᖁᔭᐅᓯᒪᔪᓂᒃ ᐃᓕᖅᑯᓯᓕᕆᓂᕐᒧᑦ, 

ᐅᖃᐅᓯᓕᕆᓂᕐᒧᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᐊᑐᓕᖅᑕᐅᔾᔪᑎᖏᓪᓄᑦ. 

ᒐᕙᒪᒃᑯᑦ ᑲᑐᔾᔨᖃᑎᒋᓂᐊᖅᑕᕗᑦ ᐊᒻᒪ 

ᐱᓕᕆᖃᑎᒋᓲᕗᑦ ᑎᒍᒥᐊᖅᑎᐅᖃᑕᐅᔪᓪᓗ 

ᓄᓇᕗᒻᒥᐅᑦ ᑕᒪᒃᑯᓄᖓ ᑐᕌᖃᑎᒋᓂᐊᖅᑕᕗᑦ. 

 

ᐃᒃᓯᕙᐅᑕᖅ, ᐱᓕᕆᐊᒃᓴᓕᐊᖑᓚᐅᖅᑐᒃᑯᑦ ᑕᐃᔭᖅ 

ᑲᑐᔾᔨᓗᑕ, ᐃᓕᖅᑯᓯᓕᕆᔨᒃᑯᑦ ᓯᕗᓕᖅᑎᐅᓂᐊᕐᒪᑕ 

ᒐᕙᒪᒃᑯᑦ ᐃᖏᕐᕋᑎᓐᓂᐊᖅᑕᖏᓐᓂᒃ, 

ᐱᔨᑦᑎᕋᐅᑎᓂᒃ, ᐊᑐᐊᒐᓂᒃ ᐊᒻᒪ 

ᐱᖁᔭᒃᓴᐃᑦ ᐃᓕᖅᑯᓯᕆᔭᐅᔪᒧᑦ 

ᒪᓕᒡᔫᒥᒐᓗᐊᕐᒪᖔᑕ ᐱᓇᔪᒍᑕᐅᓂᖓᒍᑦ 

ᐊᑐᓕᖅᑎᑕᐅᓂᖓᒍᓪᓗ ᐃᓄᐃᑦ ᖃᐅᔨᒪᔭᑐᖃᖏᑕ 

ᑐᓐᖓᕕᒋᔭᖏᓐᓂᒃ. ᐃᓕᖅᑯᓯᓕᕆᔨᒃᑯᓐᓂ 

ᐊᑐᐊᒐᓕᕆᔨᐅᔪᑦ ᐱᕈᖅᑎᑦᑎᒃᑲᓐᓂᕐᓂᐊᕐᒪᑕ 

ᐱᕕᖃᕐᓂᕆᔭᒥᓂᒃ ᐊᖏᒡᓕᒋᐊᖅᓯᒃᑲᓐᓂᕈᒪᓪᓗᑎᒃ 

ᐊᑐᐊᒐᓕᐅᖃᑕᐅᓂᕐᒧᑦ ᐊᒻᒪ 

ᐱᖁᔭᒃᓴᓕᐅᖃᑕᐅᓂᕐᒥᒃ ᐱᕈᖅᑎᑦᑎᖃᑦᑕᕐᓂᒃᑯᑦ 

ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ. ᓱᓕ, 

ᓄᓇᑖᕐᕕᑦᑎᓐᓂ ᒪᒃᐱᖅᐸᓪᓕᐊᑐᐃᓐᓇᓕᖅᑎᓪᓗᒍ 

ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ 

ᒪᑐᓯᒪᖃᑦᑕᓚᐅᖅᑐᑦ ᒪᒃᐱᖅᐸᓪᓕᐊᓕᕐᒥᑎᓪᓗᒋᑦ, 

ᐱᓕᕆᔨᐅᔪᑦ ᑕᐃᒪ ᐸᕐᓇᒃᓯᒪᕗᑦ 

ᐃᖏᕐᕋᓯᑎᑦᑎᒃᑲᓐᓂᕐᓂᐊᕐᓂᕐᒥᓂᒃ ᐊᐃᑦᑑᑎᑦ 

ᐃᑲᔫᑎᓪᓗ ᑐᑭᓯᐅᒪᔭᐅᓕᖅᑎᒃᑲᓐᓂᕋᓱᐊᕐᓗᒋᑦ 

ᖃᓄᖅ ᐱᓇᔪᒃᑕᐅᓲᖑᖕᒪᖔᑕ ᑮᓇᐅᔭᐃᑦ 

ᐱᓕᕆᐊᖃᕐᓂᕐᒧᑦ ᐃᓕᖅᑯᓯᓕᕆᓂᕐᒥᒃ, 

ᐅᖃᐅᓯᓕᕆᓂᕐᒥᒃ ᐊᒻᒪᓗ ᐃᑦᑕᕐᓂᓴᓕᕆᓂᕐᒧᑦ. 

ᑐᒃᓯᕌᖑᓯᒪᔪᖅ ᑮᓇᐅᔭᖅᑑᑎᐅᓂᐊᕐᓗᓂ 

ᐊᖓᔪᖅᑲᐅᑎᖃᕐᕕᖕᒥ $5.375 ᒥᓕᐊᓐ-ᖑᔪᑦ.  

 

ᐃᒃᓯᕙᐅᑕᓖᒃ,ᐅᖃᐅᓰᑦ ᐃᓕᓴᕆᔭᐅᓯᒪᔪᓂᒃ 

ᐱᓕᕆᕝᕕᖓᑦ ᓯᕗᓕᖅᑎᐅᕙᒃᐳᑦ, 

ᐊᑐᓕᖅᑎᑦᑎᔨᐅᓪᓗᑎᒃ ᐊᒻᒪ ᑐᑭᒧᐊᒃᓯᖃᑦᑕᖅᑐᐃᑦ 

ᖃᓄᐃᓕᐅᕈᑕᐅᔭᕆᐊᓕᖕᓂᒃ ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᐱᖁᔭᖓᓂ ᐊᒻᒪᓗ ᐃᓄᐃᑦ ᐅᖃᐅᓯᖓᑕ 

ᓴᐳᒻᒥᔭᐅᓂᖓᓄᑦ ᒪᓕᒐᖅ 

ᖃᓄᐃᓕᐅᕈᑕᐅᔭᕆᐊᓕᖕᓂᒃ ᐱᓕᕆᐊᖃᓲᖑᓪᓗᑎᒃ. 

ᐅᖃᐅᓯᕗᑦ 2.0 ᓄᓇᕗᑦ ᒐᕙᒪᒃᑯᖏᑕ 

ᐱᔭᕆᑐᔫᓪᓗᓂ ᐅᖃᐅᓯᓕᕆᓂᕐᒧᑦ 

ᐊᑐᖅᐸᓪᓕᐊᓂᐊᖅᑕᖓᑦ ᐸᕐᓇᐅᑕᐅᓯᒪᓪᓗᓂ 

ᒐᕙᒪᒃᑯᓐᓄᑦ ᐃᑲᔫᑕᐅᓂᐊᖅᑐᖅ ᑐᕌᒐᕆᔭᒥᓄᑦ 

ᑎᑭᓐᓇᓱᐊᕈᑎᓗᒋᑦ ᓄᓇᕗᒻᒥᐅᑦ 

ᐃᓕᓐᓂᐊᖅᐸᒡᓗᑎᒃ ᐅᖃᓪᓗᕆᒃᓴᖅᐸᒡᓗᑎᒡᓗ 

ᐃᓄᒃᑐᑦ. ᐃᓕᖅᑯᓯᓕᕆᔨᒃᑯᑦ ᕿᒥᕐᕈᕙᓪᓕᐊᔪᑦ 

ᒫᓐᓇᑯᑦ ᐸᕐᓇᐅᑎᓕᐊᕆᓯᒪᔭᒥᓂᒃ ᑕᕝᕙᓐᖓᓪᓗ 

ᖃᐅᔨᔾᔪᑎᒋᔭᒥᓂᒃ ᓄᑖᒥᒃ 

ᐸᕐᓇᐅᑎᓕᐅᕐᓂᐊᕈᒪᓪᓗᑎᒃ 2023-24 ᐅᑭᐅᖓᓄᑦ. 

  

ᐃᒃᓯᕙᐅᑕᓖᒃ, ᓅᑕᐅᓚᐅᖅᓯᒪᑎᓪᓗᒍ 

ᑮᓇᐅᔭᖅᑑᑎᑦ ᐅᖃᐅᓯᓕᕆᕐᓂᕐᒧᑦ ᐱᓕᕆᐊᖃᕐᓂᖅ 

ᐃᓕᖅᑯᓯᓕᕆᔨᒃᑯᓐᓄᑦ ᑕᐃᒪ ᒪᕐᕉᒃ 

ᐃᖅᑲᓇᐃᔮᒃᓴᐃᑦ ᓴᖅᑭᑦᑐᓐᓇᖅᓯᓚᐅᖅᓯᒪᕗᑦ 

ᑐᑭᒧᐊᒃᑕᐅᔪᓐᓇᕐᓂᐊᕐᒪᑕ ᐃᖏᕐᕋᑎᑦᑎᔨᖃᕐᓗᑎᒡᓗ 

ᐱᓕᒻᒪᒃᓴᕆᐊᖃᓕᕌᖓᑕ ᒐᕙᒪᒃᑯᓐᓄᑦ 

ᑎᒥᖁᑎᖏᓐᓄᓪᓗ ᐃᖅᑲᓇᐃᔭᖅᑐᑦ. ᐱᓕᕆᐊᖑᔫᑉ 

ᑕᒪᑐᒪ ᐃᓚᒋᓪᓗᓂᐅᒃ, 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔨᐅᔪᑦ ᑕᐃᒪ ᐸᕐᓇᐅᑎᓕᐅᖅᑐᒃᓴᐅᑕᐅᕗᑦ 

ᐃᓄᒃᑐᑦ ᐅᖃᐅᓯᓕᕆᓂᒧᑦ ᐸᕐᓇᐅᓯᐅᕐᓗᑎᒃ 

ᐃᖏᕐᕋᑎᑦᑎᖃᑦᑕᓛᕐᓂᕐᒧᑦ ᐱᓕᒻᒪᒃᓴᕈᑎᒃᓴᓂᒃ. 

 

ᐱᓕᕆᕝᕕᖕᒥᐅᑦ ᐊᒃᓱᕉᑎᖃᐃᓐᓇᕐᓂᐊᖅᑐᑦ 

ᐊᔭᐅᖅᑐᐃᓂᕐᒥᒃ ᒐᕙᒪᑐᖃᒃᑯᓐᓂ ᑮᓇᐅᔭᒃᓴᓂᒃ 

ᐊᑐᕆᐊᓕᖕᒥᓄᑦ ᑲᔪᓯᔪᓐᓇᕐᓂᐊᕐᒪᑦ ᓴᐳᑎᔭᐅᓂᖓ 

ᖁᕝᕙᖅᓴᖅᑕᐅᓂᖓᓗ ᐃᓕᓴᕆᔭᐅᓯᒪᔪᐃᑦ ᐅᖃᐅᓰᑦ 

ᓄᓇᕗᒻᒥ. ᐊᖅᑯᑎᒋᓗᒍ ᑲᓇᑕ-ᓄᓇᕗᑦ 

ᐅᖃᐅᓯᓕᕆᓂᕐᒧᑦ ᐊᖏᕈᑎᖓᑦ ᐅᐃᕝᕕᒃᑯᑦ 

ᐱᔨᑦᑎᕋᐅᑎᒃᓴᖏᓐᓄᑦ ᐊᒻᒪ ᐃᓄᒃᑐᑦ 

ᐱᔨᑦᑎᕋᐅᑎᒃᓴᖏᓐᓄᑦ, ᒫᓐᓇᐅᔪᖅ ᓄᓇᕗᑦ 

ᑮᓇᐅᔭᖅᑖᖃᑦᑕᖅᐳᑦ ᒐᕙᒪᑐᖃᒃᑯᓐᓂ 

ᐃᑲᔫᓯᐊᖑᓪᓗᑎᒃ ᐃᓄᒃᑐᑦ ᐊᒻᒪ ᐅᐃᕝᕕᑦ 

ᐅᖃᐅᓯᖏᓐᓄᑦ ᐱᓕᕆᐊᒃᓴᓄᑦ. ᐃᓕᖅᑯᓯᓕᕆᔨᒃᑯᑦ 

ᒫᓐᓇᐅᔪᖅ ᐋᔩᔾᔪᑎᖃᖅᐸᓪᓕᐊᔪᑦ ᐊᖏᕈᑎᓕᐅᕐᓂᕐᒧᑦ 

ᐅᑭᐅᒐᓴᖕᓄᑦ-ᐊᑐᖅᑕᐅᓇᔭᖅᑐᒥᒃ ᐸᕐᓇᐅᑎᒥᒃ. ᐅᑭᐅᖅ 

2022-23 ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓᓂ 

ᑐᒃᓯᕋᐅᑕᐅᔪᖅ ᑮᓇᐅᔭᖅᑑᑎᒋᔭᐅᔪᒪᓪᓗᑎᒃ $7.608 

ᒥᓕᐊᓐ. 

 

ᐃᒃᓯᕙᐅᑕᓖᒃ, ᑐᑭᓕᐅᕆᔨᒃᑯᑦ ᑎᑎᖅᑲᐅᑎᓂᒃ 

ᐃᓄᒃᑎᑑᓕᕆᕙᒃᑐᑦ ᖁᕝᕙᓯᒃᑑᓪᓗᑎᒃ ᐱᓕᕆᐊᖏᑦ 

ᓄᓇᕗᒻᒥ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᓕᕆᓂᕐᒧᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᑎᒥᖁᑎᒋᔭᖏᓐᓄᑦ. 

ᑐᑭᓕᐅᕆᕝᕕᒃ ᐊᒃᓱᐊᓗᒃ ᐱᒻᒪᕆᐅᔾᔪᑎᖃᖅᑐᖅ 

ᑐᓴᖅᑕᐅᔭᕆᐊᓖᑦ ᓇᓗᓇᐃᖅᑕᐅᖃᑦᑕᕐᒪᑕ 

ᓄᓇᕗᒻᒥᐅᓄᑦ ᑕᒪᐃᓐᓂᓕᒫᖅ ᐃᓕᓴᕆᔭᐅᓯᒪᔪᓂ 

ᐅᖃᐅᓯᕐᓂᒃ ᐊᑐᖅᖢᑎᒃ. ᐅᑭᐅᖅ 2022-23 ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓᓂ ᑐᒃᓯᕋᐅᑕᐅᔪᖅ 

ᑮᓇᐅᔭᖅᑑᑎᒋᔭᐅᔪᒪᓪᓗᑎᒃ $4.689 ᒥᓕᐊᓐ.  

 

ᐃᓕᖅᑯᓯᓕᕆᔨᒃᑯᑦ ᑲᒪᔨᐅᖏᓐᓇᖅᐳᑦ ᐱᔭᕆᑐᔪᓂᒃ 

ᐃᑦᑕᕐᓂᓴᕐᓂᒃ ᑲᑎᖅᓱᖅᑕᐅᓲᓂᒃ, 

ᑎᑎᕋᖅᑕᐅᓯᒪᔪᑐᖃᑦ ᑐᖅᑯᖅᑕᐅᕙᒃᖢᑎᒃ, ᐱᐅᓯᕐᒥᒃ 

ᐅᓂᒃᑳᓕᐅᖅᐸᒃᖢᑎᒃ, ᓂᕐᔪᑎᕕᓂᓕᕆᕙᒃᖢᑎᒃ, 

ᐃᑦᑕᕐᓂᓴᓕᕆᕙᒃᖢᑎᒃ, ᓄᓇᒥᓐᖔᖅᑐᑦ 

ᐱᐅᓯᑐᖃᓕᕆᕙᒃᖢᑎᒃ, ᐊᒻᒪ ᓴᓇᓐᖑᐊᖅᑕᐅᓲᑦ 

ᐱᓕᕆᐊᖑᕙᒃᖢᑎᒃ. ᐱᓕᕆᕝᕕᖕᒥᐅᑦ 

ᐱᓕᕆᖃᑎᖃᐃᓐᓇᖅᐳᑦ ᐅᐃᓂᐲᖕᒥ ᓴᓈᓄᑦ 

ᑕᑯᔭᒐᖃᕐᕕᖕᒥᐅᑕᓂᒃ ᐊᑐᐃᓐᓇᐅᑎᑦᑎᔪᒪᓪᓗᑎᒃ 

ᑲᑎᖅᓱᖅᑕᐅᔪᑦ ᐊᐅᓚᑕᐅᔪᓂᒃ 

ᐱᓕᒻᒪᒃᓴᖅᑎᑕᐅᕙᒡᓗᑎᒃ ᐃᖅᑲᓇᐃᔭᖅᑎᑦ 

ᐃᑦᑕᕐᓂᓴᖃᕐᕕᖕᒥᐅᑕᑦ ᐊᒻᒪ ᓄᓇᓕᖕᓂ 

ᑕᑯᔭᒐᖃᕐᕕᖕᓂᑦ. ᐱᓕᕆᕝᕕᖕᒥ ᐅᐃᓂᐲᖕᒥ ᓴᓈᓄᑦ 

ᑕᑯᔭᒐᖃᕐᕕᖕᒥᐅᑕᓂᒃ ᐋᖅᑭᒃᓱᐃᖃᑎᖃᕐᓂᐊᖅᑐᑦ 

ᓴᓇᐅᒐᓕᐅᖅᐸᒃᑐᑦ ᐱᕕᖃᕈᑎᒃᓴᖏᓐᓄᑦ 

ᑕᑯᔭᒐᖃᕐᕕᓕᕆᓂᕐᒥᒡᓗ ᐃᓕᓐᓂᐊᕈᑎᓕᐅᖃᑕᐅᓗᑎᒃ. 

ᕿᓂᖅᓴᐃᓐᓇᕐᓂᒧᑦ ᖃᐅᔨᓇᓱᐊᒃᑲᓐᓂᕐᓂᕐᒧᓪᓗ 

ᐊᒃᓱᕉᑎᖃᕐᓂᐊᖅᑐᑦ ᖃᓄᕐᓗ 

ᑲᒪᒋᔭᖃᕆᐊᖃᕐᒪᖔᕐᒥᓂᒃ, ᐱᓕᕆᖃᑕᐅᓂᐊᕆᓪᓗᑎᒃ 

ᐃᓄᐃᑦ ᐱᑐᖃᖁᑎᖏᓐᓂᒃ ᐸᐸᑦᑎᖦᒃᑯᓐᓂ, 

ᐃᒡᓗᕐᔪᐊᓕᐅᖃᑎᒋᓂᐊᕐᓗᒋᑦ ᓱᓇᒃᑯᑖᑦ ᐃᑦᑕᕐᓂᓴᐃᑦ 

ᐃᓂᒃᓴᕆᓇᔭᖅᑕᖓᓄᑦ ᓄᓇᕗᒻᒥᐅᓄᑦ 

ᓴᓇᐅᒐᐅᓂᑰᔪᓂᒃ. ᑐᒃᓯᕋᐅᑕᐅᓯᒪᔪᖅ 2022-23-ᒧᑦ 

ᑮᓇᐅᔭᑦ ᐊᑐᖅᑐᒃᓴᑦ ᐃᑦᑕᕐᓂᓴᓕᕆᔨᒃᑯᓐᓄᑦ 

ᐊᑭᖃᖅᑎᒋᕗᖅ $5.799 ᒥᓕᐊᓂᒃ.  

 

ᐃᒃᓯᕙᐅᑕᓖᒃ, ᐃᓐᓇᕐᓄᑦ ᒪᒃᑯᒃᑐᓄᓪᓗ 

ᐱᓕᕆᕝᕕᒋᔭᐅᕙᒃᑐᑦ ᑲᒪᒋᔭᒃᓴᖃᖅᑎᑕᐅᕗᖅ 

ᐱᓕᕆᐊᒃᓴᓂᒃ ᐃᑲᔪᖅᑐᐃᔪᓂᒃ ᐃᓐᓇᕐᓂᒃ 

ᒪᒃᑯᒃᑐᓂᒡᓗ ᓄᓇᕗᓕᒫᒥ. ᐃᓄᑐᖃᐃᑦ ᒪᒃᑯᒃᑐᓪᓗ 

ᐃᓚᐅᖃᑕᐅᖃᑦᑕᕈᓐᓇᖅᑎᓪᓗᒋᑦ ᓄᓇᕗᒻᒥ 

ᐃᓕᖅᑯᓯᓕᕆᓂᕐᒧᑦ ᐅᖃᐅᓯᓕᕆᓂᕐᒧᓪᓗ 

ᐱᓕᕆᐊᖑᔪᓂᒃ. ᑖᒃᑯᐊᓕ ᐱᓕᕆᔨᖏᑦ 

ᑲᔪᓯᕙᓪᓕᐊᓂᐊᓕᕐᒥᔪᑦ ᐃᖏᕐᕋᑎᑉᐸᒃᑕᖏᓐᓂᒃ 

ᑲᔾᔮᕆᔭᐅᔪᒻᒪᕆᐅᕙᒃᖢᑎᒡᓗ ᐱᓕᕆᐊᖑᑎᑕᐅᔪᑦ 

ᐃᖏᕐᕋᓯᒃᑲᓐᓂᕐᓂᐊᓕᖅᖢᑎᒃ ᐅᑭᐅᖑᔪᖅ ᓲᖃᐃᒻᒪ 

ᓄᕙᒡᔪᐊᕐᓇᒧᑦ ᓄᖅᑲᖓᑎᑕᐅᖃᑦᑕᓚᐅᖅᑐᑦ 

ᒪᒃᐱᕈᑕᐅᒃᑲᓐᖅᓯᒪᓕᕐᒪᑕ. ᐅᑭᐅᖅ 2022-23 ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖓᓂ ᑐᒃᓯᕋᐅᑕᐅᔪᖅ 

ᑮᓇᐅᔭᖅᑑᑎᒋᔭᐅᔪᒪᓪᓗᑎᒃ $2.208 ᒥᓕᐊᓐ. 

 

ᐃᒃᓯᕙᐅᑕᖅ, ᑕᐃᔭᐅᓪᓗᓂ ᐃᕕᖅᑎᑉᐸᓪᓕᐊᔪᑦ 

ᐊᓱᐃᓛᒃ ᐱᓕᕆᕝᕕᒋᔭᕐᓄᑦ ᖃᐅᔨᒪᔾᔪᑕᐅᖃᑦᑕᖅᐳᖅ 

ᑭᓱᐃᑦ ᑐᓐᖓᕕᒋᔭᐅᕙᑦ ᐱᓕᕆᐊᖃᖅᐸᓪᓕᐊᓂᕐᒧᑦ 

ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 

ᐱᓕᕆᔾᔪᓯᐅᓂᐊᕆᐊᖏᑕ ᐊᒻᒪᓗ ᐃᖅᑲᓇᐃᔭᕐᓂᕐᒧᑦ 

ᐃᓂᓪᓚᖃᓯᐅᑎᓂᐊᕐᓗᑎᒃ ᐊᑐᐊᒐᓄᑦ, ᐱᓕᕆᐊᒃᓴᓄᑦ, 

ᐊᒻᒪᓗ ᐱᔨᑦᑎᕋᐅᑎᓄᑦ. ᑕᐃᒪ ᐃᓕᖅᑯᓯᓕᕆᔨᒃᑯᑦ 

ᖃᐅᔨᓴᕈᑎᖃᓕᓛᖅᐳᑦ ᑲᔪᓯᓂᖃᕐᒪᖔᖅ ᑖᓐᓇ 

ᐃᕕᖅᑎᑉᐸᓪᓕᐊᓂᖅ ᓇᐅᒃᑯᓪᓗ 

ᐱᐅᓯᒋᐊᒃᑲᓐᓂᕆᐊᖃᕐᒪᖔᖅ ᐋᖅᑭᒋᐊᒃᑲᓐᓂᓚᐅᕐᓗᓂ 

ᑕᐃᒪ 2023-24 ᓄᑖᓐᖑᕆᐊᖅᓯᒪᓕᕐᓗᓂ 

ᐋᖅᑭᑦᑎᐊᒃᑲᓐᓂᕐᓗᓂᓗ ᓴᖅᑭᑦᑐᒃᓴᐅᑕᐅᔪᒫᖅᐳᖅ. 

ᐃᓕᖅᑯᓯᓕᕆᔨᒃᑯᑦᑕᐅᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔩᑦ ᑐᓴᐅᒪᑎᖃᑦᑕᕐᓗᒋᑦ 

ᐋᖅᑭᒃᓯᒪᖃᑎᒋᓇᓱᐊᕐᓂᐊᕆᕙᐃᑦ ᐊᒻᒪᓗ ᑐᑦᑕᕐᕖᑦ 

ᑐᓴᐅᒪᑎᑕᐅᔭᕆᐊᖃᕐᓂᐊᓪᓗᑎᒃ ᒪᓕᒐᓕᐅᖅᕕᖕᒧᑦ 

ᐅᐸᓗᖓᐃᔭᖅᑕᐅᔭᕆᐊᖃᓲᓂᒃ. ᑐᒃᓯᕋᐅᑕᐅᓯᒪᔪᑦ 

ᑮᓇᐅᔭᑦ ᐊᑐᖅᑐᒃᓴᑦ 2022-23 ᐅᑭᐅᖓᓄᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᐱᓕᕆᐊᒃᓴᐅᓂᐊᖅᑐᓄᑦ 

$1.335 ᒥᓕᐊᓐ-ᖑᔪᑦ. 

 

ᐃᒃᓯᕙᐅᑕᖅ, ᐃᓱᒪᓕᐅᖃᑎᒌᖕᓂᒃᑯᑦ ᐊᒻᒪ 

ᐱᓂᐊᕐᓂᖓ ᐃᒃᐱᒋᓪᓗᒍ ᐋᔩᖃᑎᒌᖕᓂᖅ ᐊᒻᒪᓗ 

ᖃᓄᖅᑑᕐᓂᖅ, ᐊᓕᐊᓇᐃᒍᓱᒃᐳᖓ ᐱᐅᔪᓂᒃ 

ᓂᕆᐅᖕᓂᖃᖅᑐᐃᓐᓇᐅᒐᑦᑕ 

ᐃᖅᑲᓇᐃᔭᖃᑎᒌᒃᑎᒍᑦ ᐊᒻᒪᓗ 

ᖃᐅᔨᒃᑲᓐᓂᕈᒪᑐᐃᓐᓇᖅᖢᑕ ᐱᓕᕆᐊᕗᑦ 

ᑐᕌᒐᑦᑎᓐᓄᐊᖃᓗᐊᕐᒪᖔᑕ ᐃᓕᖅᑯᓯᓕᕆᔨᒃᑰᓪᓗᑕ.  
 

ᐊᐱᖅᑯᑎᒃᓴᖃᕈᓯ ᖁᕕᐊᓱᑐᐃᓐᓇᕐᓂᐊᖅᑐᖓ 

ᑭᐅᓇᓱᐊᕆᐊᒃᓴᖅ ᑐᑭᓯᒃᑲᓐᓂᕈᒪᑐᐊᕈᔅᓯ. 
 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ 

ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐸ? ᐊᑏ, ᒥᔅ ᐳᕉᔅᑐ.  
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᒪᑐᐃᖅᓯᔪᓐᓇᕋᒪ ᐱᔾᔪᑎᓗᒋᑦ 

ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᐃᓅᓯᕐᒥᒃ 

ᖃᓄᐃᓐᖏᑦᑎᐊᕋᓱᐊᕐᓂᕐᒥᒃ 

ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᒃ 2022-23 

ᑮᓇᐅᔭᖅᑐᕈᑎᒃᓴᖏᓐᓂᒃ ᐊᒻᒪᓗ 2022-26-ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ. ᑖᒃᓱᒪ 

ᐱᓕᕆᕕᐅᔫᑉ ᑐᒃᓯᕌᖏᑦ 2022-23-ᒥ 

ᐊᐅᓚᒍᑎᒃᓴᐃᑦ ᐋᖅᑭᐅᒪᑎᑦᑎᒍᑎᒃᓴᐃᑦ 

$27,014,000-ᖑᒻᒪᑕ. ᑖᓐᓇ ᐃᓚᓐᖓᖅᓯᓂᐅᔪᖅ 

0.08 ᐳᓴᓐᑎᒥᒃ ᑕᐃᑲᓐᖓᑦ 2021-22 

ᑮᓇᐅᔭᓕᕆᔾᔪᑎᑦ ᐊᕐᕌᒍᕆᔪᔭᖓᓂᒃ. 

ᐃᖅᑲᓇᐃᔮᖁᑎᖏᑦ ᐱᓕᕆᕕᐅᔫᑉ 

ᐊᒥᓱᕈᕆᐊᖅᑕᐅᔪᒪᔪᑦ ᑕᒫᓐᖓᑦ 101.8-ᓂᒃ 

ᑕᒪᐅᖓ 108.8-ᓄᑦ. ᑖᒃᑯᐊ ᐃᖅᑲᓇᐃᔮᑦ 

ᐃᓚᒋᐊᖅᑕᐅᔪᒪᔪᑦ ᐃᓕᑕᕆᔭᐅᓯᒪᔪᓄᑦ 

ᐅᖃᐅᓯᕐᓄᑦ, ᐊᑐᐊᒐᓕᕆᓂᕐᒧᑦ ᐸᕐᓇᓂᕐᒧᑦ, ᐊᒻᒪᓗ 

ᐃᑦᑕᕐᓂᓴᓕᕆᔨᖏᓐᓄᑦ ᑕᕝᕙᓂ ᐱᓕᕆᕕᖓᓂ. 
 

ᐃᒃᓯᕙᐅᑖᖅ, ᐊᒥᓱᑲᓪᓚᐃᑦ ᐱᓕᕆᐊᖑᔭᕆᐊᓖᑦ 

ᐊᑖᒍᑦ ᐱᓕᕆᕕᖓᑕ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᐱᔾᔪᑎᖃᕐᒪᑕ 

ᐊᓯᐅᑦᑕᐃᓕᑎᑕᐅᓂᖓᓄᑦ, 

ᓴᖅᑭᔮᕆᐊᖅᑎᑕᐅᓂᖓᓄᑦ, 

ᐊᑐᖅᑕᐅᑎᑕᐅᓂᖓᓄᓪᓗ ᐃᓄᐃᑦ ᐅᖃᐅᓯᖓ. 

ᑕᒪᓐᓇ ᐃᓚᖃᖅᑐᖅ ᐱᓕᕆᔾᔪᑎᓂᒃ ᐊᑐᐊᒐᕐᓂᓪᓗ 

ᐱᔾᔪᑎᖃᖅᑐᓂᒃ ᐅᖃᐅᓯᕐᒥᒃ ᐊᑐᖅᑕᐅᒋᐊᓕᒻᒥᒃ 

ᐃᖅᑲᓇᐃᔮᒥ, ᓄᓇᕗᒻᒥ ᑲᓇᑕᒥᓗ ᐅᖃᐅᓯᕐᓂᒃ 

ᓴᖅᑭᔮᕆᐊᖅᑎᑦᑎᓂᕐᒧᑦ ᑮᓇᐅᔭᕐᓂᒃ ᐊᒻᒪᓗ 

ᐱᑕᖃᖅᑎᑦᑎᓂᕐᒧᑦ ᐅᖃᐅᓯᕐᓄᑦ ᑐᕌᖓᔪᓂᒃ 

ᐱᔨᑦᑎᕋᐅᑎᓂᒃ ᑭᒃᑯᓕᒫᓄᑦ. 
 

ᑲᑎᒪᔨᕋᓛᑦ ᐃᓕᑕᖅᓯᓯᒪᔪᑦ ᑕᒪᓐᓇ ᑰᕕᑦ-19 

ᓄᕙᓐᓇᕐᔪᐊᑉ ᓯᐊᒻᒪᒃᓯᒪᓂᖓ ᐊᑦᑐᐃᓯᒪᒻᒪᑦ 

ᐊᒥᓱᑲᓪᓚᓐᓂᒃ ᑕᒪᑐᒧᖓ ᐊᑦᑐᐊᓂᖃᖅᑐᓂᒃ 

ᐱᒋᐊᖅᑎᑕᐅᔪᒪᔪᓂᒃ ᐃᓚᖃᖅᑐᓂᒃ 

ᑭᖑᕙᕆᐊᖅᓯᓯᒪᓂᐅᔪᒥᒃ ᐸᕐᓇᑕᐅᓯᒪᔪᓂᒃ 

ᐊᖏᖃᑎᒌᒐᓱᐊᕐᓂᐅᒐᔭᖅᑐᓂᒃ 

ᓄᑖᕈᖅᑎᑦᑎᒐᓱᓐᓂᕐᒧᑦ ᑮᓇᐅᔭᖃᖅᑎᑕᐅᓂᖓᑕ 

ᐊᖏᖃᑎᒌᒍᑎᖏᓐᓂᑦ ᐊᑖᒍᑦ ᑲᓇᑕ-ᓄᓇᕗᑦ 

ᐊᖏᖃᑎᒌᒍᑎᑐᐃᓐᓇᖓᒍᑦ 

ᓴᖅᑭᔮᖅᑎᑕᐅᒋᐊᕐᓂᖏᓐᓄᑦ ᐅᐃᕖᑎᑐᑦ ᐊᒻᒪᓗ 

ᐃᓄᐃᑦ ᐅᖃᐅᓯᖏᑦ. ᑲᑎᒪᔨᕋᓛᑦ ᑕᑯᒻᒪᑕ ᑖᒃᓱᒪ 

ᐱᓕᕆᕕᐅᔫᑉ ᓯᕗᓪᓕᐅᑎᓐᓂᐊᖅᑕᖏᑕ ᐃᓚᖓᑦ 

2022-23 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 

ᑕᒪᓐᓇᐅᒻᒪᑦ ᐱᔭᕇᖅᓯᓂᖅ ᐊᕐᕌᒍᒐᓚᓐᓄᑦ 

ᐊᑕᓂᐊᖅᑐᒥᒃ ᑲᓇᑕ-ᓄᓇᕗᑦ ᐊᖏᖃᑎᒌᒍᑎᒥᒃ 

ᐱᖃᑎᒋᔭᐅᓗᑎᒃ ᑲᓇᑕᐅᑉ ᒐᕙᒪᖓ ᐱᓪᓗᒋᑦ 

ᐅᐃᕖᑎᑐᑦ ᐊᒻᒪᓗ ᐃᓄᒃᑐᑦ ᐅᖃᐅᓯᖅᑎᒍᑦ 

ᐱᔨᑦᑎᕋᐅᑎᑦ. 
 

ᒥᓂᔅᑕ ᑲᑎᒪᔨᕋᓛᑦ ᓵᖓᓂ ᓴᖅᑭᔮᖅᑎᓪᓗᒍ 

ᐅᖃᐅᓯᖃᕆᐊᖅᑐᖅᓯᒪᓪᓗᓂ ᐱᓕᕆᕕᖓᑕ 

ᑐᒃᓯᕌᖏᓐᓂᑦ 2022-23-ᒥ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ, ᒪᓕᒐᓕᐅᖅᑏᑦ 

ᖃᐅᔨᒃᑲᖅᑕᐅᔪᒻᒪᑕ ᑖᓐᓇ ᐱᓕᕆᕕᐅᔪᖅ ᐸᕐᓇᒻᒪᑦ 

ᐱᒋᐊᒃᑲᓂᖅᑎᑦᑎᓛᕐᓂᕐᒥᓄᑦ ᑐᓂᕐᕈᑎᖃᖃᑦᑕᓂᕐᒥᒃ 

ᑮᓇᐅᔭᓂᒃ ᐃᑲᔫᑎᒃᓴᓂᓪᓗ ᐊᖏᖃᑎᒌᒍᑎᑎᒍᑦ 

ᐱᔭᒃᓴᐅᔪᓂᒃ ᐅᓂᒃᑳᖃᕆᐊᖅᑐᖃᑦᑕᓂᕐᒥᒃ 

ᓄᓇᓕᓐᓄᑦ. ᑲᑎᒪᔨᕋᓛᑦ ᑕᑯᒻᒪᑕ ᑕᒪᒃᑯᐊ 

ᐅᓂᒃᑳᕆᐊᖅᑐᕐᓃᑦ ᑐᑭᓯᑎᑦᑎᒋᐊᖅᑐᑎᒃ 

ᓄᓇᕗᒻᒥᐅᓄᑦ ᖃᐅᔨᒪᔾᔪᑎᐅᔪᓐᓇᓂᐊᕐᒪᑕ ᑭᓱᓄᑦ 

ᑐᕌᖓᔪᓂᒃ ᑮᓇᐅᔭᓂᒃ ᑐᒃᓯᕌᒃᓴᖅᑕᖃᕐᒪᖔᖅ 

ᐃᑲᔪᖅᓰᔾᔪᑎᓂᒃ ᓴᖅᑭᔮᕆᐊᖅᑎᑕᐅᓂᖏᓐᓄᑦ, 

ᓴᐳᒻᒥᔭᐅᓂᖏᓐᓄᑦ, ᐊᒻᒪᓗ 

ᐊᓯᐅᑦᑕᐃᓕᑎᑦᑎᒍᑎᐅᔪᓄᑦ ᓄᓇᕘᑉ 

ᐃᓕᖅᑯᓯᖏᓐᓂᒃ ᐃᑦᑕᕐᓂᓴᖁᑎᖏᓐᓂᓪᓗ, 

ᐃᓕᑕᕆᔭᐅᓯᒪᔪᓂᒃ ᐅᖃᐅᓯᕐᓂᒃ ᐊᒻᒪᓗ 

ᐱᓕᕆᓂᐅᔪᓂᒃ ᐃᑲᔪᖅᓰᓂᕐᒧᑦ ᐃᓐᓇᑐᖃᕐᓂᒃ 

ᒪᒃᑯᑦᑐᓂᓪᓗ. ᒪᓕᒐᓕᐅᖅᑏᑦ ᐊᒃᓱᐊᓗᒃ 

ᐱᒻᒪᕆᐅᓂᕋᐃᕗᑦ ᑕᒪᒃᑯᐊ ᑐᑭᓯᒃᑲᓐᓂᕈᑎᒃᓴᐃᑦ 

ᑐᓂᔭᐅᖃᑦᑕᕐᓂᖏᑦ ᒥᑭᔫᑕᐅᓂᖅᓴᓄᑦ ᓄᓇᓕᓐᓄᑦ.  
 

ᐃᓚᖓᑦ ᐱᓕᕆᐊᓪᓗᐊᑕᖏᑕ ᐱᓕᕆᕕᖓᑕ 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᑕᒪᓐᓇᐅᒻᒪᑦ ᐃᑲᔪᖅᓰᓂᖅ ᒐᕙᒪᒃᑯᑦ 

ᓴᖅᑭᕆᐊᓕᖏᓐᓂᒃ ᐱᓪᓗᒍ ᓄᓇᕗᒻᒥ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᒪᓕᒐᖓ ᐊᒻᒪᓗ 

ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ ᒪᓕᒐᖅ. 

ᒐᕙᒪᒃᑯᑦ ᐅᖃᐅᓯᕗᑦ 2.0 ᑐᑭᒧᐊᒍᑎᒃᓴᖓ, 

ᑕᓪᓕᒪᓄᑦ ᐊᕐᕌᒍᓄᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐸᕐᓇᐅᑎ ᓄᖑᒃᕕᒃᓴᖃᖅᑐᖅ ᐊᕐᕌᒎᓛᖅᑐᒥ, 

ᓇᓗᓇᐃᖅᑐᐃᓯᒪᒻᒪᑦ ᐊᒥᓱᑲᓪᓚᓐᓂᒃ ᑐᕌᒐᐅᔪᓂᒃ 

ᐱᓪᓗᒍ ᐃᓄᐃᑦ ᐅᖃᐅᓯᖓᑕ ᐊᑐᖅᑕᐅᖃᑦᑕᕐᓂᖓ 

ᐃᓕᓐᓂᐊᕐᓂᖅ, ᐃᖅᑲᓇᐃᔭᕐᓂᖅ, ᐱᔨᑦᑎᕋᕐᓂᖅ 

ᐊᒻᒪᓗ ᐆᒻᒪᕆᐊᖅᑎᑦᑎᒐᓱᓐᓂᖅ ᐃᓄᒃᑐᑦ 

ᐅᖃᐅᓯᕐᓂᒃ. ᑲᑎᒪᔨᕋᓛᑦ ᑲᔪᖏᖅᑐᑦ 

ᑕᑯᓛᕐᓂᕐᒥᓄᑦ ᓴᖅᑭᖅᑕᐅᔪᓂᒃ ᓄᑖᓂᒃ ᑕᓪᓕᒪᓄᑦ 

ᐊᕐᕌᒍᓄᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓂᖏᓐᓂᒃ. 
 

ᑕᐃᓐᓇ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ 

ᒪᓕᒐᖅ ᓴᖅᑭᖅᓯᓯᒪᒻᒪᑕ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᑯᓐᓂᒃ ᒪᓕᒐᖅᑎᒍᑦ 

ᓴᖅᑭᖅᑕᐅᓯᒪᓪᓗᓂ ᑎᒥᐅᔪᒥᒃ. ᑖᒃᓱᒪ ᐱᓕᕆᕕᐅᔫᑉ 

ᐊᖏᔪᖅᑳᖃᖅᕕᖓ ᐊᖏᖃᑎᒌᒍᑎᑎᒍᑦ 

ᑮᓇᐅᔭᖃᖅᑎᑦᑎᖃᑦᑕᖅᑐᖅ ᑖᒃᓱᒪ ᑎᒥᐅᔫᑉ 

ᐊᐅᓚᒍᑎᒃᓴᖏᓐᓂᒃ. ᒪᓕᒐᓕᐅᖅᑏᑦ ᑕᑯᒻᒪᑕ 

ᑖᒃᑯᐊ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᓯᐊᒻᒪᐃᒋᐊᖅᐸᒻᒪᑕ ᖃᐅᔨᒪᔭᐅᓂᖏᓐᓂᒃ 

ᐊᔪᓐᖏᔾᔪᑎᐅᓂᖏᓐᓂᓪᓗ ᐃᓄᐃᑦ ᐅᖃᐅᓯᖏᑦ, 

ᐊᒻᒪᓗ ᐃᓱᒪᓕᐅᖃᑦᑕᖅᑐᑎᒃ ᖃᓄᖅ 

ᐊᑐᖅᑕᐅᖁᔭᐅᒻᒪᖔᑕ, 

ᐱᕙᓪᓕᐊᑎᑕᐅᖁᔭᐅᒻᒪᖔᑕ ᐊᒻᒪᓗ ᖃᓄᖅ 

ᐊᔾᔨᒌᓕᖅᑎᑕᐅᖁᔭᐅᒻᒪᖔᑕ. ᒪᓕᒐᓕᐅᖅᑏᑦ 

ᐃᓕᑕᖅᓯᓯᒪᔪᑦ ᑕᐃᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ 

ᐱᓕᕆᐊᖃᖅᓯᒪᒻᒪᑕ ᐊᒥᓱᑲᓪᓚᓐᓂᒃ 

ᐱᒋᐊᖅᑎᓯᒪᔭᖏᓐᓂᒃ ᐱᓪᓗᒍ ᑎᑎᕋᐅᓰᖅ ᐊᒻᒪᓗ 

ᐊᔾᔨᒌᓕᖅᑎᑕᐅᒐᓱᐊᕐᓂᖓ ᐃᓄᐃᑦ ᐅᖃᐅᓯᖓ. 
 

ᑲᑎᒪᔨᕋᓛᑦ ᑕᑯᒻᒪᑕ ᑖᓐᓇ ᐱᓕᕆᕕᐅᔪᖅ ᐅᓪᓗᒥ 

ᐊᒥᓱᑲᓪᓚᓐᓂᒃ ᓴᖅᑭᖅᓯᓯᒪᓐᖏᒻᒪᑦ 

ᒪᓕᒐᓕᐅᖅᕕᒻᒧᑦ ᓴᖅᑭᕆᐊᖃᖅᓯᒪᔭᖏᓐᓂᒃ ᐊᑖᒍᑦ 

ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ ᒪᓕᒐᐅᑉ 

ᐊᒻᒪᓗ ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖓᒍᑦ. 

ᒪᓕᒐᓕᐅᖅᑏᑦ ᓂᕆᐅᑉᐳᑦ ᐅᖃᐅᓯᓕᕆᓂᕐᒧᑦ 

ᒥᓂᔅᑕᐅᔪᖅ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖃᑦᑕᓛᖅᑐᒋᔭᐅᓪᓗᓂ ᐅᓪᓗᒥᒧᑦ 

ᐊᖑᒻᒪᑎᓯᒪᔪᓂᒃ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᒃ ᐅᖃᐅᓯᖃᖅᑐᓂᒃ ᒐᕙᒪᒃᑯᑦ 

ᐱᕙᓪᓕᐊᑎᑦᑎᓂᖏᓐᓂᒃ ᐅᖃᐅᓯᕗᑦ 2.0-ᒥᒃ 

ᐊᒻᒪᓗ ᐊᓯᖏᓐᓂᒃ ᐅᖃᐅᓯᕐᓄᑦ-ᐊᑦᑐᐊᓂᖃᖅᑐᓂᒃ 

ᐱᒋᐊᖅᑎᑕᐅᔪᓂᒃ.  
 

ᑲᒪᒋᔭᐅᓂᖓ ᐅᖃᐅᓯᕐᓂᒃ ᐱᓕᒻᒪᒃᓴᐃᓂᕐᒥᒃ 

ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ 

ᐊᐅᓪᓛᖅᑕᐅᕋᑖᖅᓯᒪᒻᒪᑦ ᐃᖅᑲᓇᐃᔭᖅᑎᓕᕆᔨᒃᑯᑦ 

ᐱᓕᕆᕕᖓᓂᒃ ᑕᕝᕗᖓ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᐱᓕᕆᕕᖓᓄᑦ. ᑲᑎᒪᔨᕋᓛᑦ 

ᑕᑯᒻᒪᑕ ᑖᒃᓱᒪ ᐱᓕᕆᕕᐅᔫᑉ 

ᓯᕗᓪᓕᐅᑎᓐᓂᐊᖅᑕᖏᑕ 2022-23-ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᒃ ᑕᒪᓐᓇᐅᒻᒪᑦ 

“ᐱᕙᓪᓕᐊᑎᑦᑎᓂᖅ ᐱᒋᐊᖅᑎᑦᑎᓂᕐᓗ 

ᐊᑐᓕᖅᑎᑕᐅᓂᖏᓐᓂᒃ ᐃᓄᒃᑐᑦ ᐅᖃᐅᓯᕐᓂᒃ 

ᐱᓕᒻᒪᒃᓴᐃᓂᕐᒧᑦ ᑐᑭᒧᐊᒍᑎᒃᓴᕐᓂᒃ.” ᑲᑎᒪᔨᕋᓛᑦ 

ᑲᔪᖏᖅᑯᑦ ᐱᕙᓪᓕᐊᑎᑕᐅᓂᖏᓐᓄᑦ 

ᐊᑐᓕᖅᑎᑕᐅᓂᖏᓐᓄᓪᓗ ᑖᒃᑯᐊ ᑐᑭᒧᐊᒍᑎᒃᓴᐃᑦ 

ᐊᒻᒪᓗ ᓂᕆᐅᑉᐳᑦ ᓴᖅᑭᖅᑕᐅᓛᕐᓂᖏᓐᓄᑦ 

ᒪᓕᒐᓕᐅᕐᕕᒻᒧᑦ. 

 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᒃ 

ᐊᐱᖅᑯᑎᒃᓴᖃᓚᐅᖅᑐᑦ ᐱᔾᔪᑎᖃᖅᑐᓂᒃ ᑐᑦᑕᕐᕕᒃ 

ᑲᑎᒪᔨᕋᓛᖑᔪᓂᑦ, ᒐᕙᒪᒃᑯᑦ ᐱᓕᕆᕕᕈᓘᔭᖏᑕ 

ᑲᑎᒪᔨᖁᑎᒋᔭᖏᓐᓂᒃ ᑲᑎᒪᔨᖃᖅᑐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᑭᒧᐊᑦᑎᑦᑎᔨᓂᒃ 

ᐃᖅᑲᓇᐃᔭᖃᑦᑕᖅᑐᓂᒃ ᐃᓛᒃᑯᑦ ᓄᓇᕗᑦ 

ᒐᕙᒪᖓᑕ ᐱᓕᕆᕕᖏᓐᓂᒃ. ᒪᓕᒐᓕᐅᖅᑏᑦ 

ᑕᑯᒻᒪᑕ ᑕᐃᓐᓇ ᐊᑎᖓ ᓄᑖᑉ ᐋᖅᑭᒋᐊᕐᕕᒃ 

ᒪᒥᓴᕐᕕᒃ ᐊᓄᓪᓚᒃᓰᕕᐅᑉ ᐊᑎᖓ ᓴᖅᑭᑕᐅᓐᓂᕐᒪᑦ 

ᕿᒥᕐᕈᔭᒥᓂᐅᓪᓗᓂᓗ ᑐᑦᑕᕐᕕᒃ ᑲᑎᒪᔨᕋᓛᖏᓐᓄᑦ. 

ᒪᓕᒐᓕᐅᖅᑏᑦ ᑲᔪᖏᖅᑯᑦ ᑲᔪᓰᓐᓇᖅᑐᓂᒃ 

ᓇᓗᓇᐃᖅᑐᐃᕕᐅᖃᑦᑕᓛᕐᓂᕐᒥᓄᑦ 

ᖃᓄᐃᓕᖓᓕᕐᒪᖔᖅ ᑖᓐᓇ ᐱᓕᕆᐊᖑᔪᖅ 

ᐱᒻᒪᕆᐊᓘᔪᖅ. 
 

ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ 

ᓵᖓᓂ, ᒪᓕᒐᓕᐅᖅᑏᑦ ᖁᕕᐊᓱᔪᔪᑦ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖓᑕ ᓇᓗᓇᐃᖅᑐᐃᕕᐅᒐᒥᒃ 

ᐱᓪᓗᒋᑦ ᐅᑎᖅᑎᑕᐅᒐᓱᓐᓂᖏᓐᓂᒃ ᓄᓇᕗᑦ 

ᒐᕙᒪᖓᑕ ᐊᒻᒪᓗ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᓯᖅᑐᖅᑎᒃᑯᑦ ᐃᑦᑕᕐᓂᓴᖁᑎᖏᓐᓂᒃ 

ᑲᑐᔾᔭᐅᔪᓂᒃ ᓄᓇᕗᒻᒧᑦ. ᑲᑎᒪᔨᕋᓛᑦ 

ᖁᕕᐊᓱᓚᐅᖅᑐᑦ ᑐᓴᕆᐊᒃᓴᖅ ᐸᕐᓇᐅᑎᑕᖃᕐᒪᑦ 

ᓴᖅᑭᔮᖅᑎᑦᑎᓂᕐᒧᑦ ᐃᑦᑕᕐᓂᓴᕐᓂᒃ ᓇᒥᕈᓘᔭᖅ 

ᓄᓇᕗᓕᒫᒥ. ᑖᓐᓇ ᐱᓕᕆᕕᐅᔪᖅ ᕿᒥᕐᕈᒻᒪᑦ 

ᐊᒥᓱᑲᓪᓚᓐᓂᒃ ᓇᓖᕌᕋᒃᓴᓂᒃ 

ᐱᓕᕆᒋᐊᕈᑎᒃᓴᐅᔪᓂᓪᓗ ᐱᓕᕆᖃᑎᖃᖅᑐᑎᒃ 

ᐃᓄᐃᑦ ᐱᖁᑎᖏᓐᓂᒃ ᓇᐅᑦᓯᖅᑐᖅᑎᑯᓐᓂᒃ 

ᓴᓇᔭᐅᓯᓐᓇᓕᖅᑎᑦᑎᒐᓱᐊᖅᑐᑎᒃ ᓄᓇᕗᒻᒥ 

ᐃᑦᑕᕐᓂᓴᕐᓄᑦ ᐃᓂᑖᖑᒐᔭᖅᑐᒥᒃ. ᒪᓕᒐᓕᐅᖅᑏᑦ 

ᖁᕕᐊᓱᓚᐅᖅᑐᑦ ᑐᓴᕆᐊᒃᓴᖅ ᑖᓐᓇ ᐱᓕᕆᕕᐅᔪᖅ 

ᐸᕐᓇᐸᓪᓕᐊᓕᕐᒪᑦ ᓴᓇᔭᐅᑎᑦᑎᓛᕐᓗᓂ ᓄᓇᕗᒻᒥ 

ᐃᑦᑕᕐᓂᓴᖃᕐᕕᒻᒥᒃ ᑲᑐᔾᔨᖃᑎᖃᕐᓗᑎᒃ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᓯᖅᑐᖅᑎᑯᓐᓂᒃ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᔭᓕᓯᒪᔪᑦ ᑖᓐᓇ 

ᐱᓕᕆᕕᐅᔪᖅ ᐊᒥᓱᑲᓪᓚᓐᓂᒃ ᐱᓕᕆᔾᔪᑎᖃᕐᒪᑦ, 

ᐱᒋᐊᖅᑎᑦᑎᓯᒪᒻᒪᑦ, ᐊᒻᒪᓗ ᐱᔨᑦᑎᕋᐅᑎᖃᕐᒪᑦ, 

ᖄᖓᒍᒃᑲᓐᓂᖅ ᓇᓗᓇᐃᖅᑕᐅᓯᒪᔪᑦ ᑐᓂᕐᕈᑎᒃᓴᑦ 

ᐃᑲᔫᑎᒃᓴᓪᓗ ᐊᖏᖃᑎᒌᒍᑎᑎᒍᑦ, 

ᐃᑲᔪᖅᓰᔾᔪᑎᐅᔪᓐᓇᖅᑐᓂᒃ ᐃᓕᖅᑯᓯᓕᕆᓂᕐᒥᒃ 

ᐱᓕᕆᐊᖃᕐᓂᐅᔪᓂᒃ, ᐊᒻᒪᓗ ᐃᓐᓇᑐᖃᐃᑦ 

ᒪᒃᑯᒃᑐᐃᓪᓗ ᑎᒥᖁᑎᖏᓐᓄᑦ ᓄᓇᕗᓕᒫᒥ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ 

ᐱᓪᓗᒋᑦ ᑐᒃᓯᕌᖑᔪᑦ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

2022-23 ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᐊᒻᒪᓗ 2022-26 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᐱᓕᕆᕕᖓᑕ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᑐᐃᓐᓇᕐᓄᑦ 

ᑐᕌᖓᔪᓂᒃ ᐊᐱᖅᑯᑎᒃᓴᖅᑕᖃᖅᑐᖃᖅᐹ? ᒥᔅᑕ 

ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖅᑑᑎᒋᓯᒪᔪᒪᔭᓯ ᑕᒪᑐᒧᖓ ᐊᐅᓚᔾᔪᑎᒧᑦ 

ᐋᖅᑭᒋᐊᕈᑎᒧᑦ ᑕᑯᓪᓗᒋᑦ, ᐄ. 

ᑕᕝᕙᓂᔅᓴᐃᓐᓈᕈᔪᖃᑦᑕᕋᒪ ᓱᓕ. ᑕᑯᓪᓗᒍ ᑖᓐᓇ 

ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᓪᓗ 

ᐅᖃᐅᓯᓕᕆᓂᖅ ᑕᑯᓪᓗᑎᒍᑦ ᐱᒻᒪᕆᐅᒐᓗᐊᕐᒪᑦ. 

ᐅᐱᒋᕙᒃᑲᒪ ᐅᕙᓐᓂᒃ ᐃᓄᒃᑎᑐᑦ ᐅᖃᓪᓚᓕᕌᖓᒪ 

ᑕᒡᕙᓂ.  
 

ᑭᓯᐊᓂᓕ ᑖᒃᑯᐊ ᑮᓇᐅᔭᖅᑑᑎᒋᔪᒪᔭᓯ ᑕᑯᓪᓗᒍ, 

ᐅᖃᐅᓯᓕᕆᓂᖅᑕᐅᖅ ᑕᑯᓪᓗᒍ, 

ᑮᓇᐅᔭᖅᑑᑎᒋᔪᒪᔭᓯ ᑕᒪᑐᒧᖓ ᐊᕐᕌᒎᔪᒧᑦ 

ᑲᑕᒋᐊᓚᐅᕐᒪᑦ, ᑲᑕᒋᐊᕐᒪᑦ, ᑲᑕᒋᐊᑐᐃᓐᓇᕋᓂᒃ 

ᒥᒃᖠᒋᐊᕐᒪᑦ. ᑖᒃᑯᐊ ᐊᓯᖏᑦ ᐃᓛᒃ ᑐᓵᔨᐅᓂᖅ 

ᐃᓄᒃᑑᓕᕆᓂᖅ ᐱᒻᒪᕆᐅᒐᓗᐊᕐᒥᑎᓪᓗᒍ 

ᐅᑯᐊᑦᑕᐅᖅ ᐃᓐᓇᖅᐳᑦ ᑮᓇᐅᔭᖅᑑᑎᒋᔪᒪᔭᔅᓯᖕᓂᒃ 

ᑕᒪᑐᒧᖓ ᐊᒻᒪ ᓱᓕ ᑲᑕᒋᐊᕆᓪᓗᓂ. ᐊᒻᒪ ᑕᒪᒃᑯᐊ 

ᒪᒃᑯᒃᑐᕗᑦ ᓯᕗᓂᒃᓴᖃᑦᑎᐊᕆᐊᖃᕋᓗᐊᖅᑎᓪᓗᒋᑦ 

ᐸᕐᓇᐅᑎᓐᓇᓱᑉᐸᒃᖢᑎᒍᑦ ᑕᒪᐅᖓ ᒐᕙᒪᒃᑯᓐᓄᑦ 

ᖃᓄᖅ ᐃᖅᑲᓇᐃᔭᓕᒃᑲᓐᓂᕈᓐᓇᖅᐸᑦ ᑖᓐᓇ 

ᒐᕙᒪᒃᑯᓐᓂ ᑕᐅᑐᒃᑕᐅᑎᓪᓗᓂ ᑲᑐᔾᔨᓗᑕ 

ᑐᕌᒐᕆᔪᒪᔭᕗᑦ ᐃᓄᐃᑦ ᓴᓇᓕᖅᑎᑕᐅᓂᕐᒥᒃ 

ᒐᕙᒪᒃᑯᓐᓂ ᑕᐅᑐᑦᑎᓪᓗᑎᒍᑦ 

ᐋᖅᑭᒃᓱᓚᐅᖅᓯᒪᑎᓪᓗᒍ ᑕᐃᑲᓂ ᐃᖃᓗᑦᑑᑦᑎᐊᕐᒥ.  
 

ᑖᒃᑯᐊ ᑮᓇᐅᔭᖅᑑᑎᒋᓯᒪᔪᒪᔭᓯ ᑕᒪᑐᒪᓂ 

ᒪᒃᑯᒃᑐᓄᑦ ᓱᖁᓯᓚᐅᖅᓯᒪᓐᖏᖦᖢᓂ 

ᐊᕐᕌᓂᐅᓚᐅᖅᑐᒥ ᐊᒻᒪ ᑕᒪᑐᒪᓂ. ᑭᓯᐊᓂ 

ᐊᕐᕌᒍᐃᑦ ᐊᒡᒋᖅᑐᓂᒃ ᑖᒃᑯᐊ ᖃᐃᔪᐃᑦ ᑕᐃᑲᓐᖓᑦ 

2023-ᒧᑦ ᐊᒻᒪᓗ ᓱᓕ ᒥᒃᖠᒋᐊᖅᑕᓐᓂᐊᕆᕗᖅ. 

ᐊᒻᒪ ᑖᓐᓇ ᐅᖃᐅᓯᕆᓵᕐᒥᔭᕋ ᖃᓄᒃᑲᓐᓂᖅ 

ᑕᒪᒃᑯᐊ ᐃᓐᓇᖅᐳᑦ ᐃᑲᔪᖅᑕᐅᑎᖃᑦᑕᕈᓐᓇᕐᒪᖔᑕ 

ᐱᕚᓪᓕᕈᑎᒃᓴᖏᓐᓂᒃ ᑕᑯᓪᓗᑎᒍᑦ ᐊᒻᒪᓗ ᓱᓕ 

ᐊᕐᕌᓂᐅᓚᐅᖅᑐᒥ ᑕᐃᑲᓂ 2021-ᒥ ᐊᒻᒪ ᑕᒪᑐᒪᓂ 

ᐊᕐᕌᒎᔪᒥ ᓱᖁᓯᓐᖏᖦᖢᓂ ᐊᒻᒪᓗ ᓱᓕ ᐊᕐᕌᒍᐃᑦ 

ᐊᒡᒋᖅᑐᐃᑦ ᑕᐃᒃᑯᐊ 2023 ᓱᓕ ᑲᑕᒋᐊᕆᓪᓗᓂ. 

ᐊᒻᒪᓗ, ᑕᒪᓐᓇ ᑲᑎᖦᖢᒋᑦ ᑖᒃᑯᐊ ᐃᓐᓇᐃᓪᓗ 

ᒪᒃᑯᒃᑐᐃᓪᓗ ᐃᓱᒪᖅᓴᖅᓱᐅᕈᑎᒋᔭᖓ ᐊᒻᒪ 

ᐋᖅᑭᒋᐊᕈᑎᒋᔪᒪᖃᑦᑕᖅᑕᖏᑦ ᓄᓇᑦᑎᓐᓄᑦ ᐊᒻᒪ 

ᑕᒪᐅᖓ ᓄᓇᕘᓕᒫᒧᑦ ᑖᓐᓇ 

ᓱᖁᓯᓚᐅᖅᓯᒪᓐᖏᒻᒪᑦ. ᑖᓐᓇᑦᑕᐅᖅ 

ᐊᖏᓛᖑᖃᑕᐅᒋᓪᓗᐊᕆᒐᓗᐊᕆᒻᒥᒐᒃᑯ ᑕᕝᕙᓂ 

ᒐᕙᒪᒃᑯᓐᓂ ᑮᓇᐅᔭᖅᑑᑎᒋᖃᑦᑕᕐᓂᐊᖅᑕᖏᓐᓂᒃ.  
 

ᑕᒪᓐᓇ ᓯᕗᓂᒃᓴᑦᑎᓐᓂ ᑕᑯᒥᓇᕈᒪᒐᓗᐊᕆᕗᖅ 

ᑕᒪᒃᑯᐊ ᖃᓄᖅ ᑕᒪᒃᑯᐊ ᓄᓇᓖᑦ ᐃᓕᖅᑯᓯᖏᓐᓂᒃ 

ᐅᖃᐅᓯᖏᓐᓂᒃ ᐊᑐᕐᓂᖅᓴᐅᔪᐃᑦ ᐃᓄᒃᑐᓪᓕ 

ᑕᐃᒪᓐᓇ ᓄᓇᖅᑲᑎᒌᑦ ᐅᖃᓪᓚᐃᓐᓇᐅᔭᖅᑎᓪᓗᒋᑦ 

ᐅᖃᐅᓯᑦᑎᓐᓂᒃ. ᒪᓐᓇᒎᖅ ᐅᖃᐅᓯᕗᑦ 

ᐊᓯᐅᕙᓪᓕᐊᓕᕐᒪᑦ. ᑕᐃᒪᓐᓇ ᐅᖃᐅᔾᔭᐅᕙᑦᑐᒍᑦ. 

ᑕᐃᒪ ᓱᓕ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᕝᕘᓇ ᓱᓕ 

ᑐᓴᖅᑑᔮᓐᖏᒻᒪᑕ.  
 

ᑕᐃᒪᓐᓇᐃᓕᑎᓪᓗᖓ, ᐃᒃᓯᕙᐅᑖᖅ, ᒪᓐᓇ ᓱᓕ 

ᐃᓄᐃᑦ ᖃᐅᔨᒪᔭᑐᖃᖓᑦ ᐅᓪᓗᑕᒫᖅ ᑖᓐᓇ 

ᐊᑖᑕᒋᓚᐅᖅᓯᒪᔭᕋ ᐅᖃᓚᐅᖅᓯᒪᖕᒪᑦ ᑕᒪᓐᓇᓕᒎᖅ 

ᐃᓄᐃᑦ ᖃᐅᔨᒪᔭᑐᖃᖓᑦ ᐅᓪᓗᑕᒫᖅ ᐊᑐᕋᑦᑎᒍᑦ. 

ᑭᓯᐊᓂᒎᖅ ᑕᕝᕙ ᒐᕙᒪᒃᑯᖅᑲᐃ ᑐᑭᖃᕐᔫᒥᓕᕋᔭᖅᐳᑦ 

ᐃᒪᓐᓇ ᐅᖃᖃᑦᑕᕋᔭᕈᑎ “ᐃᓄᐃᑦ ᐃᓕᖅᑯᓯᖓᑦ”. 

ᑕᕝᕙ ᑐᑭᓪᓚᑦᑖᖓᓂᒎᖅ ᐅᖃᖅᐳᖅ. ᑖᓐᓇ ᒫᓇᒧᑦ 

ᑎᒍᒥᐊᖑᔭᖅᐸᑲᒃᑯ, ᐃᒃᓯᕙᐅᑖᖅ, ᑕᒪᓐᓇ ᐃᓄᐃᑦ 

ᖃᐅᔨᒪᔭᑐᖃᖓᑦ. ᐄ, ᐱᕚᓪᓕᕆᐊᖃᕋᐊᓗᐊᖅᑎᓪᓗᓂ 

ᑭᓯᐊᓂ ᑮᓇᐅᔭᖅᑑᑎᒋᔪᒪᔭᓯ ᑕᕝᕙᓂ ᓱᓕ ᑕᑯᓪᓗᒍ, 

ᐄ, ᓱᓖᓛᒃ ᒥᑭᓗᐊᖅᐳᖅ ᐅᕙᓐᓄᑦ.  
 

ᑕᐃᒪᓐᓇᐃᓕᒐᓗᐊᖅᑎᓪᓗᖓ, ᐃᒃᓯᕙᐅᑖᖅ, 

ᖃᓄᒃᑲᓐᓂᖅ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᐃᒪᓐᓇ 

ᑕᐅᑐᒋᐊᖃᒃᑲᓐᓂᕋᓱᒋᓕᖅᑕᒃᑲ ᓄᓇᕗᓕᒫᖅ, 

ᑕᑯᒋᐊᕐᒥᒍᑦᑎᒍᑦ ᕿᑎᕐᒥᐅᑦ ᐅᖃᐅᓯᖏᑦᑕᐅᖅ 

ᐊᓯᐅᔾᓕᕐᒥᔪᐃᑦ ᐅᖃᐅᓯᖏᓐᓂᒃ. ᑕᒪᓐᓇ 

ᐊᒃᓱᕉᑎᒋᔭᐅᒋᐊᖃᒃᑲᓐᓂᓕᖅᑐᖅ 

ᑮᓇᐅᔭᖅᑑᑎᒋᔪᒪᖃᑦᑕᖅᑕᓯ 

ᐊᖏᖅᑕᐅᔪᓐᓇᖃᑦᑕᓂᐊᖅᑐᖅ ᑕᕝᕙᓂ 

ᐃᑲᔪᖅᓱᐃᓐᓇᐅᔭᕐᓂᐊᖅᑐᓯᓕ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᖅᑑᑎᒋᔪᒪᔭᔅᓯᓐᓂᒃ. ᑕᑯᓛᕈᒪᒐᓗᐊᕆᓪᓗᖓ 

ᑖᒃᑯᐊ ᑕᐃᒪᓐᓇ ᐊᖏᒡᓕᒋᐊᕋᔭᕈᔅᓯᐅᒃ ᑕᐃᒪᓐᓇ. ᐄ, 

ᐅᐊᐃᓐᓈ, ᐊᓕᐊᓇᐃᑦ, ᑕᕝᕙ ᓄᓇᕗᒻᒥᐅᓄᑦ 

ᑭᒡᒐᖅᑐᐃᓚᑦᑖᓕᖅᑰᔨᓇᓴᖅᐳᓯ ᐃᓕᖅᑯᓯᑦᑎᓐᓂᒃ 

ᐱᖅᑯᓯᑦᑎᓐᓂᒃ ᑕᑯᓪᓚᑦᑖᕋᔭᕈᑦᑕ.  
 

ᑕᐃᒪᓐᓇᐃᓕᑎᓪᓗᖓ, ᐃᒃᓯᕙᐅᑖᖅ, ᑖᓐᓇ 

ᑮᓇᐅᔭᖅᑑᑎᒋᔪᒪᔭᖓᑦ ᑕᒪᑐᒥᖓ ᐊᕐᕌᒎᔪᒥ ᐊᒻᒪ 

ᐊᕐᕌᒍᑦ ᐊᒡᒋᖅᑐᑦ ᑖᒃᑯᐊ ᐊᖏᖅᓯᒪᑲᐅᑎᒋᓂᐊᕋᒃᑯᓕ 

ᑕᕝᕘᓇ ᐱᕕᖃᖅᑎᒍᓐᓇᓵᕋᕕᓐᖓ ᒪᓕᒐᓕᐅᖅᑏᑦ 

ᐅᖃᓪᓚᒍᒪᑎᓪᓗᒋᑦᑕᐅᖅ ᑖᒃᑯᐊ 

ᐊᐅᓚᔾᔪᑎᒋᓂᐊᖅᑕᖏᑦᑕ ᐃᓕᖅᑯᓯᓕᕆᔨᒃᑯᑦ. 

ᑕᐃᒪᓐᓇᐃᓕᑎᓪᓗᖓ ᐅᕙᖓ ᓇᖕᒥᓂᖅ ᑕᕝᕘᓇ 

ᐊᐱᖅᑯᑎᖃᔾᔮᓐᖏᓐᓇᒪ ᑭᓯᐊᓂ ᖁᔭᓐᓇᒦᖅᐸᒋᑦ 

ᐋᓯᑦ. ᐃᒃᓯᕙᐅᑖᖅ, ᐱᕕᖃᑦᑎᓵᕋᕕᖓ. 

ᑕᕝᕗᖓᑲᓚᐅᖅ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᒪ’ᓇ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᒥᐊᒥᒃ ᐅᖃᐅᓯᒃᓴᖃᖅᐸᑦ. ᐊᑎᖁᑎᒃᑲ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖑᒻᒪᑕ. (ᑐᓵᔨᑎᒎᓕᖅᑐᖅ) 20 ᒥᓂᒃᓯᒥᒃ 

ᓄᖅᑲᖓᑲᐃᓐᓇᓂᐊᖅᑐᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:17ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 15:43ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓂᖅ 

ᐱᒋᐊᖁᓕᕐᒥᒐᒃᑯ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑲᒪᒋᔭᕗᑦ. 6-ᖑᔪᐃᑦ ᐊᕕᒃᑐᖅᓯᒪᔪᑦ F-4. 

ᑐᕌᖅᑕᕐᕕᐊ ᑎᑎᕋᕐᕕᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᓗᒍ 

(ᑐᓵᔨᑎᒎᓕᖅᑐᖅ) ᐱᓕᕆᕝᕕᔅᓯᓐᓂ ᑖᒃᑯᐊ 

ᐸᕐᓇᒃᑕᓯ 2022-26 ᒪᒃᐱᖅᑐᒐᖓᓂ 81 

ᐅᖃᖅᓯᒪᒻᒪᑦ ᑮᓇᐅᔭᖅ ᐊᑐᐊᒐᓕᕆᓂᕐᒧᑦ 

ᐸᕐᓇᐃᓂᕐᒧᑦ ᐱᕈᖅᐹᕐᓕᖅᑐᖅ $831,000 

ᐊᕐᕌᒎᔪᒥ 2021-22, ᐅᕗᖓ $1,020,000 ᐊᕐᕌᒍᒥ 

2022-23. ᑖᓐᓇ ᐊᖏᓪᓕᕚᓪᓕᖅᑐᖅ 22.8 

ᐳᓴᓐᑎᒥᒃ. ᖃᓄᕐᖑᓇ ᐊᖏᓪᓕᕚᓪᓕᕈᑕᐅᔪᖅ ᓱᓇ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᔾᔪᑎᒋᒐᕕᐅᒃ 

ᑖᓐᓇ. ᑖᒃᑯᐊ ᑮᓇᐅᔭᐃᑦ 

ᐊᖏᒡᓕᒋᐊᖅᑭᓯᒪᔾᔫᑎᒋᔭᖏᑦ ᒪᕐᕉᖕᓂᒃ ᐃᓃᖕᓂᒃ 

ᐊᑐᐊᒐᓕᕆᔨᐅᖃᑦᑕᕐᓂᐊᖅᑑᖕᓂᒃ ᐃᓚᒋᐊᓚᐅᕐᒪᑕ. 

ᑖᒃᑯᐊ ᑕᕝᕙᓂ ᐊᑐᐊᒐᓕᕆᔨᐅᔪᐃᑦ 

ᐊᒥᒐᓗᐊᖃᑦᑕᕐᒪᑕ ᐊᒻᒪ ᐅᓄᓗᐊᖅᑐᓂᒃ 

ᐱᓕᕆᐊᔅᓴᖃᕐᓂᖏᓐᓄᑦ ᐃᑲᔪᖅᑎᒃᓴᖏᓐᓂᒃ 

ᒪᕐᕉᖕᓂᒃ ᐃᓂᑖᖅᑎᑦᑎᓚᐅᕐᒪᑕ ᑮᓇᐅᔭᖏᑦ 

ᐊᖏᒡᓕᒋᐊᖅᓯᒪᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᓱᑯᓗᒃ 

ᒪᕐᕉᓐᓂᒃ ᐃᓚᒋᐊᖅᓯᒪᓂᖓ ᑖᓐᓇ ᐱᐅᓂᖃᖅᑯᖅ 

ᑕᐃᒪ.  

 

ᐊᒻᒪᓗ ᐊᐃᑉᐸᖓ. ᐃᔅᓯᕙᐅᑖᖅ, (ᑐᓵᔨᑎᒎᓕᖅᑐᖅ) 

ᑖᒃᑯᐊ 

ᐸᕐᓇᒃᑕᓯ 2022-26 ᓇᓗᓇᐃᖅᓯᓯᒪᕗᖅ 

ᒪᒃᐱᖅᑐᒐᖓᓂ 82 ᐃᖅᑲᓇᐃᔭᖃᑎᖃᕐᓂᕋᖅᑐᑎᒃ 

“ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ ᑖᒃᑯᐊ 

ᐋᖅᑭᐸᓪᓕᐊᓗᒍ ᑐᑦᑕᕐᕖᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐊᑐᐊᒐᓕᕆᓂᖅ 

ᒪᓕᒐᓕᕆᓂᕐᒧᑦ.” ᐅᓪᓗᒥᒧᑦ ᑖᓐᓇ 

ᖃᓄᐃᓕᖓᓕᖅᐸ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᖕᒪᑦ ᑖᔅᓱᒥᖓ. 

(ᑐᓵᔨᑎᒎᓕᖅᑐᖅ) ᐊᑖᒍᑦ ᑲᑐᔾᔨᖃᑎᒌᓐᓂᖅ 

ᐊᑐᐊᒐᖅ 32 ᐊᑐᐊᒐᖃᕐᒪᑦ ᑖᒃᑯᐊ ᑕᕝᕙᓂ 

ᐱᓕᕆᖃᑎᖃᕐᓂᐊᖅᑐᒍᑦ ᑐᑦᑕᕐᕖᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᓐᓂᒃ 

ᐋᖅᑭᑦᑕᐅᔪᓐᓇᕐᒪᖔᑕ ᑐᑦᑕᕐᕖᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᐊᒐᓂᒃ ᐊᒻᒪ 

ᐱᖁᔭᓕᕆᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐱᓕᕆᖃᑎᒌᖃᑦᑕᖅᑲᒻᒥᖏᒻᒪᑕ 

ᐃᖏᕐᕋᓯᒋᐊᒃᑲᓐᓂᑐᐃᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᑐᑭᓯᑎᑦᑎᔾᔪᑎᒋᒐᕕᐅᒃ. ᐊᒻᒪᓗ ᐊᐃᑉᐸᖓ 

ᐊᐱᖅᑯᑎᒋᓪᓗᒍ, ᐅᓪᓗᒥᐅᓕᖅᑐᒧᑦ 

(ᑐᓵᔨᑎᒎᓕᖅᑐᖅ) ᑭᓇᒃᑯᑦ ᑲᑎᒪᔨᐅᕙᑦ ᑐᑦᑕᕐᕕᖕᒥ 

ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ.  

ᐊᖓᔪᖅᑳᖅ ᔪᐊᓇ ᖁᐊᓴ: ᐅᐊᑦᑎᐊᕈᐊᐃ ᐊᑏ 

ᓇᓂᐊᓪᓚᓪᓚᒃᑲᐃ.  

 

ᖁᔭᓐᓇᒦᒃ, ᐅᑕᖅᑭᓚᐅᑲᑲᔅᓯ. ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᐃᑦ: ᐅᐃᓕ 

ᓇᑯᓛᖅ, ᓴᓪᓕᕐᓂ; ᓘ ᕕᓕᑉ, ᐃᖃᓗᖕᓂ; ᓯᓖᓐ 

ᓂᓐᖓᖅ, ᑰᒑᔪᖕᒥ; ᐊᐃᕙᓚᕼᐊᒻ ᐅᓪᓚᓛᖅ, 

ᓴᓂᕋᔭᕐᒥ; ᒥᐊᕆ ᑲᓇᔪᖅ-ᕗᐃᓯ, ᑎᑭᕋᕐᔪᐊᕐᒥ; 

ᐆᑐᕙ ᐊᐅᓪᓚᕿᐊᖅ, ᑲᖏᖅᖢᒑᐱᖕᒥ; ᒥᐊᕆᐊᒻ 

ᐊᒡᓘᒃᑲᖅ, ᐅᖅᓱᖅᑑᕐᒥ; ᔩᓐ ᓯᒪᐃᓚᒃ, 

ᖃᒪᓂᑦᑐᐊᕐᒥ; ᒥᐊᕆ ᐊᖑᑎ, ᑰᒑᔪᖕᒥ.  

 

ᐊᒻᒪ ᒫᓐᓇ ᐅᓄᓗᐊᓐᖏᒻᒪᑕ ᑕᐃᒃᑯᐊ ᑐᑦᑕᕐᕕᖕᒧᑦ 

ᑲᑎᒪᔨᐅᔪᐃᑦ ᒐᕙᒪᒃᑯᑦ ᐊᕕᒃᑐᖅᓯᒪᓂᖓ ᓲᕐᓗ 

ᐊᑐᓂ ᐱᓕᕆᕕᖕᒥ ᑲᑎᒪᔨᓐᖑᖅᓯᒪᖄᑎᒋᔪᐃᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᒪᔨᐅᒍᓂᓘᓐᓃᑦ 

ᐅᕝᕙᓘᓐᓃᑦ ᑎᓕᔭᐅᓯᒪᒍᓂ ᑖᒃᑯᓄᖓ 

ᑐᑦᑕᕐᕕᒃᑯᓐᓄᑦ ᑲᑎᒪᔨᓐᖑᖃᑕᐅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ ᐊᐱᖅᑯᑎᑦᑎᐊᕙᐅᔫᑎᒋᕋᑖᕋᒃᑯᐃᓛᒃ 

ᐱᔾᔪᑎᒋᓪᓗᒍ ᑲᑎᒪᔨᑦ 

ᐊᕕᑦᑐᖅᓯᒪᑦᑎᐊᕋᓗᐊᕐᒪᖔᑕ ᑖᑯᓇᓂ 

ᐅᖃᐅᓯᖃᑎᒌᓐᖏᑦᑐᑦ ᐃᓄᑦᑎᑐᑦ 

ᐅᖃᐅᓯᖃᕋᓗᐊᖅᑐᑕ ᑕᐃᒎᓯᖃᐅᖃᑦᑕᕋᑦᑕ 

ᐅᖃᐅᓯᕗᓪᓗ ᐊᔾᔨᒌᓐᖏᓪᓚᐅᔭᖅᑐᓂ 

ᐃᓄᑦᑎᑑᕋᓗᐊᖅᑐᑕ. ᑖᓐᓇ ᐱᐅᑦᑎᐊᖅᑐᖅ 

ᐃᓱᒪᒋᔭᐅᑦᑎᐊᖅᓯᒪᕙᓗᒻᒪᑦ ᐃᓅᒐᓗᐊᖅᑐᑎᒃ ᓇᑭᑦ 

ᐊᕕᑦᑐᖅᓯᒪᓂᖓ ᐃᓚᐅᔪᐃᑦ ᑲᑎᒪᔩᑦ. 

 

ᒫᓐᓇ ᑭᖑᓪᓕᖅᐹᖑᑲᐃᓐᓇᕐᓗᒍ 

ᐊᐱᖅᑯᑎᒋᒍᒪᒋᓪᓗᒍ ᐅᓇ. ᐃᓕᔅᓰᓛᒃ ᑖᔅᓱᒧᖓ 

(ᑐᓵᔨᑎᒎᓕᖅᑐᖅ) 2022-26 ᐸᕐᓇᐅᑎᐅᔪᖅ 

ᒪᒃᐱᖅᑐᒐᖓᓂ 82, ᑖᒃᑯᐊ ᓯᕗᓪᓕᐅᑎᑕᐅᔪᐃᑦ 

ᑖᒃᑯᐊ ᑮᓇᐅᔭᖅᑑᑎᖓᓂ 2022-24 ᑖᒃᑯᐊ 

“ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᐱᓕᕆᖃᑎᖃᕐᓗᒋᑦ ᑮᓇᐅᔭᖅᑑᑎᔅᓴᖏᓐᓂᒃ 

ᐊᑐᐊᒐᒃᓴᒧᑦ.” ᑖᓐᓇ ᖃᓄᐃᓕᖓᓕᖅᐸ 

ᐊᑐᐊᒐᒃᓴᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᖅᑯᑎᒋᒐᕕᐅᒃ. ᑖᓐᓇ 

ᐊᕐᕌᒍᒋᔭᑦᑎᓐᓂ ᐱᔭᕇᖅᑕᐅᔪᒃᓴᐅᑕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ 

ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᖅᑐᒐᖅ 81, ᐸᕐᓇᒃᓯᒪᔭᔅᓯᓐᓂ ᑐᒡᓕᐊᓂᒃ 

2022-23 ᐱᖓᔪᖓᑦ ᑖᒃᑯᐊ “ᐃᑲᔪᕐᓗᒍ ᒐᕙᒪᒃᑯᑦ 

ᐃᓐᓇᕐᓄᑦ ᑲᒪᒋᔭᐅᓂᖓᓂᒃ.” ᖃᓄᐃᓕᐅᖅᐱᓯ 

ᑖᓐᓇ ᖃᓄᖅ ᐃᓚᐅᓂᕆᔭᓯ ᑖᔅᓱᒪ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᓕᕆᖃᑎᖃᕐᓂᐊᖅᑐᒍᑦ ᐊᕕᒃᑐᖅᓯᒪᔪᐃᑦ 

ᒐᕙᒪᒃᑯᖏᓐᓂᒃ. ᑖᒃᑯᐊ ᐃᓕᖅᑯᓯᓕᕆᓂᒃᑯᑦ 

ᐅᖃᐅᓯᒃᑯᑦ ᐱᒻᒪᕆᐅᓪᓗᑎᒃ ᐃᓕᓐᓂᐊᑎᐅᔪᐃᑦ 

ᐃᖅᑲᓇᐃᔭᖅᑎᓄᑦ.  

 

ᑖᓐᓇ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᖅ 

ᐅᖃᐅᓯᓕᕆᓂᖅ ᓅᑕᐅᓵᓚᐅᕐᒪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐅᖃᐅᓯᓕᕆᓂᕐᒧᑦ. 

ᐃᓄᐃᑦ ᐃᓕᖅᑯᓯᖓᓂᒃ ᐃᓕᓐᓂᐊᑎᑦᑎᓂᕆᔭᖓ 

ᑲᒪᒋᔭᖃᕐᓂᕐᒥᒃ ᐃᓐᓇᕐᓄᑦ.  

 

ᐱᓕᕆᖃᑎᖃᕐᓂᐊᕆᕗᒍᑦ ᑐᑭᒧᐊᑦᑎᑎᓗᑕ 

ᐅᖃᐅᓯᓕᕆᓂᕐᒧᑦ ᐊᔾᔨᒌᓐᖏᑦᑐᐃᑦ 

ᓴᖅᑭᑕᐅᖃᑦᑕᖅᑐᐃᑦ ᐃᖅᑲᓇᐃᔭᖅᑏᑦ ᓄᓇᕗᑦ 

ᐃᓗᐊᓂ.  

 

ᐊᒻᒪ ᑖᒃᑯᐊ ᑲᒪᒋᔭᐅᔪᑦ ᒥᐊᓂᕆᔭᐅᔪᐃᑦ ᐃᓐᓇᐃᑦ 

ᐊᓯᖏᓪᓗ ᐃᓄᒃᑎᑐᑦ ᐅᖃᐅᓯᓕᕆᓂᕐᒥᒃ 

ᑲᒪᒋᔭᖃᖃᑦᑕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᓪᓕᒪᒋᔭᖓ ᑎᑦᑕᑯᓗᒃ ᐃᒪᐃᓕᖓᖕᒪᑦ 

ᓯᕗᓪᓕᐅᑎᑕᐅᔪᓂᒃ “ᐃᑲᔪᕐᓗᓯ ᒐᕙᒪᒃᑯᓐᓂ ᑖᒃᑯᐊ 

ᐅᖃᐅᓯᓕᕆᓂᒃᑯᑦ ᐃᓕᖅᑯᓯᓕᕆᓂᒃᑯᑦ. ᐊᐱᖅᑯᑦ 

ᓯᕗᓪᓕᖅ, ᒐᕙᒪᒃᑯᓐᓂ ᐃᑲᔪᖅᑐᐃᓂᕐᒥ ᐃᓐᓇᕐᓄᑦ 

ᑐᕌᖓᔪᒥᒃ ᒪᓕᒐᒃᓴᒥᒃ.” ᑭᐅᕖᑦ ᐃᑲᔪᖅᓱᐃᓂᕐᓂᒃ, 

ᑭᐅᔾᔪᑎᒋᔭᐃᑦ ᐃᑲᔪᖅᓱᐃᓂᐅᕙ ᐅᖃᐅᓯᓕᕆᓂᕐᒧᑦ 

ᐱᓕᒻᒪᒃᓴᓂᖅ ᐃᓕᓴᐃᓂᖅ ᑕᐃᒫᒃ 

ᓇᓗᓇᐃᖅᓯᒪᓂᖓ 5-ᒥ ᒪᓕᒡᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᑖᒃᑯᐊ 

ᖃᓄᖅᑑᕈᑎᒋᒃᑲᓐᓂᕐᓂᐊᖅᑐᑦ ᑭᓱᓂᒃ ᖃᓄᕐᓗ 

ᐃᑲᔪᒃᑲᓐᓂᕈᓐᓇᕆᐊᒃᓴᑦᑎᓐᓂᒃ, 

ᐃᑲᔪᒃᑲᓐᓂᕈᓐᓇᕆᐊᒃᓴᖏᓐᓂᒃ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐊᑲᐅᓂᖅᐹᒥᒃ ᐊᑐᑦᑎᐊᖅᑐᒥᒃ 

ᓴᖅᑮᖁᔨᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑲᑎᒪᔨᕋᓛᖅᑕᖃᖅᐸ ᐱᔭᕆᐊᑭᓪᓕᑎᕆᔨᓂᒃ 

ᐱᓕᕆᕕᓂᖔᖅᑐᓂᒃ ᐃᓕᖅᑯᓯᓕᕆᔨᒃᑯᑦ 

ᐱᓕᕆᖃᑎᒋᖃᑦᑕᖅᑕᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒫᓐᓇ ᑲᑎᒪᔨᓂᒃ 

ᐋᖅᑭᒃᓱᐃᕙᓪᓕᐊᔪᒍᑦ ᕿᒥᕐᕈᕙᓪᓕᐊᔪᓂᒃ 

(ᑐᓵᔨᑎᒍᑦ) ᒫᓐᓇᐅᔪᖅ 

ᐱᓕᕆᖃᑎᖃᖅᐸᓪᓕᐊᓇᓱᒃᑐᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᖔᖅᑐᓂ, 

ᒐᕙᒪᓕᕆᔨᒃᑯᓐᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖅᑐᑦ, ᐊᒻᒪᓗ 

ᐃᓕᖅᑯᓯᓕᕆᔨᒃᑯᓐᓃᓐᖔᖅᑐᓂᒃ 

ᑲᑎᒪᔨᓐᖑᖅᑎᑦᑎᕙᓪᓕᐊᓇᓱᒃᖢᑕ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒃ ᑭᐅᔾᔪᑎᒋᔭᕐᓄᑦ. ᐊᓯᐊᓅᕐᓗᖓ 

ᑕᖅᓯᖅᓱᖅᓯᒪᔪᖅ 6-ᖓᓐᓄᑦ “ᐃᑲᔪᖅᓱᕐᓗᒋᑦ 

ᒐᕙᒪᒃᑯᑦ ᐱᓇᓱᐊᕐᓂᕆᔭᖏᑦ ᐃᓅᓯᕐᒥᒃ 

ᑭᐱᓯᑦᑕᐃᓕᓂᕐᒨᖓᔪᓄᑦ ᐊᒻᒪᓗ ᐃᓅᓯᕐᒥᒃ 

ᑭᐱᓯᔪᖃᓚᐅᖅᑎᓪᓗᒍ ᐃᑲᔫᑕᐅᓇᓱᒃᑐᓄᑦ.” 

ᐅᖃᐅᑎᔪᓐᓇᖅᐱᑎᒎᑦ ᐃᓕᖅᑯᓯᓕᕆᔨᒃᑯᑦ 

ᖃᓄᐃᓕᐅᖅᑎᐅᖕᒪᖔᑕ ᑭᓱᓕᕆᔨᐅᖕᒪᖔᑕᓗ 

ᑕᒪᒃᑯᑎᒎᓇ ᐱᓇᓱᐊᕐᓂᐅᔪᑎᒍᑦ, ᖃᓄᕐᓗ 

ᐸᕐᓇᑦᑕᐅᕙᓪᓕᐊᕙᖕᒪᖔᑕ ᐊᒻᒪᓗ 

ᐃᓕᖅᑯᓯᓕᕆᔨᒃᑯᑦ ᑕᒪᑐᒧᖓᓕᕆᓂᕐᒧᑦ 

ᖃᓄᐃᓕᖓᔪᒥᒃ ᐃᓂᖃᖅᑎᑕᐅᖕᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᑕᒪᒃᑯᐊ ᐱᓕᕆᐊᕆᔭᐅᖃᑦᑕᖅᑐᑦ 

ᑖᒃᑯᓇᖓᑦ ᐃᓕᖅᑯᓯᓕᕆᔨᒃᑯᓐᓂᒃ ᐱᓗᐊᖅᑐᒥᒃ 

ᑕᒪᒃᑯᑎᒎᓇᖅ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ 

ᐱᓕᕆᑎᑦᑎᔾᔪᑕᐅᖃᑦᑕᖅᑐᐃᑦ ᓲᕐᓗ ᑲᑎᒪᓂᒃᑯᑦ 

ᐃᓕᓴᕐᓂᖅ, ᑕᒪᒃᑯᓂᖓ ᐊᑑᑎᖃᖃᑦᑕᖦᖤᖅᐳᑦ 

ᐊᒻᒪ ᑕᒪᒃᑯᐊ ᑮᓇᐅᔭᐃᑦ ᑐᒃᓯᕋᖅᑕᐅᖃᑦᑕᖅᑐᑦ 

ᓄᓇᓕᖕᓄᑦ ᐃᓄᖕᓄᑦ ᑕᒪᒃᑯᓄᖓᑦᑕᐅᖅ 

ᖃᓄᐃᑦᑕᐃᓕᒪᓂᕐᒧᑦ ᐊᑐᖅᑕᐅᖃᑦᑕᕐᒥᖕᒪᑕ 

ᑖᒃᑯᑎᒎᓇᖅ ᑕᕝᕙ ᐃᑲᔪᕐᓂᖏᓐᓄᑦ ᓄᓇᕗᒻᒥᐅᓄᑦ 

ᐊᑑᑎᖃᖃᑦᑕᖦᖤᖅᐳᑦ. ᑲᑎᒪᔭᕆᐊᖃᕈᑎᒡᓗ 

ᑲᑎᒪᓲᖑᓪᓗᑎᒃ, ᑲᑎᒪᑎᑦᑎᔭᕆᐊᖃᕌᖓᒥᒃ 

ᑲᑎᒪᖃᑎᖃᓲᖑᓪᓗᑎᒃ. ᐊᔾᔨᒌᖏᑦᑐᕈᓘᔭᖅᑐᓂᒃ 

ᐊᑐᖅᑎᑦᑎᓲᖑᒐᓗᐊᑦ ᑕᒪᒃᑯᐊ ᐊᑲᐅᖏᓕᐅᕈᑏᑦ 

ᐃᒻᒪᖄ ᐱᓕᕆᐊᖑᓗᑎᒡᓘᓐᓃᑦ ᐅᕝᕙᓘᓐᓃᑦ 

ᐅᓚᕕᓴᖅᑕᐅᖔᕐᓗᑎᒃ ᐊᓯᖏᓐᓄᑦ. ᑕᐃᒪᓐᓇ 

ᐊᑐᖅᑕᐅᖃᑦᑕᖅᑐᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐱᓕᕆᔾᔪᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᑎᕐᕕᒋᓚᐅᑲᒍᒪᒐᒃᑯ ᓴᓂᓕᓐᓃᑦᑑᑉ 

ᐊᐱᖅᑯᑎᒋᖅᑲᐅᔭᖓ ᐃᖃᓗᐃᑦ-ᓯᓈᓄᑦ 

ᑭᒡᒐᖅᑐᐃᔫᑉ. ᐃᓛᒡᓕ ᓇᓗᓕᖅᓯᒪᓂᖅᓴᐅᓕᖅᑐᖅ 

ᐅᐊᑦᑎᐊᕉᖅᑲᐅᔪᒥᓂᑦ.  

 

ᑕᖅᓯᖅᓯᒪᔪᖅ 3 ᐊᕐᕌᒍᒧᑦ 22/23ᒥ 

“ᐃᑲᔪᖅᓱᕐᓗᒋᑦ ᒐᕙᒪᒃᑯᑦ ᐱᓇᓱᐊᕐᓂᕆᔭᖏᑦ 

ᐃᓄᑐᖃᐃᑦ ᐸᖅᑭᔭᐅᔾᔪᑎᒃᓴᖏᓐᓄᑦ 

ᐃᓱᒪᒃᓴᖅᓯᐅᑦᑎᐊᖅᓯᒪᔪᒃᑯᑦ 

ᐸᕐᓇᐅᑎᓕᐅᖅᑕᐅᓇᓱᒍᑎᒃᓴᖏᓐᓄᑦ.” 

ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓᖃᐃ 

ᐃᓕᖅᑯᓯᓕᕆᔨᒃᑯᑦ ᐱᖃᑕᐅᑎᓪᓗᒋᑦ ᑖᔅᓱᒧᖓ 

ᖃᓄᖅ ᐃᑲᔪᕐᓂᖃᕐᓂᐊᕐᒪᑦ 

ᐃᓱᒪᒃᓴᖅᓯᐅᑦᑎᐊᖅᓯᒪᔪᒃᑯᑦ 

ᐸᕐᓇᐅᑎᓕᐅᖅᐸᓪᓕᐊᓂᐅᓂᐊᖅᑐᒧᑦ.  
 

ᐅᐊᑦᑎᐊᖅ ᒥᓂᔅᑕ ᑭᐅᖅᑲᐅᖕᒪᑦ ᐅᖃᐅᓯᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᓪᓗ ᐃᓕᓴᐃᓂᕐᒥᒃ 

ᐃᖅᑲᓇᐃᔭᖅᑎᓂᒃ. ᐃᓄᑐᖃᕐᓄᑐᐊᖅ 

ᐸᖅᑭᔭᐅᖏᓐᓇᕆᐊᖃᖅᑐᓄᑦ ᐱᖅᑰᔨᖕᒪᑦ ᐅᕝᕙ 

ᓇᒥᓕᒫᖅ ᓄᓇᕗᒥ ᐃᓄᑐᖃᖃᐅᖅᑎᓪᓗᒍ ᓱᓕ 

ᐃᒻᒥᓂᖅᓱᖅᖢᑎᒃ ᐃᓅᔪᑦ ᐸᖅᑭᔭᒐᐅᒐᑎᒃ ᐊᒻᒪᓗ 

ᓱᓕ ᐃᓚᒥᓃᑦᑐᑦ. ᐅᕙᓐᓄᓪᓕ 

ᐃᓱᒪᒃᓴᖅᓯᐅᑦᑎᐊᖅᓯᒪᔪᒥᒃ ᐸᕐᓇᐅᑎᓕᐅᕐᓂᐊᕈᑎᒃ 

ᑕᒪᒃᑯᓂᖓᓗᒃᑖᖅ ᐱᖃᓯᐅᔾᔨᓯᒪᓗᓂᐅᒐᔭᕐᒪᑦ 

ᓄᓇᕗᓕᒫᒥ. 
 

ᓇᓗᓇᐃᖅᓯᕕᐅᒃᑲᓐᓂᕈᒥᓇᐅᒍᓗᐊᖅ ᖃᓄᖅ 

ᐃᓕᖅᑯᓯᓕᕆᔨᒃᑯᑦ ᐃᑲᔫᑎᖃᕐᓂᐊᕐᒪᖔᑕ ᑖᔅᓱᒧᖓ 

ᐸᕐᓇᒃᑕᐅᕙᓪᓕᐊᓇᓱᒃᑐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᒪ’ᓇ. ᐃᖅᑲᐃᓯᔪᒪᕙᔅᓯ 

ᐃᓘᓐᓇᑦᑎᐊᓯ ᑲᑎᒪᔨᐅᔪᑦ, ᒐᕙᒪᒃᑯᓐᓂᓗ 

ᐃᖅᑲᓇᐃᔭᖅᑏᑦ, ᒥᓂᔅᑕᐃᓪᓗ 

ᖃᒥᑦᑎᖃᑦᑕᓚᐅᕆᑦᑎ ᓇᒃᓴᒐᕆᓲᑦᓯᓐᓂᒃ 

ᑐᓴᖅᓴᐅᑲᑕᖕᒪᑕ ᓂᓪᓕᖅᑕᑲᑕᖕᓂᖏᑦ. 

ᓂᐱᖃᕈᓐᓃᖅᑎᓯᒪᑦᑎᐊᒻᒪᕆᒡᓗᓯᐅᒃ ᐅᕝᕙᓘᓐᓃᑦ 

ᐃᒡᓗᕐᔪᐊᕐᒥ 

ᑲᑎᒪᕕᑦᑎᓐᓅᕈᑎᖏᑦᑎᐊᒻᒪᕆᖃᑦᑕᕐᓗᓯᐅᒃ. ᒥᓂᔅᑕ 

ᖁᐊᓴ. 
 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍ) ᓯᕗᓪᓕᖅᐹᒥᒃ ᒪᒥᐊᓪᓗᖓ 

ᑭᐅᒐᒪ ᑕᐅᑐᖔᕐᓂᖃᐅᒐᒃᑯ ᑖᓐᓇᐅᓐᓂᖅᑲᐅᖏᒻᒪᑦ 

ᑕᖅᓴᓕᒃ 3-ᒦᓐᓂᖅᑲᐅᒐᒪ.  

ᐱᓕᕆᖃᑎᖃᑦᑎᐊᖃᑦᑕᕐᓂᐊᖅᑐᒍᑦ ᒐᕙᒪᒃᑯᑦ 

ᑎᒥᖁᑎᐅᓪᓗᐊᑕᖏᓐᓂᒃ ᓇᓪᓕᐊᖕᓂᒃ 

ᐱᓕᕆᕕᐅᔪᒥᒃ ᐋᖅᑭᒃᓱᐃᖃᑎᖃᕐᓗᑕ ᐸᕐᓇᐅᑎᒥᒃ 

ᐃᓐᓇᕐᓄᑦ ᐊᑕᖐᔪᒥᒃ.  

 

ᐱᓕᕆᕕᒋᔭᕗᑦ ᐊᓯᐊᒎᕈᑎᒃᓴᓂᒃ ᕿᓂᕐᓂᐊᕆᕗᑦ 

ᓴᖅᑭᔮᕐᓂᖅᓴᐅᓕᖁᓗᒋᑦ ᐊᔾᔨᖏᑦᑐᑦ ᐃᓄᑐᖃᕐᓄᑦ 

ᑐᕌᖓᔪᑦ ᑮᓇᐅᔭᑦ ᐊᐃᑦᑑᓯᐊᒃᓴᐅᕙᒃᑐᑦ 

ᐃᑲᔫᑎᒃᓴᓪᓗ ᐱᓇᓱᐊᕐᓂᐅᔪᖅ 

ᐃᑲᔪᖅᓱᖅᑕᐅᔾᔪᑎᒋᓇᓱᒃᑲᓐᓂᖁᓪᓗᒋᑦ 

ᑲᑐᔾᔨᖃᑎᒌᖕᓂᒃᑯᑦ ᓯᕗᓪᓕᐅᔾᔭᐅᖁᔭᐅᓯᒪᔪᑦ 

ᖃᓄᐃᓕᐅᕈᑕᐅᖁᔭᐅᓯᒪᔪᑦ ᐃᓄᑐᖃᕐᓄᑦ 

ᑐᕌᖓᔪᓄᑦ.  

 

ᐱᓕᕆᕕᒋᔭᕗᑦᑕᐅᖅ ᑐᑦᑕᕐᕖᑦ ᐊᒻᒪᓗᑦᑕᐅᖅ 

ᐃᓐᓇᕐᓄᑦ ᑲᑎᒪᔩᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ 

ᐱᖃᑕᐅᓂᖃᑦᑎᐊᖁᓪᓗᒋᑦ ᐋᖅᑭᒃᓱᐃᑎᓪᓗᒋᑦ 

ᐃᓄᑐᖃᕐᓄᑦ ᐃᓐᓇᕐᓄᓪᓗ 

ᐃᓱᒪᒃᓴᖅᓯᐅᑦᑎᐊᖅᓯᒪᔪᒥᒃ 

ᐸᕐᓇᐅᑎᓕᐊᖑᕙᓪᓕᐊᔪᒥᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᑦᑕᐅᖅ ᐅᓇᑦᑕᐅᖅ 

ᐊᐱᖅᑯᑕᐅᕌᓂᒃᐸᓪᓚᐃᓯᒪᔪᖅ ᐊᓯᖏᓐᓄᑦ 

ᐱᓕᕆᕕᐅᔪᓄᑦ ᒐᕙᒪᑦᑎᓐᓂ. ᐱᓗᐊᖅᑐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᓐᓄᑦ 

ᐊᒻᒪᓗ ᒐᕙᒪᓕᕆᔨᒃᑯᓐᓄᑦ ᑕᐃᒫᑦᓴᐃᓐᓇᖅ 

ᐊᐱᖅᓱᖅᑕᐅᓂᐊᖅᐸᓪᓚᐃᓪᓗᑎᒃ. ᓱᓕ 

ᓇᓗᔭᐅᕈᔪᖅᑰᔨᖕᒪᑦ ᖃᖓᒃᑯᑦ 

ᐱᔭᕇᖅᓯᒪᓕᕋᔭᖑᐊᕐᒪᖔᑦ 

ᐃᓱᒪᒃᓴᖅᓯᐅᑦᑎᐊᖅᓯᒪᔪᒥ ᐸᕐᓇᐅᑎᓕᐊᕆᔭᐅᔪᖅ. 

ᖃᓄᐃᑦᑐᑎᒍᓪᓗ ᐅᖃᕐᕕᖃᖅᑎᑕᐅᒐᔭᕐᒪᖔᑕ 

ᑖᓐᓇ ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᑲᒪᒋᓕᕈᑦᑎᒍᑦ 

ᒐᕙᒪᓕᕆᔨᒃᑯᑦ ᐱᓕᕆᖃᑎᒋᓂᐊᖅᑕᕗᑦ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ. ᒫᓐᓇᒧᑦ ᑎᑭᖦᖢᒍ 

ᒐᕙᒪᓕᕆᔨᒃᑯᑦ ᒪᕐᕉᖕᓂᒃ ᐃᖅᑲᓇᐃᔮᑉ ᐃᓂᖏᓐᓂᒃ 

ᑖᔅᓱᒥᖓ ᐸᕐᓇᐅᑎᓕᐅᕐᓂᕐᒧᑦ 

ᑲᒪᒋᔭᖃᕐᓂᐊᕈᒫᖅᓯᒪᓪᓗᑎᒃ. ᑖᒃᑯᐊ 

ᐃᖅᑲᓇᐃᔮᖅᑏᑦ ᐃᓂᖏᑦ, ᑐᓴᕆᐊᖃᑦᑕᕐᓂᐊᖅᑐᑦ 

ᐊᒻᒪᓗ ᖃᓄᐃᑦᑐᒥᒃ ᑐᕌᒐᖃᕐᓗᓂ 

ᐅᐹᖃᕐᓂᐊᕐᒪᖔᑦ ᑐᑭᓯᓇᓱᒃᑎᐅᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅᒧᑦ (ᑐᓵᔨᑎᒍᑦ) 

ᐅᑎᓚᐅᖅᑳᕐᓇᖓ, ᑖᓐᓇ ᑐᓴᕈᒪᖅᑲᐅᖕᒥᖕᒪᑦ 

ᖃᖓᒃᑯᑦ ᖃᓄᕐᓗ ᐊᑯᓂᐅᑎᒋᔪᖅ 

ᐱᔭᕇᔭᖅᑕᐅᕙᓪᓕᐊᓂᖃᕋᔭᕐᒪᖔᑦ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᔅᓱᒧᖓ ᐸᕐᓇᐅᑎᒧᑦ, 

ᑐᑭᑖᕐᓂᐊᖅᑐᑦ ᐅᐊᑦᑎᐊᕈᒃᑲᓐᓂᖅ. ᒫᓐᓇᐅᔪᖅ 

ᐅᖃᕈᓐᓇᖏᑦᑐᖓ ᖃᖓ ᐱᔭᕇᕋᔭᕐᒪᖔᑦ ᑭᓯᐊᓂ 

ᐊᕐᕌᒍᖅ ᐃᓱᓕᓚᐅᖅᑎᓐᓇᒍ 

ᐱᔭᕇᖅᓯᒪᔪᒪᔭᕆᐊᒃᓴᖅ ᐃᓱᒪᒋᓯᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐃᖅᑲᐃᓯᒃᑲᓐᓂᕐᓗᓯ ᑕᕝᕙᓂ ᑲᑎᒪᓂᕐᒦᑦᑐᓯᒍᑦ, 

ᑐᓴᖅᓴᐅᑲᑕᒃᑐᖃᕐᒪᑦ ᖃᕋᓴᐅᔭᕋᓛᖅ ᐊᒻᒪᓘᓐᓃᑦ 

ᐅᖄᓚᐅᑎᕋᓛᖅ ᓂᓪᓕᑲᑕᖕᓂᖓ. 

ᖃᒥᑦᑎᐊᒻᒪᕆᒡᓗᓯᐅᒃ ᐊᑏ 

ᐸᒡᕕᓴᒃᑕᐅᓂᐊᖏᓐᓇᑦᑕ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ 

ᓱᖅᑯᐃᖅᓯᓐᖏᓚᖓ ᖃᓄᐃᓕᖓᓂᐊᕐᒪᖔᑕ 

ᑐᓴᕋᓱᐊᕐᓂᕆᔭᐅᓂᐊᖅᑐᑦ 

ᐃᓚᐅᕕᖃᖅᑎᑦᑎᓂᐅᓂᐊᖅᑐᕐᓗ ᑖᔅᓱᒧᖓ 

ᐸᕐᓇᐅᑎᓕᐊᕆᔭᐅᓇᓱᖕᓂᐊᖅᑐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᒃᑯᐊᒃ ᒪᕐᕉᒃ ᐃᖅᑲᓇᐃᔮᒃ 

ᒐᕙᒪᓕᕆᔨᒃᑯᓐᓃᑦᑑᒃ ᐃᓐᓄᒃᓯᒪᓕᑐᐊᖅᐸᑎᒃ 

ᓇᓗᓇᐃᖅᓯᒪᓕᕋᔭᖅᑐᖅ ᖃᓄᓪᓚᕆᒃ 

ᐱᓂᐊᕐᒪᖔᑕ. ᑭᓯᐊᓂ ᐅᖃᖅᓯᒪᔪᒍᑦ ᐃᓄᑐᖃᕐᓄᑦ 

ᑲᑎᒪᔨᕋᓛᖑᔪᑦ ᐊᒻᒪᓘᓐᓃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᓂᖓ 

ᐃᓄᑐᖃᕐᓂᒃ ᑲᒪᖃᑦᑕᖅᑐᑦ 

ᐱᓕᕆᖃᑎᖃᖃᑦᑕᖅᑐᓪᓗ. ᐱᖃᓯᐅᑎᓪᓗᒋᑦ 

ᐃᓚᒋᔭᐅᔪᑦ ᑐᓴᕐᕕᐅᓇᓱᒃᑲᔭᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᓕᕆᐊᒃᓴᓄᑦ ᓇᓗᓇᐃᔭᐅᑎ ᑲᑎᒪᔨᕋᓛᓄᑦ 

ᐋᖅᑭᒃᑕᐅᓯᒪᓕᖅᐸ? ᑐᓴᕋᓱᐊᕐᓂᐅᓂᐊᖅᑐᒧᓪᓗ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐋᒃᑲ ᓱᓕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐃᑦᑖ ᑐᓴᖅᖢᒍ. ᓯᕗᓪᓕᖅᐹᖑᑕᖃᐅᒐᔪᓲᖑᒻᒪᑦ 

ᑕᖅᑭᑦ 7-ᖑᓕᕐᒪᑕ ᐱᓕᕆᐊᖑᕙᓪᓕᐊᓕᕐᓂᖓ 

ᖃᓄᖅ ᐸᕐᓇᐅᑎᑦᓴᖅ ᐅᖃᐅᓯᐅᕈᓘᔭᖅᐸᓐᓂᖓ 

ᓯᕗᒻᒧᒐᓱᑦᑐᓂᒃ ᐱᓗᐊᖅᑐᒥᒃ 

ᐃᓐᓇᒃᑯᕕᒻᒦᑎᑕᐅᔪᓄᑦ? ᐅᖃᐅᓯᐅᖃᑦᑕᖅᓯᒪᒻᒪᑦ 

ᒪᓕᒐᓕᐅᕐᕕᒃ ᑖᓐᓇ ᐃᓱᒪᓕᐅᕈᓐᓇᔾᔮᓐᖏᒻᒪᑦ 

ᐃᓐᓇᓕᕆᓂᕐᒧᑦ ᐸᕐᓇᐅᑎᐅᔪᖅ 

ᐱᐊᓂᒃᑕᐅᓚᐅᖅᑎᓐᓇᒍ ᑐᐊᕕᕐᓇᕐᓂᖓᓂᒃ 

ᐃᓇᑦᓯᒋᐊᓪᓚᕆᒍᒪᒐᓗᐊᖅᐳᖓ. 

 

ᐊᐱᖅᑯᑎᒪ ᐊᐃᑉᐹᓄᑦ ᑭᓱᑦ ᑐᕌᒐᕆᔭᐅᕙ 

ᓴᖅᑭᑐᑦᓴᐅᑕᐅᔪᑦ ᕿᒥᕐᕈᔭᐅᓂᖃᖅᑎᓪᓗᒍ 

ᐃᓐᓇᕐᓄᑦ ᖃᓄᖅᑑᕈᑎᑦᓴᐅᒻᒥᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. (ᑐᓵᔨᑎᒍᑦ) ᐸᕐᓇᐅᑎᖃᕋᓗᐊᖅᖢᓂ 

ᐱᑐᖃᐅᓕᖅᖢᓂ ᕿᒥᕐᕈᒋᐊᖃᓛᕐᒥᔪᑦ ᑖᑦᓱᒪᓐᖓᖅ 

ᐱᑐᖃᕐᒥᒃ ᐋᖅᑭᑦᑕᐅᓚᐅᖅᓯᒪᓂᑰᔪᒥᒃ 

ᐃᓕᖅᑯᓯᓕᕆᔨᒃᑯᓐᓂ ᐃᓐᓇᕐᓄᑦ ᐃᓅᓱᑦᑐᓪᓗ 

ᐋᓐᓂᐊᖅᑐᓕᕆᔨᒃᑯᓐᓄᓪᓗ. ᑖᒃᑯᐊ ᒪᕐᕉᒃ ᐸᕐᓇᐅᑏᒃ 

ᕿᒥᕐᕈᔭᐅᔭᕆᐊᖃᕐᓂᐊᖅᑑᒃ 

ᓇᓗᓇᐃᖅᓯᒍᑕᐅᒐᔭᕐᓗᑎᒃ 

ᑐᕌᒐᕆᔭᐅᒐᔭᓐᖑᐊᖅᑐᓂᒃ ᑕᒪᒃᑯᓇᓐᖓᑦ. 

ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᓴᖅᑭᒍᒥᓇᖅᑐᑦ ᑐᕌᒐᑦ ᖃᓄᕐᓗ ᑖᒃᑯᐊ 

ᐋᖅᑭᑦᑕᐅᓂᐊᕐᒪᖔᑕ ᑐᕌᒐᑦᓴᑦ ᖃᓄᕐᓗ 

ᐆᑦᑑᑎᒋᔭᐅᔪᓐᓇᖅᑐᑦ ᖃᓄᖅ 

ᐱᕙᓪᓕᐊᑎᒋᓂᖏᓐᓄᑦ. ᐃᒻᒪᖄ ᒥᓂᔅᑕ 

ᐅᓂᒃᑳᕌᕐᔪᒍᓐᓇᖅᐸ ᑭᓱ ᖃᐅᔨᒪᔾᔪᑎᑦᓴᐅᔪᓐᓇᖅᑐᑦ 

ᓇᒦᓕᕐᒪᖔᑦ ᒫᓐᓇ ᐊᒻᒪᓗ ᑭᓱ ᑕᑯᒐᔭᓐᖑᐊᖅᑕᕗᑦ 

ᓴᖅᑭᒐᔭᓐᖑᐊᖅᑐᑦ ᐸᕐᓇᐅᑎᒥᒃ ᑕᒪᒃᑯᐊ 

ᖃᓄᖅᑑᕈᑎᑦᓴᐃᑦ ᒪᓕᑦᑐᒋᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᖓᓕᕐᒪ ᑭᐅᔪᓐᓇᖅᐸᒍ, 

ᑭᐅᖁᒐᓗᐊᖅᖢᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐃᐅᔅ. 

 

ᕼᐃᐅᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᑦᑎᐊᕈᓐᓇᕈᒪ, 

ᒫᓐᓇ ᑖᓐᓇ ᐃᖅᑲᓇᐃᔮᒃ ᒪᕐᕉᒃ ᑕᐃᒃᑯᐊᒃ 

ᐱᓕᕆᓪᓚᕆᖕᓂᐊᖅᑑᒃ ᑖᒃᑯᓂᖓ ᐊᑐᐊᒐᕐᓂᒃ 

ᑐᕌᒐᕆᔭᐅᓂᐊᖅᑐᒥᒃ ᑲᑎᒪᔾᔪᑕᐅᑦᑎᐊᕆᐊᖃᕐᒪᑦ, 

ᖃᓄᖅᑑᕈᑕᐅᑦᑎᐊᕆᐊᖃᕐᒪᑦ 

ᑲᑐᔾᔨᖃᑎᒌᒍᑕᐅᔭᕆᐊᖃᖅᖢᓂᓗ. 

ᐋᖅᑭᑦᑎᐊᖅᓯᒪᔪᒥᒃ ᓴᓇᔪᒪᒐᑦᑕ ᐅᕙᒍᑐᐊᑯᓗᒃ 

ᒐᕙᒪᐅᓗᑕ 

ᐋᖅᑭᒃᓯᔪᓐᓇᓐᖏᓐᓇᑦᑕ. ᐃᓅᖃᑎᕗᑦ ᑕᐃᒃᑯᐊᓗ 

ᐊᒃᑐᐊᓯᒪᔪᑦ ᐸᖅᑭᔭᐅᔪᓂᒃ ᓴᐃᐹᕿᕕᒋᔭᐅᔪᓂᒃ 

ᐃᓐᓇᕐᓄᑦ, ᑕᐃᒃᑯᐊ ᐃᓚᒋᔭᐅᔪᑦ 

ᐅᖃᓪᓚᖃᑎᒋᔭᐅᔭᕆᐊᖃᖅᖢᑎᒡᓗ.  

 

ᑕᒪᒃᑯᐊ ᐸᕐᓇᐅᑏᑦ ᓄᓇᓕᖕᓄᑦ 

ᖃᓄᖅᑑᕈᑎᒋᓂᐊᖅᑕᕗᑦ ᑕᐃᑰᓇ 

ᐃᖅᑲᓇᐃᔭᖅᑎᑖᕈᑎᒃ ᒐᕙᒪᒃᑯᑦ ᒐᕙᒪᓕᕆᔨᒃᑯᑎᒍᑦ 

ᑕᒪᒃᑯᐊ ᕿᒥᕐᕈᔭᐅᑦᑎᐊᓕᕐᓂᐊᖅᑐᑦ 

ᖃᓄᐃᓕᖓᓂᐊᕐᒪᖔᑦ. ᒫᓐᓇᓕ ᑕᑎᑎᒋᔭᐅᔪᒍᑦ 

ᐃᓕᖅᑯᓯᓕᕆᔨᐅᔪᑎᒍᑦ ᑕᑎᑎᒋᔭᐅᓂᖅᐳᑦ ᐊᑐᕐᓗ 

ᑐᑦᑕᕐᕕᒃᑯᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔨᑎᒍᑦ, ᑕᐃᑯᓐᖓᐅᑎᒐᔭᖅᑕᕗᑦ 

ᐋᖅᑭᒃᓱᖅᑕᐅᕙᓪᓕᐊᓕᖅᑐᑦ 

ᖃᓄᖅᑑᕈᑕᐅᑦᑎᐊᒃᑲᓐᓂᕈᓐᓇᕐᒪᖔᑕ ᐃᓄᐃᑦ 

ᑕᐅᑐᒃᑕᖓᒍᑦ, ᐱᓂᐊᕐᓂᖓᒍᑦ. ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᖅᐸ ᐅᕙᒍᑦ ᑕᒪᓐᓇ 

ᐃᑲᔫᑎᒋᔪᓐᓇᖅᑕᕗᑦ ᐃᓕᖅᑯᓯᓕᕆᔨᒃᑰᓪᓗᑕ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓕ 

ᐊᖏᔪᒃᑳᓐᓂᒻᒪᕆᐊᓗᖕᒥᒃ ᐱᖃᕐᒥᖕᒪᑕ ᑎᒍᒥᐊᕐᒪᑕ 

ᑖᔅᓱᒥᖓ ᒐᕙᒪᓕᕆᔨᒃᑯᓪᓗ, ᒐᕙᒪᓕᕆᔨᒃᑯᓪᓗ 

ᐱᕕᔾᔪᐊᖃᕆᓪᓗᑎᑦ ᐃᓪᓗᕐᔪᐊᓕᐅᕐᓂᕐᒥᒃ. 

ᐅᕙᒍᓪᓕ ᑕᕝᕘᓇ ᐃᑲᔪᒃᑲᓐᓂᕈᓐᓇᖅᑐᒍᑦ 

ᑐᑦᑕᕐᕕᒃᑯᑦᑎᒍᓪᓘᓐᓃᑦ, ᐃᓄᐃᑦ ᖃᐅᔨᒪᑐᖃᖏᑦ 

ᑲᑎᒪᔩᑦ ᒪᓕᑦᑎᐊᓕᕋᓗᐊᖅᑖ ᐃᓐᓇᐃᑦ 

ᐱᔪᒪᔭᖏᓐᓂᒃ, ᐱᓂᐊᕐᓂᖏᓐᓂᒃ, 

ᐱᔨᑦᑎᕋᖅᑕᐅᑦᑎᐊᕈᓐᓇᖅᐸᑦ ᑕᕝᕘᓇ 

ᐃᑲᔪᕈᓐᓇᖅᐳᒍᑦ ᑕᕝᕙ ᑭᐅᑦᑎᐊᕈᒪ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᐃᓕᓴᕆᓪᓗᒍ ᐋᓐᓂᐊᖅᑐᓕᕆᔨᒃᑯᑦ ᐊᖏᓛᒥᑦ 

ᐃᓐᓇᓕᕆᓂᕐᒥᒃ ᐱᓕᕆᐊᖃᕐᒪᑕ ᑭᓯᐊᓂ 

ᐅᖃᐅᓯᖃᖅᑎᓪᓗᖏᑦ ᐃᓐᓇᕐᓄᑦ ᐊᑕᖐᔪᒥᑦ 

ᐸᕐᓇᐅᑎᓕᐅᓂᕋᐃᖅᑎᓪᓗᓯ ᐃᓐᓇᓕᕆᓂᕐᒥᒃ 

ᑖᓐᓇᓗ ᐸᕐᓇᐅᑎ ᐱᒻᒪᕆᐅᔪᓐᓇᖅᖢᓂ ᑕᒪᒃᑯᐊ 

ᐱᓕᕆᐊᑦᓴᐃᑦ ᐱᔨᑦᑎᕋᐅᑏᓪᓗ 

ᒪᓕᑦᓯᐊᕋᓗᐊᕐᒪᖔᑕ ᑭᓐᖑᖅᑕᐅᔪᓂᒃ. 

ᑕᐅᑐᑦᑕᓯᓐᓄᑦ ᑭᓱᑦ ᓴᖅᑭᒍᒥᓇᕐᓂᐊᕐᒪᖔᑕ.  

 

ᐊᐱᖅᑯᑎᒋᓕᕐᓚᒍᖃᐃ ᒥᓂᔅᑕ ᐅᖃᖅᑲᐅᖕᒪᑦ 

ᐱᑐᖃᐅᔪᒥᒃ ᐸᓇᐅᑕᐅᓯᒪᔪᒥᓂᕐᒥᒃ. ᑭᓱᑦ 

ᐊᑯᓐᓂᖏᓐᓂᒃ ᓇᓗᓇᐃᔭᖅᑕᐅᓯᒪᕙᑦ 

ᐱᔨᑦᑎᕋᐅᑎᓄᑦ ᑐᕌᖓᔪᓂᒃ 

ᐅᖃᐅᓯᐅᕙᓪᓕᐊᒍᒫᖅᑐᓂᒃ ᐅᖃᖃᑎᒌᑉᐸᓪᓕᐊᑎᐅᒃ 

ᒐᕙᒪᒃᑯᑦ ᐅᖃᐅᑕᐅᓕᖅᐸᑕ ᐱᔨᑦᑎᕋᐅᑦ 

ᐋᖅᑭᒋᐊᖅᑕᐅᒍᓐᓇᕐᓂᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

ᑐᕋᒐᒋᔭᐅᔪᑦ ᕿᒥᕐᕈᐊᖅᑕᐅᑦᑎᐊᒃᑲᓐᓂᓚᐅᕐᓗᑎᒃ 

ᑭᓯᐊᓂ ᑐᑭᓯᓇᖅᓯᒐᔭᕐᒪᑦ ᑭᓱᑦ 

ᕿᒪᑦᑎᓯᒪᓗᐊᕐᒪᖔᖅ, ᑭᓱᑦ 

ᑲᒪᒋᔭᐅᓐᖏᓗᐊᕐᒪᖔᑦ, ᑕᐃᒃᑯᓇᓐᖓᑦ 

ᐋᖅᑭᒃᓱᐃᔨᐅᓂᐊᖅᑐᓂᒃ ᐃᓛᒃ 

ᑎᑎᕋᖅᑎᐅᓂᐊᖅᑐᓂᒃ, ᑎᑎᕋᖅᐸᓪᓕᐊᓂᐊᖅᑐᓂᒃ. 

ᕿᒥᕐᕈᐊᖅᑕᐅᑦᑎᐊᒃᑲᓐᓂᓚᐅᕐᓗᑎᒃ 

ᓇᓗᓇᕈᓐᓃᑦᑎᐊᕐᓂᐊᖅᑐᖅ. ᑭᓱᒃᑲᓐᓃᑦ 

ᐊᖅᑭᒋᐊᕆᐊᖃᕐᒪᖔᖏᓐᓂᒃ ᐊᒻᒪ ᐅᕝᕙᓘᓐᓃᑦ 

ᑭᓱᑦ ᓴᖅᑭᑦᑕᕆᐊᖃᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓐᓇᑐᖃᐃᑦ ᑲᑎᒪᔨᕋᓛᖏᑦ ᐃᓕᖅᑯᓯᓕᕆᔨᒃᑯᓐᓄᑦ 

ᐱᖃᑕᐅᒋᐅᖃᑦᑕᖅᑐᐃᑦ ᑕᐃᒃᑯᐊ ᐊᑯᓂᑲᓪᓚᒃ 

ᐊᐅᓚᓕᕐᖓᑕ. ᖃᓄᐃᑦᑐᓂᒃ 

ᐃᓱᒫᓘᑎᖃᕐᓂᕋᖃᑦᑕᖅᓯᒪᕙᑦ ᐃᓐᓇᑐᖃᓕᕆᓂᕐᒥᒃ, 

ᐃᓐᓇᑐᖃᐃᑦ ᐃᑲᔪᖅᑕᐅᓂᖏᓐᓂ ᐱᔾᔪᑎᖃᖅᑐᓂ. 

ᓇᓗᓇᐃᖅᓯᖅᑕᐅᑦᑕᐅᑎᒋᑉᐸᑕ ᐱᐅᒐᔭᖅᑐᖅ. 

ᑭᓱᓂᒃ ᐅᖃᐅᓯᖃᓛᕐᒪᖔᑦᑕ ᑭᓱᓂᒃ 

ᐱᔭᕇᕐᕕᔅᓴᖃᕐᓂᐊᖅᑑᔮᒻᒪᖔᑦᑕ? ᐊᒻᒪᓗ 

ᖃᐅᔨᓴᕋᔅᓴᐅᒐᔭᖅᑐᓂᒃ ᐱᓕᕆᐊᖑᑦᑎᐊᓂᕐᒪᖔᑕ. 

ᑎᒍᔭᕐᓂᖅᑐᐃᑦ ᐅᖃᐅᓯᕆᖅᑳᕐᓗᒋᑦ ᑕᐃᒃᑯᐊ 

ᐱᔭᕆᐊᑭᑦᑐᑦ. ᖁᔭᓐᓇᒥᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᐃᒃᑯᓇᓂ ᑕᒪᒃᑯᐊ ᑲᑎᒪᔨᐅᔪᐃᑦ 

ᓄᓇᓕᖕᓂᒃ ᑲᑦᑐᖅᓯᒪᔫᒐᓗᐊᑦ ᑭᓯᐊᓂ ᑕᐃᒃᑯᓇᓂ 

ᐅᖃᐅᓯᕆᓵᖅᑕᖓᓂᒃ ᐊᑐᐊᒐᓕᐊᖑᓐᖏᑦᑐᑦ. 

ᐃᓚᖏᑦ ᐅᖃᖅᓯᒪᒐᓛᖃᑦᑕᓚᐅᖅᓯᒪᖕᒪᑕ ᓲᕐᓗ 

ᑕᒪᒃᑯᐊ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᑦᑐᑦ 

ᑮᓇᐅᔭᑎᒍᓪᓗ ᐊᖅᓵᖅᑕᐅᓗᐊᖃᑦᑕᖅᑐᐃᑦ 

ᐸᐃᕆᔨᕆᔭᐅᖃᑦᑕᕐᓂᕐᒥᖕᓂᒃ ᑕᒪᒃᑯᓂᖓ 

ᐅᖃᖃᑦᑕᓚᐅᖅᓯᒪᔪᑦ ᑕᒪᒃᑯᐊ ᑕᒡᕙ 

ᕿᒥᕐᕈᐊᖅᑕᐅᒃᑲᓐᓂᓚᐅᕐᓗᑎᒃ ᐃᒻᒪᖃ 

ᐋᖅᑭᒋᐊᖅᑕᐅᒃᑲᓐᓂᕐᓗᑎᒃ 

ᑎᑎᕋᖅᑕᐅᔪᒥᓇᖅᑐᒃᓴᐅᖅᑰᔨᒋᔭᒃᑲᓕ 

ᐃᓱᒫᓘᑎᒋᔭᖕᒥᓂᒃ ᐅᖃᖃᑦᑕᖅᓯᒪᖕᒥᖕᒪᑕ 

ᐊᒻᒪᑦᑕᐅᖅ ᐋᓐᓂᐊᕕᓕᐊᖅᑕᕐᓂᕐᒧᑦ 

ᑲᒪᒋᔭᐅᑦᑎᐊᕐᓂᕐᒥᒃ ᑕᒪᒃᑯᓂᖓᕈᔪᒃ 

ᐅᖃᐅᓯᖃᖃᑦᑕᖅᓯᒪᓚᐅᖅᑐᑦ ᐃᓐᓇᐃᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

  

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᓄᖑᒻᒪᑕ. 

ᐃᓕᖅᑯᓯᓕᕆᔨᒃᑯᑦ ᐊᐅᓚᑦᑎᕕᖓ. 

ᐊᐅᓚᔾᔪᑎᖏᓐᓅᖓᔪᑦ ᓂᕈᐊᕈᑕᐅᒋᐊᓕᒃ 

$5,375,000 (ᑐᓵᔨᑎᒍᑦ) ᐊᖏᖅᑭᓯᐅᒃ?.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): F-5-ᒨᕆᔅᓯ 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ, 

ᒪᑉᐱᖅᓯᐊᕆᑲᐃᓐᓇᕐᓚᒍ. ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᐊᐅᓚᒍᑎᔅᓴᖏᑦ ᓂᕈᐊᖅᑕᐅᒋᐊᓖᑦ 

ᐊᐅᓚᒍᑎᔅᓴᖏᑦ, $7,608,000 ᐊᑭᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᓯᐅ F-6 

ᑐᑭᓯᑖᖅᑎᑦᑎᔩᑦ ᑐᑭᓕᐅᕆᔩᑦ, 

ᒪᖅᐱᖅᓯᐊᕆᑲᐃᓐᓇᕐᒥᓗᓯ. ᒥᔅᑕ ᒪᓕᑭ. 

 

ᒪᓕᑭ: ᐸᕐᓇᐅᑎᖏᓐᓂᒃ ᒪᒃᐱᒐᖅ [86]-ᒥ 2021-

23 ᐅᑭᐅᖏᓐᓂᒃ, (ᑐᓵᔨᑎᒍᑦ) 

“ᐱᓕᕆᖃᑎᖃᕐᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ 

ᑕᐃᒎᓯᓕᐅᖅᑎᒃᑯᓐᓂᒃ ᓇᓗᓇᐃᖅᓯᓗᑎᒃ ᓇᐅᒃᑯᑦ 

ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᑕ 

ᑲᑐᔾᔨᖃᑎᒌᕝᕕᐅᒍᓐᓇᖅᑐᓂᓪᓗ ᐊᒻᒪ 

ᑐᑭᒧᐊᑦᑎᑕᐅᓂᖏᓐᓄᑦ ᓄᑖᑦ ᑕᐃᒎᓰᑦ ᐊᒻᒪ 

ᐊᔾᔨᒌᓪᓕᑎᑦᑎᕙᓪᓕᐊᓂᕐᒧᑦ.” ᖃᓄᐃᑐᐃᑦ ᓄᑖᓂᒃ 

ᐱᓕᕆᐊᖃᕐᓂᐊᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᑲᑎᒪᔨᐅᖃᑎᕗᑦ 

ᐊᐱᕆᖕᒪᑦ. ᑖᒃᑯᐊ, ᑖᒃᑯᐊ ᐅᖃᐅᓯᕐᓂᒃ 

ᑐᑭᓕᐅᕆᔩᑦ ᐱᓕᕆᖃᑎᖃᖃᑦᑕᕐᒪᑕ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ ᐊᒻᒪᓗ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂ ᑖᒃᑯᓂᖓ ᑕᕝᕙ ᐃᑲᔪᖅᖢᑎᒡᓗ 

ᐃᑲᔪᖅᑎᒋᒃᖢᑎᒃ ᐱᓕᕆᖃᑎᖃᑦᑕᖅᐳᑦ ᐊᒻᒪ 

ᐱᓕᕆᐊᕆᔭᒥᓂᒃ ᑕᒪᒃᑯᓄᖓ ᓲᕐᓗ 

ᑕᐃᒎᓯᓕᐅᕐᓂᕐᒧᑦ ᐊᓯᖏᓐᓄᓪᓗ 

ᐱᓕᕆᖃᑎᒌᑦᑎᐊᑲᓐᓂᕈᒪᓐᓂᕐᒥᒃ 

ᐃᓱᒪᒋᔭᖃᕋᓗᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᑭᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪ 

ᐱᓕᕆᔪᖃᖃᑦᑕᖅᓯᒪᒻᒪᑦ ᐅᖃᐅᓯᕐᒥᒃ 

ᖃᐅᔨᒪᔨᑕᐅᔪᓄᑦ ᐊᕐᕌᒍᒥᒃ ᐊᓂᒍᕋᑖᖅᑐᓂᒃ 

ᓄᑖᓂᒃ ᐃᓄᑦᑎᑐᑦ ᑎᑎᕋᐅᓯᕐᓂᒃ ᓴᖅᑭᑦᓯᓪᓗᑎᒃ 

ᓇᑦᑎᓕᒻᒥᐅᑦ ᑎᑎᕋᐅᓯᖏᓐᓂᒃ 

ᐊᖑᒻᒪᑎᑦᑎᒋᐊᖅᑐᑎᒃ. 

ᖃᓄᕐᓕ ᐱᓕᕆᕕᓯ ᐱᖃᑕᐅᓂᖃᖅᓯᒪᕙᑦ 

ᑖᔅᓱᒧᖓ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ ᑖᔅᓱᒥᖓ ᐊᐱᕆᒐᕕᑦ. 

ᑖᒃᑯᐊ ᑕᐃᓵᖅᑕᑎᑦ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᓐᓂᒃ ᑮᓇᐅᔭᖅᑎᒍᑦ ᐃᑲᔪᖅᖢᑎᒃ 

ᐱᓕᕆᔾᔪᑕᐅᓂᐊᖅᑐᓂᒃ 

ᑮᓇᐅᔭᖃᖅᑎᑦᑎᖃᑦᑕᖅᓯᒪᕗᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ. 

ᖁᔭᓐᓇᒦᒡᓗ ᒥᓂᔅᑕ ᓇᓗᓇᐃᕈᓐᓇᕋᒥ. ᑖᓐᓇ 

ᐃᓄᒃᑎᑑᖅᑐᓗᑦᑖᓄᑦ ᐅᕝᕙᓘᕝᕙ 

ᓇᑦᑎᓕᖕᒥᐅᖏᓐᓇᕐᓄᑦ ᑐᕌᖓᕙ ᐃᑲᔫᑎ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ ᐊᐱᕆᔪᖅ. ᑖᓇ ᑮᓇᐅᔭᖅ 

ᑐᒃᓯᕋᖅᑕᐅᔪᓐᓇᖃᑦᑕᕐᒪᑦ ᓄᓇᕗᒻᒥᐅᓕᒫᓄᑦ 

ᑭᓇᑐᐃᓐᓇᑦᑎᐊᕐᒧ. ᖃᓄᖅ, ᐃᒃᑯᓄᖓᑐᐊᖅ 

ᐃᑲᔪᕐᓂᐊᖅᐳᕉᖅᑎᖅᑕᐅᓯᒪᓐᖏᑦᑐᖅ ᑭᓇᑐᐃᓐᓇᖅ 

ᑐᒃᓯᕋᖅᑐᖅ ᐅᖃᐅᓯᕐᓂᒃ ᐱᓕᕆᐊᖃᕈᒪᑐᐊᕈᓂ 

ᑐᒃᓯᕋᖃᑦᑕᕈᓐᓇᖅᐳᖅ, ᐃᓕᖅᑯᓯᓕᕆᔨᒃᑯᓐᓄᑦ 

ᑮᓇᐅᔭᓂᒃ ᐱᓕᕆᔾᔪᑎᒃᓴᒥᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᒥᓂᔅᑕ. 

ᐊᒻᒪᓗ ᓱᓕ ᑕᕝᕙᓂ ᐸᕐᓇᐅᑎ 2022-26-ᒦᑦᑐᖅ 

ᒪᒃᐱᒐᖅ 86 ᑐᐊᕕᐊᕆᔭᖏᓐᓂᒃ, “ᑐᓵᔩᓐᓇᐃᑦ 

ᒪᓕᒐᖁᑎᖏᑦ ᐋᑭᖅᒋᐊᖅᑕᐅᓇᓱᖕᒪᑕ 

ᐋᖅᑭᑦᑕᐅᑦᑎᐊᕋᓱᖕᒪᑕ ᓈᒻᒪᖕᓂᖅᓴᐅᔪᒥᒃ ᐃᓛᒃ 

ᓈᒻᒪᓂᖅᓴᐅᔪᒧᑦ ᐋᖅᑭᑦᑕᐅᓇᓱᖕᒪᑦ.” ᖃᓄᑭᐊᖅ 

ᐊᓯᔾᔨᕆᐊᖅᑕᐅᓯᒪᕙ ᒪᓕᒐᕋᓛᖑᔪᖅ ᐊᑐᐊᒐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᔾᔪᑎᒋᔭᐃᑦ. ᑖᓐᓇ 

ᒐᕙᒪᒃᑯᐃᑦ ᒪᓕᒐᖏᓐᓂᒃ ᐊᑐᐊᒐᖏᓐᓂᒃ ᐱᓯᒪᖕᒪᑦ 

ᐋᖅᑭᒃᓱᖅᑕᐅᕙᓪᓕᐊᔪᖅ. ᑕᒪᒃᑯᓇᓐᖓᑦ ᑐᓵᔨᓂᒃ 

ᐅᕝᕙᓗ ᑐᑭᓕᐅᕆᔨᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ, 

ᑕᒪᒃᑯᐊ ᐊᔾᔨᒌᒡᔫᒥᔪᒥᒃ ᐊᑐᖃᑦᑕᖁᔭᐅᒧᑦ. ᑖᓐᓇ 

ᐊᑐᐊᒐᖅ ᐋᖅᑭᒃᓱᖅᑕᐅᕙᓪᓕᐊᑐᐃᓐᓇᖅᑐᖅ 

ᓈᒻᒪᒃᓯᑎᑕᐅᒋᐊᒃᑲᓐᓂᕋᓱᒃᖢᓂ 

ᐃᓗᐊᖅᓯᑎᑕᐅᒃᑲᓐᓂᖅᖢᓂ ᑖᒃᑯᓄᖓ 

ᐱᓕᕆᔨᐅᖃᑦᑕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᕝᕙᓂ ᑐᑭᓕᐅᕆᔩᑦ ᐊᓪᓚᕝᕕᖓᓂ ᐅᐃᕖᑦ 

ᐅᖃᐅᓯᖓᑦ ᐃᓱᒪᒋᓪᓗᒍ, ᖃᑦᑎᑦ ᐃᓄᐃᑦ 

ᐃᖅᑲᓇᐃᔭᖅᑲᑦ ᐅᐃᕖᓕᕆᔨᒃᑯᓐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᑲᓂ ᐱᑕᖃᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᑐᐃᓐᓇᕐᓗᖓ ᑲᔪᖏᖅᓴᖅᑲᕋ ᒥᓂᔅᑕ 

ᑐᑭᒧᐊᑦᑎᑦᑎᖁᑎᖃᖁᓪᓗᒍ ᐅᐃᕖᒃᑯᑦ 

ᑎᒥᖁᑎᖏᓐᓂᒃ. ᐅᕙᓂ 

ᐊᓂᑲᐃᓐᓇᕈᓐᓇᖅᑲᐅᒻᒥᒐᒪ ᐱᔭᕇᖅᑎᓪᓗᒋᑦ 

ᐃᓕᓴᕕᒻᒥ 6 ᐱᖓᓲᔪᖅᑐᓂᒃ ᐱᔭᕇᖅᑲᐅᒻᒪᑕ, 

ᐅᐱᓐᓇᓪᓚᕆᖅᑲᐅᔪᑦ ᑎᓴᒪᑦ ᐃᓄᐃᑦ ᐃᓅᒻᒪᑕ 

ᓄᓇᕗᒻᒥᐅᑕᐃᑦ.  

 

ᑖᓐᓇ ᐅᐃᕖᒃᑯᑦ ᐃᓕᓴᕕᖓ 

ᐊᑐᐃᓐᓇᐅᑐᐃᓐᓇᖅᑐᓂᒃ ᐊᑐᓐᖏᓗᐊᖅᓯᒪᒐᑦᑎᒍᑦ. 

ᐊᒥᓱᕕᔾᔪᐊᕌᓗᐃᑦ ᓄᓇᕗᒻᒥ ᐃᓄᐃᑦ ᑕᐃᑯᖓ 

ᐃᓕᓴᔭᖅᑐᖃᑦᑕᕐᖓᑕ. ᐱᐅᓪᓚᕆᑦᑐᐊᓗᓐᓂᒃ 

ᐃᖅᑲᓇᐃᔮᓄᑦ ᑐᕌᖅᑎᑕᐅᒍᓐᓇᕐᖓᑕ ᑕᐃᒃᑯᐊ 

ᐱᔭᕇᖅᑐᑦ. ᑕᑯᓐᓈᖅᑕᐅᑎᒋᖃᑦᑕᕐᖓᑕ 

ᐃᖅᑲᓇᐃᔮᔅᓴᒥᓂᒃ. ᑕᒪᒃᑯᐊᓗ ᑐᑭᓕᐅᕆᔩᑦ 

ᐱᔪᒪᔭᐅᖏᓐᓇᓂᐊᖅᑐᑎᒃ ᐃᓅᓯᓕᒫᕐᒥ 

ᐃᖅᑲᓇᐃᔮᔅᓴᑦᑎᐊᕙᐅᒻᒪᑦ. ᖁᔭᓐᓇᒦᒃ ᑕᕝᕙᑐᐊᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕐᒥᒐᒪ 

ᑐᑭᓕᐅᕆᔨᒃᑯᓐᓄᑦ. ᑐᑭᓕᐅᕆᔨᖏᑦ ᑲᑎᓪᓗᒋᑦ 

ᐊᐅᓚᒍᑎᔅᓴᐃᑦ ᓂᕈᐊᖅᑕᐅᒋᐊᓖᑦ $4,689,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: F-7-ᒨᕆᔅᓯ. ᐃᑦᑕᕐᓂᓴᓕᕆᔨᒃᑯᓐᓄᑦ, 

ᐃᑦᑕᕐᓂᓴᓕᕆᓂᕐᒧᑦ. ᐅᑕᖅᑭᒐᓛᑲᐃᓐᓇᕐᓗᓯ 

ᒪᑉᐱᖅᓯᐊᕆᓗᒍ, ᐃᑦᑕᕐᓂᓴᓕᕆᔨᒃᑯᑦ. ᒥᔅᑕ ᕼᐃᒃ. 

 

ᕼᐃᒃᔅ (ᑐᓵᔨᑎᒍᑦ); ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᓯᕗᓪᓕᖅᐹᖅ 2022-23-ᒥ “ᐃᑲᔫᖅᓰᓪᓗᑎᒃ 

ᒐᕙᒪᒃᑯᑦ ᐱᓕᕆᓂᕆᔭᖏᓐᓂᒃ ᖃᕋᓴᐅᔭᒃᑯᑦ 

ᓂᐅᕕᐊᔅᓴᐅᖃᑦᑕᕐᓂᖏᓐᓂᒃ 

ᐊᒥᓱᕈᕆᐊᖅᓯᒐᓱᓪᓗᑎᒃ ᐃᓄᓐᓄᑦ 

ᓴᓇᔭᒥᓂᕈᓘᔭᐃᑦ.”  

ᕿᒥᕐᕈᐊᕐᖓᑕᒎᖅ ᖃᕋᓴᐅᔭᒃᑯᑦ 

ᓂᐅᕕᐊᔅᓴᖃᕐᓂᖅᓴᐅᓂᕐᒥᒃ ᐊᒻᒪ ᖃᕋᓴᐅᔭᒃᑯᑦ, 

ᖃᕋᓴᐅᔭᕋᓛᓄᑦ ᓂᐅᕕᖅᑎᑦᑎᖃᑦᑕᓂᕐᒥᒃ.  

 

ᖃᓄᕐᓕ ᐃᓕᖅᑯᓯᓕᕆᔨᒃᑯᑦ ᐃᑲᔪᖅᓰᒐᔭᖅᑲᑦ 

ᐱᕙᓪᓕᐊᔪᓕᕆᐅᒃᑯᓐᓂᑦ ᐃᖏᕐᕋᔪᓕᕆᔨᒃᑯᓂᓪᓗ 

ᓄᓇᕘᓖᒫᒧᑦ ᑐᕌᖓᔫᒥᓂᖅᓴᐅᔫᒥᔪᓂᒃ 

ᓴᖅᑭᖅᓯᓗᑎᒃ? ᑭᒃᑯᓕᒫᕌᓗᐃᑦ 

ᖃᕋᓴᐅᔭᓕᕆᔨᒃᑲᐅᓐᖏᒻᒪᑕ ᐊᒻᒪ 

ᓴᖅᑭᐸᓪᓕᐊᔪᓂᓪᓗ ᑕᒪᒃᑯᓂᖓ 

ᐱᔭᕆᐊᑐᔪᐊᓘᔮᖅᑐᓂᒃ ᐊᑐᕋᕐᓂᕕᐅᑎᓕᓲᖑᒻᒪᑕ 

ᐱᔭᕆᐊᑐᔪᐊᓘᔮᓚᐅᕋᓗᐊᖅᑐᑎᒃ.  

 

ᖃᓄᖅ ᐃᑲᔪᖅᓯᓂᐊᖅᑭᓯ ᐃᓕᖅᑯᓯᓕᕆᔨᒃᑰᓪᓗᓯ 

ᑕᒪᐅᓇ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴᖅ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᕕᐅᒃ. ᑖᒃᑯᐊ (ᑐᓵᔨᑎᒎᓕᖅᑐᖅ) 

ᐱᓕᕆᕕᒃ ᖃᓂᔅᓴᕐᓗᓂ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐱᓕᕆᖃᑎᖃᕐᓂᐊᖅᑐᖅ 

ᐃᖏᕐᕋᔪᓕᕆᓕᕆᔨᒃᑯᓂᓪᓗ. ᖃᐅᔨᓴᕐᓗᑕ 

ᓇᓖᕌᕋᒃᓴᐅᔪᓂᒃ ᐃᑲᔪᖅᓰᒍᑕᐅᒍᓐᓇᕋᔭᖅᑐᓂᒃ 

ᓴᖅᑭᖅᑕᐅᓂᖏᓐᓄᑦ ᖃᕋᓴᐅᔭᒃᑯᑦ ᓂᐅᕕᕐᕕᒃ 

ᓄᓇᕗᒻᒥᐅᓄᑦ. ᑕᑯᓂᐊᖅᑐᒍᑦ, ᑕᑯᒐᓱᓐᓂᐊᖅᑐᒍᑦ 

ᖃᓄᖅ ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ 

ᐃᑲᔪᖅᓰᒍᓐᓇᕐᒪᖔᑕ ᐱᒋᐊᖅᑎᑕᐅᒐᓱᑦᑐᒥᒃ. 

ᐅᖃᖃᑎᒌᒍᑎᖃᕐᓗᑕᖃᐃ, 

ᐅᖃᖃᑎᒌᖃᑦᑕᓛᖅᑐᔅᓴᐅᔪᒍᑦ ᑕᒪᓐᓇ 

ᐱᒋᐊᖅᑕᐅᓕᖅᑲᑦ ᐱᓇᓱᐊᕈᓯᕐᓂᒃ ᐊᒡᒋᖅᑐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒎᓕᖅᑐᖅ) ᑕᒡᕙᓂ 

ᐊᑎᖁᑎᖃᕈᓐᓃᕐᒥᒐᒪ. ᐋᒡᒐᓕᐊᓰᑦ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᔾᔮᖅᑲᐅᓐᖏᒃᑲᓗᐊᖅᖢᖓ ᑭᓯᐊᓂ 

ᑕᑯᓐᖑᐊᕋᓱᖕᒥᒐᒃᑯ ᐃᓕᖅᑯᓯᓕᕆᔨᒃᑯᓪᓗ 

ᐱᕙᓪᓕᐊᔪᓕᕆᔨᒃᑯᓪᓗ ᑖᓐᓇ ᓴᓇᓐᖑᐊᖅᑎ 

ᖃᕆᑕᐅᔭᓕᕆᓗᐊᕈᓐᓇᓐᖏᓪᓗᓂ ᐅᕝᕙᓘᓐᓃᑦ 

ᖃᐅᔨᒪᖏᑦᑎᐊᒻᒪᕆᒡᓗᓂ, ᖃᓄᕐᓕ ᖃᓄᖅ? 

ᐃᒪᓐᓇᖃᐃ ᐃᓱᒪᓕᐅᕋᓱᒃᑯᔅᓯᐅᖓᐊᐃᑦ ᑖᓐᓇ 

ᓴᓇᓐᖑᐊᖅᑎᐅᔪᖅ ᖃᐅᔨᒪᔪᓐᓇᖅᑐᒃᓴᐅᖕᒪᑦ 

ᐊᔾᔨᓕᐅᖅᓯᒍᓂ ᐃᒻᒪᖄ ᒐᕙᒪᒃᑯᑦ 

ᑎᑎᕋᕐᕕᖓᓄᐊᕐᓗᖓ ᓇᒃᓯᐅᑎᓗᒍ 

ᐃᓕᖅᑯᓯᓕᕆᔨᒃᑯᓐᓄᑦ, ᖃᓄᖅ 

ᑕᑯᓐᖑᐊᖅᑎᒋᐊᕈᓐᓇᖅᐱᑎᒍᑦ ᑕᕝᕘᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑕᐅᑐᓐᖑᐊᕈᒪᔭᕐᓂᒃ 

ᑐᓴᕈᒪᒐᕕᑦ. ᐃᒻᒪᖄ ᐆᒥᖓ 

ᑕᑯᓐᖑᐊᖅᑎᓐᓇᓱᒍᓐᓇᖅᐸᒋᑦ ᑮᓇᐅᔭᖅᑎᒍᑦ 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᑲᔪᓲᖑᖕᒪᑕ 

ᕼᐊᒻᓚᒃᑯᑎᒍᓪᓘᓐᓃᑦ ᐱᕙᓪᓕᐊᔪᓕᕆᔨᖏᑎᒍᑦ 

ᐃᒻᒪᖄ ᑕᐃᒃᑯᑎᒎᓇᖅ ᐊᖅᑯᑎᖃᕐᓗᑎᒃ ᑕᒪᒃᑯᐊ 

ᖃᕋᓴᐅᔭᖅᑎᒍᑦ ᓂᐅᕐᕈᑎᖃᕈᒪᓇᔭᖅᑐᕕᓃᑦ 

ᓴᓇᓐᖑᐊᒐᕐᒥᖕᓂᒃ ᑕᐃᒃᑯᓄᖓ ᑐᓂᓯᕙᒡᓗᑎᒃ 

ᓂᐅᕐᕈᑎᖃᖅᑎᑕᐅᔪᓐᓇᖅᓯᖃᑦᑕᕋᔭᖅᐳᑦ 

ᖃᕋᓴᐅᔭᖃᓐᖏᒃᑲᓗᐊᕈᑎᒃ ᑖᒃᑯᐊᓕ 

ᐱᕙᓪᓕᐊᔪᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᓐᓂ 

ᑮᓇᐅᔭᖅᑖᖅᓯᒪᓐᓂᕈᑎᒃ ᐊᖅᑯᑎᑐᐃᓐᓇᐅᓇᔭᕐᒪᑕ 

ᓴᓇᓐᖑᐊᖅᑎᓖᑦ ᑕᒪᒃᑯᓂᖓ 

ᐃᓱᒫᓘᑎᖃᕆᐊᖃᕋᔭᓐᖏᒻᒪᑦ. 

ᑕᐅᑐᓐᖑᐊᓕᖅᑎᑕᒃᓴᕆᕙᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐅᑐᓐᖑᐅᕐᓂᐊᓕᑐᐃᓐᓇᕐᓂᕋ ᑕᑯᕙᕋ.  

 

>>ᐃᒡᓚᖅᑐᑦ 

 

ᑕᐃᒪᓕᑭᐊᖅ ᐅᕙᓂ ᑮᓇᐅᔭᖅᑑᑎᒋᔪᒪᔭᖓᓂᒃ, 

ᐃᓛᒃ ᑮᓇᐅᔭᓕᕆᔨᒃᑯᓐᓂᓐᖔᖅᑐᒃᓴᐅᔪᖅ ᐅᕙᓂ 

ᑳᓐᑐᕌᒃᒋᖃᑦᑕᖅᑕᓯ ᐊᕐᕌᓂᐅᓚᐅᖅᑐᖅ 2021-22 

$1,102,000-ᓐᖑᖦᖤᕐᓂᖅᐳᖅ ᐊᒻᒪ ᑕᒪᑐᒪᓂ 

ᐊᕐᕌᒎᓂᐊᖅᑐᒥᒃ 2022-ᒥ 2023-ᒧᑦ 

ᖁᕝᕙᕆᐊᕌᕐᔪᒃᖢᓂ $1,126,000. ᑭᒃᑯᓐᓄᑭᐊᖅ 

ᑖᓐᓇ ᖃᓄᖅ ᐊᑐᖅᑐᒃᓴᒫᖑᖕᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᒧᐊᑦᑎᑦᑎᔨ 

ᐊᖓᔪᖅᑳᖃᕐᕕᖕᒥ ᑮᓇᐅᔭᓕᕆᔨᒃᑯᖏᑦ 

ᐅᖃᖁᒐᓗᐊᖅᐸᕋ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐱᐊᓐᔅ. 

 

ᐱᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᒃᑲᓐᓂᖁᓪᓗᒍ ᐅᓇ ᐊᐱᖅᑯᑎᒋᔭᐃᑦ 

ᑳᓐᑐᕌᒃᑦ-ᑕᐅᓯᒪᓂᕐᒧᑦ ᑐᕌᖓᔪᓇᐃᑦ? ᑖᒃᑯᐊ 

ᑮᓇᐅᔭᑦ ᐊᔾᔨᒌᓐᖏᑦᑑᑎᒋᕙᖏᑦ ᒪᕐᕉᖕᓄᑦ 

ᐃᖅᑲᓇᐃᔮᖕᓄᑦ ᑐᕌᖓᖕᒪᑦ, ᐃᓕᖅᑯᓯᓕᕆᔨᒃᑯᑦ 

ᒪᕐᕉᖕᓂᒃ ᐃᖅᑲᓇᐃᔮᖕᓂᒃ ᑐᓂᔭᐅᓚᐅᖅᓯᒪᖕᒪᑕ 

’19-20-ᒥ ᒪᑯᐊ ᒑᑎᓅᒥ ᐃᑦᑕᕐᓂᓴᐃᑦ 

ᑲᑎᖅᓱᖅᑕᐅᖁᓪᓗᒋᑦ. ᑕᐃᒃᑯᐊ ᑮᓇᐅᔭᑦ 

ᐊᖏᖅᑕᐅᖕᒪᑕ 

ᐊᖏᖅᑕᐅᓚᐅᖅᓯᒪᔪᑦ ᐃᓱᓕᑦᑕᕐᕕᖃᖅᑎᑕᐅᓪᓗᓂ 

ᐅᓪᓗᓕᖅᑕᐅᓪᓗᓂ ᐊᒻᒪᓗ ᑖᓐᓇ ᐃᓱᓕᑦᑕᕐᕕᖓ 

ᒫᑦᓯ 31, 2022-ᖑᓚᐅᖅᑐᖅ. ᑭᓯᐊᓂ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᑐᓐᓂᖅᑯᑎᖃᒃᑲᓐᓂᓚᐅᕐᒥᔪᑦ 

ᑐᒃᓯᕋᐅᑎᓂᒃ. ᑕᐃᒃᑯᐊ ᐃᖅᑲᓇᐃᔮᒃ 

ᒪᑭᑕᐃᓐᓇᖁᓪᓗᒋᒃ ᐊᒻᒪᓗ 

ᑮᓇᐅᔭᓕᖅᑕᐅᒃᑲᓐᓂᖅᖢᓂ ᑭᓯᐊᓂ ᑖᒃᑯᐊ 

ᑮᓇᐅᔭᑦ ᐊᖏᖅᑕᐅᖕᒪᑕ ᑖᒃᑯᐊ ᐃᖅᑲᓇᐃᔮᒃ ᒪᕐᕉᒃ 

ᒪᑭᒪᐃᓐᓇᖁᓪᓗᒋᑦ 2027-ᒧᑦ ᑎᑭᓪᓗᒍ ᐊᒻᒪ 

ᑕᒡᕙᓂ ᐱᓕᕆᕕᐅᑉ ᐃᓗᐊᓂᑐᐃᓐᓇᖅ 

ᐊᑭᓕᖅᓱᖅᑕᐅᓇᔭᖅᖢᓂ. ᑕᐃᒪᐃᑦᑑᓂᖓ ᑕᕝᕙ 

ᐊᓯᔾᔨᖅᓯᒪᕗᖅ. ᑖᓐᓇ ᑳᓐᑐᕌᒃᑦ ᒥᒃᓵᓅᖓᔪᖅ 

ᑕᐃᒃᑯᐊᒃ ᒪᕐᕉᒃ ᐃᖅᑲᓇᐃᔮᒃ ᐃᓄᖃᐃᓐᓇᖁᓪᓗᒋᒃ 

ᑎᑭᓪᓗᒍ ᒫᔾᔨ 31, 2022-ᒥ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ; ᑳᓐᑐᕌᒃᑦ 1920-ᒥᓂᑦ? 

ᓇᓗᓇᐃᑲᐃᓐᓇᕈᒃ. 

 

>>ᐃᒡᓚᖅᑐᑦ 

 

ᒥᔅ ᐱᐊᓐᔅ. 

 

ᐱᐊᓐᔅ (ᑐᓵᔨᑎᒍᑦ): ᒪᒥᐊᓇᖅ. ᑮᓇᐅᔭᑦ 

ᐱᒋᐊᓚᐅᖅᓯᒪᔪᑦ 2019-2020ᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

  

ᐃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᓱᒪᓵᖅᑐᖓ ᐅᐊᒃ 

ᑳᓐᑐᕌᒃᑦ-ᑯᑖᕌᓗᒃ. ᒥᔅᑕ ᖃᐃᕐᓂᖅ. 

 

>>ᐃᒡᓚᖅᑐᑦ 

  

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᐃᓕᓂᐊᕋᑖᕐᒥᒐᒪ. 

ᓄᓇᕗᖃᓚᐅᖅᓯᒪᓐᖏᒃᑲᓗᐊᖅᖢᑕ ᑕᐃᔅᓱᒪᓂ 

ᐃᒻᒪᑲᓪᓚᒃ.  

 

ᑕᐃᒪᓕ ᓄᖅᑲᕐᕕᑭᓴᐅᑎᖃᓚᐅᕐᒪᒡᒎᖅ ᒫᑦᓯ 31 

ᓄᑖᓐᖑᕆᐊᖅᖢᓯᐅᒡᓗ ᑕᕝᕗᖓ 2027-ᒧᑦ 

ᑐᑭᓯᑦᑎᐊᕋᑖᕈᒃᑭᑦ, ᖃᓄᐃᓕᐅᖃᑦᑕᕐᒪᑕ ᑕᐅᓇᓂ 

ᒑᑎᓅ? ᑯᐸᐃᒃᖑᓂᕋᖅᑰᓵᕐᒪᒍ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᐊᓕᐊᓇᐃᑦ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᑖᒃᑯᐊ ᑕᐅᓇᓂ ᐃᓂᐅᔪᑦ 

ᐱᔾᔪᑎᖃᖅᑐᑦ ᑕᒪᒃᑯᓂᖓ ᐃᑦᑕᕐᓂᓴᕐᓂᒃ. 

ᑕᑯᔭᒐᖃᕐᕕᖕᒦᑦᑐᑦ ᐃᓄᐃᑦ ᓄᓇᕗᒻᒥᐅᑦ 

ᐱᖁᑎᖏᓐᓂᒃ ᑲᒪᔨᐅᖕᒪᑕ ᐊᒻᒪ 

ᑎᑎᕋᖅᓯᕙᓪᓕᐊᖕᒪᑕ. ᑕᐃᒪᓐᓇᐃᒃᑲᓗᐊᖅᖢᓂ 

ᐊᒻᒪ ᐃᓕᓐᓂᐊᓯᓐᓈᑦ ᓯᕗᓂᒃᓴᑦᑎᓐᓄᑦ ᑕᒫᓂ 

ᑕᑯᔭᒐᖃᕐᕕᒃᑕᖃᕋᔭᓕᕐᓂᖅᐸᑦ 

ᑲᒪᔨᐅᖃᑦᑕᕈᓐᓇᓛᖅᑐᓂᒃ ᐸᕐᓇᒃᓯᕙᓪᓕᐊᓂᕐᒧᑦ 

ᑖᒃᑯᓂᖓ ᐃᑦᑕᕐᓂᓴᕐᓂᒃ ᖃᓄᖅ ᑲᒪᔭᕆᐊᖃᕐᓂᕐᒥᒃ 

ᐱᒻᒪᑐᒋᐊᖃᕐᓂᕐᒥᒃ ᐃᓕᓐᓂᐊᖅᑎᑕᐅᕙᓪᓕᐊᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᒪᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓱᒻᒪᕆᐊᓗᒃ. 

ᑕᐅᓇᓂᑐᐃᓐᓇᖅᑕᐅᖅ ᐃᖅᑲᓇᐃᔮᑦ, ᓴᓈᒃᓴᑦ ᒫᓂ 

ᐊᔪᕐᓇᖃᑦᑕᖅᑎᓪᓗᒍ. ᐊᑏᓕᑭᐊᖅ ᑕᕝᕙᓃᑎᓪᓗᖓ 

ᓱᓕ ᐃᒃᓯᕙᐅᑕᖅ, ᑕᐃᒪᓐᓇᖃᐃ ᐃᓱᒪᕗᓯ 

ᓄᓇᕗᒻᒥᓐᖔᖅᑐᒥᒃ ᑳᓐᑐᕌᒃᑦ-

ᓯᖔᖅᐸᓪᓕᐊᖃᑦᑕᓕᕐᓗᓯ ᑕᒫᓂ ᐱᑕᖃᓕᕋᔭᕐᓂᕈᓂ 

ᐃᑦᑕᕐᓂᓴᒃᑯᕕᖕᒥᒃ ᑕᕝᕙᓂ ᐸᕐᓇᐅᑎᓯᖕᓂᑦ 

ᐸᑕᖃᓐᖏᒻᒪᑦ, ᑕᐃᒪᓐᓇᖃᐃ ᐱᔪᓐᓇᕋᔭᖅᐳᓯ 

ᒪᒃᑯᒃᑐᓄᓪᓗ ᐃᓐᓇᕐᓄᑦ ᑳᓐᑐᕌᒃᑦ-ᓯᕙᓪᓗᓯ 

ᐃᓕᓐᓂᐊᖅᐸᓪᓕᐊᓗᑎᒡᓗ ᐅᖃᖅᑲᐅᒐᕕᑦ 

ᐃᓕᓐᓂᐊᖅᐸᓪᓕᐊᓪᓗᑎᒡᓗᒎᖅ, 

ᑕᐃᒪᓐᓇᐃᓕᐅᕈᓐᓇᖅᐳᖅᑲᐃ ᐅᕝᕙᓘᓐᓃᑦ 

ᐅᖃᕋᔭᕈᒪ ᑕᐃᒪᓐᓇᐃᓕᐅᖁᔨᖦᖤᕋᓗᐊᖅᐳᖓ. 

ᑕᐃᒪᓐᓇᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. ᑕᐃᒪ 

ᑕᐃᒃᑯᐊ ᑕᐅᓇᓂ ᐃᓂᖃᖅᑐᑦ 

ᐃᓕᓐᓂᐊᖅᑎᑕᐅᕙᓪᓕᐊᖦᖤᖅᐳᑦ ᐊᒻᒪ ᓱᓕᒃᑲᓐᓂᖅ 

ᑖᒃᑯᐊ ᐃᑦᑕᕐᓂᓴᓕᕆᔨᒃᑯᑦ ᑕᐅᕗᖓ 

ᕕᓂᕕᒡᒧᑦᑕᐅᖅ ᑕᑯᔭᒐᖃᕐᕕᖓᓄᑦ 

ᐃᓕᓐᓂᐊᕆᐊᖅᑐᖃᖃᑦᑕᕐᒥᖕᒪᑦ ᑕᐃᒃᑯᓂᖓ 

ᕕᓂᐱᒡᒥᐅᑕᕐᓂᒃ ᐃᓐᓕᓂᐊᖅᑎᑕᐅᒋᓪᓗᑎᒃ 

ᑕᒫᓐᖓᑦ ᓄᓇᕗᒻᒦᓐᖔᖅᑐᑦ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕆᐊᖅᑎᑕᐅᓲᖑᕗᑦ ᑕᒪᒃᑯᐊ ᓲᕐᓗ 

ᐳᓛᕐᕕᖃᖅᑐᑦ ᑐᑭᓯᒋᐊᕐᕕᖕᒥ ᐊᒻᒪ ᐃᑦᑕᕐᓂᓴᕐᓂᒃ 

ᐱᖁᑎᖃᐅᖅᑐᑦ ᑕᐅᕗᖓ 

ᐃᓕᓐᓂᐊᕆᐊᖅᑎᑕᐅᓯᓐᓈᑦ ᓂᐅᕐᕈᑎᑕᐅᓚᐅᑲᓲᖅ 

ᖃᓄᒃᑲᓐᓂᖅ ᑲᒪᑦᑎᐊᒃᑲᓐᓂᕈᓐᓇᕆᐊᒃᓴᖏᓐᓂᒃ 

ᐃᑦᑕᕐᓂᓴᕐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓐᖏᒻᒪᒍ 

ᑖᔅᓱᒪᐅᑉ ᒥᓂᔅᑕᐅᑉ. 

ᑕᐃᒪᓐᓇᐅᑎᑦᑎᔪᒪᖦᖤᕋᓗᐊᕆᕗᖓ ᑕᒫᓂ 

ᐊᒥᑦᑐᕐᒥ ᐱᒋᐊᕈᑎᖃᕐᓗᑎᒃ. ᑖᒃᑯᐊᒃ ᓄᓇᓖᒃ 

ᑭᒡᒐᖅᑐᖅᑖᒃᑲᒃ ᐃᒡᓗᓕᒡᓗ ᓴᓂᕋᔭᒡᓗ ᒪᕐᕉᖕᒪᑎᒃ, 

ᑕᐅᓇᓂᓗᒎᖅ ᒪᕐᕉᖕᓂᒃ ᐃᖅᑲᓇᐃᔭᖅᑎᖃᖅᖢᓯ. 

ᑕᐃᒪᓐᓇ ᐸᕐᓇᒍᓐᓇᖅᐱᓯ ᑕᕝᕙᓂ ᑐᑭᒧᐊᒃᑎᑦᑎᔨ 

ᑮᓇᐅᔭᓕᕆᓂᕐᒧᑦ ᐅᖃᖅᑲᐅᖕᒪᑦ ᑕᕝᕙᓂᒎᖅ 

ᐃᓕᖅᑯᓯᓕᕆᔨᑦᑕᐃᓐᓇᒃᑯᓐᓂ 

ᐃᓱᒪᒃᓴᖅᓯᐅᖅᑕᐅᒐᒥ, ᐊᖏᖅᑕᐅᒐᒥ ᑖᓐᓇ 

ᓴᖅᑭᓚᐅᕐᒪᑦ. ᑕᐃᒪᓐᓇ 

ᑕᐃᒪᓐᓇᐃᓕᐅᖁᔨᖦᖤᕋᓗᐊᕆᕗᖓ ᐊᒥᑦᑐᕐᒥᐅᓄᑦ 

ᒪᕐᕉᒃ ᐃᖅᑲᓇᐃᔭᖅᑏᓐᓂᒃ ᓴᖅᑭᑦᑎᒃᑲᓐᓂᕐᓗᓯ 

ᑕᒪᑐᒧᖓ ᐸᕐᓇᒃᕋᐸᓪᓕᐊᓗᓯ 2023-24-ᒧᑦ. 

ᐊᖏᕈᓐᓇᖅᐹᖓ ᒥᓂᔅᑕ? ᑖᓐᓇᓗ 

ᑭᖑᓪᓕᖅᐹᖑᓚᐅᑲᓕᖅᖢᓂ ᑕᕝᕙᓂ ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑐᒃᓯᕋᕋᓗᐊᕋᕕᑦ. ᐊᖏᕈᓐᓇᕋᔭᑦᑎᐊᖅᑐᒍᑦ ᑭᓯᐊᓂ 

ᑕᒪᒃᑯᐊ ᑐᕌᖓᖃᑦᑕᕐᒪᑕ ᐃᑦᑕᕐᓂᓴᖁᑎᖃᖅᑐᓄᑦ 

ᐃᒡᓗᖁᑎᖃᖅᑐᓄᑦ ᐃᑦᑕᕐᓂᓴᖃᖅᑎᓂᒃ ᐊᒻᒪ 

ᐳᓛᕐᕕᖃᖅᑐᓄᑦ. ᑕᒪᒃᑯᓂᖓ ᐱᑕᖃᓕᑐᐊᖅᐸᑕ 

ᑖᒃᑯᓂᖓ ᐃᓚᐅᖃᑦᑕᓕᕈᓐᓇᑦᑎᐊᕋᔭᖅᑐᑦ 

ᐃᓕᖅᑯᓯᓕᕆᔨᒃᑯᓐᓂ ᖃᐅᔨᒪᔭᐅᒐᔭᕐᒪᑕ 

ᐱᖁᑎᖃᕐᓂᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑦᓱᒪᑉ 

ᐃᑦᑕᕐᓂᓴᐃᑦ ᒥᒃᓵᓄᑦ ᐊᐱᖅᑯᑎᒃᓴᖃᖅᖢᖓ. 

ᑖᒃᑯᓂᖓ ᐃᓄᐃᑦ [ᐱᖁᑎᖏᓐᓂᒃ ᓇᐅᑦᑎᖅᓱᖅᑏᑦ] 

ᐃᑦᑕᕐᓂᓴᓕᕆᔨᒃᑯᓐᓂᒃ ᐱᓕᕆᖃᑎᖃᖃᑦᑕᕐᓂᐊᕋᔅᓯ 

ᐊᒻᒪ ᐃᓕᓐᓂᐊᖅᑎᑦᑎᓗᓯ ᐱᓕᕆᐊᖑᔪᓐᓇᖅᑐᓂᒃ 

ᑕᒡᕙᓂ ᐅᑭᐅᖑᔪᒥ ᐊᕐᕌᒍᒧᑦ. ᑖᓐᓇ 

ᑐᐊᕕᕆᔭᔅᓯᓐᓂᑦ. ᑖᒃᑯᐊᑭᐊᖅ ᖃᓄᑭᐊᖅ 

ᐃᓕᓐᓂᐊᕈᑎᖃᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ 

ᐊᐱᕆᖕᒪᑦ. ᑖᒃᑯᐊ ᐃᑲᔪᖅᑐᖃᑦᑕᖅᑕᕗᑦ ᐊᒻᒪ 

ᐱᓕᕆᖃᑎᕙᒃᖢᒋᑦ ᓲᕐᓗ ᐃᓄᐃᑦ 

ᐃᑦᑕᕐᓂᓴᓕᕆᔨᒃᑯᑦ ᑮᓇᐅᔭᖅᑎᒍᑦ 

ᐃᑲᔪᓲᕆᖦᖤᖅᐸᕗᑦ ᑕᒪᒃᑯᓂᖓ ᐃᓕᓐᓂᐊᖅᑐᓂᒃ 

ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᕐᓂᐊᕐᒪᑕ ᓲᕐᓗ 

ᓇᒡᕚᒃᓯᐅᖃᑕᐅᕐᓂᕐᒥᒃ, ᐃᑦᑕᕐᓂᓴᕐᓂᒃ 

ᓇᒡᕚᖅᓯᐅᖃᑕᐅᓂᕐᒥᒃ ᐊᒻᒪ ᑕᒪᒃᑯᓂᖓ 

ᑲᑎᖅᓱᖅᑕᐅᓯᒪᔪᓂᒃ ᑎᑎᕋᖅᓯᓂᕐᒥᒃ ᐊᒻᒪᓗ 

ᓄᓇᓐᖑᐊᓕᕆᓂᕐᒥᒡᓘᓐᓃᑦ. ᐊᔾᔨᒌᓐᖏᕈᓘᔭᖅᑐᓂᒃ 

ᑖᒃᑯᐊ ᐃᓕᓐᓂᐊᖅᑎᑦᑎᖃᑦᑕᕐᒪᑕ ᑮᓇᐅᔭᖅᑎᒍᑦ 

ᐃᑲᔪᖃᑦᑕᖦᖤᖅᐸᕗᑦ ᐃᓄᐃᑦ ᐱᖁᑎᖏᓐᓂᒃ 

ᓇᐅᑦᓯᑐᖅᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑭᐅᔪᓐᓇᕋᕕᑦ. ᓄᓇᓕᖕᓂᖃᐃ 

ᓇᓗᓇᐃᖅᓯᔪᓐᓇᖅᐱᑦ ᖃᔅᓯᑦ ᐊᐅᔭᐅᓂᐊᖅᑐᖅ 

ᕿᒥᕐᕈᐊᕐᕕᐅᓂᐊᕐᒪᖔᑦ ᐃᑦᑕᕐᓂᓴᓕᕆᓂᖅ ᑖᔅᓱᒪᑉ 

ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. ᑕᐃᒃᑯᐊ 

ᑭᐅᑦᑎᐊᕈᓐᓇᕐᓂᖅᓴᐅᒐᔭᖅᐳᑦ ᐃᓄᐃᑦ 

ᐱᖁᑎᖏᓐᓂᒃ ᓇᐅᑦᑎᓱᖅᑎᒃᑯᑦ 

ᑕᒪᑐᒥᖓ ᑲᒪᓂᖅᓴᐅᖕᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓂᐊᖅᑲᐅᔭᕋ ᐊᐱᖅᑯᑕᐅᕈᔪᖅᑲᐅᓪᓗᓂ 

ᐱᖃᑖ, ᐆᒥᖓ ᐊᐱᕆᑐᐃᓐᓇᓕᕐᓚᖓ ᒪᒃᐱᒐᖅ 

88-ᒦᑦᑐᖅ. (ᑐᓵᔨᑎᒎᓕᖅᑐᖅ) ᐱᓕᕆᕝᕕᓯ 

ᓯᕗᓪᓕᖅᐹᖅᓯᐅᑏᑦ 2022-26 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᒪᑉᐱᖅᑐᒐᖅ 

88 ᓯᕗᓪᓕᐅᔾᔭᐅᓯᒪᔪᑦ 2022-23-ᒥ 

“ᐃᑲᔪᖅᓱᐃᓗᑎᒃ ᑕᒪᒃᑯᐊ ᐱᑐᖃᐃᑦ 

ᑲᑎᖅᓱᖅᑕᐅᓂᖏᑦ ᐱᓪᓗᒋᑦ.” 

ᐃᖅᑲᓇᐃᔭᖃᑎᖃᕐᓗᑎᒃ? ᑕᕝᕙᐅᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᐱᓪᓚᖅᑲᐅᒐᒪ ᑕᐅᓇᓂ 

ᒑᑎᓅᒥ ᐃᑦᑕᕐᓂᓴᕐᓂᒃ ᓄᓇᕗᑦ ᐱᖁᑎᖏᓐᓂᒃ 

ᑕᑲᓇᓃᑦᑐᖃᕐᒪᑦ ᑕᐃᒃᑯᐊ ᑕᐃᒪ 

ᐃᑦᑕᕐᓂᓴᖃᕐᕕᖃᓕᕈᑦᑕ ᐅᕝᕙᓘᓐᓃᑦ 

ᑕᑯᔭᒐᖃᕐᕕᑦᑎᐊᓕᖅᐸᑦ ᑕᒫᓂ ᑕᐃᒃᑯᐊ 

ᐅᑎᖅᑎᓐᓇᓱᐊᓛᕈᒪᓪᓗᑎᒍᑦ ᑕᒪᐅᖓ ᓄᓇᕗᒻᒧᑦ 

ᐃᓱᒪᒃᓴᖅᓯᐅᕈᑎᒋᓯᒪᔭᕗᑦ 

ᐃᓱᒪᒃᓴᖅᓯᐅᕈᑎᒋᕙᓪᓕᐊᑐᐃᓐᓇᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐊᑎᖁᑎᖃᕈᓐᓃᕋᒪ. ᐃᓕᖅᑯᓯᓕᕆᔨᒃᑯᑦ 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᑦ 

ᓂᕈᐊᕈᑕᐅᓂᐊᖅᑐᑦ $5,799,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): F-8, ᐃᓐᓇᐃᑦ 

ᒪᒃᑯᒃᑐᓪᓗ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒡᕙᓂ ᒪᒃᐱᒐᖅ 

89-ᒥ ᑎᑎᕋᖅᓯᒪᔪᖃᕐᒪᑦ (ᑐᓵᔨᑎᒎᓕᖅᑐᖅ) 

“ᑕᒪᒃᑯᐊ ᑭᓐᖒᒪᔭᐅᔪᑦ, ᐃᓱᒫᓘᑎᒋᔭᐅᔪᑦ 

ᐃᓐᓇᕐᓄᑦ, ᒪᒃᑯᒃᑐᓄᓪᓗ ᓄᓇᕗᒻᒥ 

ᐱᓕᕆᐊᕆᔭᐅᓗᑎᒃ ᐊᑐᓕᖅᑎᑕᐅᓂᖏᑦᑎᒍᑦ 

ᑐᑭᒧᐊᕈᑏᑦ ᐊᐅᓚᔾᔭᐃᔾᔪᑏᑦ ᐸᕐᓇᐅᑏᑦ ᐃᓐᓇᕐᓄᑦ” 

ᐊᒻᒪᓗ ᖃᖓ ᑖᒃᑯᐊ ᓄᑖᓐᖑᕆᐊᖅᑎᑕᐅᓯᒪᔪᑦ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᒪᓕᒐᓕᐅᕐᕕᖕᒧᑦ 

ᖃᖓ ᓴᖅᑭᑕᐅᓛᖅᐳᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᕕᐅᒃ. 

ᑕᒪᑐᒪᓂ ᐊᕐᕌᒎᒥᐅᓂᐊᕐᓂᕋᕐᓗᒍ 

ᐅᖃᕈᓐᓇᓐᖏᓚᖓ ᑭᓯᐊᓂ ᐅᖃᕈᓐᓇᖅᐳᖓ 

ᒪᒃᑯᒃᑐᐃᑦ ᑲᑎᒪᔨᖏᑦ 

ᑲᑎᖃᑎᒋᔭᐅᓂᐊᓕᑕᐃᓐᓇᕐᒪᑕ 

ᑲᑎᖃᑎᒋᔭᐅᓚᐅᖅᑎᓪᓗᒋᑦ ᑕᐃᒃᑯᐊ 

ᑐᕌᒐᕆᓂᐊᖅᑕᒥᖕᓂᑦᑕᐅᖅ ᐋᖅᑭᒃᓯᓂᐊᕐᒥᖏᒪᑕ, 

ᑕᐃᒫᑦᑕᐅᖅ ᐃᓐᓇᕐᓄᑦ ᐊᑐᐊᒐᐅᓕᕋᔭᖅᑐᒥᒃ 

ᑐᕌᒐᐅᓕᕋᔭᖅᑐᒥᒃ ᓱᓕ ᑎᑎᕋᓯᒋᐊᕈᓐᓇᓐᖏᓐᓇᑦᑕ 

ᑭᓯᐊᓂ ᑲᑎᖃᑎᖃᐅᖃᑦᑖᓪᓚᓚᐅᕐᓗᑕ 

ᑕᐃᒫᑐᐃᓐᓇᖅᑕᐅᖅ ᑖᒃᑯᐊ ᒪᒃᑯᒃᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓱᓕ 

ᒪᒃᐱᒐᖅ 90-ᒥ 2022-23 ᓯᕗᓪᓕᐅᑎᑕᔪᖅ 

ᓯᐳᓪᓕᖅᐹᖅ ᑎᑦᑕᖓ 1 (ᑐᓵᔨᑎᒎᓕᖅᑐᖅ) ᑖᒃᑯᐊ 

“ᒐᕙᒪᒃᑯᑦ ᐱᓕᕆᖃᑎᒋᓗᒋᑦ ᐃᓐᓇᐃᑦ 

ᓇᔪᒐᕐᒦᑦᑐᐃᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ.” 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐋᓐᓂᐊᖅᑐᓕᕆᔨᒃᑯᓐᓂᑦ ᓴᖅᑭᔮᖦᖤᕋᒥ ᐊᒻᒪ 

ᒐᕙᒪᓕᕆᔨᒃᑯᓐᓂᒃ ᓴᖅᑭᔮᖦᖤᕋᒥ. ᑖᓐᓇ ᑭᐊ 

ᓯᕗᒧᐊᒃᑎᑕᖓ? ᐃᓕᒃᓯ ᐅᕝᕙᓘᕝᕙ ᐊᓯᖔᓯ 

ᐱᓕᕆᕝᕕᖓᓂᑦ ᓯᕗᒧᐊᒃᑎᑕᐅᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᑲᑎᒪᔨᐅᖃᑎᒐ. ᑖᓐᓇ ᑐᑭᒧᐊᒃᑎᑕᐅᔪᖅ 

ᐋᓐᓂᐊᖃᖅᑕᐃᓕᓕᕆᔨᒃᑯᓐᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ. ᑭᓲᕕᓯ? 

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ. ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐊᒻᒪ ᐅᓇ ᑐᒡᓕᐊ (ᑐᓵᔨᑎᒎᓕᖅᑐᖅ) 

“ᑖᒃᑯᐊ ᐃᑲᔪᕐᓗᒋᑦ ᓄᓇᓕᖕᓂ ᐃᓐᓇᐃᑦ 

ᑲᒪᒋᔭᐅᓂᖏᓐᓄᑦ ᐱᓪᓗᒋᑦ.” (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊ ᓄᓇᓖᑦ ᐊᒥᓱᑲᓪᓚᐃᑦ 

ᐃᓐᓇᐅᓯᕝᕕᖃᓐᖏᑎᓪᓗᒋᑦ ᑖᓐᓇ ᖃᓄᖅ 

ᐸᕐᓇᒃᑕᐅᓯᒪᖕᒪᖔᑦ ᑐᑭᓯᔪᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᖕᒪᑦ. ᑖᓐᓇ 

ᐃᓐᓇᐅᓯᕝᕕᖕᓄᑦ ᑐᕌᖓᔪᓐᓇᖦᖤᕋᒥ ᐅᕝᕙᓘᓐᓃᑦ 

ᐃᓐᓇᕐᓄᑦ ᐊᔪᓐᖏᓐᓂᖅᓴᓄᑦ ᐱᒡᒐᓐᖏᓐᓂᖅᓴᓄᑦ 

ᑐᕌᖓᔪᓐᓇᕐᒥᔪᖅ ᐱᓗᐊᖅᑐᒥᒃ ᑕᒪᒃᑯᑎᒎᓇᖅ 

ᑮᓇᐅᔭᖅᑎᒍᑦ ᑐᒃᓯᕌᖑᓲᖑᔪᓄᑦ, ᑐᒃᓯᕋᐅᑎᑎᒍᑦ 

ᖃᓄᐃᓕᐅᕈᒪᑐᐊᖅᐸᑕ ᐊᔾᔨᒌᓐᖏᑦᑐᓂᒃ 

ᐱᓕᕆᑎᑦᑎᔪᒪᒐᔭᖅᐸᑕᓘᓐᓃᑦ 

ᐱᓕᕆᑎᑕᐅᔪᒪᒐᔭᖅᐸᑕᓘᓐᓃᑦ ᐃᒻᒪᖄᓘᓐᓃᑦ 

ᐊᐅᓪᓚᕈᔾᔭᐅᑲᑕᒍᒪᒐᔭᕐᓂᖅᐸᑕ ᐅᕝᕙᓘᓐᓃᑦ 

ᑲᑎᓐᖓᓚᐅᑲᖃᑦᑕᖅᑎᑕᐅᒍᒪᒐᔭᕐᓂᖅᐸᑕ ᑕᒪᒃᑯᐊ 

ᑮᓇᐅᔭᑎᒍᑦ ᐃᓐᓇᕐᓄᑦ ᑐᕌᖓᓗᑎᒃ 

ᖃᓄᐃᓕᐅᖅᑎᑕᐅᓗᑎᒃ ᑭᐱᓐᖑᐃᔭᓗᒃᑕᐅᓗᑎᒃ 

ᑖᓐᓇ ᑖᔅᓱᒥᖓ ᐱᔾᔪᑎᖃᓪᓗᐊᑕᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ ᓇᓗᓇᐃᑦᑎᐊᕋᖕᓂ ᑖᓐᓇ. ᐊᒻᒪ ᑖᓐᓇ 

ᐊᑎᑦᑎᐊᖓᓂ (ᑐᓵᔨᑎᒎᓕᖅᑐᖅ) “ᐃᑲᔪᕐᓗᑎᒃ 

ᑖᒃᑯᐊ ᓄᓇᒥᓐᖔᖅᑐᐃᑦ ᑕᕆᐅᕐᒥᓗ ᓂᖀᑦ 

ᐱᔾᔪᑎᒋᓗᒋᑦ ᐊᓯᐊᓂᑦᑕᐅᖅ.” 

(ᑐᓵᔨᑎᒎᕈᓐᓃᖅᑐᖅ) ᑖᓐᓇᑦᑕᐅᖅ ᑕᒪᒃᑯᓂᖓ 

ᐸᕐᓇᐅᑎᐅᔪᓂᒃ ᐊᔾᔨᒌᓐᖏᑦᑐᓂᒃ ᓴᖅᑭᔮᕐᒥᖕᒪᑦ. 

ᑖᓐᓇᓕᑭᐊᖅ ᑲᒪᒋᓪᓗᐊᑕᕆᕙᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᔪᖅ. ᐃᑉᐸᒃᓴᖅ 

ᓇᓗᓇᐃᖅᑕᐅᖅᑰᓚᐅᕐᒪᑦ ᐃᓄᓕᕆᔨᒃᑯᓐᓂ 

ᑐᑭᒧᐊᒃᑎᑕᐅᓂᖓᓂᒃ, ᐃᓕᖅᑯᓯᓕᕆᔨᒃᑯᓪᓕ 

ᐃᑲᔪᖅᑐᐃᓪᓗᐊᑕᕐᒥᖕᒪᑕᓕᑦᑕᐅᖅ ᑖᒃᑯᓂᖓ 

ᐱᓕᕆᖃᑎᒋᓪᓗᑎᒍᑦ ᐱᓕᕆᖃᑕᐅᖕᒥᒐᑦᑎᒍᑦ 

ᑕᒪᓐᓇ ᐊᒻᒪ ᐅᖃᕈᓐᓇᕆᓪᓗᖓ ᑕᐃᒫᒃᑕᐅᖅ 

ᕿᑐᕐᖓᕆᔭᐅᔪᐃᓪᓘᓐᓃᑦ ᐅᕝᕙᓘᓐᓃᑦ ᑎᒥᐅᔪᐃᑦ 

ᑕᐃᒫᒃ ᓱᓕ ᑮᓇᐅᔭᑎᒍᑦ ᑐᒃᓯᕌᖑᓯᒪᔪᑎᒍᑦ 

ᐊᖑᓇᓱᖕᓂᕐᒧᑦ ᐱᓇᓱᐊᕈᓐᓇᕋᔭᕐᒥᖕᒪᑕ ᐃᓐᓇᕐᓄᑦ 

ᓂᕿᒃᓴᓂᒐᓱᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐊᒻᒪ ᑕᒡᕙᓂᑦᑕᐃᓐᓇᖅ 2022-24 

ᐸᕐᓇᐅᑎᒥ ᐊᓪᓕᖅᐹᖅ ᑖᓐᓇ (ᑐᓵᔨᑎᒎᓕᖅᑐᖅ) 

“ᕿᓂᕐᓗᑎᒃ ᑖᒃᑯᐊ ᐃᓐᓇᐃᑦ ᒪᒃᑯᒃᑐᐃᑦ 

ᑲᑎᒪᔨᖏᑦ.” (ᑐᓵᔨᑎᒎᕈᓐᓃᖅᑐᖅ) 

ᑲᑎᒪᔨᑕᖃᓐᖏᒻᒪᓘᕝᕙ ᐅᕝᕙᓘᕝᕙ ᖃᓄᖅ 

ᐃᓱᒪᒃᓴᖅᓯᐅᖅᓯᒪᖕᒪᖔᑦ ᑐᑭᓯᔪᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᖓᑦ ᓄᕙᖕᓇᕐᔪᐊᖅ 19-

ᑕᖃᓚᐅᖅᑎᓪᓗᒍ ᑕᒪᒃᑯᐊ ᐃᓐᓇᐃᑦ ᑲᑎᒪᔨᖏᑦ 

ᐅᓄᓐᖏᑦᑐᑯᓘᓕᕐᒪᑕ ᓄᓇᓕᖕᓂᑦ. ᑐᑭᓯᐅᒪᔭᑦᑎᒍᑦ 

5-ᖏᓐᓇᑐᐃᓐᓇᐅᓕᕐᒪᑕ ᐊᔾᔨᒌᓐᖏᑦᑐᓂᒃ 

ᓄᓇᓕᖕᓂ ᑲᑎᒪᔨᐅᔪᐃᑦ.  

 

ᐃᑲᔪᖅᑐᕋᓱᐊᖅᑕᕗᑦ ᐊᒻᒪ ᑕᒪᒃᑯᐊ ᑲᑎᒪᔨᑖᕈᒪᔪᑦ 

ᐱᕕᖃᖅᑎᑕᐅᓲᑦ 

ᐃᑲᔪᖅᑕᐅᓂᒃᑯᑦ ᑕᒪᒃᑯᐊᓕ ᒪᒃᑯᑦᑐᓄᑦ 

ᑲᑎᒪᔨᐅᔪᐃᑦ ᒫᓐᓇ ᓄᓇᓕᖕᓂ 17-ᓂ ᒪᒃᑯᒃᑐᓄᑦ 

ᑲᑎᒪᔨᑕᖃᖅᐳᖅ.  

 

ᐊᑕᖏᕐᓗᒋᑦ ᓄᓇᓖᑦ ᑲᑎᒪᔨᖃᖅᑐᐃᓐᓇᐅᒃᐸᑕ 

ᐃᓐᓇᕐᓄᓪᓗ ᒪᒃᑯᒃᑐᓄᓪᓗ ᐊᑲᐅᑦᑎᐊᕋᔭᕐᒪᑦ ᑖᒃᑯᐊ 

ᒪᑭᑎᒋᐊᒃᑲᓐᓂᕋᓱᐊᕈᒪᓪᓗᑎᒍᑦ ᐅᕝᕙᓘᓐᓃᑦ 

ᐃᑲᔪᕐᓗᑎᒍᑦ ᑕᐃᒪᓐᓇ ᐃᓱᒪᖃᖅᖢᑕ ᑖᓐᓇ 

ᑕᕝᕙᓂ ᑎᑎᕋᖅᓯᒪᕗᖅ. ᖁᔭᓐᓇᒦᒃ ᐃᒃᓯᕙᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑖᓐᓇ 

ᑭᖑᓪᓕᖅᐹᖑᑐᐃᓐᓇᓕᕐᓕ ᑭᐅᔾᔪᑖ ᖃᐅᔨᓚᐅᕐᓗᒍ. 

ᑭᕙᓪᓕᕐᒥ ᓄᓇᒦᓐᓂᕐᒧᑦ ᐱᓕᕆᐊᒃᓴᓕᕆᓂᐊᕋᔅᓯ 

ᓇᓗᓇᐃᖅᓯᓯᒪᕚ ᓄᓇᓖᑦ ᓇᓕᐊᖑᓂᐊᕐᒪᖔᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. 

ᐅᖃᐅᑎᒍᒃᑭᑦ, ᒧᒥᕐᓂᐊᖅᐱᑦ?  

 

>>ᐃᒡᓚᖅᑐᑦ 

 

ᓇᐅᔮᓂᑦ ᓴᓪᓕᕐᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᖃᕈᒪᓪᓗᖓ ᑕᕝᕙᓂᑦᑕᐅᖅ 

ᓯᕗᓪᓕᐅᔾᔭᐅᔪᒪᓯᒪᔪᓂᑦ ᐸᕐᓇᑕᐅᓯᒪᔪᓂᑦ 

ᐊᐱᖅᑯᑎᖃᕈᒪᔪᖓ. 

ᑐᑭᓯᓂᕐᓗᑦᑕᐅᔪᒪᔾᔮᓐᖏᑦᑎᐊᖅᑐᖓ 

ᓄᓇᕗᒻᒥᐅᖑᖃᑎᑦᑎᓐᓄᑦ ᓈᓚᑦᑐᓄᓪᓗ ᐅᓇ 

ᐊᐱᖅᑯᑎᒋᔪᒪᒐᒃᑯ ᑕᕝᕙᓂ 

ᓯᕗᓪᓕᐅᔾᔭᐅᖃᑕᐅᓗᑎᒃ 2022-23 

ᐅᖃᐅᓯᖃᕈᒪᒐᒪ ᐊᐱᖅᑯᓯᖃᕐᓗᖓ ᐆᒥᖓ 

ᑕᓪᓕᒪᖓᓐᓃᑦᑐᖅ (ᑐᓵᔨᑎᒎᓕᖅᑐᖅ) 

“ᕿᓚᐅᔾᔭᕐᓂᕐᒧᑦ ᐊᒻᒪᓗ ᑲᑕᔾᔭᕐᓂᕐᒧᑦ 

ᐃᓕᓐᓂᐊᓚᐅᑲᒃᑎᑦᑎᓂᕐᒧᑦ ᕿᑭᖅᑖᓗᖕᒥᐅᓄᑦ.”  

 

(ᑐᓵᔨᒃᑰᖏᑦᑐᖅ) ᐊᑕᖐᓐᖏᓐᓂᖓ ᑖᓐᓇ 

ᖃᐅᔾᔨᑎᖃᐅᓐᖏᑦᑐᐃᑦ ᓄᓇᓖᑦ ᑕᐃᒪᐅᒻᒪᑕ ᐹᓂ 

ᐃᓚᖏᑦ ᖁᑦᑎᓂᖅᓴᒦᑦᑐᐃᑦ ᐊᒻᒪᓗ ᒫᓂ 

ᕿᑭᖅᑖᓗᒻᒥ, ᐅᐊᓐᓇᒦᑉᐱᑕ? 

ᑕᐃᒫᑦᑎᐊᖅᑯᖓᖃᐃ? ᕿᑭᖅᑖᓘᑉ ᓂᒋᐊᓃᑦᑐᑎᒍᑦ 

ᐃᓚᖏᑦ. ᑖᓐᓇ ᖃᓄᑭᐊᖅ ᐊᓪᓛᑦ ᐅᖃᐅᓯᖅᑕᖓ 

ᖃᐅᔨᒪᓐᖏᑕᕋ. ᒪᒥᐊᓇᖅ ᖃᓪᓗᓈᑎᑐᑦ.  

 

ᑭᓯᐊᓂ ᕿᓚᐅᔾᔭᕐᓂᖅ ᐊᒻᒪ ᑲᑕᔾᔭᕐᓂᖅ ᑖᒃᑯᐊ 

ᐊᑭᕋᖅᑐᓐᖏᑦᑎᐊᖅᑕᒃᑲ ᐃᓕᖅᑯᓯᕆᔭᐅᒻᒪᑕ 

ᖃᐅᔾᔨᑎᒋᔭᐅᓪᓗᑎᓪᓗ. 

ᐊᑭᕋᖅᑐᕐᓂᐅᔭᒐᓛᓐᖏᑦᑐᖓ ᐃᓅᑉ 

ᐃᓕᖅᑯᓯᖓᓂᒃ, ᓇᓗᓇᐃᖅᑳᑦᑎᐊᑐᐃᓐᓇᖅᑕᕋ 

ᐊᐱᖅᑯᑎᖃᕐᓂᐊᕋᒪ ᑖᔅᓱᒥᖓ ᐱᔾᔪᓯᕗᑦ 

ᖃᐅᔾᔨᑎᖃᓐᖏᓂᕐᓗ, ᖃᐅᔾᔨᑎᖃᕐᓂᕐᓗ ᐃᓄᐃᑦ 

ᑎᒍᓯᒪᔭᖏᑦ ᑕᐃᑲᓂ ᐃᓅᓯᕐᒥᓂᑦ 

ᐃᓕᖅᑯᓯᖅᑖᕆᓯᒪᔭᖓᓐᓂᑦ.  

 

ᐃᓚᖏᑦ ᓄᓇᓖᑦ ᑕᒪᒃᑯᓂᖓ ᐊᑐᓐᖏᒻᒪᑕ. 

ᑕᐃᒪᐃᓐᓂᑯᖓᓄᑦ ᐊᐱᖅᑯᑎᒋᕙᕋ ᑖᓐᓇ 

ᑮᓇᐅᔭᒃᑯᑦ ᑭᓯᐊᓂᐅᓂᐊᕐᒥᒻᒪᑦ. ᑕᐃᒪᓕ 

ᑕᒪᒃᑯᓂᖓ ᐊᑐᓐᖏᑦᑐᑎᒍᑦ ᐃᓛᑎᒍᑦ ᓄᓇᓕᓐᓂ 

ᑭᒡᒐᑐᖅᑕᒪ ᐊᐃᑉᐸᖓᓂᒃ ᐊᑐᖅᑕᐅᓐᖏᑦᑎᐊᕐᒪᑦ 

ᐃᒻᒪᖄᖅ ᑲᑕᔾᔭᕐᓂᖅ ᐊᑐᖅᑕᐅᒐᓛᖅᑰᖅᑐᖅ, 

ᐅᒥᐊᕐᔪᐊᖅᑕᖃᓕᕋᐃᒻᒪᑦ ᐊᑐᖅᑕᐅᓲᖅ. 

ᐱᐅᒋᔭᐅᔪᖅ, ᑐᓴᕐᓂᖅᑐᓂᓗ ᖁᕕᐊᒋᔭᐅᓲᖅ 

ᒪᒃᑯᒃᑐᓄᑦ, ᒪᒃᑯᓐᓂᖅᓴᓄᑦ. ᑕᐃᒪᓕ ᐊᐱᖅᑯᑎᒋᕙᕋ 

ᑕᒪᓐᓇ ᐊᑦᑐᐊᓂᖃᓐᖏᓗᐊᖅᑎᓪᓗᒍ ᓄᓇᓕᓐᓄᑦ 

ᐃᓚᖏᓐᓄᑦ ᐃᓱᒪᓕᐅᕈᑕᐅᓯᒪᕚ, ᕿᒥᕐᕈᔭᐅᓯᒪᕙ 

ᖃᓄᖅ ᐃᑲᔪᕈᑎᔅᓴᓂᒃ 

ᓴᖅᑮᒃᑲᓐᓂᕈᓐᓇᕈᑕᐅᔪᓐᓇᕐᓂᐊᕐᒪᖔᑦ ᑖᓐᓇ 

ᐃᓕᖅᑯᓯᑦᑎᓐᓄᑦᑕᐅᖅ ᐊᑐᖅᑕᐅᖔᖅᐸᑦᑐᒥᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ ᑖᔅᓱᒥᖓ. 

ᑖᓐᓇ 2022-23-ᒧᑦ ᑐᕌᖓᖕᒪᑦ 

ᓯᕗᓂᒃᑲᓐᓂᑦᑎᓐᓂ ᐊᓯᖏᓐᓂᒃ ᐱᑕᖃᕐᓂᐊᕐᒥᖕᒪᑦ 

ᑖᒃᑯᐊᓕ ᑖᒃᑯᓄᖓ ᐃᓐᓇᕐᓄᓪᓗ ᒪᒃᑯᒃᑐᓄᓪᓗ 

ᐱᓕᕆᐊᒃᓴᓂᒃ ᑲᒪᔨᐅᖃᑦᑕᖅᑐᓄᑦ 

ᐱᓕᕆᑎᑕᐅᖃᑦᑕᕐᒪᑦ ᐊᒻᒪ ᑕᐃᒃᑯᐊ 

ᐊᔾᔨᒌᓐᖏᑦᑐᓂᒃ ᓄᓇᓕᖕᓂ ᑎᑭᑎᑦᑎᓲᖑᓪᓗᑎᒃ 

ᐊᐱᖅᓱᖅᑳᓚᐅᖅᖢᑎᒃ 

“ᐃᒪᓐᓇᐃᓕᐅᖃᑕᐅᔪᒪᕖᖅᑐᓚᐅᖅᖢᑎᒃ?”  
 

ᑕᐃᒃᑯᐊ ᐊᖏᖅᑐᑦ ᐅᐸᒃᑎᑕᐅᓲᖑᖕᒪᑕ 

ᑲᑎᑎᑕᐅᓲᖑᖕᒪᑕ ᑕᒪᒃᑯᓂᖓ 

ᐱᓕᕆᐊᕆᓂᐊᖅᑕᒥᖕᓂᒃ ᐱᓕᕆᔭᐅᓪᓗᑎᒃ 

ᑎᑎᕋᖅᑕᐅᕙᓪᓕᐊᓂᐊᕐᒪᑕᑦᑕᐅᖅ. 

ᑕᐃᒪᓐᓇᐃᓕᐅᖃᑦᑕᖅᓯᒪᔪᑦ ᐊᒻᒪ ᑖᓐᓇ ᐅᖃᓵᕋᒪ 

ᑕᒪᑐᒪᓂ ᐊᕐᕌᒍᒥ ᐱᓕᕆᐊᖑᑐᐃᓐᓇᕐᓂᐊᕐᒪᑦ 

ᐋᕐᕌᒍᓂᑦᑕᐅᖅ ᐊᓯᐊᓂᒃ, ᐊᓯᖏᓐᓄᑦᑕᐅᖅ ᐱᔭᒃᓴᑦ 

ᐱᓕᕆᐊᒃᓴᒥᒃ ᐱᑕᖃᓛᕐᒥᔪᖅ. ᐊᕐᕌᒍᑕᒫᖅ 

ᐃᓛᓐᓂᒃᑯᑦ ᐊᕐᕌᒎᒃ ᒪᕐᕈᐃᖅᓱᖅᖢᑎᒃ 

ᐊᔾᔨᒌᓐᖏᑦᑐᓂᒃ ᐱᓕᕆᑎᑦᑎᓲᖑᖕᒪᑕ ᒪᒃᑯᒃᑐᓄᓪᓗ 

ᐃᓐᓇᕐᓄᓪᓗ ᐱᓕᕆᑎᑦᑎᔨᐅᖃᑦᑕᖅᑐᐃᑦ ᑕᐃᒃᑯᐊ. 

ᐅᕝᕙᓘᓐᓃᑦ ᐊᓯᖏᓐᓂᑦ ᐱᓇᓱᐊᕈᒪᑐᐊᖅᐸᑕ 

ᑭᒡᒐᖅᑐᖅᑕᑎᑦ ᑕᐃᒫᒃ ᑐᒃᓯᕋᐅᑎᑎᒍᑦᑕᐅᖅ 

ᐊᑐᕈᒪᔭᒥᖕᓂᒃ ᐊᑐᕋᓱᐊᕈᓐᓇᑦᑎᐊᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 
 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ 

ᑖᔅᓱᒥᖓ ᐅᖃᐅᑎᒋᐊᑦᑎᐊᕈᓐᓇᕋᕕᓐᖓ 

ᐸᕐᓇᒍᑎᖃᕈᓐᓇᓂᕐᒥᒃ. ᐃᓪᓛᒃ. 

ᑐᑭᓯᓂᕐᓗᑕᐅᓯᒪᒍᒪᓐᖏᑦᑎᐊᖅᑐᖓ ᑕᒪᔅᓱᒥᖓ 

ᒪᓕᒐᓕᐅᖅᑎᐅᖃᑎᒃᑲ. ᐃᓄᐃᓐᓇᐅᒐᓗᐊᖅᑐᑎᑦ 

ᐃᓕᖅᑯᓯᖃᑎᒌᑦᑎᐊᖃᑦᑕᓐᖏᓐᓂᑯᑦᑎᓐᓄᑦ 

ᑕᐃᒪᐃᓕᖓᑐᐃᓐᓇᕐᒥᔪᖅ. 
 

ᐆᒥᖓᓕ ᐊᐃᑉᐸᖓᓂᑦᑕᐅᖅ ᐊᐱᖅᑯᑎᖃᕈᒪᓪᓗᖓ 

ᑕᕝᕙᓂ ᓯᕗᓪᓕᐸᐅᔾᔭᐅᔪᒪᓯᒪᔪᓂᑦᑕᐅᖅ 

ᓇᓗᓇᐃᖅᑕᐅᓯᒪᔪᓂᒃ ᑕᐅᓇᓂ 

ᑭᖑᓪᓕᖅᐹᐸᓗᖏᓐᓃᑦᑐᑦ ᑖᒃᑯᐊ ᑕᑯᓐᖏᓐᓂᑯᓐᓄᑦ 

ᕿᑭᖅᑖᓗᒻᒨᓕᖓᔪᒥᒃ 

ᓇᓗᓇᐃᖅᓯᒃᑲᓐᓂᕈᓐᓇᕐᒪᖔᖅᐱᑦ ᐅᖃᖅᓯᒪᒻᒪᑕ 

ᑕᒪᒃᑯᓂᖓ ᐊᖑᓇᓲᑎᓄᑦ ᐊᑐᖅᑕᐅᓲᓂᒃ ᐃᒫᒃ 

ᖃᒧᑎᒃ ᐅᓇ ᑕᑯᓐᓇᖅᑐᒍ ᖄᖓᓃᑦᑐᓂᒃ, 

ᑕᒪᒃᑯᓂᖓ ᓴᓇᑎᑦᑎᓂᕐᒥᒃ, ᕿᑎᕐᒥᐅᓂ 

ᓇᓗᓇᐃᖅᓯᒪᓪᓗᓂ ᐊᒻᒪ ᓱᓕᑦᑕᐅᖅ 

ᐱᓕᒻᒪᓴᖅᑎᑦᑎᓂᕐᒥᒃ ᐊᐅᓪᓛᖅᓯᒪᓗᓂ ᓄᓇᒥ 

ᑖᕙᓂ ᑭᕙᓪᓕᕐᒥ ᓇᓗᓇᐃᖅᓯᒪᒋᓪᓗᓂ. 

ᐅᖃᐅᑎᔪᓐᓇᖅᑭᖓ 

ᑐᑭᓯᓯᒪᑦᑎᐊᒃᑲᓐᓂᕐᓂᐊᕋᑦᑕᐃᓛᒃ ᑐᓵᔪᑎᒍᑦ 

ᕿᑭᖅᑖᓗᒻᒧᑦ ᖃᓄᐃᒻᒪᑦ ᑕᕝᕙᓂ 

ᓯᕗᓪᓕᐅᑎᔪᒪᔭᔅᓯᖕᓂᑦ ᑕᑯᔅᓴᕈᖅᑎᑦᑎᓐᖏᓚᓯ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᔾᔨᒌᓐᖏᑦᑐᓂᒃ 

ᐱᓕᕆᑎᑦᑎᖃᑦᑕᕐᓂᕐᒥᖕᓄᑦ ᑕᐃᒃᑯᐊ 

ᐱᓕᕆᑎᑦᑎᓂᐊᕐᒥᔪᑦ ᑖᒃᑯᓂᖓ 

ᓇᓗᓇᐃᖅᓯᓯᒪᖕᒪᑕ ᐃᒻᒪᖄ ᑖᒃᑯᐊ ᓱᓕ ᑕᒫᓂ 

ᕿᑭᖅᑖᓗᖕᒥ ᐊᑐᖅᑕᐅᓚᐅᖅᓯᒪᓐᖏᒻᒪᑕ 

ᑭᓯᐊᓂᑦᑕᐅᖅ ᐊᕐᕌᒍᑕᒫᑦ ᐊᔾᔨᒌᓐᖏᑦᑐᓂᒃ 

ᐱᓇᓱᐊᖃᑦᑕᕐᒪᑕ ᐊᒻᒪᓗ ᐅᖃᕐᒥᓗᖓ ᑖᒃᑯᐊ 

ᐱᓕᕆᔨᐅᖃᑦᑕᖅᑐᑦ ᑕᒪᒃᑯᓂᖓ 

ᐊᐅᓚᑎᑦᑎᔨᐅᖃᑦᑕᖅᑐᑦ ᐊᒥᒐᓕᕐᒥᖕᒪᑕ. 

ᐱᓕᕆᔨᖁᑎᖏᑦ ᐅᓄᓐᖏᓗᐊᓕᕐᓂᖏᓐᓄᑦᑕᐅᖅ 

ᐊᒻᒪ ᐊᒥᒐᖃᑦᑕᕐᓂᖏᓐᓄᑦ, ᓄᓇᐃᓪᓗ 

ᐅᐸᒃᑕᐅᔪᒪᔪᑦ ᐅᓄᖅᑑᖃᑦᑕᕐᓂᖏᓐᓄᑦ 

ᑕᐃᒪᓐᓇᐃᑦᑑᓂᖓᓄᑦ ᑕᒪᒃᑯᐊ 

ᓂᑭᑦᑖᖅᑕᐅᓇᓱᖃᑦᑕᖅᑐᑦ ᐊᑐᖅᑕᐅᓇᓱᐊᖅᖢᑎᑦ, 

ᐊᑐᖅᑎᑕᐅᓇᓱᐊᖅᖢᑎᑦ ᑕᒪᒃᑯᓄᖓ 

ᐊᕕᒃᑐᖅᓯᒪᔪᓄᑦ ᓄᓇᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒎᓕᖅᑐᖅ) 

ᐊᑎᖃᖁᑎᖃᕈᓐᓃᕋᒪ. ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐸᕐᓇᐅᑎᒋᔭᔅᓯᓐᓂ ᑕᑯᓪᓗᒍ ᐃᓐᓇᕐᓂᒃ 

ᐃᑲᔫᑎᒃᓴᐅᔪᐃᑦ $405,000-ᖑᓪᓗᓂ. ᒪᒃᑯᒃᑐᓄᑦ 

ᐃᑲᔫᑎᒃᓴᐃᓪᓗ $398,000-ᖑᓪᓗᓂ. ᐃᓐᓇᐃᓪᓗ 

ᒪᒃᑯᒃᑐᐃᓪᓗ ᖃᓄᐃᓕᐅᕈᑎᒃᓴᖏᑦ $800,000-

ᖑᓪᓗᓂ. ᑲᑎᓕᒫᖅᖢᒋᒡᒎᖅ $2,208,000-

ᕌᕐᓂᐊᕐᒪᑦ ᑕᒪᑐᒧᖓ ᐊᐅᓚᔾᔪᑎᒃᓴᓄᑦ 

ᐋᖅᑭᒋᐊᕈᑎᒃᓴᓄᑦ. ᑖᒃᑯᐊ ᐱᖓᓱᐃᓐᓇᐅᑎᓪᓗᒋᑦ 

ᑖᓐᓇ $2 ᒥᓕᐊᓐ ᑖᒃᑯᐊ ᑕᕝᕙᓐᖓᑦ ᐊᕐᕌᒎᒥ 

2022ᒧᑦ, ᑕᐃᑯᖓ 2026-ᒧᑦ. ᑖᓐᓇ ᑮᓇᐅᔭᖅ 

ᓈᒻᒪᖕᓂᐊᖅᐸ ᑕᕝᕙᓂ ᓇᓚᐅᑦᑖᕈᑎᒋᔪᒪᔭᔅᓯᖕᓄᑦ 

ᑮᓇᐅᔭᖅᑑᑎᒋᔪᒪᔭᔅᓯᖕᓄᑦ ᑕᒫᓂ ᓈᒻᒪᒐᔭᖅᐸ 

ᑖᓐᓇ $2 ᒥᓕᐊᓐ. ᐅᕙᖓ ᑕᑯᓪᓗᒍ ᐅᕙᖓ 

ᓱᐃᒋᒐᓗᐊᕋᒃᑯ. ᒥᓂᔅᑕᖃᐃ 

ᓇᓗᓇᐃᖅᓯᑦᑎᐊᕈᓐᓇᖅᐸ ᑖᓐᓇ $2 ᒥᓕᐊᓐ 

ᓈᒻᒪᒐᔭᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᖅᑯᑎᖃᕋᕕᑦ 

ᑖᔅᓱᒥᖓ. ᐊᖏᖃᑎᒋᑦᑎᐊᖅᐸᒋᑦ ᑖᓐᓇ 

ᐊᒥᒐᐃᓐᓇᐅᔭᖅᑐᖅ. ᐅᐸᒃᑕᐅᔪᒪᔪᑦ, ᐱᓕᕆᔪᒪᔪᑦ 

ᐃᑲᔪᖅᑕᐅᔪᒪᔪᓪᓘᓐᓃᑦ ᑖᒃᑯᑎᒎᓇᖅ 

ᐊᒥᒐᖅᓰᓐᓇᐅᔭᕐᒪᑕ. ᑭᓯᐊᓂ ᐅᖃᖅᐸᒌᕈᒪᕗᖓ 

ᓯᕗᓂᑦᑎᓐᓂ ᑖᒃᑯᐊ 

ᐊᖏᒡᓕᒋᐊᖅᑎᓐᓇᓱᐊᓛᕈᒪᒐᓗᐊᖅᖢᒋᑦ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒃᓴᖅᓯᐅᖅᐸᒌᕈᓐᓇᕈᔅᓯ ᐊᑲᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᓯᕗᓂᒃᓴᑦᑎᓐᓂ 

ᐊᖏᒡᓕᒋᐊᖁᑦᑎᐊᒻᒪᕆᒐᔭᕋᓗᐊᖅᑕᕋ 

ᐅᖃᖅᑲᐅᕗᖓ ᑕᒡᕙᓂ ᐅᖃᐅᓯᒃᓴᑐᐃᓐᓇᕐᓂᒃ, 

ᐃᓐᓇᖅᐳᓪᓗ ᒪᒃᑯᒃᑐᕗᓗ ᐸᕐᓇᒃᑕᐅᓕᕌᖓᒥᒃ 

ᐊᒥᒐᖅᑐᒥᒃ ᐸᕐᓇᐅᑕᐅᖏᓐᓇᐅᔭᕐᒪᑕ.  

ᑭᓯᐊᓂ ᒪᓐᓇ ᓇᓗᓇᐃᖅᓯᒃᑲᓐᓂᕐᓚᖓ 

ᐃᒃᓯᕙᐅᑕᖅ. ᑖᒃᑯᐊ ᐊᕐᕌᒍᐃᑦ ᐊᒡᒋᖅᑐᐃᑦ ᐃᓛᒃ 

ᑕᕝᕙᓂ 2023-24 ᑕᑯᓪᓗᒍ $100,000-ᒥᒃ 

ᒥᒃᖠᒋᐊᕐᓂᐊᕐᒪᑦ. ᑖᓐᓇ ᐊᕐᕌᒎᔪᒥ ᐊᑐᕈᒪᔭᓯ. 

ᑕᐃᒪᓐᓇᐃᓕᑎᓪᓗᖓ ᐊᕐᕌᒎᓂᐊᖅᑐᒥᒃ ᑖᓐᓇ 

ᐃᒻᒪᖄᖃᐃ $4 ᒥᓕᐊᓐ ᐊᖏᕈᓐᓇᕋᔭᖅᐱᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒥᖓ ᑮᓇᐅᔭᓕᕆᓂᕐᒧᑦ 

ᑐᑭᒧᐊᑦᑎᑦᑎᔨᒧᑦ ᑭᐅᖁᒐᓗᐊᖅᐸᕋ 

ᖃᓄᐃᒃᓴᓐᖏᒃᑯᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐱᐊᓐᔅ. 

 

ᐱᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖃᑦᓯᒋᐊᓐᖑᖅᓯᒪᔪᑦ, ᐃᓚᓐᖓᒋᐊᖅᓯᒪᔪᑦ 2023-

24ᒧᑦ ᐊᑦᑐᐊᓂᖃᖅᑐᖅ ᑐᒃᓯᕋᒃᑲᓐᓂᔪᒐᑦᑕ 

ᐱᖓᓱᒃᑲᓐᓂᕐᓂᒃ ᐃᖅᑲᓇᐃᔮᖑᓂᐊᖅᑐᓂᒃ 

ᐊᑐᐊᒐᓕᕆᔨᒃᑯᓐᓂᒃ ᐊᒻᒪᓗ ᑐᒃᓯᕋᕋᑉᑎᒍᑦ ᑖᑉᑯᐊ 

ᐃᖅᑲᓇᐃᔭᖅᑎᑦᓴᓄᑦ ᑮᓇᐅᔭᖅᑐᕈᑎᑦᓴᓂᒃ 

ᐱᓕᕆᑎᓪᓗᑕ ᐊᖏᖅᑕᐅᔪᒍᑦ ᒪᕐᕉᒃ ᐊᖏᖅᑕᐅᔪᔫᒃ 

ᑮᓇᐅᔭᖁᑎᑦᑎᓐᓂ ᐊᑭᓕᖅᑕᐅᓗᑎᒃ. 2022-23-ᒧᑦ 

ᐊᒻᒪ ᐱᖓᔪᐊᑦ ᐃᖅᑲᓇᐃᔮᖅ ᐊᖏᖅᑕᐅᓗᓂ 

2023-2024-ᒧᑦ ᐊᒻᒪᑦᑕᐅᖅ ᓇᒻᒥᓂᖅ 

ᑮᓇᐅᔭᖁᑎᑦᑎᓐᓂ ᐱᒋᓪᓗᓂ. ᑕᐃᒪ ᓇᒻᒥᓂᖅ 

ᑮᓇᐅᔭᖁᑎᑦᑎᓐᓂᒃ ᐱᒋᐊᖃᕐᓂᑦᑎᓐᓄᑦ 

ᓇᓂᓯᒋᐊᖃᓚᐅᕋᑉᑕ ᑕᐃᒪᐃᒻᒪᑦ $100,000-ᓂᒃ 

ᐲᖅᓯᒍᒫᕐᓂᐊᖅᓯᒪᔪᒍᑦ 2023-24 ᐃᓐᓇᕐᓅᖓᔪᓂᑦ. 

ᐊᓯᔾᔨᕈᓐᓇᕐᒥᔪᖅ ᑮᓇᐅᔭᓕᕆᓂᕆᕙᑦᑕᕗᑦ 2023-

24 ᐱᓕᕆᐊᕆᓕᕐᒥᒍᑦᑎᒍᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 
 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᓇᓗᓇᐃᖅᑰᖅᑲᐅᒐᕕᒋᑦ ᑖᒃᑯᐊ ᒪᕐᕉᒃ 

ᐃᖅᑲᓇᐃᔭᖅᑎᐅᔫᒃ ᓴᖅᑭᔮᕐᓂᑯᖓᓄᑦ $1 ᒥᓕᐊᓐ 

ᐅᖓᑖᓂ ᐊᑭᖃᖅᖢᑎᒃ ᑕᐅᓇᓂᓗ ᓄᓇᕗᑦ 

ᓯᓚᑖᓃᖦᖢᑎᒃ.  
 

ᑖᓐᓇᓗ ᐃᖅᑲᓇᐃᔮᒃᓴᖅ ᓴᖅᑭᑦᑐᒪᔭᓯ 

ᐊᑐᐊᒐᓕᕆᓂᕐᒧᑦ ᕿᒥᕐᕈᔨᐅᓇᔭᖅᑐᖅ, ᑖᒃᑯᐊ 

ᑕᐃᒪ ᐃᓕᖅᑯᓯᓕᕆᔨᒃᑯᑦ ᐱᔾᔪᓯᖃᖅᑰᕐᒪᑕ 

ᑖᒃᑯᓂᖓ ᐊᑐᐊᒐᓂᒃ ᐋᖅᑭᒃᓱᐃᓕᕌᖓᒥᒃ 

ᒐᕙᒪᓕᒫᕐᒧᑦ ᐋᖅᑭᒃᓱᐃᖅᑰᖃᑦᑕᕐᒪᑕ 

ᐊᕕᒃᑐᖅᓯᒪᔪᓄᑦ. ᑕᒻᒪᕈᒪ 

ᓇᓗᓇᐃᖅᓯᑦᑎᐊᕐᓂᐊᖅᐳᑎᑦ. ᑖᓐᓇ 

ᑕᐃᒪᓐᓇᐃᓐᓂᑯᖓᓄᑦ ᑖᓐᓇ ᐱᖓᔪᒋᔭᐅᔪᖅ 

ᐊᑐᐊᒐᓕᕆᔨᐅᓇᔭᖅᑐᖅ ᓴᖅᑭᑕᓯ ᒐᕙᒪᒃᑯᓐᓄᑦ 

ᐊᑐᐊᒐᒃᓴᓂᒃ ᐋᖅᑭᒃᓱᐃᓕᕌᖓᑕ ᐃᒪᓐᓇᒃᑲᓐᓂᖅ 

ᐅᓇ ᐋᖅᑭᒋᐊᕆᐊᖃᖅᐳᖅ ᐃᓄᐃᑦ ᐱᖅᑯᓯᖓ 

ᑕᑯᓪᓗᒍ. ᐊᑐᐊᒐᓕᐅᕐᓂᖅ ᑕᐃᒪᓐᓇ 

ᐊᔭᐅᖅᑐᐃᑦᑎᐊᖃᑦᑕᕋᔭᖅᑐᖅ ᑖᓐᓇ 

ᐃᖅᑲᓇᐃᔭᖅᑎ ᓴᖅᑭᓐᓇᓱᒐᔭᖅᑕᓯ ᑖᓐᓇ 

ᐱᖓᔪᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᒐᕕᑦ. ᑖᒃᑯᐊ 

ᐱᖓᓱᑦ ᐅᖃᐅᓯᕆᓵᖅᑕᖏᑦ ᑕᒫᓂ ᐃᖃᓗᖕᓂ 

ᐊᑐᐊᒐᕐᓂᒃ ᕿᒥᕐᕈᔨᐅᔪᑦ ᐃᑲᔪᖅᑎᐅᖃᑕᐅᔪᑦ. 

ᐊᑐᐊᒐᕐᓂᒃ ᐱᓕᕆᔨᐅᖃᑦᑕᖅᑐᑦ ᐊᒥᒐᖃᑦᑕᕐᒪᑕ 

ᐱᓗᐊᖅᑐᒥᒃ ᑕᒪᒃᑯᐊ ᑎᑎᕋᖅᑕᐅᕙᓪᓕᐊᔪᐃᑦ ᓲᕐᓗ 

ᐊᕕᒃᑐᖅᓯᒪᔪᓂᑦ ᒐᕙᒪᒃᑯᓐᓂᓐᖔᖅᑐᓂᒃ 

ᕿᒥᕐᕈᐊᕆᐊᖃᓲᖑᖕᒪᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐃᓄᖕᓂᒃ 

ᐱᔾᔪᑎᖃᕋᓗᐊᕆᐊᒃᓴᖏᓐᓂᒃ ᓲᕐᓗ ᐃᓄᐃᑦ 

ᐱᖅᑯᓯᖏᓐᓂᒃ ᐱᑕᖃᕋᓗᐊᕆᐊᒃᓴᖏᓐᓂᒃ ᑕᒪᒃᑯᐊ 

ᓴᖅᑭᑕᐅᓂᐊᖅᑐᑦ ᐊᒃᑐᐊᔭᖃᕐᒪᖔᖏᓐᓂᒃ 

ᐅᕝᕙᓘᓐᓃᑦ ᐳᐃᒍᖅᑕᐅᓯᒪᔪᖃᕐᒪᖔᑦ 

ᕿᒥᕐᕈᐊᕆᐊᖃᓲᖑᖕᒪᑕ ᐅᓄᖅᓯᕙᒃᖢᑎᒡᓗ 

ᕿᒥᕐᕈᐊᕆᐊᖃᖅᑕᖏᑦ. 
 

ᐊᒥᒐᓗᐊᓕᔭᓐᓂᕐᒥᖕᓄᑦ ᑖᒃᑯᐊ ᐱᖓᓱᑦ ᐃᓃᑦ 

ᓴᖅᑭᑦᑕᕆᐊᖃᓕᓚᐅᕐᒪᑕ ᑖᒃᑯᓇᓐᖓᓪᓗ 

ᑮᓇᐅᔭᕐᓂᒃ ᑕᕝᕙᓐᖓᑦ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᖁᑎᖏᓐᓂᒃ ᑲᑎᖅᓱᐃᓗᑎᒃ ᑭᓯᐊᓂ 

ᐱᔪᓐᓇᖅᓯᓚᐅᖅᓯᒪᖕᒪᑕ. ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᐊᑐᐊᒐᕐᓂᑦ ᕿᒥᕐᕈᐊᖅᑎᒋᔭᖏᑦ ᕿᒥᕐᕈᐊᖃᑦᑕᕐᒪᑕ 

ᓲᕐᓗ 

250-ᒥ 300-ᒧᑦ ᑐᓂᔭᐅᓯᒪᔪᓄᑦ ᐊᕐᕌᒍᓕᒫᒧᑦ. 

ᐃᓚᖏᓪᓗ ᑐᐊᕕᕐᓇᖅᑐᑎᒍᑦ 

ᕿᒥᕐᕈᐊᕆᐊᖃᓕᖅᐸᒃᖢᓂᔾᔪᒃ ᑕᒪᒃᑯᓂᖓ 

ᐱᓕᕆᑦᑎᐊᕐᓂᖅᓴᐅᔪᒪᒧᑦ ᑖᒃᑯᓂᖓ 

ᐊᑐᐊᒐᓕᕆᔨᒃᑲᓐᓂᕐᓂᒃ ᓴᖅᑭᑦᑎᓇᓱᐊᓕᓚᐅᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓕᑭᐊᖅ ᑖᓐᓇ ᓱᓕ ᓴᖅᑭᓐᖏᒻᒪᑦ, 

ᓴᖅᑭᓐᖏᒻᒪᑦ ᓱᓕ ᐊᒥᑦᑐᕐᒧᑦ ᓵᑎᒍᓐᓇᖅᐱᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᓕᕆᔨᒃᑯᒡᒎᖅ ᐊᓯᔾᔨᕐᓂᐊᖅᐸᑕ. 

ᐃᓛᒃ ᑕᒪᒃᑯᐊ ᓯᕗᓂᑦᑎᓐᓂ 

ᓴᖅᑭᒃᑲᓐᓂᓛᕈᒥᓇᕐᓂᖅᓴᐅᖕᒪᑕ ᑕᒪᒃᑯᐊᓗ 

ᑐᒃᓯᕌᕆᔭᑎᑦ ᒫᓐᓇᑲᐅᑎᒋ ᐊᖏᕈᓐᓇᓐᖏᔾᔪᑎᒋᕙᕋ 

ᐸᕐᓇᒃᓯᒪᔭᕆᐊᖃᕐᓂᐊᕐᒥᒐᑦᑎᒍᑦ ᑕᒪᒃᑯᐊᑦᑕᐅᖅ 

ᑮᓇᐅᔭᖅᑑᑎᐅᓇᔭᖅᑐᐃᑦ ᐅᕝᕙᓘᓐᓃᑦ 

ᐃᑲᔫᑎᐅᓇᔭᖅᑐᐃᑦ. ᐊᕐᕌᒍᒧᑦ ᑭᓯᐊᓂ 

ᓈᒻᒪᓕᕐᒥᖕᒪᑕ ᑕᐃᒪᓐᓇ 

ᑭᐅᑲᐅᑎᒋᔪᓐᔪᓇᓐᖏᓗᐊᕈᑎᒋᖦᖤᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒃᐱᑲᓂ 

ᑎᑎᕋᕐᕕᖃᕋᓗᐊᕋᔅᓯ ᐃᒡᓗᓕᖕᒥ 

ᐃᓕᖅᑯᓯᓕᕆᔨᒃᑯᑦᑕᐅᖅ ᑕᕝᕙᓐᖓᑦ 

ᐊᖓᔪᖅᑳᖃᕐᕕᖕᒥ ᐃᒡᓗᓕᒃ 

ᐃᓕᖅᑯᓯᕝᕕᖃᕐᕕᐅᒐᓕᐊᕐᒥᖕᒪᑦ, 

ᐱᖅᑯᖅᓯᕕᖃᕐᕕᐅᓪᓗᓂᓗ ᑐᓵᔨᓄᓪᓗ, ᑐᓵᔨᓂᒃ 

ᐃᖅᑲᓇᐃᔭᖅᑎᖃᖅᖢᓯ.  

 

ᑕᐃᒪᓐᓇᐃᓕᑎᓪᓗᖓ ᑕᐃᒪ ᐃᒃᓯᕙᐅᑕᖅ, ᐅᕗᖓ 

ᐅᑎᕆᐊᕈᒪᔪᖓ ᑕᕝᕗᖓ ᐊᕐᕌᒎᔪᒧᑦ 2022-23-ᒧᑦ 

ᓇᓚᐅᑦᑖᕈᑎᒋᔭᔅᓯ ᑕᕝᕗᖓᐃᓛᒃ ᓱᓕ 

ᐅᑎᒃᑲᓐᓂᕐᓚᖓ ᑳᓐᑐᕌᒃᑦ-ᒧᑦ. $97,000-

ᑐᐃᓐᓇᐅᖅᑰᕐᒪᑦ ᑕᐃᓐᓇᓗ ᓯᕗᓪᓕᕐᒥ 

ᐅᖃᐅᓯᕆᖅᑲᐅᔭᕋ ᑕᐅᓇᓂ $1 ᒥᓕᐊᓐᒥᒃ 

ᐊᑐᖅᐸᒃᖢᓯ ᓄᓇᕗᑦ ᓯᓚᑖᓄᑦ. $45,000-ᖑᖕᒪᑦ. 

ᒪᒥᐊᓇᖅ ᐃᒃᓯᕙᐅᑕᖅ, ᑕᕝᕙᓂ ᐃᓐᓇᕐᓄᓗ 

ᒪᒃᑯᒃᑐᓄᑦ $45,000-ᖑᖕᒪᑦ. ᑭᒃᑯᓐᓄᑦ ᑕᒪᐅᖓ, 

ᓄᓇᕗᒻᒨᕋᒥ ᑕᐃᒪᓐᓇ $45,000-ᑐᐃᓐᓇᐅᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒧᖓ ᑮᓇᐅᔭᓕᕆᓂᕐᒧᑦ 

ᑐᑭᒧᐊᒃᑎᑦᑎᔨᒧᑦ ᑐᓐᓂᖅᑯᑎᒋᔪᒪᒐᒃᑯ ᐃᒃᓯᕙᐅᑕᖅ 

ᖃᓄᐃᒃᓴᓐᖏᒃᑯᕕᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐱᐊᓐᔅ. 

 

ᐱᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑭᓱ 

ᐊᐱᖅᑯᑎᐅᖕᒪᖔᑦ ᑐᑭᓯᓪᓗᐊᓐᖏᑕᐃᓐᓇᕋᒃᑯ. 

ᐊᐱᖅᑯᑎᖃᖅᐱᑦ? ᑖᓐᓇ ᑳᓐᑐᕌᒃᑦ-ᕈᑎᐅᕙᑦᑐᑦ 

$45,000-ᑐᐃᓐᓇᐅᔪᖅ ᓄᓇᕗᒻᒦᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᐊᐱᖅᑯᑎᒋᕋᑖᖅᑕᕋ ᑖᓐᓇ $45,000 ᑖᓐᓇ 

ᐆᑦᑑᑎᒋᑐᐃᓐᓇᖅᑕᕋ, ᓄᓇᕗᑦ ᑕᕝᕙ $45,000-

ᑐᐃᓐᓇᐅᔪᖅ ᐆᑦᑑᑎᒋᕋᑖᖅᑕᕋᓗ ᐊᐃᑉᐹ $1 

ᒥᓕᐊᓐ ᐃᖅᑲᓇᐃᔭᕐᓂᐊᖅᑐᓄᑦ ᒑᑎᓄ ᑯᐸᑭᒃᒥ. 

ᐆᒪ ᐃᓐᓇᕐᓂᒃ ᒪᒃᑯᒃᑐᓂᓪᓗ ᐊᑖᓂ ᑳᓐᑐᕌᒃᒧᑦ 

$45,000 ᑭᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐱᐊᓐᔅ. 

 

ᐱᐊᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᖅᑰᔨᒐᕕᑦ ᑕᕝᕘᓇ.  

ᑖᓐᓇ ᐃᖅᑲᓇᐃᔭᖅᑏᓪᓕ ᐱᓪᓗᒋᑦ 2022-23-ᒧᑦ. 

ᐃᓕᖅᑯᓯᓕᕆᔨᒃᑯᑦ ᑐᒃᓯᕋᓚᐅᖅᐳᑦ ᑕᓪᓕᒪᓂᒃ 

ᐃᖅᑲᓇᐃᔭᖅᑎᑦᓴᓂᒃ. ᐱᖓᓱᑦ, ᐊᑐᐊᒐᓕᕆᓂᕐᒧᑦ 

ᐸᕐᓇᐃᓂᕐᒧᓪᓗ. ᒪᕐᕉᓪᓗ ᒑᑎᓅᒥ ᐊᓪᓚᕝᕕᖓᓄᑦ. 

ᑮᓇᐅᔭᑦ $1 ᒥᓕᐊᓐ ᐅᖃᐅᓯᕆᔭᐃᑦ ᑳᓐᑐᕌᒃᑦ-ᑎᒍᑦ 

$1 ᒥᓕᐊᓐᓂᒃ ᑮᓇᐅᔭᓂᒃ ᐊᑭᖃᔾᔮᔾᔭᓐᖏᑦᑐᖅ 

ᒪᕐᕉᓐᓄᒃ ᐃᖅᑲᓇᐃᔮᓐᓄᒃ. ᑐᑭᖃᖅᑲᐅᖔᖅᐳᕐᓕ 

ᑕᐃᒪ ᓱᑯᑦᓯᒋᐊᖅᓯᒪᓂᖏᑦ ᑎᒍᓯᒐᑉᑕ ᑮᓇᐅᔭᓂᒃ 

ᐊᑭᓕᐅᑎᑦᓴᓂᒃ ᐃᑲᔫᑎᑦᓴᓄᓪᓗ $226,000-ᒧᑦ.  

 

ᐃᓐᓇᕐᓄᓪᓗ ᒪᒃᑯᑦᑐᓄᓪᓗ $45,000 ᑖᑉᑯᐊ 

ᐊᔾᔨᒌᓐᖏᑦᑐᓄᑦ ᐊᑐᖅᑕᐅᔪᓐᓇᖅᖢᑎᒃ 

ᑮᓇᐅᔭᖅᑐᕈᑎᑦᑕ ᐊᑖᓂ. ᐱᓯᒪᑦᓯᓐᖏᓚᖓ 

ᐆᑦᑑᑎᑦᓴᓪᓚᑦᑖᕐᒥᒃ ᒫᓐᓇᐅᔪᖅ ᑭᓯᐊᓂ 

ᑐᑭᓯᐅᒪᒐᓗᐊᖅᐳᖓ ᐃᖢᐊᖅᓴᓐᖏᒍᑎᒋᔭᑦ 

ᓱᕐᕋᓯᒪᓐᖏᒻᒪᑦ ᐃᓐᓇᕐᓄᑦ ᒪᒃᑯᒃᑐᓄᓪᓗ 

ᑮᓇᐅᔭᖅᑑᑎᑦ ᑭᓯᐊᓂ ᐅᖃᕆᐊᓪᓚᑐᐃᓐᓇᕐᓗᖓ 

ᒥᓂᔅᑕᕆᔭᑦᑕ ᐅᖃᖅᑲᐅᔮᓄᑦ ᓯᕗᓂᑦᓴᑎᓐᓂ 

ᐸᕐᓇᐅᑎᖃᓕᕈᒫᖅᐳᒍᑦ ᑮᓇᐅᔭᓕᕆᔨᒃᑯᓐᓄᑦ 

ᑐᓂᓯᓗᑕ ᐅᓄᖅᓯᒋᐊᖅᑕᐅᖁᑉᓗᒋᑦ ᐃᓐᓇᕐᓄᑦ 

ᒪᒃᑯᒃᑐᓄᓪᓗ ᑐᕌᖓᔪᑦ. 

 

ᐊᒻᒪᓗ ᐅᓂᒃᑳᕆᒃᑲᓐᓂᕈᒪᓪᓗᒍ ᑮᓇᐅᔭᖅᑐᕈᑎᓄᑦ 

ᐱᓕᕆᐊᖑᕙᑦᑐᑦ ᓈᓴᐅᑎᓂᒃ ᒪᓕᑉᐸᒻᒪᑕ. ᐊᒻᒪ 

ᑖᒃᑯᐊ ᐱᓕᕆᖃᑎᒋᖃᖅᐸᓪᓕᐊᔪᒍᑦ 

ᐊᓪᓚᖅᐸᓪᓕᐊᕈᒪᓪᓗᑎᒍᑦ ᕿᒥᕐᕈᕙᓪᓗᒋᓪᓗ 

ᓇᕝᕚᖅᑕᕗᑦ ᑎᑎᕋᖅᓯᒪᔪᐃᑦ ᑮᓇᐅᔭᓂᒃ 

ᑐᑦᓯᕋᕈᓐᓇᓛᕋᑉᑕ ᐆᑦᑑᑎᒋᓗᒍ ᐃᑲᔫᑎᐅᕙᑦᑐᑦ 

ᑐᓂᖅᑯᓯᐅᕙᑦᑐᑦ 2018-19-ᒧᑦ ᒫᓐᓇᒧᑦ ᓈᓴᐅᑎ 

ᖃᑦᓯᑦ ᑐᒃᓯᕋᖃᑦᑕᖅᓯᒪᒻᒪᖔᑕ ᐃᑲᔫᑎᑦᓴᓂᒃ. 

ᑮᓇᐅᔭᐃᑦ ᑐᑦᓯᕋᐅᑎᐅᖃᑦᑕᖅᓯᒪᔪᑦ 

ᓇᐅᑦᓯᖅᑐᖅᓯᒪᔭᕗᑦ ᐊᖏᖅᓯᒪᔭᕗᑦ 

ᐊᖏᖃᑦᑕᖅᓯᒪᔭᕗᓪᓗ ᐊᒻᒪᓗ ᐋᒡᒑᖃᑦᑕᖅᓯᒪᔭᕗᑦ 

ᑕᑯᑉᓗᑎᒍᑦ.  

 

ᐊᒃᓱᕈᖅᓱᑕ ᑖᒃᑯᐊ ᓈᓴᐅᑏᑦ ᐋᖅᑭᒐᓱᒃᓯᒪᔭᕗᑦ 

ᑐᒃᓯᕋᐅᑎᒋᔭᕗᑦ ᑐᓐᖓᕕᖃᑦᓯᐊᕐᓂᐊᕐᒪᑕ 

ᐅᓄᖅᓯᒋᐊᖅᑕᐅᖁᑎᑦᓴᑎᓐᓄᑦ ᑮᓇᐅᔭᖅᑑᑎᑦᓴᑦ 

ᐱᓕᕆᕝᕕᑎᓐᓂ. ᓯᕗᓂᐊᓂ ᐃᒫᒃ 

ᐱᑎᒋᓂᖏᓐᓄᑐᐃᓐᓇᖅ ᐱᓚᐅᕐᒪᑦ 

ᐋᖅᑮᓚᐅᖅᐳᒍᓪᓕ ᐊᒥᓲᒋᐊᖅᑎᒍᓐᓇᖅᓱᑎᒍᑦ 

ᑕᑯᑎᑦᓯᔾᔪᑎᑎᒍᑦ. ᑕᕝᕙ 

ᑮᓇᐅᔭᓂᒃ ᑕᑯᓛᖅᐳᓯ ᐅᓄᕐᓂᖅᓯᒋᐊᖅᑕᐅᖁᓗᒋᑦ 

ᐃᑲᔫᑎᒋᕙᑦᑕᕗᑦ ᐊᓯᖏᓐᓂᓪᓗ 

ᐃᓕᖅᑯᓯᓕᕆᔨᒃᑯᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᓐᖓ ᑕᐃᒫᒃ. ᐃᓚᖓᒍᑦ 

ᖁᓅᒥᖃᑦᑕᖅᓯᒪᒐᒪᐃᓛᒃ 

ᐅᖃᐅᓯᖃᕋᓱᖃᑦᑕᖅᓯᒪᓪᓗᖓ ᐃᑲᔪᖅᓰᒐᓱᑦᑐᖓ 

ᐃᓐᓇᑐᖃᕐᓂᒃ ᒪᒃᑯᒃᑐᓂᓪᓗ. ᐃᓛᓐᓂᒃᑯᑦ 

ᑭᐅᔭᐅᓐᖏᑦᑎᐊᒻᒪᕆᓲᖑᒐᒪ 

ᐅᖃᓕᖅᑭᖁᔭᐅᓪᓗᖓᓗ. ᑐᑭᓯᓯᒪᔭᕋᓗ ᖃᓄᖅ 

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖃᓲᖑᒻᒪᖔᑕ 

ᑐᓂᖅᑯᑎᒋᓲᖏᓐᓄᑦ ᑮᓇᐅᔭᖏᓐᓄᑦ 

ᐸᕐᓇᐅᑎᓕᐅᖁᔨᖃᑦᑕᓲᖑᒻᒪᑕ.  

 

ᐊᒻᒪ ᐴᖅᑲᖅᑕᐅᓯᒪᔪᓂᒃ ᖃᕋᓴᐅᔭᓄᑦ 

ᖃᐅᔨᒋᐊᖅᑳᓲᖑᒻᒪᑕ ᑐᑭᒧᐊᒍᑎᔅᓴᓕᐅᓕᕋᐃᒻᒪᑕ. 

ᑕᒪᒃᑯᐊ ᑐᓂᕐᕈᑏᑦ ᐃᑲᔫᑏᓪᓗ ᑮᓇᐅᔭᐃᑦ ᐱᓪᓗᒋᑦ. 

ᑭᐅᔭᒃᑲᓐᓂᕈᒪᕋᑖᕋᒪ ᖃᓄᖅ ᐊᑐᖅᑕᐅᓂᐊᕐᒪᖔᑦ 

ᑖᒃᑯᐊ ᐱᔨᑦᑎᕋᕐᓂᕐᒧᑦ ᑳᓐᑐᕌᒃᑦ-ᖑᓂᕋᖅᑲᐅᔭᓯ. 

ᑕᕝᕗᖓ ᕿᒪᑐᐃᓐᓇᑲᐃᓐᓇᓕᕐᓚᒍ.  

 

ᐱᐅᓂᖅᓴᖔᒧᑦ ᑕᑯᒥᓇᕐᓂᖅᓴᒧᑦ ᓅᒋᐊᓕᖅᑕ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕᑭᐊᖅ ᑖᒃᑯᐊ 

ᐊᒥᑦᑐᕐᒥᐅᑕᐅᖃᑎᒃᑲ ᑕᐃᒪ 

ᐃᓕᓴᕆᔭᐅᖁᑦᑎᐊᖅᑕᒃᑲ ᖃᐅᔨᒪᖁᓪᓗᒋᓪᓗᒍ 

ᒥᓂᔅᑕ, ᒪᒃᑯᒃᑐᓂᒃ ᑖᒃᑯᐊ ᓴᓂᕋᔭᒡᓗ ᐃᒡᓗᓕᒡᓗ 

ᑲᑎᒪᔨᖃᕐᒪᑕ. ᑕᕝᕙᓐᖓᓗ ᐸᕐᓇᐅᑎᒋᔪᒪᔭᔅᓯᖕᓂᒃ 

ᕿᑭᖅᑖᓗᖕᒧᑦ ᕿᓚᐅᔾᔭᕐᓂᕐᒧᑦ ᐊᒻᒪ ᑲᑕᔾᔭᕐᓂᕐᒧᑦ 

ᐱᓕᕆᑎᑦᑎᔪᒪᒐᔅᓯ.  

 

ᑭᓯᐊᓂ ᑭᕙᓪᓕᕐᒧᓪᓗ ᕿᑎᕐᒥᐅᓄᓪᓗ ᓄᓇᒥ, ᐃᓛᒃ 

ᕿᑎᕐᒥᐅᓂ ᑕᒪᒃᑯᓂᐊ ᑲᑭᕙᓂᒃ, ᓂᒃᓯᖕᓂᒃ, 

ᐅᓈᕐᓂᒃ, ᐅᓗᖕᓂᒃ ᓴᓇᑎᑦᑎᓂᐊᖅᑐᒃᓴᐅᒐᔅᓯ 

ᑭᕙᓪᓕᕐᒥ. ᓄᓇᒥ ᑕᒫᓂ ᐃᓕᓐᓂᐊᖅᑎᑦᑎᓂᐊᕋᔅᓯ. 

ᑕᑯᔪᒥᓇᕋᓗᐊᕆᕗᖅ ᑕᒫᓂ ᕿᑭᖅᑖᓗᖕᒥᑦᑕᐅᖅ 

ᑕᒪᐅᖓ ᒪᒃᑯᒃᑐᐃᑦ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᒥ, ᓯᓚᒥ, ᓯᑯᒥ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕐᓗᑎᒃ.  

 

ᑕᕝᕘᓇᑦᑕᐅᖅ ᓯᕗᓪᓕᖅᐸᐅᑎᑦᑐᓐᓇᖅᑰᕋᔭᖅᐱᓯᐅᒃ 

ᑖᒃᑯᐊ ᒪᒃᑯᒃᑐᐃᓪᓗ ᐃᓐᓇᐃᓪᓗ ᑕᐃᒪᓐᓇ 

ᓴᖅᑭᑦᑎᕙᓪᓕᐊᑎᓪᓗᑕ, ᐃᓛᒃ 

ᓴᖅᑭᑦᑎᕙᓪᓕᐊᑎᓪᓗᑎᒃ ᐃᓕᖅᑯᓯᓕᕆᔨᒃᑯᑦ 

ᓱᕗᓪᓕᖅᐸᐅᑎᑦᑐᓐᓇᕆᕕᓯᐅᒃ ᑖᓐᓇ 

ᑮᓇᐅᔭᖅᑑᑎᒋᔪᒪᔭᔅᓯ ᒥᑭᒃᑲᓗᐊᖅᑎᓪᓗᓂ ᑭᓯᐊᓂ 

ᐊᖏᒡᓕᒋᐊᖁᓐᓇᖦᖤᕋᓗᐊᕆᕗᑦ ᑖᒃᑯᐊ 

ᐱᖅᑯᓯᓕᕆᔨᒃᑯᑦ.  

 

ᑖᕝᕗᓇ ᑕᐃᒪᓐᓇᐃᓕᑎᓪᓗᖓ ᑖᓐᓇ 

ᑭᖑᓪᓕᖅᐹᖑᓂᐊᓕᖅᐳᖅ ᐊᓯᒃᑲᑦᑕᐅᖅ 

ᐅᐃᕐᖓᓕᖅᑎᑐᐃᓐᓇᖅᑐᒃᓴᐅᓕᕋᒪ. ᑕᕝᕙᐅᓇ 

ᑭᖑᓪᓕᖅᐹᕐᖑᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᑦ. 

ᑖᒃᑯᐊ ᑕᐃᒪ ᐅᐊᑦᑎᐊᒃᑲᓐᓂᖅ ᐅᖃᖅᑲᐅᒐᒪ 

ᓂᑭᑦᑖᖅᑕᐅᓪᓗᑎᒃ ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᓂᒃ 

ᐱᓕᕆᑎᑦᑎᖃᑦᑕᖅᑐᑦ ᐊᕐᕌᒍᑕᒫᑦ. ᑕᒪᒃᑯᓄᖓ 

ᐊᕕᒃᑐᖅᓯᒪᔪᓄᑦ ᐃᓕᓐᓂᐊᖅᑎᑕᐅᔾᔪᑎᒃᓴᐃᑦ 

ᐃᓐᓇᕐᓂᓐᖔᖅᑐᑦ ᒪᒃᑯᒃᑐᓄᑦ ᐅᓄᖅᑑᓂᖏᓐᓄᑦ 

ᐃᓛᓐᓂᒃᑯᑦ ᐊᒥᒐᓕᖃᑦᑕᕐᒪᑕ ᓇᓕᐊᖕᓂᒃ 

ᐱᓕᕆᓂᐊᕐᒪᖔᕐᒥᒃ.  

 

ᑕᐃᒪᐃᒻᒪᑦ ᐱᓕᕆᓚᐅᓐᖏᑕᒥᖕᓂᒡᓘᓐᓃᑦ ᓲᕐᓗ 

ᑭᕙᓪᓕᕐᒥ ᐱᓕᕆᓚᐅᓐᖏᑕᒥᖕᓂᒃ ᐊᕐᕌᒍ 

ᐱᓕᕆᑎᑦᑎᓇᓱᐊᕐᓂᐊᕐᒥᔪᑦ ᐅᕝᕙᓘᓐᓖᑦ 

ᕿᑭᖅᑖᓗᖕᒥ ᑭᓱ 

ᐊᑐᖅᑕᐅᓚᐅᖅᓯᒪᓐᖏᑦᑐᕕᓂᐅᒃᐸᓪᓘᓐᓃᑦ 

ᐊᑐᖅᑎᑦᑎᒐᓱᐊᕋᔭᕐᒥᔪᑦ ᑕᒪᒃᑯᓇᓐᖓᑦ 

ᐃᓐᓇᕐᓂᓐᖔᕐᓗᑎᒃ, ᐃᓐᓇᕐᓂᓐᖔᖅᑐᓂᒃ 

ᒪᒃᑯᒃᑐᓄᑦ ᐃᓕᓐᓂᐊᖅᑎᑦᑎᔾᔪᑕᐅᔪᒃᓴᓂᒃ. ᑖᒃᑯᐊ 

ᓂᑭᑦᑖᖅᑕᐅᖃᑦᑕᕐᒪᑕ ᐱᓕᕆᐊᒃᓴᐃᑦ. 

ᑕᐃᒪᓐᓇᐃᓕᔪᓐᓇᖦᖤᖅᐳᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᓄᖑᒻᒪᑕ 

ᐃᓐᓇᕐᓄᑦ 

ᒪᒃᑯᒃᑐᓄᓪᓗ. (ᑐᓵᔨᑎᒎᓕᖅᑐᖅ) ᒪᕐᕉᖕᓂᒃ 

ᐊᐱᖅᑯᑎᔅᓴᖃᖅᑐᖓ ᑭᓯᐊᓂ ᒥᓂᔅᑕᒧᑦ. 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ ᖃᓄᖅ 

ᑐᑭᖃᖅᑎᑦᑎᕙᑦ ᐃᓐᓇᑐᖃᐅᓂᕋᖅᑐᒥᒃ? ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᖅᑯᓯᓕᕆᔨᒃᑯᑦ ᑕᐅᑐᒃᑕᖓᑦ 

ᐃᓐᓇᖅ ᓲᕐᓗ ᑕᒪᒃᑯᐊ ᓯᓚᑐᔫᓕᖅᓯᒪᔪᑦ. ᓯᓚᑐᔪᑦ. 

ᐊᒻᒪ ᑕᒪᒃᑯᐊ ᐃᓐᓇᐃᑦ ᐱᒡᒐᖅᑐᑐᐃᓐᓇᐊᓐᖏᑦᑐᑦ; 

ᐃᓐᓇᐅᖕᒥᖕᒪᑕ ᐱᒡᒐᓐᖏᑦᑎᐊᖅᖢᑎᒃ ᑕᒪᒃᑯᓂᖓ 

ᐃᓄᐃᑦ ᐱᖅᑯᓯᖏᓐᓂᒃ ᖃᐅᔨᒪᑦᑎᐊᖅᑐᑦ 

ᐃᓕᓴᐃᔪᓐᓇᖅᖢᑎᒡᓗ ᐅᖃᐅᓯᒃᑯᓪᓘᓐᓃᑦ 

ᐱᓕᕆᓂᒃᑯᓪᓘᓐᓃᑦ. ᑖᓐᓇ ᑕᕝᕙ 

ᐃᓕᖅᑯᓯᓕᕆᔨᒃᑯᓐᓂᓐᖔᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᑭᖑᓪᓕᖅᐹᖅ ᒪᒃᑯᑦᑑᑎᑉᐱᓯᐅᓪᓕᑭᐊᖅ ᑭᒃᑯᑦ? 

ᖃᓄᖅ ᑐᑭᖃᖅᑎᑉᐱᓯᐅᒃ ᒪᒃᑯᑦᑐᑦ? ᖁᔭᓐᓇᒦᒃ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᓐᖏᒻᒪᑕ ᓲᕐᓗ ᓄᑕᕋᓛᒥᒃ 

ᐊᖓᔪᒃᖠᐊᕐᔪᖕᒧᑦ, ᒥᑭᑦᑐᑦ ᐊᖓᔪᒃᖠᐊᕐᔪᒃ, ᐊᒻᒪ 

ᐊᖓᔪᒃᖠᐊᕐᔪᖕᒥᒃ ᓂᕕᐊᖅᓵᖅ ᐅᕝᕙᓘᓐᓂᑦ 

ᓄᑲᑉᐱᐊᒧᑦ ᑕᒫᓂ 10-12, 13 ᑕᐅᕗᖓ ᐃᒻᒪᖄ 

50-ᒧᑦ ᒪᒃᑯᒃᑑᔪᑦ.  

 

>>ᐃᒡᓚᖅᑐᑦ 

 

ᐃᒻᒪᖄ 12, 13 ᑕᒪᐅᖓ 35-ᒧᑦ ᑕᒪᒃᑯᐊ 

ᐱᓕᕆᑎᑦᑎᔾᔪᑎᒋᖃᑦᑕᖅᑐᑦ ᐃᓕᖅᑯᓯᓕᕆᔨᒃᑯᓂ 

ᒪᒃᑯᒃᑐᓅᕐᓂᕋᖅᑕᐅᔭᕌᖓᑕ ᑕᒫᓂ 12, 13 – 35-

ᒧᑦ ᑎᑭᑦᑐᓂᔾᔪᒃ ᐱᓕᕆᑎᑦᑎᓲᖑᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐃᓐᓇᑐᖃᐃᑦ ᒪᒃᑯᒃᑐᐃᓪᓗ. ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᖅᑕᐅᒋᐊᓖᑦ $2,208,000 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. F-9-ᒨᓕᕐᒥᒋᔅᓯ, 

ᐃᓄᐃᑦ ᖃᐅᔨᒪᔭᑐᖃᖏᑦ. 

ᐱᕕᖃᖅᑎᒐᓛᑲᐃᓐᓇᕐᒥᓗᓯ. ᑲᑎᓪᓗᒋᑦ 

ᓂᕈᐊᖅᑕᐅᒋᐊᓖᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

$1,335,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕆᐊᖅᑕ F-3-ᒧᑦ, 

ᐃᓕᖅᑯᓯᓕᕆᔨᒃᑯᑦ ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᖅᑕᐅᒋᐊᓖᑦ $27,014,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᐱᔭᕇᕋᑦᑎᒍᑦ 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᓪᓗ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᐃᑦᑐᒥᒃ 

ᒪᑐᓯᒍᑎᔅᓴᖃᖅᑳ? 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᕈᒪᕗᖓ ᓯᕗᓪᓕᕐᒥᒃ 

ᖁᔭᓕᔪᒪᕗᖓ. ᖁᔭᓐᓇᒦᒃ ᐊᖏᕋᔅᓯ ᐊᒻᒪ 

ᖁᔭᓐᓇᒦᒃ ᑖᒃᑯᐊ ᐃᑲᔪᖅᑎᒋᓵᖅᑕᒃᑲ ᐱᓗᐊᖅᑐᒥᒃ 

ᑕᒪᒃᑯᓂᖓ ᐋᖅᑭᒃᓱᐃᖃᑦᑕᖅᑐᑦ ᐃᓱᒪᖏᑦ 

ᐊᒃᓱᕈᑦᑎᐊᖅᖢᑎᒃᑕᐅᖅ ᐱᓕᕆᓇᓱᐊᖃᑦᑕᕐᒪᑕ 

ᐊᒻᒪ ᖃᓄᓕᒫᑦᑎᐊᖅ ᐃᑲᔪᕈᑎᒋᔪᓐᓇᖅᑕᒥᖕᓂᒃ 

ᐅᖃᐅᓯᒃᑯᑦ ᐱᓕᕆᓂᒃᑯᑦ ᐃᑲᔪᖅᑐᐃᓂᒃᑯᑦ 

ᐱᖃᑦᑕᕐᒪᑕ.  

 

ᐊᒻᒪ ᖃᐅᔨᒪᒃᑲᓐᓂᖁᔨᕗᖓ ᑭᒃᑯᑦ 

ᓄᓇᓕᓕᒫᑦᑎᐊᓂᒃ ᖃᓄᑐᐃᓐᓇᖅ ᐃᓄᐃᑦ 

ᐱᖅᑯᓯᖏᓐᓂᓪᓘᓐᓃᑦ ᐅᖃᐅᓯᕐᒥᓪᓘᓐᓃᑦ 

ᐃᓕᓴᐃᓂᕐᒧᑦ ᐱᓇᔪᒃᑎᑦᑎᔪᒪᑐᐊᕐᓂᖅᐸᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᓲᑦ ᑐᒃᓯᕌᖑᔪᓐᓇᖅᑐᓂᒃ. 

ᑕᒪᒃᑯᐊ ᑐᓴᖃᑦᑕᖅᑕᓯᓘᓐᓃᑦ ᑐᓱᖃᑦᑕᕐᓂᕈᔅᓯ ᐊᑏ 

ᐃᓄᖁᑎᓯ ᑎᓕᐅᖃᑦᑕᖅᓯᐅᒃ ᐆᒃᑐᖁᓗᒋᑦ 

ᐱᓇᔪᖁᓗᒋᑦ. ᑕᒪᒃᑯᐊ ᐃᓄᐃᑦ ᐱᖅᑯᓯᖓ 

ᐃᓕᖅᑯᓯᖓ 

ᓴᖅᑭᔮᒃᑎᐊᓲᔭᒃᑲᓐᓂᖁᒧᑦ ᑕᐃᒪᓐᓇᐃᓕᔪᒪᓵᖅᐳᖓ.  

 

ᖁᔭᓕᔪᒪᓪᓗᖓᓗ ᐊᒻᒪ ᐃᓕᔅᓯᓐᓄᑦ ᖁᔭᓕᕗᖓ 

ᐊᖏᕋᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐱᓕᕆᔨᖏᑦ ᐊᓂᑎᑲᐃᓐᓇᓚᐅᕐᒥᒃᑭ. 5 ᒥᓂᑦᓯᒥᒃ 

ᓄᖅᑲᖓᑲᐃᓐᓈᕐᔪᓚᐅᕐᓗᑕ 

ᐊᕙᑎᓕᕆᔨᒃᑯᓅᓐᖑᓱᑦᑐᒍᑦ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:23ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 17:31ᒥ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᓂᖅ ᐱᒋᐊᕐᓂᐊᓕᕐᒪᑦ. ᒥᔅᑕ ᐊᕿᐊᕈᖅ 

ᐊᐱᕆᔪᒪᒋᓪᓗᒍ, ᑕᑉᐸᐅᓐᖓᖃᑎᖃᕈᒪᕖᑦ?  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᒫᓐᓇ ᐋᒃᑲᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ ᒪᑐᐃᖅᓯᔾᔪᑎᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᓚᐅᓐᖏᓂᓐᓂᖃᐃ, ᖃᐅᑉᐸᑦ 

ᖄᐱᒃ ᐊᑕᒍᑦᓯᐊᖅ 102-ᖑᕐᓂᐊᓕᕐᒪᑦ 

ᓇᓪᓕᐅᓂᖅᓯᐅᑦᑎᐊᖁᓂᐊᖅᐸᕋ ᐊᒻᒪᓗ ᑕᒫᓂ 

ᐃᒡᓗᕐᔪᐊᒦᑦᑐᖅ ᖃᐅᑉᐸᑦᑕᐅᖅ ᓇᓪᓕᐅᑎᓂᐊᕐᒪᑦ 

ᐊᒻᒪᓗ ᓄᑲᕋ ᓇᓪᓕᐅᑎᔪᒐᓚᐅᓂᐊᕐᒪᑕ 

ᖃᐅᑉᐸᑦ. ᓇᓪᓕᐅᓂᔅᓯᐅᑦᑎᐊᕐᓂᐊᖅᐳᓯ.  

 

ᐃᒃᓯᕙᐅᑖᖅ, ᖁᕕᐊᓱᑦᑎᐊᖅᐳᖓ ᑖᒃᑯᐊ 

ᐱᓕᕆᕕᒋᔭᑦᑕ ᐸᕐᓇᐅᑎᓯᒪᔪᐃᑦ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑐᐃᓪᓗ ᑕᕝᕗᖓ ᑮᓇᐅᔭᐃᑦ 

ᐊᕐᕌᒍᖓᓄᑦ. ᑖᒃᑯᐊ ᐊᕙᑎᓕᕆᔨᒃᑯᑦ ᐸᕐᓇᔅᓯᒪᕗᑦ 

ᑮᓇᐅᔭᓂᒃ 2022-23 $24.7 ᒥᓕᐊᓐᖑᓪᓗᑎᒃ. 

ᑖᓐᓇ ᐊᓯᔾᔨᖅᓯᒪᓐᖏᑦᑐᖅ 2021-22-ᒥᓂᒃ.  

 

(ᑐᓵᔨᑎᒎᓕᖅᑐᖅ) ᐅᓪᓗᒥ, ᓄᓇᕗᒻᒥᐅᑦ ᑕᑯᓯᒪᕗᑦ 

ᐊᒃᑐᐃᓂᐅᔪᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᓄᓇᕗᒻᒥᑦ. ᖃᓄᐃᓕᐅᕈᑕᐅᔭᕆᐊᓕᒃ 

ᐊᒃᑐᐃᓗᐊᖁᓇᒍ ᐱᓗᐊᖁᓇᒍᓗ ᐊᒃᑐᐃᓂᖓ. 

ᐊᒡᒋᖅᑐᒥᒃ ᐊᕐᕌᒍᒥᒃ, ᐱᓕᕆᕝᕕᐅᔪᖅ 

ᐱᓕᕆᖃᑎᖃᐃᓐᓇᕐᓂᐊᖅᑐᖅ ᐊᓯᖏᓐᓂᒃ ᓄᓇᕗᑦ 

ᒐᕙᒪᒃᑯᖏᑕ ᐱᓕᕆᕝᕕᖏᓐᓂᒃ 

ᐱᓕᕆᖃᑎᒋᓗᓂᔾᔪᒡᓗᑦ ᓴᖅᑭᑦᑎᓂᖕᒥᑦ ᓄᓇᐅᑉ 

ᐊᓯᔾᔨᖅᐸᓪᓕᐊᓂᖓᓄ ᐊᑦᑕᕐᓇᖅᑐᓂ 

ᖃᐅᔨᓴᐃᓂᕐᓂᒃ. ᐊᒻᒪᓗᑦᑕᐅᖅ, ᐱᓕᕆᕝᕕᐅᔪᖅ 

ᓇᓗᓇᐃᖅᓯᓂᐊᖅᐳᖅ ᐃᑲᔪᕐᓗᑎᒡᓗ ᓄᓇᓕᖕᓂᒃ 

ᐃᑲᔪᖅᑕᐅᒃᑲᓐᓂᕆᐊᓕᖕᓂᒃ ᓴᖅᑭᑦᑎᓂᖕᓂᒃ 

ᐊᑐᓕᖅᑎᑦᑎᓂᖕᓂᓪᓗ ᓄᓇᓕᖕᓂᒃ ᐆᒻᒪᖁᑎᓄᑦ 

ᐸᖕᓇᐅᑎᓂᒃ.  

 

ᐱᓕᕆᖃᑎᒌᓐᓇᕐᓗᒋᑦ ᓄᓇᕗᒻᒥᑦ 

ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐃᑲᔪᖅᓯᕈᒪᓪᓗᒍ 

ᐱᑕᖃᑐᐃᓐᓇᕆᐊᓖᑦ ᐱᓕᕆᐊᖑᖔᕈᓐᓇᖅᑐᑦ 

ᐃᒡᓗᕐᔪᐊᓂᒃ ᐱᓕᕆᔾᔪᑏᑦ ᐊᒃᓱᕉᑎᒋᓗᒋᑦ 

ᐆᒻᒪᖅᑯᑎᑐᓗᐊᕐᓇᓐᖏᑦᑐᑦ ᐊᒻᒪ ᓯᓚ 

ᐊᓯᔾᔨᖅᐸᓪᓕᐊᔪᒧᑦ ᐱᐅᓗᓂ ᓴᓇᔭᐅᓂᒃᓴᒧᑦ. 

 

ᐱᓕᕆᕝᕕᒃᐳᑦ ᐃᑲᔪᕐᓂᐊᖅᑐᑦ ᓄᓇᓕᖕᓂᒃ ᐊᕙᑎᒥ 

ᓴᐳᒻᒥᔾᔪᑎᒃᓴᓂᒃ, ᐃᓚᐅᓪᓗᓂ 

ᐆᒃᑐᕋᐅᑕᐅᓂᐊᖅᑐᖅ ᐲᔭᐃᓗᑎᒃ 

ᖃᑦᑕᐅᔭᑐᖃᕕᓂᕐᓂᒃ ᐅᖅᓱᕐᓄᑦ ᐱᖓᓱᓂᒃ 

ᓄᓇᕗᑦ ᓄᓇᓕᖏᓐᓂᒃ, ᐊᑕᐅᓯᖕᒥᒃ ᑕᒪᐃᓐᓂ 

ᐊᕕᒃᑐᖅᓯᒪᔪᓂᒃ. ᐆᒃᑑᑕᐅᓗᓂ 

ᐱᓕᕆᐊᖑᓂᐊᖅᑐᖅ ᐃᑲᔫᑎᓂᐊᖅᑐᖅ 

ᓴᖅᑭᑦᑎᓂᕐᒥ ᐋᖅᑭᐅᒪᔪᒥᒃ ᓄᓇᓖᑦ 

ᒪᓕᒍᓐᓇᕐᓂᐊᖅᑕᖏᓐᓂᒃ, ᐱᓕᕆᕝᕕᐅᔪᕐᓗ 

ᐃᑲᔪᕐᓂᐊᖅᑐᑦ ᐲᔭᐃᑎᓪᓗᒋᑦ ᖃᑦᑕᐅᔭᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓄᕙᓐᓇᕐᔪᐊᖅ 19-ᒧᑦ 

ᓄᖅᑲᖔᕈᑎᐅᖃᑦᑕᓚᐅᕐᒪᑕ ᑖᒃᑯᐊ ᐆᒪᔪᕐᓄᑦ 

ᖃᐅᔨᓴᐅᑎᒋᔭᐅᔪᐃᑦ ᓱᒃᑲᐃᓕᕐᔪᐊᖅᓯᒪᓚᐅᕐᒪᑕ 

ᑕᒫᓂ ᐸᕐᓇᔅᓯᒪᔭᑦᑎᓂ 2020-21 ᑮᓇᐅᔭᐃᑦ 

ᐊᕐᕌᒍᖓᓂ. ᑕᒪᒃᑯᐊ ᐊᒥᓲᓚᐅᕐᒪᑕ 

ᖃᐅᔨᓴᖅᑕᐅᔭᕆᐊᓖᑦ ᐊᓯᔾᔨᕆᐊᖃᓕᓚᐅᕋᑦᑎᒍ 

ᑕᕝᕗᖓ 2021-22 ᑮᓇᐅᔭᐃᑦ ᐊᕐᕌᒍᖓᓄᑦ ᐊᒻᒪᓗ 

ᐃᓚᖏᑦ ᓄᖅᑲᖅᑎᓱᑎᒍ ᐅᕝᕙᓘᓐᓃᑦ 

ᑭᖑᕙᕆᐊᖅᑎᔅᓱᑎᒍ. ᑕᐃᒪᓐᓇᐃᒃᑲᓗᐊᖅᑎᓪᓗᒍ, 

ᐃᓛᓐᓂᒃᑯᑦ ᖃᐅᔨᓴᖃᑦᑕᓚᐅᖅᐳᒍᑦ ᐊᒻᒪᓗ 

ᖃᐅᔨᒋᐊᖃᑦᑕᖅᓱᑕ ᑕᒪᒃᑯᓂᖓ ᑖᒃᑯᐊ 

ᑲᔪᓯᑎᑦᑎᓐᓇᓱᖕᓂᐊᕋᑦᑎᒍ 2022-26 

ᐸᕐᓇᐅᑎᑎᒍᑦ.  

 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᑐᒃᑐᐃᑦ 

ᐸᕐᓇᐅᑎᖏᓐᓂᒃ ᐊᒃᓱᐊᓗᒃ ᐱᒻᒪᕆᐅᑎᑦᑎᒐᑦᑕ 

ᑕᕝᕙᓂ ᐱᓕᕆᕝᕕᑦᑎᓐᓂ. 

ᑕᐃᒪᓐᓇᐃᒃᑲᓗᐊᖅᑎᓪᓗᒍ 

ᐱᓕᕆᒋᐊᖃᓐᖏᑲᐃᓐᓇᖅᑎᓪᓗᑕ 

ᑭᖑᕙᕆᐊᖅᑎᓪᓗᒋᓪᓗ ᓄᓇᕗᑦ ᒐᕙᒪᒃᑯᖏᑦᑕ 

ᖃᐅᔨᓴᖅᑏᑦ ᐱᔭᕇᖅᓯᓚᐅᖅᐳᑦ ᓄᕐᕋᖃᕐᕕᖕᓂᒃ 

ᖃᐅᔨᓴᖅᐸᓪᓕᐊᓪᓗᑎᒃ ᑕᐃᑲᓂ ᖃᓪᓗᓈᑎᑑᖅᑐᖅ-

Northeast Mainland Herd ᑕᐃᑲᓂ ᔫᓐ 2021ᒥ 

ᐊᒻᒪᓗ ᑲᑎᒪᖃᑎᖃᕈᒫᖅᐳᑦ ᑖᒃᑯᐊ 

ᖃᐅᔨᓴᖅᑕᐅᔾᔪᑎᒋᓚᐅᖅᑕᖏᑦ ᑕᒫᓂ ᐅᑭᐅᖑᔪᖅ 

2022ᒥ. 

 

(ᑐᓵᔨᑎᒎᓕᖅᑐᖅ) ᐊᕐᕌᒍᒋᔭᑦᑎᓐᓂᒃ ᑕᒪᑐᒪᓂ, 

ᐱᓕᕆᕝᕕᒋᔮ ᐱᒋᐊᒃᑲᓐᓂᕐᓂᐊᖅᑐᑦ ᓄᕙᒡᔪᐊᕐᓇᒧᑦ 

ᑭᖑᕙᓯᒍᑕᐅᓚᐅᖅᑐᓂᒃ ᖃᐅᔨᓴᕐᓂᕐᓂᒃ 

ᖃᑯᖅᑕᑯᓗᐃᑦ ᑐᒃᑐᓂᒃ ᐊᐅᓚᕙᖕᓂᖏᓐᓂᒃ 

ᓇᔪᒐᖕᒥᓂᒃ. ᐱᓕᕆᕝᕕᐅᔪᖅ ᑲᔪᓰᓐᓇᕐᓂᐊᖅᑐᖅ 

ᐅᔾᔨᖅᓱᕐᓂᕐᓂᒃ ᐅᑎᖅᐸᓪᓕᐊᔪᓂᒃ ᕿᑭᖅᑖᓗᒃ 

ᑐᒃᑐᖏᓐᓂᒃ ᐊᕐᕌᒍᑕᒫᑦ ᖃᐅᔨᓴᖅᐸᒡᓗᑎᒃ 

ᐊᐅᓚᕙᖕᓂᖏᓐᓂᒡᓗ ᖃᐅᔨᓴᕐᓗᑎᒃ.  

 

ᖃᐅᔨᓴᕐᓂᐅᔪᑦ ᕿᑎᐊᓂ ᓂᒋᐊᓂᓗ ᕿᑭᖅᑖᓘᑉ 

ᑐᒃᑐᖏᑦ ᑲᔪᓯᔪᑦ. ᐅᑯᐊ ᖃᐅᔨᓴᕈᑎ ᓄᐊᑦᑎᕙᒃᑐᑦ 

ᑐᓴᐅᒪᔭᒃᓴᓂᒃ ᓄᕐᕋᑦ ᐊᓐᓇᐅᒪᕙᖕᓂᖏᓐᓂᒃ 

ᖃᔅᓯᐅᓂᖏᓐᓂᓪᓗᑦ ᐊᖑᓴᓪᓗᐃᑦ, ᐊᕐᓇᓪᓗᐃᑦ, 

ᓄᕐᕋᐃᓪᓗ ᖃᔅᓯᐅᓂᖏᓐᓂᒃ. ᐊᒻᒪᓗᑦᑕᐅᖅ, 

ᖃᐅᔨᓴᓯᒋᐊᕐᓗᒋᑦ ᐱᖓᓐᓇᖅᐸᓯᐊᓂ ᑕᓯᐅᔭᕐᔪᐊᑉ 

ᐃᒪᖓᓂ ᓇᓄᐃᑦ ᓇᓚᐅᑦᑖᕐᓗᒋᑦ ᓇᓃᓐᓂᕆᔭᖏᑦ 

ᐊᒻᒪ ᐅᓄᕐᓂᕆᔭᖏᑦ ᓇᓄᐃᑦ ᐱᐊᓂᒃᑕᐅᓚᐅᕐᒥᔪᑦ 

ᐋᒋᓯ/ᓯᑎᐱᕆ 2021-ᒥᑦ. ᑐᓴᕋᓱᖕᓂᖅ 

ᖃᐅᔨᓴᕈᑎᕕᓂᕐᓂᒃ ᐅᑯᓂᖓ ᖃᐅᔨᓴᖅᑕᓂᒃ 

ᐸᖕᓇᒃᑕᐅᓯᒪᔪᑦ ᐅᑭᐊᒃᓵᒧᑦ 2022-ᒥᒃ. 

 

ᓯᕗᒧᐊᒡᓗᑕ, ᑲᔪᓰᓐᓇᕐᓂᐊᖅᑐᒍ ᐊᑐᓕᖅᑎᑦᑎᓂᕐᒥᒃ 

ᐸᖕᓇᐅᑎᓪᓗᐊᑕᕐᒥᒃ, ᐊᐅᓚᑦᑎᔾᔪᑎᓪᓗᐊᑕᖅ, 

ᐃᑦᑕᕐᓂᓴᓂᒃ ᖁᔭᓕᓂᖅ, ᑐᑭᓕᐅᕆᓯᒪᔪᓪᓗ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᖕᓇᐅᑎᑦ ᐊᔾᔨᒌᓐᖏᑦᑐᓄᑦ ᒥᕐᖑᐃᖅᓯᕐᕕᖕᓄᑦ 

ᐱᓐᓇᕆᔭᐅᔪᓪᓗ ᓄᓇᖃᕐᕖᑦ ᓇᓗᓇᐃᖅᑕᐅᓯᒪᔪᑦ 

ᐱᓕᕆᐊᒃᓴᓄᑦ ᐸᕐᓇᐅᑎᒥ.  
 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᕕᒡᔪᐊᕌᓗᒃ 

ᑖᒃᑯᓂᖓ ᐸᕐᓇᒃᐸᓪᓕᐊᔭᑦᑎᓐᓂᒃ 

ᕿᒥᕐᕈᐊᖃᑎᒋᔪᓐᓇᕋᔅᓯ ᐊᒻᒪᓗ ᒫᓐᓇᐅᔪᖅ 

ᐊᐱᖅᓱᖅᑐᖃᕈᓐᓇᕐᓗᓂ ᑭᐅᓇᓱᒍᓐᓇᑦᑎᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᐃᖅᓯᔾᔪᑏᑦ ᑲᑎᒪᔨᕋᓛᓂᒃ, ᒥᔅᑕ ᓴᕕᑲᑖᖅ.  
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᒃ 

ᓂᓪᓕᐊᔾᔪᑎᖃᕈᓐᓇᕋᒪ ᐱᔾᔪᑎᓗᒋᑦ ᑲᑎᒪᔨᕋᓛᖑᔪᑦ 

ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ 

ᕿᒥᕐᕈᓂᖃᓐᖑᓱᑦᑎᓪᓗᒋᑦ ᑐᒃᓯᕌᖑᔪᓂᒃ 2022-

23ᒥ ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ 

ᐊᒻᒪᓗ 2022-26ᒥ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᒃ ᐊᕙᑎᓕᕆᔨᒃᑯᑦ ᐱᓕᕆᕕᖓᑕ. 

ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2022-23ᒥ 

ᐊᐅᓚᑦᑎᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ 

ᐊᑐᕈᒫᕐᓂᐊᖅᑐᖁᑎᖏᑦ $24,709,000-ᖑᒻᒪᑕ. 

ᑖᓐᓇ ᐊᓯᔾᔨᖅᓯᒪᓐᖏᑦᑐᖅ 2021-22ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 

ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᒃ. ᑖᒃᓱᒪᓗ 

ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ 

ᐊᒥᓱᕈᕆᐊᖅᓯᒪᓪᓗᑎᒃ 131.5-ᒥᑦ ᑕᒪᐅᖓ 136.5-

ᓄᑦ, ᑕᒪᓐᓇᓗ ᑐᑭᖃᖅᑐᓂ ᐃᓚᒋᐊᕆᓂᕐᒥᒃ 3.8 

ᐳᓴᓐᑎᒥᑦ. 
 

 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᒃ ᐃᓱᒫᓘᑎᓂᒃ 

ᐅᖃᐅᓯᖃᔪᒻᒪᑕ ᒥᓂᔅᑕ ᓴᖅᑭᔮᕋᑖᕐᓂᕆᔪᔭᖓᓂ 

ᑲᑎᒪᔨᕋᓛᑦ ᓵᖓᓂ.  

 

ᑖᒃᓱᒪ ᐱᓕᕆᕕᐅᑉ ᐃᑲᔪᖅᓰᓂᕐᒧᑦ ᐊᖑᓇᓱᑦᑎᓂᒃ 

ᐊᒻᒪᓗ ᐆᒪᔪᓕᕆᓂᕐᒥᒃ ᐊᐅᓚᑦᑎᖃᑎᖃᕐᓂᕐᒧᑦ 

ᐊᑐᐊᒐᖓ ᐊᖏᖅᑕᐅᔪᒻᒪᑦ ᒪᐃ 2017-ᒥ ᐊᒻᒪᓗ 

ᐃᓱᓕᔪᓪᓗᓂ ᒫᑦᓯ 31, 2022-ᒥ. ᐊᒥᓱᑲᓪᓚᐃᑦ 

ᐱᓕᕆᐊᖑᔪᓄᑦ ᑮᓇᐅᔭᖃᖅᑎᑦᑎᓂᐅᔪᑦ ᑖᒃᓱᒪ 

ᐊᑐᐊᒐᐅᑉ ᐊᑖᒎᖓᒻᒪᑕ. ᑲᑎᒪᔨᕋᓛᑦ ᓱᓕ 

ᐊᑐᓕᖁᔨᕗᑦ ᑖᒃᓱᒥᖓ ᒥᓂᔅᑕᒥᒃ ᐱᒋᐊᖁᔨᓪᓗᑎᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᓂᕐᒥᒃ 

ᐃᓗᓕᖅᑐᔪᓂᒃ ᐊᕐᕋᒍᑕᒫᖅᓯᐅᑎᓂᒃ 

ᐅᓂᒃᑲᓕᐊᒥᓂᕐᓂᒃ ᐅᖃᐅᓯᖃᖅᑐᓂᒃ 

ᐊᐅᓚᑕᐅᓂᖓᓂᒃ ᐃᑲᔪᖅᓰᓂᕐᒧᑦ ᐊᖑᓇᓱᑦᑎᓂᒃ 

ᐊᒻᒪᓗ ᐆᒪᔪᓕᕆᓂᕐᒥᒃ ᐊᐅᓚᑦᑎᖃᑎᖃᕐᓂᕐᒧᑦ 

ᐊᑐᐊᒐᕐᒥᒃ. ᑲᑎᒪᔨᕋᓛᑦ ᑕᑯᒻᒪᑕ ᑖᒃᓱᒪ 

ᐱᓕᕆᕕᐅᑉ ᓯᕗᓪᓕᐹᖅᓯᐅᑎᖏᑦ 2022-26ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᓇᓗᓇᐃᖅᓯᓯᒪᒻᒪᑕ 

ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2022-23ᒥ 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ 

“ᐱᐅᓯᒋᐊᖅᓯᓂᖅ ᐃᑲᔪᖅᓰᔾᔪᑎᐅᔪᓂᒃ ᐊᖑᓇᓱᑦᑎᓄᑦ 

ᕿᒥᕐᕈᓕᖅᑭᓂᒃᑯᑦ ᐊᒪᕈᖅᑐᓄᑦ ᑲᔪᖏᖅᓴᐃᔾᔪᑎᐅᔪᓂᒃ 

ᑮᓇᐅᔭᓕᐅᕈᑎᐅᕙᑦᑐᓂᒃ ᖃᐅᔨᒐᓱᓪᓗᑎᒃ ᐊᓯᖏᓐᓂᒃ 

ᑲᔪᖏᖅᓴᐃᔾᔪᑎᓂᒃ ᑖᓐᓇ ᐃᓚᔭᐅᔪᓐᓇᕐᒪᖓᖅ.” 

ᑲᑎᒪᔨᕋᓛᑦ ᑲᔪᖏᖅᑯᑦ ᑕᑯᓛᕐᓂᕐᒥᓄᑦ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑕ ᓇᓗᓇᐃᖅᑐᐃᔾᔪᑎᐅᔪᓂᒃ 

ᐊᑐᓕᖅᑎᑕᐅᓂᖓᓄᑦ ᑖᒃᓱᒪ ᐱᕗᓪᓕᐅᖁᔭᐅᓯᒪᔫᑉ. 

 

ᑖᒃᓱᒪ ᐱᓕᕆᕕᐅᑉ ᑐᒃᓯᕌᖏᑦ 2022-23ᒥ 

ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ 

ᐃᓚᖃᕐᒪᑕ $500,000 ᑮᓇᐅᔭᓂᒃ ᑐᕌᖓᔪᓂᒃ 

ᐊᑐᓕᖅᑭᒐᒃᓴᐅᔪᓂᒃ ᐆᒻᒪᖅᑯᑎᓕᐅᕐᓂᕐᒧᑦ ᑮᓇᐅᔭᓂᒃ 

ᐅᑎᖅᑎᒐᒃᓴᐅᔪᓂᒃ ᐃᓪᓗᕋᓛᓕᓐᓄᑦ ᐊᒻᒪᓗ ᓇᒻᒥᓂᖅ 

ᐃᓪᓗᖁᑎᖃᖅᑎᐅᔪᓄᑦ ᐱᓕᕆᓂᐅᔪᒧᑦ. ᑖᓐᓇ 

ᐃᓚᓯᓂᐅᒻᒪᑦ 45.0 ᐳᓴᓐᑎᒥᑦ ᑕᑯᓐᓈᖅᑐᒋ 2021-22 

ᑮᓇᐅᔭᓕᕆᔾᔪᑎᑦ ᐊᕐᕋᖑᖓᓂ ᑐᒃᓯᕌᖑᔪᔪᓂᒃ. 

ᒪᓕᒐᓕᐅᖅᑏᑦ ᖁᕕᐊᒋᔭᖃᖅᑐᑦ ᑕᒪᑐᒪ ᓄᑖᑉ 

ᐱᓕᕆᓂᐅᔫᑉ ᑭᒃᑯᑐᐃᓐᓇᕐᓄᑦ ᐱᕕᐅᒍᒪᓯᒪᓂᖓᓂᒃ. 

 

ᐊᕙᑎᓕᕆᔨᒃᑯᑦ ᐱᓕᕆᕕᖓᑦ ᑲᒪᔨᐅᒻᒪᑦ ᒐᕙᒪᒃᑯᑦ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᐱᓕᕆᐊᖃᕐᕕᐅᔪᒧᑦ 

ᐊᓪᓚᕝᕕᐅᔪᒥᒃ. ᑖᒃᓱᒪ ᐊᓪᓚᕝᕕᐅᑉ 2018-19-ᒧᑦ 

ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᓕᐊᒥᓃᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔪᒻᒪᑕ ᓄᕕᐱᕆ 3, 2020-ᒥ. ᑲᑎᒪᔨᕋᓛᑦ 

ᓂᕆᐅᑉᐳᑦ ᑕᑯᖃᑦᑕᓛᖅᑐᒋᓪᓗᑎᒃ ᖄᖏᐅᑎᓇᑎᒃ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᖃᑦᑕᖅᑐᓂᒃ 

ᓯᕗᓂᕆᓛᖅᑕᑎᓐᓂ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᒃ. ᑖᒃᓱᒪ ᐱᓕᕆᕕᐅᑉ 2021-24ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᓇᓗᓇᐃᖅᓯᓯᒪᒻᒪᑕ 

ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᒥᓂᖏᓐᓄᑦ 2021-22 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᓂᕐᒪᑦ 

“ᓄᑖᕈᕆᐊᖅᓯᓂᖅ ᓯᓚᐅᑉ ᐊᓯᔾᔨᐸᓪᓕᐊᓂᕐᒥᒃ 

ᑲᒪᒋᔭᖃᕐᓂᕐᒧᑦ ᑐᑭᒧᐊᒍᑎᒃᓴᖏᓐᓂᒃ ᐸᕐᓇᐅᑎᓂᒃ.” 

ᑲᑎᒪᔨᕋᓛᑦ ᖃᐅᔨᒪᓇᓱᐊᕐᓂᐊᖅᑯᑦ ᑖᒃᓱᒪ 

ᐱᕙᓪᓕᐊᔭᐅᓂᕆᔭᖓᓂᒃ. ᑲᑎᒪᔨᕋᓛᑦᑕᐅᖅ ᑕᑯᒻᒥᔪᑦ 

ᑖᓐᓇ ᐱᓕᕆᕕᐅᑉ ᐊᕕᑦᑐᖅᓯᒪᓂᖓ ᓱᓕ ᐊᒥᓱᑦ 

ᐃᖅᑲᓇᐃᔮᖁᑎᖏᑦ ᐃᓐᓄᑦᑕᐅᓯᒪᓐᖏᒻᒪᑕ. 
 

ᓄᓇᕘᑉ ᐅᓪᓗᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖓ 

ᑲᔪᓯᑎᑕᐅᔪᒻᒪᑦ ᒪᓕᒐᓕᐅᕐᕕᒻᒥ 2003-ᖑᑎᓪᓗᖑ. 

ᐃᓗᓕᖓ ᓈᓴᐅᑎᓕᒃ 176ᒥᑦ ᐱᔭᕆᐊᖃᖅᑎᑎᒻᒪᑦ 

ᒥᓂᔅᑕᐅᔪᒥᒃ ᐊᑐᐃᓐᓇᕈᖅᓴᐃᓗᓂ ᓴᖅᑭᖅᓯᓗᓂᓗ 

ᒪᓕᒐᓕᐅᕐᕕᒻᒧᑦ ᐃᓗᓕᖅᑐᔪᓂᒃ ᐅᓂᒃᑳᓕᐊᒥᓂᕐᓂᒃ 

ᐊᕐᕌᒍᑦ ᑕᓪᓕᒪᑦ ᐊᓂᒍᕐᓂᖅᑕᒫᖏᓐᓂ 

ᐱᔾᔪᑎᖃᖅᑐᓂᒃ ᐆᒪᔪᑦ ᐊᐅᓚᑕᐅᓂᖏᓐᓄᑦ 

ᐱᓕᕆᓂᐅᔪᓂᒃ, ᑕᒪᑐᒧᖓᓗ ᐊᑦᑐᐊᓂᖃᖅᑐᓂᒃ 

ᑭᓱᑐᐃᓐᓇᕐᓂᒃ. 2018-ᒥ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

968 

ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᓚᐅᖅᓯᒪᔪᑦ ᔫᓂ 5, 2019-ᖑᑎᓪᓗᒍ. 

ᑕᐃᓐᓇ ᐅᓂᒃᑳᓕᐊᒥᓂᖅ ᓇᓗᓇᐃᖅᓯᓯᒪᔪᔪᖅ 

ᑕᒪᒃᑯᐊᒎᖅ “... ᐃᓚᖏᑦ ᐅᓗᕆᐊᓇᕐᓂᖅᐹᖑᔪᑦ 

ᑭᕙᓪᓕᕐᒥ ᑐᒃᑐᖏᓐᓄᑦ ᐃᓚᖃᕐᒪᑕ ᐱᕙᓪᓕᐊᔪᓄᑦ 

ᐊᑦᑐᖅᑕᐅᓂᖏᑦ, ᑕᒪᒃᑯᓄᖓ ᐊᑐᕆᐊᕐᓄᑦ, 

ᖃᕋᓴᐅᔭᒃᑯᑦ ᓂᐅᕕᐊᒃᓴᖃᕐᓂᐅᕙᑦᑐᓄᑦ ᑐᒃᑐᒥᓂᕐᓂᒃ 

ᐊᒻᒪᓗ ᑕᒪᓐᓇ ᐱᔾᔪᑎᐅᓪᓗᓂ ᐊᒥᓲᓂᖅᓴᓂᒃ 

ᑐᒃᑐᒃᑐᖃᖃᑦᑕᓕᕐᓂᖓᓂᒃ.”  
 

ᑕᒪᓐᓇ ᐃᓱᒫᓘᑎ ᐅᖃᐅᓯᐅᖃᑦᑕᖅᓯᒪᓕᕐᒪᑦ 

ᐊᒥᓱᐊᖅᑎᖅᑐᓂ ᒪᓕᒐᓕᐅᕐᕕᒻᒥ ᐊᒥᓱᓄᑦ 

ᒪᓕᒐᓕᐅᖅᑎᓄᑦ. ᑲᑎᒪᔨᕋᓛᑦ ᑐᑭᓯᓯᒪᔪᑦ ᑕᒪᓐᓇ 

ᐱᓕᕆᐊᕆᒋᐊᖓ ᐱᔭᕆᐊᑐᒻᒪᑦ ᐊᒻᒪᓗ 

ᐃᓕᑕᖅᓯᓯᒪᓪᓗᑎᒃ ᑭᒃᑯᓕᒫᑦ 

ᐱᖃᑕᐅᔭᕆᐊᖃᕐᓂᐊᕐᒪᑕ, ᐱᖃᑕᐅᓗᑎᒃ ᓄᓇᕗᑦ 

ᑐᓐᖓᕕᑦ ᑎᒥᖓ, ᓄᓇᕗᑦ ᐊᕕᑦᑐᖅᓯᒪᓂᖏᓐᓂ 

ᐆᒪᔪᓕᕆᓂᕐᒧᑦ ᑲᑎᒪᔨᖏᑦ, ᓄᓇᓕᓐᓂ 

ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᖃᖓᑕᓲᓕᕆᔩᑦ ᐊᐅᓚᑦᑎᕙᑦᑐᑦ ᓄᓇᕗᑦ ᐃᓗᐊᓂ, 

ᐃᓚᐅᔭᕆᐊᖃᕋᔭᖅᑐᑦ ᑕᒪᓐᓇ ᐱᓕᕆᐊᖑᓗᓂ. 

ᑲᑎᒪᔨᕋᓛᑦ ᑕᑯᒻᒪᑕ ᓄᓇᕗᑦ ᑐᓐᖓᕕᒃ ᑎᒥᖓᑕ 

ᒫᓐᓇᓕᓴᐅᓛᖏᑦ ᓴᖅᑭᖅᓯᒪᔭᖏᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᒥᓃᑦ ᓇᓗᓇᐃᖅᓯᓯᒪᒻᒪᑕ ᐃᒫᒃ “ᑖᒃᑯᐊ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓ 

ᖃᐅᔨᒪᓇᓱᐊᖅᐸᖏᑦᑑᒐᓗᐊᖅ ᓂᕿᓂᒃ 

ᓂᐅᕕᐊᒃᓴᕆᔭᐅᔪᓂᒃ, ᑭᓯᐊᓂᓕᒎᖅ ᑐᓐᖓᕕᒃᑯᑦ 

ᐃᑉᐱᒋᔭᖃᕐᒥᒻᒪᑕ ᐃᓱᒫᓘᑎᒋᔭᐅᓯᒪᔪᓂᒃ 

ᐊᒥᓲᓂᖅᓴᓂᒃ ᓂᐅᕕᐊᒃᓴᖃᖅᑐᖃᖃᑦᑕᕐᓂᖓᓂᒃ 

ᑐᒃᑐᒥᓂᕐᓂᒃ ᓄᓇᕗᒻᒥ... ᑐᓐᖓᕕᒃᑯᑦ ᓱᓕ 

ᐊᖏᖅᓯᒪᓂᖃᖅᑎᐊᖅᑐᑦ ᐱᓕᕆᖃᑎᖃᕐᓂᐊᖅᑐᑎᒃ 

ᓄᓇᕗᑦ ᒐᕙᒪᖓᓂᒃ ᐊᒻᒪᓗ ᐊᐅᓚᑦᑎᖃᑕᐅᔪᓕᒪᓂᒃ 

ᑲᑐᔾᔨᖃᑎᒋᔭᐅᔪᓂᒃ ᑕᒪᓐᓇ ᑐᑭᓯᐅᒪᔭᐅᔭᕆᐊᓕᒃ 

ᑐᑭᓯᓇᖅᓯᑎᑕᑕᐅᖁᓪᓗᒍ.” 
 

ᑖᒃᓱᒪ ᐱᓕᕆᕕᐅᑉ 2021-24 ᐱᓕᕆᐊᒃᓴᓄᑦ 

ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᑕᐃᒃᑯᐊᒎᖅ 

“ᐃᒥᓕᕆᓂᕐᒧᑦ ᐱᓕᕆᓂᕆᔭᖓ” ᐊᒻᒪᓗ 

“ᓱᕈᖅᓯᒪᔪᓂᒃ ᓄᓇᓂᒃ ᐱᓕᕆᓂᕆᔭᖓ” 

ᑲᑎᑕᐅᓯᒪᓕᕐᒪᑎᒃ ᓄᑖᖑᔪᒧᑦ “ᐊᕙᑎᓕᕆᓂᕐᒥᒃ 

ᖃᐅᔨᓴᕐᓂᓕᕆᓂᕐᒥᒃ ᐱᓕᕆᓂᐅᔪᒧᑦ.” ᑖᒃᓱᒪ 

ᐱᓕᕆᓂᐅᔫᑉ ᑮᓇᐅᔭᖏᑦ ᐊᑐᕈᒫᕐᓂᐊᖅᑐᖁᑎᖏᑦ 

ᒥᑭᓪᓕᒋᐊᖅᑕᐅᓂᐅᓴᒻᒪᑕ $1.65 ᒥᓕᐊᓐ ᑖᓚᓂᒃ 

2021-22 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᒃ ᑕᒪᐅᖓ 

$1.079 ᒥᓕᐊᓐ ᑖᓚᓄᑦ 2022-23 ᑮᓇᐅᔭᓕᕆᔾᔪᑎᒃ 

ᐊᕐᕌᒍᖓᓂ. ᑲᑎᒪᔨᕋᓛᑦ ᖃᐅᔨᒪᓇᓱᐊᖏᓐᓇᓂᐊᖅᐳᑦ 

ᑕᒪᑐᒪ ᐱᕙᓪᓕᐊᑎᑕᐅᓂᖓᓂᒃ, ᐊᒻᒪᓗᑦᑕᐅᖅ 

ᐱᕙᓪᓕᐊᑎᑕᐅᓂᕆᔭᖓᓂᒃ ᑕᒪᑐᒧᖓ ᒪᓕᑦᑑᑉ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 

ᐱᓕᕆᕕᖓᑕ ᐱᒋᐊᖅᑎᒃᓯᒪᔭᖓᓂᒃ 

ᐱᕙᓪᓕᐊᑎᑦᑎᓪᓗᑎᒃ ᓄᑖᕐᒥᒃ “ᐃᒥᕋᒃᓴᐅᔪᓂᒃ ᐃᒥᕐᒧᑦ 

ᑐᒥᒧᐊᒍᑎᒃᓴᕐᒥᒃ ᐸᕐᓇᐅᑎᒥᒃ.” 

 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᑲᒪᔨᐅᒻᒪᑦ 

ᐊᐅᓚᑕᐅᓂᖓᓂᒃ ᓄᓇᕘᑉ ᐊᕙᑎᒥᒃ ᓴᐳᒻᒥᑦᑎᓂᕐᒧᑦ 

ᐱᖁᔭᕐᔪᐊᖑᔪᒥᒃ, ᐃᓚᖃᖅᑐᓂᓗ ᑎᑎᕋᖅᓯᒪᓂᐅᔪᓂᒃ 

ᐱᔾᔪᑎᖃᖅᑐᓂᒃ ᑯᕕᔭᐅᓂᖏᓐᓂᒃ ᓱᕈᕐᓇᖅᑐᑦ 

ᐊᕙᑎᐅᔪᒧᑦ. ᑲᑎᒪᔨᕋᓛᑦ ᓱᓕ ᐊᑐᓕᖁᔨᕗᑦ ᑖᓐᓇ 

ᒥᓂᔅᑕᐅᔪᖅ ᐱᒋᐊᖁᔭᐅᓪᓗᓂ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖃᑦᑕᓕᖁᔭᐅᓪᓗᓂ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᒃ ᐃᓗᓕᖃᖅᑐᓂᒃ ᐃᓗᓕᖅᑐᔪᓂᒃ 

ᑐᑭᓯᒃᑲᓐᓂᕈᑎᒃᓴᕐᓂᒃ ᐅᖃᐅᓯᖃᖅᑐᓂᒃ 

ᐊᐅᓚᑕᐅᓂᖓᓂᒃ ᐊᕙᑎᒥᒃ ᓴᐳᒻᒥᑦᑎᓂᕐᒧᑦ 

ᐱᖁᔭᕐᔪᐊᖑᔪᒥᒃ, ᐱᖃᓯᐅᑎᓗᒋᑦ ᐃᓗᓕᖅᑐᔪᑦ 

ᑐᑭᓯᒃᑲᓐᓂᕈᑎᒃᓴᑦ ᐅᖃᐅᓯᖃᖅᑐᑦ ᒪᓕᒐᕐᓂᒃ 

ᒪᓕᑦᑎᑦᑎᒋᐊᕐᓂᐅᓯᒪᔪᓂᒃ ᑎᒥᐅᔪᓂᒃ ᐸᓯᒋᔭᐅᔪᓂᒃ 

ᓱᕋᐃᓐᓂᕆᐊᖏᑕ ᒪᓕᒐᕐᓂᒃ ᐊᒻᒪᓗ 

ᑮᓇᐅᔭᐃᔭᕆᐊᖃᕐᓂᐅᔪᓂᒃ ᐱᔾᔪᑎᖃᖅᑐᓂᒃ 

ᓱᕈᖅᓯᒪᔪᓂᒃ ᓄᓇᓂᒃ. 

 

ᑖᒃᓱᒪ ᐱᓕᕆᕕᐅᑉ ᓯᕗᓪᓕᐹᖅᓯᐅᑎᖏᑦ 2022-26ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᓇᓗᓇᐃᖅᓯᓯᒪᒻᒪᑕ 

ᐃᓚᖓᒎᖅ ᓯᕗᓪᓕᐅᑎᓛᖅᑕᖏᓐᓄᑦ 2022-23 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᑕᒪᓐᓇᐅᒻᒪᑦ 

“ᐱᓕᕆᐊᖃᕐᓗᑎᒃ ᐅᖅᓱᐊᓗᖃᐅᑎᒥᓂᕐᓂᒃ 

ᖃᑦᑕᐅᔭᓂᒃ ᐲᔭᐃᓂᕐᒥᒃ ᐆᑦᑐᕋᕐᓂᖃᕐᓗᑎᒃ ᐱᖓᓱᓂ 

ᓄᓇᓕᓐᓂ.” ᑖᒃᓱᒪ ᐱᓕᕆᕕᐅᑉ ᓯᕗᓪᓕᐹᖅᓯᐅᑎᖏᑦ 

2022-26ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᓇᓗᓇᐃᖅᓯᓯᒪᒻᒥᒻᒪᑕ “ᑕᐃᒃᑯᐊ ᓱᕈᖅᓯᒪᔪᓂᒃ ᓄᓇᓂᒃ 

ᐱᓕᕆᐊᖃᖅᑎᐅᔪᑦ ᐱᒋᐊᓕᖅᑭᑦᑎᑕᐅᓯᒪᓕᕐᒪᑕ 

2022-ᒥ ᑐᕌᒐᖃᖅᑐᑎᒃ ᐃᑲᔪᖅᓰᓂᕐᒥᒃ ᓄᓇᕗᑦ 

ᒐᕙᒪᖓᓂᒃ ᓇᓗᓇᐃᖅᑐᐃᑎᓪᓗᒋᑦ ᑭᒃᑯᓐᓄᑦ 

ᐊᑭᓕᖅᑕᐅᔭᕆᐊᖃᕐᒪᖔᑕ ᓴᓗᒻᒪᒃᓴᖅᑕᐅᓂᖏᑦ 

ᒪᓕᓪᓗᑎᒃ ᓱᖁᔭᐅᓂᖏᓐᓂᒃ ᑲᓇᑕᐅᑉ ᒐᕙᒪᖓᑕ 

ᑕᒻᒪᖅᓯᒪᔪᖅᓯᐅᖅᑎᖓᓄᑦ.” ᑲᑎᒪᔨᕋᓛᑦ ᑲᔪᖏᖅᑯᑦ 

ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᐱᕙᓪᓕᐊᓂᖏᓐᓂᒃ 

ᑕᑯᖃᑦᑕᓛᕐᓂᕐᒥᓄᑦ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 

2022-23 ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐊᒻᒪᓗ 

2022-26 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᐊᕙᑎᓕᕆᔨᒃᑯᑦ ᐱᓕᕆᕕᖓᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᔅᑕ 

ᓴᕕᑲᑖᖅ. ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 

ᐅᖃᐅᓯᒃᓴᐃᑦ? ᐱᑕᖃᓐᖏᒻᒪᑦ. ᒪᓕᒐᓕᐅᖅᑏᑦ 

ᖃᐅᔨᓂᐊᖅᐳᑦ ᒪᕐᕉᖕᒪᑕᐅᑯᐊ ᐅᑯᓇᓂ 

ᐱᓕᕆᕝᕕᖕᒥ, ᓯᕗᓪᓕᖅ ᒪᒃᐱᖅᑐᒐᖓᓃᑦᑐᖅ I-4, 

ᑮᓇᐅᔭᑦ ᐊᐅᓚᑕᐅᓂᖏᑦ. ᑕᕝᕗᖓ ᒪᒃᐱᖅᑐᒐᕐᒧᑦ 

ᐱᕕᖃᑲᐃᓐᓇᕐᓂᐊᖅᐳᓯ. 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᐱᖅᑯᑎᓯ ᑭᒡᒍᑎᓯᓗ ᓇᐃᓈᖃᑦᑕᕐᓗᒋᑦ 

ᒥᓂᔅᑕᐅᔪᓯ ᑕᕝᕗᖓᓪᓗᐊᖑᖃᑦᑕᕐᓗᑎᒡᓗ. ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ 

ᐸᕐᓇᐅᑎᒋᔭᔅᓯᓐᓂ 2022-23 ᐅᖃᖅᓯᒪᖕᒪᑦ, 

(ᑐᓵᔨᑎᒎᓕᖅᑐᖅ) “ᖃᐅᔨᓴᕐᓂᕐᒥᒃ 

ᓯᕗᓪᓕᐅᔾᔭᐅᓯᒪᓂᕐᒥ ᐊᑯᓂᐅᔪᒧᑦ 

ᑮᓇᐅᔭᖃᖅᑎᑕᐅᓂᖓ ᒪᒃᑯᒃᑐᑦ ᐅᖃᐅᔾᔨᔩᑦ 

ᑲᑐᒪᔨᕋᓛᓄᑦ.” (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐊᕕᒃᑐᖅᓯᒪᔪᒃᑰᕆᕙ ᐅᕝᕙᓘᕝᕙ ᓄᓇᕗᓗᒃᑖᒧᑦ 

ᑖᓐᓇ ᑐᕌᖓᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᓕᒫᒧᑦ ᑐᕌᖓᔪᖅ ᑖᓐᓇ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐊᒻᒪ ᑖᓐᓇ ᐊᑎᑎᑦᑎᐊᖓᓃᑦᑐᖅ 

(ᑐᓵᔨᑎᒎᓕᖅᑐᖅ) “ᐃᖅᑲᓇᐃᔭᖃᑎᖃᕐᓗᑎᒃ 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ 

ᓇᓗᓇᐃᔭᐃᔪᓐᓇᕐᓂᐊᕐᒪᑕ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖏᑦᑕ ᐅᓗᕆᐊᓇᕐᓂᖏᑕ 

ᖃᐅᔨᓴᖅᑕᐅᓂᖓᓂᒃ.” (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᓯᓚᕗᑦ ᐊᓯᔾᔨᖅᐸᓪᓕᐊᑎᓪᓗᒍ ᑖᓐᓇ ᖃᓄᐃᑦᑐᒃᑯᑦ 

ᐱᒋᐊᖅᑕᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐱᓕᕆᐊᕆᔪᒪᔭᕐᔪᐊᕌᓗᒋᒐᑦᑎᒍ 

ᑕᒫᓃ ᐊᕐᕌᒎᒥ ᐱᓕᕆᑲᐅᑎᒋᓇᓱᖕᓂᐊᖅᓱᑎᒍᑦ 

ᑕᕝᕙᓂ ᒪᒃᐱᒐᐅᑉ ᐃᓗᐊᓃᑦᑐᖅ 2023-24ᒥ ᑖᓐᓇ 

ᐱᔭᕇᖅᓯᒪᓇᓱᖕᓂᐊᕐᓂᕋᖅᓯᒪᓪᓗᓂ. ᑕᐃᒪᓐᓇ 

ᐸᕐᓇᒃᐸᓪᓕᐊᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᐅᓇ ᐊᑎᑦᑎᐊᖓᓃᒻᒥᔪᖅ, 

(ᑐᓵᔨᑎᒎᓕᖅᑐᖅ) “ᓇᓗᓇᐃᔭᐃᕐᓗᑎᒃ 

ᐃᑲᔪᖅᓱᕐᓗᑎᒡᓗ ᓄᓇᓕᖕᓂ 

ᐆᒻᒪᖅᑯᑎᑐᓗᐊᖅᑕᐃᓕᒪᓂᕐᒧᑦ ᐸᕐᓇᐅᑎᓂᒃ 

ᐋᖅᑭᒃᓱᐃᑎᓪᓗᒋᑦ.” (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᓱᓇᒧᑦ ᑐᕌᖓᕙᑦ? ᐃᒡᓗᕐᔪᐊᓄᑦ ᐅᕝᕙᓘᕝᕙ 

ᒐᕙᒪᐅᑉ ᐃᒡᓗᖁᑎᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᒡᓗᓄᑦ ᑐᕌᖓᔪᑦ, 

ᐃᓪᓗᕐᔪᐊᓅᓪᓚᕆᓐᖏᑦᑐᑦ ᑖᒃᑯᐊ ᐃᒡᓗᕐᔪᐊᓪᓕ 

ᓇᖕᒥᓂᖅ ᐱᓕᕆᐊᕆᔭᐅᓯᒪᖕᒪᑕ. ᑖᒃᑯᐊ ᐃᒡᓗᓄᑦ 

ᑐᕌᖓᓂᖅᓴᐅᒐᔭᕐᒥᔪᑦ ᓄᓇᓕᓐᓄᑦ 

ᐃᑲᔪᖅᑕᐅᒍᓐᓇᕋᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᑖᓐᓇ 

ᓇᓗᓇᐃᔭᑦᑎᐊᒃᑲᓐᓂᕈᓐᓇᖅᐸᐅᒃ 

ᖃᓄᐃᑦᑐᓪᓚᑦᑖᓄᑦ ᐃᒡᓗᕐᔪᐊᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᒪᒥᐊᓇᖅ, 

ᓇᓂᑲᐃᓐᓇᕐᓚᒍᐊᐃᑦ ᐸᐃᑉᐹᖅ 

ᑭᐅᑦᑎᐊᕈᒪᔭᓪᓛᓗᒋᒐᒃᑯ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐄᓛᒃ ᒫᓐᓇᐅᔪᖅ ᑕᒪᒃᑯᐊ ᐅᖅᓱᐊᓗᖕᒥᒃ 

ᐊᑐᓐᖏᓐᓂᖅᓴᐅᔭᕆᐊᖃᓪᓚᑦᑖᓕᕋᓗᐊᕋᑦᑕ 

ᑕᒪᒃᑯᐊᓗ ᑕᐃᒪᓐᓇᐃᑎᓪᓗᒋᑦ ᑖᓐᓇ 

ᑐᔅᓯᕋᖅᓯᒪᔪᒍᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ 

ᑖᒃᑯᓂᖓ ᓄᓇᓕᖕᓂ ᐃᑲᔪᕈᓐᓇᕐᓂᐊᖅᓯᒪᓪᓗᑕ 

ᑕᒪᒃᑯᐊ ᐅᖅᓱᐊᓗᓐᓂᒃ ᐊᑐᓐᖏᓐᓂᖅᓴᐅᖁᓪᓗᒋᑦ. 

ᑕᐃᒪᓐᓇᐃᓕᖓᓪᓗᑎᒃ, ᑖᒃᑯᐊ ᐃᒡᓗᓄᑦ 

ᑐᕌᖓᒐᔭᖅᑐᐃᑦ; ᐃᒡᓗᕐᔪᐊᓅᓐᖏᑦᑐᖅ, ᓲᕐᓗ 

ᐊᖏᕐᕋᕆᔭᐅᔪᓄᑦ ᑕᒪᒃᑯᓂᖓ 

ᕿᒥᕐᕈᑦᑎᐊᖅᑕᐅᓇᓱᒡᓗᑎᒃ. ᒫᓐᓇᐅᔪᕐᓗ ᑖᒃᑯᐊ 

ᐱᒋᐊᓯᑲᐅᑎᒋᒍᒪᓂᐊᕋᑦᑕ ᑖᒃᑯᐊ ᓄᓇᓖᑦ ᑎᓴᒪᐃᑦ 

ᓇᓗᓇᐃᖅᓯᒪᔭᕗᑦ. ᑖᒃᑯᐊ ᓇᐅᔮᑦ, ᐊᐅᓱᐃᑦᑐᖅ, 

ᓴᓪᓕᖅ ᐊᒻᒪᓗ ᖁᕐᓗᖅᑐᖅ. ᑖᒃᑯᐊᖑᔪᐃᑦ ᑕᕝᕙ 

ᐳᓚᕋᑲᐅᑎᒋᒐᔭᖅᓱᑎᒍᑦ 

ᓄᓇᓕᓕᒫᓅᖓᓂᐊᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ 

ᒥᓂᔅᑕ ᓇᓗᓇᐃᔭᑦᑎᐊᕋᖕᓂ ᑖᓐᓇ. ᐊᒻᒪ ᑖᓐᓇ 

ᑭᖑᓪᓕᖅᐹᕆᐊᓪᓚᖕᓂᐊᖅᑕᕋ ᑕᕝᕙᓂ 

ᐊᑎᖅᑯᑎᓂᒃ. ᐅᓇ ᐊᓪᓕᖅᐹᖑᔪᖅ ᓯᑕᒪᖓ 

ᑎᑦᑕᑯᓗᒃ, (ᑐᓵᔨᑎᒎᓕᖅᑐᖅ) “ᐱᓕᕆᖃᑎᖃᕐᓗᑎᒃ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪᓗ ᓄᓇᓕᓐᓄ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ ᐃᑲᔪᖅᑐᐃᓂᕐᒥᒃ 

ᓴᓇᓂᐅᔪᓂᒃ ᐊᓯᖏᓐᓂᒃ 

ᐊᑐᓐᖏᓐᓂᖅᓴᐅᔪᓐᓇᕐᓂᕐᒧᑦ 

ᖃᐅᒻᒪᖅᑯᑎᓕᐅᕐᓂᕐᒧᑦ ᐊᒻᒪᓗ ᓯᓚᒧᑦ 

ᐱᐅᓂᖅᓴᐅᔪᓂᒃ. ᑖᒃᑯᐊ ᐅᓂᒃᑳᖃᑦᑕᕐᓂᐊᖅᑐᐃᑦ 

ᒐᕙᒪᒃᑯᓐᓄᑦ ᓄᓇᓕᖕᓄᑦ ᐱᔨᑦᑎᕋᖅᑏᑦ 

ᒐᕙᒪᒃᑯᓐᓂ ᐃᑲᔪᖅᑎᓪᓗᒋᑦ ᓄᓇᕗᒻᒥ ᑎᒥᐅᔪᓪᓗ.” 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᓇᖕᒥᓂᖃᖅᑐᓄᑦ 

ᐃᑲᔫᑎᖃᕈᓐᓇᕐᓂᐊᕆᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖅ. 

 

ᐃᒃᓯᕙᐅᑕᖅ: ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᓪᓕ ᒐᕙᒪᒃᑯᑦ 

ᐃᓗᐊᓅᖓᓂᖅᓴᐅᓂᐊᖅᓱᑎᒃ ᑕᒪᒃᑯᐊ ᐊᑭᑐᔫᑎᓂᒃ 

ᓴᖅᑭᑦᑐᖃᖅᐸᓪᓕᐊᓕᖅᑎᓪᓗᒋᑦ ᖃᓄᖅ 

ᐅᖅᓱᐊᓗᖕᒥᒃ ᐊᑐᓐᖏᓐᓂᖅᓴᐅᔪᓐᓇᕐᒪᑕᑭᐊᖅ 

ᐅᕝᕙᓘᓐᓃᑦ ᓯᕿᓂᕐᒧᑦ ᐊᓄᕆᒧᓪᓘᓐᓃᑦ 

ᓴᓐᖏᔅᓴᐅᑎᓂᒃ ᐃᓚᓯᔪᓐᓇᕐᒪᑕᑭᐊᖅ ᑕᒪᒃᑯᓄᖓ 

ᑖᓐᓇ ᐸᕐᓇᔅᓯᒪᔪᖅ. ᑕᐃᒃᑯᐊ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑏᑦ 

ᐸᕐᓇᐃᔨᒋᖃᑦᑕᖅᑕᖏᓐᓂᒃ. ᑖᓐᓇ 

ᐱᓕᕆᖃᑎᖃᕐᓂᐊᖅᓱᑕ ᑕᒪᒃᑯᐊ ᐃᒡᓗᕐᔪᐊᑦ 

ᐅᕝᕙᓘᓐᓃᑦ ᑭᓱᑐᐃᓐᓇᐃᑦ ᓴᓇᔭᐅᕙᓪᓕᐊᔪᐃᑦ 

ᑖᔅᓱᒥᖓ ᑕᐅᑐᒐᖃᕐᓗᑎᒃ. ᒫᓐᓇ ᑖᒃᑯᓂᖓ 

ᐃᓚᒋᔭᐅᓗᑎᒃ ᑕᐃᒪᓐᓇ ᐸᕐᓇᒐᓱᒃᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

ᑕᐃᒫ? ᑭᖑᓪᓕᐅᓕᕐᒥᔪᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑯᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᒥᓂᔅᑕ ᐅᖃᐅᓯᖃᖃᑦᑕᕐᖓᑦ 

ᐳᔫᓗᐊᖅᑕᐃᓕᒪᓂᕐᒥᒃ ᐳᔪᕐᓗᓂᒃ. ᒥᓂᔅᑕ 

ᐊᐱᕆᔪᒪᓕᕐᒥᔭᕋ, ᖃᓄᑎᒋ ᐅᖁᒪᐃᓐᓂᖃᖅᐸᑦ 

ᐳᔪᕐᓗᐃᑦ ᐊᓂᕐᓂᒨᖅᑲᖅᑐᑦ ᓄᓇᕗᒻᒥᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᒻᒪᕐᓂᐊᖅᑰᕋᓗᐊᖅᓱᒍ 

ᑭᓯᐊᓂ ᒫᓐᓇᐅᔪᖅ ᓄᓇᕘᑉ ᑖᒃᑯᓄᖓ 

ᐊᑦᑐᐊᓂᖃᖅᑎᑦᑎᔪᐃᑦ 0.01 ᐳᓴᓐᑎ. 

ᓄᓇᕐᔪᐊᓕᒫᒥ ᑕᐅᑐᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑯᔭᓐᓇᒦᒃ, ᐃᒃᓯᕙᐅᑖᖅ. 

ᖃᑉᓯᑦ ᐅᖁᒪᐃᑎᒋᔪᓂᒃ ᐳᔪᕐᒥᒃ 

ᓯᓚᒧᐊᖅᑎᑦᓯᖃᑦᑕᖅᐸᑦ ᓄᓇᕗᒻᒥᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᕋᕈᓐᓇᕈᒪ 

ᑐᓂᒍᓐᓇᕐᓗᒍᓗ ᐃᓕᓐᓄᑦ ᐅᓂᒃᑳᒐᕐᒥᒃ 

ᐱᓯᒪᓐᖏᓐᓇᒪ ᐅᖁᒪᐃᓐᓂᕆᔭᖓᓂᒃ ᐳᔪᕐᓗᓂᒃ 

ᓄᓇᕗᒻᒦᓐᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑯᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᓂᒃᑳᑦ ᓂᕆᐅᒋᓂᐊᖅᐸᕋ. ᑕᒪᓐᓇ ᐳᔪᖅ 

ᐱᔾᔪᑎᒋᓗᒍ ᓄᓇᕗᑦ ᐊᓯᐊᒎᕐᕕᖃᓐᖏᒻᒪᑦ 

ᐆᒻᒪᖅᑯᑎᓕᐅᕐᓂᕐᒧᑦ ᐅᖅᓱᐊᓗᖕᒥᒃ ᐊᑐᕐᓗᓂ.  

 

ᖃᓄᐃᓕᖓᓕᖅᐸᓕ ᒐᕙᒪᒃᑯᑦ ᑖᒃᑯᐊ ᒥᑭᑦᑐᐃᑦ 

ᐳᔪᓐᖏᑦᑐᐃᑦ ᐆᒻᒪᖅᑯᑎᓕᐅᕈᑏᑦ ᒥᔅᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᒍᒪᓕ 

ᑕᓪᓕᒪᖏᓐᓂᒃ ᒪᓕᒐᓕᐅᖅᑏᑦ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᑕᑯᒋᐊᖁᔭᐅᓚᐅᖅᓯᒪᖕᒪᑕ ᐆᒻᒪᖅᑯᑎᓕᐅᕈᑎᓂᒃ 

ᐊᒻᒪᓗ ᑐᑭᓯᑎᑕᐅᓚᐅᖅᓯᒪᓐᖏᑦᑐᖓ. ᑭᓯᐊᓂ 

ᑭᓱᑐᐃᓐᓇᐃᑦ ᐊᑐᖅᑕᐅᒍ971ᓐᓇᖅᑐᑦ 

ᐊᓯᐊᒎᕐᕕᑕᖃᖅᑲᑦ ᐱᐅᒋᓪᓗᒍ ᐊᒻᒪᓗ 

ᖃᐅᔨᓴᐃᓐᓇᓂᐊᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᑯᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᓱᒃᑲᓗᐊᖅᑐᖓ. ᒥᓂᔅᑕ ᐃᑲᔪᖅᑐᐃᕚ ᑖᒃᑯᐊ 

ᐊᑐᐃᓐᓇᐅᒃᐸᑕ ᐊᓯᖏᑦ 

ᐆᒻᒪᖅᑯᑎᓕᐅᕈᑎᐅᔪᓐᓇᖅᑐᑦ ᓄᓇᕗᒻᒥ 

ᐆᒃᑐᕋᓱᒃᑲᔭᖅᐱᑖ ᐳᔫᓐᖏᓐᓂᖅᓴᐅᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᔭᕆᐊᖃᕐᓂᐊᕋᒃᑯ 

ᖃᓄᖅ ᐃᓯᒪᓕᐊᕈᑕᐅᓚᐅᕐᒪᖔᑦ ᑖᒃᑯᓄᖓᑕ 

ᒥᔅᓵᓄᑦ. ᒫᓐᓇ ᓇᓕᐊᖕᓄᑐᐃᓐᓇᖅ 

ᐃᓱᒪᓕᐅᕈᑎᒋᓯᒪᓐᖏᑕᕋ.  

 

ᑕᒪᓐᓇ ᐱᕙᓪᓕᐊᓂᐊᕈᑦᑎᒍᑦ ᐃᓄᖕᓂᒃ 

ᐊᐱᖅᓱᕆᐊᖃᕐᓂᐊᖅᑐᒍᑦ ᖃᓄᐃᖁᔨᒻᒪᖔᑕ ᑖᒃᑯᐊ 

ᓄᖑᓱᐃᑦᑐᒥᒃ ᐊᑐᖃᑦᑕᕐᒪᑕ ᐆᒻᒪᖅᑯᑎᓕᐅᕐᓂᐅᔪᖅ. 

ᑭᓯᐊᓂ ᒐᕙᒪᒃᑰᓗᑕ ᑕᐃᒪᓐᓇ ᐱᓇᓱᓐᓂᐊᕈᑦᑕ 

ᐃᓄᖕᓄᓐᖓᐅᔭᕆᐊᖃᕋᔭᖅᑐᒍᑦ ᖃᓄᖅ 

ᐊᑐᖅᑕᐅᔪᓐᓇᕐᒪᖔᑦᑕ ᐃᓱᒪᓕᐅᓚᐅᓐᖏᓂᒃᑎᓐᓂ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖃᐃ 

ᐅᖃᖃᑎᖃᕐᓗᓂ ᒥᓂᔅᑕᒥᒃ ᐅᔭᕋᒃᑕᕆᐊᓕᕆᓂᕐᒥᒃ. 

ᒥᔅᑕ ᓴᕕᑲᑖᖅ, ᑕᐃᒫ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑲᒪᒋᔭᖃᖅᑐᓂᒃ 

ᑎᑎᕋᕐᕕᖓ ᖃᓄᖅ ᐃᓚᒋᔭᐅᒻᒪᖔᑕ ᓄᓇᕗᑦ 

ᖃᐅᔨᓴᖅᑐᓕᕆᔨᒃᑯᑦ. ᑲᑎᖃᑦᑕᖅᐹᑦ, ᐃᓚᐅᕚ 

ᓯᓚᐅᑉ ᐊᓯᔾᔨᐸᓕᐊᓂᕐᒧᑦ ᖃᐅᔨᓴᕐᓂᐅᐴᑉ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᕋᕐᕕᒋᔭᕗᑦ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐋᖅᑭᑦᑕᐅᓯᒪᕗᖅ 

ᐃᑲᔪᕐᓂᕐᒥᒃ ᐅᖃᖃᑎᖃᕐᓂᒃᑯᑦ ᒐᕙᒪᒃᑯᓐᓂ ᐊᒻᒪᓗ 

ᐃᓄᓐᓂᒃ, ᓄᓇᕗᑦ ᖃᐅᔨᓴᖅᑐᓕᕆᔨᒃᑯᑦ 

ᐃᓚᒋᔭᐅᖃᑕᐅᕗ.  

 

ᐊᕐᕌᓂ ᑖᒃᑯᐊ ᓯᓚᒥ ᐊᓯᔾᔨᖅᐸᓪᓕᐊᓂᕐᒧᑦ 

ᑎᑎᕋᕐᕕᖓ ᐊᒥᓲᓗᐊᖅᓯᒪᓐᖏᒻᒪᑕ 

ᐃᖅᑲᓇᐃᔭᖅᑎᓂᒃ. ᖁᕕᐊᑉᐳᖓᓗ ᐅᖃᕆᐊᔅᓴᖅ 

ᑕᖅᑭᐅᓵᖅᑐᒥ ᑐᑭᒧᐊᒃᑎᑦᓯᔨᒥᒃ 

ᐃᖅᑲᓇᐃᔭᖅᑎᑖᓚᐅᖅᑯᒍᑦ. ᓯᐊᕋ ᐃᓄᑑᒍᓐᓃᖅᑯᖅ 

ᑎᑎᕋᕐᕕᒻᒥ ᐊᒻᒪᓗ 

ᐱᓕᕆᕙᓪᓕᐊᒃᑲᓐᓂᕐᓂᐊᓕᖅᑐᐃᑦ.  

 

ᑖᓐᓇ ᐱᓕᕆᕕᐅᔪᖅ ᑲᒪᒋᓕᔪᒐᒃᑯᓂ ᑕᒡᕙᓂ 

ᐅᖃᖃᑎᒋᖃᑦᑕᖅᑕᕋ ᑐᒡᓕᕋ ᖃᓄᖅ 

ᑎᑎᕋᕐᕕᒋᔭᖓᑦ ᖃᓄᖅ ᖃᓄᐃᓕᐅᖃᑦᑕᕐᓂᖓᓂ 

ᐊᒻᒪᓗ ᑭᓱᒃᑲᓐᓂᕐᓂᒃ ᑲᒪᒋᐊᖃᕐᒪᖔᑦᑕ 

ᐅᕝᕙᓘᓐᓃᑦ ᑲᒪᒋᓐᖏᓂᖅᓴᕆᓗᒋᑦ ᐊᒻᒪᓗ ᑕᒪᒃᑯᐊ 

ᐅᖃᐅᓯᕆᖃᑦᑕᒻᒪᕆᓐᓂᐊᖅᑲᕗᑦ ᒫᓐᓇ. ᐊᓯᖏᑦ 

ᑲᓇᑕᒥ ᐊᕕᒃᑐᖅᓯᒪᔪᓂ ᑕᐅᑐᒃᖢᒋᑦ, ᔫᑳᓐ ᐊᒻᒪᓗ 

ᓄᓇᑦᓯᐊᖅ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑎᑎᕋᕐᕕᒋᔭᖏᑦ 30 ᐅᖓᑖᓂ 

ᐃᖅᑲᓇᐃᔭᖅᑎᖃᖅᖢᑎᒃ ᐱᖕᒪᑕ. ᒫᓐᓇ ᒫᓂᓕ 

ᓯᑕᒪᑦ ᐃᖅᑲᓇᐃᔭᓕᖅᑐᐃᑦ ᑕᒫᓂ ᓄᓇᕗᒻᒥ.  

ᐊᕙᑎᓕᕆᔨᐅᓪᓗᑕ ᑕᒪᓐᓇ ᐊᔪᕐᓇᕈᑎᖃᒐᓚᒃᑐᖅ 

ᑕᐃᒪᓐᓇ ᐱᔾᔪᑎᒋᓪᓗᒍ. ᐊᔅᓱᕈᕐᓇᕈᑎᒋᓯᒪᔭᕗᑦ 

ᐃᑲᔪᖅᓱᐃᒐᓱᑦᑎᓪᓗᑕ ᐱᓕᕆᕕᐅᔪᓂᒃ ᓲᕐᓗ 

ᓄᓇᕗᑦ ᖃᐅᔨᓴᖅᑐᓕᕆᔨᒃᑯᓐᓄᑦ. 

ᑐᕌᒐᕆᓯᒪᓗᐊᖅᑕᕗᑦ ᑖᒃᑯᐊ ᐃᒡᓗᕋᓛᑦ ᐊᒻᒪ 

ᐃᒡᓗᕆᔭᐅᔪᓄᑦ ᐃᑲᔫᓯᐊᖑᔪᖅ ᑖᓐᓇ 

ᐊᐅᓪᓛᑦᓯᐊᖅᖢᓂ ᐱᖕᒪᑦ. ᑕᒪᒃᑯᐊ 

ᐃᖅᑲᓇᐃᔭᖅᑎᖃᒃᑲᓐᓂᖅᐸᓪᓕᐊᓕᖅᑎᓪᓗᑕ 

ᑕᒪᓐᓇ ᐊᐅᓪᓛᓕᑦᓯᐊᖅᐸᓪᓕᐊᓂᐊᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 9ᓂᒃ 

ᐃᓂᖃᖅᑰᕐᒪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑎᑎᕋᕐᕕᖓᓂ. ᐅᖃᕋᑖᕋᕕᑦ ᓯᑕᒪᐃᑦ 

ᐃᓐᓄᑦᑕᐅᓯᒪᒻᒪᑕ ᑖᒃᑯᐊ ᐃᖅᑲᓇᐃᔭᑲᐃᓐᓇᖅᑐᓄᑦ 

ᐃᖅᑲᓇᐃᔭᖅᑎᖃᖅᐸᒻᒪᑕ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᑦ ᑖᕗᖓᓗᒃᑖᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒻᒪᕆᒃ. ᒫᓐᓇ ᓯᑕᒪᐃᑦ ᑐᑭᓯᐅᒪᔭᒃᑯᑦ, 

ᐱᖓᓱᐃᑦ ᐃᖅᑲᓇᐃᔭᖅᑎᓪᓚᑦᑖᑦ, ᐊᒻᒪ ᐊᑕᐅᓯᖅ 

ᐃᖅᑲᓇᐃᔭᑲᐃᓐᓇᖅᑐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᔾᔪᑎᓐᓄᑦ. ᐅᑎᕐᕕᒋᓗᒍ ᑎᑎᕋᕐᕕᒻᒧᑦ 

ᐱᓕᕆᐊᕆᔭᖓᑦ ᖃᐅᔨᓴᕐᓂᕐᒧᑦ, ᐃᓱᒪᕗᖓᓕ 

ᑕᒪᓐᓇ ᐱᓕᕆᐊᕆᔭᖏᑦ ᐅᓪᓗᒥᒧᑦ 

ᖃᐅᔨᓴᕐᓂᐅᕙᑦᑐᑦ ᒪᓕᒃᖢᒍ. ᑐᑭᓯᔪᒪᔪᖓ 

ᐱᑕᖃᕐᒪᖔᑦ ᑐᕌᒐᕆᔭᐅᔪᒥᒃ ᖃᐅᔨᓂᐅᔪᑦ 

ᖃᐅᔨᓴᖅᑕᐅᔪᓂᒃ ᐊᒃᑐᖅᑕᐅᓂᐅᔪᓂᒃ ᓯᓚᐅᑉ 

ᐆᓇᖅᓯᕙᓪᓕᐊᓂᖓ ᐃᓅᓯᑉᑎᓐᓄᑦ ᐊᒻᒪ ᐆᒪᔪᓄᑦ. 

ᐊᒻᒪᓗᑦᑕᐅᖅ ᐊᒃᑐᐃᓂᖏᑦ ᐋᓐᓂᐊᕐᓇᖅᑐᐃᑦ 

ᐊᔾᔨᒌᓐᖏᑐᐃᑦ ᐆᒪᔪᓂᒃ ᐱᔾᔪᑎᒋᓪᓗᒍ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᓐᖏᓐᓂᓐᓂᑦ 

ᐋᖅᑭᒋᐊᕈᑎᒋᓗᒍ ᑎᑎᕋᕐᕕᖓᑕ ᒥᔅᓵᓄᑦ ᓯᑕᒪᑦ 

ᐃᓂᐅᔪᑦ ᑕᐃᒃᑯᐊ ᒪᕐᕉᒃ ᐃᖅᑲᓇᐃᔭᖅᑎᓪᓚᑦᑖᖑᔫᒃ 

ᐊᒻᒪ ᒪᕐᕉᒃ ᐃᖅᑲᓇᐃᔭᑲᐃᓐᓇᖅᑑᒃ. ᒪᒥᐊᓇᖅ 

ᑕᒻᒪᕋᑖᕋᒃᑯ ᐊᒻᒪᓗ ᑭᐅᑦᑎᐊᕈᓐᓇᑎᒃᑲᕕᓐᖓ.  

 

ᑐᕌᒐᖃᓐᖏᓚᒍᑦ ᖃᐅᔨᒪᓂᕆᔭᐅᔪᓂ 

ᓄᐊᑕᐅᕙᑦᑐᓂᒃ ᖃᐅᔨᓴᕐᓂᐅᔪᓄᑦ ᑕᕝᕗᖓ ᓯᓚᐅᑉ 

ᒥᒃᓵᓄᑦ ᑭᓯᐊᓂ ᐃᓚᐅᓯᒪᔪᒍᑦ ᑲᓇᑕᐅᑉ ᐊᒻᒪ 

ᐊᕕᒃᑐᖅᓯᒪᔪᐃᑦ ᐱᓕᕆᐊᕆᔪᓂᒃ ᐱᐅᔪᓂᒃ 

ᐱᑕᖃᕐᖓᑕ ᑐᑭᓯᒋᐊᕈᑎᐅᔪᓂᒃ 

ᑲᑎᖅᓱᖅᑕᐅᓯᒪᔪᐃᑦ Arctic Net, ᑖᔅᓱᒪ ᐃᓚᒋᔮ 

ᐱᐅᔪᖅ ᐊᑐᖃᑦᑕᖅᑕᕗᑦ ᖃᐅᔨᓴᕐᓂᐅᑉ ᒥᒃᓵᓄᑦ 

ᐊᒻᒪ ᖃᐅᔨᓴᕐᓂᖅᑕᖃᒻᒪᕆᑉᐳᖅ 

ᓄᐊᑦᑎᕙᓪᓕᐊᒻᒪᕆᑦᑐᑎᓪᓗ ᐊᓯᖏᑦᑎᒍᑦᑕᐅᖅ 

ᐱᓕᕆᐊᖑᔪᓄᑦ ᐊᑐᖃᑦᑕᕐᒥᔭᕗᑦ. ᑭᓯᐊᓂ ᒫᓐᓇ 

ᐅᖃᓕᒫᒐᖃᕐᕕᖃᓐᖏᑦᑐᒍᑦ ᓄᓇᕗᒻᒧᑦ ᑐᕌᖓᔪᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᕌᒐᖃᓐᖏᓐᓂᖅᐸᑕ ᖃᐅᔨᓴᕐᓂᕐᒥᒃ ᐊᒻᒪᓗ 

ᐱᖃᑕᐅᓂᕐᒥᒃ ᖃᐅᔨᓴᕐᓂᕐᒥᒃ ᓯᓚ ᐱᔾᔪᑎᒋᓪᓗᒍ 

ᑕᐃᒪᓕ ᖃᓄᖅ ᐅᓂᒃᑳᕈᓐᓇᖅᐲᑦ ᖃᓄᖅ 

ᐋᖅᑭᒃᓯᒪᖕᒪᖔᑕ ᓯᕗᓪᓕᐅᑎᑕᐅᔪᐃᑦ 2023-24 

ᐱᐊᓂᒐᓱᒃᓱᒍ ᓄᓇᕗᑦ ᐅᓗᕆᐊᓇᕐᓂᖓ 

ᖃᐅᔨᓴᕐᓂᐅᔪᒥ ᓯᓚ ᐊᓯᔾᔨᖅᐸᓪᓕᐊᓂᖓ 

ᐱᔾᔪᑎᒋᓗᒍ ᐊᒃᑐᐃᓂᕆᒐᔭᖅᑕᖏᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᖃᑎᖃᖅᐸᓪᓕᐊᓂᐊᖅᑐᒍᑦ ᒐᕙᒃᑯᑦ 

ᐱᓕᕆᕝᕕᖏᓂᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᑕ ᒥᒃᓵᓄᑦ ᖃᐅᔨᓴᕈᑎᐅᔪᒥᒃ. 

ᐱᓕᕆᐊᖑᔭᕆᐊᖃᕐᓂᐊᕐᒪᑦ 

ᑭᖑᓪᓕᖅᐹᖅᓯᐅᓚᐅᓐᖏᓐᓂᑦᑎᓐᓂᒃ ᑕᐃᒫᒃ 

ᑐᑭᓯᒍᑎᒋᓛᕋᑦᑎᒍᑦ, ᑭᓱᒥᒃ ᐱᔭᕆᐊᖃᖅᐱᑕ, ᑭᓱᒥᒃ 

ᑕᐅᑐᓪᓗᐊᑕᕆᐊᖃᖅᐱᑕ ᑕᒪᓐᓇ ᖃᓄᖅ 

ᐅᓗᕆᐊᓇᖅᑎᒋᒍᓐᓇᕐᓂᖓᓂᒃ 

ᕿᒥᕐᕈᓇᖃᖅᑎᓪᓗᑕ, ᑭᓱᓗ 

ᑕᐅᑐᓪᓗᐊᑕᕆᒋᐊᖃᖅᐱᑎᒍ ᑕᒪᒃᑯᓂᖓ? 

ᑕᒪᒃᑯᐊᖑᕗᑦ ᑕᕝᕙ ᐱᓕᕆᖃᑎᒌᑦᑐᑎᒍᑦ 

ᐊᑦᓱᕉᑎᖃᖅᐸᓪᓕᐊᓕᕋᔭᖅᐳᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᐅᔾᔪᐅᔪᓂ 2022-23 ᐊᑯᓂᒃᑯᑦ 

ᑮᓇᐅᔭᖃᖅᑎᑦᓯᕙᓐᓂᖅ ᑖᒃᑯᐊ ᒪᒃᑯᑦᑐᐃᑦ 

ᐅᖃᐅᔾᔨᒋᐊᖅᑏᑦ ᐅᖃᐅᓯᕆᖅᑲᐅᔭᑎᑦ ᐅᐊᑦᑎᐊᖅ.  

 

ᖁᕕᐊᓱᓪᓚᕆᒃᑐᖓ ᑕᑯᒋᐊᒥᒃ ᑖᒃᑯᐊ ᑲᑎᒪᔩᑦ 

ᐃᓅᓱᑦᑐᓄᑦ ᐱᕈᖅᐸᓪᓕᐊᒃᑲᓐᓂᕆᐊᖃᕐᒪᑕ. 

ᐃᓅᓱᑦᑐᓄᑦ ᑲᑎᒪᔨᖄᓂᒃᐹ ᐊᒻᒪᓗ ᑖᒃᑯᐊ 

ᐃᓅᓱᑦᑐᓄᑦ ᑲᑎᒪᔨᖏᑦ ᐅᖃᐅᔾᔨᒋᐊᖅᑎᖁᑎᖏᑦ 

ᓂᕈᐊᖅᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑕᖅ. ᐊᐅᓚᔨᑦᓯᐊᕈᒪ 

ᒐᕙᒪᑐᖃᖅᑯᑦ ᐃᓅᓱᑦᑐᓄᑦ ᑲᑎᒪᔨᕋᓛᓂᒃ 

ᐅᖃᐅᔾᔨᒋᐊᖅᑎᖃᖅᑐᐃᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓂᒃ ᐱᓪᓗᒍ. ᑕᐃᒪ ᐅᕙᒍᑦ 

ᐃᓅᓱᑦᑐᓂᒃ ᑐᓴᖅᑎᑦᓯᒋᐊᖅᓯᒪᔪᒍᑦ ᐃᓅᓱᑦᑐᓂᒃ 

ᐃᓚᐅᒍᒪᒐᔭᓐᖑᐊᖅᑐᓂᒃ. ᑎᑎᕋᕐᕕᑎᒍᑦ ᐊᑎᕐᓂᒃ 

ᓇᕝᕚᖅᑕᐅᕙᓪᓕᐊᓪᓗᑎᒃ 

ᓂᕈᐊᖅᐸᓪᓕᐊᓂᐊᖅᖢᑎᓪᓗ 

ᑲᑎᒪᔨᔅᓴᓄᑦ ᐱᓕᕆᕙᓪᓕᐊᓂᐊᕐᒪᑕ. ᑕᐃᒪᓐᓇ 

ᐱᕙᓪᓕᐊᓂᖃᖅᐳᒍᑦ 

ᐊᑐᓕᖅᑎᕙᓪᓕᐊᓂᐊᕐᓂᒃᑎᓐᓂᒃ ᑖᑦᓱᒥᖓ 

ᓯᕗᓪᓕᐅᔾᔭᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᔭᓐᓇᒦᕈᒪᕙᕋ ᒫᓐᓇᐅᔪᖅ. ᑖᓐᓇ ᑐᓴᖅᑎᑦᓯᓯᒻᒪᑦ 

ᐅᕙᒻᓂᒃ ᐃᑲᔪᒻᒥᒻᒪᑦ ᑐᓴᖅᑎᑦᓯᒋᐊᕈᒪᒐᒪ 

ᐃᓅᓱᑦᑐᖁᑎᑦᑎᓐᓂᒃ ᐱᖃᑕᐅᒍᒪᔪᓂᒃ. 

ᓂᕆᐳᒃᐳᖓ ᐃᓚᐅᔪᖃᕐᓂᐊᒃᓂᖓᓂᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᑉᓗᖓᓗ ᓯᕗᓪᓕᐅᔾᔭᐅᔪᔪᓂᒃ ᐃᓅᓱᑦᑐᑦ 

ᐃᓚᐅᓂᒃᓴᐅᔪᓂᒃ ᑎᑎᕋᕐᕕᒻᒥ 2025-26ᒥᓪᓗ 

ᐊᑐᐃᓐᓇᖃᖅᑎᑦᑎᓂᕐᒥᒃ 

ᐊᔪᕆᖅᓱᖅᑕᐅᕙᓪᓕᐊᔪᓐᓇᕐᓂᖏᑦ ᑎᑎᕋᕐᕕᒻᒥ 

ᐃᓅᓱᑦᑐᐃᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ. ᑭᓯᐊᓂ 

ᑮᓇᐅᔭᖅᑐᕈᑎᑦᓴᓂᒃ ᑕᑐᓐᖏᑕᐃᓐᓇᕋᒪ 

ᐊᓯᔾᔨᖅᑐᒥᒃ 2021-22, ᐊᒻᒪᓗ 2024-25ᒧᑦ. 

ᖃᓄᖅ ᑖᒃᑯᐊ ᐊᔪᕆᖅᑐᐃᓯᓐᓈᖅᐸᓪᓕᐊᔪᑦᓴᑦ 

ᐃᓅᓱᑦᑐᓂᒃ ᑲᔪᓯᓇᔭᖅᐸᑦ ᑮᓇᐅᔭᖃᓐᖏᓪᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕆᐊᑐᒐᓚᑦᑐᑦ 

ᑮᓇᐅᔭᓕᕆᓪᓗᓂ ᐊᕐᕌᒍᑕᒫᑦ ᒐᕙᒪᑎᒍᑦ 

ᑮᓇᐅᔭᕈᑎᑦᓴᑦ ᐱᓕᕆᐊᖃᕋᑦᑎᒍᑦ ᐊᕐᕌᒍᑕᒫᑦ 

ᐊᒻᒪᓗ ᐱᔾᔪᑎᒥᓂᒃ ᑕᑯᑎᑦᓯᖁᔨᓲᖑᒐᑦᑕ 

ᑮᓇᐅᔭᖅᑐᕈᑎᑦᓴᓄᑦ ᓯᕗᓂᒃᓴᒥᓪᓗ ᓲᕐᓗ 

ᐊᕐᕌᒍᖓᓂ 2025-26ᒧᑦ ᓯᕗᓪᓕᐅᔾᔪᐅᔪᓂᒃ 

ᐱᔾᔪᑎᑦᓴᐃᑦ ᓴᖅᑭᐸᓪᓕᐊᕈᒫᖅᑐᑦ 

ᐱᓕᕆᐊᕆᓯᒪᔭᕗᑦ ᑐᓐᖓᕕᒋᓗᒋᑦ 

ᑮᓇᐅᔭᖅᑖᒃᑲᓐᓂᕈᓐᓇᕋᔭᓐᖏᒃᑲᓗᐊᕐᒪᖔᑦᑕ. ᒫᓂ 

ᐃᑲᓃᓗᐊᕐᒪᑦ ᓱᓕ ᓇᓚᐅᑦᓵᕆᐊᒥᒃ 

ᑮᓇᐅᔭᖅᑐᕈᑕᐅᓇᔭᖅᑐᖅ 

ᖃᑦᓯᐅᒐᔭᓐᖑᐊᕐᓂᖏᓐᓂᒃ ᑭᓯᐊᓂ 

ᐊᑐᐊᖏᓐᓇᕐᓂᐊᖅᑕᕗᑦ ᒐᕙᒪᒃᑯᑦ ᑮᓇᐅᔭᓂᒃ 

ᐊᐅᓚᑦᓯᔾᔪᓯᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᔨᒃᑯᑦ, ᑮᓇᐅᔭᓕᕆᕐᒧᑦ ᐊᐅᓚᑦᑎᓂᖅ 

ᑲᑎᑦᑐᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓂᕈᐊᕈᑕᐅᓚᖓᔪᖅ. $5,580,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑉᐱᒐᖓᓅᓕᕐᒥᓗᑕ I-5. ᐱᓕᕆᐊᒃᓴᓄᑦ 

ᐊᐅᓚᑦᓯᔾᔪᑎᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᓯᖅᑳᓚᐅᕐᓗᒍ. (ᑐᓵᔨᑎᒎᓕᖅᑐᖅ) 

ᓯᕗᓪᓕᐅᑎᑕᐅᔪᖅ 2022-23ᒧᑦ “ᐱᐊᓂᒃᑕᐅᓗᓂ 

ᐊᑐᓕᖅᑎᑕᐅᓂᖓ ᐱᔪᓐᓇᐅᑎᓄᑦ 

ᖃᐅᔨᒃᑲᐃᔾᔪᑎᓕᕆᓂᖅ.” (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᑭᓲᖕᒪᑦ? ᑐᑭᓯᑦᑎᐊᓚᐅᕐᓗᒍ 

ᐊᐱᖅᑯᑎᒃᓴᖃᕐᕕᒋᓂᐊᕋᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑖᒃᑯᐊ ᑐᖅᑯᐃᕕᒃᑖᕋᓱᒃᑲᑦᑕ ᑕᒪᒃᑯᐊ 

ᐱᔪᓐᓇᐅᑎᑖᕋᓱᖃᑦᑕᖅᑕᓄᓪᓗ ᐊᒻᒪᓗ 

ᐱᑲᒻᒪᕈᔪᒃᑐᓄᑦ ᐅᓂᒃᑳᓕᐊᕆᔨᐊᕆᖃᑦᑕᖅᑐᓂᒃ 

ᑕᒪᒃᑯᓄᖓ ᖃᕋᓴᐅᔭᒃᑯᑎᒍᑦ 

ᖃᐅᔨᒃᑲᓕᕆᔨᔾᔪᑎᑖᕋᓱᒃᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᔪᓐᓇᐅᑎᑖᕋᓱᖕᓂᕐᒧᑦ ᐃᖃᓗᒐᓱᖕᓂᕐᒧᑦ, 

ᑐᒃᑐᒐᓱᖕᓂᕐᒧᑦ, ᓱᓇᒧᑦ ᑐᕌᖓᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. 

ᑕᒪᒃᑯᐊ ᐱᔪᓐᓇᐅᑎᖃᕆᐊᓖᑦ ᐅᕝᕙᓘᓐᓃᑦ 

ᑰᑕᖃᕆᐊᓖᑦ ᑕᒪᒃᑯᐊ ᑖᒃᑯᐊᓕᒫᖑᒐᔭᖅᓱᑎᒃ 

ᑕᒪᒃᑯᓂᖓ ᓂᕐᔪᑎᓄᑦ ᑐᕌᖓᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᑖᓐᓇ 

ᐊᑎᑦᑎᐊᖓᓃᑦᑐᖅ ᐊᐱᖅᑯᑎᒋᔪᒪᓕᕐᒥᔭᕋ. 

(ᑐᓵᔨᑎᒎᓕᖅᑐᖅ) “ᐱᕚᓪᓕᑎᑦᓯᓂᖅ ᐊᖑᓇᓱᑦᑐᖅ 

ᐱᓕᕆᐊᑦᓴᑦ ᐊᒪᕈᓐᓂᐊᖅᐸᓐᓂᖅ 

ᐱᒋᐊᖅᑕᐅᒃᑲᓐᓂᖁᑉᓗᒍ.” (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊ ᖃᓄᑭᐊᖅ ᐊᒥᓲᑎᒋᔪᓂᒃ ᐅᕝᕙᓗᓐᓃᑦ 

ᖃᓄᖅ ᐊᑭᑐᑎᒋᔪᒥᒃ ᐊᑐᕐᕕᒋᓯᒪᕙᖓ 

ᐱᓕᕆᕝᕕᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᐊᒪᕈᖅᑐᖃᕋᐃᒐᒥ, 

ᓂᐊᖁᖓᓂᒃ ᐋᑦᑎᔪᖃᖅᐸᑦ ᑕᒪᒃᑯᓂᖓ $300-ᓂᒃ 

ᐊᑭᓖᖃᑦᑕᕋᑦᑕ ᐊᒪᕈᖅᑕᐅᔪᓂᒃ 

ᖃᐅᔨᓴᐅᑎᒋᔪᓐᓇᕐᓂᐊᕋᑦᑎᒍᑦ. ᑕᐃᑲᓐᖓᑦ 2020-

ᒥ, 658-ᓂᒃ ᐊᒪᕈᕐᓂᒃ ᐱᓚᐅᑦᑕᖅᑯᒍᑦ, 2021-ᒥ, 

699; ᐊᒻᒪᓗ 2022-ᒥ 450 ᓄᐊᑕᐅᓚᐅᖅᑐᑦ. 

ᑖᓐᓇ 2022-ᒥ ᐊᑐᓕᓚᐅᖅᑕᕗᑦ ᑮᓇᐅᔭᐃᑦ 

$135,000 ᐊᖑᓇᓱᒃᑎᓄᑦ ᑮᓇᐅᔭᐃᑦ ᐱᓯᒪᔭᕗᑦ. 

ᑖᓐᓇ ᐅᓂᒃᑳᕋᓱᒃᑐᖅ ᕿᒥᕐᕈᐊᒃᑲᓐᓂᕆᐊᖃᕋᑦᑎᒍᑦ, 

ᐱᓗᐊᓐᖑᐊᖅᑐᒥᒃ ᓄᓇᑦᓯᐊᑉ ᒐᕙᒪᒃᑯᖏᑦ ᑕᐃᑲᓂ 

ᑐᒃᑐᐃᑦ ᐅᓗᕆᐊᓇᕐᓂᖏᓐᓃᓕᖅᑎᓪᓗᒋᑦ 

ᐊᑭᑐᓂᖅᓴᕐᔪᐊᕌᓗᖕᓂᒃ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᖃᑦᑕᕐᒪᑕ ᐊᖑᓇᓱᒃᑎᖏᓐᓄᑦ. 

ᑕᐅᕙᓂ ᕿᑎᕐᒥᐅᒥᐅᑕᐃᑦ ᑕᐃᒪᓐᓇ 

ᑕᑯᒋᐊᒃᑲᓐᓂᖁᔨᓯᒪᒻᒪᑕ ᐅᕙᑦᑎᓐᓂᒃ ᑖᓐᓇ ᖃᓄᖅ 

ᐊᔾᔨᒌᓕᖅᑎᔾᔫᓂᒍᓐᓇᕋᑦᑎᒍᑭᐊᖅ ᑕᐅᕙᓂ 

ᑐᒃᑑᑎᖏᑦ ᐊᔾᔨᒌᒻᒪᑎᒃ. ᑭᓯᐊᓂ ᓄᓇᑦᓯᐊᑉ 

ᒐᕙᒪᒃᑯᖏᑦ ᐊᑭᑐᓂᖅᓴᒥᒃ ᓲᕐᓗ $1,500-ᒥᒃ 

ᐊᒪᕈᖅ ᐃᓗᐃᑦᑐᕐᒥᒃ ᐱᒍᑎᒃ, $1,500ᓂᒃ 

ᑮᓇᐅᔭᖅᑖᕋᔭᖅᓱᑎᒃ ᓄᓇᑦᓯᐊᑉ ᒐᕙᒪᒃᑯᖏᓐᓂᒃ 

ᐅᕝᕙᓘᓐᓃᑦ ᐊᒥᖓ ᐊᓐᓂᕆᔭᐅᒍᓂ $900-

ᖑᖅᑰᖅᑐᐃᓐᓇ ᑕᐃᒪᓐᓇᐃᓕᓐᖑᐊᖅᓱᓂ 

ᐊᔾᔨᒌᓐᖏᐊᕐᔪᓚᐅᕋᑦᑕ.  
 

ᖃᓄᖅ ᐊᔾᔨᒌᓕᖅᑎᒃᑲᓐᓂᕈᓐᓇᕋᑦᑎᒍᑭᐊᖅ ᐊᒻᒪᓗ 

ᓇᒻᒥᓂᖅ ᐅᕙᖓ ᐃᓱᒪᒋᓪᓗᒍ ᑖᒃᑯᐊ ᖃᓄᖅ 

ᑐᒃᑐᐃᑦ ᐅᓗᕆᐊᓇᖅᑐᒦᑦᑐᐃᑦ, 

ᐅᓗᕆᐊᓇᖅᑐᒦᓐᓂᕋᕋᑦᑎᒍᑦ, ᖃᓄᖅ 

ᐊᒪᕈᕋᓱᒃᑎᒃᑲᓐᓂᕈᓐᓇᕋᑦᑎᒍᑭᐊᖅ ᐃᓄᖁᑎᕗᑦ 

ᑕᐃᒪᓐᓇ ᐃᓱᒪᒋᓯᒪᓪᓗᑎᒍᑦ. ᑖᓐᓇ ᒫᓐᓇᐅᔪᖅ 

$300 ᐊᒪᕈᕋᓱᒃᑎᑐᐃᓐᓇᑦᑎᐊᓄᑦ 

ᑐᕌᖓᓪᓗᓂᐅᖕᒪᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑖᓐᓇ ᐊᑐᕋᓱᒃᑕᓯ ᑭᒡᓕᖃᖅᑎᑉᐱᓯᐅᒃ 

ᑮᓇᐅᔭᖅᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᒫᓐᓇ ᑭᒡᓕᕆᔭᖓ ᑖᒃᑯᐊ ᑮᓇᐅᔭᐃᑦ 

ᐊᑐᕋᔅᓴᐅᖃᑦᑕᖅᑐᐃᑦ ᑐᓂᕐᕈᓯᐊᑦ ᐊᒻᒪᓗ 

ᐃᑲᔫᓯᐊᑎᒎᖓᒻᒪᑕ ᑕᕝᕙᓂ ᐃᓗᐊᓃᔅᓱᑎᒃ 

ᑕᕝᕗᖓ ᑕᐃᒪᓐᓇᐃᓕᓪᓗᓂ. ᑭᓯᐊᓂ 

ᑭᒡᓕᖃᖅᑎᓐᖏᑕᕗᑦ ᑖᒃᑯᐊ ᐊᒪᕈᖅᑐᑦ 

ᖃᐃᑦᑎᖃᑦᑕᖅᐸᑕ, ᖄᖏᐅᑎᓗᐊᓕᕋᐃᒐᑦᑕ 

ᑮᓇᐅᔭᓂᒃ ᐊᓯᖓᓂ ᐃᓗᖔᑦᑎᓐᓂᒃ 

ᕿᓂᖃᑦᑕᖅᑐᒍᑦ. ᑖᒃᑯᐊ ᐊᖑᓇᓱᒃᑏᑦ 

ᑭᒡᓕᖃᖅᑎᓐᖏᑕᕗᓪᓕ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓄᕐᓂᓗ 

ᖃᐅᔨᓴᖃᑦᑕᕋᔅᓯ ᑕᒡᕙᓂ ᒪᒃᐱᒐᖅ 177 

ᑎᑎᕋᖅᓯᒪᔪᖅᑕᖃᕐᒪᑦ ᑕᓯᐊᓘᑉ ᐱᓇᖕᓇᖓᓂ 

ᓇᓄᐃᑦ, ᑖᓐᓇ ᖃᖓᓕᑭᐊᖅ ᓴᓂᕋᔭᐅᑉ 

ᐃᑭᕋᓴᖓᓄᑦ ᖃᐅᔨᓴᕆᐊᕈᒫᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᒫᓐᓇ ᑖᒃᑯᐊ 

ᖃᐅᔨᓴᖅᑕᐅᓕᒑᔪᐃᑦ ᐊᒻᒪᓗ 

ᖃᐅᔨᓴᖅᑕᐅᕋᑖᕐᓂᑯᐃᑦ ᑎᑎᕋᖅᓯᒪᔭᖏᑦ 

ᐱᓯᒪᒐᒃᑭᑦ. ᑕᐃᓐᓇ ᐃᖅᑲᐅᒪᒍᒪ 

ᐱᔭᕇᕋᑖᐸᓗᖕᓂᑰᖕᒪᑦ. ᐊᕐᕌᒍᖓ 

ᖃᖓᐅᓛᕐᒪᒃᑭᐊᖅ. ᐃᓕᑦᑎᒍᒪᖃᐃ 

ᓇᔅᓯᐅᔾᔨᒍᓐᓇᓛᖅᑐᖓ ᖃᖓ 

ᐱᒋᐊᓕᖅᑭᒃᑲᓐᓂᕋᔭᕐᒪᒃᑭᐊᖅ ᑖᒃᑯᐊ 

ᐸᕐᓇᑦᑎᐊᖅᓯᒪᔪᓪᓛᓘᖃᑦᑕᕐᒪᑕ ᓇᓄᕐᓂᒃ 

ᖃᐅᔨᓴᖃᑦᑕᖅᑐᐃᑦ. ᑕᐃᒪᓐᓇ ᐃᕝᕕᑎᒎᕐᓗᖓ 

ᑐᓂᔪᓐᓇᓛᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. ᑕᐃᒪ ᐊᐱᖅᓱᕐᓂᖃᖅᑎᓪᓗᖓ 

ᐊᐱᖅᓱᓚᐅᓯᒪᒐᒪ ᓴᓪᓕᕐᒥᐅᑦ ᐆᒪᔪᓕᕆᔨᕋᓛᖏᑦ 

ᖃᐅᔨᓴᖅᑕᐅᖁᔨᓯᒪᖕᒪᑕ ᑕᒡᕙᓂ ᐸᕐᓇᐅᑎᓂ 

ᑎᑎᕋᖅᓯᒪᓐᖏᒻᒪᑦ. ᑕᒡᕙ ᒫᓂ ᓇᓂᕙᕋ. ᐊᕐᕌᒍ 

ᐅᑭᐊᕆᓂᐊᖅᑕᑎᓐᓃᓕᖅᓯᒪᓚᐅᖅᓯᒪᒐᓗᐊᕐᒪᑦ 

ᑭᓯᐊᓂ ᑕᒡᕙᓂ ᓯᕗᓪᓕᐅᔾᔭᐅᓇᓱᐊᖅᑐᖅ 2025-

26-ᒥ ᑎᑎᕋᖅᓯᒪᖔᕐᒪᑦ ᐸᐅᓐᖓᕆᐊᒃᑲᓐᓂᖃᐃ 

ᐊᔪᕐᓇᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒪᓕᒐᓕᐅᖅᑎᐅᑉ 

ᑐᔅᓯᕌᕆᒻᒪᐅᒃ ᑖᓐᓇ ᖃᐅᔨᒋᐊᑦᑎᐊᕐᓂᐊᖅᓱᒍ 

ᐊᖏᖅᐸᒌᖅᓯᒪᒍᒪᓪᓗᖓ ᑕᕝᕙᓂᖃᐃ ᒪᐃ 2023-

ᒥ ᖃᐅᔨᓴᕋᓱᓐᓂᐊᖅᑕᕗᑦ ᑖᒃᑯᐊ 

ᐱᔪᓐᓇᖅᓯᓚᐅᓐᖏᓐᓇᑦᑎᒍᑦ ᓄᕙᓐᓇᕐᔪᐊᕐᒧᑦ 

ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ 

ᐊᑎᖁᑎᓐᓃᒻᒥᔪᖅ.  

 

ᓄᑕᕋᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ 

ᐊᐱᖅᑯᑎᒋᔪᒪᔭᕋ ᑭᓯᐊᓂ ᓯᕗᓪᓕᐅᔾᔭᐅᓇᓱᐊᖅᖅ 

2022-23-ᒦᓐᖏᖦᖢᓂ 2023-24-ᒦᖦᖢᓂ 

ᓯᕗᓪᓕᖅᐹᖅ ᑖᓐᓇ ᐋᖅᑭᒃᓱᖅᑕᐅᓗᓂ ᓂᕐᔪᑎᓂᒃ 

ᓇᐅᑦᑎᖅᓱᖅᑎᐅᓂᕐᒧᑦ ᐱᓕᒻᒪᒃᓴᔾᔪᑎᒃᓴᓂᒃ 

ᐃᖅᑲᓇᐃᔮᖅᑖᕐᔫᒥᔪᖃᓕᖁᓪᓗᒍ ᐊᒻᒪᓗ 

ᐃᖅᑲᓇᐃᔮᖅᑕᖃᖁᓪᓗᒍ (ᑐᓵᔨᑎᒎᓕᖅᑐᖅ) 

“ᐅᔭᐅᖅᑐᐃᖁᓗᒋᑦ ᐃᖅᑲᓇᐃᔮᑦᓴᓂᒃ 

ᓴᖅᑮᖁᓪᓗᒋᓪᓕ ᑕᒪᑐᒪᓐᖓᑦ ᓄᓇᕗᒻᒥᐅᓄᑦ.”  

 

(ᑐᓵᔨᑎᒎᕈᓐᓃᖅᑐᖅ) ᐊᓯᖏᓐᓂᒃ 

ᓇᐅᑦᑎᖅᓱᖅᑎᑕᖃᐅᕐᒥᖕᒪᑦ, ᓇᐅᑦᑎᖅᓱᖅᑏᑦ 

ᑕᓪᓗᕈᑎᐅᑉ ᐃᒪᖓᓂ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑎᒍᑦ ᐊᒻᒪ ᒥᑦᑎᒪᑕᓕᖕᒥ ᓄᓘᔮᑦ 

ᓄᓇᒥ ᓇᐅᑦᑎᖅᓱᖅᑎᑕᖃᐅᕆᓪᓗᓂ. ᑖᒃᑯᐊ 

ᐱᓕᕆᖃᑎᒌᒃᑲᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: 

ᐊᑎᖃᖅᑎᑕᐅᔭᖓᑦ ᐊᔾᔨᒋᒻᒪᐅᒃ. ᓲᕐᓗ 

ᐆᒪᔪᕐᓂᐊᖅᑎᖃᕈᓐᓃᕋᐃᒐᑦᑕ ᐃᖅᑲᓇᐃᔭᖅᑎᒥᒃ 

ᐃᓛᓐᓂᒃᑯᑦ ᓄᓇᓕᓐᓂ ᐃᑲᔪᑲᐃᓐᓇᕈᓐᓇᖅᑐᓂᒃ 

ᓇᐅᑦᓯᑐᖅᑎᐅᓂᕋᖅᑕᑦᑎᓐᓂᒃ ᑕᐃᒪᓐᓇ 

ᐃᖅᑲᓇᐃᔭᖅᑎᑖᖔᖃᑦᑕᕋᑦᑕ ᑖᒃᑯᐊ 

ᐊᕙᑎᓕᕆᔨᒃᑯᑦ ᐱᓕᕆᐊᕆᔭᕆᐊᖃᖅᑕᖓᑕ 

ᑲᒪᒋᔪᓐᓇᖅᑕᖏᓐᓂᒃ ᑲᒪᑎᑦᑎᒐᓱᓪᓗᑕ. 

ᑕᐃᒪᐃᓐᓇᐃᓕᖓᔪᖅ 

ᑖᓐᓇ (ᑐᓵᔨᑎᒍᑦ) ᓂᕐᔪᑎᓂᒃ ᓇᐅᑦᓯᑐᖅᑎᐅᔪᖅ. 

ᑖᒃᑯᐊᖑᓪᓗᑎᒃ. 

 

(ᑐᓵᔨᒃᑰᖏᑦᑐᖅ) ᐊᒻᒪᓗ ᓄᑖᖑᒻᒪᑦ ᓲᕐᓗ 

ᑕᓪᓗᕈᑎᐅᑉ ᐃᒫᓃᑦᑐᑦ ᑕᒪᒃᑯᐊ ᓄᑖᖑᒻᒪᑕ ᐊᒻᒪᓗ 

ᐊᖑᓇᓱᓐᓂᖅᓴᐅᖔᖅᓱᑎᒃ ᑕᒪᒃᑯᓂᖓ 

ᑕᐃᒪᓐᓇᐃᓕᐅᕐᒪᑕ. ᓱᓕ ᒫᓐᓇ 

ᖃᓄᐃᓕᖓᓂᐊᕋᑦᑕᑭᐊᖅ ᐋᖅᑭᒌᖅᓯᒪᓇᑕ. ᑖᒃᑯᐊ 

ᐃᖅᑲᓇᐃᔮᕆᔭᐅᔪᑦ ᐆᒪᔪᕐᓂᐊᖅᑎᓄᑦ ᐅᓇ ᓲᕐᓗ 

ᐱᖁᔭᖅ ᒪᓕᒋᐊᖃᖅᑕᕗᑦ ᑕᕝᕙ 

ᐱᓕᕆᐊᕆᔭᕘᖅᓯᒪᒐᑦᑎᒍᑦ. ᑭᓯᐊᓂ ᑖᓐᓇ 

ᑲᑐᔾᔨᖃᑎᒌᓪᓗᑕ ᐸᕐᓇᒃᑕᐅᓯᒪᔪᖅᑎᒍᑦ ᑕᕝᕘᓇ 

ᐊᖅᑯᑎᒋᓗᒍ ᑖᒃᑯᐊ ᐅᖃᓪᓚᖃᑎᒋᔪᒪᑦᑎᐊᖅᑕᒃᑲ 

ᑕᐃᒪᓐᓇᐃᑦᑐᖃᐅᖅᑐᐃᑦ ᐊᒻᒪᓗ 

ᖃᓄᖅᑑᖁᑎᒋᓗᒋᑦ ᖃᓄᖅ 

ᖃᓪᓕᒋᐊᒃᑲᓐᓂᕈᓐᓇᕋᑦᑕᑭᐊᖅ, ᑭᓯᐊᓂ ᒫᓐᓇᐅᔪᖅ 

ᑖᓐᓇ ᐸᕐᓇᒐᓱᑦᑕᕗᑦ.  

 

ᐃᖅᑲᓇᐃᔭᖅᑎᖃᕈᓐᓃᕋᐃᒐᑦᑕ ᓂᕐᔪᑎᓂᒃ 

ᓇᐅᑦᓯᖅᑐᖅᑎᒥᒃ ᑎᓕᓯᑲᐃᓐᓇᖃᑦᑕᓲᖑᒐᑦᑕ 

ᑭᓯᐊᓂ ᐊᑐᐊᒐᔅᓴᕈᔪᓐᖏᓐᓂᒃ 

ᐋᖅᑭᑦᓱᐃᓯᒪᑦᑎᐊᓐᖏᓐᓇᑕ ᑕᕝᕙᓂ ᒫᓐᓇᑕᕝᕙ 

ᐸᕐᓇᒐᓱᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ, 

ᐱᔭᕇᖅᑭᑦ? ᒥᔅ ᕿᓕᖅᑎ ᑭᖑᓪᓕᐅᓕᕐᒥᔪᖅ.  

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᖃᖅᑳᑲᐃᓐᓇᕐᓗᖓ 

ᑐᔅᓯᕋᐅᑎᐅᖃᑦᑕᖅᑐᐃᑦ ᑕᒪᒃᑯᐊ ᐃᓄᐃᑦ 

ᓄᓇᖏᓐᓂ ᑕᕝᕗᖓ ᓱᕋᐃᔭᐅᓯᒪᔪᓄᑦ 

ᐃᓪᓗᕋᓛᖏᓐᓄᑦ ᑕᒪᓐᓇ ᐅᕝᕙᓗ 

ᐱᕈᔪᓐᓂᕐᒧᓪᓘᓐᓃᑦ ᑕᑕᑎᕆᒋᐊᖃᓲᖑᒻᒪᑕ ᑖᓐᓇ 

ᐱᕈᖅᐹᓪᓕᖅᓯᒪᕙ? ᖃᓄᐃᓐᓂᖅᓴᐅᓯᒪᕙ? 

ᑖᒃᑯᓇᓂ ᐊᕐᕌᒍᓂ ᑕᒪᓐᓇ 

ᐊᓚᒃᑲᖅᑕᐅᓚᐅᖅᓯᒪᑎᓪᓗᒍ ᐃᓛ ᐃᑲᔪᕈᑎᔅᓴᓂᒃ 

ᐊᓚᒃᑲᐃᓯᒪᓂᑰᓕᖅᑎᓪᓗᓯ. ᑖᓐᓇ ᐊᐱᖅᑯᑎᒐ 

ᑐᕌᖓᔪᖅ ᓂᕐᔪᑎᓕᕆᓂᕐᒧᑦ ᓄᓇᓕᖕᓄᑦ 

ᐃᑲᔪᖅᑐᐃᔾᔪᑏᑦ ᐊᒻᒪᓗ ᐃᑲᔫᑏᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᑖᒃᑯᐊ 

ᒪᕐᕉᓕᖓᔪᓂᒃ ᓴᖅᑭᑎᓯᓯᒪᒐᑦᑕ ᓂᕐᔪᑎᓄᑦ 

ᓱᕋᒃᑎᖅᑕᐅᓂᖏᓐᓄᑦ ᑮᓇᐅᔭᖅᑖᕈᑏᑦ ᐱᓕᕆᐊᖅ. 

ᑕᕝᕙᓂ ᐊᕐᕌᒍᐃᑦ ᑕᑯᓪᓗᒋᑦ 2018 2019-ᒥ 

ᐊᑐᓚᐅᖅᓯᒪᔭᕗᑦ $11,000; 2021-22 

$12,000-ᓂᒃ ᐊᑐᖅᓯᒪᓕᖅᓱᑕ. ᐃᓚᖓᒍᑦ 

ᐊᑐᓐᖏᑦᑎᐊᑲᓴᒃᓯᒪᖃᑦᑕᖅᓱᓂ ᐊᒻᒪᓗ ᑖᒃᑯᐊ 

ᓂᕐᔪᑎᓄᑦ ᓱᕋᑎᖅᑕᐅᑦᑕᐃᓕᒪᓂᕐᒧᑦ 

ᐱᓕᕆᐊᖓᐅᓂᕋᖅᑕᐅᔪᐃᑦ ᑕᕝᕙᓂ ᑮᓇᐅᔭᓂᒃ 

ᐊᑐᖅᓯᒪᔭᕗᑦ ᒥᑭᓪᓕᕙᓪᓕᐊᖔᖅᓯᒪᒋᓪᓗᑎᒃ. ᓲᕐᓗ 

2018-19-ᒥ $45,000-ᓂᒃ ᐊᑐᓚᐅᖅᓯᒪᓪᓗᑕ 

ᒫᓐᓇ 2021-22 $18,000-ᓂᒃ ᐊᑐᖅᓯᒪᓕᖅᑐᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ. ᖁᔭᓐᓇᒦᓪᓗ ᑖᓐᓇ 

ᓇᓗᓇᐃᑦᑎᐊᕋᕕᐅᒃ. ᐃᓛᒃ ᐊᐱᖅᑯᑎᑦᓴᖃᕐᕕᒋ 

ᑖᔅᓱᒧᖓ ᓯᕗᓪᓕᐅᑎᒋᐊᖅᑲᐅᒐᒃᑯ ᑕᒪᓐᓇ ᑖᒃᑯᐊ 

ᑮᓇᐅᔭᖅᑐᕈᑏᑦ ᑮᓇᐅᔭᖅᑐᕈᑎᓅᕈᒪᓪᓗᖓ 

(ᑐᓵᔨᑎᒎᓕᖅᑐᖅ) ᐊᐅᓚᑕᐅᓂᖏᓐᓄᑦ 

ᐆᒪᔪᓕᕆᓂᐅᑉ (ᑐᓵᔨᑎᒎᕈᓐᓃᖅᑐᖅ) 

ᐊᖏᔪᕐᔪᐊᕌᓘᓐᖏᒃᑲᓗᐊᖅᑐᓂ ᑭᓯᐊᓂ 

ᐊᖏᔫᒻᒥᒻᒪᑦ $40,000-ᒥ ᒥᑭᓪᓕᕚᓪᓕᖅᓯᒪᓂᖓ 

ᑖᑯᐊ ᐃᓚᖏᑦ ᐆᒪᔪᓕᕆᓂᕐᒧᑦ ᐱᓕᕆᕝᕕᖏᑦ 

ᐊᐅᓚᑕᐅᓂᖏᑦ, ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ, ᑕᒪᒃᑯᐊ ᓱᕐᕋᓐᖏᒃᑲᓗᐊᖅᑐᑎᒃ 

ᑖᓐᓇ ᐃᑲᔫᓯᐊᖅ $40,000-ᓂᒃ ᓱᒻᒪᑦ 

ᒥᑭᓪᓕᕚᓪᓕᕐᒪᖔᖅ?  

 

ᑖᓐᓇ ᑭᐅᑦᑕᐅᑎᒋᒐᕕᐅᓪᓗ 

ᐊᐱᖅᑯᑎᔅᓴᖃᕈᓐᓃᑳᓪᓚᖅᑰᔨᓪᓗᖓ ᑭᓯᐊᓂᓕ 

ᑐᓴᒃᑲᓐᓂᕈᒪᑐᐃᓐᓇᕆᓪᓗᖓ ᑖᓐᓇ 

ᐊᑲᐅᓯᕚᓪᓕᖅᓯᒪᒍᑕᐅᔪᔅᓴᐅᒐᒥ 

ᐱᔾᔭᐃᖅᓯᒪᑎᑦᑎᒃᑲᓐᓂᕐᓂᒧᑦ ᐅᔾᔨᓱᑦᑎᐊᕐᓂᕐᒥᒃ 

ᖃᓄᖅ ᑭᐅᔾᔪᑎᒃᓴᖃᖃᑦᑕᖅᓯᒪᒻᒪᖔᔅᓯ ᑕᒪᒃᑯᓂᖓ 

ᑐᔅᓯᕋᐅᑎᓕᐅᖃᑦᑕᖅᓯᒪᔪᓄᑦ? 

ᐊᐱᖅᑯᑎᒋᑲᐃᓐᓇᓕᕐᒥᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐄ, 

ᑖᒃᑯᐊ ᑐᓂᖃᑦᑕᖅᑕᕗᑦ ᑕᒪᒃᑯᐊ ᖃᓄᖅ 

ᐃᓱᒪᕕᓰᖅᑐᓂᒃ ᐊᒻᒪᓗ ᑐᓴᖅᑎᑕᐅᖃᑦᑕᖅᓱᑕ 

ᖃᓄᐃᑉᐸᓪᓕᐊᓂᖏᓐᓂᒃ ᑕᐃᒪᓐᓇ 

ᐅᖃᐅᔾᔭᐅᖃᑦᑕᖅᑐᒍᑦ.  

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑖᓐᓇ ᒥᑭᓪᓕᒋᐊᖅᓯᒪᓂᖓ ᑖᒃᑯᐊ ᑕᒫᓂ 

ᐊᕐᕌᒎᔪᒥ ᑎᓴᒪᓂᒃ ᑖᔅᓱᒪᑉ ᐃᔅᓯᕙᐅᑕᕆᔭᔅᓯ 

ᐅᓂᒃᑳᖅᑲᐅᔭᖏᑦ ᑎᓴᒪᓂᒃ ᓴᖅᑮᓂᕋᐃᓪᓗᓂ 

ᐃᖅᑲᓇᐃᔭᖅᑎᓂᒃ ᐊᒻᒪᓗ ᑕᕝᕙᓂ 

ᐊᕐᕌᒍᕆᓂᐊᖅᑕᑎᓐᓂ ᑕᐃᓐᓇ 

ᐱᔭᐅᓇᓱᔾᔪᐊᖃᑦᑕᖅᑐᖅ ᐃᓪᓗᕋᓛᓄᑦ, ᐊᒻᒪᓗ 

ᓇᒻᒥᓂᖃᖅᑐᓄᑦ, ᐃᑯᒻᒪᖅᑯᑎᑦᓴᖏᓐᓄᑦ ᓯᕿᓂᕐᒧᑦ 

ᐅᕝᕙᓘᓐᓃᑦ ᐊᓄᕆᒧᑦ ᐱᓇᓱᓐᓂᐊᖅᑐᐃᑦ 

$500,000-ᒥᒃ ᐃᓚᓚᐅᕋᑦᑎᒍᑦ ᑭᓯᐊᓂ ᓄᑖᓂᒃ 

ᑮᓇᐅᔭᓂᒃ ᖃᐃᑦᑎᔭᐅᓚᐅᓐᖏᓐᓇᑕ. ᑖᒃᑯᐊ 

ᑮᓇᐅᔭᐃᑦ ᓇᑭᑦ ᐱᔪᓐᓇᕋᑦᑎᒍᑭᐊᖅ 

ᐊᒥᓱᒐᓚᑲᓪᓛᕐᔪᐃᑦ ᓅᑎᖅᓱᑎᒍᑦ ᑖᒃᑯᐊ 

ᑎᓴᒪᐃᓪᓗ ᐊᒻᒪᓗ $500,000 ᑖᒃᑯᐊ 

ᓄᑖᓐᖑᖅᑎᔅᓱᑎᒍᑦ ᑕᐃᒪᐃᓐᓇᐃᓕᖓᓪᓗᓂ.  

 

ᑖᓐᓇ ᐱᔾᔪᑎᒋᓗᐊᖅᑕᖓ ᐊᕐᕌᒍᕋᓵᓗᓐᓂᒃ 

ᐊᕙᑎᓕᕆᔨᒃᑯᑦ ᓲᕐᓗ $2-ᒥᓕᐊᓂᒃ 

ᐊᑐᓐᖏᓐᓂᖅᓴᐅᖏᓐᓇᐅᔭᕐᒪᑕ ᑭᓯᐊᓂ ᑮᓇᐅᔭᓂᒃ 

ᓄᑖᓂᒃ ᐱᔪᒪᒐᓗᐊᖅᓱᑕ ᑖᒃᑯᐊ ᐊᑐᖅᑳᓚᐅᕐᓗᓯᐅᒃ 

ᑭᓯᐊᓃᖅᑕᐅᓚᐅᕋᑦᑕ ᑕᕝᕙ ᒫᓐᓇᐅᔪᖅ ᑖᒃᑯᐊ 

ᑮᓇᐅᔭᓕᕆᔨᖁᑎᐊᓐᓄᒃᑲ ᑕᐃᒪᓐᓇ 

ᐋᖅᑭᓱᐃᕈᓘᔭᕐᒪᑕ ᑕᕝᕗᖓ ᑕᐃᒪᓐᓇ 

ᐋᖅᑭᑦᑎᐊᖅᓯᒪᖅᑰᔨᒋᕙᕋ ᐊᒻᒪᓗ ᐃᓕᔅᓯᓐᓄᑦ 

ᑐᓂᕙᕋ ᐊᒻᒪᓗ ᓴᖅᑭᔮᖅᑎᑦᑎᐊᖅᐸᕋ ᑕᕝᕘᓇ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᑦᑕᐅᑎᒋᖃᑦᑕᓚᐅᕆᔅᓯ ᒥᓂᔅᑕᓗᑦ 

ᑭᐅᑦᑕᐅᑎᒋᖃᑦᑕᕐᓗᓂ, ᒥᔅ ᕿᓕᖅᑎ.  

 

ᕿᓕᖅᑎ: ᐊᓕᐊᓇᐃᑦ. ᐅᐱᓐᓇᖅᑐᖅ ᑕᒪᓐᓇ 

ᑐᓴᕈᒥᓇᑦᑎᐊᖅᑐᓂᓗ ᐊᔅᓱᕈᐊᕆᔭᐅᖃᑦᑕᕐᒪᑦ. 

ᑕᐃᒪᓕ ᑖᓐᓇ ᑐᔅᓯᕋᕈᑕᐅᖃᑦᑕᕐᓂᖅ 

ᑐᔅᓯᕋᕈᓐᓇᕐᓂᖅ ᐊᑐᐊᒐᔅᓯᖕᓂᒃ ᓇᓗᓇᐃᖅᓯᒪᒋᕚᑦ 

ᑮᓇᐅᔾᔭᔅᓴᓂᖓ ᒪᓕᓪᓗᒍ 

ᐊᖏᖅᑕᐅᔪᓐᓇᓐᖏᑦᑐᓐᓇᖅᑐᒥᒃ ᐅᕝᕙᓗ 

ᐊᐳᕈᑎᑕᖃᕆᕚ ᑕᒪᔅᓱᒧᖓ 

ᑮᓇᐅᔾᔭᓴᓪᓗᐊᑲᓪᓚᑉᐸᑦ ᓱᕋᐃᔭᐅᓯᒪᔪᖅ 

ᐊᕐᕌᒍᑕᒫᖅ, ᑖᓐᓇ ᑕᑯᓐᓇᖅᑕᐅᖃᑦᑕᕆᕙ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ... ᐅᕝᕙᓗᑭᐊᖅ ᒥᓂᔅᑕ ᐊᕿᐊᕈᖅ.  

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑯᓱᒐᖅ ᑖᔅᓱᒥᖓ 

ᐅᕙᓐᓄᑦ ᑭᐅᔪᓐᓇᕈᓂ. (ᑐᓵᔨᑎᒎᕈᓐᓃᖅᑐᖅ) 

ᑖᒃᑯᐊ ᐋᓐᓂᖅᑐᕕᓂᕐᒧᑦ ᐅᕝᕙᓘᓐᓃᑦ ᓯᑭᑑᖏᓐᓂᒃ 

ᐊᓯᐅᔨᔪᕕᓃᑦ ᐄ, ᑭᓪᓕᖃᖃᑦᑕᖅᑐᑦ. ᓲᕐᓗ 25 

ᐳᓴᓐᑎ ᐅᖓᑖᓂ ᐊᖑᓇᓲᑎᓂᒃ 

ᐊᖑᓇᓱᖃᑦᑕᕐᓂᕈᕕᑦ ᑮᓇᐅᔭᓕᐊᑎᑦ ᐅᖓᑖᓃᑉᐸᑕ 

ᐱᔪᓐᓇᖅᑐᑎᑦ. ᑮᓇᐅᔭᓕᐊᑎᑦ ᐊᖑᓇᓱᓐᓂᕐᒧᑦ 

ᑐᕌᖓᓐᖏᓐᓂᖅᓴᐅᑉᐸᑕ ᐱᔪᓐᓇᖏᑦᑐᑏᖅᓯᒪᔪᒥᒃ 

ᑖᒃᑯᐊ ᑕᕝᕙ ᑐᓗᕈᑎᒋᔭᐅᖃᖅᑕᖅᑐᖅ ᑕᕝᕘᓇ 

ᑐᔅᓯᕋᖅᑐᖃᓕᕋᐃᒻᒪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ ᑕᐃᒪ 

ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) 

ᐆᒪᔪᓕᕆᓂᕐᒥᒃ ᖃᐅᔨᓴᕐᓂᖅ. ᐆᒪᔪᓂᒃ 

ᖃᐅᔨᓴᕐᓂᖅ ᐊᐱᖅᑯᑎᒋᓗᒍ, ᓇᓄᕐᓂᒃ 

ᐊᐱᖅᑯᑎᖃᒐᓛᖅᑲᐅᖕᒪᑦ ᒪᓕᒐᓕᐅᖅᑎᐅᖃᑎᒐ. 

ᐊᐃᕕᖔᓂᒃ ᐊᐱᖅᑯᑎᖃᕈᒪᒐᒪ ᓈᓴᐃᓂᐅᓴᕕᓰ 

ᐊᐃᕕᕐᓂᒃ Foxe Basin-ᒥ ᐊᒥᑦᑐᕈᔪᖕᒥ 

ᐅᕝᕙᓘᓐᓃᑦ ᓈᓴᐃᔪᖃᓛᖅᑲ ᐃᓛᒃ ᐊᐃᕕᕐᓂᒃ 

ᓈᓴᐃᔪᖃᓚᕐᒪᖔᖅ ᐊᐱᕆᑐᐃᓐᓇᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐃᕖᑦ ᒫᓐᓇ 

ᒪᓕᒐᖅᑎᒍᑦ ᑲᒪᒋᓐᖏᓇᑦᑎᒍᑦ ᒐᕙᒪᑐᖃᒃᑯᑦ 

ᒪᓕᒐᖏᑎᒍᑦ ᐊᐅᓚᑕᐅᒋᐊᖃᕐᖓᑕ. 

ᓈᓴᖅᑕᐅᓂᐊᕐᓂᖅᑲᑕ ᒐᕙᒪᑐᖃᒃᑯᓐᓄᑦ 

ᐱᔭᐅᒋᐊᖃᕋᔭᖅᑐᖅ. ᓂᕐᔪᑏᑦ ᓄᓇᒥᐅᑕᐃᑦ 

ᓄᓇᒥᐅᓐᖏᑦᑐᑦ ᑲᒪᒋᔪᓐᓇᓐᖏᓐᓇᑦᑎᒍᑦ 

ᐃᒪᕐᒥᐅᑕᕐᓂᒃ ᐊᐅᓚᑦᑎᒍᓐᓇᖏᒻᒥᒐᑦᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅᑕ 

ᖃᐃᕐᓂᖅ.  

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ 

ᓇᓗᓇᐃᑦᑎᐊᕋᕕᐅᒃ ᑎᒍᒥᐊᕈᒥᓇᕆᒐᔭᕋᓗᐊᕋᔅᓯᐅᒃ 

ᐊᐃᕕᓕᕆᓂᖅᑕᐅᖅ. ᓯᕗᓂᒃᓴᒧᑦ ᑖᓐᓇ 

ᐸᕐᓇᐅᑎᒋᔪᓐᓇᖅᐱᓯᐅᒃ? ᐅᖃᕋᑖᕋᕕᑦ 

ᒐᕙᒪᑐᖃᒃᑯᓐᓂᒎᖅ ᐃᒪᕐᒥᐅᑕᓕᕆᔨᒃᑯᓐᓂᒃ 

ᐱᓯᒪᔭᐅᖕᒪᑦ ᑕᐃᒃᑯᓇᓐᖓᑦ 

ᐃᖅᑲᓇᐃᔭᖃᑎᖃᕈᓐᓇᓕᖅᐱᓰ ᐊᕙᑎᓕᕆᔨᒃᑯᑦ 

ᑖᓐᓇ ᐊᐃᕖᑦ ᓂᕐᔪᑎᐅᖕᒥᖕᒪᑕ ᓄᓇᕗᒻᒥ 

ᑕᐃᒪᓐᓇᐃᓕᐅᕈᓐᓇᖅᐹᑦ? ᑖᓐᓇ ᑭᖑᓪᓕᖅᐹᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᑯᓂᕈᓗᒃ ᑖᓐᓇ 

ᐱᓇᓱᒃᓯᒪᔭᕘᒐᓗᐊᖅ ᓂᕐᔪᑎᓕᒫᓂᒃ 

ᐱᓕᕆᐊᖃᕈᒪᓯᒪᓪᓗᑕ ᑭᓯᐊᓂ ᑖᒃᑯᓄᖓ 

ᐃᒪᕐᒥᐅᑕᓕᕆᔨᒃᑯᓐᓄᑦ ᓲᖅ 

ᐊᓐᓂᕆᔭᕐᔪᐊᖑᖃᑦᑕᕐᒥᖕᒪᑕ ᑕᐃᒪᓐᓇ ᑖᓐᓇ 

ᑐᓗᕈᑎᒋᖃᑦᑕᖅᑕᕗᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ. ᑭᖑᓪᓕᐅᓕᕐᒥᔪᖅ ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑎᕆᐊᕐᕕᖃᕈᒪᒐ ᒥᓂᔅᑕᐅᑉ 

ᒪᑐᐃᖅᓯᒍᑎᒋᖅᑲᐅᔭᖓᓂᒃ ᒪᑉᐱᒐᖓᓄᑦ 2 

ᐊᐃᑉᐹᓄᑦ. ᓄᑖᒦᒃ ᐊᕙᑎᒥ ᓴᐳᔾᔨᓂᕐᒨᑦ 

ᐱᓕᕆᔾᔪᑎᖃᓛᕋᑦᓯ ᐃᒥᕐᒥᓪᓗ ᑭᓈᓗᓐᓄᓪᓗ 

ᑲᒪᔾᔪᑎᐅᒐᔭᖅᑐᓂᒃ. ᐊᕐᕕᐊᑦ ᑲᒪᒋᔭᐅᖃᑕᐅᓛᖅᑳ? 

ᐊᐱᕈᔪᒪᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᓇᓕᐊᓐᓄᑐᐃᓐᓇᑦᑎᐊᖅ 

ᑐᓂᓂᐊᕋᑖᖅᑕᕋ 

ᒪᓕᒐᓕᐅᖅᑎᒧᑦ ᐊᐱᕆᔪᒧᑦ ᐊᕐᕕᐊᕐᒨᕐᓂᐊᓕᖅᑲᕋ.  

 

>>ᐃᒡᓚᖅᑐᑦ 

 

ᐊᕐᕕᐊᖑᓂᐊᖅᑐᖅ, ᐃᖃᓗᒃᑑᑦᓯᐊᖅ ᐊᒻᒪᓗ 

ᒥᑦᑎᒪᑕᓕᒃ. ᑖᒃᑯᐊ ᓂᕈᐊᖅᑕᐅᒌᖅᓯᒪᒻᒪᑕ 

ᐊᐱᖅᑯᑎᖓᓃᓐᖔᖏᑦᑑᒐᓗᐊᖅ. ᖁᔭᓐᓇᒦᒃ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᖅᓯᑦᑎᐊᕋᕕᑦ. 

ᑕᑭᔪᕕᔾᔪᐊᕌᓘᒐᔭᖅᑐᓪᓕᐅᑯᐊ ᑎᑎᕋᖅᑕᒃᑲ ᑕᐃᒫᒃ 

ᑐᓂᐅᖅᑲᐃᖃᑦᑕᕐᓂᕈᔅᓯ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, 

ᐊᐱᕆᕋᑖᕋᒪᐅᓇ ᐅᖃᖅᑐᖅ.  

 

>>ᐃᒡᓚᖅᑐᑦ 

 

ᐊᓯᐊᑦᑕᐅᖅ ᐱᐅᕕᐅᑎᒃᑲᔭᕐᒥᔪᖅ ᐆᑦᑐᕋᐅᑎᐅᑉᐸᑦ 

ᐊᕙᑎᓕᕆᔨᒃᑯᑦ ᓄᐊᑦᑎᑉᐸᑕ ᖃᑦᑕᐅᔭᒥᓂᐊᓗᓐᓂᒃ 

ᓄᓇᓕᓐᓂᒃ ᓴᓂᐊᓂᓪᓗ ᓄᓇᒥᕈᓘᔭᖅ 

ᓯᖁᕐᓗᖅᑕᐅᓗᑎᓪᓗ ᐅᖅᓱᐊᓗᖃᐅᑎᒥᓂᐊᓗᐃᑦ 

45 ᒑᓚᖃᐅᑏᑦ ᖃᑦᑕᐅᔭᒥᓂᐊᓗᐃᑦ ᐊᒥᓱᐊᓘᒻᒪᑕ 

ᓄᓇᒥ ᓄᓇᑦᑎᓐᓂ. ᒥᓂᔅᑕ ᐆᑦᑐᕋᖅᑎᑦᑎᒍᓐᓇᖅᑳ 

ᑕᒪᒃᑯᐊ 45 ᒑᓚᐃᑦ ᖃᑦᑕᐅᔭᐃᑦ 

ᓄᐊᑕᐅᑎᑕᐅᑉᐸᑕ ᐊᑭᓕᖅᑕᐅᖃᑦᑕᕐᓗᑎᒃ 

ᖃᑦᑕᐅᔭᒥᒃ ᑎᑭᐅᔾᔨᒍᕕᑦ ᐊᑭᓕᖅᑕᐅᖃᑦᑕᕐᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᓐᓇ 

ᐃᓱᒪᒋᔭᑦᓯᐊᕚᓗᐃᑦ. ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ ᑎᒍᓂᐊᓕᖅᑲᕋ 

ᐅᖃᐅᔾᔭᐅᒋᐊᕈᑎᒋᓗᒍ ᑕᐃᒪᐃᑦᑐᓂᒃ 

ᐃᓱᒪᒋᔭᐅᒋᐊᓐᖓᖅᑐᓂᒃ ᑐᓴᖃᑦᑕᕈᒪᔪᒍᑦ 

ᐃᑲᔪᕐᓂᖃᕐᓂᐊᕐᖓᑕ ᐃᖃᓗᐃᑦᑕᐅᖅ 

ᓄᓇᓕᐸᐅᔭᖓᑦ ᓴᓗᒻᒪᖅᓴᐃᕋᑖᑦᑎᐊᕐᖓᑦ 

ᐱᔾᔪᓯᐊᖅᑎᑦᑎᖃᑦᑕᕐᓂᐊᕆᓪᓗᑎᓪᓗ. ᑕᐃᒪᐃᑦᑐᓂᒃ 

ᐊᐅᓚᑦᑎᔪᖃᓲᖑᒻᒪᑦ. ᑖᓐᓇᓗ ᐅᖃᐅᓯᕆᕋᑖᖅᑕᐃᑦ 

ᕿᒥᕐᕈᐊᑦᑎᐊᕈᓐᓇᓂᐊᖅᑕᕗᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓇᓂᒃᑲᓐᓂ 22-23 “ᓈᓴᐃᓪᓗᑎᒡᒎ ᖃᒪᓂ’ᑐᐊᑉ 

ᑐᑦᑐᖏᓐᓂᒃ.” ᒥᓂᔅᑕ ᐃᖅᑲᐃᑎᒍᓐᓇᖅᑳᖓ 

ᖃᖓᐃᒃᑯᐊ ᑭᖑᓪᓕᖅᐹᒥᒃ ᖃᒪᓂ’ᑐᐊᑉ ᑐᑦᑐᖏᑦ 

ᓇᓴᖅᑕᐅᓂᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᒪᓂ’ᑐᐊᑉ ᑐᑦᑐᖏᑦ 

ᓈᓴᖅᑕᐅᓛᕐᓗᑎᒃ ᐊᖏᖅᑕᐅᓯᒪᔪᖅ ᔫᓂ 2022-ᒥ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᖔᕋᑖᖅᑑᒐᓗᐊᖅ ᖃᖓ ᑭᖑᓪᓕᖅᐹᒥᒃ 

ᓈᓴᖅᑕᐅᓂᕐᒪᖔᑕ. ᒥᓂᔅᑕ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᔫᓂ 2017-ᖑᑎᓪᓗᒍ 

ᓈᓴᖅᑕᒥᓃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕ ᐅᖃᐅᔾᔨᒋᐊᕈᓐᓇᖅᑳ ᐅᕙᑦᑎᓐᓂᒃ, 

ᖃᐅᔨᒪᔭᕋᓗᐊᕋ ᑭᓯᐊᓂ ᐅᓂᒃᑳᕆᒍᓐᓇᖅᑲᐅᒃ 

ᖃᓄᖅ ᑐᑦᑐᐃᑦ ᖃᑦᑎᐅᓱᒋᔭᐅᒻᒪᖔᑕ 

ᒥᔅᓴᐅᓴᔭᐅᓲᖑᕙᑦ? ᖃᐅᔨᒪᓂᐊᕐᖓᑕ 

ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑕᖅ ᐆᒪᔪᐃᑦ 

ᑎᒥᖏᓐᓂᒃ ᖃᐅᔨᓴᖅᑏᑦ ᐅᖃᐅᔾᔨᓲᑦ ᖃᓄᖅ 

ᓈᓴᐃᓂᐊᕐᒪᖔᑕ ᐊᒻᒪᓗ ᐃᒫᔾᔮᖑᓲᑦ ᖃᖓᑕᓲᓄᑦ 

ᓈᓴᖅᑕᐅᓲᑦ ᑐᑭᓕᐊᖃᑦᑕᖅᑐᑎᒃ 

ᐅᑎᖅᑕᕋᐅᔭᖃᑦᑕᖅᑐᑎᒃ ᓈᓴᐃᖃᑦᑕᓲᑦ ᐊᒻᒪᓗ 

ᓈᓴᐃᔾᔪᓯᖓ ᒪᓕᑦᑐᒍ ᒥᔅᓴᐃᓰᒍᓐᓇᖅᓯᓲᑦ 

ᖃᑦᑎᐅᓱᒋᔭᐅᒻᒪᖔᑕ ᑐᑦᑐᐃᑦ ᑕᕝᕙᓂ 

ᓈᓴᖅᑕᐅᕕᒻᒦᑦᑐᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓇᓂᒃᑲᓂᐊᕐᔪᓪᓗ, “MX/07 ᐅᒥᒻᒪᓂᒃᑕᐅᒎᖅ 

ᓈᓴᐃᓛᕐᒥᒐᔅᓯ.” ᒥᓂᔅᑕ ᐃᖅᑲᐃᑎᒍᓐᓇᖅᑳᖓ 

ᓇᓕᐊᓐᓂᒃ ᐅᒥᒻᒪᖃᕐᕕᐅᔪᒥᒃ ᓈᓴᐃᒐᔭᕋᔅᓯ 

ᐊᕐᕕᐊᑦ ᖃᓂᒋᔭᐸᓗᐊᓂᒃ, ᓱᑯᑦᑎᐊᓃᑦᑐᒥᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 13, MX13-ᒎᖅ. ᑖᓐᓇ 

ᓄᓇᓐᖑᐊᑎᒍᑦ MX13. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᐅᓯᑐᐃᓐᓇᐅᓗᒍ, ᓈᓴᐃᒋᐊᖃᖅᐸᓪᓚᐃᔪᑦᑕᐅᖅ 

ᐊᕐᕕᐊᑦ ᓴᓂᐊᓂ ᐅᒥᖕᒪᖕᓂᒃ. 

ᕿᒪᕉᑎᕙᓪᓕᐊᒻᒪᖔᑕ ᐅᕝᕙᓘᓐᓃᑦ 

ᖃᑦᑏᓐᓇᕈᖅᐸᓪᓕᐊᒻᒪᖔᑕ ᖃᐅᔨᒪᔭᐅᓐᖏᒻᒪᑕ. 

ᖁᔭᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᐅᖃᐅᓯᔅᓴᑐᐃᓐᓇᐅᓗᒍ ᑐᓴᓕᕐᓚᒍ. ᑭᖑᓪᓕᖅᐹᖅ, 

ᑐᑭᓯᓇᑦᑎᐊᕐᓗᒍ ᒥᔅᑕ ᒪᓕᑭ ᐊᐱᕆᒍᓐᓇᓕᕐᒥᔪᖅ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᑲᓪᓚᑯᓗᓐᓂᒃ ᐊᐱᖅᑯᑎᖃᕐᓂᐊᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ ᐃᓕᓴᕆᒃᑲᓐᓂᕋᕕᓐᖓ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᒃ ᐱᓕᕆᐊᕐᓂᒃ ᐱᑕᖃᕐᒪᖔᖅ 

ᓄᖅᑲᖓᑎᑦᑎᒐᓱᐊᕈᑎᓂᒃ 

ᓱᕋᑦᑎᖅᑕᐃᓕᒪᑎᑦᑎᒍᓂᒃ ᓂᕐᔪᑎᓂᒃ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᐅᐊᑦᑎᐊᕈᐃ ᐃᒃᓯᕙᐅᑖᖅ. ᑕᐃᓐᓇ ᓇᓂᓇᓱᒃᑲᒃᑯ. 

ᑕᕝᕙᓂ ᐱᑕᖃᖅᑰᔨᓐᖏᒻᒪᑦ ᑭᓯᐊᓂ ᑕᒪᒃᑯᐊᓕᒫᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ ᑖᒃᑯᑎᒎᓈᖅᑐᑦ 

ᐃᓕᖕᓄᐊᕈᓐᓇᕐᓂᐊᖅᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᓕᕆᐊᑦ 

ᐊᐅᓚᑕᐅᓂᖏᓐᓄᑦ ᐊᕙᑎᓕᕆᔨᒃᑯᑦ. ᑲᑎᓕᒫᕐᓗᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ $19,129,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 

I-3-ᒨᕐᓗᑎᑦ. ᐃᓗᓕᑯᓘᔭᖏᑦ ᐊᕙᑎᓕᕆᔨᒃᑯᑦ 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

$24,709,000 ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᐱᔭᕇᕋᑦᑎᒃᑯᑦ ᐊᕙᑎᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᐃᓈᕐᓗᒍ 

ᒥᓂᔅᑕ ᒪᑐᔾᔪᑎᑎᑦ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᓕᒐᓕᐅᖅᑏᑦ. 

ᒪᓕᒐᓕᐅᖅᑎᐅᖃᑎᒃᑲ ᑖᓐᓇ ᐊᓂᒍᖅᑎᑕᐅᒻᒪᑦ 

ᐊᕙᑎᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᑦ ᐊᒻᒪᓗ 

ᑕᐃᒃᑯᐊ ᑐᔅᓯᕌᕆᔭᐅᖅᑲᐅᔪᑦ ᓴᖅᑭᓐᓂᐊᖅᑕᒃᑲ.  

 

ᐅᑯᐊᓗ ᖁᔭᓐᓇᒦᕈᒪᓪᓗᒋᑦ ᐃᖅᑲᓇᐃᔭᖅᑏᑦ 

ᒥᓂᔅᑕᐅᑉ ᑐᖏᓕᐊ, ᔨᒥ ᓅᐳ ᓄᑲᖅᑎᖅ, ᐊᒻᒪ 

ᑮᓇᐅᔭᓕᕆᔩᑦ, ᑕᐃᒃᑯᐊᓗ ᐊᕙᑎᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᓕᒫᑦ. ᑕᒪᒃᑯᓂᖓ, ᑕᒪᒃᑯᓂᖓᓕᒫᖅ 

ᐱᓕᕆᐊᖃᖃᑦᑕᕐᒪᑕ ᐃᓛᓐᓂᒃᑯᓪᓗ 

ᐅᓄᓐᖏᑦᑐᑯᓘᖃᑦᑕᕐᒪᑕ ᖁᔭᓐᓇᒦᒃᑲᓐᓂᖅᐳᖓ 

ᐊᐱᖅᑯᑎᑦᑎᐊᕚᓘᖅᑲᐅᔪᓄᑦ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐄ, ᖁᔭᓐᓇᒦᒃ. ᕿᓚᒥᑯᓗᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ ᑲᔪᓯᓂᐊᕐᓗᑕ 

ᒪᑐᐃᕈᑎᖏᓐᓂᒃ ᒐᕙᒪᓕᕆᔨᒃᑯᑦ 

ᑕᐃᒃᑯᐊᖑᓂᐊᓕᕐᒥᒻᒪᑕ. ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:35ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 18:39ᒥ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᖁᑦᑎᓐᓂᖅᐹᑦ ᑲᑎᒪᔨᖏᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᒪᓕᑭ)(ᑐᓵᔨᑎᒍᑦ): ᑲᑎᒪᓂᖅ 

ᐱᒋᐊᖅᑎᑲᓐᓂᕈᒪᒐᒃᑯᑦ. ᒥᓂᔅᑕ ᐊᕿᐊᕈᖅ. 

ᑕᒡᕙᓃᖃᑎᖃᖁᒪᕕᑦ?  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐄ, 

ᖃᓄᐃᒃᓴᖏᒃᑯᕕᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᓵᔅᓯᓐᓃᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᕐᖓᑦ 

ᒥᔅᑕ ᐊᕿᐊᕉᖅ ᑭᓇᒃᑰᒻᒪᖔᑕ ᑖᒃᑯᐊ 

ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᖕᓅᕐᓗᑎᑦ.  

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓃᖃᑎᒋᔭᕋ ᑐᖏᓕᕋ ᒥᔅᑕ 

ᐅᓈᓕᒃ ᐊᒻᒪᓗ ᑐᖏᓕᒃᑲᓐᓂᖓ ᒥᔅ ᕙᐅᓗ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᓐᖓᓱᒃᑎᑦᑎᕗᖓ ᐱᕕᖃᖅᑎᑕᐅᒐᒪ 2022-23-ᒥ 

ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪ 2022-23-ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᑦ ᐅᓂᒃᑲᐅᓯᕆᔪᓐᓇᕋᒃᑭᑦ 

ᒐᕙᒪᓕᕆᔨᒃᑯᓐᓄᑦ.  

 

ᐅᓪᓗᒥ ᑕᕝᕙᓃᖃᑎᒋᔭᒃᑲ ᒥᓂᔅᑕᐅᑉ ᑐᒡᓕᐊ 

ᒐᕙᒪᓕᕆᔨᒃᑯᓐᓄᑦ, ᔨᒥ ᐅᓈᓕᒃ, ᒥᓂᔅᑕᐅᑉ 

ᑐᒡᓕᒃᑲᓐᓂᖓ, ᐋᓇ ᕘᓗ, ᐊᒻᒪ ᑐᑭᒧᐊᒃᑎᑦᑎᔨ 

ᐊᐅᓚᑦᑎᕝᕕᖓᓄᑦ, ᐃᐅᕆᐅᓪ ᐊᑎᐊᓐᔭ.  

 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᑕᒪᐃᓐᓄᑦ 

ᐊᐅᓚᑦᑎᔾᔪᑎᓂᑦ ᐃᑲᔪᖅᑐᐃᔾᔪᑎᓂᓪᓗ 

ᑐᓂᓯᖃᑦᑕᖅᐳᑦ ᓯᕗᓕᖅᑎᒧᑦ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᓪᓗ, ᐃᖏᕐᕋᑦᑎᐊᕐᓂᖅᓴᐅᖁᓪᓗᒋᑦ 

ᐊᑑᑎᖃᑦᑎᐊᕐᓂᖅᓴᐅᓗᓂᓗ ᒐᕙᒪᒋᔭᑦᑕ 

ᐊᐅᓚᓂᕆᔭᖏᑦ. ᐱᔭᕆᐊᖃᖅᐸᑦ, ᒐᕙᒪᓕᕆᔨᒃᑯᑦ 

ᓯᕗᓕᖅᑎᐅᖃᑦᑕᖅᐳᑦ ᐊᑐᐊᒐᐅᑉ 

ᒪᓕᒐᒃᓴᓕᐊᖑᔪᓪᓗ ᐊᐅᓚᑕᐅᓂᖏᓐᓂᒃ ᓄᓇᕗᑦ 

ᒐᕙᒪᒃᑯᓪᓗ ᐱᓕᕆᕝᕕᖏᑦ ᑐᑦᑕᕐᕕᖏᓪᓗ, 

ᑲᑐᔾᔨᓗᑕ ᐊᑐᓕᖅᑎᑕᐅᑦᑎᐊᖁᓪᓗᒍ.  

 

ᒐᕙᒪᓕᕆᔨᒃᑯᑦ ᓇᓗᓇᐃᖅᓯᖃᑦᑕᕆᕗᑦ ᒐᕙᒪᒃᑯᑦ 

ᓯᕗᓪᓕᐅᑎᔪᒪᔭᖏᑦ ᐱᓕᕆᐊᕆᔪᒪᔭᖏᓪᓗ 

ᑭᒡᒐᖅᑐᖅᑕᐅᓂᖏᓐᓂᒃ ᓴᖅᑭᔮᖅᑎᑕᐅᓪᓗᑎᒡᓗ 

ᑲᓇᑕᒥ ᓄᓇᕐᔪᐊᓕᒫᒥᓪᓗ.  

 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᒫᓐᓇ ᑮᓇᐅᔭᑦ 

ᐊᑐᖅᑐᒃᓴᖏᑦ 2022-23-ᒧᑦ ᑮᓇᐅᔭᓕᕆᓐᓇᒥ 

ᐊᕐᕌᒍᒥ ᑲᑎᖦᖢᒋᑦ $21,649,000-ᖑᕗᑦ. 

ᐊᒡᒍᖅᑐᖅᑕᐅᔪᑦ ᑖᒃᑯᐊ ᑮᓇᐅᔭᖅᑑᑎᒃᓴᑦ 

$16.182-ᒥᓕᐊᓂᒃ ᓴᓂᕐᕙᐃᔪᓐᓇᖅᑎᑦᑎᕗᑦ 

ᐃᖅᑲᓇᐃᔭᖅᑏᑦ ᑮᓇᐅᔭᒃᓵᖏᓐᓄᑦ 

ᐃᑲᔫᓯᐊᖏᓐᓄᓪᓗ, $260,000 ᐊᐃᑦᑑᑎᓄᑦ 

ᐃᑲᔫᑎᓄᓪᓗ, ᐊᒻᒪᓗ $5.207 ᒥᓕᐊᓐ 

ᒐᕙᒪᓕᕆᔨᒃᑯᑦ ᐊᐅᓚᓂᕆᔭᖏᓐᓄᑦ 

ᐋᖅᑭᐅᒪᔾᔪᑎᓄᓪᓗ. ᑖᒃᑯᐊ ᑮᓇᐅᔭᑦ ᐱᖃᓯᐅᔾᔨᕗᑦ 

$2.075 ᒥᓕᐊᓐ ᓴᓂᕐᕙᒃᑕᐅᓯᒪᔪᑦ ᒐᕙᒪᓕᕆᔨᒃᑯᑦ 

ᖃᓄᐃᓕᐅᕈᑎᒋᔭᖓᓄᑦ ᓄᕙᕐᔪᐊᕐᓇᖅ-19 

ᖃᓂᒻᒪᓐᓇᒧᑦ.  

 

ᒐᕙᒪᓕᕆᔨᒃᑯᑦ ᑲᑎᖦᖢᒋᑦ 118-ᓂᒃ 

ᐃᖅᑲᓇᐃᔮᖃᖅᐳᑦ ᐊᕐᕌᒍ ᐃᓗᐊᓂ 2022-23-ᒥ, 

ᐅᓄᖅᓯᒋᐊᖅᖢᑎᒃ ᐊᕐᕌᓂ 115-ᖑᓚᐅᖅᑐᓂᑦ. 

ᐊᕙᑎᓪᓗ ᐊᑕᐅᓯᖅ ᐃᖅᑲᓇᐃᔮᒃᓴᑦ 

ᐱᓕᕆᔨᓪᓚᕆᐅᔪᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᑲᒥᓯᓇᒧᓪᓗ ᓄᓇᕗᒻᒥ. ᓄᕙᕐᔪᐊᕐᓇᖅ-19 

ᖃᓂᒪᓐᓇᖅ ᖃᓄᐃᓕᐅᕈᑕᐅᓪᓗᓂ, 9-ᓂᒃ 

ᐃᖅᑲᓇᐃᔭᖅᑎᖃᓚᐅᖅᐳᑦ ᐃᓱᓕᕝᕕᒃᓴᓕᖕᓂᒃ 

ᖃᓄᖅᑑᕈᑎᒃᓴᓂᒃ ᐋᖅᑭᒃᓱᐃᓂᐊᖅᑐᓂᒃ ᐊᒻᒪᓗ 

ᐊᐅᓚᑕᐅᔪᑦ ᖃᓄᐃᓕᐅᕈᑎᖏᓐᓂ 

ᐊᐅᓚᑦᑎᔨᒋᔭᐅᔪᑦ ᒐᕙᒪᒃᑯᓐᓂ ᑭᒡᒐᖅᑐᐃᓪᓗᑎᒃ. 

ᓇᓗᓇᐃᖅᓯᒋᕗᖓ ᐊᓯᖏᑦ ᐱᓕᕆᕝᕖᑦ 

ᐱᓇᔪᓚᐅᕆᕗᑦ ᖃᓄᖅᑑᕈᑎᒃᓴᓄᑦ 

ᐱᓕᕆᔾᔪᑎᒃᓴᓂᒃ ᒐᕙᒪᒃᑯᑦ ᖃᓄᐃᓕᐅᕈᑎᒋᔭᖏᑦ 

ᖃᓂᒪᓐᓇᒧᑦ ᐱᐅᓯᒋᐊᖁᓪᓗᒋᑦ, ᐱᔨᑦᑎᕋᐅᑎᒥᓄᑦ 

ᑐᕌᖓᔪᓂᒃ ᐊᒻᒪᓗ ᐱᓕᕆᐊᒃᓴᖏᓐᓂᒃ 

ᑲᔪᓯᑎᑦᑎᔪᓐᓇᓪᓚᕆᒃᑐᑦ.  

 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᑎᓴᒪᓂᒃ 

ᐱᓕᕆᐊᒃᓴᓪᓗᐊᑕᖏᓐᓂᒃ: ᐊᐅᓚᑦᑎᕕᖓ, 

ᖃᓄᖅᑑᕈᑎᒃᓴᓂᒃ ᐸᕐᓇᐃᓂᖅ, ᒐᕙᒪᓕᕆᔨᒃᑯᑦ, 

ᐊᒻᒪᓗ ᓇᖕᒥᓂᖅᓱᕐᓂᖅ.  

 

1. ᐊᐅᓚᑦᑎᕕᖓ ᑕᒪᐃᓐᓂᒃ ᐋᖅᑭᐅᒪᑎᑦᑎᓂᕐᒧᑦ 

ᐊᐅᓚᑕᐅᔪᓪᓗ ᐱᓕᕆᐊᒃᓴᖏᓐᓂᒃ 

ᓴᖅᑭᑎᑦᑎᖃᑦᑕᖅᐳᑦ ᓯᕗᓕᖅᑎᑦ 

ᐊᐅᓚᑦᑎᕕᖓᓄᑦ ᒐᕙᒪᒃᑯᓐᓂ; ᐊᒻᒪᓗᑦᑕᐅᖅ 

ᐊᔾᔨᒌᓐᖏᑦᑐᓂᒃ ᑐᓴᐅᒪᑎᑦᑎᔨᓂᒃ 

ᐅᖃᐅᔾᔪᐃᔨᖃᖅᖢᑎᒃ ᐃᑲᔪᖅᑐᐃᔨᖃᖅᖢᑎᒡᓗ 

ᓇᓂᑐᐃᓐᓇᖅ ᒐᕙᒪᒃᑯᓐᓂ. ᐊᒻᒪᑦᑕᐅᖅ 

ᐃᑲᔪᖅᑐᐃᖃᑦᑕᕆᕗᑦ ᐊᐅᓚᑦᑎᕙᒃᖢᑎᒡᓗ 

ᒐᕙᒪᒃᑯᓐᓕᒫ ᑲᑐᔾᔨᖃᑎᒌᒃᖢᑎᒃ ᓄᕙᕐᔪᐊᕐᓇᖅ-

19 ᖃᓂᒪᓐᓇᒧᑦ ᖃᓄᐃᓕᐅᕈᑎᖃᖅᖢᑎᒃ. 

 

2. ᖃᓄᖅᑑᕈᑎᓄᑦ ᐸᕐᓇᐃᔨᑦ ᐊᐅᓚᑦᑎᕕᖓ 

ᓈᒪᔪᒥᒃ ᐊᑐᐊᒐᕐᒧᑦ ᐅᖃᐅᔾᔪᐃᔾᔪᑎᓂᒃ 

ᓴᖅᑭᑎᑦᑎᖃᑦᑕᖅᐳᑦ ᓯᕗᓪᓕᐅᑎᑕᐅᔪᒪᔪᓂᑦ, 

ᖃᓄᖅᑑᕈᑎᒃᓴᓂᒃ, ᐊᑐᐊᒐᕐᓂᑦ ᐊᒻᒪᓗ 

ᒪᓕᒐᓕᐊᖑᔪᓂᑦ ᓯᕗᓕᖅᑎᒧᑦ 

ᒥᓂᔅᑕᐅᖃᑎᒌᓄᓪᓗ. ᐱᔨᑦᑎᕋᕐᕕᖓ 

ᐃᓚᐅᖃᑦᑕᕐᒥᔪᖅ ᑭᒡᓕᓯᓂᐊᖅᑕᐅᔪᑦ 

ᑎᑎᖅᑲᖁᑎᖏᓐᓂᒃ ᑲᑎᑦᑎᔪᓂᑦ 

ᓇᓗᓇᐃᖅᓯᕙᒃᖢᑎᒡᓗ ᐊᑐᐃᓐᓇᐅᔪᓂᒃ ᐅᓪᓗᒥ 

ᑭᒡᓕᓯᓂᐊᖅᑕᐅᓯᒪᔪᑦ ᒥᒃᓵᓄᑦ ᑎᑎᕋᖅᓯᒪᔪᓂᒃ 

ᓄᓇᕗᑦ ᒥᒃᓵᓄᑦ. ᓱᓕᒃᑲᓐᓂᖅ, ᐱᔨᑦᑎᕋᕐᕕᖓ 

ᐊᑐᐃᓐᓇᐅᑎᑦᑎᖃᑦᑕᕆᕗᑦ ᐅᖃᐅᔾᔪᐃᔨᑦ 

ᐱᔨᑦᑎᕋᐅᑎᖏᓐᓂᒃ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑭᓯᒋᐊᕈᓐᓇᕐᓂᕐᒧᑦ ᑲᓐᖑᓇᖅᑐᓂᓪᓗ 

ᓴᐳᔾᔨᓯᒪᓂᕐᒧᑦ ᐱᔾᔪᑎᓕᖕᓂᒃ.  

 

3. ᒐᕙᒪᓕᕆᔨᒃᑯᑦ ᓯᕗᓕᖅᑎᐅᓱᖑᕗᑦ 

ᐊᐅᓚᑕᐅᔪᓂᒃ ᐱᕙᓪᓕᐊᑎᑕᐅᔪᓂᓪᓗ 

ᐸᕐᓇᒍᑕᐅᔪᓂᒃ, ᐊᑐᐊᒐᕐᓂᒃ ᐊᒻᒪᓗ 

ᐱᓕᕆᐊᖑᑎᑕᐅᔪᓂᒃ ᓄᓇᕐᔪᐊᓕᒫᒥ, 

ᒐᕙᒪᑐᖃᒃᑯᓐᓂ, ᑲᓇᑕᒥ ᐅᑭᐅᖅᑕᖅᑐᒥᓗ 

ᐊᕕᒃᑐᖅᓯᒪᔪᓂᑦ ᐱᓕᕆᖃᑎᒌᓄᑦ 

ᐊᒃᑐᐊᓂᓕᖕᓂᑦ. ᐱᓕᕆᖃᑎᖃᖃᑦᑕᖅᐳᑦ 

ᓄᓇᖃᖅᑳᖅᓯᒪᔪᓂᒃ ᐊᒻᒪᓗ ᐅᑭᐅᖅᑕᖅᑐᒥ 

ᑲᑐᔾᔨᖃᑎᒌᖏᓐᓂ, ᐃᑲᔪᖅᑐᐃᖃᑦᑕᕆᓪᓗᑎᒃ 

ᐊᑐᓂ ᓄᓇᕗᒻᒥ ᓄᓇᓕᖏᓐᓂ ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᑦ ᐊᖅᑯᑎᒋᓪᓗᒋᑦ ᖃᕋᓴᐅᔭᒃᑯᑦ.  

 

4. ᑭᖑᓪᓕᖅᐹᒥ, ᓇᖕᒥᓂᖅᓱᕐᓂᕐᒧᑦ ᑐᖅᑲᖅᑕᕐᕕᐊ 

ᐱᓕᕆᐊᒃᓴᖃᖅᐳᑦ ᓇᖕᒥᓂᖅᓱᖅᐸᓪᓕᐊᔪᓂᑦ 

ᓅᑎᑕᐅᓂᐊᕐᓗᓂ ᐊᐅᓚᑦᑎᔾᔪᑕᐅᔪᖅ 

ᒐᕙᒪᑐᖃᒃᑯᑦ ᓄᓇᖁᑎᖏᓐᓄᑦ ᐊᒻᒪᓗ 

ᐃᑲᔫᑎᒃᓴᓄᑦ ᓄᓇᕗᑦ ᒐᕙᒪᖓᓄᑦ.  

 

ᑭᖑᓂᑦᑎᓐᓂ, ᒐᕙᒪᒃᑯᑦ ᐱᓕᕆᔾᔪᑎᒃᓴᖏᓐᓄᑦ 

ᐸᕐᓇᐅᑎᑦ ᐊᔾᔨᒌᒃᑎᑦᑎᓗᑎᒃ 

ᐃᓚᓕᐅᔾᔨᖃᑦᑕᓚᐅᓐᖏᑉᐳᑦ ᒐᕙᒪᒃᑯᑦ 

ᐱᓕᕆᐊᒃᓴᖏᓐᓂᒃ ᐱᓕᕆᐊᒃᓴᓪᓗᐊᑕᖏᑕ 

ᐃᓚᖓᓂ, ᐊᒻᒪᓗ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ 

ᓴᖅᑭᑎᑕᐅᓚᐅᖅᖢᑎᒃ ᐊᕐᕌᒍᓄᑦ ᐱᖓᓱᓄᑦ 

ᐸᕐᓇᒃᑕᐅᓯᒪᔪᒥᒃ. 2022-26 ᐱᓕᕆᔾᔪᑎᒃᓴᓄᑦ 

ᐸᕐᓇᐅᑎ ᐱᔾᔪᑎᖃᓗᐊᖅᐳᖅ ᑲᑐᔾᔨᓗᑕᒥᒃ ᐊᑐᓂ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᐱᒋᐊᕐᓂᖏᓐᓂᒃ 

ᐃᓱᓕᓐᓇᓱᖕᓂᓕᒫᖓᓄᑦ ᒐᕙᒪᒃᑯᑦ ᐱᓕᕆᐊᒃᓴᖏᑦ.  

ᓄᑖᑦ ᐱᓕᕆᐊᒃᓴᓄᑦ ᐸᕐᓇᐅᑎᓄᑦ ᐱᓕᕆᔾᔪᓯᖓ 

ᑲᑎᑎᑦᑎᕗᖅ ᐱᓕᕆᐊᒃᓴᓂᑦ 

ᓯᕗᓪᓕᐅᑎᑕᐅᔪᒪᔪᓂᑦ ᖃᓄᖅᑑᕈᑎᒃᓴᑦ 

ᐊᐅᓚᓂᕆᔭᖓᓄ ᑭᖑᓂᑦᑎᓐᓂ ᐱᓕᕆᐊᒃᓴᓄᑦ 

ᐸᕐᓇᐅᑎᓄᑦ ᐱᓕᕆᔾᔪᓯᐅᓚᐅᖅᑐᒧᑦ. ᑕᒪᓐᓇ 

ᓇᓗᓇᐃᖅᓯᓂᐊᖅᐳᖅ ᐱᔪᓐᓇᕐᓂᖃᑦᑎᐊᓐᖏᓐᓂᕗᑦ 

ᐃᑲᔫᑎᒃᓴᖃᑦᑎᐊᓐᖏᓐᓂᕗᓪᓗ ᐱᔾᔪᑕᐅᓗᐊᖅᐳᑦ 

ᐱᒻᒪᕆᐅᓂᖅᐹᓄᑦ ᓯᕗᓪᓕᐅᑎᑕᐅᔪᒪᔪᓄᑦ.  

 

ᑲᑐᔾᔨᓪᓗᑕ ᑲᔪᓯᑦᑎᐊᕐᓂᖓ ᑐᓐᖓᕕᖃᖅᐳᖅ 

ᐃᑲᔪᖅᑐᖅᑕᐅᑦᑎᐊᕐᓂᖓᓂ ᓯᕗᓕᖅᑎᐅᔪᓄᑦ 

ᐱᓕᕆᕝᕕᖕᓄᑦ ᐋᖅᑭᑦᑎᐊᖅᓯᒪᔪᒥᒃ 

ᐋᖅᑭᒃᓱᖅᓯᒪᔪᓂᒃ ᐊᑐᕐᓗᑎᒃ ᓈᒻᒪᒃᑐᓂᓪᓗ 

ᐃᑲᔫᑎᒃᓴᓂᒃ. ᒐᕙᒪᓕᕆᔨᒃᑯᑦ ᐱᓕᕆᓂᐊᖅᐳᑦ 

ᓴᖅᑭᑦᑎᓗᑎᒃ ᕿᒥᕐᕈᔨᓄᑦ ᑲᑎᒪᔨᕋᓛᖑᖁᔭᐅᔪᓂᒃ, 

ᓵᑕᐅᔪᓐᓇᕈᑎᖏᑦ ᐋᖅᑭᒃᓯᒪᓂᖏᑦ, 

ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᑐᕈᓐᓇᖅᑕᖏᑦ 

ᐃᑲᔪᖅᑐᐃᓗᑎᒃ ᑲᑐᔾᔨᓗᑕ ᑐᕌᒐᖏᓐᓂᒃ 

ᐱᐊᓂᒃᐸᓪᓕᐊᔪᓂᑦ.  

 

ᐃᒃᓯᕙᐅᑖᖅ, ᖁᔭᓐᓇᒦᒃ ᐱᕕᖃᖅᑎᑕᐅᔪᓐᓇᕋᒪ 

ᐅᖃᐅᓯᕆᔪᓐᓇᕐᓗᒋᑦ ᒐᕙᒪᓕᕆᔨᒃᑯᑦ ᑮᓇᐅᔭᐃᑦ 

ᐊᑐᖅᑐᒃᓴᖏᑦ ᐱᓕᕆᔾᔪᑎᒃᓴᓄᓪᓗ ᐸᕐᓇᐅᑎᖏᑦ.  

 

ᑐᓐᖓᓱᑦᑎᓐᓂᐊᖅᑕᒃᑲ ᐅᖃᐅᓯᒃᓴᓯ 

ᓂᕆᐅᑦᑎᐊᖅᖢᖓᓗ ᑭᐅᖃᑦᑕᕐᓂᐊᕐᓗᒋᑦ 

ᐊᐱᖅᑯᑎᒃᓴᓯ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᓴᕕᑲᑖᖅ): ᒪ’ᓇ. (ᑐᓵᔨᑎᒍᑦ) 

ᑲᑎᒪᔨᕋᓛᑦ ᐃᒃᓯᕙᐅᑕᖓ ᐅᖃᐅᓯᒃᓴᖃᖅᐸ? ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᕕᐊᓱᒃᑐᖓ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᕋᒪ ᑭᒡᒐᖅᑐᖅᖢᒋᑦ ᒐᕙᒪᒃᑯᑦ 

ᓇᐅᑦᑎᖅᓱᖅᑎᖏᓐᓄᑦ ᑮᓇᐅᔭᖅᑐᕈᑎᕕᓂᖏᓪᓗ 

ᑲᑎᒪᔨᕋᓛᑦ 2022 ᐊᑐᕈᒫᕐᓂᐊᖅᑐᑦ ᐊᒻᒪᓗ 2022-

26 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᒐᕙᒪᓕᕆᔨᒃᑯᓐᓄᑦ. ᐱᓕᕆᕕᐅᑉ 2022-23 

ᐊᐅᓚᔾᔪᑏᑦ ᒪᑭᒪᐅᑎᖏᓐᓄᓪᓗ 

ᐊᑐᕈᒫᕐᓂᐊᖅᑐᖁᑎᖏᑦ $21,649,000 1.5-ᓂᒃ 

ᐃᓚᓯᒪᓪᓗᑎᒃ ᑕᑯᓐᓇᕈᑦᑎᒃᑯᑦ 2021-22. 

ᐊᑕᐅᓯᕐᒥᒃ ᐃᖅᑲᓇᐃᔮᒥᒃ ᐃᓚᒃᑲᓐᓂᖅᑐᑦ.  

 

ᒪᓕᒐᓕᐅᑏᑦ ᐃᓱᒫᓘᑎᒋᔭᒥᓂᒃ ᐅᖃᐅᓯᒃᓴᒥᖕᓂᒡᓗ 

ᓂᓪᓕᐅᑎᖃᓚᖅᑐᑦ ᒥᓂᔅᑕ ᓵᑦᑎᓐᓃᑎᓪᓗᒍ. 

 

ᐊᑐᕈᒫᕐᓂᐊᖅᑐᑦ ‘21-22 ᐃᓚᖃᖅᐳᑦ ᓄᑖᓂᒃ 

ᓄᕙᒡᔪᐊᕐᓇᓕᕆᕕᐅᑉ ᑎᑎᕋᕐᕕᖏᓐᓂᒃ 

ᓴᖅᑭᑦᑎᓪᓗᑎᒃ. ᐄᐳᕈᓪ 6, 22-ᒥ ᒐᕙᒪᒃᑯᑦ 

ᓇᓗᓇᐃᖅᓯᓚᐅᖅᑐᑦ ᑕᒪᓐᓇ ᑐᐊᕕᕐᓇᖅᑐᓕᕆᓂᖅ 

ᖃᓱᑎᑕᐅᓂᐊᖅᑐᖅ ᐄᐳᕈᓪ 11, 2022-ᒥ. 

ᐃᒃᓯᕙᐅᑕᖅ, ᑖᒃᑯᐊ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᓕᕆᔨᒃᑯᑦ 22-23 ᐃᓚᖃᖅᑐᑦ $1,867,000-

ᓂᒃ ᐊᐅᓚᑕᐅᖁᓪᓗᒍ ᓄᕙᒡᔪᐊᕐᓇᓕᕆᔩᑦ 2023-

24 ᐊᒻᒪᓗ ᑭᖑᓂᐊᒍᑦ 

ᑮᓇᐅᔭᓕᖅᑕᐅᒃᑲᓐᓂᔾᔮᓐᖏᑦᑐᑦ. ᒐᕙᒪᒃᑯᑦ 

ᐃᖅᑲᓇᐃᔮᖏᑦᑕ ᐃᓚᖏᑦ ᓄᕙᒡᔪᐊᕐᓇᖅ ᐱᓪᓗᒍ 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 

ᐃᓱᓕᑦᑎᔾᔪᑎᓂᒃ ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᖁᓪᓗᒋᑦ ᑕᒪᓐᓇ ᐊᒡᒋᖅᑐᖅ 2022-23 

ᐃᓱᓕᑉᐸᑦ.  

 

ᓈᓴᐅᑎᓕᒃ 8, ᑭᒡᓕᓯᓂᐊᕐᓂᕐᒧᑦ ᐱᖁᔭᕐᔪᐊᖅ 

ᐅᖃᖅᓯᒪᔪᖅ ᑭᒡᓕᓯᓂᐊᖅᑕᕕᓃᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓗᑎᒃ 2018-19 ᐊᕐᕌᒍᑕᒫᖅᓯᐅᑏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓄᕕᐱᕆ 6, 

2019-ᒥ. 2019-2020, 2020-21 ᐊᒻᒪᓗ 2021-

22 ᐊᕐᕌᒍᑕᒫᖅᓯᐅᑏᑦ ᓱᓕ ᓴᖅᑭᓚᐅᓐᖏᑦᑐᑦ.  

ᑲᑎᒪᔨᕋᓛᑦ ᐅᔾᔨᕆᓯᒪᔪᑦ ᐃᓐᓄᒃᑕᐅᓯᒪᓐᖏᑦᑐᑦ 

ᐸᖕᓂᖅᑑᕐᒥ ᑎᑎᕋᕐᕕᒃ ᐃᓐᓄᒃᑕᐅᓯᒪᑦᑎᐊᓐᖏᑦᑐᖅ 

ᐊᒻᒪᓗ ᑖᒃᑯᐊ ᓯᕗᓪᓕᖅᐹᖅᓯᐅᑏᑦ 2022-26 

ᐅᖃᖅᓯᒪᔪᑦ ᓯᕗᓪᓕᐅᑎᓯᒪᔭᖏᑦ 2022-23-ᒥ 

ᕿᒥᕐᕈᓇᒡᓗᒋᑦ ᒐᕙᒪᓕᕆᔨᒃᑯᑦ ᐋᖅᑭᒃᓱᖅᓯᒪᓂᖏᑦ. 

ᑲᑐᔾᔨᓗᑕ ᐱᓕᕆᐊᑦ ᓯᕗᓪᓕᖅᐹᖅᓯᐅᑏᑦ 

ᐃᓚᓕᐅᔾᔭᐅᓯᒪᖕᒪᑕ ᐊᒻᒪᓗ ᑭᒡᓕᓯᓂᐊᖅᑏᑦ.  

 

ᐃᒃᓯᕙᐅᑖᖅ, ᑲᑎᒪᔩᑦ ᒫᑦᓯ 25 ᓄᓇᕗᑦ ᒐᕙᒪᖓ 

ᐊᒻᒪ ᓄᓇᕗᑦ ᑐᓐᖓᕕᒃ ᐊᑎᓕᐅᓚᐅᖅᑐᐃᑦ 

ᐱᓕᕆᖃᑎᒌᖕᓂᕐᒧᑦ. ᑖᒃᑯᐊ ᐸᕐᓇᒃᑕᓯ 

ᓇᓗᓇᐃᖅᓯᔪᑦ ᓯᕗᓪᓕᐅᑎᑕᐅᔪᐃᑦ 2022-23 

ᑮᓇᐅᔭᖅᑑᑎᖓᓂᒃ 

ᑐᑭᒧᐊᒃᑎᑦᓯᓗᑎᒃ ᒐᕙᒪᒃᑯᑦ ᐱᓕᕆᓂᕆᔭᖓᑦ 

ᓯᕗᓪᓕᐅᑎᑕᐅᔪᐃᑦ ᐱᓕᕆᖃᑎᒌᖕᓂᕐᒧᑦ ᓄᓇᕗᑦ 

ᑐᓐᖓᕕᒃᑯᓪᓗ. ᑖᒃᑯᐊ ᑲᑎᒪᔨᕋᓛᑦ ᓂᕆᐅᒃᐳᑦ 

ᐱᓕᕆᖃᑎᒌᖕᓂᖅ ᑖᓐᓇ ᓴᖅᑭᑕᐅᓗᓂᓗ 

ᖃᓄᐃᓕᐅᕐᓂᕆᓂᐊᖅᑕᖓᑦ.  

 

ᑖᒃᑯᐊ ᑮᓇᐅᔭᖅᑑᑎᒧᑦ ᐸᕐᓇᒍᑎᒋᔭᓯ 

ᓯᕗᓪᓕᐅᓪᓗᑎᒃ ᐃᓂᓪᓚᒃᑎᕆᓂᕐᒧᑦ ᑲᑎᒪᔩᑦ 

ᑲᑎᒪᑎᓪᓗᒋᑦ ᓄᓇᕗᒻᒥ ᐃᓂᓪᓚᒃᑎᕆᓂᕐᒧᑦ 

ᑲᑎᒪᔩᑦ ᐅᓂᒃᑳᖓ ᓴᖅᑭᑕᐅᓚᐅᖅᑐᖅ ᓄᕕᐱᕆ 5, 

2019. ᑖᒃᑯᐊ ᐊᕐᕌᒍᑕᒫᖅᓯᐅᑎᓂᒃ 

ᓴᖅᑭᑎᑦᓯᖃᑦᑕᓐᖏᑎᓪᓗᒋᑦ ᑲᑎᒪᔨᕋᓛᑦ ᒥᓂᔅᑕᒧᑦ 

ᑐᑭᓯᐅᒪᑎᑦᓯᖃᑦᑕᕐᒪᖔᑦ ᖃᓄᐃᓕᐅᓕᕐᒪᖔᑕ 

ᑖᔅᓱᒪ ᐃᓗᐊᓂ.  

 

ᐋᒐᓯ 15, 2019 ᑲᓇᑕᐅᑉ ᒐᕙᒪᖓ ᓄᓇᕗᑦ 

ᒐᕙᒪᖓ ᐊᒻᒪ ᓄᓇᕗᑦ ᑐᓐᖓᕕᒃ 

ᐊᑎᓕᐅᕐᓂᖃᓚᐅᖅᑐᐃᑦ. ᑕᒪᓐᓇ ᐋᑐᕚᒥ 

ᑎᒍᓯᕙᓪᓕᐊᓂᖅ ᓴᓐᖏᓂᕐᒥᒃ ᐅᖃᐅᓯᖃᖅᖢᑎᒃ 

ᒫᓐᓇ ᑭᖑᓪᓕᖅᐹᖅ ᑕᓪᓕᒪᑦ ᐊᕐᕌᒍᑦ ᐃᓗᐊᓂ 

ᓂᕈᐊᒋᔭᐅᔪᐃᑦ. ᑲᑎᒪᔨᕋᓛᑦ ᐊᔭᐅᖅᐳᑦ ᑖᒃᑯᐊ 

ᒐᕙᒪᒃᑯᑦ ᖃᑉᓯ ᐃᓃᑦ ᒐᕙᒪᒃᑯᓐᓂ ᒐᕙᒪᑐᖃᒃᑯᓐᓂ 

ᓅᑕᐅᓂᐊᖅᑐᐃᑦ ᑖᒃᓱᒪ ᐃᓚᒋᓗᓂᐅᒃ?  

 

ᑖᒃᑯᐊ ᐸᕐᓇᒃᓯᒪᔭᓯ 2022-26-ᒧᑦ ᐊᕐᕌᒍᖏᓐᓂ, 

2022-23 ᐊᕐᕌᒍᖓᓂ ᐱᓕᕆᖃᑕᐅᓗᑎᒃ 

ᐃᓂᓪᓚᑦᑎᕆᓂᕐᒧᑦ ᓄᓇᕗᑦ ᐊᖏᕈᑎᖓ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑕᕆᐅᑉ ᐊᑭᐊᓂᕐᒥᐅᑦ ᓄᓇᓕᕐᔪᐊᖏᑦ 

ᐃᓕᒌᑦ ᐊᖏᕈᑎᐊ ᐊᒻᒪ ᑖᒃᑯᐊ ᑕᓂᔅ ᐅᓖ 

ᐊᖏᕈᑎᐊ ᑭᕙᓪᓕᕐᒥ ᐊᒻᒪᓗ ᐃᓂᓪᓚᒃᑎᕆᕐᒧᑦ 

ᐊᒻᒪ ᓄᓇᕗᒻᒧᑦ ᐃᓚᓕᐊᕈᑕᐅᔪᐃᑦ. ᑲᑎᒪᔨᕋᓛᑦ 

ᐊᔭᐅᖅᐳᑦ ᒐᕙᒪᒃᑯᓐᓂᒃ ᑐᓴᐅᒪᑎᑦᓯᓂᕐᒧᑦ 

ᒪᓕᒐᓕᐅᕐᕕᒻᒧᑦ ᐊᒻᒪ ᓄᓇᓖᑦ ᑕᐃᒃᑯᐊ 

ᐊᒃᑐᖅᑕᐅᔪᐃᑦ ᖃᓄᐃᓕᖓᒻᒪᖔᑕ ᑖᒃᑯᐊ ᑭᒡᓖᑦ. 

ᐊᕕᑦᑐᖅᓯᒪᔪᐃᑦ.  

 

ᑖᒃᑯᐊ ᑕᕝᕙ 2022 ᑮᓇᐅᔭᖅᑑᑏᑦ ᐊᒻᒪ 2022-

26-ᒧᑦ ᐸᕐᓇᒃᑕᐅᔪᐃᑦ ᒐᕙᒪᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᒃᓴᖃᖅᐱᓰ 

ᐊᐱᖅᑯᑎᒃᓴᓄᐊᓐᖏᓂᑉᑎᒻᓂᒃ? ᐱᑕᖃᓐᖏᒻᒪᑦ. 

ᑖᒃᑯᐊ ᓅᒍᓐᓇᕈᑉᓯ B-4 ᐊᐅᓚᑦᓯᕕᖓ 

ᐊᐅᓚᑦᑎᓂᕐᒧᑦ. ᐊᐅᓪᓚᕐᓂᖅ $5,624,000 

ᐊᖏᖅᐱᓰ? ᒪᒥᐊᓇᖅ. ᑭᑭᑦᑎᕗᖓ? ᐆᑮ. 

ᒪᒥᐊᓇᖅ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᔪᖓ ᑕᕝᕙᓂ (ᑐᓵᔨᑎᒍᑦ) 

ᓯᕗᓪᓕᐅᔾᔭᐅᖁᔭᐅᔪᒥᒃ 2022-23 ᑎᑦᑕᑯᓗᐊ 1 6-

ᒋᔭᖓ. (ᑐᓵᔨᑎᒍᑦ) “ᕿᒥᕐᕈᓂᖃᕐᓂᐊᕋᔅᓯ 

ᖃᐅᔨᓇᓱᒡᓗᓯ ᖃᓄᖅ ᒐᕙᒪᒃᑯᑦ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ ᑖᒃᑯᐊ ᐱᔨᑦᓯᕐᓂᕐᒧᑦ 

ᐊᕕᑦᑐᖅᓯᒪᔪᐃᑦ ᑎᑎᕋᕐᕖᑦ.” (ᑐᓵᔨᒃᑰᖏᑦᑐᖅ) 

ᑖᓐᓇ ᖃᓄᐃᓕᐅᖅᑕᐅᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᑦᑎᐊᕙᒻᒥᒃ ᐊᐱᕆᒻᒪᑦ. ᖃᐅᔨᒪᖅᑰᕋᑦᑕ 

ᑖᓐᓇᓗ ᐅᓂᒃᑳᖅᑕᐅᖅᑲᐅᓪᓗᓂ ᖃᓄᑎᒋ 

ᐃᖅᑲᓇᐃᔭᑭᒃᓴᕐᒪᖔᑦᑕ ᒫᓐᓇᐅᔪᖅ. ᑖᒃᑯᐊᓪᓗ 

ᓄᓇᕗᒻᒥ ᑕᐅᑐᒐᖃᓚᐅᖅᓯᒪᒻᒪᑕ ᑖᒃᑯᐊ 

ᓄᓇᓕᓐᓄᑦ ᐊᖏᔪᑐᐊᓄᑦ ᓴᖑᓯᒪᓐᖏᑦᑐᓂᒃ 

ᑕᐅᑐᒐᖃᕐᓂᐊᖅᑐᑎᒃ ᑖᓐᓇ ᓇᓗᓇᐃᕈᓐᓇᖅᑕᕋ 

ᕿᒥᕐᕈᕙᓕᐊᓯᒪᓂᐊᕐᓂᒃᑕ ᑕᕝᕙᓂ ᑖᒃᑯᐊ 

ᐊᕐᕌᒍᕆᓂᐊᖅᑕᑎᓐᓂ ᑲᑐᔾᔨᖃᑎᒋᔭᕗᑦ ᑖᓐᓇ 

ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᖅᑲᓇᐃᔮᓂᒃ 

ᑕᐅᑐᒐᖃᖅᐸᓪᓕᐊᓪᓗᓂ ᐊᒻᒪ ᖁᓛᒍᒃᑲᓐᓂᖅ 

ᑖᒃᑯᐊ ᒐᕙᒪᑐᖃᒃᑯᓐᓃᓐᖔᖅᑐᑦ 

ᑕᓱᖅᑕᐅᕙᓪᓕᐊᔪᓕᕆᓂᕐᒧᑦ ᐊᑦᑐᐊᓂᖃᕐᒥᒻᒪᑦ 

ᑖᒃᑯᐊ ᐸᕐᓇᐅᑎᒋᕙᓪᓕᐊᒍᒪᓂᐊᕐᓂᒃᑕ. 

ᓇᓗᓇᐃᕈᓐᓇᖅᐳᖓ ᑖᓐᓇ ᐊᕐᕌᒍᕆᔭᑦᑎᓐᓂ ᑖᓐᓇ 

ᐃᖅᑲᓇᐃᔮᖅ ᓄᓇᓕᕋᓛᓄᑦ 

ᖃᓄᐃᓕᖓᓂᐊᕐᒪᑭᐊᖅ ᐸᕐᓇᐅᑎᖏᑦ 

ᓇᓗᓇᐃᑦᑎᐊᖅᓯᒪᓛᖅᑐᑎᒍᑦ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑐᐊᖅ 

ᐊᐱᖅᑯᑎᒋᐊᓪᓚᓪᓚᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ. ᐊᐅᓪᓛᕐᓂᖓᓄᑦ $5,640,000 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): B-5 ᐸᕐᓇᐃᔩᑦ 

ᐊᐅᓪᓛᖅᑎᖏᓐᓄᑦ $2,896,000.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): B-6 ᓯᕗᓕᐅᖅᑏᑦ 

ᑲᑎᒪᔨᖏᑦ. ᐊᐅᓪᓛᕈᑏᑦ ᓂᕈᐊᕈᑏᑦ $5,032,000. 

ᓈᒻᒪᒃᓴᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): B-7 ᑲᒥᓯᓇ ᓄᓇᕗᒻᒧᑦ. 

B-7 ᑲᒥᓯᓇ ᐃᓗᐃᑦᑑᓗᒍ ᓂᕈᐊᖅᑕᐅᔪᖅ 

$335,000 ᐊᖏᖅᐱᓰ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): B-8 ᒐᕙᒪᓕᕆᓂᖅ 

ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᒃᓴᒃᑯᑦ ᒥᓂᔅᑕ ᐱᓕᕆᔨᑎᓪᓗ. ᐃᒃᓯᕙᐅᑖᖅ, 

ᓈᒻᒪᓐᖏᒃᑯᒪ ᖃᐅᔨᑎᓐᓂᐊᖅᐸᒻᒪ.  

 

ᑕᒪᓐᓇ ᑐᓴᒐᒃᓴᓚᐅᕐᒪᑦ ᕖᕝᕗᐊᕆ 3 

ᐱᔾᔪᑎᖃᖅᓱᓂ ᓴᓂᑭᓗᐊᕐᒥ ᐱᓕᕆᐊᖑᓯᒪᓯᒪᔪᖅ 

ᔪᓚᐃ 5, 2022-ᒧᑦ ᑲᔪᓯᑎᑕᐅᒃᑲᓐᓂᓚᐅᕐᒪᑦ. 

ᑖᒃᑯᐊ ᐱᓕᕆᐊᖑᔭᐅᔪᖅ ᔪᓚᐃ 5-ᒧᑦ 

ᑭᒡᓕᖃᕐᓗᓂ. ᐊᒻᒪ ᐅᑭᐅᒃᑯᑦ ᑲᑎᒪᑎᓪᓗ ᒫᑦᓯ 

2022-ᒥ ᑎᑎᕋᓚᐅᕋᒪ ᓴᓂᑭᓗᐊᖅ ᑲᑎᒪᔨᖏᑦ 

ᕼᐋᒻᒪᓚᒃᑯᑦ ᑲᑎᒪᔨᖏᑦ ᐊᐱᕆᑎᓪᓗᒋᑦ ᒪᑭᕕᒃᑯᑦ 

ᒪᑭᕕᒃ ᑯᐊᐳᕇᓴᒃᑯᓐᓂᒃ ᑖᒃᑯᐊ ᐃᓚᐅᔪᒻᒪᑕ 

ᐃᓄᐃᑦ ᖃᖓᑕᔫᓕᕆᔨᒃᑯᓐᓄᑦ.  

 

ᐄᐳᕉᓪ 11-ᖑᑎᓪᓗᖑ 2022 ᑕᒪᓐᓇ ᐊᐅᓪᓛᕐᓂᖅ 

ᐱᒋᐊᒃᑲᓐᓂᓚᐅᖅᑐᖅ ᓴᓂᑭᓗᐊᕐᒧᑦ. ᓴᓂᑭᓗᐊᕐᒥᒃ 

ᑭᒡᒐᖅᑐᖅᖢᖓ ᑕᒪᓐᓇ ᖁᕕᐊᒋᔭᕋ ᐅᑎᖅᑎᓪᓗᒍ.  

 

ᐊᐱᖅᑯᑎᒐ ᑖᒃᑯᐊ ᒐᕙᒪᓕᕆᔨᐅᔪᐃᑦ ᕿᓂᖅᐹᑦ 

ᐱᕚᓪᓕᕈᑎᒃᓴᒥᒃ ᖃᖓᑕᓲᖅ ᓴᓂᑭᓗᐊᕐᒥ 

ᐃᖃᓗᓐᓄᑦ ᐅᑎᖅᑖᕐᓗᓂ ᑖᓐᓇ 

ᐋᖅᑭᒃᑕᐅᓂᐊᕐᒪᖔᑦ ᑲᔪᓯᒃᑲᓐᓂᕐᓂᐊᕐᒪᖔᑦ 

ᓄᓇᓕᖕᒧᑦ? ᑖᒃᑯᓄᖓ ᐊᕐᕌᒍᓄᑦ ᖃᐃᔪᓄᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᐱᖅᑯᑦ ᑕᒪᑐᒧᖓ ᐃᓂᖃᑦᑎᐊᖏᒃᑲᓗᐊᕐᒪᑦ. 

ᐃᓱᒪᖅᓱᖅᑎᓐᓂᐊᖅᐸᕋ ᓯᕗᓕᖅᑎ ᐊᕿᐊᕈᖅ. 

ᓯᕗᓕᖅᑎᐅᑉ 

ᑭᐅᔪᒪᑉᐸᐅᒃ ᐃᓱᒪᖅᓱᕐᓂᐊᖅᐳᖅ. ᓯᕗᓕᖅᑎ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: 

ᒪᓕᒐᓕᐅᖅᑎᐅᖃᑎᒐ ᖁᕕᐊᓱᑦᑎᐊᖅᐳᖓ ᑖᓐᓇ 

ᐅᖃᐅᓯᕆᔭᖓ ᓇᒻᒥᓂᖅ ᐊᑐᕈᓐᓇᕐᓂᐊᕐᒥᒐᒃᑯ 

ᓂᕆᐅᑦᑎᐊᖅᑐᖓ ᓴᓂᑭᓗᐊᕐᒧᑦ ᑖᓐᓇ 

ᐅᖃᐅᓯᕆᔭᖓ ᐊᑐᕐᓂᐊᕋᒃᑯ ᓄᓇᓕᒻᒧᑦ 

ᑕᑯᔭᖅᑐᖅᓯᓐᓈᕐᓗᖓ ᐊᒻᒪ ᑖᓐᓇ ᐅᖃᐅᓯᕆᔭᖓ 

ᐊᖅᑯᑎ ᓄᑖᖑᓂᖓ ᐊᑐᕈᓐᓇᕐᓂᐊᕐᓂᒃᑎᓐᓂ ᑕᐃᒫ 

ᓂᕆᐅᑦᑎᐊᖅᐳᖓ. ᖁᔭᓐᓇᒦᒃ, 

ᑐᓐᖓᓱᑦᑎᓚᕋᕕᓐᖓ ᓴᓂᑭᓗᐊᕐᒧᑦ.  

 

ᒫᓐᓇᐅᔪᖅ ᑖᒃᑯᐊ 

ᕿᒥᕐᕈᕙᓪᓕᐊᓂᐊᕐᓂᕋᖅᓯᒪᓚᐅᖅᓯᒪᒻᒪᑦ ᑖᓐᓇ 

ᑕᐅᑐᒐᕆᔭᐅᓪᓗᓂ ᑲᔪᓯᒍᓐᓇᓐᖏᒃᑲᓗᐊᕐᒪᖔᑦ 

ᓯᕗᓂᒃᑎᓐᓄᑦ. ᑖᓐᓇ ᑐᓐᖓᕕᒋᔭᐅᓪᓗᓂ 

ᓴᓂᑭᓗᐊᕐᒥᐅᑕᐃᑦ ᐊᒃᓱᕈᐊᖃᖃᑦᑕᖅᓯᒪᒻᒪᑕ 

ᑕᕝᕗᖓ ᓄᓇᕗᒻᒧᑦ ᑐᒃᑲᓐᓂᖅᓯᒪᒍᒪᓂᖓᓂᒃ 

ᐅᖃᐅᓯᖃᖃᑦᑕᖅᖢᑎᒃ ᑕᒪᓐᓇ ᓱᓕ ᒫᓐᓇ 

ᐊᓂᒍᓐᖏᒻᒪᑦ ᐅᖃᖅᓯᒪᒐᑦᑕ ᔪᓚᐃᒨᕈᓂ 

ᕿᒥᕐᕈᔭᐅᓂᐊᕐᓂᖓ ᐊᕐᕌᒍ ᐊᑕᐅᓯᐅᓕᕐᓂᐊᕐᒪᑦ.  

 

ᐱᔪᓐᓇᐅᑎᖓᑦ ᑖᒃᑯᐊ ᓇᓗᓇᐃᖅᓯᒪᑦᑎᐊᕐᒪᑕ 

ᒪᕐᕉᒃ ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᖅᑎᒃᑯᑦ 

ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒪᒥᐊᓇᖅ ᓇᐃᓇᖅᓯᒪᓂᖏᖕᓂᒃ ᐊᑐᕋᒪ, ᑖᒃᑯᐊ 

ᐊᕕᑦᑐᖅᓯᒪᔪᑦ ᐅᖃᓪᓚᖃᑎᒋᔪᐹᖅᐸᒃᑲ 

ᐃᖏᕐᕋᑦᑎᐊᖅᓯᒪᓂᖓ ᐃᓕᒍᑎᖏᑦ ᑖᒃᑯᐊᕈᔪᐃᑦ 

ᕿᒥᕐᕈᑦᑎᐊᕐᓗᑎᒍᑦ ᓯᕗᓂᒃᑎᐊᑦᑎᓂ. ᑭᓯᐊᓂ 

ᒫᓐᓇ ᓇᓗᓇᐃᕈᓐᓇᓐᖏᑦᑐᖓ ᖃᓄᖅ 

ᑲᔪᓯᒐᔭᓐᖏᒃᑲᓗᐊᕐᒪᖔᖅᓱᓕ ᑖᒃᑯᐊ 

ᕿᒥᕐᕈᑦᓯᐊᓚᐅᕐᓗᑎᒍᑦ ᑭᓯᐊᓂ 

ᐃᓱᒪᓕᐅᑦᑎᐊᕈᓐᓇᕋᔭᕋᑦᑕ. ᖁᔭᓐᓇᒦᒃ, 

ᐃᔅᓯᕙᐅᑖᑦᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᐊᓯᐊᓄᐊᖅᑕᐃᓕᒪᔪᓐᓇᕈᑦᑕ: ᑖᒃᑯᐊ 

ᒐᕙᒪᓕᕆᓂᕐᒧᑦ, ᒥᔅᑕ ᖃᕝᕕᒃ. ᒪᒥᐊᓇᖅ. 

ᑭᖑᓪᓕᖅ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒥᖓ 

ᐊᐱᕆᔪᒪᔪᖓ ᐱᓕᕆᕝᕕᑉ ᐸᕐᓇᐅᑎᖏᑦ 

ᑲᒪᒋᔭᐅᓕᖅᑐᑦ 2021-24-ᒧᑦ (ᑐᓵᔨᑎᒎᓕᖅᑐᖅ) 

“ᓄᓇᓕᓐᓂ ᐃᖅᑲᐃᔭᖅᑏᑦ ᒐᕙᒪᒃᑯᑦ ᓄᓇᓕᖕᓂ 

ᐱᓕᕆᖃᑎᖃᖅᑎᐅᔪᑦ ᐱᓕᕆᖃᑎᖃᕐᓗᑎᒃ ᓯᓚᑖᓂ 

ᓲᕐᓗ ᐱᔨᑦᑎᖅᑎᒃᑯᑦ ᑲᓇᑕᒥ, 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒥ ᑖᒃᓯᔅᓕᕆᔨᒃᑯᑦ ᑎᒥᖏᓪᓗ 

ᐱᓕᕆᖃᑎᒋᓗᒋᑦ ᓄᓇᓕᓐᓄᑦ ᑖᒃᑯᐊ ᓄᓇᕗᒻᒥᐅᑦ 

ᐱᔨᑦᓯᕋᕈᓐᓇᕐᓗᑎᒃ ᑖᒃᑯᓄᖓ.” ᖃᓄᐃᓕᐅᓕᖅᐱᓯ 

ᒫᓐᓇᒧᓄᑦ ᑖᒃᓱᒪ ᒥᒃᓵᓄᑦ? ᑖᒃᑯᐊ ᐊᕐᕌᒍ ᐃᓗᐊᓂ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ. 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᒃᑯᐊ 

ᑐᓴᐅᒪᑎᑦᑎᓕᕆᔨᕗᑦ ᓄᓇᓕᓕᒫᑦᑎᓐᓂ 

ᐱᒻᒪᕆᕐᔪᐊᖑᕗᑦ ᖁᔭᓕᑦᑎᐊᖃᑦᑕᖅᐸᕗᑦ ᐊᖏᔪᒥᒃ 

ᑎᓕᔭᐅᒍᑎᖃᕐᒪᑕ. ᑖᓐᓇ ᐸᕐᓇᐅᑎ 

ᑕᐅᑐᒐᕆᕙᓪᓕᐊᓯᒪᔭᕗᑦ ᓇᐅᒃᑯᒃᑲᓐᓂᖅ 

ᓄᓇᕗᒻᒥᐅᑕᐃᑦ 

ᐃᑲᔪᕈᓐᓇᕆᓐᖏᒃᑲᓗᐊᕐᒪᖔᑦᑎᒍᑦ.  

ᐊᑲᐅᓐᖏᓕᐅᕈᑎᓂᒃ ᐊᐳᕈᑎᓂᒃ ᑕᑯᖃᑦᑕᖅᓯᒪᒐᑦᑕ 

ᑖᒃᑯᐊ ᒐᕙᒪᑐᖃᒃᑯᓐᓄᑦ ᓄᓇᕗᒻᒥᐅᑕᓄᑦ 

ᐊᑐᐃᓐᓇᐅᒍᓐᓇᖅᑐᑦ 

ᐃᖅᑲᓇᐃᔭᖅᑎᖃᓐᖏᓐᓂᖏᓐᓄᑦ 

ᑎᑭᑕᐅᒍᓐᓇᓐᖏᒻᒪᑕ. ᑖᓐᓇ 

ᓇᓗᓇᐃᖅᓯᒪᑐᐃᓐᓇᖅᑐᖅ ᑕᐅᑐᒐᖃᕈᒪᓪᓗᑕ 

ᒐᕙᒪᑐᖃᒃᑯᑦ ᑖᒃᑯᐊ ᐃᑲᔫᑎᒋᒍᓐᓇᖅᑕᖏᑦ 

ᓄᓇᕗᒻᒥᐅᑕᓄᑦ ᕿᒥᕐᕈᒍᒪᑦᑎᐊᕋᑦᑎᒍ 

ᓇᐅᒃᑯᒃᑲᓐᓂᕐᓗ ᑖᒃᑯᐊ ᑐᓴᐅᒪᑎᑦᑎᓕᕆᔨᕗᑦ 

ᐸᕐᓇᐅᑎᖃᑦᑎᐊᕈᓐᓇᕐᓗᑎᒃ 

ᐃᓕᓐᓂᐊᑦᑎᐊᖅᑕᐅᓯᒪᓗᑎᒃ ᑖᓐᓇ 

ᓇᓗᓇᐃᑦᑎᐊᖅᓯᒪᑐᐃᓐᓇᖅᑐᖅ ᑕᐃᒪᓐᓇ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ 

ᓯᕗᓕᖅᑎ ᓇᓗᓇᐃᕋᖕᓂᒃ. (ᑐᓵᔨᑎᒎᓕᖅᑐᖅ) 

ᓇᓪᓕᐊᑦ ᓄᓇᓖᑦ ᑐᓴᐅᒪᑎᑦᑎᔪᓕᕆᔨᖃᓐᖏᓚᑦ 

ᒫᓐᓇᒧᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᒫᓐᓇᐅᔪᖅ 6-ᖑᔪᐃᑦ 26-ᓂᒃ 

ᐃᓐᓄᑦᓯᒪᓪᓚᕆᓐᖏᑦᑐᑦ ᐃᓄᖃᕋᓗᐊᖅᖢᑎᒃ 

ᐃᖅᑲᓇᐃᔮᕆᔭᐅᖏᓐᓇᔾᔮᓐᖏᑦᑐᑦ. ᑖᒃᑯᐊ 

ᓇᓗᓇᐃᕈᓐᓇᖅᑕᕗᑦ (ᑐᓵᔨᑎᒎᓕᖅᑐᖅ) ᓴᓪᓕᕐᒥ, 

(ᑐᓵᔨᑎᒎᕈᓐᓂᖅᑐᖅ) ᓇᐅᔮᑦ ᓇᐅᔮᓂᒃᑐᑦ 

(ᑐᓵᔨᑎᒍᑦ) ᐊᐱᖅᓱᖅᑕᐅᓕᖅᑐᑦ, (ᑐᓵᔨᒃᑰᖏᑦᑐᖅ) 

ᑖᓐᓇᓗ ᕿᑭᖅᑖᓘᑉ ᓂᒋᐊᓄᑦ ᐃᒡᓗᑭᒃᓴᕐᓂᕐᒧᑦ 

ᓱᒃᑲᐃᓪᓕᒋᐊᖅᓯᒪᔪᖅ ᑖᓐᓇᓗ ᓴᓂᑭᓗᐊᕐᒥ ᑖᓐᓇ 

ᐊᒃᑑᕙ 8-ᖑᑎᓪᓗᒍ (ᑐᓵᔨᑎᒍᑦ) 

ᒪᑐᔭᐅᓚᐅᖅᓯᒪᔪᖅ, ᐊᐱᖅᓱᖅᑕᐅᕙᓪᓕᐊᓕᖅᑐᑦ 

(ᑐᓵᔨᒃᑰᖏᑦᑐᖅ) ᐱᓇᓱᒃᓯᒪᔪᑦ ᐊᒻᒪ ᑖᓐᓇ 

ᖃᐅᓱᐃᑦᑐᕐᒦᑦᑐᖅ ᑖᓐᓇ 

ᐸᕐᓇᐅᑎᒋᔭᐅᕙᓪᓕᐊᓕᖅᑐᖅ 

ᐊᑎᓕᐅᖅᑐᐃᓐᓇᕆᐊᖃᖅᓯᒪᓂᕋᐃᓪᓗᓂ ᐊᒻᒪ 

ᐸᓐᓂᖅᑑᒦᑦᑐᖅ. ᑖᒃᑯᐊ ᓱᓕ ᐊᐱᖅᓱᖅᑕᐅᔪᑦ. 

ᑖᒃᑯᐊᖑᕗᑦ ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ 

ᓯᕗᓕᖅᑎ. ᖃᑯᒍᑭᐊ ᑖᒃᑯᐊ ᑭᒡᒐᖅᑐᖅᑕᒃᑲ 

ᐃᓐᓄᖕᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᓯᕗᓕᖅᑎ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᐊᔅᓱᕈᐊᕆᕐᔪᐊᖅᑕᕗᑦ ᑖᒃᑯᐊ 

ᖃᐅᔨᒪᒐᑦᑕ ᑖᒃᑯᐊ ᐊᖅᑯᑎᒋᔭᐅᓲᖑᒻᒪᑕ ᐊᒥᓱᓄᑦ. 

ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᑖᒃᑯᐊ 

ᐊᔅᓱᕈᐊᕆᓪᓗᑎᒍᑦ. 

ᑐᐊᕕᐊᕆᔭᐃᓐᓇᕆᓕᒫᑦᑎᐊᖅᑕᕘᒐᓗᐊᖅ ᑖᒃᑯᐊ 

ᓇᓗᓇᐃᕈᓐᓇᓐᖏᑦᑐᖓ ᐅᓇᐅᓕᕈᓂ 

ᐃᓐᓄᔅᓯᒪᓂᐊᖅᑐᖅ ᑭᓯᐊᓂ 

ᓇᓗᓇᐃᕈᓐᓇᑦᑎᐊᖅᑐᖓ ᑖᒃᑯᐊ 

ᐊᔅᓱᕈᐊᕆᕐᔪᐊᖅᑕᕗᑦ ᑖᒃᑯᐊ 

ᐃᖅᑲᓇᐃᔭᖃᑎᒋᓪᓗᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒫᓐᓇᒧᑦ ᑎᑭᑦᑐᒍ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖃᕈᓐᓃᕋᒪ 

ᒐᕙᒪᓕᕆᔨᒃᑯᓐᓄᑦ ᐊᐅᓪᓛᕐᓂᖓᑦ $5,067,000 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): B-9 ᒐᕙᒪᑐᖃᒃᑯᓐᓂ 

ᑎᒍᓯᕙᓪᓕᐊᓂᖅ. ᓴᓐᖏᓂᕐᓂᒃ 

ᐅᑎᖅᑎᑦᑎᔪᓕᕆᔨᒃᑯᑦ ᑲᑎᓪᓗᒍ ᐊᐅᓪᓚᕈᑎᖏᑦ 

$2,695,000 ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): B-3 ᐅᑎᕐᓗᓯ. 

ᒐᕙᒪᓕᕆᔨᒃᑯᑦ ᐊᐅᓪᓚᕐᓂᖏᑦ ᓂᕈᐊᖅᑕᐅᔪᑦ 

$21,649,000 ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᑖᒃᑯᐊ 

ᐱᐊᓂᒃᑕᕗᑦ ᒐᕙᒪᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖑᔪᓯ ᒥᔅᑕ 

ᓯᕗᓕᐅᖅᑎ ᐊᒻᒪ ᐃᖅᑲᓇᐃᔭᖅᑎᖏᑦ. 

ᐅᖃᐅᓯᒃᓴᖃᖅᐲᑦ ᒪᑐᒍᑎᒃᓴᒧᑦ? ᓯᕗᓕᖅᑎ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐃᔅᓯᕙᐅᑕᖅ ᐊᒻᒪᓗ ᖁᔭᓐᓇᒦᑦᑎᐊᖅᐸᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ. ᐱᓗᐊᓐᖑᐊᖅᑐᒥᓪᓗ ᑖᒃᑯᐊ 

ᐃᖅᑲᓇᐃᔭᖅᑏᒃᑲᒃ ᑕᕝᕙᓃᑦᑑᒃ ᐊᔅᓱᐊᓗᒃ 

ᐅᐱᒋᐊᒃᑭᒃ ᐊᔅᓱᕈᓪᓚᑖᖅᑐᑎᑦ ᐃᖏᕐᕋᕐᓂᑎᓐᓄᑦ 

ᑖᓐᓇ ᑲᑐᔾᔨᓗᑕᒥᒃ ᑎᓕᔭᐅᒍᑎᖃᕋᑦᑕ. ᑖᒃᑯᐊᓪᓗ 

ᐊᖏᔫᓪᓗᑎᒃ. ᑕᕝᕙᓐᖓᑦ ᑲᑐᔾᔨᓗᑕ 

ᑕᕝᕙᓐᖔᖅᓯᒪᒻᒪᑦ ᓂᕈᐊᖅᑐᓕᒫᓐᓃᓐᖔᖅᓯᒪᓪᓗᓂ 

ᖁᕕᐊᓱᑦᑎᐊᖅᐳᖓ ᑖᒃᑯᐊ ᑮᓇᐅᔭᑦ 

ᐸᕐᓇᐅᑎᒋᒍᓐᓇᕐᓂᐊᓕᕋᑦᑎᒍᑦ 

ᐃᓐᓄᒍᓐᓇᓐᓂᐊᖅᑎᒍᓪᓗ ᑖᒃᑯᐊ ᑎᓕᔭᐅᔾᔪᑎᕗᑦ. 

ᓂᕆᐅᑦᑎᐊᓂᐊᖅᐳᖓ ᑖᒃᑯᐊ 

ᑐᓴᐅᒪᑎᑦᑎᖃᑦᑕᕐᓂᐊᕐᓂᖅᑕ ᐱᓕᕆᕙᓐᓂᐊᓂᖅᑕ, 

ᑕᐃᒪᐃᒻᒪᑦ ᖁᔭᓐᓇᒦᕈᒪᑦᑎᐊᖅᐳᖓ ᐃᔅᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ 

ᑖᒃᑯᐊ ᐊᐱᖅᓱᖅᑕᐅᔪᑦ ᐊᓂᑎᒍᓐᓇᕈᕕᒋᑦ ᐊᒻᒪᓗ 

ᒪᓕᒐᓕᐅᖅᑏᑦ ᐃᓂᔅᓯᓐᓃᑐᐃᓐᓇᕐᓗᓯ. 

ᒪᓕᒐᓕᐅᕐᕕᐅᑉ ᐊᓪᓚᕝᕕᖓ 

ᐱᒋᐊᑲᐅᑎᒋᓂᐊᕋᑉᑎᒍᑦ ᐃᔅᓯᕙᑐᐃᓐᓇᕐᓗᓯ.  

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᒪᓕᒐᓕᐅᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓗᒃᑯᑦ ᑲᑎᒪᓂᖅ 

ᐅᑎᖁᓕᖅᖢᒍ. ᐃᒡᓗᑦᑕ ᐃᒃᓯᕙᐅᑕᖓ ᐃᓛᒃ 

ᐅᖃᖅᑎᖓ ᑕᒫᓂ ᑐᓐᖓᓱᒃᑎᑉᐸᕋ 

ᑕᒫᓂᖃᑎᖃᕈᒪᕕᑦ? 

 

ᐅᖃᖅᑎ (ᑐᓵᔨᑎᒍᑦ): ᐄᖑᔪᒪᔪᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᑐᐃᓐᓇᐃᑦ ᐊᖏᖅᐸᑦ ᐱᓕᕆᔨᖁᑎᖏᑦ 

ᐅᖃᖅᑎᐅᑉ ᑕᒫᓃᑦᓱᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᖅᑎ ᐋᖁᐊᖅ 

ᑖᒃᑯᐊ ᐱᓕᕆᔨᑎᑦ ᐊᑎᖏᑦ ᐅᖃᒃᑭᑦ ᐊᒻᒪᓗ 

ᑲᔪᓯᓂᐊᖅᐳᑎᑦ ᒪᑐᐃᕈᑎᖕᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᓐᓃᑦᑐᖅ ᒥᔅᑕ ᑰᒃ, ᒪᓕᒐᓕᐅᖅᑎᒧᑦ 

ᑎᑎᕋᖅᑎ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐃᓕᒃᓯ 

ᓵᖓᓃᒍᓐᓇᕋᒪ ᐅᓪᓗᒥ ᓴᖅᑭᖅᓯᔭᖅᑐᕐᓗᖓ 2022-

23-ᒥ ᑮᓇᐅᔭᖅᑐᕈᑎᒃᓴᖏᓐᓂᒃ ᒥᒃᓴᐅᓯᔭᐅᓯᒪᔪᓂᒃ 

ᐊᓪᓚᕝᕕᖓᑕ ᒪᓕᒐᓕᐅᕐᕕᐅᑉ ᓄᓇᕗᒻᒥ. 

ᒪᓕᒐᓕᐅᕐᕕᐅᑉ ᑐᒃᓯᕌᖏᑦ 2022-23 

ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᖅᑕᐅᓯᒪᔪᑦ 

ᓴᖅᑭᔮᖅᑎᑎᖕᒪᑕ ᑮᓇᐅᔭᕆᒋᐊᓕᖏᓐᓂᒃ 

ᐃᖅᑲᓇᐃᔭᖅᑎᒋᒋᐊᓕᖏᓐᓂᒃ ᐊᐅᓚᑕᐅᑎᓪᓗᒍ 

ᒪᓕᒐᓕᐅᕐᕕᖁᑎᕗᑦ ᐊᒻᒪᓗ ᐊᒡᓚᒡᕕᖏᑦ 

ᐃᒻᒥᒃᑰᖓᔪᐃᑦ ᐱᓕᕆᔨᐅᔪᑦ. 

 

ᐆᒧᖓ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓄᑦ, 

ᑐᒃᓯᕋᖅᑐᒍᑦ $29,045,000-ᓂᒃ ᑮᓇᐅᔭᓂᒃ, 

ᑖᓐᓇᓗ $275,000-ᑐᐃᓐᓇᕐᓂᒃ ᐊᒥᓲᓂᖅᓴᐅᓪᓗᓂ 

ᐊᕐᕌᓂ ᐊᑐᕈᒫᕐᓂᐊᖅᑐᖁᑎᒋᔪᔭᖅᑎᓐᓂᑦ; ᑖᓐᓇ 

ᐃᓚᒋᐊᕆᓂᐅᔪᖅ 1 ᐳᓴᓐᑎᒥᑦ ᒥᑭᓂᖅᓴᐅᔪᒥᒃ. 

 

ᓯᑎᐱᕆ 2021-ᒥ, ᑲᑎᒪᔨᓕᕆᔩᑦ ᑲᑎᒪᔨᖏᑦ 

ᐊᖏᖅᓯᔪᒻᒪᑕ ᐃᓚᒋᐊᖁᔨᓪᓗᑎᒃ $275,000-ᓂᒃ 

ᑐᕌᖓᒐᔭᖅᑐᓂᒃ ᐊᓪᓚᕝᕕᖓᓄᑦ ᑭᒡᒐᖅᑐᐃᔨᐅᔫᑉ 

ᓱᕈᓯᕐᓄᑦ ᒪᒃᑯᑦᑐᓄᓪᓗ. ᑖᓐᓇ ᑐᕌᖓᓚᐅᖅᑐᖅ 

ᒪᕐᕉᓐᓄᒃ ᐃᖅᑲᓇᐃᔮᓐᓄᒃ: ᑐᓴᐅᒪᑎᑦᑎᔨᒻᒪᕆᒃ 

ᐊᒻᒪᓗ ᐊᖏᔪᖅᑳᖅ ᐊᐅᓚᑦᑎᔾᔪᑎᓂᒃ ᖃᐅᔨᓴᖅᑎ. 

ᑖᓐᓇᓕ ᐃᓚᒋᐊᕆᓂᐅᒐᓗᐊᖅ ᒪᕐᕉᓐᓂᒃ 

ᐃᖅᑲᓇᐃᔮᓐᓂᒃ ᐆᒧᖓ ᐃᒻᒥᒃᑯᑦ ᐱᓕᕆᔨᐅᑉ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ, ᐊᑕᐅᓯᖅ 

ᑮᓇᐅᔭᒃᓴᖃᓐᖏᑦᑐᖅ ᐃᖅᑲᓇᐃᔮᖅ 

ᐊᐅᓪᓛᖅᑕᐅᔪᒻᒪᑦ ᒪᓕᒐᓕᐅᕐᕕᐅᑉ ᐊᐅᓚᑦᑎᔨᖏᑕ 

ᑮᓇᐅᔭᖃᐅᑎᖏᓐᓂᒃ. ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓄᑦ 2023-24, $145,000-ᑲᓐᓃᑦ 

ᐊᖏᖅᑕᐅᔪᒻᒪᑕ ᐊᐃᑉᐸᖅᑖᕐᓂᐊᕐᒪᑦ 

ᐊᐅᓚᑦᑎᔾᔪᑎᓂᒃ ᖃᐅᔨᓴᖅᑎᐅᑉ 

ᐃᖅᑲᓇᐃᔮᖁᑎᖓ. 

 

ᐊᑕᐅᑦᑎᒃᑯᑦ ᑕᑯᓐᓈᕐᓗᒋᑦ 

ᐃᓚᓐᖓᖅᓯᓂᐅᔫᒐᓗᐊᖅ $1,325,000-ᓂᒃ 

ᑮᓇᐅᔭᑦᑐᕈᑎᒃᓴᖏᓐᓂᒃ ᐊᓪᓚᕝᕕᖏᑕ ᐃᒻᒥᒃᑰᖅᑐᑦ 

ᐱᓕᕆᔨᐅᔪᑦ. ᑖᒃᓱᒪ ᐃᓚᓐᖓᖅᑕᐅᑉ ᐊᖏᓛᖓ 

ᑕᒫᓐᖔᖅᑐᖅ ᐲᖅᑕᐅᓂᖓᓂᒃ ᐊᑕᐅᓯᐊᕐᓗᑎᒃ 

ᑮᓇᐅᔭᖃᖅᑎᑕᐅᓂᐊᕐᓂᕐᒪᑕ ᓂᕈᐊᖅᑐᓕᕆᔨᒃᑯᑦ 

ᓄᓇᕗᒻᒥ ᓂᕈᐊᖅᑎᑦᑎᔪᓐᓇᓂᐊᕐᒪᑕ 2021-ᒥ 

ᓂᕈᐊᕕᔾᔪᐊᕐᓇᐅᑎᓪᓗᒍ. ᑕᐃᒫᔾᔮᕐᓕ ᑖᓐᓇ 

ᓂᕈᐊᖅᑐᓕᕆᓂᕐᒨᖓᔪᖅ ᑮᓇᐅᔭᖅ $1,500,000 

ᐅᑎᖅᑎᑕᐅᓲᖑᒐᓗᐊᖅ ᒐᕙᒪᒃᑯᓐᓄᑦ. ᑭᓯᐊᓂᓕ 

ᐅᕙᓂ ᐱᔭᐅᓯᒪᐃᓐᓇᕋᓱᑦᑐᖅ ᐅᑯᓄᖓ 

ᑮᓇᐅᔭᖃᖅᑎᑦᑎᒍᑎᐅᓂᐊᕐᒪᑦ: 

 

1. ᓴᖅᑭᖅᑕᐅᓂᖓ ᓂᕈᐊᖅᑕᐅᓯᒪᕖᑦ 

ᑭᓪᓕᖏᓐᓂᒃ ᑲᒪᔩᑦ ᑲᑎᒪᔩᑦ 

ᐋᖅᑭᑦᑕᐅᓯᒪᓛᕐᒪᑕ ᑕᕝᕙᓂ ᐊᕐᕌᒍᑦᑎᓐᓂ 

ᐅᑭᐅᒃᓵᒃᑯᑦ ᐃᒃᓯᕙᓂᖓᓂ. ᑕᐃᒪ 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᑖᒃᑯᐊ ᑲᑎᒪᔩᑦ 

ᓴᖅᑭᖅᑕᐅᔭᕆᐊᖃᓲᖑᒻᒪᑕ ᒪᓕᑦᑐᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖓ. ᑕᐃᓐᓇ 

ᑭᖑᓪᓕᖅᐹᖑᔪᔪᖅ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᑲᑎᒪᔨ 2010-ᒥ 

ᑮᓇᐅᔭᖅᑐᕐᓂᖃᔪᒻᒪᑦ $275,000-ᓂᒃ. 

ᑕᐃᒫᓪᓕ, $300,000-ᓂᒃ ᓴᓂᖅᕙᐃᓯᒪᕗᑦ 

2021-ᒥ ᑭᓪᓕᓕᕆᔨᖏᓐᓄᑦ ᑲᑎᒪᔨᓄᑦ.  

 

2. ᓂᕆᐅᒋᔭᐅᔪᑦ ᐊᑭᑦᑐᕆᐊᕐᓂᐊᕐᓗᑎᒃ 

ᒪᓕᒐᓕᐅᖅᑏᑦ ᒪᕐᕈᖁᑎᖏᓐᓂᒃ 

ᓄᖅᑲᕈᒻᒥᓵᒃᑯᕕᖏᓐᓂᒃ ᐸᕐᓇᐅᑎᖏᓐᓂᒃ 

ᑕᒪᐅᓇ ᐊᕐᕌᒍᖏᑎᒍᑦ 2025-26, ᒪᓕᓪᓗᑎᒃ 

ᖃᓄᐃᖁᔭᐅᓂᖏᓐᓂᒃ ᑲᑎᒪᔨᓕᕆᔩᑦ 

ᑲᑎᒪᔨᖏᓐᓄᑦ. 

 

ᐃᒃᓯᕙᐅᑖᖅ, ᖁᕕᐊᓱᓐᓂᐊᖅᑐᖓ ᑭᐅᒋᐊᒃᓴᖅ 

ᖃᓄᐃᑦᑐᑐᐃᓐᓇᕐᓂᒃ ᒪᓕᒐᓕᐅᖅᑏᑦ 

ᐊᐱᖅᑯᑎᒋᒍᒪᔭᖏᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᔅᓴᖃᖅᑐᖃᖅᐸᑦ ᐃᓗᓕᖏᑦ 

ᕿᒥᕐᕈᓚᐅᓐᖏᓂᒃᑎᓐᓂ, ᓇᐅᒎᖅ. ᒪᓕᒐᓕᐅᖅᑏᑦ 

A-4-ᒨᕐᓗᑕ ᒪᓕᒐᓕᐅᕐᕕᐅᑉ ᐊᐅᓚᓂᖏᑦ. 

ᑲᑎᑦᑐᒋᑦ ᐊᐅᓚᔾᔪᑎᓄᑦ $9,151,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᓄᑦ 

A-5, ᑮᓇᐅᔭᖅᑐᕈᑏᑦ ᒪᓕᒐᓕᐅᖅᑏᑦ ᐱᓪᓗᒋᑦ. 

ᑮᓇᐅᔭᖅᑐᕈᑏᑦ ᑲᑎᑦᑐᒋᑦ ᐊᐅᓚᔾᔪᑎᓄᑦ 

ᓂᕈᐊᕈᑕᐅᓂᐊᖅᑐᑦ $13,885,000 ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ A-6-ᒧᐊᕐᓗᑎᑦ. ᐃᒻᒥᒃᑰᖅᑐᑦ 

ᐱᓕᕆᔨᖏᑦ ᒪᓕᒐᓕᐅᕐᕕᐅᑉ ᑲᑎᑦᑐᒋᑦ 

ᐊᐅᓚᔾᔪᑎᑦᓴᐃᑦ $6,009,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᓄᑦ 

A-3-ᒧᑦ ᐅᑎᕐᓗᑕ. ᒪᓕᒐᓕᐅᕐᕕᐅᑉ 



ᐅᓪᓗᑐᐃᓐᓇᖅ, ᔫᓂ 10, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

989 

ᐊᐅᓚᓂᖓᓄᑦ ᓂᕈᐊᕈᑕᐅᓂᐊᖅᑐᑦ $29,045,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᕐᕖᑦ ᐱᐊᓂᒃᑲᑉᑎᒍ, ᒪᓕᒐᓕᐅᕐᕕᐅᑉ 

ᐊᓪᓚᕕᖓ. ᐅᖃᖅᑎ ᐊᖁᐊᖅ ᓄᖅᑲᐅᓯᕐᓂᕐᒥᓂᒃ 

ᐅᖃᐅᓯᔅᓴᖄᕐᔪᑉᐹ? ᐅᖃᖅᑎ ᐋᖁᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᓚᒥᑯᓘᓂᐊᖅᑐᖓ. ᒪᑐᐃᕈᑎᓐᓂᒃ ᒪᑉᐱᒐᖓᓂᒃ 

6, ᐅᖃᖅᑲᐅᒐᒪ $300,000 ᓴᓂᕐᕙᖅᑕᐅᒋᐊᖏᑦ 

2021 ᑲᒥᓴᒧ “2022-ᒧᑦ” ᑎᑎᕋᖅᓯᒪᔭᕆᐊᖃᖅᑐᖅ.  

 

ᐊᒻᒪ ᖁᔭᓐᓇᒦᒃ ᑕᒪᔅᓯ ᐊᖏᕈᑎᒋᒐᑦᓯᐅᒃ 

ᑮᓇᐅᔭᖅᑐᕈᑎᓯ ᑖᓐᓇ ᐱᒋᒐᑦᓯᐅᒃ 

ᐃᖅᑲᓇᐃᔭᖅᑎᕗᓪᓗ 

ᐊᑦᓱᕈᖃᑦᑕᓪᓚᕆᓚᐅᕐᓂᖏᓐᓄᑦ ᐊᖑᒪᐃᓐᓇᖅᓱᑎᒃ 

ᐸᐃᑉᐹᖁᑎᕗᑦ ᐊᖑᒪᑦᓯᐊᖁᓪᓗᖏᑦ 

ᒪᓕᒐᓕᐅᕐᕕᑦᑎᓐᓂ. ᖁᔭᓐᓇᒦᒃ ᐊᒃᓱᐊᓗᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᐊᐱᖅᓱᖅᑕᐅᔪᑦ ᐊᓂᑎᒃᑭᑦ ᑕᒫᓐᖓᑦ ᓵᕐᒥᒃ.  

 

>>ᐃᒡᓚᖅᑐᑦ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᒪᓕᒐᒃᓴᒧᑦ 1-ᒧᖁᕙᒃᑲ ᐸᐃᑉᐹᖁᑎᔅᓯᖕᓂᒃ.  

 

ᒪᓕᒐᒃᓴᖅ 1, ᒪᒥᐊᓇᖅ. ᒪᓕᒐᒃᓴᖅ 1 ᓅᑕᐅᓂᖏᑦ 

ᐃᓚᒋᐊᕈᑏᑦ ᒪᓕᒐᒧᑦ 2022-23 ᒪᓕᒐᒃᓴᒧᑦ 1 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖓᔪᐊ, 

ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓛᒃᑰᖓᔪᒧᑦ ᐃᓚᒋᐊᕈᑕᐅᔪᑦ ᒫᑦᓯ 31, 2023-ᒧᑦ 

ᐊᐅᓚᔾᔪᑎᓄᑦ 1. ᐃᓚᒋᐊᕈᑕᐅᔪᑦ 

$1,889,088,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᒑᓄᑦ 1. 

ᑎᑎᕋᖅᓯᒪᔪᖅ 4 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᓪᓕᒫᓂ 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 6 ᐊᖏᖅᐱᓯᐅ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 1 

ᐊᖏᕈᑎᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕈᑎᒋᕕᓯᐅ 

ᒪᓕᒐᒃᓴᖅ 1 ᑲᑎᒪᔾᔪᑎᑦᓴᓅᖅᑕᐅᖁᓪᓗᒍ 

ᐱᖓᔪᐊᓐᓂ ᐅᖃᓕᒫᖅᑕᐅᓂᐊᕐᒪᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᖏᖅᓯᓂᐊᓕᖅᐳᖓ 

ᐅᓂᒃᑳᕆᔭᐅᓂᐊᕐᒪᑕ ᐱᕙᓪᓕᐊᓂᕗᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ 

ᑲᑎᒪᔨᑐᐃᓐᓇᐃᑦ. ᒥᔅᑕ ᓴᕕᑲᑖᖅ.  

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᖁᑎᑎᑦ 

ᐃᓱᒪᔅᓴᖅᓯᐅᕈᑎᖃᖅᑲᐅᕗᑦ ᒪᓕᒐᒃᓴᖅ 1 

ᐅᓂᒃᑳᕈᒪᕗᓪᓗ ᒪᓕᒐᒃᓴᖅ 1 

ᐅᖃᓕᒫᖅᑕᐅᒍᓐᓇᓕᕐᒪᑦ ᐱᖓᔪᐊᓐᓂ 

ᐅᖃᓕᒫᖅᑕᐅᓗᓂ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐅᓂᒃᑳᖏᑦ ᑲᑎᒪᔨᕋᓛᓄᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᒪᑦ. 

ᐊᐃᑉᐱᖅᑕᐅᕚ? ᒥᔅ ᐳᕉᔅᑐ. ᐱᒋᐊᖅᑎᑕᐅᔪᖅ 

ᓈᒻᒪᒻᒪᑦ. ᐱᒋᐊᖅᑎᑕᐅᔪᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐃᓕᑕᕆᓪᓗᒍ ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ 

ᑯᓱᒐᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2022-2023 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᓯᕗᖓ 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᐊᕐᕕᐊᑦ 

ᐅᐊᓐᓈᓄᑦ-ᑎᑭᕋᕐᔪᐊᒧᓪᓗ, ᑖᒃᑯᐊ 

ᐃᓚᒋᐊᖅᑕᐅᓂᖏᑦ ᐊᐅᓚᔾᔪᑦᑎᓄᑦ 2022-23 

ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ 

ᒪᓕᒐᒃᓴᖅ 1 ᐊᖏᖅᑕᐅᔪᓐᓇᖅᓯᓕᖅᐳᖅ.  

 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑐᐃᓐᓇᕐᓗᓯ ᑖᒃᑯᐊ ᖃᐅᑉᐸᑦ ᑐᓐᖓᕕᒃᑯᑦ 

ᐅᓂᒃᑳᕐᓂᕆᓛᖅᑕᖓ 10-ᒧᐊᖅᐸᑦ ᓇᓄᖅ 

ᐃᓪᓗᕈᓯᖓᓂ.  

 

ᑲᑎᒪᔾᔪᑎᔅᓴᐃᑦ ᔫᓂ 13-ᒧᑦ  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑕᓪᓕᕐᒥᐅᒻᒪᑦ 

ᐊᒃᓱᐃᓐᓇᕋᑦᑕ ᐱᓇᓱᐊᕈᓯᓕᒫᖅ ᐊᒃᓱᐊᓗᒃ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

  

ᐊᑯᓂ ᐃᑲᕐᕋᓂᒃ ᐱᓕᕆᓚᐅᕋᔅᓯ ᑐᓵᔨᖁᑎᕗᓪᓗ.  

 

>>ᐸᑦᑕᑐᖅᑐᑦ 

  

ᓂᓪᓕᐊᖏᓐᓇᕆᐊᖃᓚᐅᕐᒪᑕ ᐊᒻᒪᓗ ᑖᒃᑯᐊ 

ᐱᔨᑲᑖᕗᑦ ᐃᑲᔪᖃᑦᑕᓚᐅᕋᔅᓯ 

ᐃᒥᕈᑉᐸᓂᐊᓐᖏᓐᓇᑦᑕ.  

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᐅᖃᕐᓗᒍ ᖃᐅᑉᐸᑦ 

ᒪᓕᒐᓕᐅᖅᑎᖁᑎᑦᑕ ᐃᓚᖓᑦ ᒥᔅ ᓄᑕᕋᖅ 

ᓇᓪᓕᐅᑎᓛᕐᒪᑦ 45-ᓐᖑᓛᓕᕐᒪᑦ. 

ᓇᓪᓕᐅᑎᕗᑏᓚᕙᕋ.  

 

>>ᐸᑦᑕᑐᖅᑐᑦ 

 

ᑕᓪᓕᒻᒥᐅᕐᒪᑦ ᖁᕕᐊᓱᓐᓂᐊᖅᐳᓯ ᐱᓇᓱᐊᕈᓯᐅᑉ 

ᓄᓐᖑᐊᓂ ᐱᓇᓱᐊᕈᓯᓕᒫᖅ ᓇᑉᐹᓄᓪᓗ ᐊᒻᒪ 

ᐅᖃᐅᓯᖃᐃᓐᓇᕋᑉᑕ ᐃᖃᓪᓕᐊᐸᑦᑐᓂᒃ ᓄᓇᕗᒻᒥ 

ᑭᓯᐊᓂ ᑕᐃᒪᐃᓲᖑᕗᖅ ᓇᒥᑐᐃᓐᓇᖅ ᑕᒫᓂ 

ᐊᑭᓐᓇᕐᒥ ᑕᑯᑦᓴᐅᓲᖑᒻᒪᑕᓕ ᓵᓚᖃᐅᓯᐊᑦᓴᑦ. 

ᓵᓚᖃᖅᑐᑦ ᐃᒪᐃᓖᓐᓇᓲᖑᒻᒪᑕ ᓂᕆᖅᑲᐅᕗᖓ 

$7,000-ᕌᖅᑐᒥᒃ ᐃᖃᓗᒻᒥᒃ.  

 

>>ᐃᒡᓚᖅᑐᑦ 

 

ᓄᓇᕗᒻᒥ ᑭᓯᐊᓂ.  

 

ᐱᔪᓐᓇᖅᑎᑕᐅᓂᕋ ᒪᓕᑦᑐᒍ ᐱᒋᐊᖅᑎᑕᐅᔪᒧᑦ 5-

6(2) ᑖᓐᓇ ᐃᒡᓗ ᐃᓱᓕᑉᐳᖅ ᓇᒡᒐᔾᔭᐅᒥ 

ᒪᑐᐃᓛᕐᓗᓂ, ᔫᓂ 13, 9-ᒧᐊᖅᐸᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 19:20ᒧᐊᖅᑎᓪᓗᒍ



 

 

 


